
Matthew
Saadanii Kaimana'o Kuwai

Di'oraz kaarita daua'o
Di'oraz kaarita Matthew saadanii Tominkaru na'iki udani Jesus Christ daua'o.
Matthew, uruu 12 apostlenao bii iki'o. Uapostle-tinan ua'ii zii, uruu zaamaapauz tax
pumatannaa,>‘< mazan Jesus zaamatan uruu kaudina'o nii pa'ati, uruu idi uwa'akan
pakaudin-kizi. (Puawunuuta Matthew 9:9-13 ida'a.) Mark na'iki Luke saadanii kaarita

ida'a Matthew uu dakota-kao Levi kii.
Pakaaritan ida'a kiwiitapa Matthew kowaadan kanom Jesus Christ dokozu-daunnao

nii. Ukowaadan uruu King David Takaan-daun, ukau'an Matthew dakotan uruu David
dani kii. Matthew kowaadan uruu wuru'u Christ, Jewnao zaudapaniaz, prophetnao
kowaadauzon idi kotua'a naa i'ati Tominkaru dyuudan nii izannaa nii na'iki inaobanaa
nii. (Hebrew paradan ida'an udakota-kao Messiah kii.)

Na'iki ukowaada na'apam Jesus kaudinan ma'ozaka'o ida'an, usha'apata umanawun
kida'o aimaakan aona'o pidan ka'iitan pasha'apatan. Ukakuda karinainao pidannao,
uso'ota oia'o doronainao pidannao ai, na'iki ukadishita-kida mawakainao.

Iriba Matthew kowaadan Jesus kakinaopan dau'u pidannao. Ukakinaopan sakitapa'o
mashaapa-karu daua'o chapter 5, 6 na'iki 7 ida'a; ukakinaotan 12 pa'apostlennao
chapter 10 ida'a; ukowaadan di'itinapa-kinai kuwai kida Tominkaru naobanai-tinan
daua'o chapter 13 ida'a; utominapa-kidan da'anainao paugaru kaimana'o mashaapa-
karu daua'o chapter 18, 19 na'iki 20 ida'a; na'iki ukowaadan amazada katokon-tinan
daua'o chapter 24 na'iki 25 ida'a.

Matthew kowaada na'apam Jesus zowii-kao, na'iki ukadishitan pamawaka-kizi
iki. Ukowaada na'apam udyuudan apostlenao kakuwaapa'anan pa'ati ipai amazada
kawana'ati, na'iki uaipan Tzaamatan papidanannao nii. (Puawunuuta Matthew 28:16-20
ida'a.)

Kaarita buutinpan kida

Jesus dokozu-daunnao 1:1-17

Jesus Christ shakatan 1:18—2:23

John Chikaawunuupauzo kaudin-kizi daua'o 3:1-12

Jesus chikaawunuu-kao na'iki utiwaa-kidapa-kao 3:13—4:11

Jesus kaudinan Galilee Baara ii aka 4:12—18:35

Jesus kaudinaanan pamakopan dono Jerusalem iti 19:1—20:34

Jesus sha'apatanii kida, pazowii-kao ua'ii 21:1—26:46

Jesus zaamata-kao, na'iki uzowii-kao 26:47—27:66

Jesus kadishitan pamawaka-kizi iki, na'iki uaidinan pidannao ati 28:1-20

Di'oraz Jesus dokozu-daunnao
kainaabatinapa-kinaa
(Luke 3:23-38)
1Di'oraz kuwai ida'a kakuwaapa-karu Jesus Christ dokozu-daunnao sakadinan iki'o
dau'ana'o.t Jesus Christ, uruu King David takaan-daun, na'iki David, uruu Abraham
takaan-daun.
2Di'i naai'uu kida sakadinanu'u Abraham di'iki'o atii King David ida'ati: Abraham dani
uu Isaac; Isaac dani uu Jacob; Jacob dani uu Judah na'iki kaina'a ba'oran u'inawuzunao;
3 Judah dainao uu Perez na'iki Zerah (idaro uu Tamar); Perez dani uu Hezron; Hezron
dani uu Ram; 4 Ram dani uu Amminadab; Amminadab dani uu Nahshon; Nahshon dani

! zaamaapauzo tax puraatannaa: Putukapa kaarita tokon ii, Parada-karu Masha'apannaada-kinao di'ii. T
Jewnao kaduz umanawunu'o T'ati wuru'u kainaabatinapa-karuz padokozu-daunnao di'iki.

uu Salmon; 5 Salmon dani uu Boaz (Boaz daro uu Rahab); Boaz dani uu Obed (Obed daro
uu Ruth); Obed dani uu Jesse; ¢ Jesse dani uu King David.

Aizii di'i Jesus Christ dokozu-daunnao dau'ana'o King David di'iki'o, atii patarubanao
na'akan ida'ati Israelitenao pawiizi iki Babylon iti: David dani uu Solomon (Solomon daro
Uriah daiaro-daun); 7 Solomon dani uu Rehoboam; Rehoboam dani uu Abijah; Abijah
dani uu Asa; & Asa dani uu Jehoshaphat; Jehoshaphat dani uu Jehoram; Jehoram dani
uu Uzziah; 9 Uzziah dani uu Jotham; Jotham dani uu Ahaz; Ahaz dani uu Hezekiah;
10 Hezekiah dani uu Manasseh; Manasseh dani uu Amon; Amon dani uu Josiah; 11 Josiah
dani uu Jehoiachin¥ na'iki kaina'a ba'oran u'inawuzunao.

12 Aizii patarubanao na'akan dauna'ana'o Israelitenao Babylon iti atii Jesus Christ
ida'ati'i dau'ana'o: Jehoiachin dani uu Shealtiel; Shealtiel dani uu Zerubbabel;
13 Zerubbabel dani uu Abiud; Abiud dani uu Eliakim; Eliakim dani uu Azor; 14 Azor
dani uu Zadok; Zadok dani uu Achim; Achim dani uu Eliud; 1> Eliud dani uu Eleazar;
Eleazar dani uu Matthan; Matthan dani uu Jacob; ¢ Jacob dani uu Joseph, uruu Mary
daiaruz; Mary dani uu Jesus, Jesus uruu wuru'u dakota-kariwaiz Christ8 nii. 17 Ukau'an 14
itonazinaa aitinpan Abraham di'iki'o atii David ida'ati. Na'apa uaitinpan iriban koshan
14 David di'iki'o atii ftarubanao na'akan dono'o ida'ati'i idyaun Babylon iti; na'iki na'apa
uaitinpan firiban koshan itarubanao na'akan dauna'an idyaun Babylon iti atii Christ
ida'ati.

Jesus shakatan daua'o
(Luke 2:1-7)

18 Kaikapa'o da'i Jesus Christ shakatauzonu'u. Jesus daro Mary, Joseph taapani'i
naa pazaamatan ni'o paudaiaro nii. Mazan izaamataakan ua'ii, Mary kaudanin naa.
Wuru'u okaudaninuz Kaimana'o Doronaa ida'ana'o. 19 Aizii Joseph kaimana'o pidan
uruu, ukau'an aonaa uba'azootin-kida'azon Mary iriba'o pidan bii ii, udi'itinpan pa'ida'a
sodi na'apam nii pamarina'atan pamazida'azon otuma.

20 Joseph da'awu'ukan padi'itinpan pu'u tuukii. Sariapa Tominkaru di'iki'o angel
kaawan u'ida'ati uzanda'awun ii. Na'iki ukian u'ati, “Joseph, King David takaan-
daun, aonaa putaria'ana'a pumazidan Mary tuma. Aonaa na'apa'oram ida'ana'o mani
karikaonan wuru'u okaudaninuz, mazan Kaimana'o Doronaa ma'ozakan ida'ana'o wu-
ru'u okaudaninuz. 2! Okaudanipan an, daonaiora'o nii odani nii. Na'iki Jesus™ kii pa'i
pudakota u'uu, usha'apanum kau'an ukazannaatan nii papidanannao i'oian ai,” ukian
u'ati.

22 Aizii wuru'u na'apa'oraz sha'apan, Tominkaru Paradan mishiinan ukianuz pa-
prophetin ida'an: 23 “Kaina'a'o nii bauda'apa pa'ina'o zun, aona'o zii okiitauzo-kao
kaudanin nii daonaiora idi. Uruu Immanuel kii-karu nii udau'an, watuma'o Tominkaru

kia'o wuru'u kii-karuz.”
24 Joseph pokoda'akan, sariapa umishidan Tominkaru di'iki'o angel paradan pa'ati.

Uruu idi umazidan Mary tuma. 25 Mazan aonaa na'apainim ukiaapauzon Mary, atii
na'apa okaudanipan. Joseph ka'uutan naa wuru'u koraidaonaaz Jesus kii.

2

Aitapaabainao pidannao
dorotapa'anan Jesus
1 Aizii Jesus shakatan dono Bethlehem ii, Judea Baara ia'oraz, na'apain Herod king nii
na'il. Uruu dono munapo'o waoko iki'o pidannao kaawan Jerusalem ati. Wuru'u inaouz
di'itapauzonao wizi. 2 Sariapa ipishaan na'ii sannao, ikian, “Na'iam dii koraidaonaa
shakatan king ni'oraz Jewnao ati? Watukapa ukainaaribinaa wizi aidinan waoko iki.
Uruu idi'o wawa'atin wakodoru'uka'anan u'ati unaobanain idi.”

i Jehoiachin: ba'oran u'uu Jeconiah § 1:16 Christ: Uruu Tominkaru dyuudaniaz papidanannao zannaa

*
nii. Putukapa Christ daua'o kaarita tokon ii, Parada-karu Masha'apannaada-kinao di'ii. 1:21 Jesus: Tominkaru
kazannaatan, kia'o wuru'u u'uuaz.



MATTHEW 2:3 3 MATTHEW 2:18

3 Aizii King Herod abata wuru'u ipishaanuz pidannao na'apa, aonaa unaudapanuz,
tuukii uto'ora'akan. Aizii Jerusalem sannao na'apa kapam. * Ukau'an King Herod
baokopatan faadaanao zowaunaanao, na'iki tiichaapauzonao Moses kakinaori dau'u.
Na'ia'a naa upishaan idyaun, “Na'iam nii dii wuru'u naobanai ni'oraz shakatan, Christ
kii-kizaiz?”

5 “Bethlehem ii, Judea Baara ia'oraz,” ikian u'ati. “Na'apa Tominkaru dyuudan
paprophetin saadan udau'an. Kaikapa'a ukianu'u:

¢ ‘Pugaru Bethlehem, Judah Baara™ ia'oraz,
umanawunu'o nii, ba'oran wiizainao na'an kida'o ai.
Usha'apanum idi pu'idi'iki'o nii naobanai ni'o tominan.
Uruu taapa'o nii na'iki na'akapa'o nii kaimana'o ida'an
dpidanannao Israelitenaouz kaznizo taapiki kawan.’ "t

7 Sariapa King Herod dapada-kidan wuru'u tawarainao aitapaabainaouz. Aonaa
uaitapa-kao ukadakoinpan ituma. Pa'idiwaru sodi upishautan idyaun, na'apa'oram naa
ukotu'an ftukapan wuru'u wizi aidinan, naobanai shakatan kainaaribanaaz. Ukau'an
ikowaada u'atiz. 8 Udauna'an udyuudan naa idyaun Bethlehem iti. Ukian {'ati,
“Udorotanka'a naa wuru'u koraidaonaaz. Aizii uikodan donozu, ukowaada pa'i ¢'ati,
dmakonaka kizi Skodoru'uka kizi u'ati kapam unaobanain idi.”

9-10 Paabatapa'akan dauna'an, na'apam King Herod kian pa'ati, idobatan naa. Sariapa
wuru'uitukapauzoniaz wizi aidinan naai'ati koshan. Uruu idi ukau'an tkonaukian tuukii.
Na'iki wuru'u wizi makon 'ua'ati atii umashaadinan doko'o koraidaonaa mashaapa-kizi
kabaun pa'inamun. 1 Tkaawan kabaun ida'ati, na'iki imorota'akan naa. Uru'u naa ituka-
pan na'ii wuru'u koraidaonaaz, padaro Mary tuma. Sariapa ikodoru'ukan ukanaapu ati
unaobanain idi. Udauna'an iso'ota'akan naa pana'akapanii kida, gold na'iki frankincense
na'iki myrrh,¥ itaan kidaz mawinipinaa-daun u'ati. 12 Udauna'an ikiwan pana'ana'a naa
pawa'ati-kizi ai, aonaa Tmakoua'akan King Herod ida'an. Tsha'apainapanuz kaikapa'a
Tominkaru kakinaowan idi'o pazanda'awun ii idyaun.

Joseph na'iki udaiaro Mary
kidoapa-kidan paudani Jesus

13 Tawarainao kiwa'akan dauna'an, Tominkaru dyuudan angel kakuwaapa'anan
Joseph ati uzanda'awun ii. Ukian u'ati, “Pumako kai, puna'aka wuru'u koraidaonaaz
padaro tuma, pukidoapa-kida idyaun Egypt iti. Usha'apanum kau'an Herod dorotapa-
kida'azon naa wuru'u koraidaonaaz na'iki uzowii-kida'azoonuz. Puna'ii pa'i atii
ddapada-kidan an zii pugaru powaa ati.” 14Joseph pokoda'akan, una'akan naa wuru'u
koraidaonaaz padaro tuma Egypt iti. 15> Na'ii imashaapan atii Herod mawakan. Wuru'u
na'apa'oraz sha'apan Tominkaru Paradan mishiinan, ukianuz paprophetin ida'an: “Oda-
padan &Dani Egypt iki.”$

Herod dyuudan

daonaioranao sodi kida zowii-kao
16 Aizii Herod aitapankan naa na'apam tawarainao, waoko ikiinaouz mariidan

paugaru, imakiwakan idi powaa an pa'ida'an, tuukii uto'oran. Uruu idi udyuudan
pasoldyaannao zowian ipai daonaioranao sodi kida dya'utam wunu kidainao na'iki
awutapainao fwunun kida, ipai Bethlehem iainao na'iki maonapa kida'o imashaapan.
Usha'apainpan kaikapa'a, usha'apanum kau'an aitapaabainao tawarainao waoko iki-
inaouz kowaadan kawana'ati'o na'apam ukotu'an naa itukapan wuru'u wizi aidinanuz.
17Wuru ida'ana'a Tominkaru Paradan mishiinan prophet Jeremiah kiauzonuz.

X .. . .
18 “Ramah” ii, pidannao wa'idan abata-kao,
izaadinan na'iki imuraapan diiwa'o ida'an.

%
2:6 Judah Baara: uruu Judea Baara T 2:6 Micahs2 ¥ 211 frankincense na'iki myrrh: kawinipina'o

*
kaduunuribai kida. 8 2:15 Hosea 11:1 2:18 Ramabh: kotua'o wiizai munapo za'o Bethlehem ai.

RachelT zaadinan paudainao dau'an,
aonaa omishidauan pamashaata-kao

paudainao mawakan idi.”¥

Josephnao dyuuda-kaoa'a naa
ikiwan Egypt iki
19 Aizii King Herod mawakan dauna'an, Tominkaru di'iki'o angel aidinan Joseph ati
uzanda'awun i, Egypt ii. 20 Angel kian u'ati, “Mawaka'a naa aizii zowia'azoinaouz wuru'u
koraidaonaaz. Ukau'an puna'aka'a naazu padaro tuma powaa iti Israel iti.” 2! Joseph
pokoda'akan, una'akan naa idyaun powaa iti Israel iti. 22 Mazan Joseph abatan idi King
Herod dani Archelaus naobanai nii Judea Baara ii, ukau'an utarii pamakon na'iti. Mazan

uzanda'awun ii Tominkaru kakinaowanuz, uruu idi imakon Galilee Baara iti, 23 na'ia'a
naa ukau'an imashaapan wiizai Nazareth ii. Wuru'u na'apa'oraz sha'apan Tominkaru

Paradan mishiinan ukianuz paprophetin ida'an: “Udakota-kao nii Nazareth san.”

3

John Chikaawunuupauzo
kaudin-kizi daua'o
(Mark 1:1-8; Luke 3:1-18; John 1:19-28)

1 Kotua'iki uruu dauna'an John Chikaawunuupauzo sakadan pakaudinan pakaki-
naopan dau'u mapidantaka'o amazada ii aka, Judea Baara ia'oraz. 2 Kaikapa'a ukaki-
naopauzonu'o: “Utanawatina'a naa u'oian ai, usha'apanum kau'an ata'azoo Tominkaru
Naobanai-tinan pidannao ati.” 3 Uruu John dau'ati'o, tawaru'u kotua'oraz Tominkaru
prophetin Isaiah saadanuz. Ukianuz.

“Pidan kadakoinpan diiwa mapidantaka'o amazada ii aka.
‘Usaaba'a naa naobanai mako kizi nii,
utoma ua'ii sakitapa'o uponaa nii.’

4 John kamichan toma-kao camel idi idi'o, ukazadawutinpan wuzada-kariwai madai
idi'o, na'iki uwanyukunuu nii manorunao® na'iki maaba. 5 Iriba pidannao wa'atin John
ida'ati Tabata'anan ukakuwaapan. Jerusalem, Judea Baara'a'oraz donoi iki, na'iki ipai
ba'oran wiizai kida Judea Baara'a'oraz di'iki, na'iki Jordan Wa'o za'anainao imashaapan
kida kaawan u'ida'ati. ¢ Tkowaadan pa'oian kida, uruu idi John chikaawunuuan idyaun
Jordan Wa'o ii.

7 Iriba Jewnao, idakota-kao Phariseenao¥ na'iki Sadduceenao$ kaawan John
chikaawunuuapa-kizi ati. John tukapan idyaun na'ii, sariapa ukian i'ati, “Unao
kowazaznao! Kanom kowaada u'ati turuu ukazannaatinan Tominkaru pataka'uta'azon
ai unao? 8 Usha'apata'a naa kaiman kida'o aimaakan, uaida kizi mishi utanawatina'a

u'oian ai. 2 Aonaa uzauda-kida'ana'a unao Abraham takaan-daunnaoun ida'ana'o nii
mani ukazannaatinan u'oian ai. Okowaadan nii u'ati aizii, turuu Tominkaru toman
Abraham takaan-daunnao nii di'oraz kuba kida idi'i. 10 Kaina'a baro, minziiwapa'ora'a

naa barota'o nii atamun kida. Ipai atamun wuru'u aona'oraz ukaakan kaiman na'iki
wuru'u dikauda kida'oraz u'aka kida, ipai'o nii ubarota-kao, udauna'an ukaboota-kao
nii ipai tikazi wu'iti.”

11 Udauna'an John kian pidannao ati, “Ochikaawunuupan unao wunu idi utanawati-

nan dikin ii u'oian ai Tominkaru ida'ati, mazan wuru dauna'ana'a, kaini'iki'o nii
chikaawunuupa'o nii unao tikazi idi na'iki Kaimana'o Doronaa idi pa'an. Uruu kaina'iki

uruu powa'a'o zii umanawunun 8'ai, aonaa oka'iitan ukaudin-kizi. Upu'u zii aonaa
~ ~ e 7 . .k . . .

Sturuan Sna'akan udazkidi u'ida'ati.” 12 Kaina'a'a naa una'akapan pawidauapa-kinaa
papaoriba aka kida. Ipai'o nii uwidauan kaiman kida'o papaoriba aka, na'apa zaishi

”

*
T 2:18 Rachel: oroo Israelitenao daro. ¥ 2:18 Jeremiah 31:15 3:3 Isaiah 40:3 T 3:4 manorunao: 0o
chiwao, iriba'oraz imashaapan. 37 Pharisee: Putukapa kaarita tokon ii, Parada-karu Masha'apannaada-kinao

*
diti. 8 37 sadducee: Putukapa kaarita tokon ii, Parada-karu Masha'apannaada-kinao di'ii. 3:11 Poitorui
kaudin-kizi wuru'u una'akauzonuz panaobanaa dazkidi u'ida'ati.

widau-kao kawan pamada ai. Udauna'an usaabaa-kao ni'i naa kaiman padapunaa
iti. Mazan wuru'u dikauda kida'oraz, ipai'o nii pa'an ukaboota-kao tikazi aona'o
umakadauzon wu'iti.”

John Chikaawunuuan Jesus
Jordan Wa'o ii
(Mark 1:9-11; Luke 3:21-22)

13 Uruu dono Jesus kaawan Galilee Baara iki Jordan Wa'o ati, uchikaawunuu-
kidina'anan John ati. 14 Mazan aonaa John ka'iitan paabatan pasha'apatan na'apa'o u'ati,
ukau'an utiwaan papana'adan Jesus nyukunuu. Ukian u'ati, “Kanom nii puchikaawunuu-
kidina'azon &'ati? Ogaru mishi'oraiman turuu puchikaawunuuan.”

15 Mazan Jesus kian u'ati, “Na'apa'o ni'i naa pa'an aizii washa'apatinan, usha'apanum
kau'an washa'apatina'azon ipai Tominkaru aipan kawana'ati.” Uruu zii John na'apatan
panyukunuu.

16 Jesus kodita'akan dauna'an wunu di'iki pachikaawunuu-kao dono, sariapa aokazi
da'ata-kao u'ati, na'iki utukapa Tominkaru Doronaa wa'atin orid kawan, aokazi ikinapu.
Taau, upakotan u'ida'ati. 17 Masha'apakiaka parada-karu aokazi iki'o kian, “Di'i 6Dani'i,
Omarainapanii manawun, sha'apatina'o 6nyukunuu kawana'ati.”

4

Jesus tiwaa-kidapa-kao
(Mark 1:12-13; Luke 4:1-13)

1 Uruu dauna'an Kaimana'o Doronaa na'akan Jesus mapidantaka'o amazada di'iti,
Satan tiwaa-kidapa kizi uruu na'ii. 2 Aonaa kanom Jesus nikan 40 kamoo, ukau'an tuukii
uzamazin. 3 Uru'u naa Satan kaawan Jesus ida'ati. Sariapa ukian u'ati, “Tominkaru Danin
an pugaru, pudyuuda di'oraz kuba kida tominan bread nii.”

4 Mazan Jesus kian u'ati, “Tominkaru Paradan saada-kariwaiz kian, ‘Aonaa pidan
mashaapan soo bread ida'an mani karikaonan. Mazan aiapa-karu nii Tominkaru
di'iki'oraz parada-karu mashaapa-kinai nii.’ ”*

5 Udauna'an Satan na'akan Jesus Jerusalem kaimana'oraz wiizai iti. Ukadishita-
kidanuz dokoa'o Tominkaru Dapu dokoo-dinpan paawa ii manawun, ¢ na'iki ukian u'ati,
“Tominkaru Danin an pugaru, puzaka'uta di'iki'i imi'i baara iti. Usha'apanum kau'an
Tominkaru Paradan saadinpa'oraz kian, ‘Tominkaru awunuutapa-kidan nii pugaru
pa'angelinnao ati, izaamatapan nii pugaru, aona'o nii pukaziwan pukidiba puwaotan an
kuba kida di'iti.” 't

7 Jesus kian u'ati, “Mazan kaikapa'o sha'atii Tominkaru Paradan saadinpa'o kian
kapam, ‘Mana'a putiwaa-kidapauzo'ona'a uNaobanaa Tominkaru.” ”¥

8 Udauna'an Satan na'akan Jesus dokoa'o midukuo paawa iti, na'iki uaida-kida Jesus ati
ipai umanawun na'iki konaunam kida'o donoi, ipai amazada tokon iti. ° Ukian Jesus ati,
“Ipai'o nii dtaan pu'ati wuru kida'a putaainan an 8'ati pukodoru'ukan ida'an dkanaapu
ati.”

10 Sariapa Jesus kian u'ati, “Pumako 6'ai, Satan! Tominkaru Paradan saadauzo-
kariwaiz kian,

‘Pukodoru'uka soo bauda'apa'o Naobanai puTominkarun ati.
Pusha'apatin soo uruu aipan kawana'ati.’ 8

11 Uruu dauna'an Satan marina'ata'akan naa Jesus. Uru'u naa angelnao kaawan

u'ida'ati tkaminka'utan naazu.

Jesus sakadan pakaudin-kizi

Galilee Baara ii
(Mark 1:14-15; Luke 4:14-15)

*
4:4 Deuteronomy 8:3 T 4:6 Psalm 91:11 F 4:7 Deuteronomy 6:16 § 4:10 Deuteronomy 6:13

12 Jesus abatan dauna'an John taraa-kao, uru'u naa umakon powaa iti Galilee Baara
itinapu, Nazareth iti. 13 Mazan na'iki'o umakon umashaapa'anan Capernaum iti, wiizai
maonapa'o Galilee Karishiiz ati. Na'ana'oraz Zebulun na'iki Naphtali takaan-daunnao
wiizi baara an kida'oraz. 14 Aimaakan sha'apanuz na'apa, parada-karu mishiinan naa
tawuru'u prophet Isaiah kianuz pakaaritan ida'a:

15 “Pidannao mashaapainao Zebulun amazadati an,
na'iki Naphtali amazadati an,

na'iki dobaapa-kizai karishii an,
atii tarauka Jordan Wa'o,

Galilee an kida'o Gentilenao mashaapan. Puabatal

16 Puabata pidannao mashaapainao na'ii'aka maruta'o bii'i,
itukapan nii umanawunu'o kanada'o.

Mashaapainao na'an kichana'iki-kia'o maruta'o bii ii,
kanada-karu kanadapan nii idyaun.”*

17 Na'apaini'i naa Jesus sakadan pakakuwaapan. Ukian, “Utanawatin u'oian ai,
usha'apanum kau'an ata'azoo Tominkaru naobanai-tinan pidannao ati.”

Jesus zaamatan

4 kopautapauzonao paminauda'unao nii
(Mark 1:16-20; Luke 5:1-11)

18 Jesus makopan pu'u maonapa Galilee Karishiiz danomata, utukapa dya'utam
kopautapauzonao, Simon, uruu Peter kia'o udakotapa-kao, na'iki u'inawuzu Andrew.
Tzaamaapan kopau karishii ii pasairon ida'an. 19 Jesus kian T'ati, “Uwa'ati dtuma,
Stominapa-kida kizi unao, uzaamaapan dau'u pidannao.” 20 Sariapa iwa'aka'akan
pasairon kida, na'iki ida'anan naa uruu.

21 Na'iki'o udobata'akan, utukapa dya'utam pidannao koshan kanawa ida'a. Wuru'u
inaouz Zebedee dainao, James na'iki John. TIdaru Zebedee na'ia'o ituma kapam,
iminziiwatin-kidan pasairon kida. Jesus dapadan idyaun. 22 Sariapa imakon Jesus tuma,
iwa'aka'akan naa padaru pakanawan di'ii.

Jesus kakudan iriba pidannao
(Luke 6:17-19)

23 Jesus makon ipai Galilee Baara an kida'o wiizai kawana'ati. Utominapa-kidan
pidannao synagogue® kida kawana'ati. Ukowaadapan Kaimana'o Kuwai Tominkaru
naobanai-tinan dau'u, na'iki ukakuda pidannao karinaapainao ipai pabi'inaaka kida'o
rinai idi. 24 Uunamunaa abata-kao ipai Syria Baara ii aka. Uruu idi na'ikinpuinao
pidannao na'akan pairibannao karinainao pabi'inaaka'o irinaa kida: kaziwainao, oia'o
doronai morotinniinao, mawakaziitapainao, na'iki machi'ika-kainao; ipai Jesus kakudan
idyaun. 25 Iriba pidannao da'ananuzu Galilee Baara ikiinao, na'iki Decapolis¥ Baara
ikiinao, Jerusalem ikiinao, Judea Baara ikiinao, na'iki Jordon-wa'o baza ikiinao.

5

Jesus kakinaopan naawazi ii
1 Aizii Jesus tukapan iriba pidannao kasaba'ukinan pa'ida'ati, sariapa uzaidan naawazi
daara iti. Na'ia'a naa usakanatan. Pidannao, utominapa-kidaniinaouz maonapadinan
u'ida'ati. 2 Usakada'akan naa patominapa-kidan idyaun.

Mishi'o konaukii-karu daua'o
(Luke 6:20-23)
Kaikapa'a ukian 1'ati'i:
3 “Konaukia'o wunaou'u aitapainaouz

*k
416 Isaiah 8:23 T 4:23 synagogue: kabaun Jewnao baokopainapa-kizi. Putukapa kaarita tokon ii, Parada-karu

Masha'apannaada-kinao di'ii. ¥ 45 Decapolis: Greek paradan ida'an ‘10 wiizainao’ kia'o wuru'u.

aona'o paturuan paaipan ati padoronaa ii,
inao kaduz ati'o wuru'u Tominkaru naobanai-tinapanuz.

4 Konaukia'o wunaou'u kasha'oratinainaouz inyukunuu,
Tominkaru saabaan nii inyukunuu.

5 Konaukia'o wunaou'u aona'oraz fatadinpauzon,
Tominkaru taan nii ipai imi'i baara 'idiwau nii.

¢ Konaukia'o wunaou'u tuukia'oraz itaan panyukunuu ati
pasha'apata'azon Tominkaru aiapanii kida usha'apata-kao,
Tominkaru turuuda-kidan nii idyaun kaimanaiman.

7 Konaukia'o wunaou'u kamunanbainaouz,
Tominkaru kamunanun nii 1'ati.
8 Konaukia'o wunaou'u bauda'apatainaouz panyukunuu Tominkaru ati,

itukapan nii Tominkaru.
9 Konaukia'o wunaou'u kaudinainaouz pakaimanaaka-kidan dau'u pidannao,
Tominkaru daniitan nii idyaun.
10 Konaukia'o wunaou'u pataka'uta-kariwainaouz
kaimana'o mashaapa-karu Tominkaru ati'o dau'an,
inao ati'o nii wuru'u Tominkaru naobanai-tinapanuz.

11 “Konaukia'o nii unao, pidannao dakoopan an unao, na'iki ipataka'utan an unao,
na'iki imariidinan an unao dau'u, soo 6pidanannaoun idi'o unao. 12 Ukonaukii tuukii
manawun, usha'apanum kau'an kaina'a umanawunu'u uwinipinaa ni'o aokazi ii. Kotua'a
naa na'apa'o Tominkaru prophetinnao pataka'utauzo-kao kapam.

Mishidainao na'apa duwu
na'iki kanada'o kawan
(Mark 9:50; Luke 14:34-35)

13 “Duwu kawanu'o wuru'u unaouz da'a'a pidannao ati. Mazan duwu manaun ana'a
naa, aona'a naa na'apam ukuzuban powa'a. Aona'a naa turuu ukaiwaapa-kao, mazan
ukaboota'aka-kao ni'i naa amazada iti. Uru'u naa dobaapainao na'ii'aka dakazatanuz.

14 “Kanada'o kawanu'o wuru'u unaouz da'a'a pidannao ati. Aonaa naawazi paawa'a'o
donoi toma-kao dizinpan. 15 Aonaa na'iam zii pidan suuauzon lamp, udauna'an
utaratanuzu boon waranu'u. Mishi'oraiman lamp muuda-kao nii kaimana'o pawiizi
dokoa'o ida'a. Na'iki'o nii ukanadapan ipai kabaun nazo ainao. 1¢ Na'apa pa'i unao lamp
kawan, upu'ukapan kanada pidannao kanaapu ati, itukapa kizi kaimana'o usha'apatanii.
Uruu na'apa'o ida'ana'o nii tkonaukii-kidan uDaru Tominkaru aokazi ia'o umanawunun.

Jesus tominapa-kidan

kakinaorii daua'o
17 “Aonaa uzauda-kida'ana'a, dmarina'ata-kida'anan mani kakinaorii Tominkaru taa-
niaz Moses ida'an kida, na'iki kotua'o prophetnao saadanii kida, wuru'u dwa'atinuz

da'ati'i. Owa'atin aonaa dmarina'ata-kida'anan mani idyaun, mazan dmishia'anan naa
na'iki dsha'apata'anan naa na'apa'oram ikian kidaz. 18 Okakuwaapan mishi'o u'ati,
atii aokazi na'iki di'ora'a imi'i baara na'an kawana'ati, aona'o nii bauda'apa kakinaorii
paradannaa sodi marina'ata-kao, atii kaiman-daun kakinaorii mishiinan. 1° Ukau'an
kanom dikintapan an masakauda'u sodi'o kakinaorii paradannaa, na'iki tominapa-kida'o
na'apa baokoinao, awutapa sodi'o nii umanawunun, Tominkaru naobanai-tinan di'ii.
Mazan kanom izo'ati'o, sha'apatatina'o kakinaorii kawana'ati, na'iki tominapa-kida'o
na'apa baokoinao kapam, umanawunu'o kii-karu nii udau'an, Tominkaru naobanai-
tinan di'ii. 20 Ukau'an dkian nii u'ati, aona'o nii umorotan Tominkaru naobanai-tinan
di'iti, soo umashaapan an kaiman Tominkaru aipan kawana'ati powa'a zii wunao aia'a,

tiichaapauzonao Moses kakinaori dau'u na'iki Phariseenao™ ai.”

* " . . . . = . . o .

5:20 tiichaapauzonao Moses kakinaori dau'u na'iki Phariseenao: Inao Jewnao, kaimanaimana'o faitapan Tominkaru
paradan, na'iki tkakinaopanii uparadan kawana'ati. Ukau'an kaimana'o pidannao nii itukapa-kao ba'oran pidannao
ai. Putukapa kaarita tokon ii, Parada-karu Masha'apannaada-kinao di'ii.

To'oraba-karu daua'o

21 Jesus kian koshan, “Uaitapanii sha'atii na'apam kiauzo-karu pidannao ati kotua'a
naa, ‘Mana'a puzowia'ana'a pidan.T Na'ia'oram pidan zowia'o pidan, pataka'uta-karu
niizu udikin ii.’# 22 Mazan aizii dkian nii u'ati, na'ia'oram pidan to'oran an pa'inawuzu
ati, pataka'uta-karu niizu udikin ii. Na'ia'oram pidan kia'o pa'inawuzu ati ‘pugaru
maturuauka'o,’ na'aka-karu niizu kazowautapainao kanaapu ati, marii kizi upataka'uta-
kao na'ii. Na'iki na'ia'oram dakoopa'o pa'inawuzu, ‘yaakaru, maaitapin-ka'o!’ kii,
kaboota-karu niizu Tuubaru'o Tikazi wu'iti.

23“Ukau'an putaaina'anan dono Tominkaru ati, puna'akan ida'an aimaakan u'ati altar
uzai kawaodapa-kizinao di'iti, na'iki punyukunuiankan an kaina'a'o da'i pukasharu-
tan pu'inawuzu nyukunuu, 24 puwa'aka'a naa zii wuru'u putaa'azooniaz altar daz-
aba'a, pumako pu'inawuzu di'iti, pusaabaa-kidanaka punyukunuu utuma. Udauna'an
putaa'anan ni'i naa wuru'u putaa'azooniaz Tominkaru ati.

25 “Aizii pukasharutaakapan an pidan tuma. Uruu dikin ii una'akan pugaru
kootowapa-kizai iti. Mazan ukaawa-kidan ua'ii pugaru na'iti, putiwaa pusaabaa-kidan
puparadan utuma. Aonaan an pusha'apatinan na'apa, mishi'o nii una'akan pugaru
kootowapa-kizai iti, na'iki utaan nii pugaru kootowapa-kidauzo pidan ati. Udauna'an
kootowapa-kidauzo taan ni'i naa pugaru police ka'u iti, uru'o ni'i naa kaboota pugaru
taraa-kizai di'iti. 26 Okian pu'ati, puna'ian nii, aona'o nii pukodita-kida-kao atii
pukawinipinaatan ana'o nii zii ipai daunuuda'u aiapa-kariwai pukodita-kinaa nii.

Ba'orantapa-karu daua'o

27 “Uaitapanii sha'atii na'apam Tominkaru kakinaorii kian, ‘Mana'a puba'oranta-
pa'ana'al.’§ 28 Mazan aizii 6kian nii u'ati, kanom awunuutapan zun, na'iki una'azoota-
panuzo, uba'orantapa'akan naa wuru'u panyukunuu ii. 2°Ukau'an pudiwa'ora antanpu'o
puawun sha'apata-kidan dono pu'ati oia'o, puso'ota na'iki pukaboota pu'aiaz. Kaimana'o
nii zii puwaziwaan bauda'apa karikaonan pusha'apauzin punanaa di'iki'o, pukaboota-
kidan ai ipai daunuuda'u punanaa manawun Tuubaru'o Tikazi wu'iti. 30 Pudiwa'ora
antanpu'o puka'u sha'apata-kidan dono pu'ati oia'o, pudukuta na'iki pukaboota pu'aiaz.
Kaimana'o nii zii puwaziwaan bauda'apa'o puka'u karikaonan, pukaboota-kidan ai ipai
daunuuda'u punanaa manawun Tuubaru'o Tikazi wu'iti.”

Muudaaka-karu daua'o
(Matthew 19:9; Mark 10:11-12; Luke 16:18)
31Jesus kian koshan, “Uaitapanii sha'atii na'apam Tominkaru kakinaori kian, ‘Na'ia'o-

ram pidan muudan an paudaiaro, marii utaan o'ati saada-kariwai muudaaka-karu kaari-

»k o ee o~ . . . .
tannaa.” 32Mazan aizii 6kian nii u'ati, daonaiora muudan dono paudaiaro omashaapan
pu'u kaiman padamata utuma, ukau'an uba'orantapa-kidan naa oroo wuru'u ba'oran

daonaiora tuma omazidan ana'a naa koshan. Na'iki arawu'u daonaiora mazida'oraz naa
otuma, utoman naa oia'o kapam uba'oran-daiarotapan idi.

Mishi'o parada-karu sha'apata-kao daua'o

33 “Uaitapanii sha'atii kapam na'apam kiauzo-karu pidannao ati kotua'a naa, ‘Man-
a'a pumarina'ata'ana'a putaanii puparadan pumishia'azoonii, mazan pusha'apata pu-
paradan Tominkaru ati wuru'u pusha'apata'azooniaz.’t 34 Mazan aizii dkian nii u'ati,
mana'a pudakota'ana'a aimaakan uu puparadan mishida-kinao nii. Mana'a pudako-
ta'ana'a aokazi uu puparadan mishida-kinao nii, usha'apanum kau'an Tominkaru
naobanai-tinapa-kizi wuru'u. 35 Mana'a pudakota'ana'a imi'i baara uu, usha'apanum
kau'an imi'i baara Tominkaru kidiba wiizi wuru'u. Jerusalem uu na'apa kapam, mana'a
pudakota'ana'a puparadan ii, usha'apanum kau'an uruu donoi umanawunu'o King
wiizi wuru'u. 3¢ Mana'a pudakota'ana'a puzowau puaipan idi puparadan mishida-kao,
usha'apanum kau'an aonaa puka'iitan putoman bauda'apa'o puzowaud baraka oo podidi.

*
T 5:21 Exodus 20:13 * 5:21 Deuteronomy 17:8, 9 § 5:27 Exodus 20:14 5:31 Deuteronomy 24:1 T 5:33
Leviticus 19:12; Numbers 30:2; Deuteronomy 23:21

37 Ukau'an, turuu pukian ‘Oo’, umishiin dono, na'iki ‘Aonaa’, u'aonaan dono. Pudobata-
kidan an powa'a zii puparadan, oia'o di'iki'o wuru'u.

Kaunaaka-karu daua'o
(Luke 6:29-30)

38 “Uaitapanii sha'atii na'apam Tominkaru kakinaori kian, ‘Pidan zowitan dono
pairiban awun, marii ukaunaatinan uawun ati kapam; pidan zowitan dono pairiban dako,
marii ukaunaatinan udako ati kapam.'# 39 Mazan aizii Skian nii u'ati, aonaa pukaunaati-
na'ana'a pusha'apata-kao an dikauda'o ida'an. Pidan ta'ikan an pudiwa'ora antanpu'o
pukaozoo, marii puta'ika-kidan pu'ashabaron antanpu'o pukaozoo kapam. 4° Pidan
kootowapa-kida'anan dono pugaru na'iki uzaamatan pushooton, putaa'aka puchaakitan
kapam. 4! Aizii umanawunu'o pidan dyuudan dono pudowautan padopao bauda'apa'o
naawazi di'iti, pudobata-kida udopao bauda'apa'a naa naawazi di'iti. 42 Pidan pishaan
an aimaakan pu'ai, putaa u'ati; ukaiwaa'azon an zii karikaonan puaimaakanuta, putaa'a
naa zii u'ati.

Tarubaitapa-kariwainao
marainapa-kao daua'o
(Luke 6:27-28, 32-36)

43 “Uaitapanii sha'atii na'apam Tominkaru kakinaori kian, ‘Pumarainapa puiriban,
mazan puto'ora-kizaitapa putarubaitapaniinao.” 44 Mazan aizii Skian nii u'ati,
pumarainapa pidan to'orainao pu'ati, pukamunan kaiman i'ati; na'iki putoriinapa
Tominkaru ati kaimana'o ida'an wunao dau'ana'a, pataka'utainaouz pugaru. 4> Na'apa'o
ida'ana'o nii utukapa-kao mishi'o uDaru Tominkaru aokazi ia'o dainao unao. Usha'a-
panum kau'an uruu kanada-kida kamoo ipai pidannao ati, kaimanainao na'iki dikau-
dainao ati kapam. Na'iki ukaawa-kida wunu pidannao ati, kaimanainao isha'apainpan
na'iki dikaudainao isha'apainpan ati kapam.

46 “Ajzii kanoma'o nii Tominkaru taa uwinipinaa nii ukaimanan an marainpainao ati
unao karikaonan? Upu'u zii zaamaapauzonao tax puraatannaa$ oiainaouz padamata,
imarainapa pairiban kapam. 47 Ukau'an ukaimanan dono soo marainpainao ati unao
karikaonan, na'apa dii upana'an baokoinao pidannao ai? Na'apa pidannao mashaa-
pan kapam mamishida-kainaouz Tominkaru. 48 Ukau'an aonaa ukasharutina'ana'a
ukaimanan ai, uDaru aokazi ia'o makasharutin-kan kawan pakaimanan ai.

6

Kamunan-karu daua'o

1“Usha'apatan an kaimana'o aimaakan, mana'a usha'apata'ana'azu iriba'o pidan bii
ii, utukapa-kida'azon idi ukaduz ukaimanan karikaonan. Usha'apainpan an na'apa,
aona'o nii uwinipinaa nii uDaru aokazi ia'o di'iki. 2 Ukau'an utaan dono aimaakan
pataka'utinainao ati, aonaa ukainaabata'ana'azu di'ii'aka kida'a tawunao kawanu'u
taapinpauzonao kaimanainao nii kaikini'i. Tnao, paaipan idi pasha'apataniaz pataka'uti-
nainao ati atadapa-kao, ukau'an faidautan pasha'apatanii ipai di'ii'aka kida'a pidannao
ati, choochiapa-kizai ii, na'iki ipai dunapota pidannao iriba-kizi an. Mishi'o okian
u'ati, wuru'u inaouz kaimanaimana'ora'a naa tkawinipinaatina'akan pa'atadapa-kao idi.
3 Utaan an aimaakan pataka'utinainao ati, mana'a putaapada'ana'a aonaa na'ia'oram
pidan aitapan putaanii dau'an. 4 Utaa'azon an aimaakan, aonaa kainaaba'o-karu'u
mani utaanuzu, uDaru tukapan nii usha'apatanii aona'oraz pidan tukapan, na'iki
ukawinipinaatan nii unao.

Toriinapa-karu daua'o
(Luke 11:2-4)

538 Exodus 21:23-24 § 5.6 zaamaapauzonao tax puraatannaa: Putukapa kaarita tokon ii, Parada-karu
Masha'apannaada-kinao di'ii.

5 “Utoriinpan dono, mana'a pa'i utoriinpa'ana'a tawunao kawanu'u taapinpauzonao
kaimanainao nii kaikini'i. Tnaudapa pakadishita'anan na'iki patoriinpan choochiapa-
kizai ii, na'iki dunapota pidannao iriba-kizi an, Taipan karikaonan pakaduz tukapa-
kao. Okian mishi'o u'ati, kaimanaimana'ora'a naa tkawinipinaatina'akan pa'atadapa-kao
ida'an. ®Mazan unao pa'an, utoriinpa'azon dono, umorota udapu nazo iti, utaratina'aka,
uru'u naa utoriinpan uDaru aona'oraz tukapa-kao ati. UDaru tukapa'oraz utoriinpan
aona'oraz pidan tukapan, utaan nii uwinipinaa nii.

7 “Utoriinpan dono, aonaa ukiwa'anapa-kida'ana'a mazanuiman kida'o parada-
karu, maaitapa-kainao Tominkaru kawan. Ttoriinpan dawuu, na'apa zauda-kidan
patominkarun abatan nii patoriinpan. & Aonaa pa'i inao kawan mani unao. Utoriinpan
ua'ii zii uDaru aitapani'i naa kanom uaiapanii. ° Ukau'an di'oraz kawan utoriinapa'a:

‘WaDaru aokazi ia'o,
marii ipai pidannao taapan pugaru umanawunu'o nii.

10 Marii kizi punaobanai-tinan.
Marii kizi sha'apatin-karu puaipan kawana'ati

da'a'a imi'i baara'a,

na'apa aokazi iainao sha'apatinan kawana'ati.
1 Marii putaan wa'ati aizii wawanyukunuu nii.
12 Pumarina'ata ipai wuru'u oia'o washa'apatanii kidaz,

na'apa wamarina'atan kawan ipai oii kida'o sha'apata-kariwaiz wa'ati.
13 Aonaa putaapada'ana'a wanyukunuu tiwaa-kidapa-kao oia'o di'iti,
mazan kaiman putaapa waunao oia'o ai.*
[Karikaonanu'o pugaru wuru'u naobanaiz,

ma'ozaka'oraz, na'iki konaunama'oraz.

Amen.]'t

14 “Umarina'atan an pidannao sha'apatanii oii kida'o u'ati, uDaru aokazi ia'o mari-

na'atan nii ipai u'oian kapam. 15> Mazan aonaan an umarina'atan oii kida'o pidannao
sha'apatanii u'ati, aona'o nii uDaru marina'atan u'oian kida.

Tominkaru ati'o sanadinapa-karu

16 “Usanadinpan¥ an Tominkaru ati, aonaa utaapinpa'ana'a kasha'ora'a kawan, tawu-
nao kawanu'u taapinpauzonaouz kaimanainao nii kaikini'i. Tnao ipana'ada'akan na'a-
pam paaidinpan pataapinpa'akan ida'an manaunam kasha'ora'a kawan, faipan karikao-
nan paaitapa-kao pasanadinpan. Okowaadan nii mishi'o u'ati, inao na'apainpainaouz
isha'apainpan, kawinipinaatina'a kainaou'u naa wuru'u pa'atadapa-kao ida'an. 1” Mazan
unao, usanadinpan dono Tominkaru ati, uchikaa uawun baara kaiman, uramaudin na'iki
umaoda uzowaud. !8 Aonaa kizi baokoinao aitapan usanadinpan Tominkaru ati, soo
uDaru aona'oraz utukapa-kao aitapan nii pa'an, na'iki uDaru tukapa'oraz usha'apatan
aimaakan aona'oraz baokoinao aitapan, ukawinipinaatan nii unao.

Sha'apauzii aokazi ia'o
(Luke 12:33-34; 11:34-36)

19 “Mana'a ukasha'apauzi-tina'ana'a da'a'a imi'i baara'a, usha'apauz kainin nii, na'iki
uwuzaaritan nii, na'iki koidimikinao koidapan niizu. 20 Mazan usaabaa usha'apauz
nii aokazi ii, na'ii aona'o nii ukainin, aona'o nii uwuzaaritauzon, na'iki aona'o nii
koidimikinao koidapanuz. 2! Aizii na'iam pidan saabaan pasha'apauz, karikaonanu'o nii
utaapan panyukunuu, wuru di'iti'i utaapa-kiziz pasha'apauz.

22 “Wuru'u awunuiz na'apa'o lamp kawan ukanadapan pidan nanaa ati. Aizii
puawun kaimanan dono, ipai punanaa mashaapan kanada'o-karu'u. 23 Mazan puawun
makaimankan an, punanaa mashaapan nii maruta'o-karu'u. Ukau'an kanada'o makadan
dono u'ida'a, maruta'o manawun ida'a'o pugaru.

*
6:13 oia'o ai oo “Satan ai”. t 6:13 Kiwiini'o saada-kariwai ida'a, aonaa di'oraz saadinpanu'u. E: 6:16
sanadinpan: Uruu zamazidin-karu. Putukapa kaarita tokon ii, Parada-karu Masha'apannaada-kinao di'ii.



MATTHEW 6:24 11 MATTHEW 7:6

Bauda'apa naobanai
(Luke 16:13; 12:22-31)

24 “Aonaa turuu pidan poitoruitapa-kidinan dya'utama'o naobanainao ati. Panaadon
uto'ora-kizaitapan nii bauda'apa'o, na'iki umarainpan nii ba'oran; kaimana'o nii
uizo'atin bauda'apa'o, na'iki ukashadapan nii ba'oran. Ukau'an aonaa turuu pidan
naobanaitapan Tominkaru na'iki puraata.

Aonaa kizi nyukunui
kaziwadapa-kao

25 “Uruu idi okian u'ati. Aonaa ukaziwadapa'ana'a unyukunuu udi'itinpan ida'an
kanoma'o nii unika na'iki utuzan ni'o dau'u ukakupa-kinaa nii, oo kamicha ukaiwadan
nii dau'an. Mishi'oraiman kakupa-karu, powa'a'o umanawunun wanyukunui ai, na'iki
nanai, powa'a'o umanawunun kamicha ai.

26 “Utukapa mooko kotu'uznao, aonaa ipaowinan. Udauna'an iso'otan mani pa-
paoriba aka na'iki tkasaba'uan maniz padapunaa iti. Mazan upu'a'o uDaru aokazi ia'o
paan idyaun. Aizii mani unao, aonaa umarainapa-kao mooko powa'a zii kotu'uznao
ai? 27 Na'ia'oram unao turuu umashaapan powa'a ukotua'ikin ukaziwadapan ida'an
unyukunuu udau'an? Aonaa na'ia'oram.

28 “Kanom nii ukaziwadapan unyukunuu ukamichan dau'an? Utukapa amazada ii
aka'o soosoi kida sodan, na'iki na'apam isoosoan. Aonaa ikaudinan dadara itomapan
mani pakamichan. 29 Mazan 8kian u'ati, King Solomon umanawunu'o usha'apauz konau-
nam kida, upu'u aonaa ukakamichantinan konaunam soosoi kida kawan. 30 Tominkaru
wuru'u konaunamada'oraz pinidi kida soda'oraz amazada ii aka. Aizii kakupa utukapa-

kao, udauna'an umawaka'akan naa, uru'o ni'i naa ukawaoda-kao. Aona'o nii mooko
Tominkaru kakamichantan unao na'apa? Kanom nii mooko umishidapan mapasaka

sodi?

31 “Ukau'an aonaa ukaziwadapa'ana'a unyukunuu udi'itinpan ida'an kanoma'o nii
unika, oo kanoma'o nii utuza, oo kanoma'o nii ukamichan nii. 32 Na'apa kida'o dau'ana'a
maaitapa-kainao Tominkaru kaziwadapauzon panyukunuu. Aokazi ia'oraz uDaru
aitapanii uaipan aimaakan na'apa kida'oraz umashaapa-kinaa nii. 33 Mishi'oraiman
utaa unyukunuu kiwiitapa zii Tominkaru naobanai-tinan dau'an, na'itki umashaapa
na'iki usha'apatin Tominkaru aipan kawana'ati. Utaan nii ipai na'apa kida'oraz unao
idiwau nii. 34 Ukau'an aonaa ukaziwadapa'ana'a unyukunuu waikana'ana'o uaiapanii
dau'an. Usha'apanum idi waikana'ana'o aimaakan sha'apainpan nii waikana'ana'o ida'a.
Ukau'an aonaa ukaziwadapa'a naa unyukunuu waikana'ana'o aimaakan dau'an.

7

Pidan dakotan pairiban
oia'o nii
(Luke 6:37-38, 41-42)

1 “Mana'a pudakota'ana'a ba'oran pidannao dikauda'o nii, aonaa kizi Tominkaru
dakotan pugaru dikauda'o nii. 2 Usha'apanum kau'an Tominkaru dakotan nii pugaru
dikauda'o nii na'apa kapam pudakotan kawan ba'oran pidannao, na'iki na'apa'oram
putaapan ba'oran pidannao, na'apa'o nii Tominkaru taapan pugaru kapam. 3 Kanom
nii mooko pudi'itapan kaunuba sodi'o kaina'an puiriban awun ida'a, pumadi'itapakan
pu'u atamun idin kaina'an puawun ida'a? 4 Puka'iita zii pukian puiriban ati, ‘Oso'ota kizi
kaunuba'o puawun ai’ atamun idin kaina'an pu'u puawun ida'a? 5 Pugaru taapinpauzo
kaimana'o nii kaikini'i, puso'ota'a naa zii kiwiitapa atamun idin puawun ai. Uruu na'apa
kaimana'o ni'i naa putukapan puso'ota'azoonii kaunuba'oraz puiriban awun ai.

6 “Mana'a utaa'ana'a kaimana'o aimaakan Tominkaru di'iki'o arimarakanao ati,
itanawatina'akan nii u'ati karikaonan, na'iki faroautapan nii unao. Mana'a uka-

boota'ana'a umanawunu'o kawinipinaa kida'o usha'apauz kooshinao bii iti, idakaza-
abi'ian nii karikaonan kidaz.”



MATTHEW 7:7 12 MATTHEW 7:25

Pupishaan dono aimaakan taa-karu nii pu'atiz
(Luke 11:9-13)

7 Jesus kian koshan, “Upishaa aimaakan, taa-karu nii u'atiz; udorota aimaakan,
uikodan nii wuru'u udorotapaniaz; udau-dauapa paniinom, da'ata-karu nii paniinom
u'ati. 8 Usha'apanum idi ipai pidan pishaa'o aimaakan, taa-karu nii u'atiz; na'iki
na'ia'oram pidan dorota'o aimaakan, uikodan niiz; na'iki dau-daupa'o paniinom da'ata-
karu nii paniinom u'ati. 9 Daruinao, udani pishaan an pawanyukunuu nii u'ai, utaa
mani kuba udani ati? 10 Oo upishaan an kopau u'ai, utaa mani kowazaz u'ati?
11 0ia'o unao padamata, upu'u zii uaitapa utaan kaiman kida'o aimaakan udainao ati,
aitaniimana'o nii uDaru aokazi ia'oraz, utaan nii kaiman kida'o aimaakan pishainao
ati paugaru. 12 Pusha'apata kaimana'o aimaakan ba'oran pidannao ati, na'apa puaipan
kawan aimaakan sha'apata-kao pu'ati kapam. Na'apa'o daua'o wuru'u Moses na'iki
Tominkaru prophetinnao kakinaori kidaz.

Mazowa'o dobaapa-kizai paniinom
(Luke 13:24)
13“Umorota mazowa'o dobaapa-kizai paniinom ida'an, usha'apanum kau'an kazowa'o
dobaapa-kizai paniinom Tuubaru'o Tikazi pataka'utin-kizai di'iti'o wuru'u. Na'iki
masha'apannaa mako-karu na'an, ukau'an iriba pidannao makon na'an. !4 Mazan
dobaapa-kizai paniinom karikaonanu'o kakupa-karu di'iti'o, mazowa'o na'iki kasha'a-
pannaa kapam mako-karu na'an. Ukau'an aonaa iriba'o nii mani pidannao ikodanuzu.

Atamun, pa'aka ida'ana'o
uaitapa-kao
(Luke 6:43-44)

15 “Uzaudinpauzo pa'i wunao aia'a dakotinpainaouz prophetnao nii. Twa'atin nii
u'ida'ati, na'apa masha'apatanu'u kaznizo kawan iaidinpan, mazan kichana'iki-kia'o
ikaduz wuru'u, na'apa baudokoru kawan. 16 Uaitapan nii idyaun na'apa'oram isha'a-
patanii ida'an, na'apa paoribai aitapa-kao kawan pa'aka ida'an. Aonaa na'apainim
puikodan kaiwada-karu ida'a grape oo fig aka. 17 Ukau'an ziwu'o atamun kaakan dono,

kaimana'o nii u'aka kida, mazan maziwuka'o atamun, u'aka dikauda kida'o nii. 18 Ziwu'o
atamun, aona'o nii ukaakan dikauda kida'o idi; na'iki maziwuka'o atamun, aona'o nii
ukaakan kaiman kida'o idi. 1° Na'ia'oram paoribai dikauda kida'o u'aka barota-karu

niizu, na'iki kaboota-karu niizu tikazi wu'iti. 20 Ukau'an na'apa'o ida'ana'o nii unao
aitapan wunaou'u dakotinpainaouz prophetnao nii, isha'apatanii kida ida'an.

Kanoma'o nii morota
Tominkaru naobanai-tinapa-kizi iti

(Luke 13:25-27)

21 “Aonaa ipai'o nii mani pidannao wuru'u ‘Naobanai, Naobanai,” kia'oraz ikian
d'ati kawiizin Tominkaru naobanai-tinapa-kizi ii, soo wunaou'u sha'apatina'oraz ddaru
aokazi ia'oraz aipan kawana'ati. 22 Na'apain Tominkaru widauan kamoon dono'o
naa pidannao, iriba'o nii pidannao kian 6'ati, ‘Naobanai, Naobanai, pu'uu ida'ana'o
wakowaadapauzon Tominkaru paradan. Pu'uu ida'ana'o wawaatan oia'o doronai
kida, na'iki iriba aimaakan umanawunu'o ukaimanan kida washa'apatan pu'uu ida'an.’
23 Mazan Okian nii T'ati, ‘Aonaa Gaitapauzon unao. Umako &'ai, unao sha'apaapauzonao
oii kida'o.’

Dya'utama'o kabaun tomikinao
(Luke 6:47-49)

24 “Na'ia'oram pidan abata'o di'oraz dparadan kida, na'iki sha'apatina'oraz dparadan
kawana'ati, na'apa'o nii uruu aitapina'o pidan kawan, toma'oraz padapu nii dadara'o
baara'a. 25 Wunu tuukia'o kaawan dono'o naa, uwa'ozi kida paidan naa, utuubarun
paida baara ii aka, na'iki ma'ozaka'o awaru kaawa'akan naa kabaun ida'ati, mazan aonaa
kabaun dorautan, utoma-kao idi dadara'o baara'a.

26 “Aizii na'ia'oram pidan abata'o di'oraz &paradan kida, na'iki aonaa usha'apatinan
Oparadan kawana'ati, na'apa'o uruu tawuru kawanu'o maaitapin-ka'oraz pidan, toma'o-
raz padapu kaatu baara'a. 27 Wunu tuukia'o kaawan dono'o naa, wa'ozi kida tuubarun
paida baara ii aka, na'iki ma'ozaka'o awaru kaawa'akan naa kabaun ida'ati, sariapa
kabaun dorautan, ipai daunuuda'u.”

28 Aizii Jesus ipaian patominapa-kidan na'apa kida'o dau'an, tuukii pidannao di'it-
inpan na'apam utominapa-kidan dau'u. 2° Powa'a zii umanawunun utominapa-kidan
pidannao wunao aia'a tiichaapauzonao Moses kakinaori dau'u.

8

Jesus kakudan
daonaiora kabishopa'o
(Mark 1:40-45; Luke 5:12-16)
1 Jesus tokan ana'a naa naawazi daara iki, iriba pidannao da'anpan udawu'ati.
2 Masha'apakiaka daonaiora kaawan u'ida'ati baiatina'o kichana'iki-kia'o bishoi* idi.
Ukodoru'ukan ukanaapu ati, na'iki ukian u'ati, “Naobanai, punyukunuu na'apan dono,
Gaitapa pukakudan nii dgaru, kaiman kizi'i naa saabainan.”
3Jesus pishatan uruu na'iki ukian, “Na'apa dnyukunuu, pukakuda, kaiman pusaabain.”
Masha'apakiaka ubisho manaka'akan naa, na'iki kaiman usaabaina'akan. 4 Udauna'an
Jesus kian u'ati, “Puabata, mana'a pa'i pukowaada'ana'a na'ia'oram pidan ati, mazan
pumako sariapa puawunuuta-kidanaka pumada faadaa di'ii, na'iki putaa'a naa taauzo-

kariwaiz Tominkaru ati kakuda-kariwainao taauzoniaz Moses kakinaori kawana'ati.
Na'apa'o ida'ana'o nii pidannao mishidan kaimana'ora'a naa pusaabainan.”

Jesus kakudan soldyaanao zowaunaa poitoru
(Luke 7:1-10)

5Jesus kaawan dono Capernaum iti, Roman soldyaannao zowaunaa kaawan u'ida'ati
padopian idi. ¢ Ukian, “Naobanai, kaina'a &poitoru karinaan ddapu ii, tuukia'ora'a naa,
aona'a naa uka'iitan pakiitinan.”

7 Jesus kian u'ati, “Omakon nii na'iti, kakudanaka kizi uruu.”

8 Mazan ukian Jesus ati, “Aonaa Naobanai, aonaa umanawunu'o mani wuru'u dgaruz
pumako'ozon mani ddapu iti. Turuu pa'an puparadan karikaonan di'iki'i, kakuda'o nii
dpoitoru. 2 Ogaru na'apa, dkaudinan doko ainao pidannao &'ai waranu a'o, dgaru na'apa
kaina'a soldyaanao kaudina'o dwaranu'u kapam. Odyuudan dono bauda'apa soldyaa,
‘Pumako’ okian an u'ati, umakon nii. Aizii ddapadan dono ba'oran soldyaa, ‘Puwa'ati’
dkian an u'ati, uwa'atin nii. Na'iki 3dyuudan dono &poitoru, ‘Pusha'apata wuru'u,’ dkian
an u'ati, usha'apatan niizu.”

10 Jesus abatan idi wuru'u kaikapa'oraz parada-karu'u, tuukii udi'itinpa'akan, na'iki
ukian wunao ati'i kasaba'ukinpainaouz pa'ida'ati, “Okian mishi'o manawun u'ati, aonaa
na'apainim zii dikodauzon pidan Jewnao bii'i kaikapa'a manawun umishidanu'u. 11 Uruu
idi Skian nii u'ati, iriba'o nii Gentilnao wa'atin di'ikinapa kida'a waoko ikinapu na'iki
wakadapu ikinapu, na'iki sakanata'anan nii Abraham, Isaac na'iki Jacob tuma konauki-
a'o aroapa-karu ida'ati, Tominkaru naobanai-tinapa-kizi ii. 12 Mazan unao, Tominkaru
pidanannaouz na'ia'o ni'oraz padamata Tominkaru naobanai-tinan dono'o naa, kaboota-

karu nii unao maruta'o-karu iti. Na'ia'o ni'i naa uzaadan tuukii na'iki ukuzowan nii
uudako kida udopian idi.”

13 Uruu dauna'an Jesus kian naa soldyaanao zowaunaa ati, “Pukiwa'a naa pudapu
iti, na'apa'oram pumishidan manawun, sha'apata-kao nii na'apa pu'ati.” Na'apain aka
manawun poitorui kakuda'akan.

*
8:2 kichana'iki-kia'o bishoi: aona'o ukasaranaa nii, tuzuinba'o kapam ba'oran pidan di'iti. Putukapa kaarita tokon
ii Parada-karu Masha'apannaada-kinao di'ii.

Jesus kakuda iriba pidannao
(Mark 1:29-34; Luke 4:38-41)

14 Aizii Jesus kaawan dono Peter dapu iti, na'ii utukapan Peter imauzo washatinpan
bed paawa'a, tuukia'o omada wiichan pakarinaan idi. 15 Uruu idi Jesus zaamatan oka'u,
sariapa omada wiichan shabata'akan, na'iki okakuda'akan naa. Na'iki'o okadishitan
otaan naa Jesus wanyukunuu nii.

16 Uruu wachuupunin kamoo tipitan dauna'an iriba pidannao na'akan Jesus ida'ati
pairibannao oia'o doronainao zaamatapaniinao kida. Jesus waata oia'o doronainao
pidannao ai paparadan ida'an karikaonan. Na'iki ukakuda ipai karinainao. 17 Wuru'u
usha'apatan kaikapa kida'orazu'u, uruu umishian naa tawuru'u kotua'oraz prophet

Isaiah kianuz, “Pa'ida'a uzaamatan wa'ai wabaiatin-kinaa rinai kida, na'iki uso'ota wa'ai
wakarinauzo-kinaa kida.”

Da'ana'azoinao Jesus
(Luke 9:57-62)
18 Jesus tukapan idi'i naa iriba pidannao kasaba'ukinan pa'ida'ati, sariapa ukian
patominapa-kidaniinao ati, “Aushaa watarauka'a naa karishii baza iti.”
19 Bauda'apa pidan tiichaapauzo Moses kakinaori dau'u wa'atin Jesus ida'ati. Ukian
u'ati, “Tiichaa, 6da'anan nii pugaru na'iti'oram pumako-kizi iti.”
20Jesus dako'atin na'iki ukian u'ati, “Waruzonao kaina'a 'uun kida, kotu'uznao kaina'a
ishimaka kida kapam, mazan Daonaiora Aokazi Iki'o, aonaa uwashatinauzo-kizi nii, na'iki
aonaa usookapauzo-kizi nii.”
21 Ba'oran daonaiora tominpa'o Jesus di'iki kian u'ati, “Naobanai, 6didanaka kizi zii
ddaru mawakan kiwiin, uruu dauna'an 6da'anan pugaru.”t
22 Mazan Jesus kian u'ati, “Puda'an &garu. Marii mawakainao didan pairiban
mawakan.”¥

Jesus mashaatan
ma'ozaka'o awaru
(Mark 4:35-41; Luke 8:22-25)

23 Jesus paidinan kanawa zo'iti, utominapa-kidaniinao makon kapam utuma karishii
an. 24 Masha'apakiaka ma'ozaka'o awaru kaawan karishii an, na'iki kanawa kichana'iti-
kia'a naa, udaawadainan wunu paran idi. Mazan Jesus, uda'awun. 25 Sariapa utominapa-
kidaniinao pokowauanuzu. Tkian u'ati, “Kadiman Naobanai! Kadiman! Pukazannaata
waunao! Wanaraan ni'i naa!”

26 Jesus kian 1'ati, “Kanom nii dii utarian? Masakauda'u'o sha'a karikaonan umishi-
dan?” Udauna'an ukadishita'akan, uru'u naa udyuudan ma'ozaka'o awaru na'iki wunu
paran mashaadinan. Sariapa mishi amazada mashaadina'akan mashaa.

27 Tuukii udi'itinapa-kida'akan patominapa-kidaniinao. “Kanom kaduzu'u naa pidan
uruu?” ikian. “Atii awaru na'iki wunu paran mishida zii uparadan.”

Jesus kakudan oia'o doronainao zaamatapaniinao
(Mark 5:1-20; Luke 8:26-39)

28 Jesus kaawan dono'o naa karishii baza iti Gadara Baara itinapu, na'ii pamakopa-
kizi an, dya'utam pidannao ikodapanuzu, kodita'akainao pamashaapa-kizi baaranai
ia'o, ka'unaru kida di'iki.8 Wuru'u naouz oia'o doronainao zaamatapaniinao, ukau'an
to'oraba'o idyaun. Una'apan idi, aonaa kanom makouzon na'ii'aka'o dunapo ida'an.
29 Sariapa tkadakon u'ati diiwa'o ida'an, “Pugaru Tominkaru Dani, kanom puaipan wa'ai?
Pupataka'uta'anan naa sha'a waunao wapataka'uta-kao kamoon ua'ii zii?”

T 821 Naobanai, 6didanaka kizi zii ddaru mawakan kiwiin, uruu dauna'an 6da'anan pugaru. oo “Naobanai, aona'o
nii zii dmakon kai. Kaina'a 6daru tuukian. Aizii umawakan an, ddidan nii zii uruu. Uruu dauna'an dmakon nii
pudawu'ati.” ¥ 822 Marii mawakainao didan pairiban mawakan. oo “Marii pidannao wuru'u mamishida-kainaouz

dgaru didan pairiban mawakan.” § 828 Uruu dono pidan baaranaa, kuba uun ii kida'o pa'an.

30 Aonaa munapo manawun mani inao di'iki, kaina'a iriba'o kooshinao aroapatinan.
31 Uruu idi oia'o doronainao pishaan Jesus tuukii. Tkian u'ati, “Puaipan an wamakon
di'iki'i, pudyuuda shoman waunao wamorota'an kizi kooshinao di'iti.”

32 “Umako,” Jesus kian 'ati. Uruu idi ikodita'akan daonaioranao di'iki, na'iki imakon
imorota'anan naa kooshinao di'iti. Sariapa kooshinao dima'akan karishii danoma
katawudapuzun di'iti, iwaotan karishii baoko iti, na'iki ipai inaraan. 33 Uru'u naa
kooshinao taapikinao dima'akan donoi iti. Na'ia'a naa tkakuwaapan ipai na'apam
aimaakan sha'apainpan dau'u. Na'iki tkowaada na'apam oia'o doronainao zaamatapani-
inao sha'apata-kao. 34 Uruu idi ipai donoi sannao makon fikodapa'anan Jesus. Tikodapan
dono'o naazu, kaziwa'o ida'an idyuudanuzu faipan umakon pawiizi iki.

9

Jesus chi'ika-kidan
machi'ikaka'o
(Mark 2:1-12; Luke 5:17-26)

1Uruu dauna'an Jesus paidinan patominapa-kidaniinao tuma kanawa zo'iti itaraukan
karishii an powaa iti'i naa pamashaapa-kizi iti.” 2 Na'ia'a naa pidannao na'akan
daonaiora machi'ikaka'o Jesus di'iti pawashatinapa-kizi baara ida'an. AiziiJesus tukapan
idi imishidan tuukii manawun paugaru, sariapa ukian machi'ikaka'o pidan ati, “Pusaabaa
punyukunuu 6dani, ipai &so'otan pu'oian.”

3 Pabi'i kida tiichaapauzonao Moses kakinaori dau'u kian panyukunuu ii, “Uwazoota-
pa'azon Tominkaru paparadan ida'an.”

4 Jesus, uaitapa na'apam idi'itinpan, uruu idi ukian i'ati, “Kandii nii udi'itinpan
ddau'u oia'o ida'an? > Na'ia'oram masha'apannaa: ‘Ipai pu'oian mainaabata-kao’ kii,
oo ‘Pukadishita na'iki puchi'ika’ kii? ¢ Mazan 6aidan nii u'ati Daonaiora Aokazi Iki'o,
kaina'a uma'ozakan mainaabata-kinaa nii pidannao oian da'a'a imi'i baara'a.” Uru'u
naa ukia'akan machi'ikaka'o pidan ati, “Pukadishita, puna'aka puwashatinapa-kizi na'iki
pumako'o naa pudapu iti.” 7 Machi'ikaka'o pidan kadishita'akan na'iki umakon naa
padapu iti.

8 Aizii pidannao tukapan idi kaikapa'o sha'apanu'u, tuukii idi'itinpan, na'iki tkonaukii-
kidan Tominkaru utaan idi umanawunu'o ma'ozaka-karu pidan ati.

Jesus dapadan Matthew
(Mark 2:13-17; Luke 5:27-32)
9 Aizii Jesus makon naa na'iki, pamakopa-kizi an utukapa zaamaapauzo tax puraatan-
naa, Matthew kia'o u'uu, usakanatapan kabaun pakaudin-kizi nazo ii. “Puwa'ati 6tuma,”
esus kian u'ati. Sariapa Matthew kadishita'akan na'iki umakon naa utuma
10 Jesus aroopan patominapa-kidaniinao tuma Matthew dapu ii. Na'ii iriba
zaamaapauzonao tax puraatannaa na'iki ba'oran oiainao pidannao aroopan ituma.
11 Phariseenao tukapan idi uaroopan na'apainao pidannao tuma, sariapa ikian Jesus
tominapa-kidaniinao ati, “Kanom nii utiichaan aroopan oiainao tuma?”
12 Jesus abata Tna'apanuz kaikapa'a, uruu idi ukian T'ati, “Ziwuinao pidannao, aonaa
faipan daakataa, soo karinainao pa'an. 13 Umako utominapa kizi na'apa'oram Tominkaru
Paradan saada-kariwaiz kian. Ukianuz, ‘Kamunan-karu Gaipan u'ai, aonaa taain-

karu kawaoda-kariwai uzai ida'an mani.’T Ukau'an aonaa kaimanainao mani wuru'u
ddapada'ananiinaouz, mazan oiainao.”

Jesus pishaa-kao sanadin-karu
dau'u
(Mark 2:18-22; Luke 5:33-39)

*
9:1 Jesus mashaapa-kizi wiizai dakota-kao Capernaum. T 9:13 Hosea 6:6

14 Bauda'apa kamoo John Chikaawunuupauzo tominapa-kidaniinao kaawan Jesus
ida'ati. Ipishaan Jesus, ikian u'ati, “Kanom nii waunao na'iki Phariseenao sanadin-
pauzon¥ Tominkaru ati, mazan putominapa-kidaniinao, aonaa pa'an isanadinpauzon

Tominkaru ati?”
15 Jesus dako'atin idyaun, ukian, “Na'apa dii uaitapan mazida'o daonaiora dapadani-

inao mashaapan kasha'ora mazida'o aroapa-kizi ii, mazida'o daonaiora na'an pu'u ituma.
Aonaa turuu una'apan. Mazan daonaiora mazida'o zaamata-kao dono 1'ai, uruu dono'o
ni'i naa pa'an ikasha'oran na'iki isanadinpan.”

16 Udauna'an Jesus kian koshan, “Aonaa pidan zimindotauzon pakamichan zaam
dadotan pa'ina'o kamicha idin idi, usha'apanum kau'an shokota'o nii zii wuru'u pa'ina'o-
raz kamicha idin uzaama'o ai, na'iki powa'a'o nii zii umanawutan wuru'u udadotanuz.

17 “Na'iki aonaa pidan kawazootauzon kaiwauzo-kariwai'i naa wine kinnaa$ pa'ina'o
zii wine toma-kao idi. Pa'ina'oraz zii wine poodan nii utada'okan nii wuru'u kaiwauzo-
kariwaiz naa ukinnaa, uruu wine wakudinan ni'i naa, na'iki ukinnaa pataka'uinan ni'i
naa kapam. Uruu idi karikaonan da'i pidan tomauzon pa'ina'o wine kinnaa papaida-kizi
nii pa'ina'o wine. Utoma-kao dono na'apa, aona'o nii ukinnaa sha'apan.”

Mawakaiba zunaaba sodi
na'iki izaipa'o zunaaba
(Mark 5:21-43; Luke 8:40-56)

18 Jesus kadakotinan pu'u zii, Jewnao zowaunaa kaawan u'ida'ati. Ukodoru'ukan
ukanaapu ati, na'iki ukian, “Odani zunaaba sodi mawakan aizii aka, upu'u mazan
puwa'ati pupishata kizi puka'u idi oroo, okakuda kizi.” 19 Sariapa Jesus na'iki utominapa-
kidaniinao makon naa utuma.

20 Ajzii na'a'o zun baiatina'o 12 wunu paizaipan idi. Okaawan Jesus barau ikinapu na'iki
opishatan ukamichan danoma karikaonan. 2! Usha'apanum kau'an panyukunuu ii okian,
“Opishatan an uchaakitan karikaonan, dkakudan nii.”

22 Jesus padantina'akan, sariapa utukapanuzo, na'iki ukian o'ati, “Ma'ozaka putaapa
punyukunuu ddani, pumishidan idi'o, pukakudan.” Na'iki'i naa mishi sariapa okakudan.

23 Uruu dauna'an Jesus kaawan Jewnao zowaunaa dapu iti. Na'ii utukapan iriba
taupauzonao na'iki muraapainao mawaka'o ati. 24 Uruu idi sariapa Jesus kian 1'ati,
“Ukodita di'iki'i, aonaa omawakan mani wuru'u, oda'awun karikaonan.” Ipai pidannao
shaazootinan una'apan idi. 25 Pidannao koditan dauna'an, uru'u naa Jesus makon
zunaaba sodi di'iti, na'iki uzaamatan naa paka'u kadu'ikizo. Sariapa okakuda'akan na'iki
okadishita'akan. 2¢ Pidannao kakuwaapan di'oraz dau'ana'a ipai na'an kida'o wiizai
kawana'ati.

Jesus kakudan dya'utam daonaioranao ishaawunnao
27 Udauna'an Jesus makopan pu'a'a naa na'iki, dya'utam daonaioranao ishaawunnao

da'anpan uruu. Tkadakoinan diiwa'o ida'an u'ati. “David Takaan-daun,” pukamunan-
kida waunao,” ikian.

28 Jesus morotan dono'o naa kabaun nazo iti, uru'u naa ishaawunnao kaawan u'ida'ati
na'iki upishaan idyaun. Ukian 1'ati, “Umishida turuu 6kakudan unao?”

“Wamishida, Naobanai,” ikian u'ati.

29 Uru'u naa Jesus pishatan Tawun kida, na'iki ukian 'ati, “Umishidan idi, na'apa'o nii
usha'apan.” 30 Sariapa itukapa'akan naa. Uru'u naa Jesus kakinaowan idyaun. Ukian,
“Mana'a pa'i ukowaada'ana'a pidan ati kanom sha'apan u'ati.” 3! Mazan upu'u imakon,
ikakuwaapa'anan udau'an, ipai na'an kida'o wiizai kawana'ati.

Jesus kakudan maparadan-ziiwa

¥ o4 sanadinpauzon: Uruu zamazidin-karu. Putukapa kaarita tokon ii, Parada-karu Masha'apannaada-kinao di'ii.
§8 9:17 wine kinnaa: uzai mada idi'o utoma-kao. Putukapa kaarita tokon ii, Parada-karu Masha'apannaada-kinao di'ii.

*
9:27 David Takaan-daun: Kotua'o Tominkaru kian udyuudan nii bauda'apa David Takaan-daun umanawunu'o
naobanai nii.

32Wuru'u dya'utamainaouz daonaioranao mako'okan pu'u zii, pidannao na'akan Jesus
ida'ati maparadanu'o daonaiora, wuru'u umaparadanunuz oia'o doronai kaina'an idi'o
u'ida'a. 33 Aizii Jesus waata'akan dauna'an oia'o doronai u'ai, sariapa ukaparadanu'ukan.
Tuukii pidannao, kasaba'ukinpainao na'ii, di'itinpan, na'iki ikian, “Aonaa watukapauzon
zii kaikapa'ora'a aimaakan sha'apata-kao Israel an.”

34 Mazan Phariseenao kian, “Oia'o doronainao naobanaa taan idi'o u'ati ma'ozaka-karu
wuru'u uwaatanuz oia'o doronainao.”

Jesus kasha'oran pidannao dau'an

35 Jesus makon umorowautapan ipai donoi na'iki wiizai sodi kida kawana'ati.
Utominapatin-kidan pidannao synagogue ii kida, na'iki ukowaadapan Kaimana'o Kuwai
Tominkaru naobanai-tinan dau'an, na'iki ukakuda pidannao karinainao pabi'inaaka
kida'o rinai idi. 3¢ Tuukii ukasha'ora-kidan ipai wuru'u pidannaouz utukapan idi
idopian, na'iki aonaa faitapan na'apam naa pasha'apatinan pa'ida'a, na'apa kaznizonao
kawan, aona'oraz itaapiki nii. 37 Ukau'an ukian patominapa-kidaniinao ati, “Udaru
paoribai baawu, dyuua'a naa u'aka, mazan aonaa kaudinainao iriban kasaba'ua'o niizu.
38 Utoriinapa kapaoriba'o ati, uzaamata kizi kaudinainao nii kasaba'uupainao nii wuru'u
papaoriba aka kidaz.”

10

Jesus zaamatan
12 pidannao
apostlenao nii

(Mark 3:13-19; Luke 6:12-16)

1Jesus dapadan 12 patominapa-kidaniinao baokopa pa'ida'ati, na'iki utaan ma'ozaka-

karu T'ati iwaata-kinaa nii oia'o doronai kida pidannao ai, na'iki kakuda kizi pidannao
karinaapainao ipai pabi'inaaka kida'o rinai ai. 2 Di'i T'uu kida'a 12 pidannao Jesus
zaamatan apostlenao™ nii: kiwiin Simon, dakotapa-kariwaiz Peter kii, na'iki u'inawuzu
Andrew; James na'iki u'inawuzu John, inao Zebedee dainao; 3 Philip na'iki Bartholomew;
Thomas na'iki Matthew, Matthew uruu zaamaapauzoz da'i tax puraatannaa; James, Al-

phaeus dani, na'iki Thaddaeus; 4 Simon, uruu Patriot;T na'iki Judas Iscariot, kaakapa'oraz
Jesus.

Jesus dyuudan
12 apostlenao
(Mark 6:7-13; Luke 9:1-6)

5 Aizii Jesus dyuudan naa 12 pazaamataniinao apostlenao nii. Ukakinaowa'akan
idyaun, ukian, “Aonaa umako'ona'a Gentilenao¥ di'iti, na'iki Samaria Baara sannao,$
mashaapa-kizi kida donoi di'iti. ¢ Mazan umako pa'an dpidanannao Israelitenao di'iti,
waziwadinainaouz kaznizo kawan. 7 Umako ukakuwaapa'an ukowaada kizi maonapa'a
naa Tominkaru naobanai-tinan. 8 Ukakuda karinainao, ukadishita-kida mawakainao
powaa iti. Ukakuda baiatinainao kichana'iki-kia'o bishoi idi, na'iki uwaata oia'o
doronainao pidannao ai. Otaanii ma'ozaka-kinai u'ati mawinipinaa-daun, ukau'an
usha'apata'a naazu mawinipinaa-daun.

9 “Umakon dono, aonaa una'akapa'ana'a upuraatan umashaapa-kinaa nii; 1© mana'a

una'aka'ana'a umako-kizi iti usaakon oo ba'oran ukamichan oo ba'oran udazkidi oo
uwadookori nii. Usha'apanum kau'an pidan kaudina'o, taa-kao nii u'ati aimaakan

uwinipinii. 1! Ukaawan dono na'ia'oram donoi oo wiizai di'iti, udawata pidan na'ii.
Na'ia'oram dapaapan an unao, umashaapa idapu ii atii udobatan na'iki. 12Umorowautan

*

10:2 apostlenao: dyuuda-kariwai kakuwaapa'anan Tominkaru naobanai-tinan dau'u. Putukapa kaarita tokon
ii, Parada-karu Masha'apannaada-kinao di'ii. T 104 Ppatriot: mizaataakapauzoz pawiizi dau'an. Ba'oran
udakotapa-kinao Zealot kii. ¥ 105 Gentilenao: pidannao pana'a'o Jewnao ai. Putukapa kaarita tokon ii,

Parada-karu Masha'apannaada-kinao di'ii. § 1055 samaria Baara sannao: Putukapa kaarita tokon ii, Parada-karu
Masha'apannaada-kinao di'ii.

dono pidannao dapu iti, ukii 'ati, ‘Marii kaiman-karu Tominkaru di'iki'o na'an utuma.’
13 Tdapaapan dono unao kaiman, marii kaimana'oraz uparadan na'ian ituma. Mazan
imadapaapakan an unao kaiman, ukiwa-kida powaa iti wuru'u kaimana'oraz uparadan.
14 Aizii imadapaapakan dono unao kaiman, oo aonaa abata'azon ukuwaa, udobata na'iki

uparauda'aka imi'i ukidiba di'iki Tawunuutapan pu'u.”* 15 Jesus kian, “Okowaada'azon
mishi'o aimaakan u'ati. Tominkaru kootowapa-kidan dono'o naa pidannao, Tominkaru
pataka'utan nii na'iainao pidannao donoi ii, powa'a zii wunao aia'a Sodom na'iki
Gomorrah sannaouz.”t

Pataka'uta-karu nii kaudinainao Tominkaru ati
(Mark 13:9-13; Luke 21:12-17)

16 Jesus kian koshan, “Uabata, 6dyuudan unao na'apa kaznizonao dyuuda-kao kawan
baudokorunao bii iti. Ukau'an uaitapin na'apa kowazaz kawan, mazan umashaapa
kaiman pidannao tuma orid kawan. 17 Uzaudinpa'a naa pa'i, usha'apanum kau'an
pidannao zaamatan nii unao na'iki ina'akan nii unao kootowapa-kizai iti, na'iki iba'izian
nii unao synagogue ii kida. 18 Na'iki ina'akan nii unao kazowautapainao wiizai kanaapu
ati na'iki kingnao kanaapu ati dgaru dikin ii. Na'apa'o ida'ana'o nii ukowaadan 1'ati,
na'iki ba'oran pidannao ati, Kaimana'o Kuwai 6dau'ana'o. 19 Aizii uzaamata-kao dono
na'iki utiwaa-kidapa-kao dono kootowapa-kizi ii, mana'a udopia'ana'a udawatan dau'u
na'apam nii ukian. Taa-karu nii u'ati uaitapa-kinaa nii na'apam nii ukian. 20 Ukau'an
uparadan an na'apain, aonaa unaou'o ni'i naa mani parada, mazan uDaru Tominkaru
Dorona'o nii parada unao ida'an.

21*“Uruu dono pidannao zowii-kidan nii pa'inawuzunao, na'iki daruinao na'apa'o nii
izowii-kidan paudainao. Daniinao kashadapan nii padarunao na'iki pudaronao, na'iki
izowii-kidan nii idyaun. 22 Ipai pidannao to'ora-kizaitapan nii unao &dikin ii. Mazan
kanom tuuda'o ipai wuru kida'a atii utokon iti, kazannaata-karu nii uruu. 23 Upataka'uta-
kao dono umishidapan dau'an dgaru bauda'apa'o wiizai di'ii, ukidoapa ba'oran wiizai
di'iti. Okian mishi'o manawun u'ati, aona'o nii zii ukaudin-kizi ipain Israel an kida'o
wiizai an, Daonaiora Aokazi Iki'o kaawan ua'ii powaa ati.

24 “Aonaa tominpa'o pidan umanawunun patiichaan ai, na'iki aonaa poitorui
umanawunun panaobanaa ai. 2> Ukau'an turua'o wuru'u tominpa'o pidan tominapanuz
patiichaan kawan, na'iki poitorui na'apa panaobanaa kawan. Kadapu'o dakota-kao an

Beelzebul¥ kii, aitaniiman udapu ainao pidannao powa'a'o nii zii idakoapa-kao.

Kanom ai tarii-karu
(Luke 12:2-9)

26 “Ukau'an aonaa utaria'ana'a pidannao ai. Ipai dizapa-kariwai, aida-kida-kao niizu,
na'iki ipai taapa-kariwai kida mashaa, ipai'o nii uaitapa-kida-kao. 27 Wuru'u aimaakan
okowaadaniaz unao ati karikaonan, ukowaada'a naa pa'iz ipai pidannao ati. Kanom
aimaakan mashauda'u'o 6kowaadan u'ati, ukowaada'a naa pa'iz diiwa'o ida'an pidannao
abata kiziz. 28 Mana'a utaria'ana'a wunao aia'a zowia'oraz pidan, mazan udoronaa,
aonaa ika'iitan pazowian pa'an. Mishi'oraiman utarii pa'an Tominkaru ai, ka'iita'oraz
pakabootan pidan na'iki udoronaa Tuubaru'o Tikazi wu'iti. 22 Aonaa mooko dya'utama'o
parikowarunao toriauzo-kao masakauda'u sodi'o puraata ida'an karikaonan, mazan
upu'u aona'o nii bauda'apa udaru Tominkaru kashaapan iwaotan imi'i baara ati. 39 Na'iki
Tominkaru aitapanii ipai na'apauda'u'oran uzowaud kida uzowau ida'a. 3! Ukau'an aonaa
utaria'ana'a, usha'apanum kau'an powa'a'o zii umarainapa-kao iriba'o parikowarunao
ai.
32“Na'ia'oram pidan kowaada'o pidanan paugaru ipai pidannao kanaapu'u, na'apa'o
nii kapam Skowaadan dpidanan uruu, ddaru aokazi ia'o kanaapu'u. 33 Mazan na'ia'oram

*
10:14 Kidibai parauda-kao, ukainaabatan Tominkaru marina'atan nii inao. T 10:15 Sodom natiki Gomorrah:

kotua'o donoinao. Putukapa kaarita tokon ii, Parada-karu Masha'apannaada-kinao di'ii. F 10:25 Beelzebul: ba'oran
kaarita ida'a udakota-kao Beelzebub kii. Uruu Satan.

pidan kowaada'o pamarina'atan dgaru ipai pidannao kanaapu'u, na'apa'o nii kapam
Omarina'atan uruu 6daru aokazi ia'o kanaapu'u.

Aonaa kaimanaaka-karu mani,
mazan mizaataaka-karu
(Luke 12:51-53; 14:26-27)
34 “Aonaa uzauda-kida'ana'a 6kaimanaaka-kida'anan mani pidannao pa'atiaaka wu-

ru'u dwa'atinuz da'ati'i imi'i baara ati. Owa'atin aonaa dkaimanaaka-kida'anan mani
pidannao, mazan 6mizaataaka-kida'anan idyaun pa'atiaaka. 35 Owa'atin dpana'ada'anan

daonaiora nyukunuu padaru ai, zun padaro ai, dinizoi paimauzo ai. 3¢ Puiribannaou'o
nii manawun wuru'u putarubanao ni'oraz.8 37 Na'ia'oram pidan marainpa'o padaru oo
padaro powa'a zii pamarainpan ai dgaru, aonaa turuu na'apa'o pidan da'anan &garu.
Na'ia'oram pidan marainpa'o paudani powa'a zii pamarainpan ai dgaru, aonaa turuu

. ~ . . %k
i u. u z ,
na'apa'o pidan da'anan dgaru. 38 Na'ia'oram pidan aona'o una'aka'azon pacrossannaa
aonaa turuu na'apa'o pidan da'anan oo ukaudinan 6tuma. 39 Na'ia'oram pidan aipa'o
akakupan pa'ida'a, waziwa'o nii karikaonanu'oraz kakupa-karu pa'ai. Mazan kanom
kak 'ida' ! karik ! kakupa-k 'ai. M k
marina'ata'o pamashaapauzon kaduz pamishidan dikin ii 6garu, uikodan nii karikao-
nanu'oraz kakupa-karu.

Wawinipa kida
(Mark 9:41)
40“Na'ia'oram pidan kaimana'o udapaapan unao, kaimana'o udapaapan 6garu kapam

wuru'u; na'iki na'ia'oram pidan kaimana'o udapaapan 6garu, kaimana'o udapaapan
wuru'u dyuuda'oraz 6garu kapam. 4! Na'ia'oram pidan dapaapa'o prophet, uaitapan
idi Tominkaru prophetin uruu, taa-kao nii uwinipa nii na'apa prophet kawan. Na'iki
na'ia'oram pidan kaimana'o udapaapan kaimana'o pidan, ukaimanan idi, na'apa'o nii
uwinipa nii taa-kao kaimana'o pidan kawan. 42 Na'iki na'ia'oram pidan taa'o wunu
bauda'apa'o dpidanan tuzan nii, aonaan pu'u padamata umanawunun, mazan dpidanan
uruu, mishi'o nii ukawinipinaata-kao na'apa'o dikin ii.”

11

John Chikaawunuupauzo dyuudan papoitorunao

Jesus di'iti
(Luke 7:18-35)

1 Jesus ipaia'akan dauna'an patominapa-kidan 12 patominapa-kidaniinao, uruu
dauna'an umakon naa, utominapa-kida'anan na'iki ukakuwaapatina'anan wiizai kida
kawana'ati, Galilee Baara an kida'oraz.

2 Taraa-kizai ia'o John Chikaawunuupauzo, uabatan dono Christ sha'apatanii kida

dau'u, uruu idi udyuudan patominapa-kidaniinao pishaa'anan Jesus. 3 Tkaawan dono'o
naa u'idi'iti kian u'ati, “Pukowaada wa'ati, pugaru'u naa mishi wuru'u wa'ati'o ni'oraz
John kowaadauzoniaz, oo wazaudapa zii ba'oran?”

4 Jesus dako'atin idyaun, ukian, “Umako powaa iti John di'iti, ukowaada'an kanom
uabatanii na'iki utukapanii 6sha'apatan: > ishaawunu'o, turuu utukapan; machi'ikaka'o,
chi'ika; kabisho'o kichana'iki-kia'o bishoi idi, kaiman ubisho manakan; makina'o, abata;
mawaka'o, kakuda-kao powaa iti; pataka'utina'o, abata Kaimana'o Kuwai. ¢ Konaukia'o
nii pidan aona'oraz ukashadan pamishidapan 6garu.”

7John tominapa-kidaniinao kiwan dauna'an, Jesus kakuwaapan naa John dau'uiriba'o
pidannao ati. Ukian f'ati, “Umakonkan dono'oraz John di'ii mapidantaka'o baara
ia'oraz, sha'apa'oram pidan uzauda-kida utukapan na'ii uruu dono? Pidan, pinidi saba
awaru dawuapa-kidanii kawanu'o? 8 Kanom sha'a utukapa'azon na'ii umakonkanuz
na'ii? Daonaiora, umanawunu'o kamicha kida ukaiwadapanii? Pidan kaiwaadapa'oraz
na'apa'o kamicha, mashaapa'o umanawunu'o kabaun ii.  Ukowaada &'ati, kanom sha'a

*
§ 10:36 Micah 7:6 10:38 una'aka'azon pacrossannaa: ubaiaapan kasha'ora'o oo uzowii-kao nii pada'anpan dikin
ii Jesus.

utukapa'azon na'ii umakonkan dono na'ii? Tominkaru prophetin sha'a? Prophet mishi
uruu, mazan powa'a zii prophet ai. 19 Uruu John dau'ana'o saada-kariwaiz Tominkaru
Paradan ida'a. Ukianuz.
‘Puabata, 6dyuudan pidan pu'ua'ati kakuwaapa'o nii ¢'ati,

uru'o nii saabaa pumako kizi.’ ”*

11 Udauna'an Jesus kian, “Mishi'o dkian u'ati, aonaa na'iam pidan shakata'o da'a'a
imi'i baara'a umanawunu'o nii John Chikaawunuupauzo ai. Mazan pidan, aona'oraz
umanawunun Tominkaru naobanai-tinapa-kizi'i, upu'u umanawunu'o uruu John ai.

12 “John Chikaawunuupauzo sakadan di'iki'o pakaudinan atii kai, Tominkaru
naobanai-tinan tuubarudinan, dikauda'o pidannao tiwaan pu'u pamashaatanuz.
13 Kiwiitapa John kakuwaapan ua'ii, ipai kotua'oraz Tominkaru prophetinnao
kakuwaapan, na'iki kotua'oraz Moses kakinaori kowaadan na'apam nii aimaakan
sha'apan. 14 Aizii umishidan an wuru'u tkuwaa kidaz, John, uru'u naa wuru'u Elijahaz,
ikowaadaniaz Tominkaru dyuudan nii.T 15 Pukakinaon an puabata'a naa kakinaorii!

16 “Na'apam dii mani Gkainaabatan kainao pidannao? Na'apa'o idyaun koraiziannao
kawan sakanatapainaouz pamakinaotin-kizi ii, kadakoinpainaouz pa'atiaaka. 17 Tkian
kaikapa'a: ‘Watauan pu'u mazida-karu kunnaa unao ati, mazan upu'u aonaa ukonaupan.
Wakunuian pu'u u'ati baaranai ia'o ukunuuauzo-kao, mazan upu'u aonaa uzaadan.’
18 Ukau'an na'apa'o John, sanadinpauzo uruu, na'iki aonaa utuzapauzon. Uruu idi
pidannao kian udau'an, ‘Kaina'a oia'o doronai u'ida'a., 19 Aizii Daonaiora Aokazi
Iki'o aroopauzon na'iki tuzauzo wine, uru'u naa pidannao kian udau'an, ‘Aushaa,
utukapa arawu'u kashabakizi na'iki tuzapauzo uruu. Unaudapa pakaminauda'u-tinpan
wunao idi'i zaamaapauzonaouz tax puraatannaa, na'iki ba'oran oiainao pidannao
tuma.” Tominkaru aitapaaban wuru'u tukapa-kida-kariwaiz umishiin wuru ida'ana'a
sha'apaapa-kariwaiz.”

Donoi ii kida'o pidannao,
aonaa imishidan Jesus
(Luke 10:13-15)

20 Donoi kida, Jesus sha'apata-kiziz iriba umanawun kida'o aimaakan padamata,
mazan upu'u aonaa na'ii sannao tanawatinan pa'oian ai. Uruu idi Jesus aidan paparadan
na'ii sannao mamishidakan dikin ii. 2! Ukian, “Kasha'ora'o nii manawun pubaiaapan
Chorazin! Pugaru Bethsaida, na'apa'o nii pubaiaapan kasha'ora'o manawun! Aizii
wuru'u umanawun kida'oraz aimaakan sha'apata-kariwaiz u'ida'a, usha'apata-kao an
mani Tyre na'iki Sidon¥ ii, sariapa mani na'ii sannao morokodan kamicha kasha'ora-
karu daarakida. Na'iki sariapa mani tkadadainan pariti'i idi, itukapa-kida-kinaa nii mishi
patanawatinan pa'oian ai. 22Mishi'o 6kian u'ati, awutapa'o nii zii Tominkaru pataka'utan
Tyre na'iki Sidon sannao unao ai, wuru kamoo dono'o Tominkaru kootowapa-kidanuz
naa pidannao.

23 “Aizii unao Capernaum sannao, u'itiiman umanawunu'o nii unao aokazi ii? Aonaa,
mazan kii'an ukaboota-kao nii Tuubaru'o Tikazi wu'iti. Wuru'u umanawun kida'oraz
aimaakan, sha'apata-kariwaiz u'ida'a sha'apata-kao an mani Sodom3 ii, kaina'a zii
mani wuru'u donoiz kai. 24 Mishi'o, ukau'an Tominkaru kootowapa-kidan dono'o naa
pidannao, powa'a'o nii zii Tominkaru pataka'utan unao, Sodom sannao ai.”

Uwa'ati 6'ida'ati
usookapa kizi
(Luke 10:21-22)
25 Na'apain uruu dono Jesus toriinpan, ukian, “Odaru, aokazi iainao na'iki imi'i baara
ainao naobanaa, dkonaukii-kidan pugaru, usha'apanum kau'an putukapa-kidan idi'i

*
11:10 Malachi31 T 11:14 Malachias ¥ 11:21 Tyre na'iki Sidon: donoi kida, aonaa Jewnao mashaapa-kizi

mani. § 11:23 Sodom: kotua'o donoi mainaabata-kariwaiz pidannao oian idi. (Genesis 19:24-28)

naa pa'inainao itominpan ati, pumataapadakaniaz umanawunu'o aitapainao aitapan.
26 Mishi'o ddaru, na'apa kida'o sha'apan puaipan kawana'ati'o.”

27 Aizii Jesus kian T'ati, “Odaru taanii 8'ati ipai aimaakan pa'idi'iki kida'oraz. Aonaa
kanom aitapan dgaru uDaniz, soo 6Daru. Na'iki aonaa kanom aitapan &Daru, soo dgaru
uDani. Na'iki pidannao dzaamataniinaouz aitapa'o nii uruu.

28 “Uwa'ati 6'ida'ati ipai unao mizainainao kimisha'o padowautapanii idi, Gtaan nii
sookapa-karu u'ati. 29 Uzaamata 6dopawa, una'aka kiziz na'iki utominapa &'idi'iki,
usha'apanum kau'an kaimana'o dnyukunuu na'iki aonaa atadinpa'o mani wuru'u
6garuz. Uruu idi uikodan nii mishi'o manawun sookapa-karu. 3 Wuru'u ddopawa Gtaan
ni'oraz u'ati masha'apanna'o na'iki shaakada'o.”

12

Jesus uruu
Sookapa-karu Kamoon naobanaa
(Mark 2:23-28; Luke 6:1-5)

1 Aizii Sookapa-karu Kamoon dono, Jesus dobatapan patominapa-kidaniinao tuma
zakapu an paoribai wheat baawu an. Na'apain utominapa-kidaniinao zamazin naa, uruu
idi tkaraowaanan wheat aka, na'iki inikapaanan naazu. 2 Aizii Phariseenao tukapan
idi isha'apatinanuz na'apa, sariapa ikian Jesus ati, “Putukapa, putominapa-kidaniinao
aonaa fizo'atin mani wakakinaorinaa wuru'u isha'apatanuz kaikapa'ora'a Sookapa-karu
Kamoon dono.”*

3 Jesus dako'atin idyaun, ukian, “Aonaa mooko utukapauzon kaarita ida'a'oraz us-
aadinpan kanom King David sha'apatauzonii, tawuru dono'o uruu na'iki upidanannao
zamazin dono'oraz?T 4 Umorotan Tominkaru Dapu nazo iti, na'iki unikan papidanannao
tuma bread taa-kariwaiz Tominkaru ati. Na'apa'oraz wazootapa-karu kakinaorii wuru'u
pidan nikanuz wuru'u bread taa-kariwaiz Tominkaru ati. Soo faadaanao karikaonan
taapada-kariwaiz inikan wuru'u breadiz. 5Na'iki aonaa mooko uaitapan Moses kakinaori
ida'a'oraz usaadinpan, ukowaadanuz faadaanao sha'apata pakaudin-kiz, Tominkaru
Dapu ii sookapauzo-karu kamoon dono, mazan upu'u aonaa itaapa-kao isha'apatan
oia'o, Tmaizo'atikan pu'u kakinaorii? 6 Okowaadan nii u'ati, di'i utuma'oraz, powa'a'o
zii umanawunun Tominkaru Dapu ai. 7 Tominkaru Paradan saada-kariwaiz kian,
‘Kamunanuaba-karu wuru'u daipaniaz, aonaa uzai taa-kariwaiz mani.’ Uaitapan an
mani kaimanaiman na'apa'oram wuru'u parada-karuz, aonaa mani udakotan pidannao
oiainao nii, masha'apata-kainaouz oia'o. 8 Usha'apanum kau'an Daonaiora Aokazi Iki'o
Sookapa-karu Kamoon naobanaa uruu.”

Jesus kakudan pidan
makiitaka'o paka'u
(Mark 3:1-6; Luke 6:6-11)

9 Na'iki'o Jesus makon synagogue iti. 10 Na'ii na'a'o daonaiora, aonaa uka'u kiitinan,
mawaka'o uka'u. Pabi'i kida pidannao na'ii aipainao pazaamatan Jesus usha'apatinan
ida'an pana'iti kakinaorii ai. Uruu idi ipishaanuzu, ikian, “Aonaa mani u'oian wakaki-
naorinaa ati pidan kakudan pidan Sookapa-karu Kamoon dono?”

1 Jesus dako'atin, ukian 'ati, “Na'apa dii mani unao sha'apatinan bauda'apa'o u'uza
kaznizo waotan an munapo'o ka'unaru di'iti Sookapa-karu Kamoon dono? Aona'o nii
mani uso'otankanuz na'apain? 12 Aizii pidan mani, powa'a'o zii umanawunun kaznizo
ai. Ukau'an aonaa u'oian wakakinaorinaa ati, washa'apatan kaimana'o Sookapa-karu
Kamoon dono.” 13 Uru'u naa ukian daonaiora makiitaka'o paka'u ati, “Pusawada puka'u.”
Sariapa usawada'akanuz, na'iki sariapa uka'u kaimana'akan na'apa ba'oran uka'u kawan.

14Uruu idi na'iki'o Phariseenao makon ikadakotina'anan pa'idiwaru sodi, faitapa'azon
na'apam kizi pazowian Jesus.

12:2 Phariseenao ati, Jesus tominapa-kidaniinao kaudinan wuru'u ikaraodanuz wheat aka kida Sookapa-karu
Kamoondono. T 12:3 1Samuel 21:1-6

Tominkaru zaamatanii
papoitoru nii
15 Jesus abatan naa na'apam pasha'apata'azoo-kao, sariapa umakon na'iki. Na'iki iriba

pidannao da'ananuzu. Uruu dono ipai ukakudan karinainao na'ii. 16 Ukakinaowa'akan
idyaun, aonaa kizi tkakuwaapan udau'u ba'orainao ati. 17 Uruu umishian naa na'apa'o-
ram Tominkaru kiauzonuz prophet Isaiah ida'an.
18“Di'i uruu'u 6zaamataniaz dpoitoru nii,

uruu wuru'u dmarainapanii na'iki Snyukunuu-ati'oraz.
Otaan nii ddoronaa u'ida'a, na'iki ukakuwaapan nii

sakitapa'o mashaapa-karu Tominkaru tuma'o dau'u,

ipai pabi'inaaka'o pidannao ati.
19 Uruu wuru'u 6zaamataniaz époitoru nii,

aona'o nii ukadakowaakapauzon, na'iki aona'o nii ukadokouzon diiwa.

Aona'o nii uparadan diiwa'o ida'an dunapo an kida.
20 Aona'o nii umanawutan ramitapa'o,

na'iki aona'o nii umakadan suduupa'o upu'ukapan.

Ukau'an karikaonanu'o nii ukamunanban,
atii udikintan nii oii kida'o aimaakan mishi'o kaiman-karu ida'an.
21 Na'iki uruu ati'o nii ipai pidannao donozinaa kida nyukunuu,

izaudapan pakazannaata-kao.”#

Pidannao kian kaina'a oia'o doronainao zowaunaa Jesus ida'a
(Mark 3:20-30; Luke 11:14-23)

22Uruu dauna'an pidannao na'akan Jesus ida'ati ishaawun na'iki maparadanu'o pidan,
wuru'u una'apaitanuz oia'o doronai kaina'an idi'o ida'a. Ukau'an Jesus kakuda uruu.
Uruu idi kaimana'a naa uparadan, na'iki kaimana'a naa utukapan. 23 Tuukii pidannao
di'itinpan Jesus sha'apatanii kida dau'an. Uruu idi ikian, “David Takaan-daun$ mani
arawu'u?”

24 Aizii Phariseenao abatan idi ina'apan, sariapa ikian pa'atiaaka, “Oia'o doronainao
naobanaa Beelzebul® taan idi'o uma'ozaka-kinaa nii wuru'u uwaatanuz oia'o doron-
ainao.”

25 Jesus aitapa na'apa'oram idi'itinpan. Uruu idi ukian i'ati, “Bauda'apa'o wiizai
ida'a'a pidannao mashaapan, imizaataakapan an pa'atiaaka, aona'o nii wiizai na'an
kotua'iki. Na'ia'oram pidannao donoi ainao, imashaapan an buutaaka pairibannao
ai, na'iki Tmizaataakapan an pa'atiaaka, aona'o nii donoi na'an kotua'iki. Na'ia'oram
pidannao mashaapainao bauda'apa'o kabaun ida'a buutaakapan an pairibannao ai,
na'iki imizaataakapan an pa'atiaaka, aona'o nii imashaapan baokopa kotua'iki. 26 Aizii
Satan waatan an papoitorunao oia'o doronainao, ibuutaakapan na'iki imizaataakapan
pa'atiaaka wuru'u. Ukau'an aona'o nii Satan naobanai-tinpan kotua'iki. 27 Unao,

ukian dwaatan oia'o doronainao, oia'o doronainao naobanaa Beelzebul taan ida'ana'o
dma'ozaka-kinaa nii. Mazan kanom taa'oraz mooko unao pidanannao ati ima'ozakannaa

nii, tkaboota-kinaa nii oia'o doronainao? Beelzebul? Aonaa. Ukau'an uruu na'apakida'o-
raz kainaabata u'ati, na'apa'oram wuru'u upozawatapanuz. 28 Mazan wuru'u dwaatanuz
oia'o doronainao pa'an Tominkaru taanii ida'ana'o &'ati padoronaa dma'ozakannaa nii,
na'apa'o kainaabata kaina'a'a naa Tominkaru naobanai-tinan ubii'i.

29 “Kaikapa'o kawanu'o wuru'u: Aonaa na'ia'oram pidan ka'iita'o nii pamorotinan
ma'ozaka'o daonaiora dapu, una'aka'azon an usha'apauz kida u'ai udapu iki, soo
udodowan nii zii wuru'u ma'ozaka'oraz pidan kiwiin. Uruu udauna'an turua'o ni'i naa
una'akan usha'apauz kida udapu iki.

30 “Na'ia'oram pidan aonaa &'ida'atanpu'u mani, dtaruba uruu. Na'ia'oram pidan
aona'o ukasaba'uupan dtuma, pararaa-bi'ita'o dkasaba'uunii wuru'u.

¥ 1221 Isaiah 4211 § 12:23 David Takaan-daun: Kotua'o Tominkaru kian udyuudan nii bauda'apa David

k
Takaan-daun umanawunu'o naobanai nii. 12:24 Beelzebul: ba'oran kaarita ida'a udakota-kao Beelzebub kii.
Uruu Satan.

31 “Ukau'an dkowaadan u'ati, sha'apa'oram pidan sha'apatan an oia'o pairiban
ati, na'iki udakoopan Tominkaru, marina'ata-karu nii wuru'u u'oianuz u'ai. Mazan
udakoopan an Kaimana'o Doronaa, aona'o nii u'oian marina'ata-kao u'ai. 32 Na'ia'oram
pidan dikauda'o uparadan Daonaiora Aokazi Iki'o dau'an, marina'ata-karu nii u'oian u'ai,
mazan na'ia'oram pidan dakoopa'o Kaimana'o Doronaa, aona'o nii na'apainim u'oian
marina'ata-kao u'ai, kai oo diina'iti'i.

Paoribai aitapa-kao
pa'aka ida'an

(Luke 6:43-45)

33“Puaipan an kaimana'o paoribai aka, ziwu'o uaipan pupaoriba. Paoribai maziwukan

dono, dikauda'o nii u'aka. Aitapa-kariwai ziwu'o paoribai pa'aka ida'an. 34 Unao
kichana'iki-kia'o kowazaz, aonaa na'itim uparadan kaimanan. Kanom nyukunui ia'oraz
utaapa-kao kida, uru'o nii kodita-kida-kariwaiz. 35> Kaimana'o pidan, ukodita-kidan nii
kaiman kida'o aimaakan, pataapanii panyukunuu kaimanan di'iki. Dikauda'o pidan,
ukodita-kidan nii dikauda kida'o aimaakan, pataapanii panyukunuu dikaudan di'iki.
36 Aizii 0kowaadan u'ati, Tominkaru kootowapa-kidan dono'o naa pidannao, ikootowapa-
kida-kao nii ipai dikauda kida'o paparadauzonii dikin ii. 37 Usha'apanum kau'an
uparadauzonii kida ida'ana'o nii ukainaabatinan, kaimana'o unao oo oia'o.”

Jesus kaiwaan Jonah
pakainaaribanaa nii
(Mark 8:11-12; Luke 11:29-32)

38 Udauna'an pabi'i kida Phariseenao na'iki tiichaapauzonao Moses kakinaori dau'u
kian Jesus ati, “Tiichaa, watukapa'azon pusha'apatan umanawunu'o aimaakan kainaa-
bata'o nii Tominkaru di'iki'o pugaru.”

39 Jesus dako'atin idyaun, ukian T'ati, “Soo oia'o na'iki maizo'ati-kainao pidannao
wuru'u tukapa'azo'oraz aimaakan kainaabata-kao pa'ati. Aona'o nii kanom ida'an
ukainaabata-kao u'ati, soo prophet Jonah ida'ana'o nii. 40 Jonah na'ian kawan udaru'o
kopau toba nazo ii idikinauda'u kamoo na'iki idikinauda'u maruta'o. Na'apa'o nii Daon-
aiora Aokazi Iki'o na'ian kapam idikinauda'u kamoo na'iki idikinauda'u maruta'o imi'i

ka'azo ii. 4! Pidannao Nineveh sannao kadishitan nii wuru kamoo dono'o, Tominkaru
kootowapa-kidanuz ipai pidannao, na'iki idakoopan nii kainao pidannao, usha'apanum

kau'an Tnao itanawatinanii pa'oian ai Jonah kowaadan dono 1'ati Tominkaru paradan.
Mazan di'ora'a pidan utuma'oraz, powa'a'o zii umanawunun Jonah ai. 42 Sheba iki'o
Queen naobanaiaba kadishitan nii wuru kamoo dono'o, Tominkaru kootowapa-kidanuz
ipai pidannao, na'iki odakoopan nii kainao pidannao, usha'apanum kau'an owa'atinii
munapo'o amazada tokon ikinapu, oabata'azon idi Soloman aitapaaban dau'u. Mazan
di'ora'a pidan utuma'oraz powa'a'o zii umanawunun Soloman ai.

Oia'o doronai padantan powaa ati
(Luke 11:24-26)

43 “Na'apainim oia'o doronai koditan pidan di'iki, umakon nii amazada arada'o
di'ii'aka, udorotapan naa pamashaapa-kizi nii. Aizii aonaan dono uikodan pamashaapa-
kizi nii, 44 uru'u naa ukian paaipan ati, ‘Okiwan nii powaa iti ddapu iti.” Uruu idi ukiwan
naa powaa iti, na'iki uikoda wuru'u padapuz aonaa kanom mashaapa'o nii na'ii, kaiman
uparaudapa-kao. 45 Uruu idi umakon una'anan 7 ba'oran oia'o doronainao powa'a'o
zii manawun idikaudan kida pa'ai. Uruu idi imorotan na'iki na'ia'a naa imashaapan.
Uruu dauna'an powa'a'o nii zii pidan dikauda'akan kiwiini'o ai. Ukau'an na'apa'o wuru'u
oiainaouz pidannao kai'oraz naa imashaapan.”

Jesus daro na'iki u'inawuzunao
(Mark 3:31-35; Luke 8:19-21)

46 Jesus kadakotinan pu'u zii pidannao ati, udaro na'iki u'inawuzunao kaawa'akan
na'iti, tkadishitapan paniba ii iparada'azon u'ati. 47 Uruu idi bauda'apa pidan na'ia'o
kian Jesus ati, “Putukapa, pudaro na'iki pu'inawuzunao paniba ii, iparada'azon pu'ati.”

48 Jesus kian u'ati, “Kanom ddaro nii, kanom &'inawuzunao nii.” 4° Usawadan paka'u
patominapa-kidaniinao di'iti na'iki ukian, “Di'i 6daro na'iki &'inawuzunao. 50 Kanom
sha'apatina'o ddaru aokazi ia'o aipan kawana'ati, inao wuru'u 6dadakoo, &'inawuzu
na'iki 6daro.”

13
Di'itinapa-kinai kuwati,
pidan paopa'o daua'o
(Mark 4:1-9; Luke 8:4-8)

1 Na'apain uruu kamoo dono, Jesus makon na'ia'o kabaun di'iki karishii za'iti,
na'iki na'ii usakanatan udanoma ii. 2Iriba pidannao kasaba'ukinan u'ida'ati, uruu idi
upaidinan kanawa zo'iti, na'iki usakanatan na'ii pidannao na'ian pu'u karishii za'a.
3 Udauna'an uparadan, ukaiwaa di'itinapa-kinai kuwai kida, patominapa-kida-kinaa nii
idyaun. Ukian, “Baukapaiman, pidan makon pazakapun iti upaopa'anan papaoriba uuda
kida. 4 Pabi'i kida upaoriba uuda upararaanii kida waotan dobaapa-kizai an, kotu'uznao
kaawan na'iti, sariapa inikanuzu. 5 Ba'oran kida upararaan kubata'o imi'i ida'an.
Kadiman usoda'akan padamata, mazan kamoo wiicha'akan idi, sariapa uzowian wuru'u
soda'aka'oraz zii paoribai sodi kida. Usha'apanum kau'an aonaa na'itim u'ishataba'u
zaamatinan. 7 Pabi'i kida upaoriba uuda waotan kaiwada-karu bii an. Sariapa ukau'an
kaiwada-karu bazobatanuzu.  Mazan pabi'i upararaanii papaoriba uuda kida kaimana'o
imi'i ida'an. Uruu idi ukaakan powa'a zii uka'uudan diri'i kida, ba'oran kida uka'uudan
diri'i kida manawun. ° Pukakinaon an puabata'a naa kakinaorii!”

Kanom ni'o Jesus kaiwaan
di'itinapa-kinai kuwai kida
(Mark 4:10-12; Luke 8:9-10)

10 Uruu dauna'an patominapa-kidaniinao pishaan Jesus. Tkian u'ati, “Kanom nii
pukakuwaapan pidannao ati di'itinapa-kinai kuwai kida ida'an?”

11 Udako'atin idyaun, ukian, “Unao ati'o karikaonan utaa-kao wuru'u aitapaaba-karuz
Tominkaru naobanai-tinpan daua'oraz aona'oraz uaitapanata-kao, mazan wunao ati'i,
aonaa utaa-kao wuru'u aitapaaba-karuz. 12 Ukau'an pidan kaina'a'o aimaakan u'ida'a,
aimaakan taa-karu nii diri'i powa'a zii u'ati. Uruu idi powa'a'o nii zii udiri'in u'ida'a.
Powa'a zii manawun udiri'in uaiapa-kao ai. Mazan wuru'u pidan, aona'oraz kanom
u'ida'a, kanom masakauda'u sodi'i u'ida'a, kazata-karu nii u'ai. 13 Uruu idi'o 6kaiwaan
wuru'u di'itinapa-kinai kuwai kidaz Skakuwaapan dono f'ati. Uruu idi awunuutapa
padamata idyaun, mazan aonaa itukapan, na'iki fabatapan padamata, mazan aonaa
fabatan, na'iki aonaa Taitapan. 14 Tnao ukau'an wuru'u mishia'oraz Tominkaru poitoru
Prophet Isaiah paradan. Ukianuz kaikapa'a:

‘Uabatapan nii mazan aona'o nii uaitapan uabatanii,
uawunuutapan nii padamata, mazan aona'o nii utukapanuz.

15 Usha'apanum idi wuru'u pidannaouz idadaradan panyukunuu,
aonaa fabata'azon na'iki aonaa itukapa'azon.

Mazan itukapa'azon an mani,

fabata'azon an mani,
na'iki faitapan an mani kaiman panyukunuu ii,

uruu idi itanawatin mani 6'ida'ati,
na'iki kakuda mani idyaun.” Tominkaru kian.*
16 “Kaiman zii unao ati, utukapan idi uawun idi, na'iki uabatan idi ukinao idi. 17 Mishi'o
Okian u'ati. Iriba Tominkaru prophetinnao na'iki kotua'o kaimanainao pidannao,

* .
13:15 Isaiah 6:9-10

tuukia'o padamata itukapa'azon wuru'u utukapaniaz usha'apata-kao, mazan aonaa
itukapanuzu. Na'iki fabata'azon uabatanii, mazan aonaa fabatauzonuzu.

Jesus kainaabatan pakuwaa paopa'o daua'oraz
(Mark 4:13-20; Luke 8:11-15)

18 “Aizii uabatapa uaitapa kizi na'apam Okainaabatan paopa'o daua'oraz kuwai.
19 Pidannao abatainaouz kuwai, Tominkaru naobanai-tinan dau'an, mazan aonaa iaita-
panuz. Tnao na'apa'o uudai kawan pararaa-kariwaiz dobaapa-kizai an. Satan kaawa'akan
na'an, masha'apannaa uzaamata'akan wuru'u paowa-kariwaiz na'an kida. 20 Uudai kida
pararaa-kariwaiz kuba baawu an, kainaabata na'apa'o pidannao, fabatan dono sodi'o
karikaonan, ikonaukii-kida'akan Tominkaru daua'oraz kuwai. 2! Mazan aonaa itaapan
kuwai kaimanaiman pa'ida'a, uruu idi aonaa umashaapan kotua'iki i'ida'a. Ukau'an
na'apainim ibaiaapan dono oo ipataka'uta-kao kuwai dikin ii, sariapa ukaakinpan. 22 Aizii
uudai kida pararaa-kariwaiz kaiwada-karu baawu an, kainaabatan na'apam pidannao
abatainaouz kuwai padamata. Mazan idi'itinpan aimaakan aiapa-kao dau'u, na'iki
kasha'apauzi-karu dau'u. Uruu idi imanyukunuutan naa wuru'u kuwaiz. Na'iki aona'a
naa isha'apainpan kaiman kuwai kawana'ati. 23 Na'iki wuru'u uudai kida paowa-kariwaiz

kaimana'o imi'i ida'an, uruu kainaabatan wunaou'u abatainaouz kuwai na'iki kaiman
faitapanuz. Uruu idi imashaapan naa ukawana'ati, paka'iitinan kawana'ati kida, na'apa

paoribai kida kawan kaaka'oraz kaiman, ba'oran kaakan powa'a zii udiri'in kida.”

Di'itinapa-kinai kuwai kazamaka'o paowanaka-kao daua'o
24 Aizii Jesus kowaadan ba'oran di'itinapa-kinai kuwai 'ati. Ukian, “Kaikapa'o wuru'u
Tominkaru naobanai-tinapanuz: pidan paowan kawan kaimana'o paoribai uuda kida
pazakapun ii. 2> Aiwaka'an ipai pidan da'awun pu'u, utaruba kaawan uzakapun ii.
Upaowankan kazamaka'o uuda kida upaoriba wheat bii an, udauna'an umako'okan

naa. 26 Paoribai sodan dono'o naa na'iki ukaakan dono'o naa, kaina'a kazamaka'o kida
sodan ibii an kapam. 27 Upoitorunao kaawan u'ida'ati, na'iki ikian u'ati, ‘Naobanai,

kaimana'o paoribai uuda kida sha'atii pupaowanii, mazan diina'a'a naa kazamaka'o kida
aidinanu'u.’

28 ‘Otaruba wuru'u paowanka'oraz na'apa'o,’” ukian T'ati.

“Upoitorunao kian u'ati, ‘Puaiapa waso'otan wuru'u kazamaka'oraz?’

29 “ ‘Aonaa,” ukian 'ati. ‘Panaadon uso'otan dono kazamaka'o, uso'otan nii paoribai
kida kapam. 30 Marii zii paoribai na'iki kazamaka'o sawatan baokopa atii paoribai
dukutapa-kao dono. Aizii udukutapa-kao ua'ii, ddyuudan nii dukutapainao so'otan

kazamaka'o na'iki tkasaba'uunuzu, na'iki udauna'an marii ikawaodanuzu. Mazan
Spaoriba aka, ddyuudan nii isaabaanuz padapunaa di'iti.” ”

Di'itinapa-kinai kuwai, paoribai mustard uuda daua'o
(Mark 4:30-32; Luke 13:18-19)

31 Jesus kowaadan T'ati ba'oran di'itinapa-kinai kuwai. Ukian, “Kaikapa'o wuru'u
Tominkaru naobanai-tinapanuz: mustard uuda paowa-kao kawan zakapu ii. 32 Wuru'u
mustard uudaz, uruu duusodi'o manawun ipai ba'oran paoribai uuda kida ai. Mazan
usodan dono, udyaupain nii udaru ba'oran paoribai kida ai. Udaru'o paoribai nii
utominan, uruu idi kotu'uznao kaawan ikashimakainpan uwaoda an kida.”

Di'itinapa-kinai kuwati,
yeast daua'o
(Luke 13:20-21)
33 Jesus kowaadan 1'ati powa'a zii ba'oran di'itinapa-kinai kuwai. Ukian, “Kaikapa'o
wuru'u Tominkaru naobanai-tinapanuz: pidan muudan kawanu'o masakauda'u yeast
diri'i'o poroom-bi'iti, atii upoodadan ipai diri'i'oraz poroom.”

Kanom ni'o Jesus kaiwaan tominapa-kinai kuwai kida
(Mark 4:33-34)

34 Jesus kaiwaan di'itinapa-kinai kuwai kida pakakuwaapa-kinaa nii iriba'o pidannao
ati. Aonaa na'apainim ukakuwaapauzon i'ati makaiwaaka-daun uruu kaduz kuwai.
35 Ukakuwaapauzon na'apa umishii-kinaa Tominkaru prophetin kianuz.

“Okaiwaan nii di'itinapa-kinai kuwai kida
Sparadinan dono 'ati.

Okowaadan nii i'ati aimaakan kida
aona'o Taitapauzo-kao kida,

amazada tominan di'iki'o.”

Jesus kainaabatan kazamaka'o daua'oraz di'itinapa-kinai kuwai
36 Jesus mako'okan dauna'an iribainnao pidannao di'iki, uru'u naa umorotan kabaun
nazo iti. Utominapa-kidaniinao kaawan u'ida'ati, na'iki ikian u'ati, “Pukowaada wa'ati
na'apa'oram wuru'u di'itinapa-kinai kuwai kainaabataniaz zakapu ia'o kazamaka'o

daua'oraz.”
37 Jesus kian T'ati, “Wuru'u paowa'oraz kaimana'o paoriba uuda kida, uruu Daonaiora

Aokazi Tki'o. 38 Wuru'u zakapuz, uruu imi'i baara. Kaimana'o paoribai uuda kida,
uruu pidanannao naobanaitapainao ni'o Tominkaru. Wuru'u kazamaka'oraz, uruu
Satan pidanannao. 3° Na'iki wuru'u utarubaz paowanka'oraz kazamaka'o, uruu Satan.
Wuru'u paoribai so'otapa-kao, uruu amazada katokon-tinan dau'ana'o. So'otapainaouz
paoribai, Thao angelnao wuru'u. 40 Aizii wuru'u kazamaka'o kasaba'uu-kaoaz na'iki
ukawaoda-kaoaz, na'apa'o nii aimaakan sha'apan di'ora'a amazada katokon-tinan dono.
41 Daonaiora Aokazi Iki'o dyuudan nii papoitoru angelnao kaboota'anan panaobanai-
tinapa-kizi ai ipai aimaakan sha'apata-kida'oraz oia'o pidannao ati, na'iki ipai sha'ap-
atainaouz oii kida'o, 42ikabootan nii idyaun Tuubaru'o Tikazi wu'iti. Na'ia'o nii izaadan
tuukii na'iki ikuzowan nii paudako padopian idi. 43 Mazan kaimanainao, Tominkaru
pidanannaouz, ikanadapan nii na'apa kamoo kawan paDaru naobanai-tinapa-kizi ii.
Pukakinaon an puabata'a naa kakinaorii!”

Di'itinapa-kinai kuwai,
kawinipina'o
aimaakan dizapa-kao daua'o
44“Kaikapa'o wuru'u Tominkaru naobanai-tinapanuz: kawinipina'o aimaakan dizapa-
kao kawan zakapu ii. Pidan ikodanuzu, sariapa udida'akan powaa itiz. Tuukii
ukonaukian, uruu idi usellian ipai pasha'apauz. Udauna'an utorian wuru'u zakapuz
pa'idiwau nii.
Di'itinapa-kinai kuwai,
pearl daua'o
45“Kaikapa'o kapam wuru'u Tominkaru naobanai-tinapanuz: pidan dorotapa'o kawan
kawinipina'o aimaakan, pearl kia'o u'uu. 46 Aizii uikodan dono bauda'apa dobata'o
uwinipinaa, uru'u naa usellia'anan ipai pasha'apauz, na'iki utorian naa wuru'u pearl
pasha'apauz winipinaa ida'an.

Di'itinapa-kinai kuwai,

kopautapauzonao daua'o
47*“Kaikapa'o kapam wuru'u Tominkaru naobanai-tinapanuz: na'apa'o kopautapainao

sairoopan kawan karishii ii, na'iki izaamatan pabi'inaaka kopau. 48 Aizii isairon paidan
dono'o naa, imaaratan naazu unaawa iti, na'iki iwidauan naa wuru'u kopau kidaz.
Kaiman kida'o kopau, ipai ipaidan pakinnaa kida zo'iti. Mazan dikauda kida'o kopau,
aonaa Taipan, ipai ikabootan kidaz. 4° Na'apa'o nii di'ora'a amazada katokon-tinan
dono. Angelnao makon nii di'itinapa kida'a iwidaua'anan oiainao pidannao kaimanainao
pidannao ai. 50 Na'iki tkabootan nii idyaun Tuubaru'o Tikazi wu'iti, na'ia'o nii izaadan
tuukii na'iki tkuzowan nii paudako padopian idi.”

Pa'ina'o na'iki kotua'o kuwai
daua'o

51 Aizii Jesus kian T'ati, “Uaitapa na'apa'oram dau'ati'o kaiwuru'u Skuwaa kidaz?”

“00,” ikian u'ati.

52 Na'iki ukian 1'ati, “Ukau'an pidan tiichaapauzo Moses kakinaori dau'u, aitapa'oraz
naa kapam Tominkaru naobanai-tinpan dau'u, na'apa'o uruu pidan kawan saabaa'o
umanawun kida'o aimaakan, kotu'u kida'o na'iki pa'inaa kida'o aimaakan pakaiwaan

”

nit.

Nazareth sannao
manaudapakan Jesus

(Mark 6:1-6; Luke 4:16-30)

53 Jesus mako'okan naa paipaian dauna'an pakakuwaapan di'itinapa-kinai kuwai
ida'an. >4 Ukiwan padyaupai-kizi donoi iti. Na'ia'a naa utominapa-kidan pidannao syna-
gogue ii. Aizii abatainaouz ukakuwaapan, tuukii idi'itinpan, na'iki ikian, “Na'iki'oram
uikodan wuru'u aitapa-karuz, na'iki wuru'u umanawun kida'oraz sha'apainapa-karu?
55 Aonaa mooko uruu mani carpenter daniz? Aonaa mooko Mary mani udaro nii? Na'iki
aonaa u'inawuzunao mani James, Joseph, Simon na'iki Judas? 5¢ Aonaa udadakoonao
mani watumainaouz? Na'apa dii mooko uka'iitan pasha'apatan ipai kaikapa kida'ora'a?”
57Uruu idi pidannao to'ora-kizaitapanuz.

Jesus kian 1'ati, “Ipai na'ia'akan prophet taapa-kao umanawunu'o nii, mazan pawiizi'i
na'iki pairibannao bii'i, aonaa utaapa-kao na'apa.”

58 Imamishidakan idi, aonaa Jesus sha'apatan iriba umanawun kida'o aimaakan na'ii.

14

John Chikaawunuupauzo zowii-kao
(Mark 6:14-29; Luke 9:7-9)

1 Na'apain uruu dono King Herod abatan kuwai Jesus dau'u. 2 Uruu idi ukian
paminka'unao ati, “Uruu John Chikaawunuupauzo wuru'u kakuda'oraz pamawaka-
kizi iki. Uruu idi'o wuru'u uka'iitanuz pasha'apatan umanawun kida'o aimaakan.”
3-4 Usha'apanum idi una'apanuz Herod zaamata-kidauzonii da'i John, udodoo-kidanuzu
na'iki ukaboota-kidanuzu taraa-kizai di'iti. Usha'apanum idi John paradauzonii u'ati
u'inawuzu Philip daiaro Herodias dau'an. Ukian u'ati, “Kakinaorii kian kawana'ati, aonaa
ukaimanan pumazidan otuma.” 5 Herod zowii-kida'aka mani padamata John na'apain,
mazan utarian Jewnao ai, imishidan idi Tominkaru prophetin wuru'u uruuz.

6 Mazan Herod shakatan kamoon konaukii-kida-kao dono'o naa, Herodias dani zu-
naaba konaupan ipai pidannao na'iainao kanaapu ati. Tuukii Herod konaukii-kidanuzo.

7 Ukau'an ukowaadan mishi'o nii utaan kanom opishaa nii u'ai. & Uruu idi okian Herod
ati padaro dyuudan kawana'ati na'apam nii okian. “Putaa &'ati John Chikaawunuupauzo
zowau da'a'a paraapa zo'an.” ° Tuukii king dopia'akan, unyukunuu kasha'oran, mazan
utaan idi paparadan o'ati patawaraidanao abatapan pu'u, uruu idi udyuudan naa
opishaaniaz taa-kao o'ati. 1° Ukau'an udyuudan naa John kanau dukuta-kao taraa-kizai
ii. 1! Udauna'an uzowau na'aka-kao paraapa zo'an, na'iki utaa-kao o'ati. Uru'u naa
ona'akanuzu padaro di'iti. 12 Udauna'an John tominapa-kidaniinao na'akan naa John
nanaa, na'iki idida'anan naazu. Udauna'an tkowaada'anan naa udau'an Jesus ati.

Jesus paan 5,000 pidannao
(Mark 6:30-44; Luke 9:10-17; John 6:1-14)

13 Aizii Jesus abatan dauna'an John zowii-kao, sariapa umakon na'iki kanawa zo'an,
pidan aonaa-kizi itinapu, patominapa-kidaniinao tuma'o pa'idiwaru uaipinan na'ii.
Mazan pidannao abata Jesus makon, uruu idi imakon pawiizi iki kida, pakidiba ida'an
ida'ananuzu unaawa an. 14 Jesus maaratinan kanawa di'iki, utukapa iriba pidannao.
Tuukii ukasha'oran idau'an, na'iki ukakuda ipai karinainao. 1> Uruu wachuupunin
utominapa-kidaniinao wa'atin u'ida'ati. Tkian u'ati, “Wachuupun naa wuru'u, na'iki
amazada'a'o karikaonan wuru'u waunaouz. Ukau'an pudyuuda'a naa shoman pidannao
imako kizi wiizai kida di'iti itorii'an kizi pawanyukunuu nii.”

16 Mazan Jesus kian T'ati, “Aonaa kanom nii imakon di'iki'i. Utaa iwanyukunuu nii.”

17 “Kaina'a wa'ida'a baka'iauda'u breadnao na'iki dya'utam kopaunao sodi kida
karikaonan,” ikian u'ati.

18 Na'iki Jesus kian 1'ati, “Ukau'an una'aka da'atizu'u.” 1° Uru'u naa Jesus dyuudan pi-
dannao sakanatan pinid paawa an. Udauna'an Jesus zaamatan wuru'u baka'iauda'u'oraz
breadnao na'iki dya'utama'oraz kopaunao, uawunuupan aokazi iti utoriinpan. Ukian,
“Kaimana'o pugaru Tominkaru, putaan idi wawanyukunuu nii.” Na'iki udushowan naa
kidaz, utaanuzu patominapa-kidaniinao ati. Tnaou'u naa taa iribainao pidannao ati
kidaz. 20 Ipai pidannao aroopan abaapa kida. Udauna'an Jesus tominapa-kidaniinao
zawadan 12 dazowan kida wanyukunui wa'akun. 2! Na'apaini'oraz aroopainaouz ikoda
mani 5,000 daonaioranao na'iki iriba'o kapam na'ii zunnao na'iki koraiziannao, mazan
aonaa faita-kao.

Jesus chi'ikan wunu paawa an
(Mark 6:45-52; John 6:15-21)

22Udauna'an Jesus dyuudan patominapa-kidaniinao taraukan kanawa zo'an powaa iti
udaru'o karishii baza iti, udyuudan pu'u kapam iribainnaouz pidannao. 23 Udauna'an
umakon paba'oran utoriinpa'anan naawaz paawa iti. Paba'oran uchuapadan na'ii.

24 Aizii kanawa ida'anainaouz munapo'o naa imako'okan udaru'o karishii an. Uru'u
naa awaru ma'ozaka'o kaawan, uruu idi udaawadaan tkanawan.

25 Wakanada'anan di'iti Jesus wa'atipan chi'ikapa wunu paawa an patominapa-
kidaniinao ida'ati. 26 Ttukapankanuz, tuukii itarian u'ai uchi'ikapan idi wunu paawa
an. “Wa'ati doronai!” ikian. Tkadako'okan patarian idi. 27 Upu'a'a naa mazan Jesus
parada'akan T'ati. “Ogaru wuru'u, aonaa utaria'ana'a 8'ai,” ukian T'ati. 28 “Onaobanaa,”
Peter kia'akan. “Pugaru mishi manawun kaiwuru'u, ukau'an pudapada dgaru, dmako
kizi wunu paawa an pu'idi'iti.”

29 “Puwa'ati,” Jesus kian u'ati. Uru'u naa Peter maaratina'akan kanawa di'iki,
umako'okan naa chi'ikapa wunu paawa an Jesus di'iti. 3% Mazan Peter tukapankan
naa na'apam ma'ozaka'o awaru toman udaru kida wunu paran, sariapa utariidina'akan.
Uru'u naa utipita'ana'akan. Ukadakon Jesus ati patarian idi. “Kadiman 6Naobanaa,
pukaminka'uta dgaru,” ukian. 3! Sariapa Jesus zaamatanuz, na'iki ukian u'ati, “Oo
pidan, mapasaka mooko pumishidautapan. Kanom nii mooko aonaa pumishidan
kaimanaiman?”

32 Jesus na'iki Peter paidina'akan naa kanawa zo'iti. Sariapa awaru ma'ozaka'oraz
mashaada'akan. 33 Uruu idi utominapa-kidaniinao taapan uruu umanawunu'o nii. Tkian
u'ati, “Mishi'o mishi pugaru Tominkaru Dani.”

Jesus kakudan karinainao
Gennesaret ii
(Mark 6:53-56)

34 Tmaaratinan dono'o naa patarauka-kizi iki udaru'o karishii, kaawan Gennesaret
Baara ii. 3% Na'iainao pidannao aitapan idi Jesus kaawan, idyuudan paparadan na'an
kida'o wiizai kawana'ati, marii kizi pidannao na'akan ipai karinainao Jesus ida'ati.
36 Tdopian Jesus ati, Tpishaanuzu marii kizi karinainao pishatan ukamichan danoma
karikaonan. Ipai pishatainao ukamichan kakudan.

15

Phariseenao na'iki idokozu-daunnao kakinaori daua'o

(Mark 7:1-13)

1 Aizii pabi'i kida Phariseenao na'iki tiichaapauzonao kakinaori dau'u kaawan
Jerusalem iki, Jesus ida'ati. Na'iki ipishaan uruu. Tkian u'ati, 2 “Kanom nii
aonaa putominapa-kidaniinao sha'apatan kotua'o wadokozu-daunnao tominapa-kidan
kawana'ati waunao? Aonaa ichikaan paka'u paaroopan ua'ii wakaduz kawana'ati?”

3Jesus kian T'ati, “Kanom nii mooko umaizo'atikan Tominkaru Paradan uda'ana'azon

idi udokozu-daunnao kaduz karikaonan. * Tominkaru Paradan kian pu'u padamata,
‘Pumarainapa pudaru na'iki pudaro.”™ Aizii ukian koshan, ‘Na'ia'oram pidan dakoopa'o
padaru oo padaro, marii uzowii-kao.’f 5Mazan unao, utominapa-kidan pidannao, turuu
pidan kian padaru na'iki padaro ati, ‘Kaina'a aimaakan 6'ida'a 6kaminka'uta-kinaa ni'o
unao padamata, mazan Tominkaru ati'o ni'i naa Gtaanuzu.” © Unao aonaa uizo'atin
Tominkaru kakinaori, ‘Pumarainapa pudaru na'iki pudaro,” kia'oraz, soo utaapa'azon
pakawan wuru'u pidan tomaniaz kida kakinaorii. 7 Unao taapinpauzonao kaimanainao
nii kaikini'i! Na'apa'o manawun tawuru'u prophet Isaiah saadaniaz kotua'a naa udau'an.
Tominkaru kian,
8 ‘Di'oraz pidannao, itaapan dgaru umanawunu'o nii

paparadan ida'an karikaonan,

mazan munapo'o itaapan panyukunuu &'ai.
9 Mazanu'o karikaonan wuru'u imanawuntapanuz dgaru,

usha'apanum kau'an itominapa-kidanii kida

aonaa Gkakinaori kida'a naa mani.
Mazan pidannao tomani'i naa karikaonan kakinaorii.” ”

Kanom manawun oiida'o pidan
(Mark 7:14-23)

10 Uruu dauna'an Jesus dapadan pidannao pa'ida'ati. Na'iki ukian 'ati, “Uabatapa
na'iki uaitapa pa'i na'apa'oram okian u'ati. 11 Aonaa pidan dyokorautanii mani wuru'u
oiida'oraz uruu, mazan kanom pidan kodita-kidanaiz padako iki, uruu pa'an oiida'oraz
pidan, kakinaorii kian kawana'ati.”

12ydauna'an utominapa-kidaniinao kaawan u'ida'ati, na'iki ikian u'ati, “Puaitapanii
pukasharuta'akan Phariseenao nyukunuu puparadan ida'ana'oraz na'apa i'ati?”

13 Jesus kian T'ati, “Ipai paoribai kida aonaa 6daru aokazi ia'o paowanii kida mani,
so'ota-karu nii kidaz pa'ishitaba'u tuma. 4 Uruu idi ukau'an aonaa unyukunuu-
pa'ana'a idyaun. Inao tominapa-kidainao, aonaa itukapan kaiman patominapa-kidanii,
ishaawunnao idyaun. Aizii bauda'apa'o ishaawun na'akapan dono pamin-ishaawunun,
dya'utamaa kida'o nii iwaotan ka'unaru iti.”

15 Mazan Peter kian Jesus ati, “Pukainaabata wa'ati na'apa'oram wuru'u pukuwaaz.”

16 Sariapa Jesus kian u'ati, “Na'apa'o zii mooko umaaitapakan ba'orainao pidannao
kawan kapam? 17 Aonaa mooko uaitapan kanom pidan dyokorautanii, utyoodan niizu.
18 Mazan kanom pidan kodita-kidanii padako iki, panyukunuu di'iki'o wuru'u ukodita-
kidaniaz, uruu pa'an oiida'oraz pidan. ¥ Usha'apanum kau'an pidan nyukunuu di'iki'o,
ipai oii kida'o sha'apata'zoo-kao: uzowia'azon pidan, uba'orantapa'azon, ukamin-
shu'uinpa'azon, ukoidapa'azon, umariidina'azon pairiban dau'u, na'iki udakoomikiti-
na'azon. 20 Na'apa kida'o aimaakan wuru'u oiida'oraz pidan, mazan pidan machikaakan
paka'u paaroopan ua'ii, aonaa u'oiidan pidan.”

Zunaaba mishidan
(Mark 7:24-30)

21 Na'iki'o Jesus makon munapo'o wiizai kida di'iti, munapo'o donoi kida Tyre na'iki
Sidon kida di'itinapa. 22 Canaan sanaaba, na'ia'o omashaapan kaawan Jesus ida'ati.
Padopian idi okian u'ati, “Naobanai, King David Takaan-daun,¥ pukamunan-kida 6garu.
Oia'o doronai zaamatan ddani zunaaba, tuukia'ora'a naa kaiwuru'u.” 23 Mazan aonaa
na'apam Jesus kian o'ati.

Uruu idi utominapa-kidaniinao kian u'ati, “Pudyuuda omakon wa'ai, usha'apanum
kau'an kaina'iki okadakoinaanan wadawu'ati.”

*
15:4 Exodus20:12 T 15:4 Deuteronomy 5:16 % 15:22 David Takaan-daun: Kotua'o Tominkaru kian udyuudan
nii bauda'apa David Takaan-daun umanawunu'o naobanai nii.

24 Jesus kian, “Odyuuda-kao Israelitenao ida'ati'i karikaonan, waziwadinainaouz

kaznizonao kawan, aonaa Gentilenao ida'ati'o mani.”

25 Upu'a'a mazan okaawan Jesus ida'ati, sariapa okodoru'ukan ukanaapu ati, na'iki
okian u'ati, “Pukaminka'uta 6garu, Naobanai.”

26 Jesus kian, “Aonaa kaiman koraiziannao wanyukunuu kazata-kao i'ai na'iki
ukaboota-kao arimarakanao ati.”

27 Sariapa okian u'ati, “Na'apa mishizi, Naobanai, mazan upu'u zii paka'uzatiki
taapadan arimarakanao nikan wanyukunui unuba waota'o aroapa-kizai baara iki.”

28 Uruu idi Jesus kian o'ati, “Oo zun, umanawunu'o pumishidan. Uruu idi pupishaa-
niaz, sha'apa'ata-kao nii pu'ati.” Na'apain aka odani zunaaba kakuda'akan naa.

Jesus kakudan dau'ana’o
iriba pidannao

29 Na'iki'o Jesus mako'okan naa, umakopan Galilee Karishiiz danomata, atii uzaidan
naawaz iti. Na'ia'a naa usakanatan. 30 Iriba pidannao kaawan u'ida'ati, ina'akan
pidannao machi'ika-kainao, ishaawunnao, u'achoonnao,8 maparadan-ziiwanao, na'iki
iriba karinaa-ziiwanao. Imuudan idyaun Jesus kanaapu iti, na'iki ipai Jesus kaku-
dan idyaun. 3! Tuukii pidannao di'itinpan itukapan idi maparadanu'o, paradan naa;

achoinao, kaimana'a naa inanaa; machi'ika-kainao chi'ikan naa, na'iki ishaawunnao
tukapan naa. Uruu idi tuukii konaukii-kidan Israelitenao Tominkarun.

Jesus paan 4,000 pidannao
(Mark 8:1-10)

32 Uruu dauna'an Jesus dapadan patominapa-kidaniinao pa'ida'ati. Na'iki ukian 1'ati,
“Okasha'ora-kida 6tukapan wuru'u pidannaouz, Tna'an idi idikinauda'u'u naa kamoo
Stuma. Aizii aonaa kanom inikan ni'i naa. Aonaa turuu ddyuudan idyaun izamazin pu'u
manawun. Panaadon idorautan pakapatin idi'i naa pamakopa-kizi an padapu iti kida.”

33 Utominapa-kidaniinao kian u'ati, “Na'iam nii dii waikodan diri'i'o wanyukunui
da'a'a mapidantaka'o amazada ida'a wapaa-kinaa nii wuru'u iriba'oraz pidannao?”

34Jesus pishaan idyaun. “Na'apauda'um bread kaina'a u'ida'a?” ukian 1'ati.

“7 bread na'iki masakauda'u kopaunao sodi kida,” ikian u'ati.

35 Uru'u naa Jesus dyuudan iriba'oraz pidannao sakanatan imi'i baara an kida.
36 Udauna'an uzaamatan 7 bread na'iki kopaunao sodi kida na'iki utoriinpan udau'an
Tominkaru ati. “Kaiman” ukian u'ati. Udushowan kidaz na'iki utaanuzu patominapa-
kidaniinao ati. Na'iki inaou'u naa taa iriba'o pidannao ati kidaz. 37 Ipai pidannao aroopan
kaimanaiman abaapa kida. Udauna'an utominapa-kidaniinao saabaan wanyukunui
wa'akun. Tpaidada 7 dazowan kida. 38 Aroopainaouz na'apain 4,000 daonaioranao aitaa-
kao, iriba'o kapam na'ii zunnao na'iki koraiziannao mazan aonaa faitaa-kao. 3° Uruu
dauna'an Jesus dyuudan naa pidannao. Uru'u naa upaidinan kanawa zo'iti, na'iki
umako'okan naa wiizai Magadan itinapu.

16

Jesus umanawunun tukapa'azoo-kao
(Mark 8:11-13; Luke 12:54-56)

1 Uruu dauna'an Phariseenao na'iki Sadduceenao kaawan Jesus ida'ati itiwaa-
kidapa'ananuzu. Taipan usha'apatan umanawunu'o aimaakan pa'ati uaida-kida-kinaa nii
'ati mishi'o Tominkaru di'iki'o wuru'u uruuz. 2 Jesus kian 1'ati, “Unao, ukian amazada
chuupun dono wuza, kaimana'o nii amazada, ukian. 3 Aizii amazada kanadan dono
chaapi'iki wuza na'iki kashaba, uruu ukian aona'o nii amazada kaimanan, tuukia'o nii
wunu kaina'iki. Uaitapa utukapan amazada sha'apanum ida'an ukainaabata-kinaa nii
na'apam nii amazada sha'apan. Mazan aonaa uaitapan kai'i kainaabatapanii. 4 Kainaouz
oiainao pidannao, maizo'ati-kainaouz Tominkaru, faipan patukapan umanawunu'o

§ 15:30 u'achoonnao: pidan shakata'o aonaa unanaa patumaakan, panaadon aonaa uanoba kaimanan, oo utain, oo
na'ia'oram karikaonan usha'apauzin.

aimaakan sha'apata-kao, mazan aona'o nii kanom sha'apata-kao i'ati, soo wuru'u
umanawunu'oraz sha'apan prophet Jonah ati.”
Udauna'an Jesus mako'okan naa 1'ai.

Pidannao kakinao-kao Phariseenao na'iki Sadduceenao kaduz ai
(Mark 8:14-21)

5 Udauna'an, itaraukan karishii baza iti, tominapa-tinainao manyukunuutan
pana'akan bread panikan nii. © Jesus kian i'ati, “Uzaudinapa pa'i Phariseenao na'iki
Sadduceenao yeastin ai.”

7 Tparadaakan pa'atiaaka. Tkian, “Wamana'akakan idi'o bread wanikan nii wuru'u
ukianuz na'apa.”

8 Jesus aitapa na'apa'oram ikian. Uruu idi ukian 'ati, “Unao, masakauda'u'o umishi-
dan. Kanom nii ukadakotinan umana'akakan dau'an bread uwanyukunuu nii? ¢ Aonaa
zii uaitapan, aonaa unyukunuitapan tawuru'u, baka'iauda'u'oraz breadnao dpaa-kinaaz
5,000 daonaioranao? Na'iki aonaa unyukunuitapan na'apauda'um dazowan uwa'akun
paidinan? 10 Oo tawuru'u 7 bread Gpaa-kinaaz 4,000 daonaioranao? Na'iki aonaa
unyukunuitapan na'apauda'um dazowan uwa'akun paidinan? ! Na'apa dii manawun
aonaa uaitapan, tawuru'u okadakotinanuz, aonaa bread daua'o mani, mazan uzaudin
Phariseenao na'iki Sadduceenao yeastin ai.”

12 Uruu zii Taitapankan aonaa uaipan mani izaudinpan yeast ai, mazan Phariseenao
na'iki Sadduceenao tominapa-kida-kinaa aia'o.

Peter kowaadan kanom wuru'u Jesus
(Mark 8:27-30; Luke 9:18-21)

13 Jesus makon Caesarea Philippi Baara iti. Na'ii upishaan patominapa-kidaniinao.
Ukian T'ati, “Na'apa dii pidannao kian Daonaiora Aokazi Iki'o dau'an?”

14 Tdako'atinuzu, ikian, “Pabi'i kida pidannao kian John Chikaawunuupauzo. Ba'o-
rainao kian prophet Elijah. Ba'orainao kian prophet Jeremiah oo ba'oran prophet.”

15“Unao mani?” ukian i'ati. “Na'apam ukian ddau'an?”

16 Simon Peter dako'atin, ukian, “Pugaru Christ,” Tominkaru Dani, uruu Tominkaru
karikaonanu'oraz ukakupan.”

17 “Kaiman konaukia'o pugaru, Simon, Jonah dani. Usha'apanum idi wuru'u mishi'o-
raz puparadan aonaa na'ia'oram pidan kainaabatanii mani pu'ati, mazan 6daru aokazi
ia'o aipan ati'o puaitapan. 18 Ukau'an dkowaadan nii pu'ati, pu'uu Peter, kuba kia'o
wuru'u, na'iki uruu ida'a'o nii dtoman dchoochin, aona'o nii mawaka-karu ka'iitan
pasha'apatanuzu. 19 Otaan nii pu'ati Tominkaru naobanai-tinapa-kizi da'ata-kinao kida,
kanom aonaa pukashaapan da'a'a imi'i baara'a, aona'o nii ukashaapa-kao aokazi ii.
Kanom pukashaapanii da'a'a imi'i baara'a, kashaapa-kao niizu aokazi ii.”

20 Udauna'an Jesus kakinaowa'akan patominapa-kidaniinao aonaa kizi ikowaadan
pidan ati uruu wuru'u Christ.

Jesus kakuwaapan
pazowia'azoo-kao dau'an
(Mark 8:31—9:1; Luke 9:22-27)

21 Uruu na'apain ni'i di'iki'i naa, Jesus sakadan pakowaadan patominapa-kidaniinao
ati kaimanaiman na'apam nii pasha'apata-kao. Ukowaadan i'ati na'apam pamakon nii
Jerusalem iti. Na'ia'o nii kazowautapainao Jewnao, faadaanao zowaunaanao, na'iki
tiichaapauzonao Moses kakinaori dau'u baiaapa-kidan kaziwa'o u'ati, ipataka'utan niizu,

na'iki izowii-kidan niizu. Mazan idikinauda'u kamoo udauna'an, ukadishita-kida-kao nii,
kakupa powaa iti pamawaka-kizi iki.

16:16 Christ: Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii.

22 Jesus kowaadan idi kaikapa'ora'a, sariapa Peter na'aka'akanuz pana'itinapu pairib-
annao ai, na'iki utowauda'uunuz na'apa'oram ukian kida dau'an, “Aonaa Tominkaru
taapadan na'apa, Naobanai, aonaa turuu na'apa'o sha'apan pu'ati,” ukian Jesus ati.

23 Mazan utanawatinan Peter di'iti, na'iki ukian u'ati, “Pu'ati 8'ai, Satan. Puawautapan
Ogaru Gsha'apatinan ai Tominkaru aipan kawana'ati'o. Aonaa putaan punyukunuu
Tominkaru dau'u ati'i aimaakan kida dau'an, mazan punyukunuu pidannao sha'a-
painpan dau'ati'o karikaonan.”

24 Uruu dauna'an Jesus kian patominapa-kidaniinao ati, “Kanom da'ana'azo'o dgaru,
marii umarina'atan panaudapanii pasha'apaapan, una'akan pacrossannaa,t na'iki
uda'anan dgaru. 25 Usha'apanum kau'an na'ia'oram pidan aipa'o pamashaapan paaipan
kawana'ati karikaonan, uwaziwaan nii karikaonanu'oraz kakupa-karu pa'ai, mazan
na'ia'oram pidan marina'ata'o paaipan kawana'ati'o pamashaapan pada'ana'azon idi
dgaru, uikodan nii karikaonanu'oraz mashaapa-karu. 26 Aonaa kanom pidan ikodan
uzaamatan an ipai aimaakan imi'i baara an kida'o, uwaziwainan pu'u karikaonanu'o
kakupa-karu ai. Oo kaina'a sha'a aimaakan powa'a'o uaiapa-kao karikaonanu'o kakupa-
karu ai? 27 Usha'apanum kau'an Daonaiora Aokazi Iki'o wa'atin nii udaru umanawu-
nun ida'an uangelinnao tuma, na'iki uruu dono ukawinipinaatan nii ipai pidannao
na'apa'oram isha'apainpan kawana'ati. 28 Okowaadan u'ati mishi'o, pabi'i kida unao
kadishitapainaouz da'a'a, aona'o nii umawakan utukapan ua'ii Daonaiora Aokazi Iki'o
wa'atin unaobanai-tina'anan king nii.”

17

Jesus aidan pamanawunun
(Mark 9:2-13; Luke 9:28-36)

1 Aizii 6 kamoo dauna'an, Jesus na'akan patuma Peter na'iki James na'iki u'inawuzu
ohn. Ukau'an una'akan idyaun dokoa'o midukuo paawa iti, pa'idiwaru sodi'i inao na'ii.
hn. Ukau' 'akan idyaun dokoa'o miduk ti, pa'id di' !
2 Na'ia'a naa patominapa-kidaniinao awun za'a upana'adinan. Uawun baara na'apa
amoo kawan ukanada'akan, na'iki ukamichan baraka'akan na'apa kanada'o kawan.

k k kanada'ak 'iki ukamichan baraka'ak 'apa kanada'o k

3 Masha'apakiaka Moses na'iki Elijah aidinan 1'ati, tkadakotinan Jesus tuma. 4 Sariapa
Peter kian Jesus ati, “Naobanai, kaimana'o wuru'u wana'anuz da'a'a. Puaipan an, dtoman
nii idikinauda'u kabaun sodi kida, bauda'apa pu'ati, ba'oran Moses ati, na'iki ba'oran
Elijah ati.”

5 Peter kadakotinan pu'u zii, kanada'o isha'iz bazobatan ipai idyaun, na'iki parada-
karu isha'iz bii iki'i kian, “Di'i &dani'i, dmarainapanii manawun, sha'apatina'o
Snyukunuu kawana'ati. Uabata na'apam ukian u'ati.”

6 Aizii Jesus tominapa-kidaniinao abatan wuru'u parada-karuz, tuukii itarian. Uruu
idi tkodoru'ukan na'iki ipazakodinan, fawun baara imi'i baara iti kida. 7 Mazan Jesus
wa'ati'ikan T'ida'ati upishatan idyaun, na'iki ukian 'ati, “Ukadishita, aonaa utaria'ana'a.”
8 Sariapa fawunuupa'akan, itukapa Jesus paba'orantina'a naa uruu. ° Udauna'an
itokapaanan pu'u midukuo iki, Jesus kakinaowan idyaun. Ukian T'ati, “Aonaa pa'i
ukowaada'ana'a pidan ati utukapanii dau'an, atii Daonaiora Aokazi Iki'o kadishita-kida-
kao dauna'an pamawaka-kizi iki.”

10 Udauna'an patominapa-kidaniinao pishaanuzu. Tkian u'ati, “Kanom nii mooko
tiichaapauzonao Moses kakinaori dau'u kowaadan Elijah'o nii wuru'u wa'ati'oraz kiwi-
itapa Christ ua'ii?”

1 Jesus dako'atin idyaun, ukian i'ati, “Mishi'o mishi, Elijah kaawa'o ni'oraz kiwiin
uminziiwata'anan ipai aimaakan. 12 Aizii Skowaadan u'ati, kaawanka'a naa wuru'u
Elijah, mazan aonaa pidannao aitapanaatanuz. Mishi'oraiman fantamikitanuzu na'apam
paaipan kawana'ati. Na'apa'o nii fantamikitan Daonaiora Aokazi 1ki'o.”

T 16:24 una'akan pacrossannaa: ubaiaapan kasha'ora'o 0o uzowii-kao nii pada'anpan dikin ii Jesus.

13 Uruu dauna'an utominapa-kidaniinao aitapankan naa John Chikaawunuupauzo
dau'ana'o wuru'u Jesus kadakotinanuz na'apa.

Jesus kakudan daonaiora oia'o doronai zaamatapanii
(Mark 9:14-29; Luke 9:37-43a)

14 Tkaawan dono'o naa midukuo iki powaa ati iriba'o pidannao ida'ati. Na'ii pidan
kaawan Jesus ida'ati, na'iki ukodoru'ukan ukanaapu ati. 1> Ukian Jesus ati, “Naobanai,
pukamunan-kida 6dani ukarinaan mawakaziitapa-karu idi, dikauda'ora'a naa man-
awun ubaiatan, panaadon kida da'i uwaotan tikazi di'iti oo panaadon wunu baoko
iti. 16 Ona'akanii wuru'u ddaniz padamata putominapa-kidaniinao di'iti, mazan aonaa
ituruan pakakudanuz.”

17Jesus kian, “Unao, kainao pidannao, mamishida-ka'o na'iki pana'iti'o usha'apaapan
aimaakan kida. Na'apam naa mooko ukotua'ikin uaipan 6na'an utuma? Na'apam naa
mooko ukotua'ikin uaipan Stiwainan utuma? Una'aka wuru'u daonaioraz ¢'ida'ati.”
18 Udauna'an uru'u naaJesus dyuudan oia'o doronai koditan mawakaziitapa'o daonaiora
di'iki. Sariapa ukoditan daonaiora di'iki, na'iki sariapa ukakudan.

19Udauna'an pa'idiwaru'uJesus tominapa-kidaniinao kaawan Jesus ida'ati, na'iki tkian
u'ati, “Kandii ni'o mooko aonaa waka'iitan wakodita-kidan wuru'u oia'o doronaiz?”

20 Uruu idi Jesus kian 1'ati, “Umamishidakan idi'o wuru'u. Aizii dkowaadan nii

u'ati mishi'o, umishidan dono mani Tominkaru masakauda'u, duusodi'o uudai kawan,
aonaa mani kanom kasha'apanna'o nii usha'apatan. Turuu ukian di'ora'a midukuo ati,

‘puzikadin di'iki'i, atii di'iti"i,” uzikadinan nii u'ati wuru'u. 21 [Mazan di'oraz kaduz oia'o

doronaiz, aonaa turuu udyuuda-kao na'apa, soo karikaonanu'o toriinapa-karu na'iki
. . Y’*

sanadinapa-karu ida'an.]

Jesus kowaadan koshan
pamawakan dau'an
(Mark 9:30-32; Luke 9:43b-45)

22 Uruu dauna'an Jesus na'iki ipai utominapa-kidaniinao baokopatinpan pu'u Galilee
Baara ii, ukian i'ati, “Daonaiora Aokazi Iki'o kaakapaa-kao nii pidannao ati. 23Tzowian nii
uruu mazan idikinauda'u kamoo dauna'an ukadishita-kida-kao nii pamawaka-kizi iki.”

Tuukii utominapa-kidaniinao kasha'oran una'apan idi.

Jesus kadakotinan tax dau'u

24 Jesus na'iki utominapa-kidaniinao kaawan Capernaum iti. Ina'ian pu'u pidannao
zaamaapauzonao tax puraatannaa Tominkaru Dapu ati'i kaawan Peter ida'ati, na'iki
ipishaan Peter, “Na'apa dii punaobanaa, ukawinipinaatauzonii tax Tominkaru Dapu ati?”

25“Q0, utaa,” Peter kian.

Peter kaawan dono kabaun ati Jesus di'iti, Jesus parada'aka kiwiin. Upishaan Peter,
ukian u'ati, “Na'apam pu'itiiman Simon, kanomnao ai di'i kingnao zaamaapan tax
puraatannaa, papidanannao ai, oo ba'oran pidannao ai?”

26 “Ba'oran pidannao ai,” Peter kian u'ati.

“Ukau'an aonaa kandii nii upidanannao taapan tax puraatannaa nii,” Jesus kian u'ati.
27 “Mazan aonaa kizi wakasharutan inyukunuu, ukau'an pukobawuupanaka karishii
ii. Aizii na'ia'oram kopau puzaamatanii kiwiitapa, puda'ata udako na'iki puikodan nii
wizi'i'o puraata udako ida'a. Puzaamata wuru'u puraataz na'iki putaa zaamaapauzonao
tax puraatannaa atiz. Uruu idi'o nii wakawinipinaatan tax.”

18

Kanom umanawunu'o nii Tominkaru naobanai-tinapa-kizi ii
(Mark 9:33-37, 42-48; Luke 9:46-48; 17:1-2)

17:21 Kiwiini'o saada-kariwai ida'a, aonaa di'oraz saadinpanu'u.

1Na'apain uruu dono Jesus tominapa-kidaniinao kaawan u'ida'ati, na'iki ipishaanuzu.
Tkian, “Kanoma'o nii umanawunu'o nii manawun pidan Tominkaru naobanai-tinapa-kizi
ii?”

2 Uruu idi Jesus dapadan koraidaonaa na'iki ukadishita-kidanuz ibii'i. 3 Ukian
T'ati, “Okowaadan u'ati mishi'o, aona'o nii uturuudinan Tominkaru naobanai-tinapa-
kizi iti, soo upana'adinan umanawun-tinpan ai, na'iki aonaa utaapinpan atadinapa,
na'apa di'oraz koraidaonaa kawanu'u. 4 Ukau'an na'ia'oram pidan, di'oraz koraidaonaa
kawanu'o, aonaa u'atadinpan, uruu umanawunu'o Tominkaru naobanai-tinapa-kizi ii.
5>Na'iki na'ia'oram pidan marainpa'o padapaapan kaikapa'o koraidaona'a dgaru dikin ii,
dapaapa'o 6garu wuru'u.

6“Mazan na'ia'oram pidan sha'apata-kida'o oia'o wunao sodi kida ati'i, mishidainaouz
dgaru, kaiman mani udaru'o boodapa-kinai kuba sukuruuta-kao ukanau iki na'iki
unaraada-kao paran baoko iti. 7 Kasha'ora'o nii manawun wunao baiaapanu'u pidan-
naouz, isha'apata-kidan idi oia'o pidannao ati. Na'apa'oraz aimaakan kida sha'apatina'o
nii, mazan kichana'iki-kia'o nii manawun wuru'u atizu'u pidanaz sha'apata-kida'oraz
na'apa kida'o. 8 Ukau'an puka'u oo pukidiba sha'apata-kidan dono oia'o pu'ati, pudukuta
pu'ai kidaz na'iki pukaboota pu'ai kidaz. Kaimana'o nii pumakon karikaonanu'o kakupa-
karu di'iti bada'ii puka'u na'iki bada'ii pukidiba, pukaboota-kao ai ipai puka'u na'iki
pukidiba tuma tikazi wu'iti. ® Na'iki puawun sha'apata-kidan dono oia'o pu'ati, puso'ota
pu'aiaz, na'iki pukaboota pu'aiaz. Kaimana'o nii pumakon karikaonanu'o kakupa-karu
di'iti bada'ii puawun, pukaboota-kao ai ipai dya'utama'o puawun tuma Tuubaru'o Tikazi
wu'iti.

Di'itinapa-kinai kuwai kaznizo waziwadina'o daua'o
(Luke 15:3-7)

10 “Ukau'an mishiiman pa'i uzaudin, aonaa ukashada'ana'a wunao sodi kida'a
mishidainaouz 6garu. Okian u'ati kaikapa'a usha'apanum kau'an angelnao awunuuta-
painaouz idyaun, karikaonanu'o da'i itukapauzon ddaru aokazi ia'oraz. 11 [Daonaiora

Aokazi Iki'o wa'atin ukazannaata'anan pidannao waziwadina'o.]*

12“Na'apam mani pu'itiiman pidan sha'apatinan ka'uza'o 100 kaznizonao idi, bauda'a-
pa'o u'uza waziwadinan dono pairibannao ai? Aona'o nii mani uwa'akan zii wunaou'u
na'ainaouz na'iki udorota'anan wuru'u waziwadina'oraz pairibannao ai? 13 Okowaadan

u'ati mishi'o, uikodan dono'o naazu tuukia'o nii ukonaukian wuru dau'ana'a bauda'a-
pa'oraz kaznizo, iriba'o mawaziwadin-kainao dau'ati'o ai. 14 Na'apa'o kapam ukau'an

dDaru aokazi ia'o, aonaa bauda'apa uaipan wunao sodi kida waziwadinanu'u.”

Umin-mishidan sha'apatan an
oia'o u'ati

15 Jesus kian koshan, “Pumin-mishidan sha'apatan dono oia'o pu'ati, puparadanaaka
u'ati, mazan soo unao sodi karikaonan. Puparada kizi u'ati usha'apatan dau'an oia'o
pu'ati. Aizii uabatan dono puparadan, puna'akan pu'inawuzu powa'a ati kaimana'o
ida'ati wuru'u. 1¢ Mazan aonaan an uabata'azon puparadan, puzaamata bauda'apa'a
naa oo dya'utama'a naa pidannao puna'akan nii putuma u'idi'iti. Uruu na'apa wuru'u
dya'utama'o oo idikinauda'u'o pidannao aidan nii pakowaadan ida'an mishi'o wuru'u
puparadan usha'apatan dau'an oia'o pu'ati. 17 Aizii aonaan an uabata'azon iparadan,
pukowaada baokopa pumin-mishidannao ati. Mazan aizii aonaan an uabata'azon
iparadan putaapa uruu na'apa putaapan kawan mamishida-ka'o Tominkaru oo zaamaa-
pauzonao tax puraatannaa kawan.”

18 “Okowaadan unao ati mishi'o: Kanom aona'o unao kashaapan da'a'a imi'i baara'a,
aona'o nii ukashaapa-kao aokazi ii. Kanom ukashaapanii da'a'a imi'i baara'a, kashaapa-
karu niizu aokazi ii. 19 Okowaadan u'ati koshan: Na'apainim dya'utama'o unao,
una'apatan an unyukunuu na'apa kida utoriinapa kizi dau'an da'a'a imi'i baara'a,

18:11 Kiwiini'o saada-kariwai ida'a, aonaa di'oraz saadinpanu'u.

ddaru Tominkaru sha'apatan nii u'atizu. 20 Usha'apanum kau'an na'ian dya'utama'o oo
idikinauda'u'o baokopatinpainao imishidan idi 6garu, na'ia'o nii Ogaru ituma.”

Pidan mawinipinaatapainao daua'o

21 Udauna'an Peter wa'atin Jesus ida'ati, na'iki ukian Jesus ati, “Naobanai, na'apau-
da'um nii dpowa'atan kida dmarina'atan 6'inawuzu sha'apatanii oii kida'o &'ati? Atii 7
di'iti?”

22 Jesus dako'atinuzu, ukian u'ati, “Aonaa 7 mani, mazan ipai dono, usha'apata-kao
kawana'ati,

23 “Ukau'an kaikapa'o wuru'u Tominkaru naobanai-tinapanuz: na'apa king pishainan
kawan papoitorunao ai imawinipinaatapanii kida dau'an. 24 Usakada'akan ana'a naa
papishainpan, bauda'apa'o upoitoru na'aka-kao u'ida'ati dobata'o manawun puraata
umawinipinaatapanuz. 25 Wuru'u upoitoru aonaa upuraatan turuan ukawinipinaatan
wuru'u umawinipinaatapaniaz. Uruu idi king dyuudan naa usellii-kao paudaiaro na'iki
paudainao tuma, na'iki ipai usha'apauz kida, umawinipinaatapanii kawinipinaata-kinao
ni'i naa. 26 Sariapa udopian kowas wuru'u upoitoruz, uruu idi ukodoru'ukan uawun baara
imi'i baara iti king kanaapu ati. ‘Puzaudapa'a naa zii shoman, Skawinipinaatan nii zii ipai
Sdmawinipinaatapanii kidaz,” ukian u'ati. 27 Una'apan idi king kasha'ora-kidanuz, uruu
idi umarina'atan naa umawinipinaatapanii kida, na'iki kaiman utaapadan umakon naa
padapu iti.

28 “Ajzii na'iki'o umako'okan wuru'u upoitoruz, uikoda pamin-kaudinan mawinip-
inaatapa'o paugaru, aonaa dobata'o manawun mani. Uzaamatanuz na'iki udyukuruu-
tanuzu, ‘Pukawinipinaata d'ati pumawinipinaatapanuz &garu,’ ukian u'ati. 2° Uruu idi
umin-kaudinan dopian kowas, ukodoru'ukan ukanaapu ati. Ukian, ‘Puzaudapa'a naa zii
shoman, 6kawinipinaatan nii pugaru.” 3% Aonaa mazan arawu nyukunuu na'apanu'u.
Mishi'oraiman ukaboota-kidan naa pamin-kaudinan taraa-kizai iti, atii uipaian dono zii
pakawinipinaatan pamawinipinaatapanii.

31 “Ba'orainao poitoruinao tukapan idi usha'apatan na'apa'o, tuukii inyukunuu
kasha'oran. Uruu idi imakon King di'iti na'iki ikowaada king ati ipai aimaakan
usha'apatanii kida dau'an. 32 Udauna'an King dapada-kidan wuru'u poitoruiz. King
kian u'ati, ‘Pugaru dikauda'o poitorui. Omarina'ata pu'ai ipai pumawinipinaatapanii
d'ai, pudopian idi puparadan &'ati. 33 Aonaa mooko pukasha'ora-kidan pumin-kaudinan
kapam, Skasha'ora-kidan kawan pugaru?’ 34 King to'oran tuukii, uruu idi ukaboota-
kidan wuru'u poitoruiz taraa-kizai iti, na'ii upataka'uta-kao atii ukawinipinaatan ipai
pamawinipinaatapanii.”

35 Udauna'an Jesus kian, “Na'apa'o nii ddaru aokazi ia'oraz sha'apatan ipai unao ati,
umamarina'atakan dono unyukunuu ii u'inawuzu sha'apatanii dikauda'o u'ati.”

Jesus kakinaopan muudaaka-karu ai
(Mark 10:1-12)
1 Aizii Jesus ipaian dono'o naa pakakuwaapan na'ii, umakon naa Galilee Baara iki,
Judea Baara iti, Jordan Wa'o baza itinpu'u di'itinapa. 2 Na'ii iriba pidannao da'ananuzu

na'iki ukakuda karinainao na'ii. 3 Pabi'i kida Phariseenao wa'atin u'ida'ati itiwaa-
kidapa'ananuz. Ipishaanuzu kaikapa'a: “Wakakinaorinaa taapada daonaiora muudan

paudaiaro na'apa'oram dikin ii karikaonan?”
4Jesus dako'atin idyaun, ukian, “Aonaa mooko uaitauzon Tominkaru Paradan saada-

kariwaiz tawuru'u ukianuz, usakadin-kizi iki Tominkaru toman daonaiora na'iki zun.
5 Na'iki Tominkaru kian, ‘uruu idi daonaiora muudinan nii padaru na'iki padaro ai

ubauda'apatinan paudaiaro tuma. Ukau'an dya'utamainaouz, bauda'apatinan nii.’

t 18:22 Aonaa 7 mani, mazan ipai dono, usha'apata-kao kawana'ati: Greek paradan ida'an, 7 times 70 kii.

¢ Uruu idi aonaa dya'utama'ora'a naa mani idyaun, mazan bauda'apa'ora'a naa. Kanom
Tominkaru bauda'apatanii, aonaa turuu pidan muudaaka-kidan.”

7 Phariseenao pishaan Jesus koshan. Tkian, “Kanom nii Moses kakinaori, kashaapan
daonaiora muudan paudaiaro pasaadan ida'an muudaaka-karu kaaritannaa?”

8 Jesus dako'atin, ukian, “Moses kashaapan umuudan udaiaronao, usha'apanum
kau'an kasha'apannaa u'ati utominapa-kida-kinao ukashadamikin idi, mazan usakadin-
kizi iki, aonaa Tominkaru kashaapan na'apa'o. 9 Okowaadan u'ati, na'ia'oram unao
muuda'o paudaiaro omashaapan pu'u kaiman utuma, udauna'an ukaudaiaron ba'oran
zun idi, utoman oia'o wuru'u uba'orantapan ida'an.”

10Jesus tominapa-kidaniinao kian u'ati, “Una'apan idi kaikapa'a daonaiora kaudaiaron

dau'an, kaiman zii mani aonaa kaudaiaro-karu.”
Jesus dako'atin idyaun, ukian, “Aonaa pidan nyukunuu na'apan ipai pamashaapa'a-

zon dau'u na'apa, kaiwuru'u uparadan kian kawana'ati, soo wunaou'u Tominkaru taa-
niaz 1'ati ituruuda-kinaa nii, pamashaapan maudaiaro-daun. 12 Pabi'i kida daonaioranao,
aonaa ikaudaiarouzon, usha'apanum kau'an na'apa'o karikaonan itominan makuuta-
kariwai kawanu'o idyaun pashakatan di'iki'o; ba'orainao, imakuuta-kao idi'o aonaa
ikaudaiaron; ba'orainao, ikaudina'azon idi pa'an karikaonan Tominkaru ati. Kanom
mashaapa'azon na'apa, marii umashaapan na'apa.”

Jesus na'iki koraiziannao daua'o
(Mark 10:13-16; Luke 18:15-17)

13 Udauna'an pidannao na'akan duusodi kidainao koraiziannao Jesus ida'ati faipan
upishatan idyaun, na'iki utoriinapa-kidan idyaun. Mazan Jesus tominapa-kidaniinao
mashaatan pidannao na'akainaouz idyaun. 14 Una'apan pu'u mazan Jesus kian, “Marii
koraiziannao wa'atin 6'ida'ati, aonaa umashaata'ana'a idyaun, usha'apanum kau'an inao
kawanu'o pidan wuru'u zaamata'oraz Tominkaru panyukunuu naobanaa nii.” 15 Ukau'an
upishatan naa idyaun, na'iki utoriinapa-kidan idyaun. Udauna'an umakon naa na'iki.

Jesus kakinaopan daua'o
(Mark 10:17-31; Luke 18:18-30)
16 Baukapaiman pa'ina'o daonaiora kaawan Jesus ida'ati. Ukian, “Tiichaa, kanom
kaimana'o dsha'apatan nii dikoda-kinaa nii karikaonanu'o kakupa-karu?”
17 Jesus kian u'ati, “Kanom nii pupishaan dgaru kaimana'o dau'an? Kaina'a bau-
da'apa kaimana'o, soo Tominkaru. Puaipan dono karikaonanu'o kakupa-karu, puizo'ati

Tominkaru kakinaori kida.”
18 “Na'ia'oram kakinaorii kida,” daonaiora kian.
Jesus dako'atin, ukian u'ati, “Aonaa puzowia'ana'a pidan, mana'a puba'oranta-

pa'ana'a, aonaa pukoidapa'ana'a, aonaa pumariidina'ana'a, ° pumarainapa pudaru
na'iki pudaro, na'iki pumarainapa ba'oran pidan na'apa pumarainpinan kawan.”

20 “Okoraidaonaan iki'o ipai 6izo'atin uruu kida kakinaorii. Kanoma'a naa sha'apata
powa'a?” pa'ina'o daonaiora kian.

21 Jesus kian u'ati, “Puaipan dono mishi'o pukaimanan, pumako puselliinaka ipai
pusha'apauz putaa kizi upuraatannaa pataka'utinainao ati. Na'apa kasha'apauzi'o nii
pugaru aokazi ii. Na'iki puda'ana'a naa dgaru.” 22 Aizii wuru'u pa'ina'o daonaiora
abatan Jesus kian kaikapa'a, tuukii ukasha'oran umakon na'iki, usha'apanum kau'an
umanawunu'o ukasha'apauzin wuru'u uruuz.

23 Udauna'an Jesus kian patominapa-kidaniinao ati, “Okowaadan u'ati mishi'o:
Kasha'apanna'o nii manawun kapuraatanu'o pidan ati Tominkaru naobanaitapa-kao.
24 Okian powa'a koshan u'ati: Kasha'apanna'o nii manawun kapuraatanu'o pidan ati
Tominkaru naobanaitapa-kao, camel ka'iitan ai pamorotan akosa awun shaawata.”

25 Aizii Jesus tominapa-kidaniinao abatan idi Jesus kian kaikapa'a, tuukii manawun
idi'itinpan. Uruu idi ikian, “Kanoma'o nii mooko turuu ukazannaatinan?”

26 Sariapa Jesus awunuupa'akan 1'idi'iti, na'iki ukian 'ati, “Kaiwuru'u kasha'apanna'o
pidan ati, mazan Tominkaru ati aonaa na'ia'oram aimaakan kasha'apanna'o nii.”

27 Uruu dauna'an Peter paradan, ukian, “Putukapa, ipai wawa'akan waaimaakanutu
kida wada'anan idi pugaru. Aizii kanoma'o ni'i naa waikoda wa'ati?”

28 Jesus kian 1'ati, “Okian u'ati mishi'o: Daonaiora Aokazi Iki'o umanawunu'o nii
unaobanai-tinan diina'iti'i amazada pa'inaada-kao dono'o naa. Na'apain uruu dono
unao, 12 da'anpainaouz dgaru, naobanai-tina'o nii kapam. Na'iki ukazowautapan nii
12 Israel dani-daunnao donozinaa kida. 29 Aizii ipai pidannao wa'akainao padapu,
wa'akainao pa'inawuzunao oo padadakoonao, wa'akainao padaru oo padaro oo pau-
dainao oo pazakapun pada'anan idi dgaru, taa-karu nii {'ati powa'a'o zii udiri'in,
pakasha'apauzin ai aka kiwiitapa. Na'iki karikaonanu'o nii imashaapan Tominkaru
tuma. 30Mazan iriba pidannao umanawunu'o itaapa-kao kai, diina'iti'i aona'o nii itaapa-
kao umanawunu'o nii. Na'iki pidannao aona'o itaapa-kao umanawunu'o nii kai, mazan
diina'iti'i umanawunu'o nii itaapa-kao pa'an.”

20

Kapaoriba'o kawinipinaatan daua'o papoitorunao
1Jesus kian koshan, “Kaikapa'o wuru'u Tominkaru naobanai-tinapanuz: kapaoriba'o
naobanai kawan, mako'oraz chaapi'ikiiman upidanaapa'anan kaudinainao ni'o dau'an
pa'ati. 2 Ukowaadan papoitorunao ati pakawinipinaatan nii idyaun bauda'apa wizi'i'o

puraata,” bauda'apa'o kamoo kaudin-karu kawana'ati. Tnyukunuu na'apan idi, uru'u
naa udyuudan ikaudina'anan papaoriba grape baawu iti. 3 Udauna'an 9 o'clock umakon
koshan, uikoda market ii baokoinao daonaioranao kadishitapan, aonaa kanom isha'a-
paapan. 4 Uruu idi ukian T'ati, ‘Umako ukaudina'an dpaoriba baawu iti. Ukaudinan
kawana'ati'o nii dkawinipinaatan unao.’” Ukau'an ikaudina'anan naa u'ati. > Aizii
sakitapa kamoo na'apa koshan usha'apatan. Udauna'an 3 o'clock, na'apa koshan.
¢ Udauna'an 5 o'clock, umakon naa koshan market iti. Kaina'a zii uikodan pidannao
na'ii, aonaa kanom isha'apaapan. Sariapa upishaan idyaun, ‘Kanom nii una'an da'a'a
bauda'apa kamoo? Aonaa ukaudina'anan?’ 7 Tkian u'ati, ‘Aonaa mazan kanom zaamatan
waunao kaudina'ana'o nii.” Uruu idi ukian 1'ati, ‘Ukau'an umako ukaudina'an &'ati
dpaoriba baawu ii.’

8 “Aizii kamoo tipitanin kapaoriba'o kian pafoomaanan ati, ‘Pudapada'a naa kaud-
inainao da'ati'i wakawinipinaata kizi'i naa idyaun. Kiwiitapa'o nii wakawinipinaatan
dawu'itiiniinao isakadan pakaudinan, na'iki waipaian nii kiwiitapainao isakadan pakau-
dinan di'iti.” 9 Aizii kaudinainao 5 o'clock di'iki, kiwiin tkawinipinaata-kao. Bauda'apa
wizi'i'o puraata kida izaamatan. 10 Ukau'an kiwiitapainao isakadan pakaudinan zauda-
kidan dobata-kida'o nii pakawinipinaata-kao makaudin-kainao ai bauda'apa kamoo.

Mazan na'apa kida kapam ikawinipinaata-kao, bauda'apa wizi'i'o puraata kida izaa-
matan.
11 “Pazaamatan dauna'an papuraatan, iparada-paradaapan ito'oradinan kapaoriba'o

ati. 12Tkian u'ati, ‘Dawu'itiiniinao tkaudinan masakauda'u'o kaudinankan, bauda'apa
hour sodi, mazan waunao bauda'apa kamoo wakaudinan wabaiaapan wiicha'o kamoo,
mazan upu'u zii pukawinipinaatan idyaun na'apa kida manawun waunao kawan.’
13 Kapaoriba'o kian bauda'apa'o ati, ‘Opaonaru, aonaa dkoidapan pugaru, puna'apatanii
punyukunuu Skawinipinaata'azon dau'an pugaru bauda'apa wizi'i'o puraata bauda'a-
pa'o kamoo. 14 Pumako'o naa pudapu iti, kaina'a'a naa puzaamatan pupuraatan.
Oaipan kawana'ati'o dkawinipinaatanuz dawu'itiini'oraz ikaudinan, na'apa 6kawinip-
inaatan kawan pugaru. 15 Aonaa turuu mooko dsha'apatan dpuraatan na'apam daipan
kawana'ati? Oo pukishauzin Skawinipinaatan idi kaiman wunaou'u dawu'itiiniinaouz

ikaudinan?””
16 Jesus katokontan pakuwaa pakian ida'an, “Pidannao aona'o itaapa-kao

umanawunu'o nii kai, mazan diina'iti'i umanawunu'o nii itaapa-kao. Na'iki pidannao
umanawunu'o itaapa-kao kai, diina'iti'i aona'o nii itaapa-kao umanawunu'o nii.”

20:2 wizi'i'o puraata: Greek paradan ida'an udakota-kao denarius.

Idikinautan Jesus kowaadan na'apam nii pamawakan
(Mark 10:32-34; Luke 18:31-34)

17 Aizii Jesus makon naa Jerusalem iti. Pamakopa-kizi an udapadan wuru'u
12 patominapa-kidaniinaouz pana'itinapu ba'orainao pidannao ai, na'iki ukian i'ati.
18 “Wamakon wuru'u Jerusalem iti, na'ia'o nii Daonaiora Aokazi Iki'o kaakapaa-kao
patarubanao ati, faadaanao zowaunaanaouz, na'iki tiichaapauzonaouz Moses kakinaori
dau'u. Na'iki itaan nii uruu zowii-karu nii, 19 na'iki udauna'an itaan nii uruu Gentilenao™
ati. Tnaou'o ni'i naa dakoapa uruu, pabankiitinan ida'an udau'an na'iki iba'izian nii

tuukii uruu. Udauna'an ftaukan nii uruu cross di'iti na'iki umawakan nii, mazan
idikinauda'utan kamoo dauna'an, Tominkaru kadishita-kidan nii uruu kakupa powaa iti

pamawaka-kizi iki.”

Daroi pishaan Jesus oaipan usha'apatan paaiapanii
(Mark 10:35-45)

20 Uruu dauna'an James na'iki John daro, Zebedee daiaroz, kaawan paudainao
daonaioranao tuma Jesus ida'ati. Sariapa okodoru'ukan na'iki odawukan ukanaapu
ati. Opishaanuzu, oaipan usha'apatan paaiapanii. 2! Jesus kian o'ati, “Kanom puaipan
Osha'apatan pu'ati?”

Sariapa okian u'ati, “Oaipan pusakanata-kidan di'oraz &dainaou'u naobanai nii
punaobanai-tinan dono. Marii pusakanata-kidan bauda'apa pudiwa'ora antanapu, na'iki
ba'oran pu'ashabaron antanapu.”

22 Jesus tanawatinan daonaioranao na'iki idaro di'iti. Ukian 'ati, “Aonaa uaitapanii
dau'ana'o mani wuru'u upishaanuz 6garu. Uka'iitan nii mooko wuru'u dbaiaapan
ni'oraz?"¥

“0o0, waka'iitan nii,” ikian u'ati.

23 Jesus kian T'ati, “Mishi'o nii ubaiaapan Sbaiaapan ni'oraz. Mazan kanoma'o nii
sakanata 0diwa'ora antanapu na'iki dashabaron antanapu, aonaa turuu 6sha'apatan,
mazan &daru aokazi ia'o minziiwata-kidanii wuru'u sakanata-kizaiz pazaamataniinao

ati.”
24 Aizii 10 ba'orainao utominapa-kidaniinao abatan na'apa'oraz dau'u, tuukii ito'o-

ran dya'utamainao ati, makonkainaouz padaro tuma. 25 Uruu idi Jesus dapadan
baokopa idyaun na'iki ukian 'ati, “Uaitapanii na'apam ba'oran pidannao zowaunaanao,
mamishida-kainaouz Tominkaru, waranuitapan papidanannao inaobanai-tinpan ida'an
'ati. 26 Mazan unao, aonaa umashaapa'ana'a na'apa, mishi'oraiman kanom aipa'o
panaobanai-tinpan, marii ukaudinan unao ati poitorui kawan. 27 Na'iki kanom
umanawun-tinpa'azo'o pairibannao ai, marii upoitoruitapa-kidinan ipai pidannao ati.
28 Na'apa Daonaiora Aokazi Iki'o, aonaa uwa'atin umanawun-tinpa'anan mani, mazan
upoitoruitapa-kidina'anan ipai pidan ati, na'iki ukazannaata'anan pidannao pa'oian ai
umawakan ida'an.”

Jesus kakudan
dya'utam ishaawunnao

(Mark 10:46-52; Luke 18:35-43)

29 Ba'oran dono Jesus na'iki utominapa-kidaniinao makon dono'o naa Jericho iki,
iriba pidannao makon Jesus dawu'ati. 30 Aizii na'apain na'ii dya'utam ishaawunu'o
daonaioranao sakanatapan dunapo daawa ii. Tabatan idi Jesus dobatapan kowaada-
kao, uruu idi tkadakon. Tkian, “David Takaan-daun,8 waNaobanaa, pukamunan-kida
waunao.” 3! Sariapa pidannao towauda'uan idyaun, idyuudan imashaadinan, mazan
powa'a zii manawun tkadakon diiwa'o ida'an. Tkian, “David Takaan-daun, wanaobanaa,
pukamunan-kida waunao.” 32 Jesus kadishita'akan pamakopa-kizi'i, na'iki udapadan

T 20:19 Gentilenao: pidannao pana'a'o Jewnao ai. Putukapa kaarita tokon ii, Parada-karu Masha'apannaada-kinao
dii. ¥ 20:22 Ukatiitan nii mooko wuru'u dbaiaapan ni'oraz? oo “Uka'iitan nii mooko utuzan wuru'u tuzan ni'oraz

baiainapa-karu koopo wazoo?” § 20:30 David Takaan-daun: Kotua'o Tominkaru kian udyuudan nii bauda'apa David
Takaan-daun umanawunu'o naobanai nii.

idyaun pa'ida'ati. Upishaan idyaun, ukian, “Kanom uaipan dsha'apatan u'ati?” 33 Tkian
u'ati, “Wanaobanaa, waaipan pusaabaan waawun watukapa kizi.” 34 Jesus kamunan-kida

idyaun, uruu idi upishatan Tawun kida. Sariapa itukapa'akan amazada, na'iki imakon naa
Jesus tuma.

Jesus konaukii-kida-kao ukaawan dono Jerusalem ati
(Mark 11:1-11; Luke 19:28-40; John 12:12-19)

1 Aizii Jesus na'iki utominapa-kidaniinao maonapatan naa Jerusalem iti, tkaawan
Bethphage iti, wiizai Olive Naawa ia'oraz. Na'iki'i naa udyuudan dya'utam patominapa-
kidaniinao pa'ua'ati. 2 Ukian {'ati, “Umako wakanaapu ia'oraz wiizai di'iti. Na'ia'o
nii uikodan ko'idinpa'o chaakashi,* kaina'a'o nii odani ko'idinpa'o kapam odazaba'a.
Ubuzuuta idyaun na'ii, udauna'an una'akan idyaun 6'ida'ati. 3 Pidan pishaan an unao
kanom nii una'akan idyaun, ‘Naobanai aipan idyaun,” ukii u'ati. Sariaapa'o nii utaapadan
una'akan idyaun.” 4 Na'apa'oraz Tominkaru prophetin kuwaa mishiin-kina'a naa.
Ukianuz:

5 “Pukowaada Zion iainao pidannao' ati.
‘Utukapa king, unaobanaa, wa'atin u'ida'ati.

Aonaa u'atadinpan, chaakashi barau an uwa'atin,
pa'ina'o chaakashi uzaidapan.””

¢Udauna'an tominpainao, udyuudaniinaouz makon, na'ikiisha'apata ipai na'apa Jesus
dyuudan kawana'ati. 7 Ina'akan chaakashi paudani tuma, na'iki itaan pakamichan kida
utabanaa nii, uru'u naa Jesus zaidanuzu. 8 Iriba pidannao, makopainao Jesus tuma,
kadamaradan pakamichan kida dunapota. Ba'orainao dukutan pu'u atamun waoda
kaanaba sodi kida'a, imuudan kidaz dunapota Jesus mako kizi nii. °Iribainaouz pidannao
makopainao u'ua'ati, na'iki udawu'ati, kadakoinaanan konaukii diiwa'o ida'an. Tkian,

“Wakonaukii-kida Tominkaru, David Takaan-daun dau'an.
Marii Tominkaru kaimanan, di'oraz Naobanai ati'o,
kaawa'oraz uaipan kawana'ati.

Wakonaukii-kida Tominkaru aokazi ia'oraz.”
10Jesus morotan dono'o naa Jerusalem iti, tuukii na'iainao pidannao di'itinpan udau'u.

Uruu idi kian Jesus dau'an, “Kanom wuru'u uruuz?”
11 Sariapa Jesus tumainao kian T'ati, “Jesus wuru'u, uruu Nazareth san, Galilee Baara
iki'o prophet.”

Jesus makon Tominkaru Dapu iti
(Mark 11:15-19; Luke 19:45-48; John 2:13-22)
12Jdauna'an Jesus kaawan Tominkaru Dapu iti. Na'ii uwaataabi'ian selliipainao kida
uzainao na'iki toriipainao kida uzainao taa-kariwai ni'o Tominkaru ati. Udorau-kidan
shakataaka-kidauzonao puraata miisan? kida, na'iki selliipainao wakokoonao taba kida.
13 Ukian T'ati, “Tominkaru Paradan saadinpa'o kian, ‘Odapu dakota-kao nii toriinapa-
kizai dapunaa nii, mazan unao ukaiwaapanuzu koidimikinao dizinapa-kizi nii.” ”
14Na'ii Tominkaru Dapu ii, ishaawunnao na'iki machi'ika-kainao kaawan Jesus ida'ati.
Ukakuda ipai idyaun. 15> Faadaanao zowaunaanao na'iki tiichaapauzonao Moses kaki-
naori dau'u, tuukii ito'oran na'iki tkashanau-kidan Jesus patukapan idi Jesus sha'apatan
konaunama'o na'iki umanawun kida'o aimaakan, na'iki paabatan idi koraiziannao
kadakoinpan Tominkaru Dapu ii aka. “Wakonaukii-kida Tominkaru, David Takaan-daun$
dau'an,” ikian.
16 Uruu idi Tpishaan Jesus. Tkian, “Puabatanii na'apa'oram koraiziannao kadakoinpan
pudau'an?”

*
21:2 chaakashi: English ida'an, donkey. T 21:5 Zion iainao pidannao: Jerusalem sannao, oo ipai Israelitenao.

¥ 21:12 miisa: English ida'an, table. § 21:15 David Takaan-daun: Kotua'o Tominkaru kian udyuudan nii bauda'apa
David Takaan-daun umanawunu'o naobanai nii.

“Oo, dabata,” Jesus kian i'ati. “Aonaa mooko uaitauzon na'apa'o dau'u Tominkaru
Kaaritan ida'a? Ukianuz, ‘Putominapa-kidanii koraiziannao sodi kida aitapa'o nii
pakonaukii-kidanuz.””

17 Uruu dauna'an umakon naa i'ai, umakon na'iki patominapa-kidaniinao tuma
uda'awu'anan Bethany iti.

Fig kadunaa mawakan
(Mark 11:12-14, 20-24)

18 Ba'oran chaapi'iki Jesus kiwan naa patominapa-kidaniinao tuma Jerusalem iti.
Pakiwapa-kizi an uzamazin naa. 1° Utukapa fig kadunaa dunapo daawa ii. Sariapa
umakon na'iti utukapa'azon ukaakan, mazan aonaa bauda'apa uikodan u'aka, soo uanaba
pa'idiwaru. Uruu idi ukian fig kadunaa ati, “Aizii marii aonaa na'apainim pukaakauzon
powa'a.” Una'apan idi, masha'apakii fig kadunaa mariri'ikan na'iki umawakan naa.
20 Kaimanaiman utominapa-kidaniinao tukapan na'apam atamun mawaka'akan kadi-
mana'o ida'an, na'iki tuukii idi'itinpan udau'u. Uruu idi ipishaan Jesus. Tkian u'ati,
“Na'apa'oran naa fig kadunaa mawaka'akan kadimana'o ida'an manawun?”

21Jesus kian T'ati, “Okowaadan nii u'ati mishi'o, umishidan an kaimanaiman, aonaa
umamishidakan bii an mani, uka'iitan nii usha'apatan powa'a zii 6sha'apata'aka nii ai.
Turu'o nii ukian midukuo ati, ‘Midukuo, puzikadin di'iki'i paran baoko iti.” Na'apa'o
nii usha'apatinan u'ati. 22 Ukau'an taa-karu nii u'ati upishaanii utoriinpan ida'an
Tominkaru ati, umishidan an garu.”

Jesus pishaa-kao kanom aipan ati'o usha'apaapan aimaakan kida
(Mark 11:27-33; Luke 20:1-8)

23 Aizii Jesus kaawan naa powaa ati Tominkaru Dapu iti. Utominapa-kidan pu'u
pidannao na'ii, faadaanao zowaunaanao na'iki kazowautapainao Jewnao kaawan na'iti
u'idi'iti. Tpishaanuzu, kian, “Kanom aipan ati'o pusha'apatan kaikapa'oraz aimaakan
kida'a? Kanom dyuudanii pusha'apatan na'apa kida'o?”

24 Jesus kian T'ati, “Ukowaada &'ati bauda'apa'o aimaakan dau'u dpishaan an unao.
Ukowaadan an &'ati, 6kowaadan nii u'ati kanom aipan ati'i 3sha'apatanuzu na'apa kida'o
aimaakan.” 25 Uru'u naa Jesus pishaan idyaun. Ukian T'ati, “Kanom aipan ati'i John
chikaawunuupauzon pidannao? Tominkaru aipan ati'o oo pidannao aipan ati'o?”

Sariapa iparadan pa'atiaaka kida Jesus pishaanii dau'an. Tkian, “Wakian dono u'ati
Tominkaru aipan ati'o John chikaawunuuapanuz pidannao, sariaapa'o nii ukian wa'ati,
‘Kanom nii mooko aonaa umishidanuzu.” 26 Aizii wakian an ‘pidannao aipan ati'o,’ mazan
watarii panaadon pidannao sha'apatan nii waunao dikauda'o ida'an, usha'apanum
kau'an ipai pidannao mishidanii John, Tominkaru prophetin uruu.” 27 Uruu idi tkian
Jesus ati, “Aonaa waaitapan,” tkian.

Jesus kian T'ati, “Ukau'an aona'o nii kowaadan u'ati kanom aipan ati'o dsha'apaapan
di'oraz aimaakan kida'a.”

Di'itinapa-kinai kuwai dya'utama'o daniinao daua'o

28 “Na'apam u'itiiman,” Jesus kian. “Baukapaiman kaina'a pidan, dya'utama'o udainao
daonaioranao. Umakon kiwiini'o paudani di'iti, na'iki ukian u'ati, ‘Odani, pumako
pukaudina'an aizii dpaoriba grape baawu iti.” 2° Udani dako'atin uparadan. Ukian,
‘Aonaa dkaudina'azon.” Mazan udauna'an udi'itinpan sariapa upana'adan panyukunuu,
uru'u naa ukaudina'anan padaru paoriba grape baawu iti. 30 Aizii udaru makon naa
udawu'ichan di'iti'i naa. Na'apa koshan udyuudanuzu. ‘Omakon nii dkaudina'anan,’
ukian pa'an padaru ati. Mazan upu'u, aonaa umakon ukaudina'anan. 31 Na'ia'oram udani
u'itiiman sha'apata'o padaru aiapanii?”

“Kiwiini'o udani usha'apata padaru aipan kawana'ati,” ikian u'ati.

Jesus kian T'ati, “Okowaadan u'ati mishi'o, zaamaapauzonao tax puraatannaa na'iki
zunnao kaminshu'u-shoronao,” kiwiita'a naa idyaun unao ai Tominkaru naobanai-
tinan di'iti. 32 Usha'apanum idi John Chikaawunuupauzo kaawankan, utukapa-kidankan
na'apam tanawatin-karu mashaapa-karu kaimana'o di'iti Tominkaru ati, upu'u aonaa
umishidanuzu. Mazan zaamaapauzonao tax puraatannaa na'iki zunnao kaminshu'u-
shoronao, imishida uruu pa'an. Unao, utukapan pu'u zaamaapauzonao tax puraatannaa
na'iki zunnao kaminshu'u-shoronao tanawatinan pa'oian ai, mazan upu'u zii aonaa
utanawatina'azon u'oian ai.”

Dikauda'o pidannao taapa'o
grape baawu
(Mark 12:1-12; Luke 20:9-19)

33 “Uabata ba'oran di'itinapa-kinai kuwai koshan,” Jesus kian. “Baukapaiman kaina'a
pidan paowan paoribai grape baawu pa'amazadati di'ii. Ukorarata awauta wuru'u
papaoriba baawuz. Udauna'an ukichadan ka'unaru dadara'o baara'a, grape uu sararoo-
kizinao nii. Udauna'an utoman dokoa'o kabaun grape baawu watchmantapa-kizinao nii.
Udauna'an utaan naa grape baawu pidannao ati, fawunuutapa kizi zii u'atizu. Uru'u naa

umakon naa ba'oran wiizai iti.
34 “Grape ozokan kawana'ati'i naa, udyuudan papoitorunao wunao di'iti'i awunuu-

tapainaouz papaoriba grape baawu, ina'anan naa uka'idiwaun-kinaa nii papaoriba aka
winipinaa idi. 35 Mazan uzaamataniinaouz awunuutapa'o nii papaoriba grape baawu
zaamatan upoitorunao, iba'iziautapa bauda'apa'o, izowii ba'oran, na'iki tbowautapa
kuba idi ba'oran. 3¢ Udauna'an udyuuda papoitorunao na'iti 'idi'iti koshan. Powa'a
zii Tiriban kiwiitapa'o padyuudaniinao ai. Na'apa kiwiitapa'o kawan koshan awunuu-
tapainao upaoriba baawu sha'apatan idyaun.

37 “Dawu'itin, udyuudan naa paudani 'idi'iti. Ukian paudani dau'an, ‘Tmanawuntapan
nii pa'an 6dani.’

38 “Mazan awunuutapainao upaoriba baawu tukapan kapaoriba'o dani'i naa kaawan
pa'ida'ati. Sariapa ikian, ‘Di'i naa kapaoriba'o dani. Uru'o nii wuru'u kaidiwau'oraz
padaru di'iki upaoriba baawu idi. Baushaa, wazowii uruu, wazaamata kizi wuru'u
u'idiwau ni'oraz.” 3° Uruu idi izaamata'akan na'iki kozoota'akanuz paoribai baawu iki,

na'iki izowian naazu.
40 “Aizii kapaoriba'o kaawan dono'o naa powaa ati, na'apam nii usha'apatan pazaa-

mataniinao awunuutapa'o nii papaoriba baawu?” Jesus kian.
41Kazowautapainao pidannao dako'atin Jesus paradan. Ikian, “Upataka'utan nii na'iki
uzowian nii wuru'u oiainaouz pidannao. Udauna'an utaan nii papaoriba baawu ba'oran
. | kai . aw . - ) .
idannao ati, kaimana'o nii pa'an fawunuutapanuzu. Inaou'o ni'i naa kaiman itaan
u'idiwau nii upaoriba aka di'iki, upaoriba kaakan dono.”
42 Jesus kian T'ati koshan, “Aonaa mooko uaitauzon saada-kariwaiz kida Tominkaru
Paradan ida'a kaikapa'orazu'u?
[§ ' .
Wuru'u kuba tomapauzonao kabaun kashadaniaz,
madiwautapa-ka'oraz itukapan,

uru'u naa mishi'oraiman umanawunu'o kuba
ipai ba'oran kubanao ai.

Uruu Tominkaru kaudin-kizi wuru'u,
umanawunu'oraz utukapa-kao.

43 “Ukau'an 6kowaadan u'ati, kazata-kao nii uwiizi ni'o Tominkaru naobanai-tinapa-
kizi ii. Na'iki utaa-kao nii pidannao ati kaimanainaouz isha'apainpan Tominkaru aipan
kawana'ati. 44 [Pidan kaboina'o di'oraz kuba paawa ati, baiainpa'o nii tuukii. Na'iki uruu
kuba waotan dono na'ia'oram pidan paawa ati, ipai'o nii u'idon.”]¥

21:31 zunnao kaminshu'u-shoronao: Tnao zaamaapauzonao puraata pakiaapa-kidinan dikin ii. T 2142 Psalm

118:22-23 } 21:44 Kiwiini'o saada-kariwai ida'a, aonaa di'oraz saadinpanu'u.

45 Aizii faadaanao zowaunaanao na'iki Phariseenao abatan Jesus kowaadan kuwai
kaikapa'a, Taitapa wuru'u kuwai kidaz inao dau'ana'o wuru'u. 46 Uruu idi itiwaan
pazaamatanuzu, mazan tuukii itarian pidannao ai, usha'apanum kau'an pidannao kian
Jesus dau'an, Tominkaru prophetin wuru'u uruuz.

22

King taapan aroapa-karu paudani mazidan ati
(Luke 14:15-24)

1 Udauna'an Jesus paradan di'itinapa-kinai kuwai kida ida'an koshan pidannao ati.
Ukian. 2 *“Kaikapa'o wuru'u Tominkaru naobanai-tinapanuz: na'apa king minziiwata-
kidan kawan umanawunu'o aroapa-karu paudani mazidan ati. 3 Aizii aroapa-karu
kamoon dono'o naa, udyuudan naa papoitorunao dapada-kariwainao pidannao di'iti
iwa'ati kizi'i naa aroapa-karu ida'ati, mazan aonaa iwa'ati'izon. 4 Uruu idi udyu-
udan ba'oran papoitorunao dapada-kariwainao di'iti koshan. Ukian papoitorunao
ati, ‘Ukowaadanka'a naa dapada-kariwainao ati, ipai'i naa dminziiwa-kidan aroapa-
karu da'a'a. Ozowii-kida'a naa kakiwin kida'o &'uza tapi'izanao, ukau'an marina'a
naa iwa'atin kadiman.” 5 Ukowaada-kaoa'a naa dapada-kariwainao ati, mazan aonaa
itaan panyukunuu ati padapada-kao. Usha'apanum idi kaina'a isha'apata'azoonii kida
pa'ati: bauda'apa'o mako'ozon pazakapun iti; ba'oran papuraataapauzon dau'ati. ¢ Aizii
ba'orainao zaamatan wuru'u poitoruinaouz, fantamikitan idyaun na'iki izowii wuru'u
king poitorunaouz. 7King to'oran tuukii, uruu idi udyuudan pasoldyaannao na'iti izowii
ipai zowiainaouz upoitorunao, na'iki tkawaoda zowii-mikinao mashaapa-kizi donoi.

8“Uruu dauna'an king dapadan ba'oran papoitorunao na'iki ukian 'ati, ‘Aizii mazida'o
aroapa-kinaa ni'o, ipai'i naa uminziiwa-kida-kao, mazan ddapadaniinao, itukapa-kida
imawa'ati'izookan ida'an, aonaa ituruan pawa'atin. ° Ukau'an umako pidan iriba-kizi iti,
udapada kizi ipai pidannao uikodan kawana'ati, iwa'ati kizi mazida-karu aroapa-kida-
kao ida'ati.’ 10 Uruu idi poitoruinao makon di'iti kida'a pidan iriba-kizi iti. [dapada iriba
pidannao paikodan kawana'ati. Sha'apa'oram karikaonan pidan, kaimanainao na'iki
dikaudainao, mazan iriba iikodan pidannao, ipaidada kabaun nazoo wuru'u aroapa-
kizaiz.

11 “Aizii King tukapa'anan padapada-kidaniinao. Utukapa bauda'apa daonaiora na'ii,
aona'a ukaiwadapan mazida-karu di'iti'o daara. 12 Uruu idi King kian u'ati, ‘Opaonaru,
na'apa'oram pumorotan da'ati'i pumakaiwadapakan pu'u mazida-karu di'iti'o daara?’
Aonaa na'apam daonaiora kian u'ati. Umaparadaniita'akan. 13 Udauna'an king kian
papoitorunao ati, ‘Udodoo uruu na'iki ukaboota uruu paniba iti maruta'o-karu iti.
Na'ii zaadin-karu nii tuukii, na'iki pidannao kuzowan nii paudako padopian idi.””
14Jesus katokontan pakuwaa pakian ida'an kaikapa'a: “Iriba'o nii pidannao dapada-kao
padamata, mazan masakauda'u'o nii izaamata-kao.”

Jesus pishaa-kao tax kawinipinaapa-kao dau'u
(Mark 12:13-17; Luke 20:20-26)

15 Uruu dauna'an Phariseenao makon naa iparadaaka'anan pa'atiaaka. Idi'itin-
pa'anan na'apam nii pazaamatan Jesus uparadan ida'an. 16 Pana'apainpan idi idyuudan
patominapa-kidaniinao, Herod pidanannao tuma Jesus di'iti. Aizii dyuuda-kariwainao
kian Jesus ati, “Tiichaa, waaitapa pugaru kaimana'o, mishi'o puparadan. Putominapa-
kidan pidannao kaiman Tominkaru aipan kawana'ati. Na'iki na'apa kida putaapan
pidannao, aonaa na'ia'oram umanawunu'o nii ba'oran ai. 17 Aizii pukowaada wa'ati,
kaimana'o mani wataanuzu tax puraatan naobanai Caesar ati,” 0o aonaa ukaimanan?”

18 Mazan Jesus aitapa idi'itinpan oii, uruu idi ukian f'ati, “Unao, utaapinpauzonao
kaimanainao nii kaikini'il Kanom nii utiwaan uzaamatan 6garu Sparadan dikin ii?
19 Uaida-kida mooko &'ati puraata ukawinipinaata-kinaaz tax.” Tna'aka u'ida'ati wuru'u

22:17 Caesar: tuubaru'o naobanai Rome ia'o.



MATTHEW 22:20 43 MATTHEW 22:44

puraataz. 20 Sariapa upishaan idyaun. Ukian, “Kanom dikin wuru'u, na'iki kanom uu
wuru'u saada-kariwaiz puraata ida'a?”

21“Naobanai Caesar” ikian idako'atinuzu.
Udauna'an ukian 1'ati, “Utaa ukau'an Caesar ati kanom wuru'u Caesar idiwau kidaz.

Aizii Tominkaru ati utaa Tominkaru idiwau kida.” 22 Tabatan idi Jesus kian kaikapa'a,
tuukii idi'itinpan na'iki imakon naa u'ai.

Jesus pishaa-kao mawakainao kadishitan dau'an
(Mark 12:18-27; Luke 20:27-40)
23 Na'apain uruu dono pabi'i kida Sadduceenao kaawan Jesus ida'ati. Tnao aonaa
imishidan kakupa-karu nii mawaka-karu dauna'an. 241pishaanuzu. Tkian u'ati, “Tiichaa,

Moses kian wa'ati, daonaiora mawakan dono, aona'o zii udani nii, marii u'inawuzu
zaamatan udaiaro-daun paudaiaro nii. Uruu ida'ana'o nii mawaka'o u'inawuzu kau-

danin. 25 Aizii dii mani kaina'a pidan 7 udainao daonaioranao. Ttuuniz mazidan,
mazan umawakan paudairo ai aonaa zii udani nii, uruu idi udawu'iti'o u'inawuzu
daiaroitapan naa oroo. 26 Na'apa koshan umawakan o'ai. Udauna'an ba'oran u'inawuzu
mazidan otuma, mawaka koshan o'ai. Atii na'apa ipai imawakan. Ukau'an ipai 7
idyaun daiaroitapan oroo. Mazan aonaa bauda'apa'o kaudanin otuma. 27 Dawu'itin
uru'u naa zunaaba mawakan naa kapam.” 28 Aizii ipishaan Jesus, ikian u'ati, “Aizii
pidannao kadishita-kida-kao dono pamawaka-kizi iki, na'ia'oram nii daiaroitapa oroo?
Usha'apanum kau'an ipai 7 daonaioranao mazida'o 6tuma?”

29 Jesus dako'atin idyaun. Ukian, “Upozawatan kaiwuru'u umaaitapakan idi
saada-kariwaiz Tominkaru Paradan na'iki aonaa uaitapan Tominkaru ma'ozakan.
30 Mawakainao kadishitan dono, aona'o ni'i naa kaudaiaro-karu na'apain, mazan na'a-
pa'o nii angelnao aokazi iainao kawan idyaun. 3! Aonaa mooko uaitapan na'apam
Tominkaru Paradan kian kadishita-karu dau'an mawaka-karu di'iki? 32 Tominkaru kian,
‘Ogaru wuru'u Abraham, Isaac na'iki Jacob Tominkarunuz.’ Ukau'an aonaa mawakainao
pidannao Tominkarun mani uruu, mazan kakupainao pidannao Tominkarun.”

33 Pidannao abatan idi Jesus tominapa-kidan kaikapa'a, tuukii idi'itinpan utominapa-
kidanii kida dau'an.

Umanawunu'oraz manawun Tominkaru kakinaori
(Mark 12:28-34; Luke 10:25-28)

34 Aizii Phariseenao abatan idi aonaa Sadduceenao aitapan na'apam naa pakian powa'a
Jesus ati, utominapa-kidan idi kaimana'a naa manawun, sariapa ibaokopatinan. 35 Na'iki
bauda'apa iriban tiichaapauzo Moses kakinaori dau'u pishaan Jesus, patiwaa-kidapa-

kinaa niizu. 3¢ Ukian u'ati, “Tiichaa, na'ia'oram dii manawun umanawunu'o kakinaorii?”
37 Jesus kian u'ati, “ ‘Pumarainapa tuukii Naobanai puTominkarun ipai punyukunuu

iki, ipai pudoronaa ii, na'iki ipai pudi'itinpan ida'an.” 38 Uruu wuru'u umanawunu'oraz
manawun kakinaorii. 39 Ba'oran kakinaorii, udawu'ati'o umanawunun, kaikapa'ora'a:
‘Pumarainapa ba'oran pidan na'apa pumarainpan kawan punanaa.” 4 Ipai Tominkaru
kakinaori kida Moses ida'ana'oraz utaa-kao, na'iki kakinaorii prophetnao tominapa-
kidanii kida, zaamatinpan patumaaka wuru'u ida'ati'i dya'utama'oraz kakinaorii.”

Kanom dani wuru'u Christ
(Mark 12:35-37; Luke 20:41-44)
41 Phariseenao kasaba'ukinpan pu'u, Jesus pishaan idyaun kaikapa'a: 42 “Na'apam
ukian ChristT dau'an? Kanom takaan-daun uruu?”
“David takaan-daun,” ikian u'ati.
43 Jesus kian T'ati, “Mazan kanom nii mooko Tominkaru Doronaa aipan ati David
dakotan uruu paNaobanaa nii. Ukianuz da'i u'ati:
44 ‘Naobanai Tominkaru kian dnaobanaa ati,
pusakanata da'a'a 6diwa'ora antanapu

T 22:42 Christ: Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii.

atii dwaranuita-kidan putarubanao ipai pukidiba waranu ati.’
45 Aizii David dakotan pu'u uruu paNaobanaa nii, na'apam naa mooko utakaan-daun
wuru'u uruuz?”
46 Aonaa na'ia'oram aitapa'o nii na'apam naa pakian powa'a Jesus ati. Na'iki uruu
dauna'an aonaa kanom ka'iitan naa papishaan powa'a uruu.

23

Phariseenao na'iki tiichaapauzonao Moses kakinaori dau'u
(Mark 12:38-39; Luke 11:43, 46; 20:45-46)

1 Udauna'an Jesus paradan pidannao ati baokopa patominapa-kidaniinao tuma.
2 Ukian “Wuru'u tiichaapauzonao Moses kakinaori dau'u na'iki Phariseenao kaki-
naopan Tominkaru taanii Moses ati'o kakinaorii di'iki'o. 3 Ukau'an uizo'ati na'iki
usha'apata tkowaadapanii kida kawana'ati, mazan aonaa utamakapa'ana'a kaduz kida.
Usha'apanum kau'an aonaa isha'apatinan pakowaadanii kakinaorii kida kawana'ati.
4 Tdobatadan powa'a zii kakinaorii kida, aona'a naa pidannao ka'iitan pasha'apatinan
ukawana'ati, mazan upu'u aonaa tkaminka'utan idyaun, aonaa masakauda'u. ° Ipai
aimaakan isha'apatanii kida, soo faipan pidannao tukapan, na'iki faipan pa'atadapa-
kao. Na'iki udaru kida'a naa itoman saada-kariwai Tominkaru Paradan mashaapa-kizi
kida, Tkaiwadauzonii kidaz patawu'u na'iki paanoba kida ida'a.” Tkamichan ziishinaa
kida, dawuu ftoman kida kapam.t ¢ Kaiman 1'ati pataapa-kao udaru'o pidan nii aroapa-
kizai ii aka, na'iki Tnaudapa pasakanatan umanawunu'o tabai ida'a synagogue kida di'ii.
7 Kaiman 'ati pataapa-kao umanawunu'o nii market ii pidannao iriba-kizi ii aka. Na'iki
inaudapa padakotapa-kao Tiichaa kii.

8 “Aizii unao, aonaa udakota-kidina'ana'a Tiichaa nii, usha'apanum kau'an kaina'a
bauda'apa utiichaan, ipai unao na'apa kida'o pa'an uiribannao tuma. ° Aonaa udako-
ta'ana'a pidan da'a'a imi'i baara'a'o ‘wadaru’ kii, usha'apanum kau'an kaina'a bauda'apa
udaru, uruu aokazi ia'oraz pa'an. 10 Aonaa utaapada'ana'a udakota-kao naobanai nii,
usha'apanum kau'an kaina'a bauda'apa unaobanaa, uruu Christ. 1 Kanom manawun-
tina'o pakazowautapan ida'an unao, marii ukaudinan unao ati. 12 Na'ia'oram pidan
umanawun-tinpa'o, waranuita-kao nii uruu. Na'iki na'ia'oram pidan waranuitapa-
kidina'o, Tominkaru toman nii uruu umanawunu'o pidan nii.”

Kasha'ora'o nii Phariseenao na'iki tiichaapauzonao Moses kakinaori dau'u baiaapan
(Mark 12:40; Luke 11:39-52; 20:47)
13“Kasha'ora'o nii manawun ubaiaapan, unao tiichaapauzonao Moses kakinaori dau'u,
na'iki unao Phariseenao, taapinpainao kaimanainao nii kaikini'i. Uawautapan pidannao
morota'azon Tominkaru naobanai-tinapa-kizi iti. Mazan unao, na'apa, aonaa umorotan
na'iti, na'iki aonaa utaapadan pidannao morotan, tiwautinainaouz padamata pamorotan
na'iti, 14 [Kasha'ora'o nii ubaiaapan, unao tiichaapauzonao Moses kakinaori dau'u,
na'iki unao Phariseenao, taapinpainao karikaonan kaimana'o nii. Ukashadapan zunnao
mawaka'o daiarunao, na'iki ukazatan idapu na'iki isha'apauz kida. Mazan uaipan idi
utaapa-kao kaimanainao nii, uruu idi utoriinpauzon tomunu'iki kida. Una'apan idi
powa'a'o nii zii upataka'uta-kao.]¥
15 “Kasha'ora'o nii ubaiaapan, unao tiichaapauzonao Moses kakinaori dau'u, na'iki
unao Phariseenao, taapinpainao kaimanainao nii kaikini'i. Umakon munapo atii
utarauka paran uzaamata'azon idi bauda'apa saba'o pidan mishidapa'o nii ukakinaori
kida. Udauna'an utominapa-kidan naazu, powa'a zii udikaudan unao ai, kaboota-karu
nii tikazi wu'iti.
16 “Kasha'ora'o nii manawun ubaiaapan, unao ishaawunnao, na'akapa'o pidannao.
Ukian, ‘Pidan dakota'o Tominkaru Dapu uu paparadan mishida-kinao nii, aona'o nii
usha'apan umasha'apatakan anaz, mazan na'ia'oram pidan dakota'o gold, Tominkaru

*
23:5 Deuteronomy 6:6-8 T 23:5 Numbers 15:37-41 ¥ 23:14 Kiwiini'o saada-kariwai ida'a, aonaa di'oraz
saadinpanu'u.



MATTHEW 23:17 45 MATTHEW 23:35

Dapu ia'oraz, paparadan mishida-kinao nii, marii usha'apatan pakowaadaniaz mishi'o
pasha'apata'azon.’ 17 Unao maaitapin-ka'o ishaawunnao, kanom powa'a'o zii umanawu-
nun, wuru'u gold, oo Tominkaru Dapu saabaa'oraz gold kaimana'o nii? 18 Unao kian,
‘Na'ia'oram pidan dakota'o altar paparadan mishida-kinao nii, aona'o nii usha'apan
umasha'apatakan anaz, mazan na'ia'oram pidan dakota'o taa-kariwai kawaoda-karu nii
altar paawa'a paparadan mishida-kinao nii, marii usha'apatan pakowaadaniaz mishi'o
pasha'apata'azon.” 1° Unao ishaawunnao! Kanom powa'a'o umanawunun, taa-kariwai
altar paawa'a oo altar, saabaa'oraz taa-kariwaiz kida kaimana'o nii? 20 Ukau'an pidan
dakota'o altar paparadan mishida-kinao nii, udakotan altar na'iki ipai upaawa'a'o
kapam wuru'u. 21 Aizii pidan dakota'o Tominkaru Dapu papaparadan mishida-kinao nii,
udakotan Tominkaru Dapu uu na'iki Tominkaru kapam wuru'u paparadan mishida-kinao
nii, Tominkaru mashaapan idi na'ii. 22 Pidan dakota'o aokazi paparadan mishida-kinao
nii, udakotan Tominkaru taba na'iki sakanatapa'oraz upaawa'a kapam wuru'u.

23“Kasha'ora'o nii manawun ubaiaapan, unao tiichaapauzonao Moses kakinaori dau'u,
na'iki unao Phariseenao! Unao taapinpainao kaimanainao nii kaikini'i! Utaa 1/10
ipai wanyukunui kaduunuribanaa zi'inaba sodi kida di'iki. Mazan unao, umarina'atan
usha'apatan kaiman-karu, kamunan-karu, na'iki mishida-karu. Uruu kida kaimana'o
manawun kakinaorii umanyukunuutaniaz. Usha'apatina'oraz mani padamata ipai
ukakinaorinaa kida kawana'ati. 24 Unao, u'ishaawunnao na'akapan kawanu'o papi-
danannao. Mishi unao uzaudinauzonii udyokorautan ai masakauda'u kaniriba'o utuzan
ni'o di'iki, upu'u zii mazan aonaa uaitapan udyokorautan udaru'ora'a naa aimaakan
kawaro kawanu'o u'udarun.

25“Kasha'ora'o nii manawun ubaiaapan, unao tiichaapauzonao Moses kakinaori dau'u,
na'iki unao Phariseenao, taapinpainao kaimanainao nii kaikini'i. Uchikaan ukoopon
na'iki uparaapin, aonaa ukaniriban uaidinpan pabarau iki kida, mazan unazoo kida paida
kaniriba'o idi. Na'apa'o unao, upaidadina'o dikauda'o idi, uaipan ida'an uzaamatan ipai
aimaakan u'ati'o nii karikaonan. 26 Unao ishaawunnao Phariseenao, uchikaa kiwiitapa
ukoopon na'iki uparaapin nazoo kida, uruu idi ubarau kida, aona'o ni'i naa ukaniriban
kapam.

27“Kasha'ora'o nii manawun ubaiaapan, unao tiichaapauzonao Moses kakinaori dau'u,
na'iki unao Phariseenao, taapinpainao kaimanainao nii kaikini'i. Na'apa unao mawaka'o
kinnaa zichida-kao kawan baraka'o idi. Konaunam uaidinpan, mazan unazoo paida
mawaka'o pidannao niwa'uz idi, na'iki kaniriba'o, dyupusha kida'o idi. 28 Na'apa'o
kapam pidannao tukapan unao, kaimana'o kawan, mazan unyukunuu ii, oia'o unao,
taapinpainao karikaonan kaimana'o nii.

29“Kasha'ora'o nii manawun ubaiaapan, unao tiichaapauzonao Moses kakinaori dau'u,
na'iki unao Phariseenao, taapinpa'azoinao kaimanainao nii kaikini'i. Utoman kaiman
kida Tominkaru prophetinnao baaranaa nii, na'iki kaimanainao pidannao baaranaa
nii, kaiman ukonaunamadan kidaz. 30 Aizii ukian, ‘Wamashaapan dono mani kotu-
a'a naa wadokozu-daunnao mashaapankan dono, aonaa mani wazowian Tominkaru
prophetinnao inao kawan.” 3! Ukau'an uaipan ati ukainaabainan, unao wuru'u zowii-
mikinao takaan-daunnaouz. 32 Ausha'a naa, uipaida'a naa usha'apatan udokozu-
daunnao sakadaniaz naa pasha'apatan oii kida'o.”

33 Jesus kian koshan 1'ati, “Unao kowazaznao oia'o manawun na'iki unao kowazaz
dainao. Na'apam nii ukazannaatinan ukaboota-kao ai Tuubaru'o Tikazi wu'iti?
34 Ukau'an 6dyuudan nii u'idi'iti prophetnao, aitapaaba'o pidannao na'iki tominapa-
kida'o nii pidannao Kaimana'o Kuwai dau'u. Mazan uzowian nii pabi'i kida idyaun
utauka-kidan ida'an idyaun cross di'iti. Ba'orainao uba'izian nii synagogue kida di'ii.
Na'iki umakon nii uantamikita'anan kidoopainao ba'oran donoi iti kida. 35 Uruu idi
unaou'o nii kabaiaapan ipai wunao zanna'a Tominkaru pidanannao zowii-kariwainao
kidaz. Abel kaimana'oraz pidan zowii-kao di'iki, atii Zechariah Berechiah dani zowii-
kao di'iti. Uruu unao zowianiaz, Tominkaru Dapu na'iki altar, uzai kawaodapa-kizinao

sakoda'a. 36 Okowaadan u'ati mishi'o, ipai wuru'u dikauda'o sha'apatauzo-kariwaiz kida,
unao kai'oraz pidannaou'o ni'i naa pataka'uta-kao udikin ii iwinipinaa nii.”

Jesus kasha'oran tuukii Jerusalem dau'ati
(Luke 13:34-35)

37 Jesus kian, “Oo Jerusalem, Jerusalem. Pu'ida'ainao pidannao zowia'oraz prophet-
nao na'iki zowia'oraz pabooan ida'an kuba idi dyuuda-kariwai pidannao kakuwaapan
pu'idi'iti. Karikaonanu'u da'i padamata daipan 6kazannaatapan pu'ida'ainao pidannao,
na'apa kuruku kazannaatapan kawan paudainao pakutuba kida waranu'u. Mazan aonaa
putaapadan okazannaatan idyaun. 38 Putukapa, Tominkaru wa'akan padapu, aona'o nii
kanom puzannaa nii. 3 Aizii 6kowaadan pu'ati, aona'o nii powa'a putukapan dgaru atii
kaina'a'o nii kamoo kaawan, na'apaini'o nii pukian ‘Marii Tominkaru kaimanan di'oraz
Naobanai ati'i, kaawa'oraz uaipan kawana'ati.” ”

24

Jesus kowaadan na'apam nii amazada sha'apan
(Mark 13:1-13; Luke 21:5-19)

1 Udauna'an Jesus koditan naa Tominkaru Dapu iki, na'iki umakopan pu'a'a naa,
utominapa-kidaniinao tukapa-kidan u'ati wuru'u kabaun kidaz Tominkaru Dapu ia'oraz,
na'apam utoma-kao udaru na'iki konaunam. 2 Jesus kian, “Utukapa ipai wuru'u kabaun
kidaz. Okowaadan u'ati mishi'o, aona'o nii bauda'apa kuba mashaapan papaawa atiaaka
kida na'ii, ipai'o nii ukaboobi'ii-kao.”

3 Udauna'an Jesus sakanatapan pu'u Olive Naawa ii, utominapa-kidaniinao wa'atin
inao pa'idiwaru u'ida'ati. Tkian u'ati, “Pukowaada wa'ati na'apainim nii kaiwuru
sha'apanu'u. Kanoma'o nii sha'apa kainaabata'o nii puwa'atin na'iki di'oraz amazada
ikodan patokon?”

4 Jesus kian T'ati, “Uzaudin pa'i, aonaa umariidapa-kidina'ana'a pidannao ati.
5 Usha'apanum kau'an iriba'o nii pidannao kaawan, ikian nii, ‘Ggaru Christ,”™ na'iki
imariidan nii iriba pidannao. ¢ Uabatan nii mizaataaka-karu kida dau'an na'iki
kadakotin-karu nii mizaataaka'azoo-karu kida dau'an, mazan aonaa utaria'ana'a. Na'apa
kida'o aimaakan sha'apan nii, mazan aonaa amazada ikodan zii mani patokon wuru'u.
7Bauda'apa'o wiizai iki'o pidannao mizaataakan nii ba'oran wiizai iki'o pidannao tuma,
na'iki bauda'apa'o donoi iki'o pidannao mizaataakan nii ba'oran donoi iki'o pidannao
tuma. Zamazi kaawan nii, na'iki ipai amazada kawana'ati kaina'a'o nii kichana'iki-
kia'o amazada nakainan. 8 Kaikapa kida'orazu'u, kasha'ora'o baiaapa-kao sakadinan zii
karikaonan wuru'u.

9 “Udauna'an unao, uzaamata-kao nii, uantamikita-kao nii, na'iki uzowii-kao nii.
Ipai pidannao to'ora-kizaitapan nii unao, 6garu dikin ii. 20 Uruu dono iriba'o nii
pidannao tanawatinan pamishidapan ai 6garu, uruu idi kaakapaakan nii na'iki ito'ora-
kizaitapaakan nii. 1! Na'iki iriba'o nii dakotinpainao prophetnao nii kakuwaapa'anan,
imariidan nii iriba pidannao. !2 Pidannao oiidinan idi tuukia'a naa manawun, aona'o
ni'i naa marainpaaka-karu. 13 Mazan kanomnao ma'ozaka'o imishidapan atii utokon iti,

inaou'o nii kazannaata-kao. 14 Aizii di'oraz Kaimana'o Kuwai Tominkaru naobanai-tinan
daua'oraz kowaada-kao nii ipai amazada kawana'ati. Marii kizi zii ipai pidannao abatan

na'iki Taitapan udau'an. Udauna'an uru'o ni'i naa di'oraz amazada ikodan patokon.”
Tariidin-karu daua'o
(Mark 13:14-23; Luke 21:20-24)
15Jesus kian koshan, “Na'apa prophet Daniel kowaadauzoniaz sha'apa'o nii, utukapan
nii aimaakan oia'o Tominkaru Dapu nazo ii, pataka'ua'o nii Tominkaru Dapu, aonaa
kizi na'itim choochiapa-karu na'ii.T (Marii pidan tukapa'o kaarita ida'a udau'ana'o,

24:5 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii. T 24:15 Daniel 9:27; 11:31; 12:11

aitapanuz.) 16 Utukapan dono'o naazu, marii kizi Judea Baara iainao pidannao ki-
doopan midukuo baawu iti. 17 Marii na'ia'oram pidan paniba ia'o padapu ai, aonaa
kizi umorotan uminziiwa-kida'anan zii mani paaiapanii pasha'apauz padapu nazo iti.
18 Na'iki pazakapun ia'o pidan, aonaa turuu ukiwan padapu iti pakamichan dau'ati.
19 Uruu dono dikauda'o na'iki kasha'ora'o nii ka'azootinpainao na'iki dokoba-tinpainao
zunnao baiaapan. 20 Utoriinapa Tominkaru ati aonaa kizi ukidoopan amazada wadidiizon
dono,¥ 0o Sookapa-karu Kamoon dono. 2! Usha'apanum kau'an uruu dono tuukia'o
nii udikaudan, na'iki ukichana'iki-kian pidan baiaapan. Aonaa na'apainim na'apa'o
manawun baiaapauzo-kao amazada tominan iki'o atii kai, na'iki aona'o nii na'apainim
pidan baiaapan na'apa'o koshan.$ 22 Mazan pazaamatanii pidannao dikin ii, Tominkaru
awutadan nii uruu dono'oraz baiainapa-karu. Aizii aonaan dono uawutadanuz, aona'o
nii pidan wa'akinan kakupa uruu dono.

23 “Uruu dono na'ia'oram pidan kian an u'ati, ‘di'i wuru'u Christ,” oo ‘kaidi'iizu'u,’
aonaa umishida'ana'a. 2* Usha'apanum kau'an kaina'a'o nii dakotinpainao Christ nii
na'iki dakotinpainao prophetnao nii. Isha'apatan nii umanawun kida'o aimaakan,
na'apa'o ida'an itiwaan nii padamata pamariidan Tominkaru zaamataniinaouznaa pa-
pidanannao nii.

25 “Ukau'an uabata, u'ua'ia'o zii kaiwuru'u dkowaadanuz u'ati. 26 Ukau'an na'ia'oram
pidan kian an u'ati, ‘kaidi'iizu'u baara ii,” aonaa umako'o naa na'iti. Oo ukian an u'ati,

‘Kaina'a uruu, udizinpan kaida'a'a,” aonaa umishida'ana'a. 27 Toroanaru kan-kanan
kawan waoko iki, turuu utukapa-kao wakadapu iti kapam. Na'apa'o nii utukapa-kao
kapam wuru'u Daonaiora Aokazi Iki'o wa'atinuz. 28 Na'iam aimaakan mawakan, na'ia'o
nii watonao katonainpan tukapa-kao.

Daonaiora Aokazi Iki'o wa'atin
daua'o
(Mark 13:24-31; Luke 21:25-33)

29 “Kadiman aka dikauda'oraz baiainapa-karu dauna'an, kamoo marutan nii, na'iki
kauzu aona'o nii ukanadapan. Wizinao waota'o nii aokazi iki, na'iki ipai'o nii aimaakan
wuru'u doko ii kida'oraz zikadinan.* 30 Uruu dauna'an Daonaiora Aokazi Iki'o aidinan ni'i
naa doko ii. Na'iki ipai pabi'inaaka kida'o pidannao imi'i baara an kidainao zaadan nii
tuukii. Udauna'an uru'o ni'i naa itukapan Daonaiora Aokazi Iki'o wa'atin naa usha'uza
kida paawa an doko iki, aokazi iki, umanawunu'o pama'ozakan na'iki umanawunu'o
pakonaunaman ida'an.t 31 Na'iki diiwa'o kuwudii¥ dapaapa-kinai poota-kao, na'iki
udyuudan nii pa'angelinnao dapaapa'anan na'iki tbaokopatan Tominkaru zaamatanii
papidanannao nii, ipai di'ikinapa kida'a imi'i baara ana'o amazada kawana'ati.”

32Jesus kian koshan, “Aushaa udi'itapa fig kadunaa. Na'apainim upa'inaadinan na'iki
uanaba pa'ishizo-dinan, uaitapa kamoo dono'o maonapatan naa wuru'u. 33 Ukau'an
na'apa'o nii utukapan dono ipai kaikapa kida'o sha'apanu'u, ukainaabatan maonapa'a
naa dwa'atin, aonaa tomunu'iki'o ni'i naa mani. 34 Okowaadan nii u'ati aimaakan mishi'o,
ipai'o nii aimaakan kida sha'apan na'apa, kai'o pidannao mawakan ua'ii ipai. 35 Aokazi
na'iki imi'i baara mainaabatina'o nii, mazan 6paradan kidaz aona'o nii umainaabatinan.

Ukaawan kamoon, aonaa uaitapa-kao
(Mark 13:32-37; Luke 17:26-30, 34-36)

36 “Mazan aona'o nii pidan aitapan na'apainim nii manawun kaiwuru kida sha'a-
panu'u. Angelnao aokazi iainao, aona'o nii Taitapan. Ogaru Tominkaru Dani na'apa,
aona'o nii daitapan. Soo ddaru karikaonan aitapa'o nii udau'an. 37 Na'apa'o nii Noah
dono'o kawan amazada, Daonaiora Aokazi Iki'o wa'atin dono.8 38 Na'apain amazada

¥ 24:20 amazada wadidiizon dono: kichana'iki-kii manawun chi'ikapa-karu amazada wadidiizon dono. English ida'an
udakota-kao ‘winter.’ § 24:21 Daniel 12:1; Revelation 7:14 * 24:29 Isaiah 13:10; 34:4; Joel 2:10, 31; Joel 3:15;
Revelation 6:12-13 T 24:30 Daniel 7:13; Revelation 1:7 ¥ 24:31 kuwudii: Putukapa kaarita tokon ii, Parada-karu
Masha'apannaada-kinao di'ii. § 24:37 Genesis 6:5-8

naraan ua'ii, pidannao aroopan, ituzapan, na'iki ikaudaiaropan. Imashaapan na'apa
atii Noah morotan, upaidinan pakanowan zo'iti. 3° Mazan upu'u aonaa Taitapan kanom
sha'apan atii udaru'o wunu kaawan na'iki unaraadan ipai idyaun. Na'apa'o nii Daonaiora
Aokazi Iki'o wa'atin dono.*

40 “Aizii uruu dono, kaina'a'o nii dya'utam daonaioranao zakapu ii, bauda'apa'o nii
una'aka-kao, ba'oran wa'aka-karu nii. 4! Na'iki zunnao, dya'utamaa kida'o tboodapan,
bauda'apa'o nii na'aka-kao, ba'oran wa'aka-kao nii. 42 Ukau'an uzaudinapa umashaapa,
usha'apanum kau'an aonaa uaitapan na'apainim nii uNaobanaa kaawan. 43 Una'apan
idi uaitapa pa'i wuru ida'anazu'u: Kadapu'o aitapan an mani wa'ati'o nii koidimiki,
uruu aiwaka'an pokodapa mani umashaapan, uawunuutapan padapu. Na'iki aona'o
nii koidimiki morotinan udapu. 44 Ukau'an na'apa pa'i unao, karikaonan uzaudinapa,
usha'apanum kau'an Daonaiora Aokazi Iki'o wa'atin nii na'apainim karikaonan umaza-
udinkan pu'u.

Poitoruinao daua'o
(Luke 12:41-48)

45 “Na'ia'oram poitorui mishi'o ukaudinauzon kaiman na'iki aitapaaba'o, uru'o
nii panaobanaa zaamata na'iki uwa'aka awunuutapa'o nii ba'oran poitoruinao.
Na'iki kaimana'o nii utaan iwanyukunuu, ipai wanyukunui taauzo-kao kawana'ati.
46 Kaimana'o nii manawun poitorui nyukunuu, unaobanaa kaawan an na'iki uikodan
uruu kaiman ukaudinan, ipai usha'apatan wuru'u panaobanaa dyuudanii kidaz usha'ap-
atan. 47 Okowaadan u'ati mishi'o, unaobanaa dyuudan nii uawunuutapan ipai aimaakan
wuru'u pa'idiwau kidaz. 4 Mazan aizii poitorui dikaudan an, sariaapa'o nii ukian, ‘Aona'o
nii onaobanaa wa'atin kadiman.” 4% Ukau'an uru'u naa uba'izitapan paawunuutapanii
pamin-kaudinannao. Uaroapatinan naa na'iki utuzapatinan naa po'idipauzonao tuma.
50 Bauda'apa kamoo kaawa'o nii unaobanaa wuru'u poitoruiz, aonaa uzauda-kidan
dono'o nii mani ukaawan. 5! Una'apan idi, tuukia'o nii panaobanaa pataka'utanuzu,
na'iki ukabootan niizu tawunao tuma'a taapinpainao kaimanainao nii kaikini'i. Na'ia'o
nii uzaadan na'iki ukuzowan paudako padopian idi.”

25

10 pa'inainao zunnao daua'o

1Jesus kian koshan, “Uruu dono kaikapa'o nii wuru'u Tominkaru naobanai-tinapanuz:
na'apa'o nii 10 pa'inainao zunnao kawan, na'akapainao palampan kida izaudapa'anan
mazida'o daonaiora. 2 Aizii baka'iauda'u idyaun, aonaa faitapinan, ba'oran baka'iau-
da'uinaouz, aitapina'o idyaun pa'an. 3 Maaitapin-kainao zunnao na'akan palampan kida,
mazan aona'a naa ina'akan palampan uu nii patuma. 4 Aitapinainao zunnao, ina'aka
pa'an palampan uu nii powa'a zii. > Tomunu'iki zii aonaa mazida'o daonaiora kaawan,
uruu idi zaudapainao zunnao da'awununun naa na'iki ida'awu'ukan naa.

6 “Tomun-zikon di'iti uru'u naa pidan kian diiwa'o ida'an, ‘Wa'ati'i naa mazida'o
daonaiora. Uwa'ati'i naa, uikodapa'an kizi'i naa uruu.’

7 “Ipai pa'inainaouz zunnao pokoda'akan, na'iki ikadishitan ipu'ukadan naa palam-
pan kida. 8 Aizii maaitapin-kainao zunnao kian aitapinainao ati, ‘Walampan kida
makada'anan naa, ukau'an utaa ulampan uu masakauda'u wa'ati, waka'uuta-kinaa nii
walampan kida.’

9“Aitapinainao zunnao kian, ‘Aonaa. Aona'o nii walampan uu turuan wataan an u'atiz.
Mishi'oraiman utoriinaka ulampan uu kida nii.” 1° Mazan itoria'anan pu'u zii palampan
uu kida nii, mazida'o daonaiora kaawa'akan naa. Aitapinainao zunnao zaudapainaouz
morota'akan naa pa'an mazida'o daonaiora tuma aroopa'azoo-kizai iti, na'iki paniinom
tarata'aka-kaoa'a naa. 1! Udauna'an zii maaitapin-kainaouz zunnao kaawan powaa ati.
Sariapa ikian mazida'o daonaiora ati, ‘Naobanai, Naobanai, puda'atin wa'ati.” 12 Mazan
ukian, ‘Okowaadan u'ati mishi'o, aonaa daitapan unao.””

*k
24:39 Genesis 7:6-24

13 Udauna'an Jesus kian naa patominapa-kidaniinao ati, “Ukau'an uzaudinapa
umashaapa, usha'apanum kau'an aonaa uaitapan na'apainim nii Daonaiora Aokazi Iki'o
kaawan.”

Idikinauda'u'o poitoruinao
daua'o
(Luke 19:11-27)

14“Kaikapa'o nii koshan Tominkaru naobanai-tinapanuz: na'apa umanawunu'o daon-
aiora makon kawan munapo'o wiizai di'iti. Pamakon ua'ii udapadan papoitorunao,
na'iki utaan naa tkaudin-kizi nii, marii kizi idiri'idan upuraatan pamakon daida. 15 Utaa
'ati papuraatan ika'iitan kawana'ati kida pasha'apatanuzu. Bauda'apa'o ati utaa
baka'iauda'u saako puraata, gold idi'o utoma-kao. Ba'oran ati utaa dya'utam saako
puraata, na'iki ba'oran ati utaa bauda'apa saako. Uruu dauna'an umakon naa. 16 Poitorui
zaamata'oraz baka'iauda'u saako puraata, makon sariapa ukaudina'anan ukaiwaan naa
wuru'u puraataz. Uruu idi udiri'idan papuraatan ikoda baka'iauda'u'a naa saako powa'a
zii. 17 Ba'oran poitorui zaamata'oraz dya'utam saako puraata, na'apa kapam, ukaudinan
ukaiwaan puraata taa-kariwaiz, na'iki uikoda dya'utama'a naa saako puraata powa'a zii.
18 Mazan poitorui zaamata'oraz bauda'apa saako puraata, umakon sariapa udidan wuru'u
panaobanaa taaniaz puraata pa'ati, aonaa ukaiwaanuzu.

19 “Kotua'iki udauna'an uru'u naa inaobanaa kaawan powaa ati, udapadan idyaun
koshan. Na'iki upishaan idyaun na'apam naa isha'apatan papuraatan. 20 Poitorui
zaamata'oraz baka'iauda'u saako puraata na'akan naa 10 saako puraata panaobanaa
ida'ati. Sariapa ukian panaobanaa ati, ‘Onaobanaa, putaanii sha'atii 6'ati baka'iauda'u
saako puraata. Putukapa na'apam &diridanuz. Oikoda powa'a zii baka'iauda'u saako
u'ida'an.” 21 Sariapa unaobanaa kian u'ati, ‘Pugaru, kaimana'o pusha'apatinan. Kaiman
pusha'apatan masakauda'u'o aimaakan Gtaanii pu'ati, ukau'an dtaan nii pu'ati powa'a
zii aimaakan kida pusha'apatan nii. Puwa'ati'i naa, pukonaukii kizi'i naa 6tuma.’

22 “Udauna'an poitorui zaamata'oraz dya'utam saako puraata kaawan panaobanaa
ida'ati. Ukian, ‘Onaobanaa, putaanii 8'ati dya'utam saako puraata, putukapa na'apam
ddiridanuz powa'a'o zii, dikoda dya'utama'a naa saako u'ida'an.’ 23 Sariapa unaobanaa
kian u'ati, ‘Pugaru, kaimana'o pusha'apatinan. Kaiman pusha'apatan masakauda'u'o
aimaakan Gtaanii pu'ati, ukau'an 6taan nii pu'ati powa'a zii aimaakan kida pusha'apatan
nii. Puwa'ati'i naa pukonaukii kizi'i naa 6tuma.’

24 “Udauna'an poitorui zaamata'oraz bauda'apa saako puraata kaawan panaobanaa
ida'ati,  Ukian panaobanaa ati, ‘Onaobanaa, daitapa dadara'o pidan pugaru,
pukasaba'uan paoribai aka kida aonaa pupaoriba kida mani. 25 Uruu idi &tarian
pu'ai, ukau'an ddidanaka wuru'u pupuraatanuz imi'i ka'azo ii. Mazan putukapa,
di'i naa pakawan wuru'u pupuraatanuz.’ 26 Sariapa unaobanaa kian u'ati, ‘Pugaru
maturuauka'o, na'iki zoonzio poitorui. Puaitapanii padamata dkasaba'uan paoribai aka
kida aonaa dpaoriba kida di'iki'o mani. 27 Mazan upu'u aonaa putaan dpuraatan puraata
dapunaa iti udiri'idin kizi na'ii. Di'i 6kawanu'o diri'idina'a naa mani dikodan dpuraatan.’
28 Uruu idi unaobanaa kian ba'oran papoitorunao ati. ‘Uzaamata bauda'apa'oraz saako
puraata u'ai na'iki utaa arawu atizu'u, kaina'a'oraz 10 saako u'ida'a. 2° Usha'apanum
kau'an ipai pidan kaimana'o ukaiwaan taa-kariwai pa'ati, powa'a'o nii zii utaa-kao
u'ati, dobata'o nii manawun. Mazan pidan aona'oraz ukaiwaan kaiman taa-kariwaiz
pa'ati, kanom taa-kariwaiz u'ati, zaamata-karu nii u'ai.” 30 Ukau'an ukaboota wuru'u
maturuauka'oraz poitorui paniba iti, maruta'o-karu iti. Na'ia'o nii uzaadan na'iki
ukuzowan paudako padopian idi.”

Pidannao buuta-kaoa'a naa
31 “Daonaiora Aokazi Iki'o kaawan dono umanawunu'o naobanai nii, ipai pa'angelin-
nao tuma. Uruu dono usakanatan nii umanawunu'o pataba ida'a, king nii. 32 Ipai'o
nii pidannao baokopata-kao u'ida'ati. Uru'o ni'i naa ubuutan idyaun, na'apa kaznizo

taapiki buutan kawan kaznizonao booginao™ ai. 33 Umuudan nii kaznizo kawanu'o
pidannao padiwa'ora antanapu. Boogi kawanuinao pidannao pa'ashabaron antanapu.
34 Udauna'an king kian ni'i naa padiwa'ora antanpu'o pidannao ati, ‘Uwa'ati, ddaru
kamunan-kidaniinao, uzaamata kizi'i naa kaiman kida'o aimaakan dnaobanaitapa-kizi
ii, minziiwa-kida-kariwaiz naa u'ati amazada toma-kao di'iki'o. 3> Usha'apanum kau'an
unao utaauzonii da'i dwanyukunuu nii 6zamazin dono. Utaauzonii da'i dtuzan nii
dmaradakon dono, na'iki kaiman da'i udapaapan 6garu GStawaraitan dono u'idi'iti.
36 Omakamichaniitan dono, utaauzonii da'i dkamichan nii. Okarinaan dono, uawunuu-
tapanii dgaru. Na'iki utukapa da'i dgaru Staraapa-kao dono.’

37 “Uruu idi kaimanainao kian nii u'ati, ‘Naobanai, na'apainim da'i watukapauzon
puzamazin na'iki wataan puwanyukunuu nii, oo pumaradakon na'iki wataan putuzan
nii? 38 Na'apainim da'i watukapan putawaraitan wa'ida'ati na'iki wadapaapan kaiman
pugaru, oo pumakamichaniitan na'iki wakakamichantan pugaru? 39 Na'apainim da'i
waawunuutapan pukarinaan, oo watukapa'anan pugaru putaraapa-kao dono?’

40 “King kian nii T'ati, ‘Okowaadan u'ati mishi'o, na'apainim usha'apatan na'apa'o
aimaakan bauda'apa'o dpidanan ati, aona'oraz umanawunun padamata, dgaru ati'o
wuru'u usha'apatanuz aimaakan.’

41“Udauna'an king kian nii pa'ashabaron antanpu'o pidannao ati, ‘Unao Tominkaru
dakotanii papataka'utan nii, umako 6'ai mamakadauzoko tikazi wu'iti, minziiwa-kida-
kariwaiz Satan na'iki uangelinnao ati. 42 Usha'apanum kau'an unao, aonaa da'i utaauzon
dwanyukunuu nii 8zamazin dono; aonaa da'i utaauzon Stuzan nii dmaradakon dono.
43 Na'iki aonaa da'i udapaapan kaiman 6garu Gtawaraitan dono u'idi'iti; dmakamichani-
itan dono, aonaa da'i utaauzon dkamichan nii. Okarinaan dono, aonaa da'i uawunuuta-
pan dgaru; na'iki aonaa da'i utukapa'anauzon dgaru Staraapa-kao dono.’

44 “Udauna'an ikian nii u'ati, ‘Naobanai, na'apainim da'i watukapauzon puzamazin,
pumaradakon oo putawaraitan oo pumakamichaniitan oo pukarinaan oo putaraa-kizai
ii, na'iki wamanyukunuuapakan pugaru?’

45 “Ukian nii, ‘Okowaadan u'ati mishi'o, kanom umasha'apatakanii bauda'apa'o 6p-
idanan ati, aona'oraz umanawunun kowas, umasha'apatakan aimaakan &'ati wuru'u.
46 Ukau'an idyuuda-kao nii karikaonanu'o pataka'utin-kizai iti. Mazan kaimana'o
pidannao, karikaonanu'o kakupa-kizai iti'o nii pa'an.””

26

Jesus zowia'azoo-kao
(Mark 14:1-2; Luke 22:1-2; John 11:45-53)

1 Aizii Jesus ipaian naa pakakuwaapan ipai aimaakan kida dau'an patominapa-
kidaniinao ati. Uru'u naa ukian 'ati. 2 “Uaitapanii sha'atii dya'utam kamoo dauna'ana'o
ni'i naa Passover Kamoon. Na'iki Daonaiora Aokazi Iki'o taa-kao ni'i naa tauka-karu nii
cross di'iti.”

3 Uruu dono Faadaanao zowaunaanao na'iki kazowautapainao Jewnao baokopatinan
Caiaphas, Umanawunu'o Faadaa dapu ii. 4Tkadakotinan na'ii pazowia'azon dau'u Jesus,
faitapa'azon na'apam nii pazaamatan Jesus pidannao daida'an. > Tkian, “Mazan aonaa
washa'apata'ana'a uruu amazada konaukii-kida-kao dono, panaadon wato'orataaka-
kidan nii pidannao.”

Zunaaba ramaudan Jesus Bethany ii
(Mark 14:3-9; John 12:1-8)
6 Aizii Jesus sookadinpan Bethany ii pidan Simon kia'o u'uu dapu ii, kabishopankauzo
kichana'iki-kizai bishoi idi. 7 Jesus na'ian dono zunaaba kaawan u'ida'ati, ona'akapan

kawinipina'o kaduunuribai pakinnaa zo'an, kuba™ idi'o utoma-kao. Sariapa oshootan

* k
25:32 boogi: English ida'an, goat. 26:7 kuba: wuru'u kubaz, udakota-kao Alabaster.

ipai wuru'u kaduunuribai Jesus zowau an uaroapatinan pu'u. 8 Jesus tominapa-
kidaniinao tukapan wuru'u oshootanuz kaduunuribai, uruu idi tuukii ito'oran udau'an.
Sariapa ikian, “Ei! Kanom ni'i naa owakudanuzu. ® Wuru'u kaduunuribaiz, turua'o utaa-
kao dobata'o puraata dikin ii, na'iki upuraatannaa taa-kao mapuraataniinao ati.”

10 Jesus aitapa na'apa'oram ikian, uruu idi ukian i'ati, “Kanom nii ukian aonaa
ukaimanan osha'apataniaz? Kaimana'o aimaakan mishi'oraiman wuru'u osha'apata-
niazu &'ati. 1! Karikaonanu'o nii ina'an utuma wuru'u mapuraataniinaouz, mazan
dgaru, aonaa karikaonanu'o nii mani dna'an utuma. 12 Wuru'u oshootanuz dnanaa

an kaduunuribai, ominziiwatan naa dnanaa ddida-kao ua'ii. 13 Mishi'o dkowaadan
u'ati, ipai na'ia'akam amazada kawana'ati, di'oraz Kaimana'o Kuwai kowaadapa-kao an,

ipai wuru'u osha'apataniaz &'ati, ukowaada-kao nii kapam. Na'iki karikaonanu'o nii
onyukunuitapa-kao wuru ida'ana'a osha'apataniaz 6'ati.”

Judas kaakapaan Jesus
(Mark 14:10-11; Luke 22:3-6)

14 Udauna'an bauda'apa pidan 12 Jesus tominapa-kidaniinao bii iki'o, Judas kia'o u'uu,
makon faadaanao zowaunaanao di'iti. 1> Na'iki upishaan idyaun, ukian, “Kanoma'o nii
utaa 0'ati 6zaamata-kidan winipinaa nii Jesus u'ati?” Sariapa faitaan 30 wizi'i kida'o
puraata, na'iki itaan naa u'atizu. 16 Uruu na'iki'o Judas di'itinpan naa na'apam nii na'iki
na'iam nii pazaamata-kidan Jesus 'ati.

Jesus aroopan patominapa-kidaniinao tuma Passover dono
(Mark 14:12-26; Luke 22:7-23; John 13:21-30; 1 Corinthians 11:23-25)

17 Kiwiitapa'o kamoo Mawiki'ina'o Bread Nikauzo-kao Kamoon kida dono, Je-
sus tominapa-kidaniinao wa'atin u'ida'ati, na'iki ikian u'ati, “Na'iam nii puaipan
waminziiwa-kidan Passover Kamoon wanyukunuunaa ni'o pu'ati?”

18 Jesus kian 'ati, “Umako donoi iti Jerusalem iti. Kaina'a pidan na'ii, na'iki ukii u'ati,
‘Tiichaa kian, Aizii amazada aitinpa'o &'ati kaawan naa, ukau'an Staapan nii Passover
Kamoon Stominapa-kidaniinao tuma pudapu ii.’” 1° Uruu idi imakon isha'apata'anan
naa Jesus paradan kawana'ati. Iminiziiwa-kidan naa Passover wanyukunuunaa.

20 Aizii masakauda'u kamoo tipitan dauna'an, Jesus sakanatan naa 12 patominapa-
kidaniinao tuma faroopa'azon naa. 2! Taroopan pu'a'a naa Jesus kian, “Okowaadan nii
u'ati mishi'o, bauda'apa pidan unao bii iki'o zaamata-kidan nii dgaru dtarubanao ati.”
22 Tuukii utominapa-kidaniinao kasha'oran una'apan idi pa'ati, uruu idi padawu'atiaaka
kida tkian u'ati, “Aonaa mazan 6garu mani, mishii dnaobanaa?” 23 Sariapa Jesus kian 1'ati,
“Bauda'apa pidan unao bii iki'o, damota'oraz bread patumaaka 6tuma, uruu zaamata-
kida'o ni'oraz 6garu. 24 Mishi aimaakan sha'apan nii Daonaiora Aokazi Iki'o ati, wuru

kawana'ati'o Tominkaru Paradan saada-kariwaiz udau'u. Mazan dikauda'o nii manawun
wuru baiaapanu'u pidan zaamata-kida'oraz Daonaiora Aokazi Iki'oraz. Kaiman zii mani

aonaa ushakatauzon.” 25 Udauna'an Judas, zaamata-kida'o ni'oraz uruu kian, “Kanom
mookoz, 6garu sha'a, Tiichaa?” Sariapa Jesus kian u'ati, “Oo, na'apa'o pukianuz.”

26 Taroopan pu'a'a naa, Jesus zaamatan bread na'iki utoriinapa-kidanuz. Udauna'an
udushoonuzu, uru'u naa utaanuzu ipai patominapa-kidaniinao kawana'ati, na'iki ukian
'ati, “Unika di'i, dhanaa wuru'u dtaaniaz u'ati.”

27 Udauna'an uzaamatan koopo kawazo'o wine idi, na'iki utoriinapa-kidanuz. Udau-
na'an utaanuzu i'ati na'iki ukian i'ati, “Ipai unao utuza di'i. 28 Di'oraz Gizain kainaabata'o
mishi'o nii Tominkaru sha'apatan pasha'apata'azooniaz pidannao ati.T Uruu &izain
shootan ida'an Tominkaru marina'atan iriba pidannao oian. 29 Okowaadan u'ati aona'o
nii dtuzan wine powa'a atii Stuzan pa'ina'o wine utuma 6daru Tominkaru naobanai-
tinapa-kizi ii.”

T 26:28 Tominkaru sha'apatan pasha'apata'azooniaz pidannao ati: Uruu dakota-kao Pa'ina'o Covenant. Putukapa
kaarita tokon ii, Parada-karu Masha'apannaada-kinao di'ii, ‘covenant’ waranu'u.

30 Aizii Tipaian dauna'an paaroopan, tkunuia'akan naa Tominkaru ati. Uru'u naa
imakon Olive Naawa iti.

Jesus kowaadan Peter taapa-kidan paaitapan paugaru
(Mark 14:27-31; Luke 22:31-34; John 13:36-38)
31Udauna'an Jesus kian T'ati, “Aizii wuru wamarutan ida'a, ipai'o nii uwa'akan dgaru.
Na'apa usaadinpan kawan kotua'oraz Tominkaru Paradan ida'a, ukianuz: ‘Ozowian nii
kaznizonao taapiki, na'iki ipai'o nii kaznizonao makoodanainan.’¥ 32 Mazan kadishitan

dauna'an dmawaka-kizi iki dmakon nii u'ua'ati Galilee Baara iti.”
33 Sariapa Peter kian u'ati, “Baokoinao mani wa'akan nii pugaru, mazan dgaru, aona'o

nii dwa'akan pugaru!”

34Jesus dako'atin Peter, ukian u'ati, “Okowaadan pu'ati mishi'o, wuru maruta'o ida'a,
kuruku ka'aranpan ua'ii, idikinau'o nii pukian pidannao ati, aonaa puaitapan dgaru.”

35 Mazan Peter ma'ozakadinan powa'a zii. Ukian, “Aonaa na'apainim nii 6kian aonaa
Gaitapan pugaru, atii dzowii-kao putumal” Ipai ba'oran tominapa-kida-kariwainao,
na'apa ikian kida kapam.

Jesus toriinpan Gethsemane ii
(Mark 14:32-42; Luke 22:39-46)

36 Udauna'an Jesus na'iki utominapa-kidaniinao makon naa Gethsemane$ iti. Na'ii
ukian T'ati, “Da'a'a naa zii pa'i usakanatapa'a otoriinpan pu'u di'itanpu'u.” 37 Una'aka
Peter na'iki dya'utam Zebedee dainao, James na'iki John patuma. Uruu na'ia'a naa
Jesus kasha'oran tuukii, udopian panyukunuu ii. 38 Sariapa ukian patumainao ati,
“Okaikapanuzu'u tuukii kasha'ora-karu dikintan dgaru, mawaka-karu di'iti manawun
dabatanuz. Una'a da'a'a upokodapa kizi 6tuma.”

39 Jesus makon masakauda'u umunapodinan 'ai, na'ia'a naa ukodoru'ukan udawukan
uawun imi'i baara iti, na'iki utoriinpan. Ukian, “Odaru, turuu mani, udobata-kida-
kao &'ai wuru'u di'oraz dbaiaapa'azooniaz, mazan aonaa daipan kawana'ati mani, soo
puaipan kawana'ati pa'an.”

40 Udauna'an ukaawan powaa ati patominapa-kidaniinao ida'ati, uikodan idyaun
da'awu'u naa. Uruu idi ukian Peter ati, “Aonaa mooko turuu upokodapan uawunuutapan
masakauda'u karikaonan Gtuma?” 41 Na'iki Jesus kian 1'ati, “Upokodapa na'iki utoriinapa
aonaa kizi ukaakinpan oia'o tiwaa-kidapan an unao. Udoronaa minziiwa padamata,

mazan unanaa ii aonaa uturuuan.” .
42 Udauna'an Jesus makon koshan utoriinpa'anan. Ukian, “Odaru, aizii aonaa na'itim

dono udobata-kida-kao &'ai wuru'u dbaiaapan ni'oraz, ukau'an marii mooko Gbaiaa-
panuz, usha'apakizi puaipan kawana'ati.” 43 Ukaawan powaa ati i'ida'ati, uikodan idyaun
da'awu'u naa koshan, aona'a naa ika'iitan papokodapan.

44 Uruu idi umakon koshan baukapa'a naa. Uruu idikinautan naa utoriinpa'anan.
Utoriinpan na'apa kiwiitapa'o patoriinpan kawan. 4> Udauna'an ukaawan naa powaa ati
patominapa-kidaniinao ida'ati koshan, na'iki ukian 'ati, “Ei, pakawan zii uda'awupan,
usookapan zii? Uabata, kaawa'a naa aita-kariwai amazada aizii, na'iki Daonaiora Aokazi
Iki'o kaakapaa-kaoa'a naa oiainao pidannao ati. 46 Ukau'an ukadishita'a naa, wamako'o
naa. Kaawa'a naa kaakapa'oraz 6garu!”

Judas zaamata-kidan Jesus
(Mark 14:43-50; Luke 22:47-53; John 18:3-12)

47 Jesus kadakotinan pu'u zii, Judas kaawa'akan naa. Uruu 12 Jesus tominapa-
kidaniinao bii iki'o. Una'aka patuma iriba pidannao kamarian za'aba'i kida'o na'iki
kazowintinapa kida'o atamun idi. Faadaanao zowaunaanao na'iki kazowautapainao
Jewnao dyuudanii Thao zaamata'o nii Jesus. 48 Aizii Judas kowaada'akani'i naa na'apam
nii pakainaabatan Jesus i'ati. Ukian T'ati, “Pidan &kissitaniaz ukaozoo, uruu wuru'u

¥ 26:31 Zechariah 13:7 § 26:36 Gethsemane: uruu olive baawu dakota-kariwaiz Gethsemane, Olive Naawa ia'o.
Puawunuuta Luke 22:39 di'ii.

uaipaniaz.” 4 Ukau'an sariapa Judas makon Jesus di'iti, ukian u'ati, “Kaiman, Tiichaa,”
na'iki ukissita'akan naa ukaozoo. 5 Uruu idi Jesus kian u'ati, “Opaonaru, pusha'ap-
ata'a naa wuru'u pusha'apata'azooniaz.”® Uruu'u naa Judas na'akapaniinao pidannao
kaawa'akan na'iki izaamata'akan naa Jesus. 5! Una'apan idi bauda'apa Jesus tominapa-
kidaniinao bii iki'o so'ota'akan pamarian za'aba'i na'iki usa'ukan Umanawunu'o Faadaa
poitoru tain, uwaota'aka. 52 Sariapa Jesus kian u'ati, “Pupaida pumarian powaa iti,
usha'apanum kau'an kanomanao mizaataaka'o marii ida'an, imawakan nii marii idi.
53 Aonaa mooko puaitapan turuu 6daru dyuudan iriba angelnao kaminka'uta'o nii dgaru
Spishaan an uruu? >*Mazan una'apan dono, aona'o ni'i naa kotua'o prophetnao saadanii
kidaz Tominkaru Paradan mishiinan, wuru'u sha'apa'o ni'oraz uaita-kao.”

55 Udauna'an Jesus kian zaamatainao ati paugaru, “Kandii nii uwa'atin ddau'ati
kaikapa'a, zaamata'ana'o kawan zowii-miki pidan? Wuru'u una'akanuz marii za'aba'i
kida na'iki uzowin kida? Ipai kamoo 6garu Tominkaru Dapu ii Stominapatin-kidan
pidannao, mazan aonaa uzaamatan dgaru na'apain. 56 Mazan di'ora'a aimaakan sha'apan
kaikapa'a, Tominkaru prophetinnao saadanii kida mishiin-kina'a naa,” ukian.

Udauna'an utominapa-kidaniinao kidoopan naa, iwa'aka'akan naa uruu.

Jesus kootowapa-kida-kao Jewnao zowaunaanao kanaapu ati
(Mark 14:53-65; Luke 22:54-55, 63-71; John 18:13-14, 19-24)

57 Udauna'an pidannao zaamatainaouz Jesus na'akan naa uruu Caiaphas
Umanawunu'oraz Faadaa dapu iti. Na'ia'a naa tiichaapauzonao Moses kakinaori dau'u
na'iki ba'orainao kazowautapainao Jewnao baokopatinan. 58 Peter na'iti uda'anan
Jesus, mazan munapo uwa'akinpan. Umakopaanan atii ukaawan Umanawunu'oraz
Faadaa panibazoota iti. Umorotan panibazoo ati, na'ii usakanatan watchmannao tuma,
utukapa'azon na'apam Jesus sha'apata-kao.

59 Aizii na'ia'a naa faadaanao zowaunaanao na'iki ipai kootowapa-kidauzonao pidan-
nao tiwaan paikodan pidannao mariidina'o nii Jesus dau'u, pazowii-kida-kinaa niiz,
60 mazan aonaa iikodan. Iriba padamata pidannao mariidinan Jesus dau'u, mazan upu'u
aonaa fikodan na'apa kida'o imariidinan. Udauna'an zii dya'utam daonaioranao kadishi-
tan na'ii tkakuwaapan, na'apa kida imariidinan Jesus dau'u. 6! Tkian, “Waabatanii di'oraz
daonaiorakian, ‘Turuu dmainaabatan Tominkaru Dapu, na'iki 6kadishita-kidanuz powaa
iti idikinauda'u kamoo ida'a.””

62 Sariapa Umanawunu'oraz Faadaa kadishita'akan na'iki ukian Jesus ati, “Aona'o nii
karikaonan na'apam pukian kaiwuru dau'ana'a pukaakapaa-kaoaz?” 3 Mazan aonaa
Jesus dako'atin uparadan. Udauna'an Umanawunu'oraz Faadaa kian u'ati koshan,
“Opishaan pugaru kakupa'oraz Tominkaru awun za'a, pukowaada wa'ati mishi'o mishi
pugaru Christ,t Tominkaru Dani?” 64 Jesus kian, “Oo, na'apa'o kaiwuru'u pukianuz.
Wuru dauna'ana'a utukapan nii Daonaiora Aokazi Iki'o sakanatapan Tominkaru diwa'ora
antanapu na'iki uwa'atin nii aokazi iki isha'iz paawa an.” 5 Sariapa Umanawunu'oraz
Faadaa kuzuuta'akan pakamichan pato'oran idi, na'iki ukian, “Uabata na'apam uwa-
zootapa'azon Tominkaru! Ukau'an kanom zii wazaudapa kaakapa'o nii uruu, waabatan
pu'a'a naa na'apam uwazootapa'azon Tominkaru! 66 Aizii mani na'apam ukian udau'an?”
Pidannao kian, “Turuu uzowii-kao.”

67 Udauna'an isopiautapanuzu paawun baara ati na'iki itiniautapanuz, ba'orainao
ta'ianuzu. 68 Tkian Jesus ati, “Pugaru Christ, ukau'an pokowaada wa'ati na'ia'oram pidan
tinika'oraz pugaru?”

Peter taapa-kidan paaitapan Jesus
(Mark 14:66-72; Luke 22:56-62; John 18:15-18, 25-27)

26:50 Opaonaru, pusha'apata'a naa wuru'u pusha'apata'azooniaz oo “Opaonaru, kandii nii puwa'atin?” T 26:63
Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu Masha'a-
pannaada-kinao di'ii.

69 Aizii Peter una'ian usakanatapan panibazoo ii. Poitoruiaba wa'atin u'ida'ati na'iki
okian u'ati, “Pugaru kapam Jesus, Galilee Baara san, tuma'o da'i.” 70 Mazan Peter taapa-
kidapa paaitapan Jesus. Ipai na'iainao kanaapu ati ukian, “Aonaa daitapan kanom daua'o

kaiwuru'u pukadakotinanuz.”

71 Udauna'an umakon panibazoo paniinomizi itinapu. Na'ii ba'oran poitoruiaba
tukapanuz na'iki okian na'iainao ati, “Di'oraz pidan, Jesus Nazareth san tuma'o uruu.”
72 Peter taapa-kida koshan, ukian, “Mishi'o Oparadan, aonaa Gaitapauzon wuru'u
pidanaz.”

73 Masakauda'u udauna'an pidannao na'iainao ikadishitapan wa'atin Peter ida'ati
na'iki ikian u'ati, “Mishi'o uiriban wuru'u pugaruz, usha'apanum kau'an na'apa pukaduz,

uparadan ida'an pukainaabatinan.” 74 Udauna'an Peter kian “Mishi'o kaiwuru'u
pup Y
Okianuz aonaa Gaitapan wuru'u uruuzu, aizii aonaa Sparadan mishiin dono, marii
Tominkaru pataka'utan 6garu.” Masha'apakii kuruku ka'aranpa'akan naa. 7> Sariapa

Peter nyukunuua'akan na'apam Jesus kiauzon pa'ati, “Kuruku ka'aranpan ua'ii, idikin-
au'o nii putaapa-kidan puaitapan dgaru.” Uruu idi Peter kodita'akan naa paniba iti na'iki
uzaadan tuukii.

27

Jesus na'aka-kao Pilate di'iti
(Mark 15:1; Luke 23:1-2; John 18:28-32)
1 Uruu chaapi'iki, chaapi'ikiiman ipai faadaanao zowaunaanao na'iki ipai kazowau-
tapainao Jewnao miitiniipan naa Jesus dau'u, na'apam nii pazowii-kidanuzu. 2 Uruu
dauna'an idodowa'akan naa Jesus na'iki ina'akan naazu naobanai Pilate di'iti.

Judas zowiinan
(Acts 1:18-19)

3 Judas kaakapaamikitina'oraz abatan naa Jesus zowia'azoo-kao, udi'itinpan na'iki
tuukii ukasha'oran pakaakapaan dau'an Jesus. Uruu idi sariapa umakon faadaanao
zowaunaanao na'iki kazowautapainao Jewnao di'iti ukiwa-kida'anan ipuraatan. 4 Ukian
T'ati, “O'oian, dkaakapan idi kaimana'o pidan, umasha'apatakan pu'u oia'o.”

“Aonaa usha'apan wa'ati, pugaru kii'an, pugaru wuru'u sha'apaapa'oraz na'apa'o,”
ikian u'ati.

5 Judas kaboota'akan naa puraata na'ii Tominkaru Dapu nazo ii. Udauna'an umakon
udyuukuruutina'anan naa.

¢ Sariapa faadaanao zowaunaanao zawadan wuru'u puraataz, na'iki ikian, “Di'oraz
puraata'a pidan zowii-kinao winipinaa wuru'u, ukau'an kakinaorii kawana'ati, aonaa
ukaimanan umuuda-kao Tominkaru Dapu'u ia'o puraata wiizi ii.” 7 Uruu idi tkadakoti-
nan udau'an atii Tha'apatan na'apa kida panyukunuu na'apam nii pakaiwaan wuru'u
puraataz. Tkian, kaiwaan niizu patorii-kinaa nii ka'uz tomiki amazadati, tawarainao
baaranaa nii. 8 Una'apan idi udakota-kao Izai Baara kii. Atii kai pakawan udakotapa-kao
na'apa. 9 Uruu prophet Jeremiah paradan mishiinan naa. Kaikapa'oraz ukian: “Izaamata
30 wizi'i kida'o puraata, Israelitenao aitan kawana'ati'o uwinipinaa ni'o. 10 Na'iki
ikaiwaanuz patorii-kinaa nii ka'uz tomiki amazadati, Tominkaru dyuudan kawana'ati
ogaru.”

Jesus tiwaa-kidapa-kao Pilate kanaapu ati
(Mark 15:2-15; Luke 23:3-5, 13-25; John 18:33—19:16)
11Uruu dono'o naa Jesus kadishita-kida-kao Pilate, Romannao naobanaa kanaapu iti,
na'iki upishaan Jesus, ukian, “Pugaru wuru'u naobanaiz, King ni'oraz Jewnao ati?”
“00, na'apa'o kaiwuru'u pukianuz,” Jesus kian u'ati.
12 Mazan faadaanao zowaunaanao na'iki kazowautapainao Jewnao kaakapaan dono
mazanuiman uruu, aonaa udako'atin idyaun. 13 Uruu idi Pilate kian u'ati, “Puabata
na'apam ikowaadanii ipai dikauda kida'o pudau'an? Upu'u zii aonaa pudako'atinuz?”

14 Mazan aonaa Jesus dako'atin na'apa'oram ikian padau'an, ukau'an tuukii Pilate
di'itinpan.

15 [pai wunu Passover Kamoon dono, naobanai kodita-kidauzon bauda'apa pidan
taraa-kizai iki, pidannao aiapanii ukodita-kida-kao, uruu naobanai kaduz wuru'u.
16 Uruu dono itaraapanii pidan, Barabbas kia'o u'uu, uruu kaimanaimana'o uaitapa-kao
usha'apatan dikauda kida'o aimaakan. 17 Aizii pidannao kasaba'ukinan dono'o naa, Pilate
pishaan idyaun, ukian i'ati, “Na'ia'oram pidan uaipan 6kodita-kidan u'ati, Barabbas

oo Jesus dakota-kariwaiz Christ™ kii?” 18 Una'apanuz paaitapan idi'o kazowautapainao
Jewnao na'akanuz Jesus pa'ida'ati, kishauzin idi'o karikaonan Jesus ati.

19 pilate sakanatapan pu'u pakootoopauzo-kizi taba ida'a, udaiaro dyuudan paradan
u'ida'ati, okian, “Aonaa pa'i pusha'apata'ana'a wuru'u pidanaz masha'apata-ka'oraz
oia'o, kichana'iki-kii shaa 6zanda'awun uruu dau'an, aonaa utaapan 6nyukunuu

kaiman.”

20 Mazan faadaanao zowaunaanao na'iki kazowautapainao Jewnao kakinaowan ipai
pidannao, marii kizi ipishaan Pilate kodita-kidan Barabbas, na'iki marii uzowii-kidan
pa'an Jesus. 2! Udauna'an Pilate pishaan naa mishi pidannao. Ukian i'ati, “Na'ia'oram
pidan uaipan okodita-kidan u'ati?”

“Barabbas,” ikian u'ati.

22*Na'apam nii 6sha'apatan naa Jesus dakota-kariwaiz Christ nii?” Pilate kian koshan
'ati.

“Marii utauka-kao cross di'iti,” tkian.

23 “Kandii nii, kanom mooko usha'apata dikauda'o nii?” Pilate kian upishaan idyaun.

Mazan powa'a zii tkadokon diiwa'o ida'an, ikian, “Marii utauka-kao cross di'iti.”

24 Aizii Pilate tukapan idi aonaa na'iti'i naa na'apam pakian powa'a udau'an, mazan
mishi'oraiman tuukia'a naa manawun pidannao to'oradinan, uruu idi'i naa uchikaan
paka'u wunu idi iriba'o pidannao awunuutapan pu'u, na'iki ukian 'ati, “Wuru ida'ana'a
daidan u'ati, aonaa Gaipan ati'o mani wuru di'oraz kaimana'oraz pidan zowia'azoo-
kaoaz.”

25 Una'apan idi, pidannao kadakon u'ati, “Marii mooko uzowii-kao winipinaa waotan

wa'ati na'iki waudainao ati,” ikian.
26 Uru'u naa Pilate kodita-kidan Barabbas pidannao ati, mazan Jesus uba'izii-kidan naa
pa'an, udauna'an utaa'akan naa Jesus tauka-karu nii cross di'iti.

Soldyaanao antamikitan Jesus pabanikian bii an
(Mark 15:16-20; John 19:2-3)

27 Udauna'an Pilate soldyaannao zaamatan naa Jesus, ina'akanuzu soldyaanao
mashaapa-kizi iti. Uru'u naa ibaokopatan ipai soldyaanao na'ii Jesus ida'ati. 28 Na'ii
fnarakadan ukamichan, na'iki tkakamichantanuz wuza'o kamicha, naobanai kamichan
kaduz idi. 29 Udauna'an itoman kowamai kaiwada-karu idi, na'iki tkakowamtan naaz
u'idi. Ttaan naa u'ati kapam uwadookori nii atamun idi uzaamatapan nii padiwa'ora
antanapu, na'apa king zaamatapauzon kawan pawadookori. Uru'u naa ikodoru'ukan
ukanaapu ati na'iki ibanikiitan naazu. Tkian, “Pugaru King, umanawunu'o Jewnao
naobanaa!” 30 Udauna'an isopiautapanuzu na'iki izaamatan u'ai atamun pataaniaz
uwadookori nii. Uruu idi'i naa izowiautapan uzowau. 3!Tipaian dauna'an pa'antamikitan
uruu, inarakadan naa u'ai pakaiwaada-kidaniaz kamicha u'ati, na'iki tkaiwada-kidan naa
ukamichan powaa iti. Udauna'an ina'akan naazu, itauka'anan naazu cross di'iti.

Jesus tauka-kao cross di'iti
(Mark 15:21-32; Luke 23:26-43; John 19:17-27)
32 Aizii ikoditan pu'u donoi iki, pamakopa-kizi an iikodapan pidan Cyrene san,t
Simon kia'o u'uu. Sariapa soldyaanao dyuudan una'akan Jesus crossannaa. 33 Tmakon

*
27:17 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu

Masha'apannaada-kinao di'ii. T 27:32 Cyrene: Africa ia'o wiizai.

atii fkaawan amazada iti dakota-kariwai Golgotha kii, na'apa'oraz amazada uu Pidan-
Zowau-Niwa'uz-naawa, kia'o wuru'u. 34 Na'ia'a naa itaan Jesus tuzan nii wine idi,

kawiki'ita-kariwai aimaakan kibia'o idi, mazan patiwaan dauna'an masakauda'uzu,
aonaa uaipanuzu.

35 Aizii soldyaanao taukan dauna'an Jesus cross di'iti, ibuutan naa ukamichan kida.
Udauna'an imakinaotan makinaonii, itukapa'azon na'ia'oram nii zaamata ukamichan

buutinpan kida.¥ 36 Udauna'an isakanatapan naa fawunuutapan Jesus na'ii. 37 Doko
antanapu uzowau paawa'a saada-kariwai atamun muna'a ikainaabata-kinaa kanom
dikini'ia'o uzowii-kao. Kaikapa'o isaadaniaz: “Di'i wuru'u Jesus, uruu King Jewnao ati.”
38 Na'apain uruu dono dya'utam koidimikinao tauka-kao cross di'iti kapam. Tmuudan
bauda'apa'o Jesus diwa'ora antanapu, ba'oran uwashabaron antanapu.

39 Pidannao dobatapainao na'an maonapa Jesus ida'an, iwa'uan pazowau kida, uruu
ibanikiitan naazu. 40Tkian, “Pugaru mainaabata'azo'oraz Tominkaru Dapu na'iki udau-
na'an pukadishita-kida'azoonuz idikinauda'utan kamoo ida'a, ukau'an aizii pukazan-
naatina'a naa. Umishiin dono pugaru Tominkaru dani, putoka'a naa pucrossannaa
di'ikil”

41 Aizii faadaanao zowaunaanao, na'iki tiichaapauzonao Moses kakinaori dau'u, na'iki
kazowautapainao Jewnao, na'apa kapam ibankiitanuz. 42Tkian, “Ukazannaata ba'orainao
pidannao, mazan aonaa uka'iitan pakazannaatinan pa'ida'a. Uruu King ni'o kaikini'i

Israel ati! Ukau'an marii utokan aizii cross di'iki, uruu wamishidan niizu! 43 Umishidanii
Tominkaru, ukau'an marina'a naa Tominkaru aidan pakazannaatan uruu kai, usha'a-

panum kau'an ukiinii ‘Ogaru Tominkaru dani!’” 44 Na'apa kapam koidimikinao tauka-
kariwainaouz cross di'iti Jesus dazaba'a, na'apa kapam ibankiitanuz.

Jesus mawakan daua'o
(Mark 15:33-41; Luke 23:44-49; John 19:28-30)
45 Aizii sakitapa kamoo di'iki aka amazada maruta'akan atii daawadata kamoo 3 o'clock
di'iti. 46 Aizii 3 o'clock mani, uru'u naa Jesus kadakon diiwa, “Eli, Eli, lama sabachthani?”
ukian. “Otominkarun, dtominkarun, kanom nii aonaa punyukunuupan dgaru?” kia'o

wuru'u ukianuz.
47Pabi'i kida pidannao maonapa'o tkadishitapan na'ii, fabata na'apam Jesus kian. Uruu

idi ikian, “Udapadan prophet Elijah.” 48 Sariapa bauda'apa pidan dima'akan sponge
dau'ati, na'iki udamotanuzu katama'o wine di'iti, na'iki usawadan naaz atamun ida'an
Jesus di'iti, Jesus tuzan nii. 49 Mazan baokoinao pidannao kian, “Marii una'ian pa'ida'a,
watukapa kizi Elijah wa'atin ukaminka'uta'ananuzu.”

50 Upu'a'a naa Jesus kadako'okan diiwa koshan, uruu umanizowanta'akan, umawakan
naa.
51 Na'apain aka kamicha mada Tominkaru Dapu nazoo$ buutapa-kinao kida kuzuu-

ta'akan ipai pazikon an, doko iki atii apowa ati. 52 Baaranai kida ipai ida'atina'akan na'iki
iriba Tominkaru pidanannao kadishitan tkakudan powaa iti. 53 Tkoditan baaranai iki kida.
Aizii Jesus kadishitan dauna'an pamawaka-kizi iki, uru'u naa wuru'u kadishitainaouz
pabaaranaa iki makon Jerusalem iti, na'iki iriba pidannao tukapan idyaun na'ii.

54 Aizii soldyaanao zowaunaa, pasoldyaannao tuma awunuutapainaouz Jesus, itukapa
wuru'u amazada nakainanuz na'iki ipai amazada sha'apanuz. Tuukii itarian! Uruu idi
ikian Jesus dau'an, “Wuru'u pidanaz, mishi'o mishi Tominkaru Dani uruu.”

55 Iriba zunnao awunuutapan Jesus na'ii, mazan munapo ikadishitapan. Wuru'u
zunnaouz Galilee Baara iki'o iwa'atin Jesus dawu'ati kaminka'uupainao uruu, sha'apata'o
kanom uaiapanii kida. 56 Na'iainao zunnao bii ii Mary Magdala sanaaba, na'iki Mary (oroo
James na'iki Joseph daro), na'iki Zebedee daiaro.

Jesus dida-kao daua'o
(Mark 15:42-47; Luke 23:50-56; John 19:38-42)

¥ 27:35 Psalm 2218 § 27:51 kamicha mada Tominkaru Dapu nazoo: Putukapa kaarita tokon ii ‘Tominkaru Dapu’
dau'an, Parada-karu Masha'apannaada-kinao di'ii.

57 Aizii kamoo tipita'anan di'iti'i naa, Arimathea san kaawan, uruu kapuraatanu'o
pidan, Joseph kia'o u'uu na'iki tominpa'o kapam Jesus di'iki. 58 Sariapa umakon
upishaa'anan Pilate Jesus nanaa dau'an, udida'azoonuzu. Pilate dyuuda Jesus nanaa
taa-kao u'ati. %9 Uruu idi Joseph toka-kidan naa Jesus nanaa cross di'iki, upapi-
dan naazu kaimana'o, pa'ina'o kamicha mada idi. ¢ Udauna'an umuudanuz diik-
i'i'o pakichada'akanii kuba pabaaranaa ni'o nazo iti. Udauna'an ukida'ukan udaru'o
kuba, udorodoraa-kidanuzu, utaratan naa baaranai paniinomizinaa u'idi, udauna'an
umako'okan naa. ¢1 Mary Magdala sanaaba na'iki ba'oranuaba Mary, isakanatapan na'ii
maonapa ubaaranaa ii.

Soldyaanao awunuutapan

Jesus baaranaa

62 Ba'oran kamoo uruu Sookapa-karu Kamoon dono faadaanao zowaunaanao na'iki
Phariseenao makon Pilate di'iti. 63 Tkian u'ati, “Naobanai, wanyukunuian na'a-
pam tawuru kianu'o mariidinauzoz pakakupan dono zii.  Ukian, ‘Idikinauda'u
kamoo 6mawakan dauna'an, dkadishitan nii kakupa koshan.” ¢4 Ukau'an pudyuuda
ubaaranaa awunuutapa-kao kaimanaiman atii idikinauda'u kamoo dauna'an. Panaadon
utominapa-kidaniinao wa'atin nii ikoidapa'ananuz. Udauna'an ikowaada'anan nii
pidannao ati, kian nii kadishita'a naazu pamawaka-kizi iki. Uruu dawu'itiini'o mariidin-
karu, powa'a'o nii zii udikaudan kiwiitapa'o mariidin-karu ai.”

65 Pilate kian i'ati, “Una'aka mooko soldyaanao, uawunuutapa-kida'a naa wuru'u

baaranaiz kaimanaiman.” ¢ Uruu idi imakon naa baaranai iti. Na'ii imuudan naa
pakainaariba kuba kida ukita-kao ai, na'iki iwa'akan naa soldyaanao awunuutapa'o nii

wuru'u baaranaiz.

28

Jesus kadishitan
pamawaka-kizi iki
(Mark 16:1-10; Luke 24:1-12; John 20:1-10)
1 Aizii Sookapa-karu Kamoon dauna'an, na'iki Sunday wakanada'anan di'iti, Mary
Magadalene na'iki ba'oran Mary awunuuta'anan naa baaranai. 2 Masha'apakiaka imi'i
baara nakainan ma'ozaka'o ida'an na'ii, Tominkaru angelin kaawan idi aokazi iki na'iki

umakon baaranai iti, udorodoraa-kida kuba baaranai ai, na'ii usakanatan uruu kuba
paawa'a. 3 Aizii angel aidinpan na'apa toroanaru kan-kanaapan kawan na'iki ukamichan

umanawunu'o ubarakan. 4 Tuukii soldyaanao awunuutapainao naka-nakaan patarian idi

u'ai, na'iki idorauta'akan naa mawakauanaka.
5 Aizii angel kian zunnao ati, “Aonaa utaria'ana'a, daitapa wuru'u uwa'atinuz utuka-

pa'anan Jesus, tauka-kariwaiz cross di'iti. © Aona'a naa uruu nii da'a'a, kadishita'a
naazu pamawaka-kizi iki, na'apa pakiauzon kawana'ati. Uwa'ati mooko da'ati'i utukapa
di'i wuru'u umuuda-kizinaoaz. 7 Ukau'an umako kadiman, ukowaada'an utominapa-
kidaniinao ati kadishita'a naazu pamawaka-kizi iki, na'iki mako'o naa uruu Galilee Baara
iti. Na'ia'o ni'i naa utukapanuz. Uruu 8kuwaa unao ati,” angel kian.

8 Uruu idi zunnao makon naa dopiauda'u'o ida'an, itarian mazan ikonaukian pu'u
kapam. Aizii imakon dimapa ikakuwaapa'anan naa Jesus tominapa-kidaniinao ati.
9 Masha'apakii Jesus aidina'akan ikanaapu ii, “Kaiman,” ukian {'ati. Sariapa Taita-
pa'akanuzu, uruu idi imako'okan u'idi'iti, ikodoru'ukan na'iki izaamatinan ukidiba
iki, Tmanawuntapanuz. 10 Udauna'an Jesus kian i'ati, “Aonaa utaria'ana'a. Umako,
ukowaada'an &'inawuzunao ati marii imakon Galilee Baara iti, na'ia'o nii itukapan
ogaru.”

Soldyaanao kakuwaapan paawunuutapankan dau'u

11 Aizii zunnao makopan pu'a'a naa, uru'u naa soldyaanao awunuutapainaouz
baaranai makon naa Jerusalem iti, tkakuwaapa'anan naa faadaanao zowaunaanao
ati ipai aimaakan sha'apa'o dau'an baaranai ii. 12 Sariapa faadaanao zowaunaanao

baokopatinan kazowautapainao Jewnao tuma. Uru'u naa imiitiniipan Taitapa'azon naa
na'apam pasha'apatinan. Ttaa dobata puraata soldyaanao ati. 13 Tkian 'ati, “Kaikapa
pa'i ukakuwaapa'a, ‘Upoitorunao koidapanka'a naa uruu aiwaka'an wada'awun daida.’
14 Aizii Pilate abatan an udau'an, waparadan nii u'ati unao dikin ii, aonaa kizi usha'apatan
unao.” 15 Uruu idi soldyaanao zaamata'akan naa puraata, imakon tkakuwaapa'anan naa
padyuuda-kao kawana'ati. Una'apan idi'o kaikapa'oraz kuwai kowaadapa-kaoa'a naa
ipai Jewnao kawana'ati atii kai.

Jesus taan papoiturunao sha'apatan ni'o udaru'o kaudin-kizai
(Mark 16:14-18; Luke 24:36-49; John 20:19-23; Acts 1:6-8)

16 Udauna'an 11 Jesus tominapa-kidaniinao makon naa Galilee Baara ia'o midukuo iti,
Jesus dyuuda kizi iti idyaun. 17 Ttukapan dono'o naa Jesus na'ii, sariapa imanawunta-
panuz. Mazan pabi'i kida idyaun aonaa imishidan Jesus wuru'u patukapaniaz. 18 Upu'a'a
naa Jesus wa'atin i'ida'ati, ukian 'ati, “Aizii ipai 6ma'ozakannaa taa-kao &'ati, turuu
Okazowautapan aokazi ii na'iki imi'i baara'a. 1° Ukau'an umako ipai pidannao di'iti
utominapa-kida kizi idyaun dtominapa-kidanii dau'u. Uchikaawunuu idyaun éDaru uu
ida'an, na'iki 6garu uDani uu ida'an na'iki Kaimana'o Doronaa uu ida'an. 20 Utominapa-
kida Spidanannao, iizo'ati kizi kaimanaiman ipai wuru'u dparadanuz 6dyuudaniaz
uizo'atin. Na'iki mishi, karikaonanu'o nii dgaru utuma, atii di'oraz amazada ikodan di'iti
patokon.”

.. _Mark |
Saadanii Kaimana'o Kuwai

Di'oraz kaarita daua'o
Di'oraz kaarita Mark saadanii. Jesus mawakan na'iki ukadishitan dono pamawaka-

kizi iki, pa'ina'o zii Mark uruu dono. Apostle Peter minauda'uitapauzonii uruu
pakakuwaatinan dono. Wuru'u Mark saadaniaz, Peter tukapanii na'iki uabatanii kida
Jesus di'iki. Rome iki'o wuru'u usaadanuz pakaaritan mishidainao Gentilenao ati'o,
pataka'uta-kariwainaouz.

Dobata Mark saadan Jesus sha'apatanii kida dau'an, na'iki utominapa-kidan dau'u
pidannao kapam. Karikaonan da'i Mark dakotauzon Jesus Tiichaa kii.

Kiwiitapa, pakaaritan ida'a, Mark kowaadan Jesus uruu Tominkaru dani. Udau-
na'an ukowaadan na'apam Jesus sha'apatan umanawun kida'o aimaakan di'itinapa-
kinai, aona'o turuu pidan sha'apatan, soo Tominkaru pa'an. Na'iki ukowaadan Jesus,
uruu Jewnao zaudapauzoniaz kazannaata'o ni'oraz paugaru. Uruu Jewnao dakotaniaz
Messiah kii Hebrew paradan ida'an; Greek paradan ida'an udakota-kao Christ kii. Na'iki
Jesus dakotan paugaru Daonaiora Aokazi Iki'o™ kii, utukapa-kidan Tominkaru wuru'u
dyuuda'oraz paugaru aokazi iki. Na'iki utukapa-kida mishi'o pidan paugaru, na'iki
Tominkaru kapam.

Mark kowaada kapam na'apam pidannao sha'apatinan, oo na'apam ikian Jesus kuwaa
na'iki usha'apatanii kida dau'an. Mark saadan pakaaritan, utukapa-kida'azon idi mishi
Jesus aipan ipai pidannao (Jewnao na'iki Gentilenao) tominpan pa'idi'iki. Uaipan
pidannao aitapan, pidan tominpa'o Jesus di'iki, umashaapan nii kaimanaaka Jesus tuma,
na'iki ubaokopatan nii panyukunuu Jesus tuma.

Kaina'a Mark dau'u kida'o kowaada-kao Tominkaru Paradan (New Testament) ida'a.
Panaadon udakota-kao John Mark kii. (Puawunuuta Acts 12:12, 25 ida'a; Acts 13:5, 13
ida'a; Acts 15:37-39 ida'a; Colossians 4:10 ida'a; 2 Timothy 4:11 ida'a; Philemon 1:24 ida'a.)
Iriba pidan zauda-kidan Mark wuru'u dakota-kariwaiz pa'ina'o pidan nii Mark 14:51-52
ida'a'oraz.

John Chikaawunuupauzo kaudin-kizi daua'o
(Matthew 3:1-2; Luke 3:1-18; John 1:19-28)
1Di'i Kaimana'o Kuwai sakadinan Tominkaru Dani Jesus Christ daua'o. 2 Usaadinpan
prophet Isaiah kaaritan kawana'ati:
“Tominkaru kian,
‘Odyuudan nii kakuwaapa'o nii pu'ua'ati,
saabaa'o nii dunapo pu'ati.’
3 Kaina'a'o nii pidan kadakoinpan diiwa,
mapidantaka'o amazada ii aka:
‘Putoma dunapo Naobanai ati,
pusaabaa sakitapa uchi'ika kizi nii
4 Mishi John Chikaawunuupauzo aidinan mapidantaka'o amazada ii, karikao-

nan ukadakotinan chikaawunuin-karu dau'u. “Utanawatina'a naa u'oian ai na'iki
uchikaawunuina'a naa. Uruu Tominkaru mainaabatan nii u'oian,” ukian pidannao

ati. 5 Iriba pidannao Judea Baara anainao na'iki donoi Jerusalem iki kida'o wa'atin
fabatapa'anan John kuwaa. Tkowaadan pa'oian kida, na'iki John chikaawunuuan idyaun
Jordan Wa'o ii. ¢ Ukamichan toma-kao camel idi idi'o, kaina'a kapam uzadawu wuzada-
kariwai madai, na'iki uwanyukunuu nii manorunaot na'iki maaba.

N
!

Daonaiora Aokazi lki'o: Putukapa kaarita tokon ii, Parada-karu Masha'apannaada-kinao di'ii. T 16
manorunao: oo chiwao, iriba'oraz imashaapan.

7 Aizii John kian pidannao ati, “Pidan wa'atipa'o ddawu'ati kaina'iki, uruu powa'a'o zii
umanawunun 6'ai. Aonaa 6turuan Sbuzuutan udazkidi zunaa.¥ 8 Ochikaawunuuan unao
wunu idi, mazan uruu, uchikaawunuuan nii pa'an unao Kaimana'o Doronaa idi.

Jesus Chikaawunuu-kao na'iki utiwaa-kidapa-kao
(Matthew 3:13—4:11; Luke 3:21, 22; 4:1-13)

9 Aonaa utomunu'ikin Jesus kaawan dauna'an Nazareth iki, Galilee Baara ia'oraz wiizai.
Na'apain John chikaawunuuan uruu Jordan Wa'o ii. 10 Jesus koditan dauna'an wunu
di'iki, sariapa utukapan aokazi da'ata-kao, na'iki Kaimana'o Doronaa wa'atin u'ida'ati
orid kawan. 11 Parada-karu kian aokazi iki, “Pugaru mishi ddani dmarainapanii; kaiman
manawun dnyukunuu pu'ati.”

12Jdauna'an Kaimana'o Doronaa dyuuda'akan naa umakon mapidantaka'o amazada
di'iti. 13 Na'ii umashaapan to'ora kida'o aimaakannao bii an 40 kamoo. Na'ii Satan tiwau-
tan patanawatan uruu oia'o di'iti, mazan angelnao kaawan idi u'ida'ati, tkaminka'utan
naazu.

Jesus kaawan ukowaada'anan Kaimana'o Kuwai
(Matthew 4:12-22; Luke 4:14-15; 5:1-11)

14 John taraa-kao dauna'an, Jesus makon Galilee Baara iti, ukowaada'anan naa
Kaimana'o Kuwai Tominkaru di'iki'o. 15 Ukian pidannao ati, “Aizii kamoo mishiinan
kaawa'azon naa, Tominkaru Naobanai-tinan maonapata'a naa. Utanawatina'a naa u'oian
ai kida na'iki umishida wuru'u Kaimana'oraz Kuwai.”

Kopautapauzonao da'anan Jesus
16 Jesus makopaanan pu'u maonapa Galilee Karishiiz danomata, utukapa dya'utam
kopautapauzonao, Simon pa'inawuzu Andrew tuma. Izaamaapan kopau pasairon
ida'an karishii baoko iki. 17 Jesus kian i'ati, “Uwa'ati dtuma 6tominapa-kida kizi unao
uzaamaapan dau'u pidannao.” 18 Sariapa fwa'aka'akan pasairon kida na'iki ida'ana'akan

naa uruu.
19 Na'iki'o udobata'akan, sariapa utukapan dya'utam pidannao koshan, James na'iki

John, Tnao Zebedee dainao. Tminziiwatan pasairon kida pakanawan zo'o. 2° Sariapa
Jesus dapadan idyaun paminauda'unao nii. Uru'u naa iwa'aka'akan naa padaru Zebedeez
kanawa zo'ii poitoruinao tuma, imako'okan naa Jesus tuma.

Ma'ozaka'o ida'an Jesus tominapatin-kidan pidannao
(Luke 4:31-37)

21 Uruu dauna'an Jesus kaawan Capernaum iti patominapa-kidaniinao tuma. Na'iki
Sookapa-karu Kamoon dono'o naa, Jesus makon synagogue$ iti. Na'ia'a naa ukakinaopan
pidannao. 22 Pidannao abatapainaouz uruu, tuukii idi'itinpan uparadan dau'u, usha'a-
panum kau'an utominapatin-kidan idi idyaun paaitapan ida'an pa'an, aonaa wunao
kawan mani'i tiichaapauzonaouz Moses kakinaori dau'u.

23 Upu'u pidan, oia'o doronai zaamatapanii morotan synagogue nazo iti, sariapa
ukadakonaakan. 24 Ukian, “Jesus, Nazareth san, kanom dii pusha'apata'azon watuma?
Puwa'atin pumainaabata'azon sha'a waunao? Qaitapanii pugaru Tominkaru di'iki'o
puwa'atin.”

25 Sariapa Jesus mashaatan oia'o doronai, ukian, “Pumashaada na'iki pukodita wuru
aia'apidanaz.” 26 Sariapa wuru'u oia'o doronaiz ziiautapanuzu na'iki ukadako'okan diiwa
kapam, uruu mazan uso'otina'akan naa u'idi'iki.

27 Uruu dauna'an tuukii manawun pidannao di'itinpan. Na'iki ipishautaakan pa'ati-
aaka kida, “Sha'apa'oram kaduz kakinaori'i naa wuru'u? Pa'ina'ora'a naa kakinaowapa-
karu aona'o waabatauzon? Di'ora'a pidan paradinan pama'ozakan ida'an, atii oia'o
doronainao izo'ati zii uparadan.”

28 Uruu idi kadiman ukaunamanaata-kao ipai wiizainao kawana'ati Galilee Baara ii aka.

:7 Poitorui kaudin-kizi wuru'u ubuzuutanuz panaobanaa dazkidi zunaa. :21 synagogue: kabaun Jewnao
17 Poitorui kaudin-kizi wuru'u ubuzuutanuz panaobanaa dazkidi § 121 synagogue: kab
baokopainapa-kizi. Putukapa kaarita tokon ii, Parada-karu Masha'apannaada-kinao di'ii.

Jesus kakudan pidannao
(Matthew 8:14-17; Luke 4:38-41)

29 Jesus ipaian dauna'an pachoochiipan synagogue ii, na'iki ukoditan paminauda'unao
tuma. Imakon sariapa Simon na'iki Andrew dapu iti, James na'iki John mako'o kapam
ftuma.

30 Uruu dono Simon imauzo karina'o, tuukii omada wiichan pakarinaan idi, aonaa
turuu okadishitan. Aizii Jesus kaawan pu'u na'iti, sariapa ikowaadan okarinaan
u'ati. 3! Jesus makon o'idi'iti, sariapa uzaamatanuzo paka'u kadu iki na'iki ukadishita-
kidanuzo. Uru'u naa okakuda'akan, udauna'an otaan naa iwanyukunuu nii.

32 Uruu wachuupunin, kamoo tipitan dauna'an, pidannao kaawa-kidan Jesus ida'ati,
ipai karinainao na'iki oia'o doronainao zaamatapaniinao kida kapam. 33 Ipai na'ii sannao
kasaba'ukinan kida kabaun panibazoota an. 34 Uruu dono Jesus kakudan iriba karinainao
na'iki iriba ukodita-kidan oia'o doronainao pidannao ai kapam. Aonaa utaapadan oia'o
doronainao paradan, usha'apanum kau'an faitapan idi uruu.

Jesus kakinaopan Galilee Baara ii
(Luke 4:42-44)

35 Ba'oran kamoo wakankanaanin, Jesus koditan kabaun iki. Umakon paba'orantin
wiizai iki mapidantaka'o amazada iti, na'ia'a naa utoriinpan. 3¢ Simon na'iki uminau-
da'unao, idawatapan naa uruu, 37 atii iikodanuzu. Tkian u'ati, “Ipai pidannao dawatapan
pugaru.”

38 Jesus kian 'ati, “Wamako ba'oran wiizai kida di'iti. Na'ii aka'o nii dkakinaopan,
usha'apanum kau'an na'apa'o dau'ati'o 6wa'atin da'ati'i.” 3° Uruu idi Jesus chi'ikapan
ipai Galilee Baara an kida'o wiizai kawana'ati, ukakuwaapatinan ipai synagogue kida
kawana'ati, na'iki ukodita-kidan ipai oia'o doronainao pidannao ai kida.

Jesus kakudan pidan powaa iti
(Matthew 8:1-4; Luke 5:12-16)

40 pidan kaawan Jesus ida'ati baiatina'o kichana'iki-kia'o bishoi* idi. Ukodoru'ukan
ukanaapu itinapu, tuukia'o ida'an upishaan, uaipan Jesus kaminka'utan paugaru. Ukian,
“Punyukunuu na'apan an, pusaabaa wuru'u 6kabishopanuz.”

41 Jesus kasha'ora-kida uruu na'iki upishatanuzu paka'u idi, “Oo, na'apa mishi
dnyukunuu, dkaminka'utan nii pugaru.” Na'iki ukian, “Pusaabain powaa iti koshan!”
42 Sariapa mishi umada saabaina'akan. 43 Udauna'an Jesus kakinaowa'akan naa
uruu, udyuuda'akan naa kapamazu. 44 Upu'u ukian u'ati, “Puabata, aonaa pa'i
pukowaada'ana'a pidan ati. Mazan pumako sariapa faadaa di'iti utukapa kizi pusaabaa-
kao. Na'apain putaa'a naa uzainao faadaa ati, uzowii kizi'i naa idyaun kawaodapa-kizai
paawa ii, Moses kakinaori kawana'ati,T na'iki pidannao tukapa kizi mishi kaimana'a naa
pusaabaa-kao.”

45 Uru'u naa mazan pidan mako'okan naa, na'iki ukakuwaapan ipai amazada
kawana'ati na'apam pasaabaa-kao dau'u. Kuwai abata-kao idi'i naa ipai wiizai kida
kawana'ati, aona'a naa Jesus ka'iitan pa'aidinan wiizai kida di'iti. Usha'apanum kau'an
uaitapanii iriba'o nii manawun pidannao zaudapan paugaru na'ii. Una'iakapan naa
umashaapan mapidantaka'o amazada di'ii. Na'iti'i naa pidannao makon u'idi'iti ipai
Galilee Baara iki kida.

2
Jesus chi'ika-kidan
machi'ikaka'o pidan
(Matthew 9:1-8; Luke 5:17-26)

1:40 kichana'iki-kia'o bishoi: aona'o ukasaranaa nii, tuzuinba'o kapam ba'oran pidan di'iti. Putukapa kaarita tokon
ii Masha'apannaada-kinao di'ii. T 144 Leviticus 14:1-18

1Jesus kiwan powa'a iti Capernaum iti. Aonaa zii kamoo dobatan iriba, udauna'an,
uunamunaa abata-kao kaina'a uruu pasookapauzo-kizi kabaun di'ii. 2 Uruu idi iriba
pidannao baokopatinan u'ida'ati, paida kabaun nazoo, atii paniba ii aka. Jesus kowaadau-
tan pu'u Kaimana'o Kuwai i'ati, 3 uru'u naa 4 pidannao kaawa-kidan machi'ikaka'o pidan
Jesus ida'ati, Taipan ukakudanuzu. 4 Mazan pidannao iriban idi aonaa faitapan na'apam
pamorota-kidan uruu Jesus di'iti. Uruu idi ibadakatan kabaun zowau'u, na'iki'i naa
imorota-kidan wuru'u machi'ikaka'oraz pawashatinapa-kizi baara an.

5Jesus tukapan idi mishi imishidan tuukii manawun, ukian machi'ikaka'o ati, “Odani,
pu'oian mainaabata'aka-kaoa'a naa.”

6 Na'a'o kapam tiichaapauzonao Moses kakinaori dau'u ibii'i isakanatapan. Sariapa
idi'itinpan. 7 “Kandii nii uparadan kaikapa'a? Uwazootapa'azon Tominkaru paparadan
ida'an! Soo bauda'apa Tominkaru turua'o umainaabatan pidan oian.”

8 Jesus aitapa na'apam idi'itinpan, uruu idi ukian f'ati, “Kandii nii udi'itinpan
ddau'u kaikapa'a? 9 Na'ia'oram masha'apannaa: ‘ipai pu'oian mainaabata-kao’ kii, oo
‘pukadishita na'iki puchi'ika’ kii?

10“Ukau'an, daidan nii u'ati na'apam Daonaiora Aokazi Iki'o kaina'a uma'ozakan da'a'a
imi'i baara'a, turuu umainaabatan oii-karu kida.” Uru'u naa ukia'akan machi'ikaka'o
pidan ati, 11 “Okian pu'ati, pukadishita, puzaamata puwashatinapa-kizi, na'iki pukiwa'a
naa pudapu iti.”

12 Tpai awunuutapainao awun za'a, machi'ikaka'o pidan kadishita'akan, uzaa-
mata'akan pawashatinapa-kizi, na'iki ukiwa'akan naa padapu iti. Tuukii 1di'itinpan
na'iki ikonaukii-kidan Tominkaru. Tkian, “Mishi'o mishi Tominkaru umanawunun!
Aonaa watukapauzon aimaakan sha'apata-kao kaikapa'al”

Jesus dapadan Levi

(Matthew 9:9-13; Luke 5:27-32)

13 Jesus makon koshan Galilee Karishiiz danoma iti. Iriba pidannao kaawan u'idi'iti,

iki ukaki idyaun. u u u'uutu vi, u i,
na'iki ukakinaopan idyaun. 14 Udauna'an udobatapan pu'u utukapa Levi, Alphaeus dan
zaamaapauzo tax puraatannaa, sakanatapan pakaudin-kizi kabaun nazo ii. Jesus kian

t t kanat kaudin-kizi kab k

u'ati, “Puwa'ati 6tuma.” Levi kadishita'akan uda'ana'akan naazu.

15 Aizii Jesus aroopan dono'o naa Levi dapu ii patominapa-kidaniinao tuma, iriba
zaamaapauzonao tax puraatannaa na'iki ba'oran oiainao pidannao da'anpan Jesus. Na'ii

t t 'iki ba' d da' Na'

faroopan utuma kapam. 1¢ Na'a'o kapam ibii'i tiichaapauzonao Moses kakinaori dau'u,
zaamatinpainaouz Phariseenao® di'iti. Ttukapan idi uaroopan wunao tuma'a oiainaouz
pidannao, na'iki zaamaapauzonaouz tax puraatannaa, sariapa ipishaan utominapa-
kidaniinao, “Kandii nii Jesus aroopan kaikapainao pidannao tuma'a?”

17Jesus abata na'apam ikian, na'iki ukian 'ati, “Ziwu'o pidan, aonaa uaipan daakataa,
soo karina'o. Owa'atin aonaa ddapada'anan mani kaimanainao, mazan ddapada'anan
oiainao pa'an.”

Sanadinapa-karu
(Matthew 9:14-17; Luke 5:33-39)

18 Baukapaiman John Chikaawunuupauzo kakinaopauzoniinao na'iki Phariseenao
sanadinpan.¥ Pidannao pishaan Jesus, “Kandii nii wunao sanadinpanu'u, mazan
putominapa-kidaniinao aonaa isanadinpan?”

19Jesus kian, “Turuu uaitapan dapada-kariwainao kiwan maaroopaka-daun, mazida'o
aroapa-kizi iki? Aonaa! Mazida'o na'an pu'u manawun ituma aona'o nii imaaroapakan.
20 Mazan kamoo kaawan nii, uruu mazida'o na'aka-kao ni'i naa 'ai. Na'apaini'o nii pa'an
isanadinpan.

*
2:14 zaamaapauzo tax puraatannaa: Putukapa kaarita tokon ii, Parada-karu Masha'apannaada-kinao di'ii. T 216

Pharisee: Putukapa kaarita tokon ii, Parada-karu Masha'apannaada-kinao di'ii. ¥ 218 sanadinpan: Uruu
zamazidin-karu. Putukapa kaarita tokon ii, Parada-karu Masha'apannaada-kinao di'ii.

21 “Aonaa na'ia'oram pidan zimindotan pakamichan zaam pa'ina'o kamicha idin idi,
uchikaa-kao dono sariaapa'o nii pa'ina'o kuzuutanuzu powa'a zii manawun. 22 Aonaa
pa'ina'o toma-kariwai riwunii paidauzo-kao kaiwapa-kariwai'i naa riwunii kinnaa$
zo'iti. Upaida-kao an uzo'iti, riwunii kataman dono, sariaapa'o nii riwunii tada'okanuzu
na'iki uwakudinan nii, ukinnaa aona'o ni'i naa ukaiwaa-kao powa'a kapam. Uruu idi
pa'ina'o riwunii toma-kao an, pa'ina'o nii ukinnaa toma-kao kapam.”

Sookapa-karu Kamoon naobanaa
(Matthew 12:1-8; Luke 6:1-5)

23 Jesus dobatapan zakapu zo'an Sookapa-karu Kamoon dono. Utominapa-kidaniinao
makopaanan pu'u utuma, ikaraowaanan paoribai wheat aka inikapaanan naazu. 24Na'a'o
Phariseenao ituma. Sariapa ikian Jesus ati, “Putukapa, putominapa-kidaniinao, aonaa ii-
zo'atin mani wakakinaorinaa wuru'u isha'apatanuz kaikapa'ora'a Sookapa-karu Kamoon
dono.”™

25 Jesus dako'atin idyaun, ukian, “Aonaa mooko utukapauzon kaarita ida'a'oraz
usaadinpan kanom King David sha'apatauzonii, tawuru'u uzamazin dono'oraz pam-
inauda'unao tuma? 26 David morotan Tominkaru Dapu iti, na'iki unikan bread taa-
kariwaiz Tominkaru ati. Faadaa Abiathar kazowautapan dono'o Tominkaru Dapu,
wuru'u ina'apainapanuz. Wakakinaorinaa kiauzon pu'u soo faadaanaou'o nii nika
wuru'u breadiz. Mazan David upu'u unikanuz na'iki utaa kapamaz paminauda'unao ati.”

27 Udauna'an powa'a zii ukian 1'ati, “Sookapa-karu Kamoon toma-kao pidan ati'o,
aonaa pidan toma-kao Sookapa-karu Kamoon ati. 28 Ukau'an Daonaiora Aokazi Iki'o,
uruu Sookapa-karu Kamoon Naobanaa pa'an.”

3

Pidan aona'o uka'u kaimanan
(Matthew 12:9-14; Luke 6:6-11)

1 Jesus makon naa powaa iti synagogue iti, na'ia'o pidan aona'o kanom usha'apatan
paka'u mawakan idi. 2Na'a'o pidannao Phariseenao bii'i, faipan patukapan Jesus sha'ap-
atan pana'iti'o aimaakan pakakinaorinaa ai. Uruu idi faipan naa patukapan ukakudan nii
mani wuru'u pidanaz Sookapa-karu Kamoon dono oo aonaa. 3 Jesus kian wuru ati'i pi-
danaz aona'oraz uka'u kaimanan, “Puwa'ati da'ati'i pidannao kanaapu ati.” 4 Udauna'an
Jesus pishaan pidannao kaikapa'a: “Na'apa dii kakinaorii aipan washa'apatinan Sookapa-
karu Kamoon dono? Wakaminka'uta oo wapataka'uta wairiban? Wakakuda oo wazowii
pidan?” Mazan aonaa karikaonan idako'atin uparadan. > Uruu idi Jesus to'oran,
uawunuudanaan i'ati. Una'apan pu'u tuukii ukasha'ora-kidan idyaun, ikashadamikin
pu'u. Uruu dauna'an ukian pidan ati, “Putunuuta puanoba.” Utunuuta'akanuzu,
sariapa uka'u saabaina'akan. ¢ Uruu idi'i naa Phariseenao mako'okan naa synagogue iki,
imiitiniipan Herod pidanannao tuma, na'iki ibaokopatan padi'itinpan Taipan pazowian
Jesus.

Iriba'o pidannao karishii danoma'a ibaokopatinan

7 Jesus makon patominapa-kidaniinao tuma Galilee Karishiiz danoma iti, na'iki iriba
pidannao da'anpan uruu na'iti. Twa'atin Galilee Baara iki, Judea Baara iki, & na'iki
Jerusalem iki kida. Na'iki ba'orainao wa'atin kida Idumea Baara iki, waoko itanpu'oraz
Jordan Wa'o ai baara iki, na'iki ba'orainao Tyre na'iki Sidon Baara iki kida. Ipai wuru'u
pidannao kaawanuz na'ati iabatan idi'o Jesus sha'apatan kaiman kida'o aimaakan.
9 Pidannao iriban idi utukapan, udyuudan patominapa-kidaniinao na'akan kanawa pa'i-
da'ati, aonaa uaipan pidannao chakatinan pa'ida'ati. 10 Usha'apanum kau'an ukakudan
dauna'an iriba karinainao pidannao, na'iki ba'orainao dikintinan faipan papishatan
uruu. 1 Na'apainim karikaonan pidan kaina'a'o oia'o doronai u'ida'a tukapan Jesus,

*
§ 222 riwunii kinnaa: wine kinnaa. Putukapa kaarita tokon ii, Parada-karu Masha'apannaada-kinao di'ii. 2:24
Phariseenao ati, Jesus tominapa-kidaniinao kaudinan wuru'u ikaraodanuz wheat aka kida Sookapa-karu Kamoon
dono.

sariapa udorauta'akan ukanaapu ati pakadakoinan tuma, ukian u'ati, “Pugaru mishi,
mishi'o Tominkaru Dani!”

12 Mazan Jesus kakinaowan oia'o doronainao ma'ozaka'o ida'an. Ukian, “Mana'a pa'i
ukowaada'ana'a kanom kaduz wuru'u 6garuz.”

Jesus zaamatan 12 pidannao patominapa-kidaniinao bii iki
(Matthew 10:1-4; Luke 6:12-16)
13 Jesus makon naawazi paawa iti, na'iki'i naa udapadan pa'ida'ati pidannao paaiapani-
inao. Uruu idi imakon u'idi'iti. 14Tbii iki'i naa uzaamatan 12 pidannao. Udakotan idyaun

l % .o k. oo o X h 1 .o
apostlenao nii. Jesus kian pazaamataniinao ati, “Ozaamatan unao mashaapa'o nii
Stuma. Odyuudan nii unao kakuwaapatina'o nii kaimana'o parada-karu dau'u, 15 na'iki

Staan nii uma'ozaka-kinaa nii uwaata-kinaa nii oia'o doronainao.”
16 Kaikapa'o T'uu kida wuru'u 12 uzaamataniinaouz: Simon (Jesus ka'uutaniazu

Peter kii), 17 James na'iki John, Zebedee dainao (Jesus ka'uutan idyaun Boanerges kii,
“Toroanaru kawanuinao” kia'o wuru'u idakota-kaoaz), 18 Andrew, Philip, Bartholomew,
Matthew, Thomas, James Alphaeus daniz, Thaddeus, Simon uruu zaamatinpauzoz pidan-

nao di'iti, tiwautauzonaouz pawaatan Romannao, 1° na'iki Judas Iscariot, kaakapa'oraz
Jesus.

Pidannao kian kaina'a oia'o doronainao zowaunaa Jesus ida'a
(Matthew 12:22-32; Luke 11:14-23; 12:10)

20 Udauna'an Jesus kiwan pasookapauzo-kizi kabaun iti'i naa. Na'ii iriba pidannao
kasaba'ukinan u'ida'ati koshan; uruu idi Jesus, patominapa-kidaniinao tuma, aona'a naa
faitapan na'apam panikan pawanyukunuu.

21 Uiribannao abatan idi uunamunaa, sariapa imakon ina'ananuzu, “Madoronaita'a
naa uruu, padi'itinpan idi tuukii!” pidannao kian idi.

22 Tiichaapauzonao Moses kakinaori dau'u, wa'atiinao Jerusalem iki, kian, “Kaina'a
Beelzebul® u'ida'a, oia'o doronainao naobanaaz, uruu taa'oraz pama'ozakan u'ati,
uwaata-kinaa nii oia'o doronainao.”

23 Jesus dapadan pidannao pa'ida'ati, uparadan 'ati di'itinapa-kinai kuwai ida'an,
“Na'apam nii mooko Satan kodita-kidan Satan? 24 Aizii wiizai buutinan an mani na'iki
imizaataakan pa'atiaaka, aona'o nii imashaapan kaiman. 25 Pidannao mashaapainao
bauda'apa'o kabaun ida'a buutaakapan an mani na'iki imizaataakan pa'atiaaka, aona'o
nii imashaapan kaiman. 2¢ Ukau'an Satan tonaazinaa mizaataakapan an pa'atiaaka,
katokon-tina'o nii unaobanai-tinpan.

27 “Aonaa turuu pidan morotinan na'iki ukoidapan ma'ozaka'o pidan dapu iki, soo
udodoo-kao an kiwiin zii, udauna'an turuu usha'apauz kida koidapa-kao. 28 Okowaadan
nii pu'ati turuu pidannao sha'apatanii oii kida'oraz so'ota-kao i'ai na'iki ipai wuru'u
idakomikitinanuz. 2° Mazan na'ia'oram pidan dakoopa'oraz Kaimana'o Doronaa, aona'o
nii u'oian so'ota-kao u'ai, karikaonanu'o nii u'oian naa.” 3° Jesus kian kaikapa'a,
pidannao kian idi, “Kaina'a oia'o doronai u'ida'a.”

Jesus daro na'iki u'inawuzunao
(Matthew 12:46-50; Luke 8:19-21)
31Udauna'an Jesus daro na'iki u'inawuzunao kaawan, ina'ian paniba ii kadishitapan.
Idyuudan paparadan u'idi'iti, Taipan uwa'atin pa'ida'ati. 32Iriba'o pidannao sakanata-
painaouz udazaba an kian u'ati, “Kaina'a pudaro, pu'inawuzunao na'iki pudadakoonao
paniba ii, faipan pugaru.”
33 Jesus dako'atin na'iki upishaan idyaun, “Kanom ddaro nii? Kanom &'inawuzunao
nii?” 34 Uawunuupan padazaba ainao ati, “Dii ddaro na'iki 8'inawuzunao. 35 Kanom
sha'apata'o Tominkaru aiapanii, uruu 8'inawuzu, 6dadakoo, na'iki ddaro.”

*
3:14 apostlenao: dyuuda-kariwai kakuwaapa'anan Tominkaru naobanai-tinan dau'u. T 3:22 Beelzebul: ba'oran
kaarita ida'a udakota-kao Beelzebub kii. Uruu Satan.

Pidan paopauzo daua'o
(Matthew 13:1-9; Luke 8:4-8)

1 Jesus kakinaopan koshan Galilee Karishiiz danoma ii. Pidannao iriban idi, Jesus
paidinan kanawa zo'iti, na'ia'a naa usakanatapan. Kanawa mashaapan munapo zaa
karishii danoma ai, na'iki iribainao pidannao ipai ikadishitapan karishii danomata kida.

2 Jesus tominapatin-kidan pidannao di'itinapa-kinao kuwai kida ida'an. Ukian 1'ati,
3“Aizii uabatal Kaina'a pidan makon upaowinpa'anan. 4 Zakapu baara ia'a naa upararaan
naa uudai kida. Ba'oran uudai kida waotan dunapota karikaonan. Udauna'an kotu'uznao

kaawan na'iki inika'akan naa kidaz.
5“Ba'oran kida waotan kuba baara iti, kaina'a'o kapam masakauda'u imi'i upaawa an.

Uruu idi kadiman uudai kida sodan. ¢ Mazan udauna'an kamoo wiichan tuukii, sariapa
uaradadan pa'ina'o paoribai kida. Kadiman paoribai mawaka'akan, usha'apanum kau'an
aonaa ishataba'u kida morotan munapo imi'i ka'azo iti.

7 “Na'iki ba'oran kida waotan kaiwada-karu bii an. Soda padamata idyaun, mazan
aona'a naa ikaakan, kaiwada-karu dikinidan idi idyaun kamoo ai.

8 “Mazan ba'oran kida waotan kaimana'o imi'i baara iti. Uruu idi uudai kida sodan
na'iki ituubarun atii tkaakan: bauda'apa'o kaakan u'aka 30, ba'oran 60, na'iki ba'oran

aka 100.”
9 Jesus kian, “Pukakinaon an puabata'a naa kakinaorii!”

Kanom ni'o Jesus kaiwaan di'itinapa-kinai kuwai
(Matthew 13:10-17; Luke 8:9-10)

10 Pidannao kiwan dauna'an, Jesus wa'akinan 12 patominapa-kidaniinao tuma, na'a'o
kapam baokoinao utominapa-kidaniinao. Taipan ukowaadan pa'ati masha'apanna'o
ida'an wuru'u di'itinapa-kinai kuwai kidaz. 1! Ukian 1'ati, “Okainaabatanii u'ati wuru'u
aona'oraz ukowaadauzo-kao, na'apam Tominkaru naobanaitapa-kao, mazan ba'orainao
ati dkakuwaapan nii soo di'itinapa-kinai kuwai kida ida'an pa'an. 12 Ukau'an,

‘Ttukapan nii kanom &sha'apatanii,
mazan aona'o nii faitapanuz.

Tabatan nii 6paradan kida,
mazan aona'o nii itaapanuzu.

Taitapan an maniz, itanawatin mani Tominkaru di'iti,
na'iki uso'otan mani i'oian kida 'ai.” ”*

Jesus kainaabatan wuru'u di'itinapa-kinai kuwaiz
(Matthew 13:18-23; Luke 8:11-15)

13 Udauna'an Jesus kian patominapa-kidaniinao ati, “Aonaan an uaitapan wuru'u
di'ora'a di'itinapa-kinai kuwai, na'apam nii mooko uaitapan ba'oran di'itinapa-kinai
kuwai kida? !4 Paopauzo paowan kaimana'o kuwai Tominkaru di'iki'o. 15 Pabi'i kida
pidan na'apa wuru kawanu'u uudai kida waota'oraz dunapota; fabatan pu'a'a naa
Kaimana'o Kuwai, Satan kaawa'akan 1'ida'ati, ipai ukazata'akan 1'ai wuru'u kaimana'oraz
kuwai paowa-kariwaiz i'ida'a.

16 “Baokoinao pidannao, ihao uudai kida kawanu'o, waota'oraz imi'i di'iti, kuba baara
paawa ana'oraz. Tabatan dono Kaimana'o Kuwai, konaukii izaamatanuzu, 17 mazan aonaa
itaapan wuru'u kakinaorii kotua'iki pa'ida'a kida. Masakauda'u karikaonan itaapanuzu.
Na'apainim isha'apata'azoo-kao an oo ipataka'uta'azoo-kao an Kaimana'o Kuwai dikin
ii, sariapa itanawatinan powaa iti pamishidan ai wuru'u kaimana'oraz kuwai.

18 “Baokoinao pidannao, inao uudai kida kawanu'o, waota'oraz kaiwada-karu kida
sakodata. Tnao, Tabata wuru'u kuwaiz, 19 mazan idi'itinpan aimaakan aiapa-kao dau'u,
na'iki kasha'apauzi-karu dau'u, na'iki faipaa-bi'ian ipai pabi'inaaka sodi kida'o aimaakan.

* .
4:12 Isaiah 6:9-10

Uruu idi imanyukunuutan naa wuru'u kuwaiz. Na'iki aona'a naa isha'apainpan kaiman
kuwai kawana'ati.

20 “Mazan baokoinao pidannao, inao uudai kida kawanu'o waota'oraz kaimana'o imi'i
baara iti. Tabata wuru'u kuwaiz na'iki imishida, tuukii itaan panyukunuu atiz. Tkaakan
bauda'apa'o aka 30, ba'oran 60, na'iki ba'oran 100 manawun.”

Lampa, boon waranu a'o
(Luke 8:16-18)

21 Udauna'an Jesus kian T'ati, “Pidan suuan an lamp kabaun nazo ii, na'iam umuuda-
kao, boon waranu'u oo bed waranu ii? Aonaa doko'o mani umuuda-kao, aimaakan
paawa'a? 22 Kanom dizinpa'o utaapa-kao, na'aka-kao nii kanada'o ida'ati. Na'iki kanom
taratapa-kariwai, da'ata-kao niiz. 23 Pukakinaon an puabata'a naa kakinaorii!”

24 “Punyukunuuapa pakawan puabatanii; puna'apan an, uruu kawana'ati'o nii puaita-
pan. Na'iki powa'a'o nii zii manawun puaitapan taa-kao. 25 Pidan zaamata'o dkakinaori,
powa'a'o nii zii uaitapan taa-kao. Mazan pidan aona'oraz uabatan 6kakinaori, aona'o nii
na'apainim uaitapan taa-kao.”

Jesus kowaadan kuwai

uudai sodan daua'o

26 Jesus kakinaopan koshan, ukian, “Tominkaru Naobanai-tinan kaikapa'ora'a. Wuru
kawanu'u pidan paowanuz uudai pazakapun ii. 27 Udauna'an uda'awun aiwaka'an,
wakanadan pu'u upokodapan, mazan uudai sodan naa. Aonaa uaitapan na'apam dii
usodan. 28 Paaipan ati'o imi'i soda-kidan uudai, atii ukaakan. Kiwiin shomada sodi'o
nii zii ukadunaa koditan atii udyaupain, udauna'an ukaakan. 2° U'aka dyuuan dono'o
naa, pidan dukutan naazu pasooparan idi, ukamoon kaawan idi'i naa.”

Kuwai mustard uuda daua'o
(Matthew 13:31-32, 34; Luke 13:18-19)

30 “Kanom kawanu'o dii wuru'u Tominkaru Naobanai-tinanuz?”  Jesus kian.
“Kanom kaduz di'itinapa-kinai kuwai mani turuu wakaiwaan wakowaada-kinaa niizu?
31 Kaikapa'o wuru'u: Pidan paowan papaoriba mustard uuda imi'i di'iti, uruu duusodi'o
ipai ba'oran paoribai kida uuda ai. 32 Usodan dono'o naa powa'a zii utuubarun ipai
paoribai paowa-kariwaiz zakapu ia'o ai, na'iki ukawaodainan iriba. Uruu idi iriba kotu'uz
toman pashimaka kida na'apain idikindinan uwaranu'u.”

33 Jesus tominapa-kidan pidannao soo di'itinapa-kinai kuwai kida ida'an, wuru kida
kawanu'u. Utominapa-kidan idyaun masakauda'u faitapan kawana'ati. 34 Aonaa
na'apainim umakaiwaakan di'itinapa-kinai kuwai pakakinaowapa-kinaa nii, mazan
paba'oranin dono patominapa-kidaniinao tuma, na'apaini'o nii zii ukowaadan 7'ati
masha'apanna'o parada-karu ida'an wuru'u kuwai kidaz.

Jesus mashaadan ma'ozaka'o awaru
(Matthew 8:23-27; Luke 8:22-25)

35 Na'apain uruu wachuupunin, Jesus kian patominapa-kidaniinao ati, “Wamako'o
naa karishii baza iti.” 3¢ Uruu iwa'aka'akan naa pidannao, ipaidinan naa kanawa
zo'iti, uruu imakon naa. Kaina'a kapam ba'orainao kanawa zo'an kida makon ituma.
37 Masha'apakiaka ma'ozaka'o awaru kaawan na'iki sariapa udaru'o wunu paran kida
daawadaan kanawa, maonapa kida unaraadanuzu. Atii wunu paidina'aka kanawa
zo'iti. 38 Jesus, uda'awun pa'an, kaimanaiman ukawiizi-baaratan pazowau kanawa tokon
itinapu. Sariapa utominapa-kidaniinao pokowauanuzu, na'iki ikian u'ati, “Tiichaa.
Aonaa mooko pudopii-kidan waunao? Taa'azo'o naa wanaraan.”

39 Sariapa Jesus pokoda'akan na'iki ukian awaru na'tki wunu paran ati,
“Pumashaadin!” Sariapa awaru mashaadina'akan na'iki wunu paran sooka'akan naa
kapam. 40 Udauna'an sariapa Jesus kian patominapa-kidaniinao ati, “Kanom nii dii
utarian? Aonaa zii mooko umishidan?” 4! Mazan tuukii itarian manawun, na'iki sariapa

ikian pa'atiaaka kida, “Kandii kaduz dii pidan uruu? Atii awaru na'iki wunu paran izo'ati
zii uparadan.”

5

Jesus kodita-kidan oia'o doronainao pidan di'iki
(Matthew 8:28-34; Luke 8:26-39)
1 Jesus na'iki utominapa-kidaniinao kaawan baza ia'o karishii danoma iti, Gerasa
Baara itinapu. 2Jesus maratinan pu'u kanawa zo'iki, pidan ikodapan uruu, kodita'aka'o

baaranai iki, ka'unaru kida di'iki.* 3 Wuru'u pidanaz oia'o doronainao zaamatapanii.
Una'auzon umashaapan baaranai an. Aona'a naa kanom ka'iitan padodotan uruu
powa'a. 4Iriba'a naa pidannao tiwaan pawatudan uanoba na'iki utaba'u, mazan ipai
ubidita'akan chain, wuru'u pawatudapa-kinao kidaz. Uma'ozakan idi manawun aona'a
naa turuu uzaamata-kao. 5 Una'iakapan baaranai ii aka na'iki midukuo ii aka, wakanadan
pu'u na'iki aiwaka'an ukadakoinpan na'iki ipai utazaubi'ian pamada kuba idi.

6 Munapo zii utukapan Jesus, sariapa udiman u'ida'ati na'iki ukodoru'ukan ukanaapu
ati, 7 na'iki ukadakon diiwa'o ida'an, “Jesus, Tominkaru Umanawunu'o Dani! Kanom dii
puaipan &'ai? Tominkaru uu ida'an, 6pishaan pugaru aonaa shoman pupataka'uta'ana'a
dgaru,” ukian. 8 Wuru'u uparadanuz kaikapa'a, Jesus dyuudan idi'o oia'o doronainao
so'otinan u'ai.

9 Jesus pishaanuzu, “Na'apam pu'uu?”

Pidan kian, “0'uu Iribainao, iriba'o wuru'u waunaouz!” 10 Tuukii upishaan Jesus aonaa
kizi udyuudan oia'o doronainao na'ia'o amazada ai.

11 Na'ia'o iriba'o kooshinao kasaba'ukinpan naawazi za'an, iaroapatinan. !2 Uruu
idi oia'o doronainao pishaan Jesus tuukii, “Turuu shoman pudyuudan wamorotan

kooshinao di'iti.”
13 “Turuu!” Jesus kian. Uru'u naa ikodita'akan pidan di'iki, imorota'akan naa kooshi-

nao di'iti. Iriba'o wuru'u kooshinaouz ikoda mani 2000 idyaun. Na'iki'o idima'akan atii
tawudapu an, atii iwaotan karishii baoko iti. Uruu idi ipai inaraan.

14 Uru'u naa kooshinao taapikinao dima'akan naa, kakuwaapa'ana'akan naa donoi
ia'o pidannao ati, na'iki baokoinao ati kawiizi-tinpainaouz donoi dawun ii kida. Sariapa
pidannao makon na'iti Ttukapa ipai wuru'u sha'apa'oraz na'ii. 15 Tkaawan Jesus ida'ati,
itukapa wuru'u pidanaz iriba'oraz da'i oia'o doronainao u'ida'a. Na'a usakanatapan
kakamichantinpa'a naa, aitapina'a naa kapam. Tuukii itarian. 16 Pidannao tukapainaouz
kanom sha'apan, ikakuwaapan naa ba'oran pidannao ati wuru dau'ana'a oia'o doron-
ainao zaamatapauzoniaz da'i pidan, na'iki kooshinao dau'u. 17 Uruu idi tuukia'o ida'an
ipishaan Jesus, Taipan umakon pawiizi iki.

18 Jesus paidina'azon pu'a'a naa kanawa zo'iti, pidan so'ota-kariwaiz oia'o doronainao
u'idi'iki, kian Jesus ati tuukia'o ida'an, “Omako kizi putuma!”

19 Aonaa Jesus taapadan umakon patuma. Mazan ukian u'ati, “Pukiwa'a naa
puiribannao di'iti, pukowaada'an kizi kanom Naobanai sha'apata pu'ati, ukaimanan idi
ukaminka'utan pugaru.”

20Uruu idi pidan kiwa'akan naa, na'iki ukakuwaapaanan 10 wiizainao Decapolis Baara
an kidainao pidannao ati. Ipai ukowaadan pidannao ati Jesus sha'apatanii kida pa'ati.
Na'iki ipai abatainao ukuwaa, tuukii idi'itinpan udau'u.

Jesus kakudan zun sodi na'iki maskonnao izaipaiba
(Matthew 9:18-26; Luke 8:40-56)
21Jesus kiwan patominapa-kidaniinao tuma powaa iti karishii baza iti kanawa ida'an.
Na'ii iriba pidannao kasaba'ukinan udazaba an awauta. 22 Udauna'an pidan Jairus kia'o
u'uu kaawan Jesus ida'ati, uruu kazowautapauzo synagogue pawiizi ii. Utukapan Jesus,
sariapa ukodoru'ukan, udawukan Jesus kanaapu iti ukidiba ida'a. 23 Na'iki tuukia'o

5:2 Uruu dono pidan baaranaa, aonaa imi'i ida'a'a mani. Kuba uun ii kida'o pa'an.

ida'an manawun upishaanuzu uaipan pakaminka'uta-kao. Ukian Jesus ati, “Odani sodi
zun maonapa'a naa omawakan. Turuu pumakon na'iti pupishata kizi puka'u idi oroo,
okakuda kizi na'iki oziwu kizi powaa iti.”

24 Udauna'an Jesus makon naa utuma. Iriba pidannao makon kapam ituma, atii
chakata imashaapan udazaba an kida.

25 Na'a'o zun izaipaiba pidannao bii'i. 12 wunu obaiatinan. 26 Omakoni'i naa kiwiin
bakadun kida daakataanao di'iti, na'iki ipai'i naa otaan papuraatan i'ati. Oaipan
pakakudan padamata, mazan kii'an oizain tuukiidinan naa powa'a zii manawun.
27 Oabatauzon idi Jesus sha'apatan umanawunu'o aimaakan, omakon naa pidannao bii
an Jesus dawu'ati. 28 Okian pa'ida'a, “Opishatan an ukamichan karikaonan, kaimana'o
nii 8kakudan.”

29 Opishata'akan naa uchaakitan za'aba'i, sariapa oizaipan shabata'akan; na'iki kaiman
oabatina'akan paka'azo ii, pasaabaa-kao idi pabaiatinan ai. 30 Sariapa Jesus aitapan
pama'ozakan sha'apatan aimaakan umanawunu'o. Utanawatina'akan powaa iti iriba'o
pidannao zikonu'u, upishaan idyaun, “Kanom pishata'oraz dkamichan?”

31 Utominapa-kidaniinao dako'atin uruu, “Puaitapanii iriba pidannao pudazaba an
kasaba'ukinpan. Kanom nii mooko pupishaan kanom pishata'oraz pugaru?

32 Mazan upu'u Jesus awunuudanaan utukapa'azon kanom pishata'oraz paugaru.
33 Wuru'u zunaz oaitapanii kanom sha'apan pa'ati, sariapa owa'atin panaka-nakaan
na'iki patarian bii'i Jesus ida'ati. Okodoru'ukan maonapa ukanaapu'u, na'iki okowaadan
Jesus ati ipai kanom sha'apan pa'ati. 34Jesus kian o'ati, “Pumishidan idi'o pukakudan.
Pumako'o naa, punyukunuu kaimanan tuma, pukakuda-kaoa'a naa shaa pubaiatinan ai.”

35 Jesus kadakotinan pu'u zii, pidannao kaawan Jairus dapu iki kuwaita'anainao
u'ida'ati. Sariapa ikian, “Marina'a naa Tiichaa, mawaka'aka'a naa pudani!”

36 Mazan Jesus aonaa utauan panyukunuu ati na'apa'oram iparadan, na'iki sariapa
ukian Jairus ati, “Mana'a putaria'a naa, mazan pumishida pa'an.” 37 Udauna'an aonaa
utaapadan ipai pidannao makon patuma, soo una'aka Peter, James na'iki John James
inawuzuz patuma karikaonan.

38 Tkaawan Jairus dapu iti, na'ii Jesus tukapan iriba pidannao kasaba'ukinpan na'iki
izaadinan diiwa'o ida'an. 39 Jesus morotan kabaun nazo iti na'iki sariapa ukian
pidannao ati, “Kandii nii mooko uzaadinan kaikapa'a? Mana'a ukasha'ora'ana'a! Aonaa
koraidaonaa mawakan mani wuru'u. Soo oda'awupan karikaonan.”

40 Mazan ishaazootinan udau'u, pamamishidakan idi uparadan. Sariapa udyuudan
ikoditan kabaun nazo iki; una'akan soo koraidaonaa daronao na'iki paminauda'unao,
umorota-kidan idyaun koraidaonaa washatinpan di'iti.

41 Jesus zaamatanuzo paka'u kadu iki na'iki ukian o'ati, “Talitha koum.” Kaikapa'o
wuru'u parada-karuz: “Zuna sodi, Gkian, pukadishita,” kia'o wuru'u. 42 Sariapa
okadishita'akan na'iki ochi'ika'akan naa. (12 owunun wuru'u zun sodiz.) Okakudan
idi, tuukii idi'itinpan. 43 Mazan Jesus kian 'ati, “Mana'a pa'i ukowaada'ana'a udau'an.”
Na'iki ukian kapam 1'ati, “Utaa'a naa owanyukunuu nii.”

6

Aonaa Jesus aiapa-kao Nazareth ii
(Matthew 13:53-58; Luke 4:16-30)
1 Udauna'an Jesus makon padyaupai-kizi wiizai iti patominapa-kidaniinao tuma.
2 Sookapa-karu Kamoon dono utominapa-kidan pidannao synagogue ii. Iriba pidannao
na'iainao abatan ukuwaa, tuukia'o ida'an manawun idi'itinpan. “Na'iki dii uaitapan
ipai wuru'u?” ikian. “Kanom taanii u'ati uaitapa-kinaa nii? Na'apa dii usha'apatan
umanawun kida'o aimaakan, aona'o watukapauzon? 3 Aonaa carpenter mani uruu, Mary
daniz? Aonaa James, Joseph, Judas na'iki Simon inawuzu mani wuru'u uruuz? Aonaa

mooko udadakoonao mashaapan da'a'a?” Aonaa imishidan, na'iki aonaa inyukunuu-
atin wuru'u usha'apaapanii kidaz. *Jesus kian 'ati, “Tominkaru prophetinnao naubaa-
kao ba'oran wiizai ii kida, mazan pawiizi'i, aonaa uiribannao na'iki ba'oran pidannao
naubaan uruu!” 5 Uruu idi aonaa Jesus sha'apatan umanawun kida'o aimaakan na'ii,
soo masakauda'u karikaonan, upishatan karinainao paka'u idi na'apain ukakuda idyaun.
6 Tuukii manawun udi'itinpan idau'u imamishidakan idi paugaru.

Jesus dyuudan
12 patominapa-kidaniinao
(Matthew 10:5-15; Luke 9:1-6)
Udauna'an Jesus makon naa ipai wiizai kida kawana'ati; na'ii ukakinaopan ipai
pidannao. 7 Udapadan 12 patominapa-kidaniinao baokopa pa'ida'ati. Udauna'an
udyuudan naa imakon dya'utam kida. Utaan ma'ozaka-karu 1'ati, tkodita-kida-kinaa nii

oia'o doronai kida.
8 Udauna'an ukian i'ati, “Mana'a pa'i una'aka'ana'a aimaakan kida utuma umakon an,

soo uwadookori pa'an. Aonaa una'aka'ana'a wanyukunui, oo usaakon, oo upuraatan
kida. 9 Pukaiwada pudazkidi. Aonaa puna'aka'a naa ba'oran pushooton.” 10 Jesus
kian T'ati kapam, “Na'iam udapaapa-kao kaiman, na'ii usookadin uruu kabaun di'ii
atii udobata'azon kawana'ati ba'oran wiizai iti. 1! Ukaawan an na'ia'oram wiizai
di'iti, imadapaapakan an unao kaiman oo imaabata'azookan an ukuwaa, udobata na'iki
uparauda'aka imi'i ukidiba iki kida, Taitapa kizi papataka'uta-kao nii.” 12 Uruu idi
imako'okan kida'a naa ikakinaopaanan pidannao itanawatin kizi'i naa pa'oian kida ai.
13 Tkodita-kidan iriba oia'o doronainao kida pidannao ai, na'apain iriba iramaudan

pidannao olive oil* idi na'iki tkakudan idyaun.

John Chikaawunuupauzo

mawakan daua'o
(Matthew 14:1-12; Luke 9:7-9)

14 King Herod abatan Jesus kaunamanaan ipai amazada kawana'ati. Pabi'i kida
pidannao kian, “John Chikaawunuupauzo kakuda'oraz powaa iti! Uruu idi'o wuru'u
kaina'a uma'ozakan usha'apata-kinaa nii umanawun kida'o aimaakan.” 15 Ba'orainao
kian, “Uruu Elijah!” Ba'oran kian, “Uruu prophet, kotua'o Tominkaru prophetin
kawanu'o.” 16 Herod abatan idizu, ukian, “Uruu John Chikaawunuupauzo! Odukuta-
kidani'i naa sha'atii ukanau, mazan kaina'a ukakudan powaa iti.”

17 Kaikapa'o da'i wuru'u John zowiauzo-kaoaz. Herod dyuudan John zaamata-kao,
udodota-kao na'apain utaraa-kao. Herod sha'apatan wuru'u kaikapa'a Herodias aipan
ati'o, uzaamataniaz paudaiaro nii, pa'inawuzu Philip daiaroz. 18 John Chikaawunuu-
pauzo aonaa umashaadan pakadakotinan Herod ati kaikapa'a: “Aonaa Tominkaru
kashaapan pidan zaamatan pa'inawuzu daiaro!” 19 Uruu idi'i naa Herodias to'ora-
kizaitapan John, oaipan pazowii-kidanuzu. Mazan Herod kazannaatapa uruu. 20 Herod
tarian John ai, uaitapan idi kaimana'o na'iki umanawunu'o pidan uruu. Una'apan
idi utaapan uruu kaiman. Unaudapa paabatapan John paradan pa'ati, panyukunuu
kasharutinpan pu'u padamata tuukii, ipai John paradan kawana'ati pa'ati.

21 Herod shakatan kamoo kaawan dono'o naa, Herodias kian, “Aizii turua'o nii
Okaunaatinan John ati.” Na'apain, Herod dapadan ipai umanawun-tinpainao pidan-

nao, soldyaa zowaunaanao kida na'iki kazowautapainao pairibannao Galilee Baara
ii. 22 Herodias dani mawuusa morotan na'iki okonaupan naa. Tuukii Herod na'iki
upidanannao konaukii-kidanuzo. Uruu idi'i naa King Herod kian o'ati, “Na'ia'oram
aimaakan puaipan, dtaan nii pu'ati. Pupishaa &'ai! 23 Mishi'o dparadan, Staan nii pu'ati
kanom puaiapanii, turuu Staan pu'ati pazikon an dsha'apauz.”

24 Na'iki'o mawuusaba koditan opishaa'anan padaro kaikapa'a: “Kanom turuu
Opishaan u'ai?” Odaro kian, “John Chikaawunuupauzo zowau, pukii.” 25> Kadimana'o

*
6:13 olive oil: oil toma-kariwai olive aka di'iki. Putukapa kaarita tokon ii, Parada-karu Masha'apannaada-kinao

di'ii.

ida'an okiwa'akan king di'iti. Okian, “Oaiapa putaan &'ati aizii da'a'a John zowau
paraapi nazo'o.” 26 Uruu idi tuukii king kasha'oran, mazan aona'a naa turuu upana'adan
paparadan: ipai pidannao abatan wuru'u upishaanuz oroo. 27 Sariapa udyuuda'akan
soldyaa na'anan John zowau taraa-kizai iki. Soldyaa mako'okan udukuta'akan naa John
kanau. 28 Udauna'an ukaawa-kidan naa paraapi ida'anaz utaan naa zun atiz. Udauna'an
zun taan naazu padaro ati.

29 John tominapa-kidaniinao abatan idi'i naa uzowii-kao, inankan naa John nanaa,
ididan naa kapamazu.

Jesus paan 5000 pidannao
(Matthew 14:13-21; Luke 9:10-17; John 6:1-14)

30 Jesus dyuudaniinao kaawan u'ida'ati powaa ati, na'apain ipai tkowaadan pakaki-
naopan dau'u pidannao, na'iki kanom pasha'apata. 3! Iriba pidannao kaawa-kaawan
Jesus ida'ati, baokoinao kiwa-kiwan pu'u kapam, aonaa kowas na'apam naa faroopan.
Uruu idi Jesus kian T'ati, “Wamako amazada iti pidannao ai, usookapa kizi masakauda'u
na'ii.” 32 Uruu imako'okan naa baza iti kanawa ida'an pidan aonaa-kizi itinapu. 33 Upu'u
iriba pidannao tukapan imakon, na'apain faitapa idyaun. Uruu idi ipai pidannao makon
kadimana'o ida'an wiizai kida iki unaawa an. Tkaawan kiwiin Jesus makopa-kizi iti.

34Jesus maaratinan kanawa di'iki, utukapa iriba pidannao, tuukii ukasha'oran idau'an,
utukapan idi kaznizonao kawan idyaun, aona'oraz ikataapikin. Uruu idi dobata ukak-
inaotan idyaun. 35 Wachuupun idi'i naa, utominapa-kidaniinao kian u'ati, “Wachu-
upu'unan naa wuru'u, na'iki da'a'orazu amazada'a'o karikaonan wuru'u waunaouz.
36 pudyuuda'a naa shoman wuru'u pidannaouz, maonapa'o zakapu oo wiizai kida di'iti
itorii'an kizi pawanyukunuu nii.”

37 “Unao mishi'oraiman taa iwanyukunuu nii.” Jesus kian.

Ipishaan uruu, “Puaiapa sha'a watoriankan fwanyukunuu nii 8 kauzu kaudin-karu
winipinaa ida'an?”t

38 Uruu idi Jesus pishaan idyaun, “Na'apauda'um bread kaina'a u'ida'a? Utuka-
panaka.”

Tawunuutankan dauna'an, ikian u'ati, “Kaina'a baka'iauda'u breadnao na'iki dya'utam
kopaunao sodi kida.”

39 Udauna'an Jesus dyuudan patominapa-kidaniinao sakanata-kidan pidannao, ka-
toontinapa kida ko'ori'o pinidi paawa an. 40 Uruu idi pidannao sakanatan katoontinapa
kida, bauda'apa'o ida'a 100, ba'oran ida'a 50. 41 Jesus zaamatan wuru'u baka'iauda'u'oraz
breadnao na'iki dya'utama'oraz kopaunao, uawunuupan aokazi iti patoriinpan tuma,
“Kaimana'o pugaru Tominkaru, putaan idi wawanyukunuu nii.” Udushowan naa wuru'u
bread kidaz, udyuudan naa patominapa-kidaniinao taanuzu ipai pidan kawana'ati.
Na'apa kapam ubuutan wuru'u kopau kidaz ipai tkawana'ati. 42 Ipai pidannao aroopan
abaapa kida. 43 Udauna'an Jesus tominapa-kidaniinao zawadan 12 dazowan kida
wanyukunui wa'akun. 44 Daonaioranao paa-kariwaiz na'apain, uikoda mani 5000 idyaun.

Jesus chi'ikan wunu paawa an
(Matthew 14:22-33; John 6:15-21)

45 Sariapa uruu dauna'an aka Jesus dyuudan patominapa-kidaniinao kiwiitan pa'ua'ati
baza itinapu kanawa ida'an Bethsaida iti. Uruu una'an zii, udyuuda'azon idi pidannao
kiwan padapu iti kida. 46 Pidannao kiwan dauna'an, umakon naawazi paawa iti. Na'ia'a
naa utoriinpan. 47 Kamoo tipitanin, karishii zikon ia'a naa kanawa, Jesus na'ian zii pa'an
unaawa ii paba'orantin. 48 Utukapa aonaa patominapa-kidaniinao ka'iitan papooratan
kanawa kadiman, awaru pootan idi idyaun pakanaapu iki.

Aizii wakankanaanin ukaawan 'ida'ati, chi'ikapa wunu paawa an. Uwazoo-wazooan
pu'u idyaun, #° itukapa uchi'ikapan wunu paawa an. “Ma'achai!” ikian patarian bii'i.

T 6:37 8 kauzu kaudin-karu winipinaa: Greek paradan ida'an 200 denarius ati'o.

50 Ipai itarian tuukii itukapan idi uruu. Sariapa Jesus paradan, ukian 'ati, “Mana'a
utaria'ana'a. Ogaru wuru'u!” 5! Udauna'an upaidina'akan naa ftuma kanawa zo'iti.
Sariapa awaru mashaada'akan, tuukii manawun idi'itinpan udau'u. 52 Usha'apanum
kau'an aonaa zii faitapan manawun kanom sha'apa'o 5000 pidannao paa-kao dono'oraz,
dadara izaamatan aimaakan panyukunuu iti.

Jesus kakudan karinainao
Gennesaret ii
(Matthew 14:34-36)

53Ttaraukan karishii wakadapu itinapu Gennesaret Baara iti. Na'ii tko'idan pakanawan
karishii danoma'a. 54 Imaaratinan kanawa di'iki, sariapa pidannao aitapa'akan Jesus.
55 Uruu idi ipai pidannao makoodanaan wiizai kawana'ati kida, ina'akan karinainao
pawiizi baara ida'an kida paabata-kizi iti na'iam Jesus kaawan.

56 Jesus makon an na'itim karikaonan, wiizai, donoi, oo zakapu kida iti, pidannao
na'akan nii karinainao u'ida'ati, na'apain ipishaan uruu tuukia'o ida'an faipan upishata-
kidan pakamichan danoma karikaonan karinainao ati. Ipai pishatainao ukamichan
kakudan powaa iti.

7

Pidan tomanii kakinaorii kida
(Matthew 15:1-9)

1 Phariseenao na'iki tiichaapauzonao Moses kakinaori dau'u, Jerusalem iki'o iwa'atin,
kaawan Jesus ida'ati. 2 Ttukapa pabi'i kida Jesus tominapa-kidaniinao, aonaa ichikaan
paka'u paaroopan ua'ii pakakinaorinaa kawana'ati. 3 (Phariseenao na'iki ipai ba'o-
rainao Jewnao taapa zii pakawan kakinaorii kotua'oraz idokozu-daunnao taapan, aonaa
faroopan machikaaka-daun paka'u kakinaorii kawana'ati. 4 Ttorian dono aimaakan,
aona'o nii inikan sariaapazu, mazan kiwiin ichikaan niizu. Na'apain iriba taapan
ba'oran kakinaorii kida, wuru kawanu'u ichikaakapauzon kaduzuz pakoopon kida, ka'uz
kin kida, boon kida, aroapa-kizai baara kida kapam.) > Uruu idi Phariseenao na'iki
tiichaapauzonao Moses kakinaori dau'u pishaan Jesus, “Kanom ni'o aonaa putominapa-
kidaniinao taapan kakinaorii wadokozu-daunnao di'iki'oraz, mazan iaroopan aonaa
ichikaan paka'u wakakinaorinaa kawana'ati.”

¢ Jesus dako'atin idyaun, “Mishi'o tawuru'u Isaiah paradan kiauzonuz unao dau'an
kotua'a naa! Mishi'o wuru'u, unao taapinpainao kaimanainao nii kaikini'i, na'apa
usaadinpan kawan:

‘Di'oraz pidannao, itaapan dgaru umanawunu'o nii
paparadan ida'an karikaonan,
mazan munapo'o itaapan panyukunuu &'ai.
7 Aonaa mishi'o mani imanawuntapan dgaru,
mazan itaapan pidan tomanii kakinaorii karikaonan,
aonaa dkakinaori kida mani!”
8 Unao, aonaa uaipan Tominkaru kakinaori, mazan umishidan pidan tomanii kakinaorii
karikaonan.”

9 Jesus kian 1'ati powa'a zii, “Uaitapa mishi udi'itinpan aonaa uaipan Tominkaru
kakinaori, mazan uaipan utaapan umishidauzonii kaduz kakinaorii pa'an. 10 Moses
kakinaori kian, ‘Pumarainapa pudaru na'iki pudaro,’ na'iki ‘kanom dakoopa'o padaru oo
padaro zowii-karu nii.” 1 Mazan unao kakinaopan, turuu pidan kian padaru oo padaro
ati kaikapa'a: ‘Kanom &taa'azooni'i naa pu'ati padamata, aona'o nii Staan pu'atizu,
usha'apanum kau'an 6taani'i naazu “Corban” nii (taa-kariwai Tominkaru ati, kia'o
wuru'u).” 12Na'apa'o ida'an aonaa utaapadan ukaminka'utan padaru oo padaro. 13 Unao,
aonaa uizo'atin Tominkaru kakinaori, soo utaapa'azon pakawan wuru'u pidan tomaniaz
kida kakinaorii. Na'apain iriba kaina'a ba'oran kida na'apa'o usha'apaapan.”

* .
7:7 Isaiah 29:13

Kanom toma'o pidan oian
(Matthew 15:10-20)

14Udauna'an Jesus dapadan kasaba'ukinpainaouz pidannao pa'ida'ati, baukapa'a naa
ukian'ati, “Uabatapa kaimanaiman, uaitapa kizi na'apam kian. 1>Kanom pidan nikanii,
aonaa u'oiidan pidan. Mazan, kanom kodita'o pidan nyukunuu iki, uruu pa'an oiida'oraz
pidan. 16 [Pukakinaon an puabata'a naa kakinaorii!]”f

17 Jesus mako'okan naa uwa'aka'akan naa pidannao kasaba'ukinpainaouz, umorotan
kabaun nazo iti. Utominapa-kidaniinao pishaan naa uruu na'ii, faipan ukowaadan
wuru'u di'itinapa-kinai kidaz kuwai masha'apanna'o ida'an. 18 Jesus kian 1'ati, “Aonaa
zii mooko uaitapan kapam? Kanom pidan nikanii, aonaa u'oiidan uruu. 1° Usha'apanum
kau'an, aonaa umorotan unyukunuu iti, soo utoba nazo iti karikaonan. Udauna'an
ukodita'akan ni'i naa u'idi'iki.” (Kaikapa'o kadakotin-karu ida'ana'o, Jesus kowaadan ipai
sha'apa'oram wanyukunui turuu unika-kao.)

20 powa'a zii ukian, “Kanom kodita'o pidan di'iki, wuru'u oiida'oraz pidan pa'an.
21 Usha'apanum kau'an kanom kodita'o pidan nyukunuu iki, uruu wuru'u oiida'oraz
pidan di'itinpan, usha'apata-kinaa nii oii kida'oraz aimaakan kaikapa'oraz kida'a: pidan
kaminshu'uinpan, pidan koidimikin, pidan zowian ba'oran pidan, 22 pidan ba'orantapan,
pidan misha'orarun, na'iki pabi'inaaka kida'o oia'o sha'apata-kao; wuru kawanu'u
umariidinauzon, aonaa ukiba'azoo-kidan pasha'apaapan oii kida'o aimaakan, ukishauzi-
shorin, udakoomikin, unaudapa pa'atadinpan, na'iki imashaapan maaitapinaka-daun
karikaonan. 23 Ipai wuru'u oii kida'oraz sha'apata-kao, pidan nyukunuu iki'o ukoditan
na'iki uruu kida oiida'o pidan.”

Gentileaba mishida'o
(Matthew 15:21-28)

24 Udauna'an Jesus makon munapo'o amazada di'iti, maonapa'oraz donoi Tyre Baara
antanapu. Umorotan kabaun nazo iti, aonaa uaipan pidannao aitapan pana'an, mazan
aonaa turuu udizinan. 25 Zuna, kaina'a'o oia'o doronai odani sodi zun ida'a, abata
Jesus kaina'an na'apain okaawan Jesus ida'ati, odazabadinan oawun imi'i baara iti.
26 Wuru'u zunaz, Gentile¥ oroo, oshakatan Phoenicia Baara ii Syria ia'oraz. Tuukia'o
ida'an opishaan Jesus, oaipan ukodita-kidan oia'o doronai paudani sodi zun ai.

27Mazan Jesus dako'atin oroo, “Wapaa zii kiwiin koraiziannao. Aonaa turuu koraizian-
nao wanyukunuu taa-kao arimarakanao ati.”

28 Okian, “Mishi'o, Naobanai, upu'u arimarakanao nikan koraiziannao wanyukunuu
unuba miisa$ waranu'u.”

29 Ukau'an Jesus kian o'ati, “Pudako'atin idi dparadan na'apa, pukiwa'a naa pudapu iti
puikodan nii pudani sodi kodita'aka'a naa oia'o doronai o'ai!”

30 Okiwan padapu iti, oikoda paudani washatinpan bed paawa'a, oia'o doronai
kodita'aka'a naa o'ai.

Jesus kakudan makina'o na'iki maparadanu'o daonaiora

31 Udauna'an Jesus makon Tyre Baara iki, umakon Sidon an atii Galilee Karishiiz iti.
Na'iki'o udobatan maonapa Decapolis Baara an. 32 Pidannao kaawa-kidan Jesus ida'ati
daonaiora makina'o na'iki aona'o maparadanu'o kapam. Tpishaan Jesus tuukia'o ida'an,
faipan upishatanuzu paka'u idi. 33 Uru'u naa Jesus na'akanuzu paba'orantin munapo
pidannao ai; na'ii umuudan paka'u shuwu kida ukinao kida di'iti, udauna'an usopitan
pazaadako, uruu idi upishatan uninoba. 34 Udauna'an Jesus awunuupan aokazi iti na'iki
uto'ota'akan panizowan na'iki ukian, “Effatha.” “Puda'atin,” kia'o wuru'u. 3> Uru'u

naa mishi ukinao da'atina'akan na'iki uninoba kiitina'akan; uruu idi kaimana'a naa
uparada'akan.

T 716 Kiwiini'o saada-kariwai ida'a, aonaa di'oraz saadinpanu'u. ¥ 726 Gentile: pidan pana'a'o Jewnao ai.

Putukapa kaarita tokon ii, Parada-karu Masha'apannaada-kinao di'ii. § 7:28 miisa: English ida'an, table.

36 Udauna'an Jesus kian ipai pidannao ati, “Mana'a pa'i ukowaada'a naa ba'orainao
pidannao ati wuru'u.” Ukakinaowan pu'u idyaun powa'an kida padamata, powa'a zii
manawun ikowaadaabi'ian baokoinao ati udau'u. 37 Ipai abatainaouz udau'u, tuukii
manawun idi'itinpan. Na'iki sariapa ikian, “Ipai kanom usha'apatanii kida kaiman
zii manawun usha'apatanuzu. Ukakinaoda zii makinao-ziiwa na'iki ukaparadanuta zii
maparadanu'o.”

8

Jesus paan 4000 pidannao
(Matthew 15:32-39)

1Masakauda'u uruu dauna'an, iriba'o pidannao kaawan Jesus ida'ati koshan. Na'apain
uruu dono, aona'ora'a naa iwanyukunuu nii. Uruu idi Jesus dapadan patominapa-
kidaniinao pa'ida'ati. 2 Ukian i'ati, “Okasha'ora-kida, dtukapan wuru'u pidannaouz,
ina'an idi idikinauda'u kamo'o naa 6tuma na'apain aonaa kanoma'a naa inikan. 3 Aonaa
turuu ddyuudan idyaun maaroopaka-daun, panaadon imadoronaitan pazamazin idi
pamakopa-kizi an, usha'apanum kau'an pabi'i kida munapo'o imashaapan.”

4 Utominapa-kidaniinao pishaan uruu, “Na'apam nii dii mooko pidan ikodan
wanyukunui da'a'a, baara'a karikaonan, papaa-kinaa nii ipai wuru'u iriba'oraz pidan-
nao?”

5“Na'apauda'um bread kaina'a u'ida'a,” Jesus kian 'ati.

“Kaina'a 7 bread,” ikian.

¢ Jesus dyuudan ipai pidannao sakanatan imi'i baara'a. Udauna'an uzaamatan bread
kidaz, utoriinapa-kidanuzu. “Kaiman,” ukian Tominkaru ati udau'an. Udushowanuzu,
udauna'an utaanuzu patominapa-kidaniinao ati, inao kizi'i naa kataanuzu ipai pidannao
kawana'ati. Ipai isha'apatan padyuuda-kizinao. 7 Na'a'o kapam masakauda'u kopaunao.
Utoriinapa-kidanuzu. “Kaiman,” ukian Tominkaru ati udau'an. Udauna'an utaan naa
kidaz patominapa-kidaniinao ati, inao kizi kataanuzu koshan pidannao ati.

89 Ipai pidannao aroopan abaapa, ikoda mani 4000 pidannao. Jesus tominapa-
kidaniinao zawadan 7 dazowan kida wanyukunui wa'akun. Udauna'an Jesus dyuudan
naa pidannao kiwan padapu iti kida. 10 Sariapa upaidinan kanawa zo'iti patominapa-
kidaniinao tuma, imakon munapo'o wiizai Dalmanutha Baara iti.

Phariseenao aipan Jesus aidan umanawunu'o aimaakan pa'ati
(Matthew 16:1-4)

11 Phariseenao kaawan Jesus ida'ati. Itiwaa-kidapa'azon uruu, uruu idi tkian u'ati,
“Puaida wa'ati, na'apam turuu pusha'apatan umanawun kida'o aimaakan, puaida-kida
kizi wa'ati kaina'a mishi mishi'o Tominkaru ma'ozakan kaina'an pu'ida'a.” 12 Mazan
Jesus nyukunuu kasha'oran, na'iki ukian, “Kanom nii mooko utukapa'azon umanawun
kida'o aimaakan sha'apata-kao? Okowaadan nii u'ati, aonaa turuu daidan umanawun
kida'o aimaakan u'ati!” 13 Udauna'an uwa'aka'akan naa idyaun. Upaidinan koshan
kanawa zo'iti patominapa-kidaniinao tuma, imakon naa karishii baza iti.

Phariseenao na'iki Herod
yeastin kida

(Matthew 16:5-12)

14 Jesus tominapa-kidaniinao manyukunuutan pana'akan iriba bread kida; ina'aka-
panii bauda'apa sodi karikaonan patuma kanawa zo'o. 15 Jesus kakinaotan idyaun,
“Uzaudin pa'i Phariseenao yeastin ai na'iki Herod yeastin ai kapam.”

16 Uruu idi kian pa'atiaaka, “Ukian kaikapa'a uaitapan idi'o aonaa bread nii wa'ida'a.”

17 Jesus aitapa na'apa'oram wuru'u ikianuz. Uruu idi upishaan idyaun, “Kanom nii
ukadakoinapa-kidan bread aonaan u'ida'a? Aonaa mooko uaitapan? Dadara'o mooko

manawun uzowau? 18 Isha'o mooko uawun na'iki aonaa ukakinaon? Aonaa mooko
uaitapan 19 tawuru dono'o ddushowauzonuz baka'iauda'u breadnao dpaa-kinaaz 5000

pidannao? Na'apauda'um dazowan kida wanyukunui wa'akun uzawadan na'apain?”

Utominapa-kidaniinao kian u'ati, “Na'a'o sha'atii 12 dazowan kida wanyukunui

wa'akun.”
20 “Tawuru dono'o mani'i ddushowauzonuz 7 bread 4000 pidannao ati, na'apauda'um

dazowan wanyukunui wa'akun uzawadan na'apain?”
“7 dazowan sha'atii,” ikian. 2! “Upu'u zii, aonaa uaitapan?” ukian 'ati.

Jesus saabaan pidan awun isha'o Bethsaida ii

22Jdauna'an tkaawan naa Bethsaida iti. Na'ia'a naa pidannao kaawa-kidan ishaawun
pidan Jesus ida'ati, tuukia'o ida'an faipan upishatanuzu. 23 Jesus zaamatan wuru'u
ishaawunuz paka'u di'iki, una'aka'akanuzu munapo wiizai ai. Udauna'an usopitan
pazaadako uawun kida di'iti, na'iki upishatan uawun kida paka'u kida idi. Udauna'an
upishaanuzu, “Putukapa'a naa aimaakan?”

24 Daonaiora awunuudanaan, na'iki ukian, “Otukapa pidannao, mazan &tukapan
idyaun ikoda tawuru'u atamunnao chi'ikapan kawanu'o.”

25 Udauna'an Jesus pishatan powa'a zii koshan uawun kida paka'u idi. Uruu uawun
kida saabaina'akan naa, kaimanaimana'a naa utukapan koshan. 26 Udauna'an Jesus
dyuuda'akan naazu sariapa padapu iti. Ukian kapam u'ati, “Mana'a pa'i pumako'ona'a
wiizai iti powaa iti.”

Kanom dii Jesus?
(Matthew 16:13-20; Luke 9:18-21)

27 Udauna'an Jesus makon patominapa-kidaniinao tuma wiizai kida di'iti, maona-
painaouz Caesarea Philippi itinapu. Tmakopaanan pu'u upishautaanan patominapa-
kidaniinao, “Na'apa dii pidannao kian ddau'an?” 28 Tdako'atin uparadan kaikapa'a:
“Pidannao kian pugaru John Chikaawunuupauzoz, na'iki baokoinao kian pugaru prophet
Elijah, na'iki baokoinao kian pugaru kotua'oraz prophetnao bii iki'o kaawan powaa ati
koshan.”

29 Udauna'an upishaan idyaun, “Unao mani. Na'apa dii ukian 6dau'an?”

Sariapa Peter dako'atinuzu, “Pugaru Christ.””

30Udauna'an Jesus kia'akan 1'ati, “Mana'a pa'i ukowaada'ana'a kanom wuru'u garuz.”

Jesus kowaadan na'apam nii
pamawakan
(Matthew 16:21-28; Luke 9:22-27)

31 Uruu dauna'an Jesus kakuwaapan naa pazowia'azoo-kao dau'u. Ukian, “Daonaiora
Aokazi Iki'o ubaiaapan nii kasha'ora'o manawun. Kazowautapainao Jewnao, na'iki
faadaanao zowaunaanao, na'iki tiichaapauzonao Moses kakinaori dau'u, aona'o nii
faipanuzu. Uzowii-kao nii kapam, mazan idikinauda'u kamoo dauna'an ukadishitan nii
powaa iti koshan.”

32 Jesus kakuwaapan idi kaimanaiman manawun {'ati, Peter dapadanuzu pana'iti-
napu na'iki uto'orauanuz. 33 Sariapa Jesus tanawatinan na'iki uawunuupan ba'oran
patominapa-kidaniinao di'iti, na'iki sariapa uto'orauan Peter. Ukian u'ati, “Pumako
d'ai, Satan. Aonaa pudi'itinpan Tominkaru di'itinpan kawan, mazan pudi'itinpan pidan
di'itinpan kawanu'o karikaonan.”

Jesus pidanan baiaapa'o nii oia'o

34 Udauna'an Jesus dapadan iribainaouz pidannao na'iki patominapa-kidaniinao
pa'ida'ati. Ukian T'ati, “Kanom da'ana'azo'o dgaru, marii umarina'atan panaudapanii
pasha'apaapan, na'iki una'akan pacrossannaa,’ na'iki uda'anan 6garu. 35 Kanom
kazannaata'azo'o pananaa, uwaziwadan niizu; mazan kanom waziwada'o pananaa
ddikin ii, na'iki Kaimana'o Kuwai dikin ii, mishi'o nii uikodan karikaonanu'o kakupa-
karu pa'ati. 3¢ Aonaa kanom pidan ikodan uzaamatan an ipai aimaakan imi'i baara

8:29 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu

Masha'apannaada-kinao di'ii. T 8:34 una'akan pacrossannaa: ubaiaapan kasha'ora'o oo uzowii-kao nii pada'anpan
dikin ii Jesus.

an kida'o, uwaziwainan pu'u karikaonanu'o kakupa-karu ai. 37 Oo kaina'a sha'a
aimaakan powa'a'o uaiapa-kao karikaonanu'o kakupa-karu ai? 38 Na'ia'oram pidan
kiba'azoo-kida'o pada'anan dgaru, na'iki pakakuwaapan dkakinaori kida dau'u wunao
ati'i, oiainaouz na'iki mamishida-kainaouz; na'apa'o nii kapam Daonaiora Aokazi Iki'o
kiba'azoo-kidan uruu, ukaawan dono udaru umanawunun tuma na'iki kaimanainao
Angelnao tuma.”

1Udauna'an ukian, “Okowaadan nii mishi'o u'ati, pabi'i kida unao kaida'a'a, aona'o nii
zii umawakan utukapan ua'ii Tominkaru Naobanai-tinan kamoon kaawan umanawunu'o
ida'an.”

Jesus pana'adinan patominapa-kidaniinao awun za'a
(Matthew 17:1-13; Luke 9:28-36)

2 Aizii 7 kamoo dauna'an Jesus na'akan patuma, Peter, James na'iki John dokoa'o
midukuo paawa iti. Na'ii ina'ian na'apauda'u sodi karikaonan. Utominapa-kidaniinao
awun za'a upana'adina'akan. 3 Ukamichan tanawatinan wizi'i na'iki baraka, ubarakan
powa'a zii ipai pidannao chikaapauzonao chikaan nii ai. 4 Udauna'an itukapa Elijah,
Moses tuma, kadakotinan Jesus ati.

5 Peter kian Jesus ati, “Tiichaa, kaimana'o wuru'u wana'anuz da'a'a. Turuu watoman
idikinauda'u kabaunnao sodi kida, bauda'apa pu'ati, ba'oran Moses ati na'iki bauda'apa
Elijah ati.” © Tuukii Peter tarian baokoinao tuma, aonaa uaitapanaatan na'apam
pakia'akan.

7Udauna'an isha'iz kaawan udikinda'akan naa idyaun, na'iki parada-karu kian isha'iz
bii iki, “Di'ora'a ddani dmarainapanii, uabata na'apam ukian!” 8 Tawunuudanaa'akan
kadimana'o ida'an, aona'a naa ba'oran pidannao nii ituma, soo Jesus karikaonan.

9 Ttokapaanan pu'a'a naa midukuo iki, Jesus kian 1'ati, “Mana'a pa'i ukowaada'ana'a
wuru'u utukapaniaz, atii Daonaiora Aokazi Iki'o kadishitan dauna'an pamawaka-kizi iki.”
10 Tmishida uparadan, mazan pa'atiaaka ipishautaakapaanan na'apa'oram ati'o wuru'u
ukianuz, “ukadishitan nii pamawaka-kizi iki,” kia'oraz, Taipan paaitapanuzu.

11 Uruu dauna'an ipishaan Jesus, “Kanom ni'o tiichaapauzonao Moses kakinaori dau'u
kian, ‘Elijah'o nii wa'ati kiwiin.” ”?

12 ykian T'ati, “Elijah'o nii mishi wa'ati kiwiin uminziiwata'anan ipai aimaakan.
Na'apa kotua'o usaadauzo-kao Tominkaru Paradan ida'a Daonaiora Aokazi Iki'o dau'an,
upataka'uta-kao nii tuukii na'iki aona'o nii uaiapa-kao. 13 Okowaadan nii u'ati, mishi,
Elijah kaawanka'a naa na'iki pidannao pataka'utauzonii uruu, na'apa usaadinpauzon
kawana'ati Kaarita ida'a kotua'a naa.”

Jesus kodita-kidan oia'o doronai daonaiora di'iki
(Matthew 17:14-21; Luke 9:37-43a)

14 Uruu dauna'an tkaawan naa powaa ati baokoinao tominapa-kida-kariwainao ida'ati,
itukapa iriba pidannao kasaba'ukinpan ituma. Na'a'o kapam tiichaapauzonao Moses
kakinaori dau'u kadakotinan ftuma. 15 Iribainao pidannao tukapan idi Jesus wa'atin,
tuukii tkonaukia'akan, na'iki idima'akan u'idi'iti, idapaapan naa uruu kaiman kapam.

16 Jesus pishaan patominapa-kidaniinao, “Kanom dau'ana'o ukadakoinpan wunao
tuma'a?”

17Bauda'apa pidan tunarunao dako'atin uparadan iriba'o pidannao bii iki. Ukian, “Ti-
ichaa, kaina'a dna'akan 6dani daonaiora pu'ida'ati. Kaina'a oia'o doronai u'ida'a, na'iki
aonaa ukaparadanun. ¥ Na'apainim oia'o doronai tuukiida'akan an uruu, ukaboota'akan
nii uruu imi'i baara iti, udauna'an bozowa'o koditan udako iki, ukuzowa'akan paudako
kida, udauna'an udadara'akan, dadara, dadara. Opishaanii padamata putominapa-
kidaniinao, Gaipan ikodita-kidan wuru'u oia'o doronaiz u'ai, mazan aonaa ituruan.”

19 Jesus kian, “Na'apa dii aonaa zii umishidan? Kotua'iki'i naa 6mashaapan utuma?
Kotua'iki'i naa dna'an 8baiatinan utuma? Puna'aka na'iki wuru'u daonaioraz &'ida'ati.”

20 Uruu idi Tna'akan naa uruu Jesus ida'ati. Aizii oia'o doronai tukapa'akan idi Jesus,
sariapa udorauta-kidan na'iki uziia'akan wuru'u daonaioraz. Uwazainan naa na'a imi'i
baara'a, udako bozowa'akan naa kapam. 2! Jesus pishaan daonaiora daru, “Na'apam
dii ukotua'ikin naa pudani kaikapanu'u?” Daonaiora daru kian, “Kotu'u uduusodin iki.
22 Panaadon kida, maonapa da'i oia'o doronai zowiinuzu ukabootan ida'an uruu tikazi
di'iti na'iki wunu baoko iti. Pukamunan-kida shoman waunao, na'iki pukaminka'uta
waunao, puturuan an pukaminka'utan!”

23 Jesus kian u'ati, “Kanom nii pukian ‘puturuan an pukaminka'utan’? Ipai aimaakan
sha'apan nii pidan ati, umishidan an.”

24 Daonaiora daru kian diiwa'o ida'an, “Ogaru, dmishida padamata, mazan &aipan
pukaminka'utan dgaru, dmishida kizi kaimanaiman manawun.”

25 Jesus tukapan idi iriba'a naa pidannao kasaba'ukinan padazaba ati, ukian oia'o
doronai ati, “Makina'o na'iki maparadanu'o doronai, daipan pukoditan wuru di'iki'i
daonaioraz, aonaa daipan pumorotan u'idi'iti powa'al”

26 Uruu oia'o doronai kadako'okan, uziiautapa'akan daonaiora, udauna'an ukodi-
ta'akan naa u'ai. Mawaka'o kawanu'o daonaiora tukapa-kao, na'iki ipai pidan kian, “Ei,
umawakan!” 27 Mazan Jesus zaamatan uruu paka'u di'iki, ukadishita-kidan naazu.

28 Uruu dauna'an Jesus makon umorotan pasookapa-kizi kabaun nazo iti patominapa-
kidaniinao tuma, na'ii ina'ian na'apauda'u sodi karikaonan. Tpishaan Jesus, “Kanom ni'o

aonaa waturuan wakodita-kidan oia'o doronai?”
29 Jesus dako'atin idyaun, “Soo toriinapa-karu ida'an turuu na'apainao oia'o doron-

ainao kodita-kida-kao.”

Jesus paradan koshan
pamawakan dau'u
(Matthew 17:22-23; Luke 9:43b-45)

30 Uruu dauna'an Jesus makon patominapa-kidaniinao tuma, imakon Galilee Baara
an. Aonaa Jesus aipan pidannao aitapan na'iam paugaru, 3! utominapatin-kida'azon idi
patominapa-kidaniinao. Ukian 'ati, “Daonaiora Aokazi Iki'o kaakapaa-kao nii pidannao
ati, Tnaou'u nii zowii uruu. Mazan idikinauda'u kamoo dauna'an, ukadishitan nii powaa
iti.” 32 Aonaafaitapanaatan na'apa'oram ati'o wuru'u ukianuz, na'iki itarii papishaanuzu.

Kanom tuubaru'o nii manawun
baokoinao ai
(Matthew 18:1-5; Luke 9:46-48)

33 Na'apain tkaawan Capernaum iti, imorotan kabaun nazo iti. Na'ia'a naa Jesus
pishaan idyaun. Ukian T'ati, “Kanom dau'ana'o ukadakotinan dunapota?” 34 Mazan
aonaa dako'atin uparadan, usha'apanum kau'an dunapota ikadakotinaanan idi pa'ati-
aaka, kanom tuubaru'o nii manawun dau'u.

35 Udauna'an Jesus sakanatan na'iki sariapa udapadan 12 patominapa-kidaniinao.
Ukian T'ati, “Kanom aipina'o kiwiini'o nii, marii uruu dawu'itintinan na'iki poitorui
nii kapam ipai pidannao ati.” 3¢ Udauna'an ukadishita-kidan koraidaonaa ikanaapu'u,
udokobatanuzu na'iki sariapa ukian 'ati, 37 “Kanom dapaapa'o bauda'apa kaikapa sodi'o
koraidaonaa &'uu ida'an, udapaapan dgaru wuru'u. Na'iki kanom dapaapa'o dgaru,
udapaapan wuru'u dyuuda'oraz garu kapam.”

Pidan aona'o uto'ora-kizaitapan unao, upaonaru wuru'u
(Luke 9:49-50)
38 John kian u'ati, “Tiichaa, watukapanii pidan kodita-kidan oia'o doronainao pu'uu
ida'an, na'iki wamashaata uruu, usha'apanum kau'an aonaa uzaamatinpan wa'ida'ati.”
39 “Aonaa umashaata'ana'azu,” Jesus kian i'ati. “Pidan sha'apata'o umanawun ki-
da'o aimaakan &'uu ida'an, aona'o nii uparadan dikaudan &dau'an. 40 Kanom aonaa
unyukunuu oian wa'ati, uruu waunao ida'antanpu'o wuru'u. 4! Okowaadan nii u'ati
na'ia'oram pidan taa'o wunu tuza-karu nii 6pidanannao ati 6'uu ida'an, na'iki uaitapan
idi Tnao zaamatinpan &'idi'iti, taa-kao nii uwinipinaa u'ati.

Kaimana'o duwu na'iki
manau'o duwu
(Matthew 18:6-9; Luke 17:1-2)

42 “Aizii pidan dyuudan an wunao kawan sodi kidainao sha'apatan oia'o, na'iki aonaa
utaapadan imishidan 6garu, kichana'iki-kia'o manawun wuru'u pidan sha'apataniaz,
wuru aia'a udaru'o boodapa-kinai kuba sukuruuta-kaoaz ukanau kadu'iki. Udauna'an
ukaboota-kao paran baoko iti. 43-44 Aizii 6kowaadan u'ati, kaawa'a naa wuru'u Elijah,
mazan aonaa pidannao aitapanaatanuzu. Ukau'an puka'u oii-kidan an pugaru, puduku-
tazu! Kaimana'o nii zii pumakon kakupa-karu di'iti bauda'apa'o puka'u tuma, putaapan
ai dya'utam idyaun, udauna'an pukaboota-kao nii Tuubaru'o Tikazi wu'iti, aona'oraz
umakadauzon. 45-47 Bauda'apa'o pukidiba oii-kidan an pugaru, pudukutazu! Kaimana'o
nii zii pumakon kakupa-karu di'iti bauda'apa'o pukidiba tuma, putaapan ai dya'utam
idyaun, udauna'an pukaboota-kao nii Tuubaru'o Tikazi wu'iti. Bauda'apa'o puawun oii-
kidan an pugaru, puso'otazu! Kaimana'o nii zii pumakon kakupa-karu di'iti bauda'apa'o
puawun tuma, putaapan ai dya'utam idyaun, udauna'an pukaboota-kao nii Tuubaru'o
Tikazi wu'iti.

48 ‘Na'ii tarabaro dainao nikapa'oraz pidan nanaa,
aona'o nii imawakauzon.

Na'iki wuru'u tikaziz
aonaa na'apainim nii umakada-kao.”*

49 “Na'apa wanyukunui kuzubada-kao kawan duwu idi, na'apa pidannao ma'ozakadi-
nan ubaiainpan an kai kaimana'o dau'ati.

50 “Kaimana'o wuru'u duwuz, mazan duwu manaun ana'a naa, na'apam nii ukuzubaa-
kao powaa iti? Marii duwu kuzuba'o kawan unao, umashaapa kizi kaiman uiribannao
tuma.”

10

Jesus kakinaopan muudaaka-karu ai
(Matthew 19:1-12; Luke 16:18)

1 Na'iki'o Jesus wa'akan amazada Galilee Baara, umakon Judea Baara an, atii Jordan
Wa'o baza iti. Iriba kida pidannao kaawa-kaawan u'ida'ati koshan, na'iki utominapa-
kidan idyaun patominapatin-kidauzon kawan da'i idyaun.

2 Phariseenao kaawan u'ida'ati ftiwaa-kidapa'azon uruu. Tkian u'ati, “Pukowaada
wa'ati, wakakinaorinaa taapada pidan muudan paudaiaro?”

3 Jesus kian T'ati, “Sha'apa'oram kakinaorii Moses taa u'ati?”

47kian Jesus ati, “Moses taapadanii pidan saadan muudaaka-karu kaaritannaa, udau-
na'an turuu umuudan paudaiaro.”

5 Jesus kian T'ati, “Moses saadan wuru'u kakinaorii u'ati unyukunuu dadaran idi'o.
6 Mazan Tominkaru sakadan dono patoman amazada na'iki pidan, utoman daonaiora
na'iki zun. 7 Una'apan idi, daonaiora muudinan padaru na'iki padaro ai na'iki ubau-
da'apatinan paudaiaro tuma, & na'iki uruu idi dya'utamainao pidannao bauda'apatinan.
Ukau'an aonaa powa'a ipana'a-kidan, soo bauda'apa. ° Kanom Tominkaru bauda'ap-
atanii, aonaa turuu pidan muudaaka-kidan.”

10 Udauna'an imorotan kabaun nazo iti koshan, Jesus tominapa-kidaniinao pishaan
uruu wuru dau'ana'a ukadakotin kiziz. 1! Ukian 1'ati, “Pidan muudan dono paudaiaro,
udauna'an umazidan ba'oran zun tuma, oia'o wuru'u usha'apataniaz paudaiaro ati
uba'orantapan idi. 12 Na'apa kapam zun muudan dono paudaiaru, udauna'an omazidan
ba'oran daonaiora tuma, oia'o wuru'u osha'apataniaz paudaiaru ati oba'orantapan idi.”

Jesus na'iki koraiziannao
(Matthew 19:13-15; Luke 18:15-17)

*

9:48 Isaiah 66:24 1 9:49 Na'apa wanyukunui kuzubada-kao kawan duwu idi, na'apa pidannao ma'ozakadinan
ubaiainpan an kai kaimana'o dau'ati Greek paradan ida'an: “Ipai pidan duwuda-karu nii tikazi idi.” Tikazi kii-karu,
baiatin-karu ati'o kai imi'i baara'a.

13 pidannao kaawa-kidan koraiziannao Jesus ida'ati. Taipan upishatan idyaun. Mazan
utominapa-kidaniinao kashadakowauan pidannao.

14 Jesus aitapan idi Tna'apan, sariapa uto'orauan patominapa-kidaniinao. Ukian
i'ati, “Marii koraiziannao wa'atin ¢'ida'ati. Aonaa umashaata'ana'a idyaun, usha'a-
panum kau'an inao kawanu'o wuru'u zaamata'o ni'oraz Tominkaru panaobanaa nii.
15 Okowaadanii u'ati, kanom aona'o uzaamatinan Tominkaru naobanai-tinapa-kizi iti
koraidaonaa zaamatan kawanuzu, aona'o nii umorotan na'iti.” 16 Udauna'an udoko-
batan ipai koraiziannao bauda'apa kida, upishatan idyaun paka'u idi, na'iki upishaan
Tominkaru kaimanan 1'ati.

Kasha'apauzi'o pidan
(Matthew 19:16-30; Luke 18:18-30)

17 Jesus makopaanan pu'u koshan dunapota, sariapa pidan wa'atin u'ida'ati zaka-
zakaapa. Sariapa ukodoru'ukan ukanaapu ikinapu, na'iki ukian u'ati, “Kaimana'o
Tiichaa, kanom dii sha'apata 6ikodin-kinaa nii karikaonanu'o kakupa-karu?”

18 Jesus dako'atinuzu, “Kandii nii pudakotan dgaru kaimana'o nii? Aonaa kanom
kaimana'o nii, soo Tominkaru bauda'apa. 1° Puaitapanii Tominkaru kakinaori kidaz.
Mana'a puzowia'ana'a pidan; mana'a puba'orantapa'ana'a; na'itki mana'a pukoida-
pa'ana'a; mana'a pumariidinauzo'ona'a puiriban dau'u; mana'a pumariidapa'ana'a
puiriban puzaamata-kinaa nii usha'apauzi; pumarainapa pudaru na'iki pudaro.”
20 “Tiichaa,” pidan kian u'ati, “Na'apa dmashaapan kotua'iki'i naa, Skoraidaonaan iki
izo'ati wuru'u kakinaorii kidaz.”

21Udauna'an Jesus awunuupan u'idi'iti unaudapa patukapanuzu. Ukian u'ati, “Kaina'a
bauda'apa'a naa aimaakan pusha'apatan nii zii. Aizii pumako, pusellian ipai pusha'apauz
kida, na'iki puraata puikodanii pusha'apauz kida ida'an, putaa'a naa pataka'utinainao
atiz. Pusha'apatin an na'apa, pukapuraatanun nii aokazi ii. Udauna'an puwa'ati &'ida'ati,
puda'an kizi 6garu.” 22 Mazan daonaiora abatan idi una'apan pa'ati, sariapa unyukunuu
kasha'ora'akan, ukiwan manaunam, ukasha'apauzin idi manawun.

23 Jesus awunuupan patominapa-kidaniinao kawana'ati, na'iki ukian, “Dadara'o nii
kapuraataniinao pidannao morotan Tominkaru naobanai-tinapa-kizi iti.” 24 Sariapa
utominapa-kidaniinao di'itinpan uparadan dau'u.

Mazan Jesus kian koshan 1'ati, “Odainao, na'apa dii manawun dadara pidan morotan
Tominkaru naobanai-tinapa-kizi iti. 25 Kasha'apanna'o nii manawun kapuraatanu'o
pidan morotan Tominkaru naobanai-tinapa-kizi iti, camel podotan ai akosa awun
shaawata.”

26 Udauna'an powa'a zii idi'itinpan, na'iki ikian u'ati, “Kanom mooko turuu
ukazannaata-kao?” 27 Jesus awunuupan {'idi'iti, na'iki sariapa udako'atin idyaun.
Ukian T'ati, “Pidannao aonaa turuu isha'apatan wuru'u, soo Tominkaru pa'an turuu
usha'apatan ipai aimaakan.”

28 Udauna'an Peter kian u'ati, “Putukapa waunao, wawa'aka'a naa ipai washa'apauz
na'iki aizii wada'anpan naa pugaru.” 29 Sariapa Jesus kian, “Mishi'o wuru'u. Na'ia'oram
pidan wa'aka'o padapu, oo pa'inawuzunao, padadakoonao, padaro, padaru, paudainao,
oo pazakapun Ggaru dikin ii, na'iki Kaimana'o Kuwai dikin ii, 30 taa-karu nii u'ati 100
powa'a zii kabaun kida, na'iki u'inawuzunao nii, na'iki udadakoonao nii, na'iki udaronao
nii, na'iki udainao nii, na'iki uzakapun nii, na'iki una'apan pu'u upataka'uta-kao nii
kapam. Na'iki diina'iti'i uikodinan nii karikaonanu'o kakupa-karu. 3! Mazan iriba
pidannao kiwiiniinao kai, dawu'itintina'o nii. Na'iki iriba dawu'itiiniinao kai, kiwiita-
kida-kao nii.”

Jesus kakuwaapan koshan
pamawakan dau'u

(Matthew 20:17-19; Luke 18:31-34)

32 Aizii udauna'an Jesus tominapa-kidaniinao, tuukii idi'itinpan udau'u, ukiwiitan

idi pa'ua'ati Jerusalem iti. Na'iki na'a'o baokoinao pidannao, da'anpainao idyaun,



MARK 10:33 79 MARK 10:52

sariapa itarian kapam. Udauna'an Jesus dapadan koshan 12 patominapa-kidaniinao
pana'itinapu baokoinao ai. Uru'u naa ukakuwaapan na'apam nii pasha'apata-kao dau'u.
33 Ukian T'ati, “Uabata. Aizii wamakon Jerusalem iti, na'ia'o nii Daonaiora Aokazi
Iki'o, kaakapaa-kao nii faadaanao zowaunaanao ati, na'iki tiichaapauzonao ati Moses
kakinaori dau'u. Na'iki ftaan nii uruu zowii-karu nii, na'iki itaan nii uruu Gentilenao
ka'u iti. 34 Uruu idi Gentilenao banikiitan niizu, na'iki isopiautapan niizu, na'iki iba'izian
nii uruu. Udauna'an izowian nii uruu. Mazan idikinauda'u kamootan ida'a, ukadishitan
nii powaa iti.”

James na'iki John pishaan Jesus manawun-tinapa-karu dau'an

(Matthew 20:20-28)

35 Uruu dauna'an James na'iki John, Zebedee dainao, kaawan Jesus ida'ati. Tkian u'ati,

“Tiichaa, kaina'a waaipan pusha'apatan aimaakan wa'ati.”

36 “Kanom dii mooko?” ukian,
37 Tkian u'ati, “Pusakanatan dono putaba di'ii punaobanai-tinan dono, pusakanata-

kida pa'i waunao putuma. Bauda'apa pudiwa'ora antanapu, ba'oran pu'ashabaron
antanapu.”
38 Jesus kian T'ati, “Aonaa uaitapan kanom wuru'u upishaaniaz. Turuu mooko uaitapan

utuzan Stuza'azooniaz baiatin-karu kooponnaa di'iki, dgaru kawan?* Turuu mooko
uaitapan uchikaawunuu-kidinan 6chikaawunuua'azoo-kao kawan?

39 “Turuu,” James na'iki John kian.

Jesus kian T'ati, “Mishi, utuzan nii wuru'u dtuza'azooniaz, na'iki uchikaawunuu-kao
nii dchikaawunuua'azoo-kao kawana'ati. 4° Mazan aonaa turuu &sakanata-kidan unao
ddazaba'a, 6diwa'ora antanapu oo dashabaron antanapu. Soo Tominkaru'o nii pa'an
taazu, paminziiwataniinao ati.”

41 Aizii 10 Jesus tominapa-kidaniinao abatan idi kaikapa'o parada-karu'u, sariapa
ito'oran James na'iki John ati. 42Uruu idi Jesus dapadan baokopa idyaun pa'ida'ati, ukian
i'ati, “Uaitapanii mamishida-kainao Tominkaru, dakotinpa'o naobanainao nii, inaudapa
pawaranuitapan ipai pidan na'iki pamanawun-tinpan ida'an ikazowautapan idyaun.
43 Mazan aonaa daipan una'apan. Na'ia'oram unao bii'i aipa'o pamanawunun, marii
upoitoruitapa-kidinan ipai baokoinao ati. 44Na'iki kanom umanawun-tinpa'azo'o pairib-
annao ai, marii upoitoruitapa-kidinan ipai pidannao ati. 45 Upu'u zii Daonaiora Aokazi
Iki'o, aonaa uwa'atin umanawun-tinpa'anan mani, mazan upoitoruitapa-kidina'anan
ipai pidan ati, na'iki ukazannaata'anan pidannao pa'oian ai umawakan ida'an.”

Jesus saabaan Bartimaeus awun
(Matthew 20:29-34; Luke 18:35-43)

46 Jesus kaawan patominapa-kidaniinao tuma Jericho ati. Udauna'an idobatapan
pu'a'a naa na'iki, iriba pidannao da'anpan idyaun. Kaina'a pidan isha'o uawun pishau-
tauzo da'i puraata, na'a usakanatapan dunapo'o, Bartimaeus kia'o u'uu. Uruu Timaeus
dani. 47 Uabatan idi Jesus Nazareth san dobatapan, uruu idi ukadako'okan diiwa'o ida'an.
Ukian, “Jesus, David Takaan-daun!T Pukamunan-kida ogarul”

48 Iriba pidannao to'orauanuzu faipan umashaadan. Mazan powa'a zii manawun
ukadakon diiwa'o ida'an. Ukian, “David Takaan-daun! Pukamunan-kida &garu!”

49 Sariapa Jesus kadishita'akan pamakopa-kizi'i. Ukian, “Udapada uruu da'ati'i.”

Sariapa tkian u'ati, “Puma'ozakada punyukunuu! Pukadishita, udapadan naa pugaru.”
50 Uru'u naa ukaboota'akan pachaakitan, uzaka'uta'akan, uwa'ati'ikan naa Jesus ida'ati.

51Jesus pishaanuzu, “Kanom puaipan &sha'apatan pu'ati?”

Ishaawun kian Jesus ati, “Tiichaa, daipan pusaabaan dawun.”

52Jesus kian u'ati, “Pukiwa'a naa! Pumishidan idi 6garu, puawun saabainan.” Sariapa
mishi utukapa'akan kaiman, na'iki'o uda'anan naa Jesus.

10:38 Turuu mooko uaitapan utuzan tuza'azooniaz baiatin-karu kooponnaa di'iki, 6garu kawan? oo “Uka'iitan nii

mooko wuru'u 8baiaapan ni'oraz?” T 10:47 David Takaan-daun: Kotua'o Tominkaru kian udyuudan nii bauda'apa
David Takaan-daun umanawunu'o naobanai nii.

Jesus morotan Jerusalem iti
(Matthew 21:1-11; Luke 19:28-40; John 12:12-19)

1 Tmaonapatapaanan pu'a'a naa Jerusalem iti, wiizai kida Bethphage na'iki Bethany
pa'inamun, kaawan Olive Naawa iti. Jesus dyuudan dya'utam patominapa-kidaniinao,
2 ukian T'ati, “Umako wiizai upa'inamunu'o di'iti. Ukaawan dono na'iti uikodan nii
chaakashi® dani ko'idinpan, aona'o zii uzaida-kao. Ubuzuutazu, na'iki una'aka uruu
da'ati'i. 3 Na'iki na'ia'oram pidan pishaan an unao usha'apatanii dau'an, ukii u'ati,
‘Naobanai aipanuzu, na'iki kadimana'o nii udyuudan powaa atiz.””

4 Uruu Tmako'okan naa fikoda chaakashi dani dunapo'o, uko'idinpan dobaapa-kizai
paniinomizinaa di'iki. Tbuzuupan pu'u uzunaa, 5 kadishitapainao maonapa na'a kian
f'ati, “Kanom nii ubuzuupan chaakashi dani zunaa?” 61dako'atin idyaun na'apa Jesus
dyuudan kawana'ati paugaru, uruu dauna'an zii itaapadan ina'akanuzu. 7 Tkaawa-kidan
naa chaakashi dani Jesus ida'ati, imuudan pachaakitan kida ubarau paawa ati, uruu Jesus

zaidan naazu.
8 Iriba pidannao kadamaradan pakamichan kida dunapota. Baokoinao dukuan pu'u

anabai kida, pokoridi anaba kawan kida'o, maonapa kida'o dunapo an, imuudan naa
dunapota kidaz Jesus ua'ati. ®Pidannao kiwiitapainao Jesus ai, na'iki baokoinao udawu'i-
tiinao fwa'atipan kadakoinaanan diiwa'o ida'an. Tkian, “Marii Tominkaru konaukii-kida-
kao! Marii Tominkaru kaimanan di'oraz Naobanai ati'i, kaawa'oraz uaipan kawana'ati! T
10 Marii Tominkaru kaimanan wuru ati'i King-tina'o ni'oraz King David wadaun nii. Marii

Tominkaru aokazi ia'o konaukii-kida-kao!”
11 Jesus kaawan dauna'an Jerusalem iti, umorotan Tominkaru Dapu iti, uawunuu-

tan ipai aimaakan kida. Mazan wachuupun idi'i naa ukiwan powaa iti Bethany iti
patominapa-kidaniinao tuma.

Jesus paradan fig kadunaa ati
(Matthew 21:18-19)
12Ba'oran kamoo, iwa'atipan pu'u powaa ati Bethany iki Jerusalem ati, Jesus zamazin

naa. 13 Munapo zii utukapan fig kadunaa kaanaba'o. Uruu idi umakon na'iti utukapa'a-
zon kaaka maniz. Mazan ukaawan dono na'iti, aonaa u'aka nii, soo uanaba pa'idiwaru.
Usha'apanum kau'an aonaa ukaakapauzon dono'o zii mani wuru'u. ! Jesus kian
fig kadunaa ati, “Aona'o nii pu'aka dizoowauzo-kao powa'al” Utominapa-kidaniinao
abatanii wuru'u una'apanuz.

Jesus waatan selliipainao Tominkaru Dapu iki
(Matthew 21:12-17, 20-22; Luke 19:45-48; John 2:13-22)

15 Tkaawan dono'o naa Jerusalem iti, Jesus makon Tominkaru Dapu iti, na'iki
uwaataabi'ian ipai toriipainao kida uzainao, na'iki selliipainao kida uzainao taa-kariwai
ni'o Tominkaru ati. Ipai udorau-kidan shakataaka-kidauzonao puraata miisan¥ kida,
na'iki ipai selliipainao wakokoonao taba kida, ¢ na'iki aonaa utaapadan pidannao
dobata-kidan patoriinii kida Tominkaru Dapu baara an.

17 Uruu dauna'an ukakinaotan pidannao, “Tominkaru Paradan saadinpa'o kian:
‘Odapu dakota-kao nii ipai pidannao toriinapa-kizi dapunaa nii.” Mazan unao ukaiwaa-
panuzu koidimikinao dizinapa-kizi nii.”$

18 Faadaanao zowaunaanao na'iki tiichaapauzonao Moses kakinaori dau'u abatan idi
kaikapa'ora'a, itiwaan paikodan pazowii-kinaa nii Jesus. Usha'apanum kau'an itarian
Jesus ai, itukapan idi tuukii manawun ipai pidannao di'itinpan ukakinaopan dau'u.

19 Wachuupun idi'i naa Jesus kiwan donoi iki patominapa-kidaniinao tuma.

Jesus parada kiziz fig kadunaa mawakan naa

*
11:2 chaakashi: English ida'an, donkey. T 119 Psalm118:25-26 ¥ 11:15 miisa: English ida'an, table. § 1107
Isaiah 56:7

20 Chaapi'iki ba'oran kamoo, idobatapan pu'u dunapota koshan, itukapa wuru'u fig
kadunaa mawaka'aka'a naa atii paoroda iti. 2! Peter nyukunuu'aka na'apam Jesus kiau-
zon da'i, uruu idi ukian, “Tiichaa! Putukapa, puparada kiziz fig kadunaa mawaka'aka'a
naa.”

22 Jesus kian patominapa-kidaniinao ati, “Umishida Tominkaru. 23 Mishi 6kowaadan

nii u'ati, sha'apa'oram pidan turuu udyuudan naawazi so'otinan na'iki ukabootinan
paran baoko iti, pamishidan ida'an. Aonaan an umishidan, aona'o nii usha'apan
uaipan kawana'ati. 24 Ukau'an, okian ipai unao ati, ipai kanom upishaanii utoriinpan
ida'an, taa-kao nii u'ati. Soo umishidan ida'an karikaonan. 25 Na'iki na'apainim
ukadishitan utoriinpan dono, umarina'ata unyukunuu oian ba'oran pidan ati; na'apa'o
nii udaru Tominkaru aokazi ia'oraz marina'atan ipai u'oian kapam. 26 [Mazan aonaan an
umarina'atan oii kida'o pidannao sha'apatanii u'ati, aona'o nii unao Daru marina'atan
u'oian kida.”]*

Jesus pishaa-kao kanom aipan ati'o usha'apaapan aimaakan kida

(Matthew 21:23-27; Luke 20:1-8)

27 Tkaawan koshan Jerusalem ati, Jesus chi'ika'anpan pu'u Tominkaru Dapu ii, faadaa
zowaunaanao, tiichaapauzonao Moses kakinaori dau'u, na'iki Jewnao zowaunaanao
kaawan u'ida'ati. 28 Na'iki ipishaanuzu, “Kanom dyuudanii pusha'apatan ipai wuru'u
aimaakan kidaz? Oo kanom taapadanii pusha'apatan ipai wuru kida'a?”

29 Jesus dako'atin idyaun, “Opishaan nii bauda'apa aimaakan karikaonan u'ai, na'iki
udako'atin an 6garu, 6kowaadan nii u'ati kanom aipan ati'o dsha'apatan wuru kida'a.
30 Ukowaada &'ati, na'iki'oram dii John chikaawunuupan taa-kao u'ati: aokazi iki'o oo
pidan di'iki'o?”

31Tpishautaakapan pa'atiaaka kida, “Wakian an aokazi iki'o, ukian nii wa'ati, ‘Kanom
ni'o mooko aonaa umishidan uruu?’ 32 Mazan wakian an pidan di'iki'o, pidannao to'oran
nii wa'ati.” (Aonaa ika'iitan pana'apan, itarian idi pidannao ai, ipai pidannao aitapan idi
mishi John Tominkaru prophetin.) 33 Uruu idi ikian Jesus ati, “Aonaa waaitapan.”

Jesus kian T'ati, “Ogaru aona'o nii dkowaadan u'ati kapam, kanom taanii dsha'apata-
kinaa ipai aimaakan kida.”

12

Awunuutapainao grape baawu
daua'o
(Matthew 21:33-46; Luke 20:9-19)

1 Udauna'an Jesus paradan T'ati di'itinapa-kinai kuwai ida'an, “Kaina'a da'i pidan
paowa'o grape baawu, ukoraratanuzu, ukichadan ka'unaru kuba ida'a pasararoo-kizi
nii grape uu, na'iki utoman dokoa'o kabaun watchmantapa-kizai ni'o. Udauna'an
uzaamatan pidannao awunuutapainao nii grape baawu. Uruu umakon naa ba'oran
wiizai iti. 2 Grape karaoda-kao dono'o naa, udyuudan naa bauda'apa papoitoru
awunuutapainao grape baawu di'iti, pa'idiwau grape dau'ati. 3 Mazan na'ia'a naa
awunuutapainao grape baawu zaamatan wuru'u poitoruiz, iba'izian naa kapamazu,
udauna'an idyuudan powaa itizu kana'apan. 4Udauna'an udyuudan naa ba'oran poitorui
i'idi'iti koshan. Awunuutapainao grape baawu ba'iziinuzu pazowau an kida tuukii,
powa'a zii manawun kiwiitapa'o ai. > Udauna'an udyuudan naa ba'oran papoitoru, uruu
izowii aka sariapa. Na'apa isha'apatan baokoinao kida, iba'iziautapan idyaun na'iki
ba'orainao izowii. © Bauda'apa'a naa pidan kaina'a dyuuda-karu nii, naobanai dani
umarainpaniaz manawun. Dawu'itiini'i naa udyuudan bauda'apa'o paudani daonaiora
awunuutapainao grape baawu di'iti. ‘Aona'o nii ika'iitan pasha'apatanuzu,” ukian.

7 “Mazan awunuutapainao grape baawu kian, ‘Aizii di'i naa kapaoriba'o dani'i.
Kadiman, wazowiazu, wazaamata kizi grape baawu u'ai wa'idiwau niil’” 8 Uru'u naa

11:26 Kiwiini'o saada-kariwai ida'a, aonaa di'oraz saadinpanu'u.

izaamata'akan naaz, izowian naaz, udauna'an ikabootan naa unanaa munapo grape

baawu ai.”
9 Udauna'an Jesus pishaan pidannao, ukian, “Na'apam nii uzauda-kidan kapaoriba'o

sha'apatan idyaun? Ipai'o nii uzowiankan wuru'u awunuutapainaouz grape baawu,

udauna'an utaan nii baokoinao atiz. 10 Mishi, unao aitauzoni'i naa saada-kariwaiz kida
Tominkaru Paradan ida'a kaikapa'a?

‘Wuru'u kuba tomapauzonao kabaun kashadaniaz,
madiwautapa-ka'oraz itukapan,

uru'u naa mishi'oraiman umanawunu'o kuba
ipai ba'oran kubanao ai.

11 Uruu Tominkaru kaudin-kizi wuru'u,
umanawunu'oraz utukapa-kao.” ”*
12 Jewnao naobanaanao aitapa Jesus kadakotinan padau'u wuru'u ukaiwaanuz
di'itinapa-kinai kuwai. Uruu idi faipan padamata pazaamatan uruu, mazan itarian
iriba'o pidannao ai, uruu idi imakon u'ai iwa'aka'akan naazu.

Tax kawinipinaapa-kao
daua'o
(Matthew 22:15-22; Luke 20:20-26)

13 Uruu dauna'an Jewnao naobanaanao dyuudan Phariseenao na'iki Herod pidanan-
nao Jesus di'iti, itiwaa-kidapa'ananuzu, fabata'azon uparadan pana'itin. 14 Uruu tkaawan
naa ikian Jesus ati, “Tiichaa, waaitapanii pugaru mishi'o puparadan, aonaa turuu
pidan tanawatan pudi'itinpan. Umanawun-tinpainao paradan, aonaa punyukunuupan.
Mazan mishi'o pa'an pukakinaopan Tominkaru aipan kawana'ati. Na'apa dii mooko
wakakinaorinaa kian? Utaapada wataan tax puraatannaa kida naobanai Caesar ati, 0o

aonaa?”
15 Mazan Jesus aitapa izaamikipa'azon karikaonan, ukian 1'ati, “Kandii nii utiwaa-

kidapa'azon &garu? Puna'aka &'ati wizi'i'o puraata sodi, Stukapa kiziz.” 16 Sariapa
ina'akan bauda'apa puraata u'ida'ati. Upishaan naa idyaun, “Kanom dikin, oo kanom
uu kida diida'a'orazu'u?”

“Naobanai Caesar wuru'u,” ikian.

17 Uruu idi Jesus kian, “Ukau'an utaa naobanai Caesar ati u'idiwau, na'iki utaa

Tominkaru ati u'idiwau kapam.”
Tuukii manawun idi'itinpan Jesus dau'u na'apain.
Pishauta-karu kadishita-karu dau'u mawaka-kizai iki
(Matthew 22:23-33; Luke 20:27-40)

18 Kaina'a Sadduceenao,’ aonaa imishidan pidan kadishita-kida-kao nii pamawaka-
kizi iki diina'iti'i. Tnao kaawan Jesus ida'ati, ipishaanuzu kaikapa'a: 19 “Tiichaa,
Moses saadanii di'ora'a kakinaorii wa'ati. ‘Aizii pidan mawakan an, uwa'akan pauda-
iaro maudani-daun, marii pidan mawaka'oraz inawuzu mazidan otuma, ikaudani kizi
mawaka'o dani nii.’¥ 20 Kaina'a 7 inawuzuinao. Kiwiin ituuniz mazidan, mazan aonaa
zii pu'u udaiaro kaudanin umawakan naa. 2! Uruu idi u'inawuzu udawu'iti'o zaamatan
na'iki umazidan pa'inawuzu daiaro-daun tuma, mazan na'apa koshan umawakan, aonaa
zii okaudanin pu'u. Udauna'an ba'oran u'inawuzu mazidan otuma, mazan na'apa
koshan umawakan, aonaa zii okaudanin pu'u. 22 Ba'oran mazidan otuma na'apa koshan
umawakan, udauna'an ba'oran, atii ipai u'inawuzunao mazidan otuma. Mazan ipai
daunuuda'u Tmawakan, na'iki aonaa bauda'apa Thao wa'aka'o nii paudani otuma. Atii
ba'oran dono, omawakan naa kapam wuru'u idaiaro daunuz. 23 Aizii pidannao kadishita-
kida-kao dono pamawaka-kizi iki. Na'ia'oram nii daiaroitapa oroo? Usha'apanum kau'an
ipai 7 daonaioranao mazidan otuma,” kian.

24Jesus dako'atin idyaun, ukian, “Pakawan zii mooko aonaa uaitapan! Umaaitapakan
idi'o saadauzo-kariwaiz Tominkaru Paradan, na'iki wuru'u Tominkaru ma'ozakanuz.

*
12:11 Psalm 118:22-23 T 12:18 Sadducee: Putukapa kaarita tokon ii, Parada-karu Masha'apannaada-kinao di'ii.
¥ 12:19 Deuteronomy 25:5-6

25 Mawakainao kadishitan dono kakupa-karu di'iti, Angelnao kawanu'o nii idyaun aokazi
ii. Aona'o nii powa'a mazida-karu na'ii. 26 Okowaadan nii unao ati aizii, mishi
mawakainao kadishita-kida-kao nii. Aonaa mooko utukapauzon usaadinpan Moses kaar-
itan ida'a, tikazi tominan dono'oraz ko'ori'o kazamaka'o di'iki? Na'apa sha'atii usaadin-
pan Tominkaru paradauzon dono'oraz Moses ati, ukianuz, ‘Ogaru Abraham Tominkarun,
Isaac Tominkarun, Jacob Tominkarun kapam.” 27 Uruu kakupainao Tominkarun, aonaa
mawakainao Tominkarun mani. Tuubaru'o ida'an manawun upozawatapan!”

Umanawunu'o manawun kakinaorii
(Matthew 22:34-40; Luke 10:25-28)

28 Kaina'a tiichaapauzo Moses kakinaori dau'u, uabata wuru'u ikadakotinanuz. Utuka-
pan idi kaiman Jesus dako'atin wuru'u Sadduceenao, sariapa uwa'atin Jesus ida'ati
upishaanuzu, “Na'ia'oram dii umanawunu'o manawun kakinaorii ipai ba'orainao ai?”

29 Jesus kian, “Umanawunu'o manawun di'orazu'u, ‘Puabata, Israelitenao! Wuru'u
Naobanai waTominkarunuz, soo uruu bauda'apa, Tominkaru. 30 Pumarainapa tuukii
Naobanai wuru'u puTominkarunuz ipai punyukunuu iki, ipai pudoronaa ii, ipai pudi'it-
inpan ida'an, ipai puma'ozakan ida'an kapam.” 3! Ba'oran udawu'ati'o umanawunu'o
kakinaorii kaikapa'ora'a: ‘Pumarainapa ba'oran pidannao na'apa pumarainpan kawan
punanaa.’S Aonaa ba'oran umanawunu'o nii manawun kakinaorii wuru kida aia'a.”

32 Tiichaapauzo Moses kakinaori dau'u kian Jesus ati, “Kaiman Tiichaa! Mishi'o
kaiwuru'u pukianuz. Uruu mishi bauda'apa'o Naobanai Tominkaru, aonaa ba'oran
Tominkaru nii. 33 Na'apa'o mishi kaiwuru'u. Pumarainapa pa'i tuukii Tominkaru ipai
punyukunuu iki, ipai pudi'itinpan ida'an, ipai puma'ozakan ida'an. Marii kizi kapam
pumarainpan ba'oran pidan na'apa pumarainpan kawan punanaa. Uruu dya'utama'oraz
kakinaorii, powa'a'o zii umanawunun, pidan taan ai kawaoda-kariwai uzai na'iki ba'oran
kida aimaakan taa-kariwaiz Tominkaru ati'o ai,” ukian.

34 Jesus aitapa kaiman tiichaapauzo Moses kakinaori dau'u dako'atin paugaru, uruu

idi ukian, “Aonaa pumunapon Tominkaru Naobanai-tinpan ai.” Uruu dauna'an ipai
ba'orainao tarian papishautan ai uruu.

Kanom kaduz dii
wuru'u Christ kii-kizaiz
(Matthew 22:41-46; 23:1-36; Luke 20:41-47)

35 Jesus kakinaopan dono Tominkaru Dapu ii, ukian, “Kandii nii mooko tiichaapau-
zonao Moses kakinaori dau'u kian wuru'u Christ dyuuda'azoo-kariwaiz, David takaan-
daunu'o nii wuru'u uruuz? 3¢ Kaimana'o Doronaa ida'ana'o tawuru'u David kiauzonuz
kaikapa'a: Naobanai Tominkaru kian GNaobanaa ati, ‘Pusakanata da'a'a ddiwa'ora
antanapu atii dmuudan putarubanao puwaranu'u.’>l<

37“David dakotan pu'u uruu panaobanaa nii, na'apa di'i naa mooko udani-daun wuru'u
uruuz?”

Iriba pidannao kasaba'ukinpainaouz, konaukii fabatapan Jesus kuwaa. 3% Ukian

naa koshan f'ati, “Uzaudin pa'i wunao aia'a tiichaapauzonao Moses kakinaori dau'u.
Inaudapa pakaiwadapan pachi'ikapa-kizi kawana'ati dawuu za'aba'i kida'o kamicha.
Na'iki Taipan pataapa-kao umanawun kida'o pidannao nii kasaba'uinapa-kizai ii kida.
39 Taipan pasakanatan taapa-kariwai umanawun-tinpainao pidannao taba kida ida'a
synagoguenao ii, na'iki isakanata'azon kiwiin manawun kida'o tabai ida'a aroapa-karu
dono. 40 Mazan upu'u ipataka'utan zunnao mawakainao idaiarunao, izaamatan ida'an
isha'apauz idapu iki. Uruu dauna'an faipan patukapa-kao kaimanainao nii patoriinpan
ida'an dawuu kida. Na'apainao pidannao pataka'uta-kao nii tuukii manawun.”

Zuna, mawaka'o odaiaru
taan puraata

(Luke 21:1-4)

*
§ 12:31 Leviticus 19:18 12:36 Psalm 110:1

41 Jesus sakanatan Tominkaru Dapu ii maonapa puraata taapa-kizinao dazaba'a,
uawunuutapan ipai pidannao paidan papuraatan unazo iti. Iriba kapuraataniinao taan
dobata kida puraata. 42 Udauna'an mapuraatan-ziiwa maudaiaruiba taan dya'utam sodi
isha'o puraata. Aonaa dobata'o mani wuru'u. 43 Udapadan patominapa-kidaniinao
baokopa pa'ida'ati, ukian 1'ati, “Okowaadan nii u'ati di'ora'a mapuraatanu'o zun taan
puraata kinnaa zo'iti powa'a zii manawun ipai ba'orainao ai. 44 Usha'apanum kau'an
baokoinao taan, aonaa paaiapani'i naa mani puraata, mazan oroo pamapuraatanun pu'u,
ipai otaan pataapanii sodi puraata pamashaapa-kinaa ni'o padamata.”

13

Jesus kian Tominkaru Dapu kaboobi'ii-karu nii
(Matthew 24:1-2; Luke 21:5, 6)
1 Jesus koditan pu'a'a naa Tominkaru Dapu iki, bauda'apa utominapa-kidanii kian
u'ati, “Putukapa Tiichaa! Konaunam mishi kabaun na'iki ukorarannaa toma-kao, kaiman

mishi itomanuzu udaru kida'o kuba idi!”
2 Sariapa Jesus kian u'ati, “Putukapa wuru'u udaru'oraz kabaun na'iki ukorarannaa

kidaz? Aona'o nii bauda'apa kuba mashaapan pamuuda-kizinaoa'a, ipai'o nii tkaboobi'ii-

kao kida.”

Jesus tominapa-kidaniinao baiaapan nii oia'o
(Matthew 24:3-14; Luke 21:7-19)

3 Uruu dauna'an Jesus sakanatapan Olive Naawa ii Tominkaru Dapu pa'inamun, sari-
apa Peter, James, John na'iki Andrew pishaan uruu pairibannao daida'an, 4 “Pukowaada
wa'ati na'apainim nii zii di'ora'a sha'apanu'u. Kanoma'o nii sha'apa, waaitapa-kinaa nii
usha'apa'azon naa.”

5Jesus kian T'ati, “Uzaudin pa'i, aonaa utaapada'ana'a pidan mariidan unao. ¢ Iriba
pidannao kaiwaan nii 6'uu, ‘Ogaru uruu!” ikian nii, imariidan nii kapam iriba ba'oran
pidannao kida. 7 Mana'a utaria'ana'a uabatan dono tarubainao mizaataakapan, na'iki
uabatan dono kadakotin-karu munapo'o tarubainao mizaataakatinan dau'u. Na'apa
kida'o aimaakan sha'apan nii, mazan aonaa zii amazada ikoda'azon patokon mani
wuru'u. 8 Wiizai kida mizaataakan nii pa'atiaaka; donoi kida mizaataakan nii pa'atiaaka.
Kaina'a'o nii imi'i nakainan ipai amazada kawana'ati, kaina'a'o nii zamazi-karu kida
kapam. Mazan baiatin-karu kida sakadinan zii karikaonan wuru'u. Shakata'azo'o

koraidaonaa kaziwan sakadinan kawanu'u zii wuru'u.
9 “Ukau'an uzaudinpa'a naa pa'i. Usha'apanum kau'an uzaamata-kao nii, na'iki

una'aka-kao nii kootowapa-kizai iti. Uba'izii-kao nii synagogue ii kida; ukadishitan nii
kazowautapainao wiizai kida na'iki kingnao kanaapu ati dgaru dikin ii; ukowaada kizi
kapam Kaimana'o Kuwai 6dau'ana'o. 10 Mazan amazada tokon kaawan ua'ii, marii kizi
kiwiin Kaimana'o Kuwai kowaada-kao ipai wiizai kawana'ati.

11 “Ajzii uzaamata-kao dono, na'iki ukootowapa-kida-kao dono, mana'a udi'itin-
pa'ana'a upishaa-kao ua'ii na'apam nii ukian. Mazan upishaa-kao dono'o naa,
ukowaada'aka kanom dyuuda-kariwai ukowaadan. Usha'apanum kau'an aonaa unaou'o
nii mani parada, mazan Kaimana'o Doronaa taan nii uaitapa-kinaa nii na'apam nii ukian.

12“Uruu dono pidannao zowii-kidan nii pa'inawuzunao. Daruinao na'apa'o nii izowii-
kidan paudainao. Daniinao kashadapan nii padarunao na'iki padaronao, na'iki izowii-
kidan nii idyaun. 13 Ipai'o nii pidannao to'ora-kizaitapan unao dgaru dikin ii. Mazan
kanom tuuda'o ipai wuru kida'a atii utokon iti, kazannaata-karu nii uruu.

Kichana'iki-kia'o aimaakan
sha'apan nii
(Matthew 24:15-28; Luke 21:20-24)

14“Mazan utukapan dono'o naa kachama'idiikia'o aimaakan muuda-kao aonaa uaiapa-
kizinaou'u mani, na'iki umana'idii-kidan amazada pidan ai.” (Marii awunuutapa'o
kaarita di'itapan na'apa'oram saada-kariwaiz.) “Ukau'an marii mashaapainao Judea

Baara ii kidoopan naa midukuo kida iti.* 15 Pidan sookapa'o paniba ii, marii kizi
aonaa umorotan padapu nazo iti powaa iti aimaakan pana'aka'azoonii dau'ati. 1¢ Pidan
kaudina'o pazakapun ii, marii kizi aonaa ukiwan padapu iti pachaakitan dau'ati.
17 Kasha'ora'o nii manawun aimaakan sha'apan ki'iwi-ziiwanao ati uruu dono, na'iki
daroinao biidapainaouz zii idainao ati, uruu kamoon kida kaawan dono. 18 Utoriinapa
Tominkaru ati aonaa kizi usha'apan amazada wadidiizon dono!T 19 Usha'apanum
kau'an wuru'u kichana'iki-kii kida'oraz aimaakan sha'apan dono, powa'a'o nii zii
manawun ukichana'iki-kian aimaakan sha'apa'o, amazada sakadin-kizi iki'o ai, na'iki
kai'i aimaakan sha'apan ai. Na'iki aona'o nii aimaakan sha'apan na'apa powa'a koshan.
20 Mazan Naobanai awutapadan nii wuru'u usha'apan kamoon kidaz, aonaan an mani,
aona'o nii bauda'apa pidan kakupan. Upidanannao kaina'an idi'o wuru'u uawuta-
padanuz kamoo kida. 2! Uruu dono, na'ia'oram pidan kian an pu'ati, ‘Putukapa, di'i
Christ!# oo ‘Putukapa, kindi'ii zu'u!” mana'a pa'i pumishida'ana'a uruu. Aonaa mishi'o
mani wuru'u. 22 Dakotinpainao Christ nii na'iki dakotinpainao prophetnao nii kaawan
nii, imariidapa'anan pidannao karikaonan. Tsha'apatan nii umanawun kida'o aimaakan
di'itinapa-kida'o nii pidan itanawata-kinaa nii Tominkaru pidanannao pana'iti, ituruan
an mazan. 23 Uzaudin kizi pa'il Okowaadan u'ati ipai wuru kida'a, usha'apan ua'ia'o zii
wuru'u.

Daonaiora Aokazi Iki'o wa'atin
daua'o
(Matthew 24:29-35; Luke 21:25-33)

24 “Na'apain uruu dono kichana'iki-kia'o aimaakan sha'apan dauna'an, kamoo maru-
tan nii na'iki kauzu aona'o nii ukanadan powa'a. 25> Wizinao kida waota'o nii aokazi iki,
na'iki ipai'o nii aimaakan wuru'u doko ii kida'oraz zikadinan. 26 Uruu dauna'an Daon-

aiora Aokazi Iki'o aidinan ni'i naa, uwa'atin nii isha'iz bii an, umanawunu'o ma'ozaka-
karu na'iki umanawunu'o konaunama-karu ida'an. 27 Udyuudan nii pa'angelinnao ipai

amazada shakaru ii aka, imi'i baara ana'oraz, tkasaba'uka kizi ipai Tominkaru zaamatanii
papidanannao nii.

28 “Marii kizi fig kadunaa tominapa-kidan pugaru. Putukapan dono ukadunaa
pa'ishizo-dinan na'iki pa'ina'o uanaba sodi kida koditan, puaitapa pidan paowinpan
kamoo maonapatan wuru'u. 2° Na'apa kapam kichana'iki-kia'o aimaakan kida sha'apan
dono, puaitapan nii 6kaawa'azon kamoon maonapatan naa wuru'u. 30 Okowaadan
nii u'ati aimaakan mishi'o, ipai'o nii aimaakan kida sha'apan na'apa, kai'o pidannao
mawakan ua'ii ipai. 31 Aokazi na'iki imi'i baara mainaabatinan nii, mazan &paradan kida
aona'o nii na'apainim umainaabatinan.

Ukaawan kamoon, aonaa uaitapa-kao
(Matthew 24:36-44)
32“Aona'o nii bauda'apa pidan aitapan na'apainim nii oo na'iam nii kamoo wuru sha'a-

panu'u, aona'o nii Angelnao aokazi ia'o oo Tominkaru Dani aitapan, soo Tominkaru'o
nii aitapa pa'anaz. 33 Puawunuutapa, puzaudin, usha'apanum kau'an aona'o nii
puaitapan na'apainim nii wuru sha'apanu'u. 34 Pidan makon kawanu'o padapu iki
na'iki uwa'akan papoitorunao awunuutapa'o niizu, ipai ukakaudin-kizitan idyaun, na'iki
udyuudan taapa'o nii paniinom mashaapan zaudinapa. 35 Puawunuutapa, ukau'an,
aona'o nii puaitapan na'apainim nii kadapu'o kaawan powaa ati, panaadon wachuupunin
0o tomun-zikon, oo kuruku ka'aranpanin, oo kamoo koditanin. 3¢ Ukaawan dono
masha'apakiaka, aonaa kizi pa'i uikodan puda'awupan. 37 Na'apam okian u'ati aizii,
Oparadan ipai pidan ati'o wuru'u: ‘Uzaudinapal” 6kianuz.”

13:14 Daniel 11:31 T 13:18 amazada wadidiizon dono: kichana'iki-kii manawun chi'ikapa-karu amazada

wadidiizon dono. English ida'an udakota-kao ‘winter.’ ¥ 1321 Christ: wuru'u Tominkaru dyuudaniaz
papidanannao zannaa nii. Putukapa kaarita tokon ii, Parada-karu Masha'apannaada-kinao di'ii.

Jesus zowau kaduunuu-kao
Bethany ii
(Matthew 26:1-16; Luke 22:1-6; John 11:45-53; 12:1-8)

1 Uruu dono dya'utam kamoo baokopainpauzo-karu kamoo kaawan ua'ii, na'apain
Jewnao nyukunuitapauzon pakazannaatauzo-kao kamoon, Egypt Baara sannao ai, na'iki
na'apain bread nikauzo-kao mawiki'ina'o. Faadaanao zowaunaanao na'iki tiichaa-
pauzonao Moses kakinaori dau'u dawatan na'apam kizi pazaamatan Jesus pidannao
daida'an, faipan pazowiinuzu. 2 Mazan ikian, “Aonaa kizi pa'i washa'apatanuzu
baokopainapa-karu dono, panaadon wato'orataaka-kidan pidannao pa'atiaaka na'iki
wa'ati kapam.”

3 Na'apain Bethany ia'o Jesus, Simon, kabishopankauzo kichana'iki-kizai bishoi idi
dapu ii. Jesus aroapatinan pu'u, zun morotan ona'akapanii moto sodi, kuba idi'o utoma-
kao, paida'o kaduunuribai kawinipina'o idi, nard kia'o udakota-kao. Oda'atan moto sodi,
udauna'an oshootan naa wuru'u kaduunuribai Jesus zowau di'iti. 4 Pabi'i kida pidannao
na'a'o to'oran, ikian pa'atiaaka, “Kandii ni'o kaduunuribai wakuda-kao? 5 Turua'o
padamata usellii-kao dobata 300 wizi'i kida'o puraata® ai, udauna'an uwinipinaa taa-kao
pataka'utinainao ati!” Idakoopan kapam oroo wuru'u Tna'apanuz.

¢ Mazan Jesus kian T'ati, “Marina'a oroo! Kanom nii unyukunuitapanuzo? Kaimana'o
wuru'u osha'apataniaz 'ati. 7 Karikaonanu'o nii pataka'utinainao pidannao na'an unao
tuma, turua'o nii ukaminka'utan idyaun uaipan kawana'ati. Mazan 6garu aona'o nii
Ona'an utuma karikaonan. 8 Osha'apatan pasha'apata'azoonii; oshootan kaduunuribai
dmada di'iti, ominziiwatan dnanaa ddida-kao ua'ii. ° Aizii mishi'o dkian u'ati, na'iam
dono Kaimana'o Kuwai kowaada-kao ipai amazada kawana'ati, wuru'u osha'apataniaz
o'ati kowaada-kao nii onyukunuitapa-kinao nii.”

10 Udauna'an Judas Iscariot, uruu 12 Jesus tominapa-kidaniinao bii iki'o makon
faadaanao zowaunaanao di'iti, ukaakapa'anan Jesus i'ati. !1Tabatan idi una'apan, sariapa
ikonaukian. Na'iki tkian ftaan nii puraata u'ati. Uruu dauna'an udi'itinpan naa na'apam
kizi pakaakapaan Jesus 'ati.

Ubaukapan naa Jesus aroopan Passover Kamoon dono
(Matthew 26:17-30; Luke 22:7-23; John 13:21-30; 1 Corinthians 11:23-25)

12 Ajzii kiwiitapa'o kamoo Bread Mawiki'ina'o Nikauzo-kao Kamoon kida dono,
na'apain kapam kaznizonao zowiauzo-kao Passover wanyukunuunaa nii. Uruu idi Jesus
tominapa-kidaniinao pishaanuzu. Tkian u'ati, “Na'iam nii puaipan waminziiwa-kidan
Passover wanyukunuunaa?”

13 Uruu dono udyuudan dya'utam patominapa-kidaniinao, ukian 'ati, “Umako donoi
iti, na'ii uikodapan nii daonaiora kapowanka'o wunu moto zo'an. 14 Uda'an uruu atii
kabaun iti, umorota-kiziz. Na'ii upishaa kadapu'o, na'iki ukii pa'i u'ati, ‘Watiichaan kian,
na'ia'oram dii kabaun nazoo putaan nii u'ati, unika-kizi ni'oraz Passover wanyukunuu-
naa patominapa-kidaniinao tuma?’ 15> Udauna'an kadapu'o tukapa-kidan u'ati udaru'o
kabaun nazoo na'iki dokoa'o kapam, minziiwata-kariwai'i naa unazoo aroapa-karu ua'ii.
Na'ia'a naa pa'i uminziiwata ipai aimaakan wa'ati.”

16 Udauna'an wunaou'u dya'utamainaouz mako'okan naa donoi iti. Tkaawan na'iti,
na'apa mishi ipai aimaakan sha'apan Jesus paradan kawana'ati. Uruu idi na'ia'a naa
iminziiwatan Passover wanyukunuunaa.

17 Aizii kamoo tipitan dauna'an, uru'u naa Jesus kaawan 12 patominapa-kidaniinao
tuma. 18 Taroapatinan pu'a'a naa miisaT ida'a, Jesus kian 'ati, “Mishi'o &kian, bauda'apa
pidan unao bii iki'o aroapatina'o Stuma zaamata-kidan nii dgaru Starubanao ati.”

14:5 300 wizi'i kida'o puraata: bauda'apa'o wunu kaudin-karu winipinaa. T 14:18 miisa: English ida'an, table.

19 Sariapa Tmanaunama'akan kida na'iki pishaanuzu padawu'atiaaka kida. Tkian u'ati,
“Aonaa mazan dgaru mani, mishii?”

20 Sariapa Jesus kian 1'ati, “Bauda'apa pidan unao bii iki'o, damota'oraz bread patu-
maaka 6tuma. 21 Daonaiora Aokazi Iki'o mawaka'o nii na'apa Tominkaru Paradan saada-
kariwaiz kian kawana'ati. Mazan kasha'ora'o nii manawun wuru pidan baiaapanu'u
zaamata-kida'o ni'oraz Daonaiora Aokazi Iki'o patarubanao ati. Kaiman zii mani aonaa
ushakatauzon.”

22 Taroapatinan pu'u, uzaamatan bread na'iki utoriinpan Tominkaru ati udau'an.
Udauna'an udu'uubi'ian bread na'iki utaanuzu ikawana'ati, na'iki ukian 1'ati, “Unika,
Onanaa wuru'u.”

23 Udauna'an uzaamatan koopo kawazo'o wine idi, na'iki utoriinapa-kidanuz
Tominkaru ati. Udauna'an utaanuzu koshan 'ati na'iki ipai ituzan koopo di'iki. 24 Jesus
kian, “Di'ora'a dizain shoota'o ni'oraz iriba pidannao ati, uruu wuru'u kainaabata'o ni'o-
raz mishi'o nii Tominkaru sha'apatan pasha'apata'azooniaz pidannao ati.¥ 25 Okowaadan
u'ati, aona'o nii powa'a 6tuzan wine, atii diina'iti'o nii zii 6tuzan pa'ina'o wine pa'an
Tominkaru Naobanai-tinapa-kizi ii!”

26 Uruu dauna'an tkunuian kunui Tominkaru ati, udauna'an imakon Olive Naawa iti.

Jesus kowaadan Peter ati, utaapa-kidan nii paaitapan paugaru
(Matthew 26:31-35; Luke 22:31-34; John 13:36-38)
27 Jesus kian T'ati, “Ipai'o nii uwa'akan dgaru, na'apa usaadinpan kawan Tominkaru
Paradan ida'a kaikapa'a:
‘Ozowian nii kaznizonao taapiki,
na'iki ipai'o nii kaznizonao
makoodanainan pana'iti kida,” kia'oraz.8
28 Mazan Okadishita-kida-kao dauna'an émawaka-kizi iki, dmakon nii u'ua'ati Galilee
Baara iti.”
29 Peter kian u'ati, “Baokoinao mani wa'akan nii pugaru, mazan dgaru, aona'o nii
dwa'akan pugaru!”
30 Jesus kian Peter ati, “Okowaadan nii pu'ati, kuruku ka'aranpan ua'ii itamau aizii
aiwaka'an, idikinau'o nii pukian pidannao ati aonaa puaitapan dgaru.”
31Powa'a zii Peter ma'ozakadinan, ukian, “Aonaa na'apainim nii dkian aonaa daitapan
pugaru, atii 6zowii-kao putuma!” Ipai ba'oran tominapa-kida-kariwainao, na'apa kida
ikian kapam.

Jesus toriinpan Gethsemane ii
(Matthew 26:36-46; Luke 22:39-46)

32 Udauna'an tkaawan amazada Gethsemane kia'o udakota-kao di'iti, na'ii Jesus kian
patominapa-kidaniinao ati, “Usakanatapa zii da'a'a dtoriinpa'anan pu'u di'itanpu'u.”
33 Una'aka Peter, James, na'iki John patuma. Udauna'an tuukii ukasha'oran, udopian
panyukunuu ii. 34 Ukian T'ati, “Tuukii manawun dnyukunuu kasha'oran dikintan garu,
mawaka-karu di'iti manawun Gabatanuz. Una'a da'a'a, upokodapa pa'i.”

35 Masakauda'u umunapon umako'okan i'ai, uwashatinan paawun baara ikinapu, imi'i
baara iti, na'a'a naa utoriinpan, aonaa padamata uaipan pabaiaapan pataka'utin-karu.
36 “Paapaa, Odaru, ipai aimaakan masha'apannaa pu'ati. Turuu pudobata-kidan wuru'u
Sbaiaapa'azooniaz 6'ai. Mazan aonaa Gaipan kawana'ati mani, soo puaipan kawana'ati
pa'an.”

37 Udauna'an ukaawan powaa ati patominapa-kidaniinao ida'ati, uikodan idyaun
da'awu'u naa. Ukian Peter ati, “Simon, puda'awun wuru'u? Aonaa puka'iitan pupokoda-
pan masakauda'u karikaonan?” 38 Jesus kian T'ati, “Upokodapa na'iki utoriinapa aonaa

¥ 14:24 Tominkaru sha'apatan pasha'apata'azooniaz pidannao ati: uruu dakota-kao Pa'ina'o Covenant. Putukapa
kaarita tokon ii, Parada-karu Masha'apannaada-kinao di'ii, ‘covenant’ waranu'u. § 14:27 Zechariah 13:7

kizi oia'o tiwaa-kidapan unao. Udoronaa minziiwa padamata, mazan unanaa ii aonaa
uturuuan.”
o . iz iti, . wiita

39 Udauna'an ukiwan koshan patoriinapa-kizi iti, na'apa koshan utoriinpan kiwiita
pa'o kawan. 40 Uruu dauna'an ukaawan koshan patominapa-kidaniinao ida'ati, uikodan
idyaun da'awu'u naa; aonaa ika'iitan papokodapan. Na'iki aonaa Taitapan na'apam
pakian u'ati.

41 Ukaawan dono T'ida'ati idikinautan ida'a, ukian 'ati, “Pakawan zii uda'awupan
usookapan zii? Turua'a naa! Aizii Daonaiora Aokazi Iki'o kaakapaa-kaoa'a naa oiainao
pidannao ati. 42 Ukadishita'a naa, wamako'o naa. Utukapa kaawa'a naa kaakapa'oraz
ogaru!”

Jesus zaamata-kao daua'o
(Matthew 26:47-56; Luke 22:47-53; John 18:3-12)

43 Jesus kadakotinan pu'u zii, Judas kaawa'akan naa. Uruu 12 utominapa-kidaniinao
bii iki'o. Utuma iriba pidannao kamarian-tinpainao na'iki ka'utapainao pazowiin kida
kaawan. Wunao dyuudaniinaou'u faadaanao zowaunaanao, tiichaapauzonao Moses
kakinaori dau'u, na'iki kazowautapainao Jewnao. 44 Aizii wuru'u kaakapaamikitina'oraz
kakinaotani'i naa wuru'u tarubainaouz. Ukian 'ati, “Pidan dkissitaniaz, uruu wuru'u
uaipaniaz. Uruu pa'i uzaamata na'iki una'aka'a naazu.”

45 Judas makon sariapa Jesus di'iti, ukian u'ati, “Tiichaa.” Na'iki ukissita'akan naazu.
46 Uru'u naa izaamata'akan Jesus.

47 Mazan bauda'apa pidan na'a'o ukadishitapan so'otan pamarian usa'ukan
Umanawunu'o Faadaa poitoru tain. 48 Sariapa Jesus paradan f'ati, ukian, “Kandii
nii uwa'atin ddau'ati, una'akan umarian na'iki uzowiin kida, uzaamata-kinaa nii 6garu;
zowii-miki nii utaapan dgaru? 49 Ipai kamoo Gkakinaopauzon unao Tominkaru Dapu ii,
na'iki aonaa uzaamatan dgaru. Mazan marii saada-kariwaiz kida Tominkaru Paradan
ida'a'oraz mishiinan.” 50 Udauna'an ipai utominapa-kidaniinao kidoopan, iwa'aka'akan
naa uruu.

51Pa'ina'o zii daonaiora da'anapatinan Jesus dawu'ati, aona'o ukaiwadapan kamicha,
soo ushibatapan pamada kamicha idin idi karikaonan. Tarubainao tiwaan pazaa-
matanuzu, >2 mazan udima'akan 1'ai makamichan-daun, uwa'aka'akan naa pashibirinaa
kamicha idin ituma.

Jesus tiwaa-kidapa-kao
(Matthew 26:57-68; Luke 22:54-55, 63-71; John 18:13-14, 19-24)

53 Na'iki'o na'akan Jesus Umanawunu'o Faadaa dapu iti. Na'ii ipai faadaanao zowau-
naanao, ipai kazowautapainao Jewnao, na'iki ipai tiichaapauzonao Moses kakinaori
dau'u baokopatinan. 54 Peter na'iti umakon udawu'ati munapo uwa'akinpan, udauna'an
umorota'akan naa Umanawunu'o Faadaa dapu panibazooti iti. Na'ia'a naa usakanatapan
awunuutapainao kabaun tuma uwiichadinpan tikazi di'iti.

55 Uru'u naa faadaanao zowaunaanao na'iki ipai ba'orainao kootowapa-kidauzonao
pidannao tiwaan paikodan kowaada-karu nii dikauda'o Jesus sha'apatan pazowii-kida-
kinaa niizu, mazan aonaa iikodan. 56 Iriba pidannao mariidinan Jesus dau'u, mazan
pana'akidaiparadan karikaonan. 57 Udauna'an ba'oran pidannao kadishitan imariidinan
Jesus dau'u, kian, 58 “Waabatanii ukian kaikapa'a: ‘Okaboobi'ian nii wuru'u Tominkaru
Dapuz pidannao tomaniaz, idikinauda'u kamoo dauna'an Skadishita-kidan nii ba'oran,
aonaa pidan tomanii mani.” ” 5 Tnao kapam pana'a kida iparadan karikaonan.

0 Umanawunu'o Faadaa kadishitan tkanaapu ati, upishaan Jesus kaikapa'a: “Aona'o
nii pudako'atin kaiwuru'u iparadan pudau'oraz?” ¢! Mazan Jesus mashaapan mashaa,
aonaa uparadan. Powa'a koshan Umanawunu'o Faadaa pishaan uruu, “Pugaru mishi
Christ, Kaimana'o Tominkaru Daniz?”

62 Jesus kian, “Mishi dgaru wuru'u. Utukapan nii Daonaiora Aokazi 1ki'o sakanatan
Tominkaru umanawunu'oraz diwa'ora antanapu; utukapan nii kapam uwa'atin isha'iz
tuma aokazi iki!”

63 Jesus na'apan idi, sariapa Umanawunu'o Faadaa kuzuuta'akan pakamichan pato'o-
ran idi, “Aona'a naa waaipan ba'oran paradan powa'a! ¢4 Uabata na'apam uwazootapa'a-
zon Tominkaru. Ukau'an na'apam ukian?” Ipai ikian, usha'apatan idi na'apa'oraz oia'o,
marii uzowii-kao. .

65 Pabi'i kida pidannao na'ainao sopitan pazaadako Jesus di'iti. Ishibatan uawun, udau-
na'an Tzowitanuzu. Tkian u'ati, “Kanom zowita'oraz pugaru?” Na'iki watchmantapainao
na'aka'akan naaz, ita'iautapaanan naa uruu kapam.

Peter kian aonaa uaitapan Jesus
(Matthew 26:69-75; Luke 22:56-62; John 18:15-18, 25-27)

66 Peter na'ian pu'u Umanawunu'o Faadaa panibazooti baara ii, bauda'apa poitoruiaba
kaawan na'ati. ©7 Otukapan dono Peter tanaapatinan tikazi ida'a, sariapa oawunuu-
pa'akan u'ati. Okian, “Pugaru na'ia'o kapam Jesus Nazareth san tuma. Mishii?”

68 Sariapa umariidina'akan. Ukian o'ati, “Aonaa daitapan kanom dau'ana'o wuru'u
pukadakotinanuz.” Uruu idi umakon paniinom iti. Uru'u naa kuruku ka'aranpa'akan
naa.

69 Poitoruiaba tukapan uruu na'ii, sariapa okian koshan na'ainao kadishitapan ati,
“Mishi'o uruu iminauda'u!”

70 Mazan Peter mariidan idyaun koshan.

Masakauda'u uruu dauna'an kadishitapainao na'a pishaan naa Peter koshan. Tkian,
“Mishi'o pugaru iminauda'u, pugaru kapam Galilee Baara san.”

71Udauna'an Peter kian, “Na'apam 6kian mishi'o wuru'u! Marii Tominkaru pataka'u-
tan dgaru dmariidinan an! Okian, aonaa daitapan kanom dau'ana'o wuru'u ukadakoti-
nanuz!”

72Uru'u naa kuruku ka'aranpan naa koshan itamautannaa; sariapa Peter nyukunuuan

na'apam Jesus kiauzon da'i pa'ati, “Kuruku ka'aranpan ua'ii itamau, idikinau'o nii pukian
aonaa puaitapan 6garu.” Na'iki'ora'a naa uzaada'akan tuukii.

15

Jesus na'aka-kao Pilate di'iti
(Matthew 27:1-2, 11-14; Luke 23:1-5; John 18:28-38)

1 Chaapi'ikiiman, faadaanao zowaunaanao baokopatinan kazowautapainao Jewnao
tuma, na'iki tiichaapauzonao Moses kakinaori dau'u, na'iki ipai kootowapa-kidauzonao
pidannao tuma. Inaou'u naa baokopatan padi'itinpan kadimana'o ida'an na'apam kizi
pasha'apatan uruu. Uruu dauna'an idodotan Jesus anoba kida chain idi, na'iki'o ina'akan
naazu Pilate di'iti. 2Na'ia'a naa Pilate pishaanuzu, ukian Jesus ati, “Pugaru mishi Jewnao
naobanaa king?”

Jesus kian u'ati, “Na'apa'o kaiwuru'u pukianuz.”

3 Udauna'an faadaanao zowaunaanao kian Jesus dau'an, “Usha'apatauzonii iriba oii
kida'o aimaakan.” 4 Udauna'an Pilate pishaan koshan Jesus, ukian u'ati, “Aonaa na'apam
pukian pukazannaatin-kinaa nii? Puabata na'apam iparadan kida pudau'an.” >Mazan
aonaa na'apam Jesus kian powa'a. Uruu idi Pilate di'itinpan tuukii.

Pilate dyuudan Jesus zowii-kao
(Matthew 27:15-26; Luke 23:13-25; John 18:39—19:16)

6 [pai wunu, wuru kaawan dono'o baokopainapa-karuz (inyukunuitapauzonuz da'i
pakazannaatauzo-kao kamoon), Pilate kodita-kidauzonii bauda'apa pidan taraa-kizai iki,
pidannao aipan kawana'ati da'i. 7 Uruu dono kaina'a'o pidannao mizaataakapauzonao
tiwautauzo pawaatan Romannao pawiizi ai, na'iki izowiinii pidannao; uruu idi itaraa-
kao. Tbii'i kaina'a pidan Barabbas kia'o u'uu. 8 Ipai kasaba'ukinpainao pidannao wa'atin
Pilate kanaapu ati, ipishaan uruu faipan ukodita-kidan bauda'apa taraapa-kariwai pidan,
na'apa usha'apatauzonii kawana'ati ipai wunu. 2 Pilate pishaan inao, “Uaiapa sha'a
dmuudan na'iki dkodita-kidan wuru'u Jewnao naobanaaz?” 10 Uaitapan idi'o wuru'u
faadaanao zowaunaanao kishauzin wuru'u itkaakapaanuz Jesus u'ati. 11 Mazan faadaanao

zowaunaanao dyuudan ipai pidannao pishaan Pilate, Taipan Barabbas kodita-kida-
kao. 12 Pilate kian koshan kasaba'ukinpainao pidannao ati, “Na'apam mooko uaipan
osha'apatan wuru'u Jewnao naobanaa, king ukii kiziz?”

13 pai iparadan diiwa'o ida'an koshan Pilate ati, ikian, “Marii utauka-kao Cross di'iti!”

14 “Kanom mooko oia'o nii usha'apatan?” Pilate kian.

Powa'a zii manawun idiwadan paparadan, ikian, “Marii utauka-kao Cross di'iti!”

15 pilate aipan idi pakaimandan wuru'u iriba'oraz pidannao nyukunuu, uruu idi
ukodita-kidan naa Barabbas T'ati taraa-kizai iki. Uruu dauna'an udyuudan soldyaanao
ba'izian Jesus atii shashota umada, na'iki udyuudan naa kapam itaukanuzu Cross di'iti.

Soldyaanao banikiitan Jesus
(Matthew 27:27-31; John 19:2-3)

16 Na'iki'o soldyaanao morota-kidan Jesus Romannao dapunaa nazo iti, na'ii idapadan
ipai baokopa ba'oran soldyaanao. 17 Tkaiwada-kidan wuza'o chaakita Jesus ati, udau-
na'an itoman kowamai kawanu'o kaiwada-karu kadunaa idi, udauna'an imuudan naazu
uzowau paawa ati. 18 Tbanikiitan Jesus kaikapa'a, ikian, “Pugaru King, umanawunu'o
Jewnao naobanaa!” 19 Tba'iziinuzu pazowau an kida atamun idi, Tsopiautapanuzu,
ikodoru'ukan na'iki idawukan ukanaapu ati. 20 Tipaian dauna'an pabanikiitan Jesus,
iso'otan naa wuru'u wuza-za'oraz chaakita u'ai, tkaiwada-kidan ukamichan powaa iti
u'ati. Uruu dauna'an ina'akan naa uruu, itauka'anan naazu cross di'iti.

Jesus tauka-kao Cross di'iti
(Matthew 27:32-44; Luke 23:26-43; John 19:17-27)

21 Tmakopa-kizi an fikodapan pidan Simon kia'o u'uu, Cyrene san, uruu Alexander
na'iki Rufus daru. Soldyaanao dyuudan una'akan Jesus crossannaa. 22Tna'akan Jesus Gol-
gotha iti, (amazada Pidan-Zowau-Niwa'uz-naawa, kia'o wuru'u udakota-kao). 23 Na'ia'a
naa itiwaan patuza-kidan u'ati wine, kawiki'ita-kariwai kibia'o myrrh aiba idi, mazan
aonaa Jesus tuzanuzu. 24 Udauna'an itaukan naa Jesus cross di'iti. Udauna'an ibuutan
naa ukamichan pakawana'ati kida, imakinaotan makinaonii itukapa'azon na'ia'oram nii

kida, bauda'apa'o pidan zaamatan.* 25 Doko'o za'ora'a naa kamoo chaapi'iki wuru'u
ftaukanuz Jesus cross di'iti. 26 Kaina'a saada-kariwai Tmanamikitin-kinaa, “Dii wuru'u
King, Jewnao ati,” kii. 27 Na'a udazaba'a itaukan kapam dya'utam koidimikinao,
bauda'apa udiwa'oran antanapu na'iki ba'oran uwashabaron antanapu. 28 [Kaikapa'o
ida'ana'a saada-kariwai kaarita ida'a'oraz mishiinan, “Oia'o pidan kawanu'o utukapa-
kao,”t kia'oraz.]¥

29 Pidannao dobaapainao kida udazaba an banikiitanuzu, iwa'uan pazowau, “Kasha'a!”
ikian. “Pukian pukaboobi'ian nii Tominkaru Dapu, udauna'an pukadishita-kidan niizu
idikinautan kamoo dauna'an. 30 Aizii putoka'a naa pucrossannaa di'iki pukazannaatina'a
naa puaipan ati!”

31 Na'apa kapam faadaanao zowaunaanao, na'iki tiichaapauzonao Moses kakinaori
dau'u banikiitan Jesus, ikiitaakapan pa'atiaaka kida, “Ukazannaata ba'oran pidannao,
mazan aonaa turuu ukazannaatinan paaipan ati. 32 Watukapa kizi Christ, wuru'u king,

Israelitenao naobanaaz tokan aizii Cross di'iki, uruu ida'an kizi wamishidan uruu!”
Upu'u zii kapam wunao dakoopan uruu'u, tauka-kariwainaouz udazaba'a.

Jesus mawakan
(Matthew 27:45-56; Luke 23:44-49; John 19:28-30)

33 Sakitapa kamoo di'iki, ipai amazada maruta'akan, atii daawadata kamoo.
34 Udauna'an aka, uru'u naa Jesus kadakon diiwa'o ida'an. Ukian, “Eloi, Eloi, lema
sabachthani?” Kaikapa'o wuru'u ukianuz: “OTominkarun, dTominkarun, kanom nii
aonaa punyukunuupan dgaru?”

*
15:24 Psalm 22:18 t 15:28 Isaiah 56:12 } 15:28 Kiwiini'o saada-kariwai ida'a, aonaa di'oraz saadinpanu'u.

35Ba'orainao pidannao kadishitapainao udazaba'a abata wuru'u uparadanuz. Sariapa
ikian, “Aushaa uabata, udapadan pa'ida'ati prophet Elijah.” 3¢ Sariapa bauda'apa pidan
dima'akan, udamotan sponge katama'o riwunii di'iti. Udauna'an usawadan naa Jesus
dako itiz atamun saba ida'an. Sariapa ukian, “Mashaapa zii! Watukapa kizi panaadon
Elijah wa'atin nii utoka-kida'ananuzu.”

37 Udauna'an Jesus kadakon ma'ozaka'o ida'an, uruu mawaka'akan naa. 38 Na'apain
na'a'o udaru'o kamicha mada kazadinpa'o Tominkaru Dapu nazo ii, $ sariapa ukuzuu-
ta'akan pazikon an doko iki atii apowa iti.

39 Na'a'o soldyaanao zowaunaa kadishitapan Jesus kanaapu'u. Utukapan idi na'a-
pam Jesus mawakan, sariapa ukian, “Mishi'o mishi Tominkaru Danin wuru'u di'ora'a
pidana'a.”

40 Na'a'o kapam zunnao munapo zaa fawunuutapan. Ibii iainao na'ii Mary, Mag-
dala sanaaba; na'iki ba'oran Mary, oroo James na'iki Joseph daro; na'iki Salome.
41Tnao da'anapatinainaouz Jesus ukaudinankan dono'oraz Galilee Baara ii, na'iki Tnao
kaminka'uupauzoz da'i uruu. Na'iki iriba kapam baokoinao zunnao na'ii, wa'atiinao
utuma Jerusalem ati.

Jesus dida-kao
(Matthew 27:57-61; Luke 23:50-56; John 19:38-42)

42Wachuupun di'iti'i naa, uruu dono minziiwatin-karu kamoo kapam wuru'u, ba'oran
kamoo tannaa, uruu Sookapa-karu Kamoon. 43 Kaina'a Joseph Arimathea san, na'iki
uruu umanawunu'o nii pidannao taapan, na'iki uruu zaudapa'o kapam Tominkaru
Naobanai-tinan kamoon kaawan. Kamoo tipitan ua'ii uma'ozakada'akan panyukunuu
na'iki umakon, upishaa'anan Pilate Jesus nanaa dau'an.

44 Sariapa Pilate di'itinpan, uabatan idi Jesus mawaka'aka'a naa. Sariapa udapadan
soldyaanao zowaunaa na'iki upishaanuzu, ukian u'ati, “Mawaka'aka'a naa mishi Jesus?”

4500, mawaka'aka'a naazu,” ukian u'ati. Uruu idi'i naa Pilate taapada Joseph na'akan
Jesus nanaa.

46 Uruu idi Joseph torian naa kawinipina'o kamicha mada, na'iki utoka-kidan naaJesus
nanaa. Udauna'an upapidan naazu kamicha mada idi, na'iki umuudan naazu kichada-
kariwai kuba nazo ii. Udauna'an utarata'akan naaz udaru'o kuba idi. 47 Mary Magdala
sanaaba na'iki Mary Joseph daro tukapanii na'ia'oram Jesus nanaa muuda-kao.

16

Jesus kadishitan

pamawaka-kizi iki
(Matthew 28:1-8; Luke 24:1-12; John 20:1-10)

1 Sookapa-karu Kamoo dauna'an, Mary Magdala sanaaba, na'iki Mary James daro,
na'iki Salome torian kaduunuribai kaduunuu-kinaa nii Jesus nanaa. 2 Udauna'an
chaapi'ikiiman, Sunday dono kamoo koditanin, uru'u naa imakon baaranai iti.
3 Tmakopaanan pu'u dunapota, ipishautaakaanan pa'atiaaka kida, ikian, “Kanoma'o
nii kidu'uka kuba wa'ati paniinom iki?” 4 Usha'apanum kau'an udaru'o wuru'u
kubaz. Udauna'an imaonapatapaanan pu'a'a naa na'iti, itukapa wuru'u kuba tuu'uzuz

kida'uka'aka-kaoa'a naa.
5 Imorotanaakan pu'u ka'unaru nazo iti, sariapa itukapan pa'ina'o zii pidan sakanat-

apan padiwa'ora antanapu, ukaiwadapanii baraka'o kamicha za'aba'i, na'iki sariapa
itarian. © Mazan ukian T'ati, “Mana'a utaria'ana'a. Oaitapa udorotapan Jesus Nazareth

iki'oraz, tauka-kariwaiz cross di'iti. Uruu kakuda'aka'a naa, aona'a naa uruu nii da'a'a.
Utukapa, da'a'a tawuru'u umuudauzo-kaoaz.

7“Aizii ukowaada'ana'a naa di'ora'a kuwai, Peter na'iki ba'oran utominapa-kidaniinao
ati. Ukowaada 1'ati kiwiita'o ni'i naazu Galilee Baara iti. Na'ia'o nii itukapan uruu tawuru

§ 1538 udaru'o kamicha mada kazadinpa'o Tominkaru Dapu nazo ii: Putukapa kaarita tokon ii ‘Tominkaru Dapu’
dau'an, Parada-karu Masha'apannaada-kinao ida'a.

kawana'ati'i uparadauzonuz da'i T'ati,” ukian. 8 Udauna'an ikodita'akan baaranai iki
idima'akan naa powaa iti. Tuukii itariidinan atii naka-nakaa idyaun, aona'a naa ika'iitan
pakakuwaapan patarian idi.

[Kotua'o saada-kariwai Mark kaaritan ipain kaikapa'a]

Jesus aidinan Mary
Magdala sanaaba ati
(Matthew 28:9-10; John 20:11-18)

9 [Jesus kadishitan dauna'an pamawaka-kizi iki Sunday chaapi'iki, kiwiin uaidinan
Mary Magdala sanaaba ati; oroo di'iki'o ukodita-kidauzon da'i 7 oia'o doronainao.
10 Udauna'an omakon okakuwaapa'anan uminauda'uitapaniinao ati, pakawan zii izaad-
inan pakasha'oran idi. 1! Mary kowaadan naa i'ati patukapan Jesus, kakuda'a naa uruu,
mazan upu'u aonaa imishidan oroo.

Jesus aidinan dya'utam pada'anpikinao ati
(Matthew 28:16-20; Luke 24:13-49; John 20:19-23; Acts 1:6-8)

12Jruu dauna'an, Jesus aidinan dya'utamainao ati, imakopan pu'u ba'oran wiizainao
sodi kida di'iti, mazan aonaa faitapanaatanuzu. 13 Na'iki'o sariapa ikiwan powaa iti
ikakuwaapan baokoinao ati, mazan aonaa imishidan tkuwaa.

14 Uruu dauna'an Jesus aidinan 11 patominapa-kidaniinao ati, faroapatinan pu'u.
Uto'orauauzon idyaun imamishidakan na'iki idadaradan idi panyukunuu tuukii man-
awun, aonaan idi imishidan utukapikinao paradan. 15> Na'apain ukian f'ati, “Umako
ipai amazada kawana'ati ukakuwaapa'an kizi Kaimana'o Kuwai dau'u ipai pidannao

ati. 16 Kanom mishida'o na'iki chikaawunuina'o kazannaata-karu nii; kanom aona'o
umishidan pataka'uta-kaou'o nii. 17 Mishidainao taa-kao nii ima'ozakan isha'apata-

kinaa nii umanawun kida'o aimaakan; ikodita-kidan nii pidannao ai oia'o doronainao
kida 6'uu ida'an; faitapan nii paparadan bakadun parada-karu kida; 18 izaamatan
an kowazaz oo ituzan an mawaka-kinai riwunii, aona'o nii isha'apan; ipishatan nii
karinainao paka'u idi, kakuda'o nii idyaun.”

Jesus makon Aokazi iti
(Luke 24:50-53; Acts 1:9-11)

19 Jesus ipaian dauna'an pakadakotinan i'ati, una'aka-kaoa'a naa aokazi iti. Na'ii
usakanatan Tominkaru diwa'ora antanapu. 20 Uruu dauna'an tominapa-kida-kariwainao
makon naa, tkakuwaapa'anan naa Kaimana'o Kuwai dau'u ipai amazada kawana'ati.
Uruu dono Naobanai kaudinan idi ituma, mishi'i naa mishi isha'apatan umanawun kida'o
aimaakan pidannao mishida-kinaa nii.]*

[Ba'oran saada-kariwai Mark kaaritan ipain kaikapa'a]

(9-10) [Sariapa zunnao makon ikowaada'anan kuwai dyuuda-kariwaiz ikowaadan,
mazan aonaa ikowaadan ipaiz. Uruu dauna'an Jesus dyuudan patominapa-kidaniinao
ipai amazada kawana'ati tkowaada'an kizi kaimana'o na'iki karikaonanu'o kuwai, wuru'u
karikaonanu'o kazannaatin-kinai daua'oraz.]t

16:20 Aonaa ipai'o mani saadapauzonao di'ora'a kaarita, totokadan Mark saadan dauna'an di'ora'a kaarita'a,

wuru'u verse 9-20 ida'a'oraz. T 16:20 Aonaa ipai'o mani saadapauzonao di'ora'a kaarita, totokadan Mark saadan
dauna'an di'ora'a masakauda'u'oraz saada-kariwai.

Luke
Saadanii Kaimana'o Kuwai
Di'oraz kaarita daua'o

Di'oraz kaarita Luke saadanii. Wuru'u Luke, uruu Gentile na'iki daakataa kapam.
Aitapa'o pidan uruu, dobata'o utominpan, na'iki uparada Greek paradan kaimanaiman.
Uchi'ikapauzonii da'i apostle Paul tuma ukakuwaatinan dono.

Luke saadan kaarita Theophilus ati'o, na'iki ba'oran Gentilenao ati'o mishidainaouz-
naa Jesus. Luke aipan mishidainao aitapan mishi'o wuru'u itominapa-kida-kaoaz.
Tominkaru aipan kawana'ati'o wuru'u Jesus kaawanuz imi'i baara ati kazannaata'o nii
ipai pidannao oia'o ai, Jewnao na'iki Gentilenao kapam.

Kaina'a iriba Luke kowaadan aimaakan kida dau'an. Soo Luke kaaritan ida'a karikao-
nan usaadinpan: angelnao kunuupan dau'u, na'iki taapainao kaznizonao tukapankan

dau'u Jesus, ushakatan dauna'an; Jesus makon dau'u Tominkaru Dapu iti Upa'inan dono
zii; Samaria san kamunanun daua'o; na'iki daonaiora padantan daua'o padaru ida'ati.
Tuukii Luke paradan toriinapa-karu dau'an; Kaimana'o Kuwai konaukii-kida-kao
dau'an; zunnao kakuda-kao dau'an, Jesus na'iki apostlenao kaminka'uapa-kao dau'an;
mapuraataniinao dau'an; oiainao pidannao dau'an, na'iki Kaimana'o Doronaa dau'an.
Paul saadanii kapam masakauda'u Luke dau'an pakaaritan ida'a, 2 Timothy 4:11 na'iki

Philemon 24 ida'a.
Kaarita buutinpan kida

Kaarita sakadinan 1:1-4
Jesus na'iki John Chikaawunuupauzo shakatan atii ituubarun 1:5—2:52

John Chikaawunuupauzo kaudin-kizi daua'o 3:1-20

Jesus chikaawunuu-kao na'iki utiwaa-kidapa-kao 3:21—4:13

Jesus kaudinan Galilee Baara ii aka 4:14—9:50

Jesus kaudinaanan pamakopan dono Jerusalem iti 9:51—19:27

Jesus sha'apatanii kida pazowii-kao ua'ii 19:28—22:46

Jesus zaamata-kao, na'iki uzowii-kao 22:47—23:56

Jesus kadishitan pamawaka-kizi iki, na'iki uaidinan pidannao ati 24:1-49
Jesus na'aka-kao aokazi iti 24:50-53

1 Naobanai Theophilus,

Kaina'a iriba pidannao, saadainao ipai Jesus sha'apatanii kida aimaakan dau'u, na'iki
ipai Jesus sha'apata-kao dau'an. 2 Isaada ipai aimaakan, na'apa pakawan waabatan
kawan ukowaada-kao utukapikinao di'iki, ihao tukapainao kidaz ipai aimaakan sha'a-
pan usakadin-kizi iki, na'iki ba'orainao di'iki, kowaadainao kidaz ipai kaiman kida'o
usha'apatanii dau'u. 3 Ukau'an naobanai Theophilus, 6di'itapa kaiman-daun aimaakan
wuru'u sha'apata-kariwai kidaz usakadin-kizi iki, na'iki dabata kaiman-daun ipai wuru
dau'ana'a aimaakan kida sha'apata-kariwaiz. Uruu idi aipan dsaadan pu'atizu kaiman-
daun usha'apan kawana'ati manawun. Ipai usakadin-kizi iki, atii utokon iti. 4 Osaadan
pu'atizu kaimanaiman, usha'apanum kau'an 6aipan idi puaitapan kaimanaiman, ipai
wuru dau'ana'a puabatanii kidaz aimaakan sha'apan.

Angel aidinan Zechariah ati
5 Aizii Herod king-tinpan dono na'iki ukazowautapan dono, ipai amazada Judea Baara
ii aka. Kaina'a faadaa na'ia'o umashaapan, Zechariah kia'o u'uu. Aizii Zechariah dokozu-
daunnao, na'apa kapam faadaa-tinpauzonao pa'idiwaru. Kaina'a faadaa, Abijah kia'o

u'uu, uruu tuma'o Zechariah dokozu-daunnao kaudinauzon kotua'a naa. Aizii Zechariah
daiaro Elizabeth, faadaa-tinpauzonao kapam oiribannao. ¢ Kaiman Zechariah na'iki

Elizabeth mashaapan Tominkaru awun za'a. Ipai iizo'atin Tominkaru dyuuza na'iki
ukakinaori kida. 7 Mazan aonaa Elizabeth kaudanin, usha'apanum kau'an maudanich
oroo. Aizii na'apain maskonnaou'u naa oroo, na'iki uruu tunarunaou'u naa kapam.

8 Bauda'apa kamoo Zechariah na'iki umin-kaudinannao, wuru'u faadaa-tinpainao
kidaz zaamata-kao kaudina'o nii Tominkaru Dapu nazo ii. Usha'apanum kau'an Abijah

ida'atanpuinao pa'idiwaru faadaanao wuru'u kaudina'oraz uruu dono. * Uruu idi
Zechariah na'iki umin-kaudinannao sha'apata'o nii ipai aimaakan, wuru'u faadaanao
sha'apatauzonii kidaz Tominkaru ati. ¢ Aizii faadaanao, kaina'a isha'apatauzonii
aimaakan, patukapa-kinaa nii kanoma'o nii aizii kaudin, kawaoda'o nii kaduunu'o

Tominkaru ati. Uruu dono Zechariah zaamata-kao. Uruu idi Zechariah morotan naa
Tominkaru Dapu iti ukawaoda'anan kaduunu'o shanaribai altar paawa iti, Tominkaru

ati. 10 Aizii kaduunuribai kawaodapa-kao pu'u, pidannao kasaba'ukinan paniba itinapu,
na'iki itoriinpan naa kapam.

11 Upu'a'a naa angel, Tominkaru di'iki'o kaawa'akan Zechariah di'ii. Angel kadishitan
altar wuru'u kaduunu'o kawaodapa-kizinaoaz diwa'ora antanapu. 2 Tuukii Zechariah
taria'akan patukapan idi angel. 13 Mazan angel kian u'ati, “Zechariah, mana'a putari-
a'ana'a, Tominkaru abata putoriinpan. Kaudani'o nii pudaiaro, okaudanipan dono
daonaiora'o nii odani nii. Pudakota pa'i u'uu John kii. 4 Aizii ushakatan dono tuukia'o
nii pukonaukii-kidanuz na'iki ipai ba'orainao pidannao tuukia'o nii kapam ikonaukii-
kidanuz. 15 Na'iki umanawunu'o nii pidan uruu, Tominkaru awun za'a. Aonaa kizi pa'i
utuzan wine na'iki ma'ozaka'o riwunii. Sariaapa'o nii Kaimana'o Doronaa zaamatan
uruu ushakatan dono. 16 Na'iki uru'o nii padanata-kida iriba Israelitenaot powaa ati,

Naobanai Tominkaru ida'ati. 17 Na'iki uru'o nii kiwiita Naobanai ua'ati, ma'ozaka'o
nii uruu, na'apa'o nii manawun uma'ozakan Elijah kawan, Tominkaru prophetiniz.

Na'iki ukaimanadan nii daruinao nyukunuu idainao tuma kida. Na'iki pidannao wuru'u
dikintapainao kidaz, utanawatan nii inyukunuu, kaiman kizi'i naa faitapan padi'itinpan,
na'apa izo'atiinao kawan Tominkaru. Na'iki uminziiwa-kidan ni'i naa Tominkaru
pidanannao nyukunuu, fizo'ati kizi uparadan.”

18 Sariapa Zechariah kian angel ati, “Kandii ida'ana'o nii mooko daitapan umishiin
wuru'u pukowaadaniaz aimaakan 6'ati? Usha'apanum kau'an 6garu tunarunaou'u naa
na'iki 6daiaro na'apa maskonnaou'u naa kapam.”

19 Sariapa angel kian u'ati, “Ogaru Gabriel, Tominkaru di'iki'o dwa'ati'ikan. Udyuu-
danii 8garu kowaada'o nii paparadan pu'ati, wuru'u kaimana'oraz kuwai. 20 Mazan aonaa
pumishidan dkuwaa, wuru'u mishi'oraz nii usha'apan paainaa kawana'ati. Pumamishi-
dakan idi 6kuwaa, pumaparadanun nii aizii. Ukau'an aona'o nii pukaparadanun, atii
dkuwaa mishiinan dau'ana'o nii zii pukaparadanun koshan.”

21 Upu'a'a naa pidannao zaudapan Zechariah koditan. Taitapa'azon usha'apanum

naa wuru'u umakoditakanuz kadiman. 22 Udauna'an zii ukoditan i'ida'ati. Mazan
aona'a naa uparadan nii. laitapa'aka sariapa, Tominkaru tukapa-kidan aimaakan u'ati.

Pamaparadanun idi Zechariah tiwaan naa pakakuwaapan i'ati paka'u ida'ana'a naa

karikaonan.
23 Uipaian dauna'an ipai pakaudinkiz, ukiwan naa padapu iti. 24 Aonaa ukotua'ikin

uruu dauna'an Elizabeth kaudanin naa mishi. Mazan aonaa okoditan padapu iki, atii

baka'iauda'u kauzu dauna'an zii okoditan. 25> Uruu idi okian, “Aizii Tominkaru kamunan-
kida mishi dgaru. Uruu idi aona'o nii powa'a pidannao dakoopanun.”

Jesus shakatan kowaada-kida-kao
26 Aizii 6 kauzu Elizabeth kaudanin dauna'an, uru'u naa Tominkaru dyuudan angel,
Gabriel kia'oraz u'uu, wiizai Nazareth iti, Galilee Baara ia'oraz. 27 Udyuudanuzu na'aka'o
nii parada-karu pa'inaiba zun di'iti, Mary kia'o o'uu. Joseph, King David takaan-daunuz,
aiapanii oroo na'iki upishaani'i naa oroo padaronao ati pamin-mazidan nii.
28 Aizii angel kaawan o'ida'ati, sariapa ukian o'ati, “Kaiman pugaru? Kaina'a
Tominkaru putuma, na'iki tuukii ukamunanun pu'ati,” ukian o'ati. 2° Tuukii Mary

1:8 Kaina'a iriba faadaanao kaudinauzonao Tominkaru Dapu ii. Tkaudinan nii batonapa kida. Na'iki tkaudinan nii

bauda'apa sondii. Uruu dauna'an ba'orainaou'u ni'i naa kaudin. T 1:16 Israelitenao: inao dakota-kariwaiz kapam
Jewnao nii.

tarian, na'iki tuukii odi'itinpan ukuwaa dau'u, na'iki tuukii oaitapa'azon na'apa'oram
manawun wuru'u ukianuz pa'ati. 30 Mazan angel kian o'ati, “Mary, mana'a putaria'ana'a,
aizii Tominkaru kamunanu'uzon pu'ati. 3! Ukau'an pukaudanin nii daonaiora idi.
Aizii pukaudanipan dono, pudakota pa'i u'uu Jesus kii. 32 Uruu tuubaru'o nii, na'iki
umanawunu'o nii pidan, na'iki udakota-kao nii Tominkaru umanawunu'oraz Dani nii.
Na'iki Naobanai Tominkaru zaamatan nii uruu king nii, na'apa kotua'o udokozu-daun
King David kawan. 33 Karikaonanu'o nii uking-tinpan Israelitenao ati, wuru'u Jacob
takaan-daunnaouz, na'iki unaobanai-tinapanuz, aonaa na'apainim nii ukatokon-tinan.”

34 Udauna'an Mary kian angel ati, “Ogaru pa'ina'o zii zun, aona'o zii daonaiora
kiitauzon. Na'apam nii mooko dkaudanin?”

35 Angel kian o'ati, “Kaimana'o Dorona'o nii wuru'u kaawa'oraz pu'ida'ati, na'iki
Tominkaru taan ida'ana'o nii karikaonan pama'ozakan pu'ida'ati, wuru'u pukaudaninuz.
Ukau'an pudani, wuru'u kaimana'oraz manawun koraidaonaa, aona'oraz oia'o nii u'i-
da'a, udakota-kao nii Tominkaru Dani. 3¢ Puaitapa puiriban taoro'o Elizabeth. Pidannao
kian aonaa na'apainim nii okaudaniizon. Mazan kai oroo kaudani'i naa, 6 kauzu'u
naa. Omaskonnaoun pu'a'a naa padamata, mazan upu'u zii okaudanin. 37 Usha'apanum
kau'an Tominkaru ati, aonaa aimaakan kasha'apannan, turuu usha'apatan sha'apa'oram
aimaakan, aona'oraz turuu puabatan usha'apata-kao.”

38 Sariapa Mary kian, “Ogaru Tominkaru poitoruaba. Marii mooko aimaakan sha'apan
d'ati, puparadan kawana'ati,” okian. Udauna'an angel mako'okan naa o'ai.

Mary makon Elizabeth di'iti

39-40 Kadiman aka udauna'an, uru'u naa Mary makon munapo, midukuo-ta'o wiizai
di'iti, Judea Baara ia'oraz. Omakon atii Zechariah dapu iti. Aizii okaawan sariapa
onaubaan Elizabeth. 4! Mary naubaan pu'u oroo, sariapa Elizabeth abatan paudani
dakazatinan patoba nazo ii. Upu'a'a naa Kaimana'o Doronaa kaawan Elizabeth ida'ati.
42Uruu idi Kaimana'o Doronaa aipan ati okian Mary ati diiwa'o ida'an. “Tuukii manawun
Tominkaru kaimanan pu'ati, ipai ba'oran zunnao ai. Na'iki kaiman manawun Tominkaru
pudani ati, putoba nazo ia'oraz.” 43 Okian koshan, “Kandii ni'o pa'an wuru'u kaimana'o
manawun aimaakan sha'apanuz &'ati, wuru'u 6naobanaa daro morowautapanuz 6'i-
da'ati? 44 Punaubaan pu'u dgaru, sariapa dabatan 6dani dakazatinan Gtoba nazo ii,
ukonaukian idi. 45Konaukia'o nii manawun pugaru, usha'apanum kau'an pumishidan idi
wuru'u parada-karuz, na'iki pumishidan idi mishi'o nii umishii-kao wuru'u wanaobanaa
kowaada-kidaniaz pu'ati,” okian Mary ati.

Mary konaukii-kidan Tominkaru
46 Uruu idi Mary kian.

“Tuukii manawun Skonaukii-kidan wanaobanaa.
47-48 Tyukii manawun dnyukunuu konaukian,

Tominkaru dkazannaatapiki nyukunuitapan idi garu,

na'iki ukamunan-kidan idi kowas 6garu, papoitoruaba.
Aizii ipai'o nii pidannao diina'iti'i, idakotan dgaru konaukiaiba nii.
49 Usha'apanum kau'an, Tominkaru ma'ozaka'oraz

sha'apatan idi kaimana'oraz manawun aimaakan &'ati.

Mishi uruu umanawunu'o ukaimanan.
50 [pai pidannao taapainaouz Tominkaru umanawunu'o nii,

idokozu-daunnao di'iki atii iwadaunnao di'iti, utukapa-kida pakamunanun 'ati.

51 Mishi uruu ma'ozaka'o manawun,
pama'ozakan ida'an ipai uwaataabi'ian pidannao,

wuru'u tuukia'oraz fatadinpauzon.

52 Tuubaru kidainao naobanainao, na'iki umanawun-tinpainao kidaz,
ipai uwaota-kidan idyaun panaobanai-tinpan ai.

Aizii pidannao waranuitapa-kariwainao,
uzaamata pa'an idyaun tuubaru kidainao nii.

53 Aizii zamazi-tinainao utaa ipai aimaakan 1'ati,
abaapa utaapan idyaun.
Mazan kapuraataniinao, aonaa kanom utaan i'ati.
54 Mishi pakiauzon kawan wadokozu-daunnao ati kotua'a naa,
aizii ukawana'ati mishi ukaminka'utan papoitorunao Israelitenaouz.
55 Aonaa mishi umanyukunuutan kotua'o paparadan, ukiauzonuz,
karikaonanu'o nii ukamunan-kidan Abraham na'iki udainao diina'iti'i,”
kia'o Mary kian.
56 Mary na'ian idikinauda'u kauzu Elizabeth tuma. Udauna'an okiwan naa padapu iti.

John Chikaawunuupauzo

shakatan daua'o
57 Aizii Elizabeth kaudanipan dono'o naa, uru'u naa okaudanipan, daonaiora mishi

odani nii. 58 Aizii omin-dazabazinao, na'iki oiribannao abatan na'apam Tominkaru
kamunanun na'iki utukapa-kidan tuukii pakaimanan o'ati. Tuukii tkonaukian paabatan
idi okaudanipan, uruu idi baokopa tkonaukian otuma.

59 Aizii bauda'apa sondii Elizabeth kaudanipan dauna'an, uru'u naa pidannao kaawan
itukapa'anan naaidani choota-kao¥ Jewnao kaduz kawana'ati.§ Aizii wuru'u pidannaouz
aipan naa padakotan u'uu Zechariah kii, padaru uu kawan. ¢ Mazan udaro kian T'ati,
“Aonaa, aonaa na'apa'o nii mani u'uu, John kia'o nii pa'an u'uu.”

61 Sariapa ikian o'ati, “Mazan aonaa bauda'apa uiribannao na'apa'o nii T'uu.”
62 Udauna'an ipishaan udaru paka'u ida'an, faipan ukowaadan na'apam uaipan paudani

uu dakota-kao.
63 Sariapa Zechariah pishaan 'ati kaarita, udauna'an usaadan kaarita ida'a kaikapa'a:

“John kia'o nii u'uu.” Tuukii pidannao di'itinpan, aonaa izauda-kidan udakotan u'uu
na'apa. ¢ Upu'a'a naa mazan Zechariah kaparadanu'ukan. Uruu idi tuukii ukonaukii-

kidan Tominkaru.
65 Ipai Tmin-dazabazinao, tuukii idi'itinpan. Udauna'an ikowaadaabi'ia'akan naa

ba'orainao ati, ipai wuru dau'an kida'a patukapanii kidaz usha'apan. Uruu idi kuwai
makon na'iki una'aka-kao ipai wiizai kawana'ati, wuru'u midukuo baawu an kida'oraz
wiizainao, Judea Baara ii aka kida'oraz. ©¢ Uruu idi ipai pidannao wuru'u abatainao
kidaz kuwai, tuukii manawun idi'itinpan, na'iki ikian, “Ei, kanom kaduzu'o nii wuru'u
koraidaonaaz diina'iti'i?” Usha'apanum kau'an faitapan idi Tominkaru kaina'an utuma.

Zechariah konaukii-kidan
Tominkaru
67 Uruu dono Kaimana'o Doronaa kaawan Zechariah ida'ati. Kaimana'o Doronaa aipan

ati ukowaadan naa Tominkaru paradan pidannao ati. Kaikapa'o wuru'u ukianuz 'ati:

68 “Wakonaukii-kida wanaobanaa, Israelitenao Tominkarunuz,
ukaawan idi na'iki ukaminka'uta'anan idi papidanannao,

na'iki uso'ota'anan idi idyaun ipataka'uta-kao ai.

69 Utaa zii mishi ipai waunao ati, ma'ozaka'o kazannaatin-kinai nii,
papoitoru David takaan-daun idi.

70 Na'apa pakiauzon kawana'ati kotua'a naa,
kaimana'o paprophetinnao ida'an.

71Tkowaadan ukazannaatan nii waunao,

na'iki uso'otan nii waunao watarubanao ai
wunao aia'a tuukia'oraz manawun 1to'ora-1<1za1tapan waunao.

72 Mishi Tominkaru kowaadanii kotua'a naa wadokozu-daunnao ati,
ukamunan-kidan nii idyaun.

Na'iki aona'o nii umanyukunuutan
: . | PR
wuru'u ukowaadauzoniaz pasha'apatan nii 'ati.

} 1:59 choota-kao: Putukapa ‘chootin-karu’ daua'o, kaarita tokon ii, Parada-karu Masha'apannaada-kinao di'ii.

*
§ 159 Leviticus 12:3 1:72 ukowaadauzoniaz pasha'apatan nii 'ati: uruu dakota-kao covenant. Putukapa kaarita
tokon ii, Parada-karu Masha'apannaada-kinao di'ii.

73 Kaimanaiman uwa'akan mishi'oraz paparadan

wadokozu-daun Abraham ati kotua'a naa,
aona'oraz turuu upana'ada-kao.

74 Ukowaadauzon u'ati diina'iti'i, ukazannaatan nii waunao watarubanao ai.
Kaiman kizi wamashaapan u'ati aonaa wataritan bii'i mani.
75 Na'iki kaiman kizi manawun wamashaapan soo uruu ati bauda'apa

na'iki waizo'ati kizi uparadan karikaonan.”

76 Udauna'an ukian.
“ ~ . e
Pugaru 6dani, pudakota-kao nii
umanawunu'o manawun Tominkaru prophetin nii.

Pukiwiitan nii Naobanai ua'ati,
pusaaba'anan naa dunapo umako kizi nii.

77 Na'iki pukowaada kizi'i naa upidanannao ati,
faitapa kizi ukazannaatan nii idyaun,
umainaabatan ni'i naa ipai 'oian.
78 Mishi kaimana'o na'iki kamunanu'o manawun wuru'u waTominkarunuz.
Uruu aipan ati'o nii wuru'u kazannaatin-kinai wa'atinuz kaina'iki.
Uwa'atin nii kaina'iki kamoo koditan kawanu'o nii.
79 Na'iki ukanadapan nii ipai waunao mashaapainaouz maruta'o-karu'u,
na'iki kichana'ikitinainaouz pamawakan ai.
Na'iki kaimana'o nii una'akapan waunao,
utukapa-kidan nii wa'ati kaimana'o mashaapa-karu,” Zechariah kian.

80 Uruu idi John dyaupain naa, atii utuubarun. Aizii unyukunuu ma'ozaka kapam
udyaupain Tominkaru dau'ati. Aizii umashaapan mapidantaka'o amazada ii aka. Atii
bauda'apa kamoo, ukaudinan kamoon kaawan naa. Uruu dono ukakuwaapatinan naa
pidannao ati, wuru'u Israelitenao kidaz.

2

Na'apam Jesus shakatan
(Matthew 1:18-25)

1-3 Uruu dono kaina'a tuubaru'o king, Caesar Augustus kia'o udakotapa-kao. Uka-
zowautapan idi ipai amazada atii amazada tokon iti, udyuuda-kidan paparadan ipai
pidannao ati, ipai amazada kawana'ati. Uaipan ipai daunuuda'u pidannao saada-kidan
pa'uu padokozu-daunnao shakata-kizi ii pa'idiwaru. Uruu zi'o pidannao uu saadapauzo-
kao na'apa. Uruu dono, Quirinius kazowautapa'o ipai wiizainao Syria ii. Uruu dono ipai
pidannao makon padokozu-daunnao shakata-kizi iti kida, king paradan kawana'ati.

4-5 Aizii Joseph, mashaapan idi Nazareth ii, sariapa umakon Bethlehem iti, Judea Baara
ia'oraz. Na'ia'o King David shakatauzon kotua'a naa. Aizii wuru'u King Davidiz, uruu
kotua'o Joseph dokozu-daunu'u naa manawun. Uruu shakata-kizi iti'o wuru'u Joseph
na'iki Mary saada-kida'ananuz pa'uu, oroo upishaaniaz pamin-mazidan nii. Na'apain
pidannao uu saadapa'azoo-kao dono, kaudani'ora'a naa Mary patoba ii.

67 Aizii Joseph na'iki Mary kaawan dono Bethlehem iti, ipai kabaun nazoo sookapa-
kizai paidan. Uruu idi isookapa-kida-kao tapi'izanao dapu nazo ii. Uruu dauna'an Mary
kaziwapan naa, atii okaudanipan na'ii, tapi'izanao dapu nazo ii. Uruu baukapan zii
Mary kaudanipan, daonaiora odani nii. Okaudanipan dauna'an osaabaan naa paudani
sodi na'iki obazobatanuzu kamicha idi. Udauna'an opaidanuzu tapi'izanao wanyukunuu
kinnaa zo'iti.

Angel kakuwaapan taapauzonao kaznizonao ati

8 Kaina'a pidannao taapauzonao kaznizonao. Uruu dono ina'ian baara ii aiwaka'an,
fawunuutapan pa'uzanao isha'apata-kao ai. 9 Tawunuutapan pu'u pa'uzanao, masha'a-
pakiaka angel Tominkaru di'iki'o kaawan i'ida'ati. Ipai Tominkaru umanawunun

kanada'akan amazada idazaba an kida'o, kanada, kanada kamoo ai. Uruu idi tuukii itar-
ian, 10 Mazan angel kian 'ati, “Mana'a utaria'ana'a. Owa'atin da'ati'i, Skakuwaapa'anan
idi u'ati. Aizii 6kowaadan nii u'ati kaimana'o kuwai, na'iki ipai pidannao konaukii-kinaa
ni'o. 11 Aizii kai, kaina'a koraidaonaa shakatan Bethlehem ii, kotua'oraz King, David

kia'oraz u'uu shakatauzo-kizi ii. Wuru'u koraidaonaa shakata'oraz, uru'u naa Christ, tu-
ubaru'o manawun Naobanai, Tominkaru kowaadauzoniaz padyuuda'azon kazannaata'o

nii ipai pidannao. 1% Kaikapa'o nii uaitapan wuru'u koraidaonaaz. Aizii umakon dono
na'iti, utukapan nii koraidaonaa bazobatapa-kao kamicha idi, na'iki uwashatapa-kao nii
tapi'izanao wanyukunuu kinnaa zo'ii. Uruu ida'ana'o nii uaitapanuzu,” ukian 'ati.

13 Upu'a'a naa mazan itukapa'akan ba'oran angelnao, aonaa masakauda'u mani,
ikaawa'akan pairiban ida'ati. Tabatan angelnao konaukii-kidan Tominkaru pakunuipan
ida'an. Kaikapa'o wuru'u fabatanuz tkunuipan:

14“0p Tominkaru aokazi ia'o,
umanawunu'o manawun.
Kaimana'o nii manawun mashaapa-karu da'a'a imi'i baara'a,

ipai pidannao ati,
Tominkaru naudapaniinaouz.”

15 Udauna'an angelnao mako'okan naa powaa iti, aokazi iti. Aizii imakon dauna'an,
uru'u naa wuru'u uzai taapikinao kian pa'atiaaka kida, “Aushaa wamako Bethlehem iti,
watukapanaka kizi kaiwuru'u Tominkaru kowaada-kidaniaz wa'ati.”

16 Uruu dauna'an imako'okan naa na'iti kadimana'o ida'an. Tkaawan na'iti, ftukapa
Mary, Joseph, na'iki wuru'u koraidaonaaz, uwashatapa-kao tapi'izanao wanyukunuu
kinnaa zo'ii. 17 Patukapan idi koraidaonaa, uru'u naa tkakuwaapan pidannao ati, na'iki
ipai tkowaadan wuru'u angel kowaadanii kidaz pa'ati koraidaonaa dau'an. 18 Ipai
pidannao wuru'u abatainaouz ikakuwaapan, tuukii idi'itinpan tkuwaa dau'u. 19 Aizii
Mary tuukii odi'itapan, na'iki ipai otaan panyukunuu iti wuru'u parada-karu kidaz.
20 Udauna'an uzai taapikinao kiwan naa koshan pataapa-kizi iti pa'uzanao. Mazan
ikiwan konaukii, tuukii manawun ikonaukii-kidan Tominkaru, paabatan idi kaimana'o
manawun kuwai angel di'iki, na'iki patukapan idi wuru'u koraidaonaaz paawun idi
manawun. Uruu idi pamakopa-kizi an tkunuian aonaa masakauda'u mani, tkonaukii-
kidan Tominkaru patukapan idi ipai aimaakan, na'apa angel kowaadan kawana'ati
manawun pa'ati.

Jesus uu dakota-kao
21 Aizii bauda'apa sondii Mary kaudanipan dauna'an, uru'u naa odani choota-kao®
Jewnao kaduz kawana'ati.T Na'iki u'uu dakota-kaoa'a naa Jesus kii, na'apa angel kiauzon
kawana'ati o'ati okaudanin ua'ia'oraz zii.

Jesus taa-kao daua'o

Tominkaru ati

22-24 Ajzii bauda'apa kauzu na'iki bauda'apa sondii powa'a Mary kaudanipan dauna'an,
uru'u naa omakon Joseph tuma Jerusalem iti Moses kakinaori kawana'ati. Tna'aka
dya'utam wakokoonao pataan nii na'iki zowii-karu nii Tominkaru ati, pasaabainan
pakaudanipan dauna'an tannaa nii, na'apa kakinaorii kawana'ati. Na'apaini'i naa
kapam ina'akan Jesus na'iti, uruu itaa'anan naaz Tominkaru ati, kakinaorii kawana'ati.
Kaikapa'a sha'atii tawuru'u kakinaorii kiauzonuz: “Marii ipai daonaioranao, kiwiin
kidainaouz ishakatan taa-kao Tominkaru ati,”¥

25Uruu dono kaina'a tunarunao, Simeon kia'o u'uu, Jerusalem ia'o umashaapan. Uruu
kaimana'o pidan, izo'ati'o na'iki mashaapa'o Tominkaru ati. Na'iki kotua'iki'ora'a naa
uzaudapan na'iki tuukia'ora'a naa utukapa'azon Tominkaru kazannaatan Israelitenao
ipataka'uta-kao ai. Karikaonan kapam Tominkaru Doronaa mashaapan utuma. 26 Uruu
idi Kaimana'o Doronaa ida'an Tominkaru kowaada-kidan u'ati, uaitapa patukapan

2:21 choota-kao: Putukapa ‘chootin-karu’ daua'o, kaarita tokon ii, Parada-karu Masha'apannaada-kinao di'ii.
T 2:21 Leviticus 12:3 ¥ 2:22-24 Leviticus 12:6-8

nii zii Christ pamawakan ua'ii, wuru'u Tominkaru kowaadauzoniaz padyuuda'azon.
27 Kaimana'o Doronaa aipan ati Simeon morotan Tominkaru Dapu iti. Na'apain kapam
Joseph na'iki Mary na'akan Jesus na'iti, uruu itaa'anan naaz Tominkaru ati, kakinaorii
dyuudan kawana'ati. 28 Uruu idi na'ia'a naa Simeon dokobatan Jesus, na'iki tuukii

ukonaukii-kidan Tominkaru. 2° Ukian.
“Onaobanaa, aizii 6garu pupoitoru mawakan nii konaukii,

usha'apanum kau'an aizii puparadan mishiinan,
30 gtukapa mishi aizii dawun idi wuru'u kazannaatin-kinai ni'oraz,

31 pudyuudaniaz na'iki puaipaniaz ipai pidannao aitapan.
32Uruu ida'ana'o nii pupidanannao Israelitenao konaukii-kida-kao.
Na'iki uruu kanada'o, tukapa-kida'o nii mishi'o parada-karu

ipai ba'oran kaduz pidannao ati,

wuru'u Gentilenao kii-kizaiz.”$

33 Tuukii Mary na'iki Joseph di'itinpan Simeon paradan idi na'apa, Jesus dau'an.
34 Na'ia'a naa Simeon toriinapa-kidan naa idyaun, udauna'an ukian Mary ati, “Di'oraz
koraidaonaa Tominkaru di'iki'o, udyuuda-kao waota-kida'o nii Israelitenao imamishi-
dakan idi, mazan ba'oran Israelitenao ukadishita-kidan nii pa'an pa'ida'ati imishidan
idi uruu. Uruu kainaaribai ni'o Tominkaru dyuudan, iriba'o nii pidannao kashadanuz
na'iki dakoopanuz. 35Padakoopan ida'ana'o nii uruu, kainaabainan na'iki faidan pa'oian,
wuru'u idizapauzonii kidaz panyukunuu ii. Uruu idi tuukia'o nii pubaiaapan kasha'ora'o
na'iki kaziwa'o nii punyukunuu iti, na'apa'o nii punyukunuu dakata-kao kawan marii
idi.”
Prophetiaba daua'o

36 Uruu dono kaina'a maskonnao, Anna kia'o o'uu. Aizii odaru uu Phanuel, Asher
takaan-daun. Na'iki oroo Tominkaru prophetiniaba. 7 wunu zii imazidan dauna'an

odaiaru mawakan. 37 Aizii uruu dono, 84 owunun. Na'iki aonaa na'apainim oaonauzon
Tominkaru Dapu ai. Ipai kamoo na'iki ipai maruta'o otoriinpauzon Tominkaru ati,
na'iki osanadinpan patoriinpan dono Tominkaru ati. 38 Aizii omorotan naa koshan
Tominkaru Dapu iti, okaawan na'iti Jesus kaawa-kida-kao kawana'ati manawun. Uruu

idi tuukii okonaukii-kidan Tominkaru. Udauna'an okowaadan naa koraidaonaa dau'an
ipai pidannao ati, wuru'u Jerusalem sannaouz, zaudapainaouznaa pakazannaata-kao.

Joseph, Mary na'iki Jesus kiwan naa Nazareth iti
39 Aizii Joseph na'iki Mary ipaian naa pasha'apaapan ipai wuru'u Tominkaru kakinaori
kawana'ati'oraz usha'apata-kao. Uruu dauna'an tkiwan naa Nazareth iti, Galilee Baara
ia'oraz. 40 Na'ia'a naa Jesus dyaupain, utominan ma'ozaka na'iki aitapina'o manawun
pidan nii. Na'iki powa'a zii Tominkaru kaimanan u'ati.

Jesus wa'akinan Jerusalem ii

41 Tpai wunu Joseph na'iki Mary makouzon Jerusalem iti, Passover Kamoon dau'ati.
42 Ajzii Jesus ikodan dono'o naa 12 wunu, imakon naa koshan Jesus tuma Jerusalem iti,
Passover Kamoon dau'ati. 43Tna'ian atii Tipaian wuru'u pasha'apaapaniaz. Aizii paipaian
dauna'an pasha'apainpan, pidannao kiwan naa ipai daunuuda'u pawiizi iti kida. Aizii
Joseph na'iki Mary ikiwan naa kapam. Aizii Jesus, una'ian naa uwa'akinan Jerusalem
ii. Mazan aonaa Joseph na'iki Mary aitapan wuru'u uwa'akinanuz na'ii. 44 T'itiiman
kaina'a'a naa uwa'atin pairibannao bii'i. Uruu idi imakon naa atii wachuupun, uruu zii
isookapan. Aizii pasookapa-kizi ii, uru'u naa idorotan Jesus pidannao bii an, 45 mazan
aonaa fikodanuzu. Sariapa ipadantan powaa iti Jerusalem iti. Uruu idi idorotinan naa

udau'u na'ii'aka. 46 Atii idikinauda'u kamoo dauna'an zii iikodanuzu. Tikodan uruu
Tominkaru Dapu nazo ii, usakanatapan Jewnao tiichaanao bii'i, uabatapan ikadakotinan

Tominkaru Paradan dau'u na'iki upishautan idyaun. 47 Tuukii idi'itinpan Jesus dau'u,
aonaa na'iam zii iikodauzon koraidaonaa aitapa'o manawun uruu kawan na'iki aitapa'o
padako'atin parada-karu.

§ 2:32 Isaiah 42:6; 49:6; 52:10

48 Aizii Joseph na'iki Mary tukapan idi Jesus na'ii tuukii idi'itinpan. Sariapa Mary
kian u'ati, “Odani, kandii nii pusha'apatan aimaakan wa'ati kaikapa'a? Tuukii wadopian,
na'iki tuukii pudorotin-kidan waunao ipai di'ii'aka'a.”

49 Sariapa Jesus kian padaro ati, “Kandii nii mooko wuru'u udorotapanuz &garu
di'ii'aka'a? Aonaa mooko uaitapan da'a 6garu'u, ddaru dapu'u?” 50 Mazan aonaafaitapan
na'apa'oram ati'o wuru'u una'apanuz.

51 Udauna'an Jesus makon naa ituma Nazareth iti. Na'ia'a naa ipai usha'apatan
aimaakan padaronao dyuudan kawana'ati, aonaa udikintapan idyaun. Mazan ipai
Mary taapan panyukunuu ii wuru'u aimaakan kida sha'apanuz. 52 Aizii Jesus tominan
ma'ozaka'o nii, na'iki aitapaaba'o nii. Uruu idi ipai pidannao marainapanuz na'iki
Tominkaru tuukii kapam umarainapanuzu.

3

John chikaawunuupan pidannao
(Matthew 3:1-12; Mark 1:1-8; John 1:19-28)

1 Aizii 15 wunu, Tiberius kazowautapan ipai daunuuda'u amazada, atii utokon iti. Uruu
dono Pontius Pilate tuubaru'o naobanai nii Judea Baara ii. Na'iki Herod kazowautapa'o
nii amazada Galilee Baara ii aka. Aizii u'inawuzu Philip kazowautapa'o nii kapam
amazada Iturea ii aka, na'iki Trachonitis ii aka. Na'iki uruu dono Lysanias kazowautapa'o
nii amazada Abilene ii aka. 2 Na'iki Annas na'iki Caiaphas Umanawunu'o Faadaanao
uruu dono. Aizii na'apain wunao naobanai-tinpan dono kida'a, Tominkaru dyuudan
paparadan John di'iti, Zechariah daniz. Udyuudan paparadan umashaapa-kizi iti, wuru'u
mapidantaka'oraz amazada di'iti. 3 Uruu idi John makon na'iki ukakuwaatinan naa ipai
amazada kawana'ati, wuru'u Jordan Wa'o itinapu kida'oraz. Na'ii ukakinaopan pidannao
kaikapa'a: “Utanawatina'a naa u'oian ai, na'iki uchikaawunuina'a naa, Tominkaru
mainaabata kizi u'oian.” *Kaikapa sha'atii tawuru'u kotua'o Tominkaru prophetin Isaiah
kiauzonuz.

“Kaina'a pidan kadakoinpan diiwa
mapidantaka'o amazada ii aka kaikapa'a:
‘Usaaba'a naa dunapo kaimanaiman Naobanai ati,

ukaawan ua'ii,
na'iki usakitapada'a naa dunapo u'ati,
umako kizi nii.
5 Marii ipai kasakodaz-tinapa kida'oraz amazada,

na'iki baawuz kida dida-kao,
na'iki marii ipai naawazi na'iki midukuonao patumaakada-kao,

na'iki marii ipai dunapo koraudapa kida'o sakitapada-kao,
na'iki marii ipai dunapo dikauda kida'o na'iki kichadin kida'o
patumaakada-kao kaimanaiman.
6 Ipai'o nii pidannao tukapan na'iki faitapan
wuru'u Tominkaru kazannaatanuz pidannao.
7 Aizii John chikaawunuupan dono, iriba pidannao kaawan ichikaawunuu-kidina'anan
u'ati. Sariapa John kian 'ati, “Kowazazunao, kandii kowaadan u'ati turuu ukazannaati-
nan Tominkaru pataka'uta'azon ai unao? 8 Usha'apata'a naa kaiman kida'o aimaakan,
utukapa-kida kizi mishi utanawatinan u'oian ai. Na'iki aonaa ukia'ana'a u'atiaaka kida,
‘Mazan waunao Abraham takaan-daunnao pa'an.” Okowaadan nii unao ati aizii, turuu

Tominkaru toman Abraham takaan-daunnao nii di'oraz kuba kida idi'i. © Kaina'a baro,
minziiwapa'ora'a naa barota'o nii atamun kida. Ipai atamun wuru'u aona'oraz ukaakan

kaiman na'iki wuru'u dikauda kida'oraz u'aka kida, ipai'o nii ubarota-kao, udauna'an
ukaboota-kao nii ipai tikazi wu'iti.”

10 Sariapa pidannao pishaan John, ikian u'ati, “Aizii mani, na'apam nii washa'apati-
nan?”

» ¥

* .
3:6 Isaiah 40:3-5

11 ykian 'ati, “Kanom kaina'a dya'utama'o ushooton oo uchaakitan, marii utaan
bauda'apa mashootonu'o pidan ati. Na'iki kanom kawanyukunu'o, marii uka'idiwatan
mawanyukunu'o pidan.”

12 Kaina'a pidannao zaamaapauzonao tax puraatannaa,f inao kapam kaawan,
ichikaawunuu-kidina'anan John ati. Na'iki tkian u'ati, “Tiichaa, waunao mani, na'apam
nii washa'apatinan?”

13“Mana'a naa uzaamaapa'ana'a puraata pidannao ai dobata manawun udyuuda-kao

+ M

ai.
14 Kaina'a kapam soldyaanao kaawan John ida'ati. “Waunao mani, na'apam nii

washa'apatinan?” ikian u'ati.

“Mana'a naa ukazaapa'ana'a puraata pidannao ai, na'iki mana'a naa utoma'ana'a
mariidin-karu idau'an, uaipan idi karikaonan ukazatan ipuraatan. Turua'o wuru'u
ukawinipinaapa-kaoaz,” ukian i'ati.

15 Tuukii pidannao di'itinpan John dau'u, na'iki tuukii ftukapa'azon aimaakan
umanawunu'o sha'apata-kao. Tkian panyukunuu ii, “Uru'u naa aitapan Christ, tawuru'u
Tominkaru kowaadauzoniaz padyuuda'azon.”

16 Aizii John kian ipai Tnao ati, “Ogaru, dchikaawunuupan unao wunu idi karikaonan.
Mazan kaini'iki'o nii pidan kaawan powa'a'o zii umanawun 8'ai. Ogaru aonaa dturuan
Sbuzuutan udazkidi zunaa.¥ Uruu, uchikaawunuuan nii pa'an unao Kaimana'o Doronaa
idi na'iki tikazi idi. 17 Kaina'a'a naa una'akapan pawidauapa-kinaa papaoriba aka kida.
Ipai'o nii uwidauan kaiman kida'o papaoriba aka, na'apa zaishi widau-kao kawan pamada
ai. Udauna'an usaabaa-kao ni'i naa kaiman padapunaa iti. Mazan wuru'u dikauda
kida'oraz, ipai'o nii pa'an ukaboota-kao tikazi wu'iti, wuru'u aona'oraz umakadauzon.”

18 Triba sodi kida John paradan, utiwaan pakowaadan kaimanaiman pidannao ati
Kaimana'oraz Kuwai. Na'iki ukakinaowan idyaun tuukii, uaipan idi ipana'adan pakaduz

kida.

19 Aizii Herod naobanai-tinpa'oraz Galilee Baara ii, tuukii John kakinaowanuz,
ukazatan idi pa'inawuzu daiaro Herodias, na'iki usha'apatan idi ba'oran dikauda kida'o
aimaakan. 20 Na'iki powa'a zii Herod toman aimaakan dikauda'o, ukaboota-kidan idi
John taraa-kizai iti.

Jesus chikaawunuu-kao daua'o
(Matthew 3:13-17; Mark 1:9-11)

21 Aizii John kaboota-kao ua'ii taraa-kizai iti, uchikaawunuupan ipai pidannao, wuru'u
kaawainao kidaz u'ida'ati. Uruu dauna'an uchikaawunuuan naa kapam Jesus. Jesus
toriinpan pu'u, sariapa aokazi da'ata-kao. 22 Na'iki Kaimana'o Doronaa kaawan u'ida'ati
aokazi iki, ukaawan orid nii. Na'iki parada-karu kian Jesus ati aokazi iki, “Pugaru &dani
dmarainapanii, kaiman manawun ényukunuu pu'ati.”

Jesus dokozu-daunnao uu
(Matthew 1:1-17)
23 Aizii Jesus sakadan dono pakaudinan, 30 uwunun na'apain.
Aizii pidannao dakotan Jesus Joseph dani nii.
Joseph uruu Heli dani,
24 aizii Heli uruu Matthat dani,
aizii Matthat uruu Levi dani,
aizii Levi uruu Melchi dani,
aizii Melchi uruu Jannai dani,
aizii Jannai uruu Joseph dani,
25 aizii Joseph uruu Mattathias dani,
aizii Mattathias uruu Amos dani,
aizii Amos uruu Nahum dani,

T 312 zaamaapauzonao tax puraatannaa: Putukapa kaarita tokon ii, Parada-karu Masha'apannaada-kinao di'ii.

¥ 3.16 Poitorui kaudin-kizi wuru'u ubuzuutanuz panaobanaa dazkidi zunaa.

aizii Nahum uruu Esli dani,

aizii Esli uruu Naggai dani, 26 aizii Naggai uruu Maath dani, aizii Maath uruu
Mattathias dani, aizii Mattathias uruu Semein dani, aizii Semein uruu Josech dani, aizii
Josech uruu Joda dani, 27 aizii Joda uruu Joanan dani, aizii Joanan uruu Rhesa dani, aizii
Rhesa uruu Zerubbabel dani, aizii Zerubbabel uruu Shealtiel dani, aizii Shealtiel uruu
Neri dani, 28 aizii Neri uruu Melchi dani, aizii Melchi uruu Addi dani, aizii Addi uruu
Cosam dani, aizii Cosam uruu Elmadam dani, aizii Elmadam uruu Er dani, 29 aizii Er uruu
Joshua dani, aizii Joshua uruu Eliezer dani, aizii Eliezer uruu Jorim dani, aizii Jorim uruu
Matthat dani, aizii Matthat uruu Levi dani, 3° aizii Levi uruu Simeon dani, aizii Simeon
uruu Judah dani, aizii Judah uruu Joseph dani, aizii Joseph uruu Jonam dani, aizii Jonam

uruu Eliakim dani, 31 aizii Eliakim uruu Melea dani, aizii Melea uruu Menna dani, aizii
Menna uruu Mattatha dani, aizii Mattatha uruu Nathan dani, aizii Nathan uruu David
dani, 32 aizii David uruu Jesse dani, aizii Jesse uruu Obed dani, aizii Obed uruu Boaz dani,
aizii Boaz uruu Salmon dani, aizii Salmon uruu Nahshon dani, 33 aizii Nahshon uruu
Amminadab dani, aizii Amminadab uruu Admin dani, aizii Admin uruu Arni dani, aizii
Arni uruu Hezron dani, aizii Hezron uruu Perez dani, aizii Perez uruu Judah dani, 34 aizii

Judah uruu Jacob dani, aizii Jacob uruu Isaac dani, aizii Isaac uruu Abraham dani, aizii
Abraham uruu Terah dani, aizii Terah uruu Nahor dani, 35 aizii Nahor uruu Serug dani,
aizii Serug uruu Reu dani, aizii Reu uruu Peleg dani, aizii Peleg uruu Eber dani, aizii Eber
uruu Shelah dani, 3¢ aizii Shelah uruu Cainan dani, aizii Cainan uruu Arphaxad dani, aizii
Arphaxad uruu Shem dani, aizii Shem uruu Noah dani, aizii Noah uruu Lamech dani,

37 aizii Lamech uruu Methuselah dani, aizii Methuselah uruu Enoch dani, aizii Enoch
uruu Jared dani, aizii Jared uruu Mahalaleel dani, aizii Mahalaleel uruu Kenan dani,

38 aizii Kenan uruu Enosh dani, aizii Enosh uruu Seth dani, aizii Seth uruu Adam dani,
aizii Adam uruu Tominkaru dani.

4

Satan tiwaa-kidautan
Jesus nyukunuu

(Matthew 4:1-11; Mark 1:12-13)
1Udauna'an Jesus kiwan naa Jordan Wa'o iki, pachikaawunuu-kao dauna'an, ma'ozaka
Kaimana'o Doronaa taapan unyukunuu. Uruu dono Kaimana'o Doronaa na'akan naa
Jesus atii mapidantaka'o amazada di'iti. 2Jesus na'ian 40 kamoo. Na'ia'a naa Satan tiwaa-
kidapan Jesus nyukunuu ma'ozakan. Aizii wuru'u Jesus na'ianuz aonaa kanom unikan,

atii 40 kamoo. Uruu idi tuukia'a naa manawun uzamazin.
3 Sariapa Satan kian Jesus ati, “Tominkaru danin an pugaru, pudyuuda di'oraz kuba'a

tominan bread nii.”

4 Mazan Jesus kian u'ati, “Tominkaru Paradan tawuru'u kotua'oraz usaadauzo-kao
kian: ‘Aonaa pidan mashaapan soo bread ida'an karikaonan.’ ”*

5Udauna'an Satan zaida-kidan Jesus dokoa'o amazada di'iti, na'iki uaida-kida Jesus ati
ipai daunuuda'u wuru'u umanawun kida'oraz donoinao, ipai amazada tokon iti. Mazan
masakauda'u'o karikaonan wuru'u utukapa-kidankanuz u'ati amazada. ¢ Ukian Jesus
ati, “Ozaamatan nii pugaru kazowautapa'o nii ipai wuru'u amazada putukapanii kidaz,
na'iki Staan nii ipai wuru'u konaunam kida'oraz na'iki umanawun kida'oraz aimaakan
utaapan. Ipai daunu'o utaa-kao &'ati wuru'u amazadaz na'iki ipai wuru'u utaapaniinao
kidaz aimaakan. Ukau'an turuu Gtaanuzu na'ia'oram pidan ati. 7 Aizii pukodoru'ukan
an §'ati, 6taan nii pu'ati ipai daunuuda'u wuru'u amazadaz, na'iki ipai wuru'u aimaakan

kidaz kaina'a'oraz na'a.”
8 Sariapa Jesus kian u'ati, “Tominkaru Paradan saadauzo-kariwaiz kian:

‘Pukodoru'uka soo bauda'apa Naobanai puTominkarun ati.
Pusha'apatin soo uruu aipan kawana'ati.”
9 Udauna'an Satan na'akan naa Jesus Jerusalem iti. Uruu idi ikaawa'akan naa
Tominkaru Dapu zowau paawa iti, udokoodinpan di'iti manawun. Na'ia'a naa ukian Jesus

*
4:4 Deuteronomy 8:3 T 4:8 Deuteronomy 6:13



LUKE 4:10 103 LUKE 4:22

ati, “Tominkaru danin an pugaru, puzaka'uta kai di'iki'i imi'i baara iti. 1° Tominkaru
Paradan saadinpa'oraz kian:
‘Udyuudan nii pa'angelinnao kazannaatapan pugaru,
na'iki itaapan nii pugaru kaiman.
117zaamatapan nii pugaru
na'iki aona'o nii pukaziwan pukidiba
puwaotan an kuba kida di'iti.’ ¥
12 Mazan Jesus kian u'ati, “Tominkaru Paradan saadinpauzo kian: ‘Mana'a putiwaa-
kidapauzo'ona'a uNaobanaa Tominkaru paradan mishiin.” S
13 Aizii ipai'i naa Satan tiwaan Jesus nyukunuu. Uipaian dauna'an patiwautanuz,
umako'okan naa, atii ba'oran dono'o nii zii koshan utiwaan Jesus.

Jesus sakadan pakaudinan

Galilee Baara ii
(Matthew 4:12-17; Mark 1:14-15)

14 Uruu dauna'an Jesus kiwan naa Galilee Baara iti, na'iki ma'ozaka Kaimana'o Doronaa
taapan unyukunuu. Kuwai Jesus dau'u kida'o abata-kaoa'a naa ipai wiizai kawana'ati
wuru'u Galilee Baara ii aka kida'oraz. 1> Na'ii aka'a naa Jesus tominapa-kidan pidannao
Tominkaru Paradan dau'u synagogue™ kida kawana'ati. Tuukii pidannao konaukii-
kidanuzu.

Jesus kashanau-kao padyaupai-kizi Nazareth ii
(Matthew 13:53-58; Mark 6:1-6)

16 Udauna'an Jesus makon Nazareth iti, padyaupai-kizi iti. Aizii Sookapa-karu
Kamoon dono, umakon na'iki umorotan naa synagogue iti. Ukaduz umorotauzonuz
na'apa isookapan kamoon dono. Umorotan idi, na'ia'a naa pidannao dyuudan uaitan
Tominkaru Paradan tawuru'u saada-kariwai kidaz kotua'a naa. 17 Uruu idi itaan naa
u'ati kaarita, T tawuru'u Tominkaru prophetin, Isaiah saadanii kidaz kotua'a naa. Sariapa
Jesus buzuutan wuru'u papidapa-kariwaiz kaarita, uda'atanuzu atii uikodan wuru'u
paaita'azooniaz. Kaikapa'a usaadinapanu'u:

18 “Kaina'a Kaimana'o Doronaa Tominkaru di'iki'o mashaapan 6tuma.
Uzaamatanii dgaru usha'apanum kau'an uaipan idi
dkowaadapan Kaimana'o Kuwai pataka'utinainao ati.
Udyuudan dkowaadan so'ota-kao nii ipai pidannao
wuru'u pataruba zaamatapaniinao kidaz,
na'iki udyuudan dgaru ishaawunnao ida'ati,
Skowaada kizi i'ati kaimana'o ni'i naa itukapan, Tawun saabaa-kao idi.
Na'iki udyuudan dgaru kaminka'uta'o nii,
ipai wuru'u pataka'uta-kariwainaouz.
19 Na'iki kowaada'o nii Naobanai kamunanun ni'i naa pa'an aizii,
papidanannao ati.”¥

20 Udauna'an Jesus papida'akan naa wuru'u kaaritaz powaa iti, na'iki utaa'akan naa
powaa itiz pidan ati, wuru'u taa'oraz u'ati kaarita. Udauna'an usakanata'akan naa.
Ipai pidannao, wuru'u synagogue iainao kidaz, awunuupa'akan soo Jesus ati. 2! Na'iki
ukian 1'ati, “Aizii wuru'u uabataniaz Tominkaru Paradan aita-kao, uruu umishiinan naa

l ”
wuru'u.
22[pai pidannao, abatapainao na'ii, tuukii idi'itinpan uparadan dau'u. Kaiman iabatan

ukakuwaapan, aitapa'o pidan kawan manawun. Mazan ikian pa'atiaaka kida, “Kanom dii
mooko uruu, aonaa Joseph dani mani karikaonan?”

*
¥ 411 psalmoriiz 8 412 Deuteronomy 6:16 4:15 synagogue: kabaun Jewnao baokopainapa-kizi.
Putukapa kaarita tokon ii, Parada-karu Masha'apannaada-kinao di'ii. T 4117 kaarita: Ditoraz kaarita'a dakota-kao

23 SariapaJesus kian 1'ati, “Oaitapa na'apam ukia'azon &'ati, uparada'azon d'ati tawuru
kawanu'u parada-karu kiauzonuz. ‘Daakataa, pukasarain puaipan ati pukakuda kizi,’
kii-karuz. Na'iki daitapa ukia'azon d'ati. ‘Pusha'apata kapam da'a'a puwiizi'i, tawuru'u
kowaada-kariwaiz wa'ati pusha'apatan Capernaum ii.” ”

24 Udauna'an Jesus kian koshan 1'ati, “Mishi, aonaa na'apainim Tominkaru prophetin
naubauzo-kao, ukaawan an pawiizi ati. 25 Aizii uabata na'apam okian. Elijah,
kowaadapauzoz Tominkaru Paradan, kakupan dono zii, kaina'a iriba zunnao mawaka'o
idaiarunao, mashaapan Israel ii. Uruu dono idikinauda'u wunu pazikon an powa'a
aonaa wunu kaawan Israel ii, uruu idi aonaa wanyukunui nii, zamazi kaawan ipai
wiizai kawana'ati. 26 Mazan upu'u zii aonaa Elijah dyuuda-kao kaminka'uta'o nii
zunnao Israelitenaouz, wuru'u mawakainaouznaa idaiarunao. Mazan udyuuda-kao
soo bauda'apa zun di'iti mawakaiba'a naa odaiaru, ba'oran wiizai ia'oraz omashaapan,
Zarephath kia'oraz udakota-kao, Sidon ia'oraz.8 27 Na'iki Elisha, Tominkaru prophetin
kakupan dono zii, kaina'a iriba pidannao Israel ii, kabishopauzonao kichana'iki-kia'o
bishoi idi. Mazan upu'u aonaa bauda'apa pidan Elisha kakudan Israel ia'o imashaapan.
Soo ukakuda bauda'apa pidan Naaman kia'o u'uu, mashaapa'o ba'oran wiizai ii, Syria
kia'oraz udakota-kao.”*

28 Ipai pidannao wuru'u abatapainaouz Jesus paradan synagogue ii, tuukii ito'oran
u'ati, uparadan idi na'apa T'ati. 2° Uruu idi ikadishia'akan kida'a naa, udauna'an
izaamata'akan naa Jesus paanoba kadu'iki kida, na'iki ina'aka'akan naaz atii pawiizi
tokon iti, dokoa'o ukatawudapuz-tinpan di'iti. Na'iki'o ni'i naa faipan pakida'ukan Jesus.
30 Mazan upu'a'a naa Jesus mako'okan, upodowaana'akan pidannao bii an, atii na'apa
umakon 'ai.

Oia'o doronai zaamatapanii
daonaiora
(Mark 1:21-28)

31 Udauna'an Jesus mako'okan naa Capernaum iti, wiizai Galilee Baara ia'oraz. Na'ii
utominapa-kidan pidannao Tominkaru Paradan dau'u, Sookapa-karu Kamoon dono
synagogue ii. 32 Tuukii pidannao di'itinpan paabatan idi Jesus paradan kaimanaiman
manawun, usha'apanum kau'an fabatan ma'ozaka manawun ukakuwaapan pa'ati.

33Kaina'a daonaiora na'ii synagogue ii, oia'o doronai zaamatapanii. Sariapa ukadakon
diiwa'o ida'an Jesus ati. 34 Ukian, “Ei, Jesus Nazareth san. Kandii dau'ati puwa'atin
wa'ida'ati, kanom puaipan wa'ai? Oo pumainaabata'anan waunao? Oaitapa pugaru,
kaimana'o manawun, Tominkaru di'iki'o puwa'atin.”

35 Sariapa Jesus kian u'ati, “Pumashaadautapa, pukodita u'ai!” Sariapa oia'o doronai
kaboota'akan wuru'u daonaioraz pidannao awun za'a, mazan umuuda'akan naa na'iki
ukodita'akan naa u'ai wuru'u ukaboota'akanuz uruu. Mazan aonaa usha'apatan daon-
aiora kaziwa'o ida'an.

36 Tuukii pidannao di'itinpan, na'iki ikian pairibannao ati, “Ei, na'apa dii pa'an
uparadan ma'ozakan manawun? Uka'iita, na'iki ma'ozaka mishi uparadan oia'o doron-
ainao ati, atii udyuuda zii mishi ikoditan pidan di'iki.” 37 Uruu idi ipai kuwai makon Jesus
sha'apatanii dau'u, uruu wiizai di'ii'aka.

Jesus kakudan iriba pidannao
(Matthew 8:14-17; Mark 1:29-34)

38 Aizii Jesus koditan dauna'an synagogue iki, umakon sariapa Simon dapu iti.
Na'apain tuukia'o Simon imauzo karinaan, omada wiichan wiicha, wiicha. Sariapa
ikowaadan Jesus ati odau'an. 3° Uruu idi umakon o'idi'iti. Ukaawan, ukadishitan maon-
apa owashatinapa-kizi bed ida'a. Sariapa udyuudan orinaa, wuru'u omada wiichanuz
koditan o'ai. Sariapa mishi omada wiichan shabata'akan, na'iki okakuda'akan naa.
Udauna'an okadishitan naa, na'iki otaan naa iwanyukunuu nii.

*
§ 4:26 1Kings 17:1-16 4:27 2 Kings 5:1-14

40 Aizii kamoo tipitan dauna'an iriba pidannao kaawa-kidan karinainao pairibannao,
pabi'inaaka kida'o irinaa, ipai ina'akan idyaun Jesus ida'ati. Uruu idi ipai Jesus pishatan
idyaun, na'iki ipai ukakudan idyaun. #! Aizii oia'o doronainao, ipai ukodita-kidan

. ; DN o ; e
pidannao ai kapam. Diiwa ikadakon kida ikoditan dono pidannao di'iki. “Pugaru
Tominkaru Dani manawun,” ikian Jesus ati. Mazan tuukii Jesus mashaatan idyaun, aonaa

ukashaapan iparadan. Usha'apanum kau'an faitapan idi uruu Christ.T

Jesus tominapa-kidan pidannao synagogue kida kawana'ati
(Mark 1:35-39)
42 Aizii ba'oran chaapi'iki ushaawaka zii Jesus makon naa donoi iki, na'iki umakon
mapidantaka'o amazada iti. Uruu idi pidannao dorotapanuz atii fikodanuzu. Aonaa
padamata itaapadan umakon, tuukii itiwaan pamashaatanuz. 43 Mazan Jesus kian T'ati,

“Kaina'a zii 6kowaada'azon Kaimana'o Kuwai Tominkaru naobanai-tinan dau'u, ba'oran
wiizainao kida kawana'ati. Usha'apanum kau'an uruu wuru'u Tominkaru dyuudaniaz

dkowaada'anan,” ukian.
44Uruu idi Jesus makon, na'iki ukakuwaatinan naa synagogue kida kawana'ati.

5

Jesus zaamatan
pamin-kaudinannao nii
(Matthew 4:18-22; Mark 1:16-20)

1 Bauda'apa kamoo Jesus kadishitapan, Gennesaret Karishiiz* danoma'a. Uruu dono
iriba, iriba pidannao kaawan u'ida'ati. Na'ia'a naa tkasaba'uinan na'iki chakata'a naa
ikaawan u'ida'ati, fabata'azon idi ukowaadan Tominkaru paradan. 2 Upu'u Jesus tukapan
dya'utam kanawanao muudapa-kao karishii danoma ii. Kopautapauzonao muudapanii
wuru'u pakanawan kidaz. Aizii wuru'u pidannaouz, ichikaapan naa pasaironnao na'ii
wunu danoma'a. 3 Sariapa Jesus makon na'iki upaidinan Simon kanawan zo'iti, na'iki
udyuuda ukida'ukan wuru'u kanawaz masakauda'u karishii danoma ai. Uruu idi Jesus
sakanatan naa kanawa zo'ii, na'iki'i naa utominapa-kidan pidannao Tominkaru paradan
dau'u.

4 Aizii uipaian dauna'an pakakuwaatinan, sariapa ukian Simon ati, “Ukida'uka kanawa
baukapa'a naa kaana'o-karu iti, utunuuta kizi usaironnao na'ii, uzaamata kizi kopaunao.”

5 Sariapa Simon kian Jesus ati, “Onaobanaa, bauda'apa maruta'o watiwautan wazaa-
matan kopau da'a'a, mazan aonaa kanom wazaamatan. Mazan aizii pudyuudan idi dgaru,
Stunuutan nii wuru'u wasaironnaouz, puparadan kawana'ati,” ukian. ¢ Uruu idi na'ia'a
naa itunuutan pasaironnao. Na'iki sariapa isaironnao zaamatan diri'i, diri'i kopaunao,
aonaa uka'iita-kao kawana'ati. Atii isairon kida aonaa uka'iitan naa pawazoo, maonapa
kida fsairon dadotan, pawazoo kimishan idi manawun. 7 Sariapa fawarian pairibannao,
wuru'u ba'oran kanawa zo'iainaouz kaminka'uta'o nii paugaru. Uruu idi baokopa'a naa
ito'otan wuru'u sairo kidaz, izaamata kopau diri'i, diri'i, ipai ipaidadan pakanawannao,
maonapa kida tkanawan tipitan, uwazoo diri'in idi manawun.

8 Aizii Simon tukapan idi aimaakan sha'apan kaikapa'a, sariapa ukodoru'ukan Jesus
kanaapu iti, na'iki ukian u'ati, “Marina'a shoman &garu, dnaobanaa, usha'apanum
kau'an oia'o pa'i manawun pidan wuru'u égaruz.” 9 Tuukii Simon na'iki wuru'u
ba'orainaouz di'itinpan, patukapan idi pazaamatan diri'i manawun kopaunao. 10 James
na'iki John wuru'u Zebedee dainaouz na'apa kapam, tuukii kapam idi'itinpan.

Sariapa Jesus kian Simon ati, “Mana'a putaria'ana'a, aizii puzaamaapan ni'i naa pa'an
pidannao.” 1! Udauna'an ikozootan naa pakanawan kida karishii danoma ati, na'iki
iwa'aka'akan naa ipai pa'aimaakanutu kida, na'iki imako'okan naa Jesus dawu'ati.

T 441 Christ: wuru'u Tominkaru dyuudaniaz papidanannao zannaa nii. Putukapa Christ kaarita tokon ii,

Parada-karu Masha'apannaada-kinao di'ii. 5:1 Gennesaret Karishiiz: Galilee Karishiiz kia'o kapam udakota-kao.

Jesus kakudan pidan kabishopa'o
(Matthew 8:1-4; Mark 1:40-45)

12 Aizii Jesus kaawan wiizai iti, na'ii kaina'a'o pidan baiatina'o kichana'iki-kia'o bishoi
idi. Utukapan idi Jesus, sariapa ukodoru'ukan ukanaapu iti, uawun baara imi'i baara
iti. Na'iki ukian Jesus ati, “Onaobanaa, pishaan pugaru tuukii manawun, punyukunuu
na'apan an, pukakuda shoman dgaru, puso'ota wuru'u bishoizi 5'ai.”

13 Sariapa Jesus pishatanuz na'iki ukian u'ati, “Na'apa mishi dnyukunuu, aizii marii
pumada saabainan.” Sariapa mishi pidan mada saabaina'akan. !4 Udauna'an Jesus
kakinaowan uruu. Ukian u'ati, “Mana'a zii pa'i pukowaada'ana'a pidan ati, wuru
dau'ana'a dsha'apataniaz pu'ati. Mazan pumako pa'an kai, faadaa di'iti, marii kizi
uawunuutan pumada, utukapa kizi mishi pumada saabainan. Uruu dauna'an putaa'a naa
pa'i pu'uza faadaa ati, utaa kiziz na'iki ukawaoda kiziz Tominkaru ati, Moses kakinaori
kawana'ati. Uruu ida'ana'o nii pidannao mishidan kaimana'a naa pumada saabainan
powaa iti.”

15 Mazan kii'an kuwai Jesus dau'ana'o iribaa'aka-kaoa'a naa manawun ipai di'ii'aka
kida'a. Uruu idi pidannao kaawan aonaa masakauda'u mani Jesus ida'ati, fabata'azon
idi ukuwaa. Ba'orainao ikaawan Taipan idi kapam pakakuda-kao, parinaa kida ai. Uruu
idi ipai ukakudan idyaun. !¢ Mazan panaadon Jesus makon nii da'i, utoriinpa'anan
mapidantaka'o amazada iti.

Jesus chi'ika-kidan machi'ikaka'o daonaiora
(Matthew 9:1-8; Mark 2:1-12)

17 Aizii bauda'apa kamoo, Jesus tominapa-kidan dono pidannao, kaina'a pabi'i kida
Phariseenao® sakanatapan na'ii, na'iki na'ii kapam tiichaapauzonao Moses kakinaori
dau'u. Ba'oran wiizai iki kida'o fwa'atin wuru'u Thaouz, tawuru'u Galilee Baara na'iki
Judea Baara ii aka kida'oraz wiizainao, na'iki Jerusalem ikiinao kida na'ii kapam. Tnao
kida wuru'u sakanatapa'oraz na'ii. Mazan Tominkaru taani'i naa pama'ozakan Jesus
ati, ukakuda-kinaa nii karinainao pabi'inaaka kida'o rinai ai. !8 Na'apain pidannao
kaawan Jesus ida'ati, ina'akan pairiban machi'ikaka'o. Tna'akanuzu pawashatinapa-
kizi baara an. Taipan pamorota-kidanuz kabaun nazo iti, Jesus kanaapu iti. 19 Mazan
pidannao iriban idi manawun, aonaa na'itim imorota-kidanuzu. Uruu idi sariapa

izaida-kidanuz kabaun zowau iti. Udauna'an iso'owan naa kabaun zowau, na'iki'i naa
itoka-kidanuz pawashatinapa-kizi baara an, atii pidannao sakoda iti, na'iki imuudanuzu

Jesus kanaapu'u. 20 Aizii Jesus tukapan idi imishidan tuukii manawun, sariapa ukian
machi'ikaka'oraz pidan ati, “Opaonaru, aizii ipai pu'oian mainaabata-kao pu'ai.”

21 Sariapa tiichaapauzonao Moses kakinaori dau'u, na'iki Phariseenao kian pa'atiaaka
kida, “Kandii mooko arawu'u, uwazootapa'azon Tominkaru paparadan ida'an? Soo
bauda'apa Tominkaru turua'o umainaabatan pidan oian.”

22 Mazan Jesus aitapa na'apam idi'itinpan. Uruu idi ukian 1'ati, “Kandii nii udi'itinpan
ddau'u kaikapa'a? 23 Na'ia'oram masha'apannaa: ‘ipai pu'oian mainaabata-kao’ kii, oo
‘pukadishita na'iki puchi'ika’ kii? 24 Mazan Gaidan nii u'ati wuru'u Daonaiora Aokazi 1k-
i'o, kaina'a uma'ozakan umainaabata-kinaa nii pidannao oian da'a'a imi'i baara'a.” Uru'u
naa Jesus kia'akan naa machi'ikaka'o pidan ati, “Okian pu'ati pukadishita, puzaamata
wuru'u puwashatinapa-kiziz na'iki pumako'o naa pudapu iti.” 25 Sariapa mishi pidan
kadishita'akan ipai awunuutapainao awun za'a, uzaamata'akan naa pawashatinapa-kizi
baara, na'iki umako'okan naa padapu iti konaukii. Tuukii ukonaukii-kidan Tominkaru.

26 Aizii wuru'u awunuutapainao kidaz, tuukii idi'itinpan, na'iki tuukii kapam itarian,
na'iki tuukii tkonaukii-kidan Tominkaru. “Ei, watukapa zii aizii konaunam kida'o na'iki

umanawunu'o aimaakan sha'apata-kao, wuru'u aona'oraz watukapauzon usha'apata-
kao kida,” ikian.

T 5:17 Pharisee: Putukapa kaarita tokon ii, Parada-karu Masha'apannaada-kinao di'ii.

Jesus dapadan Levi
(Matthew 9:9-13; Mark 2:13-17)

27 Udauna'an Jesus koditan naa kabaun iki na'iki umako'okan naa. Pamakopa-
kizi an utukapa pidan Levi kia'o u'uu, uruu zaamaapauzo tax puraatannaa. Jesus
ikodan usakanatapan pazaamaapa-kizi ii puraata. Sariapa ukian u'ati, “Puwa'ati dtuma,
Stominapa-kida kizi pugaru.” 28 Sariapa Levi wa'akan wuru'u pakaudinkiz na'iki
umako'okan naa Jesus dawu'ati.

29 Aizii padapu ii Levi toman naa udaru'o aroapa-karu Jesus ati. Kaina'a iriba ba'o-
rainao zaamaapauzonao kapam tax puraatannaa aroopa'azon ituma, na'iki kaina'a iriba
kapam ba'oran pidannao kida aroopa'azon ituma. 30Kaina'a na'ii pabi'i kida Phariseenao
awunuutapan, na'iki na'ii kapam firibannao tiichaapauzonao Moses kakinaori dau'u
awunuutapan. Sariapa ikian utominapa-kidaniinao ati, “Kandii nii arawu aroopa'azon
na'iki utuza'azon wunao tuma'a oiainaouz, zaamaapauzonao kidaz tax puraatannaa,
na'iki wuru'u oiainao kidaz pidannao?” Kia'o wuru'u ikiainapanuz.

31 Sariapa Jesus kian 'ati, “Pidannao ziwuinao, aonaa kanom nii faipan daakataa, soo
karinainao pa'an tuukii faipan daakataa. 32 Ukau'an na'apa'o kapam wuru'u dwa'atinuz
da'ati'i, aonaa kaimanainao ida'ati'o mani, soo oiainao ida'ati'o pa'an wuru'u dwa'atinuz
itanawatin kizi pa'oian ai.”

Pidannao pishautan Jesus sanadinapa-karu dau'u
(Matthew 9:14-17; Mark 2:18-22)

33 Pabi'i kida pidannao, kaawainao kidaz Jesus ida'ati, kian u'ati, “John Chikaawunuu-
pauzoz tominapa-kidaniinao mapuda pa'an isanadinpauzon,¥ na'iki itoriinpauzon
Tominkaru aipan kawana'ati. Na'iki wuru'u tominpauzonao kidaz Phariseenao di'iki,
na'apa kapam isanadinpan na'iki itoriinpan. Mazan aizii wuru'u putominapa-
kidaniinaouz, aonaa isanadinpauzon, mazan iaroopan nii na'iki ituzan nii atii ishiitan.”

34 Sariapa Jesus kian 'ati, “Turuu mani u'itiiman pidannao wa'atiinao mazida-karu
dau'ati baiatan pazamazin mazida'o daonaiora na'an pu'u ituma? Aonaa turuu ibaiatan
pazamazin. 35> Mazan bauda'apa kamoo na'aka-karu nii wuru'u mazida'oraz daonaiora
i'ai, uruu dono'o ni'i naa pa'an isanadinpan na'iki ibaiatan pazamazin.”

36 Udauna'an Jesus kowaadan naa di'itinapa-kinai kuwai. Ukian i'ati, “Aonaa na'iam zii
pidan kuzuutauzon pa'ina'o chaakita pazimindota-kinaa nii uzaama'ora'a naa chaakita.
Mazan aizii pidan kuzuuan an pa'ina'o chaakita pazimindoapa-kinaa nii, upataka'uan
pa'ina'o chaakita, na'iki pana'a'o nii uaidinpan uzaama'o ai. 37 Na'iki aonaa na'apainim
pidan paidauzon, pa'ina'o zii wine toma-kao, uzaama'ora'a naa wine kinnaa$ zo'iti.
Usha'apanum kau'an pa'ina'o wine paida-kao an, upoodan nii uma'ozakan ana'a naa,
na'iki utada'okan nii wuru'u uzaama'oraz naa riwunii kinnaaz. Uruu idi ipai'o nii riwunii
wakudinan. Aizii wuru'u ukinnaaz ukaboota'aka-kao ni'i naa. 38 Mishi'oraiman pa'ina'o
wine paida-kao pa'ina'o ukinnaa zo'iti. 39 Na'iki aonaa kanom tuza'azon pa'ina'o zii wine
toma-kao, patuza'akan dauna'an ma'ozaka'ora'a naa wine. Aizii pidan tuzan an wuru'u
ma'ozaka'oraz wine, ‘Kaiman pa'an wuru'u ma'ozaka'oraz wine, pa'ina'o utoma'aka-kao
ai,” ukian nii.” Uruu kia'o wuru'u Jesus kowaadaniaz kuwai.

6

Sookapa-karu Kamoon daua'o
(Matthew 12:1-8; Mark 2:23-28)

1 Bauda'apa kamoo Sookapa-karu Kamoon dono, Jesus dobatapan zakapu an
patominapa-kidaniinao tuma, paoribai wheat baawu an. Na'apain Jesus tominapa-
kidaniinao karaowaanan wheat aka. Uruu idi izu'uan naa wuru'u wheat aka kidaz paka'u
baara iti, faipan idi umada so'oinan, udauna'an inikan naaz. 2 Pabi'i kida Phariseenao

533 sanadinpauzon: Uruu zamazidin-karu. Putukapa kaarita tokon ii, Parada-karu Masha'apannaada-kinao di'ii.

§ 537 wine kinnaa: Putukapa kaarita tokon ii, Parada-karu Masha'apannaada-kinao di'ii.

pishaan idyaun, “Kandii ni'o udikintapan wuru'u aona'oraz wakakinaorinaa kashaapan

usha'apata-kao, Sookapa-karu Kamoon dono?”*

3 Jesus kian 'ati, “Aonaa mooko utukapauzon kaarita ida'a'oraz usaadinpan kanom
King David na'iki uminauda'unao sha'apatauzonii izamazin dono'oraz? 4 Umorotan
Tominkaru Dapu nazo iti, na'ii uzaamatan bread taa-kariwaiz Tominkaru ati. Udauna'an
unikan naaz na'iki utaan naa paminauda'unao atiz. Aonaa ukashaapa-kao padamata
ba'oran pidan nikan wuru'u bread kidaz, soo faadaanao.” > Powa'a zii Jesus kian 1'ati,
“Daonaiora Aokazi Iki'o, uruu pa'an kazowautapa'oraz Sookapa-karu Kamoon.”

Jesus kakudan pidan
dadara'o uanoba
(Matthew 12:9-14; Mark 3:1-6)

6 Ba'oran dono koshan, Sookapa-karu Kamoon dono, Jesus morotan synagogue iti.
Na'ii utominapa-kidan pidannao Tominkaru paradan dau'u. Kaina'a bauda'apa pidan
na'ii dadara'o uanoba bada'ii, udiwa'oran atanapa na'iki aonaa na'apam ukaiwaanuzu.
7 Kaina'a wunaou'u tiichaapauzonaouz Moses kakinaori dau'u, na'iki Phariseenao na'ii
kapam. Tnao tuukii faipan patukapan Jesus sha'apatan aimaakan, faipan pana'a-
paunuz, usha'apatan an aimaakan, Sookapa-karu Kamoon dono. Uruu idi kaimanaiman
fawunuutapan uruu, itukapa'azon usaabaan wuru'u pidan anobaz. 8 Mazan Jesus aitapa
ipai idi'itinpan, uruu idi ukian wuru ati'i daonaiora dadara'oraz uanoba, “Pukadishita,
na'iki puwa'ati da'ati'i pidannao kanaapu ati.” Sariapa ukadishitan na'iki umako'okan
naa pidannao kanaapu iti. ° Udauna'an Jesus kian pidannao ati, “Opishaan nii unao
aizii, na'apa dii kakinaorii taa-kariwaiz wa'ati aipan washa'apatinan, Sookapa-karu
Kamoon dono? Uaipan washa'apatan oia'o oo kaimana'o? Udyuuda wakakudan pidan
0o wazowianuzu?” 10 Jesus awunuupan ipai pidannao kawana'ati, na'iki sariapa ukian
pidan dadara'o uanoba ati, “Pusawada puanoba.” Sariapa usawada'akan paanoba,
na'iki uanoba saabaina'akan naa. 1! Mazan tuukii wunao to'oranu'u, zaudapainaouz
Jesus sha'apatan aimaakan. Uruu dauna'an imiitiniipan naa, faitapa'azon na'apam nii
pasha'apatan Jesus.

Jesus zaamatan 12 pidannao

padyuudan nii
(Matthew 10:1-4; Mark 3:13-19)

12 Uruu dono Jesus makon naawazi paawa iti utoriinpa'anan, uruu idi una'ian
utoriinpan bauda'apa maruta'o Tominkaru ati. 13 Aizii ba'oran chaapi'iki, uru'u naa
udapadan patominapa-kidaniinao. Aizii ibii iki, uzaamata 12 daonaioranao padyuudan
nii kowaadapa'o nii ipai kuwai wuru'u uaiapanii kidaz ukowaada-kao na'iki usha'apata-
kao. Udakotan wuru'u pazaamataniinaouz apostlenao.T 1416 Kaikapauda'u'o wuru'u
uzaamataniinaouz: Simon, Peter kia'oraz udakotapa-kao, na'iki u'inawuzu Andrew,
na'iki kaina'a James, John, Philip, Bartholomew, Matthew, Thomas, na'iki James,
Alphaeus daniz, na'iki Simon, uruu Patriot,¥ Judas, James daniz na'iki Judas Iscariot
zaamata-kida'oraz Jesus.

Jesus tominapatin-kidan na'iki ukaminka'uupan pidannao
(Matthew 4:23-25)
17Udauna'an Jesus tokan naa naawazi paawa iki, apowa'a'o baara ati, wunao tuma'a
pazaamataniinaouz daonaioranao. Na'ia'a naa iriba pidannao wuru'u tominpauzonao
kidaz u'idi'iki kasaba'uinan, na'iki iriba kapam ba'oran pidannao kaawan na'iti. Pidan-
nao wa'atin pabi'inaaka kida'o wiizai iki, ipai Judea Baara ii aka kidainaouz wiizainao,
Jerusalem ikiinao na'ii kapam. Aizii kaina'a ba'orainao kida kaawan wa'atiinao Tyre

6:2 Phariseenao ati, Jesus tominapa-kidaniinao kaudinan wuru'u fkaraodanuz wheat aka kida Sookapa-karu

Kamoondono. T 6:13 apostlenao: dyuuda-kariwai kakuwaapa'anan Tominkaru naobanai-tinan dau'u. ¥ 61416
Patriot: mizaataakapauzoz pawiizi dau'an. Ba'oran udakotapa-kinao Zealot kii.

na'iki Sidon iki, munapo'o paran danoma itinapu kida'o wiizainao. 18 Twa'atin Tabata'a-
zon idi Jesus kuwaa. Ba'orainao, tkaawan aipan idi kapam pakakuda-kao parinaa ai.
Na'iki kaina'a ba'orainao oia'o doronai zaamatapaniinao kida. Uruu dono ipai ukakudan
karinainao. 19 Tuukii pidannao aipan papishatan Jesus, usha'apanum kau'an itukapan
idi ma'ozaka Tominkaru kaudinan u'ida'a, uso'ota pabi'inaaka kida'o rinai pidannao ai.
Uruu idi ukakuda ipai pidannao parinaa kida ai.

Konaukii-karu na'iki
kasha'ora-karu
(Matthew 5:1-12)
20 Sariapa Jesus awunuupan wunao di'iti'i tominpainao kidaz u'idi'iki. Ukian 'ati.
“Konaukia'o pa'an unao,
mapuraataniinaouz,
usha'apanum kau'an unao ati'o pa'an
wuru'u Tominkaru naobanai-tinanuz.
21Konaukia'o pa'an unao
baiatainaouz pazamazin kai.
Usha'apanum kau'an, diina'iti'i abaapa'o nii pa'an unao.
Konaukia'o pa'an unao,
kasha'oratinainao kidaz kai,
usha'apanum kau'an diina'iti'i
karikaonanu'o nii pa'an ukonaukiitinan.
22*“Konaukia'o pa'an unao, uto'ora-kizaitapa-kao an, na'iki ukashanaukii-kida-kao an,
na'iki udakowautapa-kao an, na'iki udakota-kao an oiainao nii Daonaiora Aokazi Iki'o
dikin ii. 23 Ukonaukii na'apa kida'o aimaakan sha'apan dono u'ati. Ukonaukii tuukii,
usha'apanum kau'an kaina'a pa'an umanawunu'o uwinipinaa ni'o taapa-kao aokazi
ii. Wuru'u pidannao to'ora-kizaitapa'oraz unao kai, na'apa'o kapam idokozu-daunnao
taapauzon Tominkaru prophetinnao kotua'a naa.
24Kasha'ora'o nii manawun ubaiaapan diina'iti'i, unao kapuraataniinao,
kai kaiman manawun uabatinpan.
25 Kasha'ora'o nii manawun ubaiaapan diina'iti'i, unao kawanyukunuinao,
mazan diina'iti'i uzamazin nii.
Kasha'ora'o nii manawun ubaiaapan diina'iti"i,
unao konaukia'oraz umashaapan,
konaukii ushaazootinan kai,
mazan diina'iti'i ukasha'oratinan nii tuukii, uzaadinan nii na'iki
umuraapatinan nii.
26 “Kasha'ora'o nii manawun ubaiaapan diina'iti'i, kai tuukii uatadapa-kao. Na'apa

kotua'a naa idokozu-daunnao atadapauzon pidannao dakotinpauzonaouz prophetnao
nii.

Umarainapa to'oratinainao u'ati
(Matthew 5:38-48; 7:12a)
27*“Mazan aizii 6kia'azon unao abatapainao ati. Umarainapa ipai utarubanao. Kaiman
utaapa na'iki usha'apata kaiman aimaakan wunao ati'i to'ora-kizaitapa'oraz unao.
28 Upishaa Tominkaru marii kizi ukaimanan wunao ati'i, aipainaouz dikauda'o sha'apan
u'ati. Na'iki utoriinapa Tominkaru ati kaimana'o ida'an wunao dau'ana'a antamiki-
ipauzonaouz unao. 2° Aizii pidan tinikan an pugaru pukaozoo ati, marii putinika-kidan
ba'oran pukaozoo u'ati. Aizii pidan kazatan an puchaakitan, marii uzaamatan pushooton
kapam. 30 Na'ia'oram pidan pishaan an aimaakan pu'ai, putaa u'ati. Aizii pidan kazatan
an pusha'apauzi, mana'a pupishaa'ana'a powaa itiz. 3! Pusha'apata kaimana'o aimaakan
ba'oran pidannao ati, na'apa puaipan kawan isha'apatan aimaakan pu'ati.
32 “Aizii pumarainpan an soo wunaou'u marainpainaouz karikaonan pugaru, kandii
dikin ii puaitapan pukonaukii-kida-kao? Upu'u zii oiainao pidannao imarainapa pama-
rainpikinao. 33 Aizii pusha'apatan an kaiman aimaakan soo wunao ati karikaonanu'u,

sha'apatainao kidaz kaiman aimaakan pu'ati, kandii dikin ii puaitapan kaimana'o
aimaakan taa-kao pu'ati? Upu'u zii oiainao pidannao, isha'apata kaiman aimaakan wu-
nao ati'i sha'apatainaouz kaimana'o aimaakan i'ati. 34 Aizii putaan an aimaakan oo pu-
raata pidan ati, puaitapan idi ukawadauntan niiz, kandii dikin ii puaitapan pukonaukii-
kida-kao? Upu'u zii oiainao taan puraata ba'oran oiainao ati, faitapa kawadaunita-
karu nii wuru'u papuraatanuz. 35 Ukau'an umarainapa utarubanao, usha'apata kaiman
kida'o aimaakan T'ati. Utaa kapam aimaakan kana'apan i'ati, aonaa uzaudapa'ana'a
ukawadaunuta-kao powaa iti. Kaina'a'o pa'an umanawun kida aimaakan taapa-kao unao
ati, usha'apatanii kida winipinaa nii. Uruu idi mishi'o nii Tominkaru umanawunu'oraz
daniitan ipai unao. Tominkaru, uruu ipai ukaimanan pidannao ati. Utukapa-kida
pakaimanan wunao ati'i, aona'oraz tkonaukii-kidauzon uruu, utaan pu'u aimaakan 'ati,
na'iki wunao ati'i oiainaouz manawun pidannao. 3¢ Ukau'an ukamunan kapam na'apa
udaru Tominkaru kamunanuuzon kawan.

Mana'a uzaudauzo'ona'a pidan madiwautapaka
(Matthew 7:1-5)

37 “Mana'a udakotauzo'ona'a pidan dikauda'o nii, aonaa kizi Tominkaru dakotan
unao dikauda'o nii. Mana'a ukaboota-kida'ana'a pidan pataka'uta-karu nii, aonaa
kizi kapam uboota-kao. Na'iki umarina'ata wuru'u dikauda kida'oraz sha'apatauzo-
kao u'ati, Tominkaru marina'atan nii wuru'u oii kida'oraz usha'apatauzon. 38 Utaa

aimaakan ba'orainao ati, Tominkaru taan nii aimaakan unao ati. Na'iki diri'i'o nii
manawun aimaakan taa-kao u'ati, atii aona'o ni'i naa na'itim upaidinan. Na'apam

udiri'in putaauzon aimaakan ba'orainao ati, na'apa'o nii udiri'in Tominkaru taan pu'ati.”

39 Udauna'an Jesus kakuwaapan naa, di'itinapa-kinai kuwai ida'an. Kaikapa'o wuru'u
ukianuz: “Aonaa turuu pidan ushaawun na'akan pamin-ushaawunun, usha'apanum
kau'an ipai daunuuda'u'o nii iwaotan kichada-kariwai nazo iti. 40 Aonaa na'iam pidan
tominpauz umanawunun patiichaan ai, mazan ipai wuru'u tominpauzonaouz fipaian
dauna'an patominpan, na'apa'o ni'i naa faitapan patiichaan kawan.

41 *Kandii nii mooko wuru'u pudi'itapanuz kaunuba'o puiriban awun ida'a, pumadi'i-
tapakan pu'u wuru'u atamun taramtinpa'oraz puawun ida'a? 42 Puka'iita zii pukian
puiriban ati. ‘Da'ati'i 3so'ota kizi kaunuba'oraz puawun ai,’ pumatukapakan pu'u kaina'a
udaru'o atamun idin puawun ida'a? Pugaru taapinpa'oraz kaimana'o nii kaikini'i,
mishi'oraiman puso'ota'a naa zii kiwiin atamun idin puawun ai. Uruu dauna'an
kaimana'o ni'i naa putukapan puso'ota'azoonii kaunuba'oraz puiriban awun ai.

Paoribai na'iki u'aka daua'o
(Matthew 7:16-20; 12:33-35)

43 “Paoribai ziwu'o usodan, aonaa u'aka dikauda'o nii. Mazan aizii paoribai mazi-
wuka'o, ukaakan dono dikauda'o nii kapam u'aka. 44 Ipai kaimana'o dizoo-karu kadunaa
aitapa-kao pa'aka ida'an kida, na'iki aonaa na'iam zii pidan karaodauzon dizoo-karu fig
oo grape kaiwada-karu kadunaa di'iki. 45 Aizii kaimana'o pidan, ukodita-kida kaiman
kida'o pa'idiwaru aimaakan, utaapan idi kaiman kida'o aimaakan panyukunuu ii. Mazan
aizii dikauda'o pidan, ukodita-kida dikauda kida'o pa'idiwaru aimaakan, utaapan idi oii
kida'o aimaakan panyukunuu ii. Ukau'an sha'apa'oram aimaakan pidan taapanii kida
panyukunuu ii, uruu kida wuru'u ukodita-kidaniaz paparadan ida'an.

Dya'utama'o kabaun tomikinao
(Matthew 7:24-27)

46 “Kandii nii udakotan 6garu unaobanaa nii, umasha'apatakan pu'u ddyuudanii
usha'apatan? 47 Na'ia'oram pidan wa'ati'o ¢'ida'ati, na'iki mishi'o uabata'azon 6kuwaa,
na'iki izo'ati'o 6paradan, Skowaadan nii kanom kawanu'o uruu. 48 Uruu na'apa pidan
kawan, toma'o padapu dadara'o baara'a, na'iki kichada'o patoron uun nii munapo. Aizii
na'apainim wunu tuubarun na'iki udapu naraan, aona'o nii wunu paran kabootanuz,
usha'apanum kau'an dadara'o baara'a'o wuru'u udapuz. 4° Aizii na'ia'oram pidan abata'o
dkuwaa mazan aonaa uizo'atinuz, na'apa'o uruu tawuru kawanu'u maaitapin-ka'oraz

pidan, toma'oraz padapu shomada'o imi'i ida'a. Aizii na'apainim wunu tuubarun,
baukapa'o nii wunu paran kida'uka'akan wuru'u kabaunuz, uruu idi sariapa kabaun
dorautan ipai daunuuda'u.”

7

Jesus kakudan
soldyaa zowaunaa poitoru
(Matthew 8:5-13)

1 Aizii Jesus ipaian dauna'an pakadakotinan pidannao ati, uru'u naa umakon Caper-
naum iti. 2 Aizii na'ii kaina'a Roman soldyaannao zowaunaa. Uruu dono upoitoru
umarainapanii manawun karinaan tuukii, maonapa'ora'a naa umawakan. 3 Uabatan
idi Jesus kaawan wuru wiizai ida'ati'i pamashaapa-kiziz, sariapa udyuudan kazowauta-
painao Jewnao Jesus di'iti. Uaipan idapadankan Jesus, uwa'ati kizi padapu ati, ukaku-
danaka kizi upoitoru. Aizii uruu aonaa Jew mani. 4 Udauna'an imakon naa Jesus di'iti,
atii iikodanuzu. Na'ia'a naa tkowaadan u'ati parada-karu, na'iki tuukii ipishaan umakon
patuma. Tkian u'ati, “Tuukii manawun waaipan pukaminka'utan wuru'u pidanaz,
waaitapanii uruu kaimana'o naobanai. > Usha'apanum kau'an uruu umarainapanii tuukii
wairibannao Jewnao, na'iki uruu tomanii wa'ati wuru'u synagogue. Uruu idi tuukii
wapishaan pugaru pumako kizi u'idi'iti,” tkian. ¢ Uruu idi Jesus makon ituma.

Aizii Tmaonapatapaanan pu'a'a naa, uru'u naa naobanai dyuudan papaonarunao
ikodapa'anan Jesus. Na'iki udyuudan ina'akan paparadan u'idi'iti, kaikapa'a: “Naobanai,
aonaa daipan pumizidinan, aonaa Gaipan puwa'atin 6dapu ati. 7 Na'iki aonaa
umanawunu'o mani pidan dgaru, na'iki aonaa Sturuan Sparada'anan na'iki dmakon
pu'idi'iti manawun. Turuu pa'an puparadan, na'iki karikaonan dpoitoru kakuda kizi.
8 Ogaru na'apa, dkaudinan doko ainao pidannao &'ai waranu a'o. Ogaru na'apa, kaina'a
soldyaanao kaudina'o 6waranu'u kapam. Aizii 6kian dono bauda'apa soldyaa ati,
‘Pumako,” umakon nii. Aizii ddapadan dono ba'oran soldyaa, ‘Puwa'ati,” dkian an u'ati,
uwa'atin nii. Na'iki 6dyuudan dono &poitoru, ‘Pusha'apata wuru'u,” Skian an u'ati,
usha'apatan niiz.”

9 Tuukii Jesus di'itinpan uabatan idi wuru'u kaikapa'oraz parada-karu'u. Sariapa
utanawatinan pidannao di'iti, wuru'u wa'atipainao kidaz udawu'ati. Na'iki ukian 1'ati,

“Aizii dkowaadan nii u'ati: aonaa na'iam zii dikodauzon mishida-karu manawun wuru
kawanu'ora'a Israelitenao bii an.” 10 Udauna'an wunaou'u na'akainaouz parada-karu

kiwa'akan naa powaa iti, naobanai dapu iti. Aizii tkaawan fabatan poitorui kakuda'aka'a
naa.

Jesus kakudan daonaiora
mawaka'ora'a naa

11 Kadiman aka uruu dauna'an Jesus makon wiizai di'iti, Nain kia'o u'uu. Aizii
pidannao, tominpauzonao u'idi'iki na'iti kapam imakon utuma. Na'iki iriba kapam
ba'orainao pidannao makon udawu'ati.

12 Aizii Jesus kaawan pu'u wiizai koraratapa-kinao paniinomizinaa ida'ati, upu'u
daonaiora mawaka'o na'aka-kao baaranai iti. Zuna mawakaiba'a naa odaiaru, odani
wuru'u mawaka'oraz, ubauda'apan odani wuru'u uruuz. Na'iki kaina'a iriba, iriba
pidannao makon otuma.

13 Aizii Jesus tukapan oroo tuukii ukamunan-kidanuzo, sariapa ukian o'ati, “Mana'a
puzaada'ana'a.” 14 Udauna'an umakon na'iki upishatan naa wuru'u mawaka'o na'akapa-
kinaoaz, sariapa wunaou'u na'akapainaouz mawaka'o mashaadina'akan. Udauna'an
ukian mawaka'o ati, “Pa'ina'o daonaiora, dkian pu'ati, pukadishita.” 15 Sariapa daonaiora
sakanata'akan na'iki uparadan. Udauna'an ukadishitan na'iki Jesus na'akan naaz padaro
dazaba iti.

16 Tuukii pidannao tarian na'iki tuukii idi'itinpan. Na'iki tuukii kapam ikonaukii-
kidan Tominkaru. Uruu idi ikian, “Eil Kaawa zii mishi wabii ati umanawunu'o
Tominkaru prophetin. Mishi Tominkaru kaawan ukaminka'uta'anan waunao Jewnao,

upidanannaouz,” ikian. 17 Aizii kuwai, Jesus sha'apatanii daua'o kowaadaabi'ii-kaoa'a
naa ipai Jewnao wiizi kida kawana'ati, na'iki iwiizi dawun itinapu kida'o pidannao
mashaapan, ipai kapam fabatan wuru'u kuwaiz.

John Chikaawunuupauzo dyuuda-kidan paparadan Jesus di'iti
(Matthew 11:2-19)

18 Aizii John abatan idi patominapa-kidaniinao pidannao kakuwaapan ipai wuru
dau'a'a Jesus sha'apatanii kidaz aimaakan, sariapa udapadan dya'utam pidannao ibii iki.
19 Udauna'an udyuudan naa idyaun Naobanai Jesus di'iti, na'iki udyuuda ipishaan Jesus
kaikapa'a: “Pugaru'u naa wa'ati'o ni'oraz kowaadapa-kao? Oo marii zii wazaudapan
ba'oran wa'atin?”

20 Udauna'an imakon naa Jesus di'iti, atii tkaawan u'idi'iti, na'ia'a naa ikian u'ati, “John
Chikaawunuupauzoz dyuudan waunao pu'ida'ati, upishaa-kidan na'iki uaitapa'azon
pugaru'u naa tawuru'u wa'ati'o ni'oraz kowaadapa-kao? Oo marii zii wazaudapan
ba'oran wa'atin kaina'iki?”

21 Aizii wuru'u tkaawanuz na'iti, Jesus kaudinan pu'u karinainao dau'u. Ukakudan
pu'a'o iriba, iriba pidannao pabi'inaaka kida'o irinaa ai, oia'o doronai zaamatapaniinao,
ipai ukakudan idyaun, na'iki ishaawunnao kida, ipai uda'atan na'iki usaabaan fawun.
22 Uruu idi Jesus dako'atin wunao paradanu'u John dyuudaniinaouz. Ukian 1'ati, “Aizii
ukiwa John di'iti, ukowaada kizi u'ati ipai daunuuda'u wuru'u utukapanii kidaz 6sha'ap-
atan, na'iki ukowaada u'ati ipai wuru'u uabatanii kidaz kuwai. Ukowaada u'ati iriba'a
naa ishaawunnao awun da'ata-kao, na'iki saabaa-kao; aizii machi'ika-kainao, chi'ika-
kida-kao; na'iki kabishopauzonao kichana'iki-kia'o bishoi idi, ipai tkakuda-kao. Aizii
makinao-ziiwanao, kaimana'a naa Tabatan; na'iki mawakainao kida, kakuda-kao powaa
iti; aizii pataka'utinainao, kowaada-kaoa'a naa 'ati Kaimana'o Kuwai.™ 23 Konaukia'o nii
manawun wunaou'u sariaapa'oraz imishidan dgaru, aona'oraz idi'itinpan pana'iti kida
ddau'u,” ukian 'ati.

24 Aizii John di'ikiinao pidannao kiwan dauna'an, sariapa Jesus kian wunao ati'i
iribainaouz pidannao, kasaba'ukinpainaouz utuma. Ukian i'ati, “Kandii dau'ati'o
tawuru'u unao makouzonuz John di'iti mapidantaka'o amazada di'iti? Kandii wuru'u
utukapa'azooniaz na'ii? Utukapa'azon pidan kakataimana'o unyukunuu, awaru dawuu-
kidan kawan pinidi? 2>Kanom dii sha'a wuru'u utukapa'azooniaz na'ii? Oo utukapa'azon
pidan konaunama'o oo umanawunu'o ukaiwadinpan? Pidan umanawunu'o, na'iki
kaiwadinpa'o kaimanaiman, umashaapan kabaun umanawunu'o di'ii? 26 Oo kanom
sha'a wuru'u utukapa'azooniaz na'ii? Tominkaru prophetin? Mishi'o wuru'u, pidan
utukapaniaz na'ii, powa'a'o zii umanawunun ba'oran prophetnao ai. 27 Uruu John,
dau'ana'o tawuru'u kotua'o Tominkaru Paradan saadauzo-kaoaz kaikapa'a: ‘Odyuudan
nii 6prophetin kiwiin, saabaa'o nii dunapo pu'ua'ati,” ” ukianuz.

28 Udauna'an Jesus kian koshan f'ati, “Okowaadan nii u'ati aizii aimaakan, John
uruu uwazootapanii ipai, ipai pidannao, aonaa bauda'apa pidan kaina'a shakatainao
wuru baara'a'a, uruu kawanu'o nii. Mazan pidan, aona'oraz umanawunun Tominkaru
naobanai-tinapa-kizi'i, upu'u umanawunu'o uruu John ai,” Jesus kian 'ati.

29 Ipai pidannao na'iki wuru'u zaamaapauzonao kidaz tax puraatannaa, abatan Jesus
paradan, na'iki inao tuukii pa'an imishidan, na'iki faitapa mishi'o na'iki sakitapa'o
wuru'u Tominkaru paradan kidaz. Uruu idi'o pa'an ichikaawunuu-kidinan John ati.
30 Mazan kaina'a ba'orainao pidannao, idakotapa-kao Phariseenao na'iki kaina'a ba'o-
rainao tiichaapauzonao Moses kakinaori dau'u. Tnao aonaa pa'an isha'apatan wuru'u
Tgminkaru aiapanii kidaz usha'apata-kao. Uruu idi aonaa ichikaawunuu-kidinan John
ati.

31powa'a zii koshan Jesus kian pidannao ati, “Na'apa dii mani dkian wunao dau'ana'a
kainaouz pidannao mashaapan? Na'apa dii mani dkowaadan oo ddakotan idyaun?
Okian nii. 32Tnao mashaapan koraiziannao makinaotinan kawanu'o, aonaa inyukunuu

*
7:22 Na'apa tawuru ida'a usaadinapanu'u Isaiah saadanii kidaz. (Isaiah 29:18-19; 35:5-6; 61:1-2)

kaimana'azon ba'orainao ati. Aizii pamakinaotin kizi iki, koraiziannao kadakoinpauzon
pa'atiaaka kida kaikapa'a: ‘Wakunuian mazida-karu kunnaa unao ati kuwudii ida'an,
mazan aonaa ukonaupan. Aizii Wakunuian mawaka-karu kunnaa u'ati, aonaa uzaadan,’
ikiitaakapan. 33 Aizii John Chikaawunuupauzo kaawan dono da'ati'i, aonaa unikauzon
kaimana'o wanyukunui wuru'u ba'oran pidannao nikauzonii kaduz kidaz, na'iki aonaa

utuzan wine. Uruu idi unao kian udau'an. ‘Kaina'a oia'o doronai u'ida'a.” 34 Aizii
Daonaiora Aokazi Iki'o, ukaawan da'ati'i, ipai pa'an uaroopan, na'iki utuzan bishoa'o

wine. Uruu idi unao kian udau'an. ‘Aushaa utukapa, kashabakizi pa'an arawu'u,
na'iki tuzapa-shori kapam. Na'iki unaudapa kapam pakaminauda'u-tinpan wunao idi'i
zaamaapauzonaouz tax puraatannaa, na'iki oiainao pidannao tuma.’” 35 Mazan ipai
pidannao wuru'u da'anainao kidaz Tominkaru paradan, inao tukapa-kidan mishi'o
wuru'u Tominkaru aitapanii kidaz oo wuru'u usha'apaapanii kidaz aimaakan.”

Oia'o zunaaba sha'apatanii
daua'o

36 Aizii kaina'a Pharisee, una'akan Jesus, uaroapa-kida'azoonuzu padapu ii. Uruu idi
Jesus makon utuma udapu iti, na'ia'a naa usakanatan na'iki uaroopan naa. 37 Uruu
wiizai di'ii kaina'a zunaaba madoronaa-daunu'o omashaapauzon. Aizii oabatan idi Jesus
aroopa'azon Pharisee dapu ii, sariapa omakon na'iti, ona'akan kaduunuribai pakinnaa
zo'an kuba idi'i utoma-kao.T 38 Okaawan Jesus kidiba di'iti ubarau itinapu. Ozaadan
tuukii, uruu idi ipai ozabian Jesus kidiba paawun uu idi. Udauna'an oaradan naa ukidiba
padizo idi na'iki sariapa okissitan wuru'u ukidiba kidaz, udauna'an oramaudan naa
ukidiba kaduunu'oraz ramau idi. 39 Aizii Pharisee, wuru'u na'aka'oraz Jesus padapu
ati, tukapan wuru'u zun sha'apatanuz aimaakan na'apa Jesus ati. Sariapa ukian
panyukunuu ii, “Umishiin an mani di'oraz daonaiora Tominkaru prophetin, uaitapa
mani na'apa'oram okaduz wuru'u zunaz pishata'oraz paugaru. Na'iki uaitapa mani ipai
na'apam omashaapauzon na'iki wuru'u oii kida'oraz aimaakan osha'apaapauzon.”

40 Sariapa Jesus paradan, na'iki ukian u'ati, “Simon, kaina'a aimaakan 6kowaada'azon
pu'ati.”

“Tiichaa, na'apa'oram aimaakan wuru'u pukowaada'azooniaz 6'ati?” Simon kian.

41 Jesus kian u'ati, “Kaina'a dya'utam pidannao mawinipinaatapainao pidan. Bau-
da'apa mawinipinaatapan 500 wizi'i kida'o puraata, ba'oran mawinipinaatapan 50 wizi'i
kida'o puraata.¥ 42 Aonaa bauda'apa inao ka'iitan pakawadauntan powaa iti wuru'u
pamawinipinaatapaniaz puraata. Uruu idi pidan wuru'u taa'oraz zii puraata T'ati,
umarina'ata'akan naa wuru'u imawinipinaatapaniaz. Aona'o ni'i naa uaipan uwadaun
oo unyukunuupa'akan powa'a wuru'u imawinipinaatapaniaz. Ukau'an, na'ia'oram nii
puaitapan marainapa tuukii wuru'u marina'ata'oraz pamawinipinaatapa-kao?”

43 Simon dako'atin, na'iki ukian, “Ozauda-kidan wuru'u mawinipinaatapa'o uruu
dobata manawun, uru'o nii marainapa uruu tuukii.”

“Na'apa mishizi, sakitapa'o kaiwuru'u pudi'itinapanuz,” Jesus kian Simon ati.
44 Udauna'an Jesus tanawatinan zunaaba di'iti, na'iki ukian Simon ati, “Putukapa di'oraz
zunaaba'a, mishii? Omorotan pudapu ati, aonaa putaan wunu &'ati dchikaa-kinaa nii
okidiba. Mazan oroo, okaawan da'ati'i, ozaadan atii ochikaan Skidiba paawun uu idi.
Udauna'an oaradan &kidiba padizo idi. 45-46 Na'iki aonaa pukissitan dgaru, mazan oroo
pakaawan di'iki'o aonaa osookadan pakissiipan dkidiba. Na'iki aonaa putaan éramauda-
kinaa nii 6zowau, mazan oroo oramauda zii Skidiba. 47 Aizii Skowaadan nii pu'ati
aimaakan,” Jesus kian. “Wuru'u osha'apatanuz aimaakan kaikapa'a, otukapa-kidan
na'apam pamarainpan dgaru tuukii. Usha'apanum kau'an o'oian wuru'u tuubaru'oraz
manawun mainaabata-kao idi ipai daunuuda'u o'ai. Mazan aizii pidan masakauda'u'o
u'oian, aizii u'oian mainaabata-kao an, masakauda'u'o nii kapam umarainpan dgaru.”

T 737 kuba idi'i utoma-kao: Wuru'u kubaz, udakota-kao Alabaster. ¥ 7.41 wiziti kida'o puraata: Greek paradan
ida'an, denarius wuru'u. Bauda'apa denarius, bauda'apa'o kamoo kaudin-karu winipinaa.

48 Udauna'an Jesus kian zunaaba ati, “Aizii ipai daunuuda'u'u naa pu'oian
mainaabata'aka-kao, aona'o nii powa'a unyukunuuapa-kao.”

49 Sariapa pidannao wuru'u sakanatapainao kidaz utuma kiitaakapan pa'atiaaka kida,
“Kandii mooko arawu'u turuu mooko uaitapan pamainaabatan pidan oian?”

50 Mazan Jesus kian zun ati, “Pumishidan idi'o wuru'u, pukazannaatinanuz pu'oian ai.
Aizii pukiwa'a naa, kaiman punyukunuu aizii, na'iki aonaa kanom powa'a kasharutapa'o
nii pugaru.”

8

Zunnao kaminka'uupauzonao Jesus

1 Udauna'an Jesus makon naa, uchi'ikapan ipai donoi na'iki wiizai kida kawana'ati.
Wuru'u uchi'ikapanuz ukowaadapan Kaimana'o Kuwai, Tominkaru naobanai-tinan
daua'o. Aizii 12 utominapa-kidaniinaouz, na'ii'aka kapam ichi'ikapan utuma. 2 Na'iki
zunnao, tawuru'u ukakudaniinao kidaz parinaa ai, na'iki ba'orainao ukakudaniinao oia'o
doronai zaamatapan ai idyaun, na'iti kapam pabi'i kida Thao makon, tkaminka'uupan
Jesus na'iki wuru'u utominapa-kidaniinaouz. Mary, Magdala sanaaba, Jesus so'otaniaz 7
oia'o doronainao o'ai, oroo wuru'u kaminka'uupa'orazidyaun, 3na'iki Joanna oroo Chuza
kia'oraz odaiaru uu, kazowautapa'oraz pabi'i kida Herod poitorunao. Na'iki Susanna
na'ii kapam, na'iki iriba ba'oran zunnao kida na'ii ituma. Ipai isha'apatan aimaakan,
itaan papuraatan, na'iki aimaakan sodi kida paaipan ati, pakaminka'uta-kinaa nii Jesus
na'iki utominapa-kidaniinao.

Jesus kowaadan
uudai paowa-kao dau'u
(Matthew 13:1-9; Mark 4:1-9)

4 Pidannao kaawan iriba, iriba Jesus ida'ati, na'iki iriba kapam ba'oran wiizai ikiinao
kida kaawan. Aizii pidannao baokopatinan dauna'an, uru'u naa Jesus kakuwaapan naa
i'ati di'itinapa-kinai kuwai ida'an. 5 Ukian, “Bauda'apa kamoo pidan makon pazakapun
iti upaowa'anan poroom uuda kida. Aizii kawiizii-kariwai baara an, uru'u naa upararaan
poroom uuda. Pabi'i kida poroom uuda waotan chi'ikapa-kizai an, uruu idi ipai
udakazaabi'ii-kao. Udauna'an kotu'uznao wa'atin na'iki ipai inikan wuru'u uudai kidaz.

6 “Ba'oran uudai kida waotan kubata'o baawu an. Mishi kaiman padamata uudai

soda'akan mazan aonaa na'itim u'ishataba'u zaamatinan, udauna'an kamoo wiicha'akan
naa, uruu idi sariapa uaradan atii umaririn.

7 “Ba'oran uudai kida waotan kaiwada-karu ta'o baara an. Mishi kaiman padamata
usoda'akan, mazan udauna'an, kaiwada-karu watuda'akan naa wuru'u pa'ina'oraz uso-
dan kida. Uruu idi aonaa na'itim naa idyaupain.

8 “Ba'oran uudai kida, kaiman pa'an iwaotan kawiizii-kariwai baara an. Uruu idi ziwu
isodan, udauna'an ikaaka'akan naa madowaaka kida pa'idiwaru, na'iki diri'i shinibaba
kida u'aka. Bauda'apa'o ukadunaa di'iki, uikoda 100 u'aka diri'in.”

Udauna'an Jesus kian naa pidannao ati, “Pukakinaon an puabata'a naa kakinaorii!”

Kanom ni'o Jesus kaiwaan di'itinapa-kinai kuwai kida
(Matthew 13:10-17; Mark 4:10-12)

9 Udauna'an Jesus tominapa-kidaniinao pishaan naa uruu, na'apa'oram manawun
wuru'u di'itinapa-kinai kuwaiz, ukowaadaniaz i'ati. 10 Uruu idi ukian i'ati, “Soo unao
ati'o nii ukainaabata-kao wuru'u di'itinapa-kinai kuwaiz, Tominkaru naobanai-tinan
daua'oraz. Mazan wunao ati'i ba'orainao kidaz ukowaada-kao nii soo di'itinapa-kinai
kuwai ida'an. Uruu idi itukapan pu'u padamata wuru'u kadakotin-kizaiz, mazan upu'u
aona'o nii ftukapanuzu. Tabatan pu'u padamatazu, mazan upu'u, aona'o nii faitapan
na'apa'oram wuru'u parada-karu kianuz.

Jesus kowaadan na'apa'oram wuru'u di'itinapa-kinai kuwai
(Matthew 13:18-23; Mark 4:13-20)

11 “Kaikapa'a wuru'u di'itinapa-kinai kuwaiz,” Jesus kian 1'ati, “Aizii wuru'u uudai
kidaz, Tominkaru paradan kida wuru'u. 12 Aizii wuru'u uudai kida waota'oraz chi'ikapa-
kizai an, uruu pidannao dau'ana'o, wuru'u abatainao kidaz Kaimana'o Kuwai. Mazan
udauna'an Satan kaawan i'ida'ati, uruu idi sariapa umainaabatan ipai daunuuda'u
inyukunuu iki wuru'u Kaimana'oraz Kuwai kida. Usha'apanum kau'an aonaa uaipan
imishidan, na'iki aonaa uaipan ikazannaatinan pa'oian ai.

13 “Aizii uudai kida wuru'u waota'oraz kubata'o baawu an, uruu pidannao dau'ana'o,
wuru'u konaukia'oraz Tabatan na'iki izaamatan padamata Kaimana'o Kuwai. Mazan
aonaa izaamatan tuukii panyukunuu iti wuru'u parada-karu kidaz. Uruu idi masakau-
da'u aimaakan dikauda'o sha'apa'akan T'ati, uru'u naa ikashadina'akan, aona'a naa
powa'a imishidapa'akan.

14 “Aizii uudai kida wuru'u waota'oraz kaiwada-karu baawu an kida, uruu pidannao
dau'ana'o, wuru'u abatainao na'iki mishidainao kidaz Kaimana'o Kuwai. Mazan 1di'itin-
pan aimaakan aiapa-kao dau'u, na'iki kasha'apauzi-karu dau'u, na'iki faipaa-bi'ian ipai
pabi'inaaka sodi kida'o aimaakan. Uruu idi imanyukunuutan naa wuru'u kuwaiz. Na'iki
aona'a naa isha'apainpan kaiman kuwai kawana'ati.

15 “Aizii uudai kida wuru'u waota'oraz kaiman, kawiizii-kariwai baara an, uruu pidan-
nao wuru'u abatainao na'iki zaamatainao kidaz parada-karu kaimanaiman manawun
panyukunuu iti. Tizo'ati ipai parada-karu, uruu idi aonaa tkashadinan. Usha'apanum
kau'an kaiman inyukunuu dyaupain Tominkaru ati. Uruu idi kaiman mishi imashaapan
tukapa-kao.

Aonaa lamp taratapauzo-kao
(Mark 4:21-25)

16 “Aonaa na'ia'oram pidan suuauzon lamp, udauna'an utaratanuzu boon idi, oo
umuudanuz bed waranu iti. Mishi'oraiman lamp suu-kao dono, umuuda-kao doko'o
ukanadapa kizi kaiman. Aizii pidannao morotan an, kaimana'o nii ukanadapan 1'ati.
17 Na'iki ipai aimaakan dizapa-kariwai usha'apaapa-kao, ipai'o nii ukodita-kida-kao
kainaabana'o-karu ati. Na'iki ipai aimaakan dizapa-kariwai ipai'o nii ukodita-kida-kao
kanada'o-karu ati. 18 Ukau'an udi'itapa na'iki uzaamata unyukunuu iti wuru'u uabatanii
kidaz parada-karu. Usha'apanum kau'an pidan kaina'a'o utaapan aimaakan panyukunuu
ii, taa-karu nii u'ati powa'a zii. Aizii wuru'u pidan, aona'oraz utaan aimaakan pa-
nyukunuu iti, zaamata-karu nii u'ai ipai daunuuda'u wuru'u masakauda'u'oraz aimaakan
utaapan panyukunuu ida'a.”

Jesus daro na'iki u'inawuzunao
daua'o
(Matthew 12:46-50; Mark 3:31-35)
19Udauna'an Jesus daro na'iki u'inawuzunao kaawan itukapa'azon uruu. Mazan aonaa
na'itim imaonapadinan udazaba iti, usha'apanum kau'an iriba manawun pidannao
kasaba'ukinpan udazaba an kida. 20 Uruu idi bauda'apa pidan kian Jesus ati, “Kaina'a
pudaro na'iki pu'inawuzunao kadishitapan paniba ii, itukapa'azon pugaru.”
21 Sariapa Jesus kian ipai pidannao ati, “Odaro na'iki d'inawuzunao pa'an wuru'u
abatainaouz na'iki izo'atiinaouz Tominkaru paradan.”

Jesus paradan awaru na'iki wunu paran ati
(Matthew 8:23-27; Mark 4:35-41)
22Bauda'apa kamoo Jesus paidinan kanawa zo'iti patominapa-kidaniinao tuma. Na'iki

ukian T'ati, “Aushaa wamako'o naa karishii baza iti.” Uruu idi imako'okan naa. 23 Aizii
imakopaanan pu'u, Jesus da'awu'ukan naa kanawa zo'ii. Masha'apakiaka ma'ozaka'o

awaru kaawan. Sariapa wunu paran kida daawadaan ikanawan, atii wunu paidina'akan
naa tkanawan zo'iti. Maonapa'a naa kanawa tipitan.
24 Sariapa Jesus tominapa-kidaniinao makon u'idi'iti, ipokowauanuzu. Na'iki ikian

u'ati, “Wanaobanaa! Wanaobanaa! Kadiman! Taa'azo'o naa wanaraan,” ikian. Udau-
na'an Jesus kadishita'akan, na'iki udyuudan awaru na'iki wunu paran mashaadinan.

Sariapa mishi awaru na'iki wunu paran mashaadina'akan. 25> Udauna'an Jesus kian
patominapa-kidaniinao ati, “Na'apa'oram mooko wuru'u umishidanuz?”

Mazan tuukii ftarian, na'iki tuukii idi'itinpan. Tkian pa'atiaaka kida, “Ei! Kanom kaduz
pidan uruu? Udyuuda zii awaru na'iki wunu paran mashaadan, atii Tizo'ati zii uparadan,”
ikian.

Jesus kakudan oia'o doronai zaamatapanii pidan
(Matthew 8:28-34; Mark 5:1-20)

26Jesus na'iki utominapa-kidaniinao makopaanan karishii baoko an, atii tkaawan baza
itinapu wiizai di'iti, Gerasa Baara kia'o u'uu, Galilee Baara pa'inamunu'oraz. 27 Aizii
Jesus maratina'akan zii kanawa zo'iki, uru'u naa pidan, donoi iki'o, oia'o doronainao
zaamatapanii kaawa'akan Jesus ida'ati. Kotua'iki'ora'a naa aonaa ukaiwadan kamicha,
na'iki aonaa umashaapauzon kabaun ii. Umashaapan baaranai ii aka, kuba uun ii aka
karikaonan. 28 Aizii utukapan Jesus, sariapa ukadako'okan, udauna'an ukodoru'ukan
na'iki umapotinan Jesus kanaapu iti. Na'iki ukian diiwa'o ida'an, “Jesus, Tominkaru
umanawunu'o dani, kanom puaipan 6'ai, na'apa dii pusha'apata'azon dgaru? Aonaa
shoman pupataka'uta'ana'a 6garu,” ukian. 2% Wuru'u uparadanuz kaikapa'a Jesus
dyuudan idi'o oia'o doronainao koditan u'ai.

Kiwiin, mapudu'o da'i oia'o doronainao tuukiidauzonuzu. Pidannao tiwaan pu'u
padamata padodowan ipai uanoba na'iki utaba'u chain idi, mazan sariaapa'o nii ubid-
ita'akanuzu. Uruu dauna'an oia'o doronainao na'aka'akan ni'i naa uruu, mapidantaka'o
amazada baara iti. Uruu wuru'u parada'oraz Jesus ati.

30Jesus pishaanuzu, “Na'apa dii pu'uu?” “O'uu Iribainao,” ukian. Ukowaadan pa'uu
na'apa usha'apanum kau'an iriba, iriba manawun oia'o doronainao morotan naa u'idi'iti.
31Na'apain tuukii oia'o doronainao pishaan Jesus, aonaa kizi udyuudan idyaun ka'unaru

nazo iti, aona'oraz utokon nii.
32 Na'ia'o iriba kooshinao aroapatinan naawazi za'an. Uruu idi oia'o doronainao

pishaan Jesus tuukii. “Pukashaapa shoman wamorotan kooshinao di'iti,” tkian. Jesus
kashaapa imorotan kooshinao di'iti. 33 Uruu idi ikodita'akan naa pidan di'iki na'iki
imorota'akan naa kooshinao di'iti. Sariapa kooshinao dima'akan naa tawudapu an, na'iki
ipai iwaotan karishii baoko iti. Uruu idi ipai imawakan panaraan idi.

34 Aizii pidannao, wuru'u taapainaouz kooshinao tukapan idi wuru'u aimaakan
sha'apanuz kaikapa'a, sariapa idiman tkakuwaapa'anan. Uruu idi tkakuwaapan pidannao
ati ipai donoi ii aka, na'iki kazakapuntinpainao ati donoi dawun ii aka. Ipai tkowaadan
patukapan kawana'ati usha'apan. 35 Uruu idi iriba pidannao makon na'iti itukapa'anan
wuru'u kowaada-kariwaiz aimaakan sha'apan. Aizii tkaawan Jesus ida'ati, itukapa pidan
wuru'u so'ota-kariwaiz oia'o doronainao u'idi'iki, aona'a naa usha'apan, na'iki kaina'a'a
naa ukaiwadapan kamicha. Kaiman usakanatapan Jesus dazaba'a, aitapina'a naaz,
na'iki kaimana'a naa udi'itinpan. Uruu idi tuukii pidannao tarian. 3¢ Pidannao wuru'u
tukapainaouz aimaakan sha'apan, kakuwaapan naa ba'oran pidannao ati. Tkowaadan
i'ati na'apa'oram ukakuda-kao wuru'u oia'o doronai zaamatapaniaz pidan. 37 Uruu idi
ipai pidannao kawiizi-tinpainao kidaz donoi Gerasa Baara an kida, tuukii ipishaan Jesus
makon pawiizi iki. Usha'apanum kau'an tuukii manawun itarian.

Uruu idi Jesus paidinan naa kanawa zo'iti na'iki umako'okan naa. 38 Wuru'u pidan
so'ota-kariwaiz oia'o doronainao u'idi'iki, tuukii upishaan Jesus. “Omako kizi putuma,”
ukian. Mazan Jesus kian u'ati, 3° “Pukiwa'a naa shoman pudapu iti, pukowaada'an
kizi'i naa na'apam Tominkaru sha'apatan kaimana'o manawun aimaakan pu'ati.” Uruu
dauna'an pidan mako'okan naa. Aizii pamakopa-kizi donoi ii aka, ipai ukowaadan
pidannao ati wuru'u Jesus sha'apataniaz pa'ati.

Jesus kakudan Jairus dani na'iki izaipaiba zunaaba kapam
(Matthew 9:18-26; Mark 5:21-43)
40 Aizii Jesus na'iki utominapa-kidaniinao kiwan karishii baza itinapu. Na'ii
iriba pidannao dapaapan uruu, usha'apanum kau'an tomunu'ora'a naa izaudapanuzu.

41 Udauna'an pidan Jairus kia'o u'uu kaawan Jesus ida'ati, uruu kazowautapauzo syn-
agogue Jewnao ati pawiizi ii. Ukaawan, sariapa ukodoru'ukan, na'iki udawukan Jesus
kanaapu iti ukidiba ida'a. Tuukii una'akan uruu padapu iti. 42 Usha'apanum kau'an,
udani zun bauda'apauzo, 7 owunun, karinaan tuukii, maonapa'ora'a naa omawakan.

Aizii Jesus makopaanan pu'a'a naa, iriba pidannao kasaba'uinan udazaba an. 43 Aizii
pidannao bii'i kaina'a zunaaba, izaipaiba, 12 wunu'ora'a naa obaiatinan. Iriba'a naa
omakon daakataanao di'iti. Mazan aonaa bauda'apa daakataa kakuda'o nii oroo.
Na'iki ipai'i naa otaan papuraatan 'ati. 44 Uruu dono owa'atin pidannao bii an Jesus
barau ikinapa. Sariapa opishatan uchaakitan danoma karikaonan. Sariapa oizaipan
shabata'akan. 45 Masha'apakiaka Jesus kian, “Kanom pishata'oraz 6garu?”

Mazan ipai pidannao wuru'u udazaba an kidainaouz kian, “Aonaa wapishatan pugaru.”

Uruu idi Peter kian, “Wanaobanaa, kaina'a iriba pidannao pudazaba an.”

46 “Mazan kaina'a pidan pishata'o 6garu, Gaitapa, usha'apanum kau'an so'otinanaaka
ma'ozaka-karu 6'idi'iki,” Jesus kian T'ati. 47 Aizii zun aitapan idi'i naa paaitapa'aka-kao,
sariapa omaonapadinan panaka-nakaan bii'i Jesus dazaba iti, atii okodoru'ukan na'iki
odawukan ukanaapu iti, oawun imi'i baara iti. Ipai pidannao abatapan pu'u, uru'u naa
okowaadan kanom ni'o wuru'u opishatanuz Jesus kamichan. Okowaadan papishatan idi
ukamichan karikaonan sariapa oabatan izai dukuta'akan. 48 Udauna'an Jesus kian o'ati,
“Odadakoo, pumishidan idi'o pukakudan. Aizii pukiwa'a naa, kaiman punyukunuu aizii,
na'iki aonaa kanom powa'a kasharutapa'o nii pugaru.”

49Jesus kadakotinan pu'u zii o'ati, uru'u naa pidan kaawa'akan kakuwaapa'ana'o Jairus
ida'ati, udapu'u iki'o uwa'ati'ikan wuru'u pidanaz. Ukian u'ati, “Marina'a naa Tiichaa,
mawaka'aka'a naa pudani.” 50 Mazan Jesus abata wuru'u pidan kakuwaapanuz Jairus ati.
Uruu idi ukian u'ati, “Mana'a putaria'ana'a, mazan pumishida pa'an dgaru, kakuda'o nii
powaa iti wuru'u pudaniz.”

51-53 Udauna'an imako'okan naa na'iti atii tkaawan kabaun iti. Na'ii fikoda iriba pidan-
nao zaadinainao, diiwa ikadakoinan, uruu imuraapan naa wuru'u mawakaibazo. Uruu
idi Jesus kian 1'ati, “Mana'a uzaada'ana'a, aonaa omawakan mani wuru'u, soo oda'awun
karikaonan.” Tshaazootinan mazan udau'u, pabanikian nii itaapan wuru'u uparadanuz,
usha'apanum kau'an faitapa mawaka'aka'ora'a naa wuru'u zunaabaz. Udauna'an Jesus
morotan naa mawakaiba di'iti, mazan aonaa utaapadan ba'oran pidannao kida morotan
patuma. Soo umorota-kida patuma Peter, John, James na'iki mawakaiba daru na'iki
odaro. 54 Aizii tkaawan mawakaiba di'iti, sariapa Jesus zaamatan oka'u na'iki uparadan
o'ati. “Pukadishita koraidaonaa,” ukian o'ati. 55 Sariapa okakuda'akan powaa iti,
udauna'an okadishita'akan. “Utaa owanyukunuu nii,” Jesus kian odaronao ati. 6 Tuukii
odaronao di'itinpan. Uruu idi Jesus kian {'ati, “Mana'a pa'i ukowaada'ana'a wuru
dau'ana'a dsha'apatanuz aimaakan kaikapa'a.”

9

Jesus dyuudan
12 patominapa-kidaniinao
(Matthew 10:5-15; Mark 6:7-13)

1 Jesus dapadan 12 patominapa-kidaniinao baokopa pa'ida'ati. Na'iki utaa i'ati
ma'ozaka-karu, ika'iita-kinaa nii paso'otan oia'o doronai kida pidannao ai, na'iki turuu
kizi iso'otan pabi'inaaka kida'o rinai pidannao di'iki. 2Udauna'an udyuudan naa imakon
ikowaada'an kizi'i naa kuwai Tominkaru naobanai-tinan dau'u, na'iki ikakuda'an kizi ipai
karinaapainao kida pidannao.

3 Aizii padyuudan ua'ii idyaun, ukian 'ati, “Mana'a pa'i una'aka'ana'a aimaakan kida
utuma umakon an. Mana'a una'aka'ana'a uwadookori, oo usaakon, oo uwanyukunuu,
na'iki aonaa una'aka'ana'a upuraatan kida, na'iki aonaa una'aka'ana'a ba'oran ushootan.
4 Na'iam udapaapa-kao kaiman, na'ii usookadin uruu kabaun di'ii, atii udobata'azon
kawana'ati ba'oran wiizai iti. 5 Mazan na'ia'oram pidannao aona'o inaubaan oo faipan

ukaawan pawiizi ati, mana'a usookadina'ana'a na'ii, mazan uparauda'aka imi'i ukidiba
iki kida umakon ua'ii iwiizi iki. Uruu ida'an utukapa-kidan 1'ati ipataka'uta-kao nii.”

¢ Jesus ipaian dauna'an pakakinaopan idyaun, imakon naa. Na'iki tkowaadapan naa
Kaimana'o Kuwai Jesus dau'u ipai wiizai kida kawana'ati, na'iki iriba tkakudan karinainao
pidannao ipai amazada kawana'ati.

Herod nyukunuu kasharutinpan
(Matthew 14:1-12; Mark 6:14-29)

7 Aizii naobanai Herod kazowautapa'oraz ipai amazada Galilee Baara ii aka, uabatan
naa kadakotin-karu ipai wuru dau'ana'a Jesus sha'apaapanii kidaz aimaakan. Tuukii
kowaadapa-kariwaiz kida kasharutapan unyukunuu. Usha'apanum kau'an kaina'a
pabi'i kida uabatan pidannao kian, “John tawuru'u chikaawunuupauzoz, uruu wuru'u
kakuda'oraz powaa iti.” 8 Aizii uabatan ba'orainao kian, “Elijah wuru'u kakuda'oraz
powaa iti.” Ba'orainao kian, “Kotua'o Tominkaru prophetin wuru'u kakuda'oraz powaa
iti,” ikian.  Uruu idi Herod kian, “Ei, ddukuta-kida'a naa sha'atii John kanau. Kandi'i naa
mooko pidannao kadakotin-kidaniaz?” Uruu idi tuukii Herod aipan patukapan Jesus.

Jesus paan iriba'o pidannao
(Matthew 14:13-21; Mark 6:30-44; John 6:1-14)

10 Aizii wuru'u 12 Jeusu tominapa-kidaniinaouz, udyuudaniinaouz kaawan naa powaa
ati. Uruu idi ikakuwaapan naa Jesus ati. Ipai tkowaadan u'ati pasha'apatanii kida
aimaakan dau'an, pachi'ikapa kizi wiizai kida kawana'ati. Uruu dauna'an Jesus na'akan
idyaun, imakon naa ba'oran pidannao ai. Una'akan idyaun munapo'o wiizai di'iti,
Bethsaida kia'o udakotapa-kao wiizai dawun itinapu. ! Iriba pidannao abatan wuru'u
Jesus makonuz na'iti. Uruu idi iriba, iriba pidannao da'anan Jesus na'iti. Aizii
ikaawan na'iti tuukii Jesus konaukii-kidan idyaun. Na'ia'a naa ukakuwaatinan 'ati,
ukowaadapan naa ipai daunuuda'u Tominkaru naobanai-tinan dau'u. Na'iki ukakuda
ipai daunuuda'u pidannao wuru'u aipainao kidaz pakakuda-kao parinaa ai. 12 Tna'ian
utuma atii wachuupun.

Aizii 12 Jesus tominapa-kidaniinaouz, tuukia'a naa idopian itukapan idi'i naa wachu-
upun. Sariapa iwa'atin Jesus ida'ati, na'iki ikian u'ati, “Pudyuuda'a naa shoman
wuru'u pidannaouz marii kizi'i naa imakon idawata'an kizi pada'awu-kizi nii na'iki
pawanyukunuu nii wunao di'iti'i kawiizi-tinpainao kidaz kaida'ana'a, na'iki ba'o-
rainao mako kizi maonapa zaa kida'o wiizai di'iti. Usha'apanum kau'an da'a'orazu'u
amazada'a'o karikaonan wuru'u waunaouz,” ikian u'ati.

13 Mazan Jesus kian 'ati, “Unao mishi'oraiman taa iwanyukunuu nii.”

Mazan ikian u'ati, “Kaina'a baka'iauda'u sodi karikaonan bread, na'iki dya'utam
kopaunao sodi kida. Oo puaiapa sha'a watoriankan wanyukunui wapaa-kinaa nii ipai
daunuuda'u wuru'u iriba'oraz pidannao?” ikian. !4 Uruu dono iriba, iriba pidannao
kaawan, aonaa faita-kao kawana'ati. Daonaioranao pa'idiwaru ikoda mani 5000 idyaun.

Udauna'an Jesus kian patominapa-kidaniinao ati, “Udyuuda ipai pidannao katontinan
pana'a kida, marii 50 kida tkasaba'ukinan. Na'iki marina'a naa isakanatan kida na'ii.”

15 Aizii Tipaian dauna'an pakatontin-kidan pidannao, ¢ uru'u naa Jesus zaamatan
wuru'u baka'iauda'u'oraz breadnao na'iki wuru'u dya'utama'oraz kopaunao sodi kida.
Uzaamatan dauna'anazu, sariapa uawunuupan aokazi iti patoriinpan tuma, “Kaimana'o
pugaru Tominkaru, putaan idi wanyukunui.” Udauna'an udushowan naa wuru'u bread
na'iki kopaunao kidaz, na'iki utaan naaz patominapa-kidaniinao ati, marii kizi'i naa
itaanuzu ipai pidannao kawana'ati kida. 17 Uruu dono ipai pidannao aroopan abaapa
kida, atii 12 dazowan udiri'in zii Jesus tominapa-kidaniinao zawadan wanyukunui
wa'akun.

Peter kowaadan kanom kaduz Jesus
(Matthew 16:13-28; Mark 8:27—9:1)

18 Bauda'apa kamoo Jesus toriinpan pu'u paba'oran, utominapa-kidaniinao kaawan
u'ida'ati, sariapa upishaan idyaun kaikapa'a: “Na'apa dii pidannao kian 6dau'an, kanom
ikowaadan &garu?”

19 Aizii ikian u'ati, “Pabi'i kida pidannao kian pugaru, John Chikaawunuupauzo.
Ba'orainao kian pugaru Elijah. Ba'orainao kian pugaru kotua'o Tominkaru prophetin
wuru'u, kadishita'oraz pamawaka-kizi iki.”

20 “Aizii unao mani, kanom uaitapan dgaru?” ukian 1'ati.

Sariapa Peter dako'atin uparadan, “Pugaru Christ,” Tominkaru di'iki'o,” ukian u'ati.

21Mazan Jesus kian, “Mana'a pa'i ukowaada'ana'a pidannao ati 6garu dau'an.” 22Na'iki
ukian T'ati, “Daonaiora Aokazi Iki'o kasha'ora'o nii manawun ubaiaapan. Na'iki tuukia'o
nii ukashada-kao, aona'o nii uaiapa-kao. Kazowautapainao Jewnao, faadaanao zowau-
naanao, na'iki tiichaapauzonao Moses kakinaori dau'u, inaou'o nii wuru'u kashada'oraz
uruu. Atii uzowii-kao nii, mazan idikinauda'utan kamoo ida'a ukadishitan nii ubaaranaa
iki,” ukian T'ati.

23 Uruu dauna'an Jesus kian ipai Thao ati, “Kanom da'ana'azo'o 6garu, marii umari-
na'atan panaudapanii pasha'apaapan, na'iki marii una'akan pacrossannaa, na'iki marii
uda'anan ogaru. 24 Usha'apanum kau'an na'ia'oram pidan mamuuda'azoo-ka'o wuru'u
pamashaapanuz panyukunuu aipan kawana'ati kai, mazan upu'a'o nii uwaziwadan
ipai wuru'u pamamuuda'azookanii. Mazan pidan marina'ata'o wuru'u pamashaapanuz
panyukunuu aipan kawana'ati kai, na'iki kashaapa'o pazowii-kao dikin ii. Mishi'o nii
pa'an udoronaa kazannaata-kao, na'iki karikaonanu'o nii pa'an umashaapan Tominkaru
tuma. 25> Aonaa kanom pidan ikodan uzaamatan an ipai aimaakan imi'i baara an kida'o,
uwaziwainan pu'u karikaonanu'o kakupa-karu ai. 26 Na'ia'oram pidan kiba'azoo-kida'o
pada'anan &garu, na'iki kiba'azoo-kida'o 6kakinaori kida, na'apa'o nii kapam Daonaiora
Aokazi Iki'o kiba'azoo-kidan uruu, ukaawan dono pamanawunun tuma, na'iki udaru
umanawunun tuma, na'iki kaimanainao angelnao tuma. 27 Mishi kowaadan nii u'ati
aimaakan mishi'o. Kaina'a pabi'i kida pidannao kaida'a'a, aona'o nii zii imawakan, atii
itukapan nii zii Tominkaru naobanai-tinan.”

Jesus kadakotinan Moses na'iki Elijah tuma
(Matthew 17:1-8; Mark 9:2-8)

28 Aizii bauda'apa'a naa sondii dobatan Jesus kadakotinan dauna'an, uru'u naa
una'akan Peter, John na'iki James patuma. Una'akan idyaun naawazi paawa iti, utori-
inpa'anan. 2° Aizii utoriinpan pu'a'a naa masha'apakiaka uawun baara pana'adina'akan,
na'iki ukamichan wizi'i, wizi'i. 30 Masha'apakiaka dya'utam daonaioranao kaawa'akan
u'ida'ati, udauna'an ikadakotinan naa utuma. Moses na'iki Elijah wuru'u kaawa'oraz.
31 Tkaawa'akan aokazi iki, konaunam na'iki kanada faidinpan. Na'ia'a naa ikadakotin-
kidan na'apam nii Jesus mawakan Jerusalem ii, maonapa'o ni'i naa umishian wuru'u
Tominkaru aipaniaz usha'apata-kao.

32 Aizii Peter na'iki uminauda'unao ipai daunuuda'u ida'awun. Aizii ipokoda'akan
itukapa kanada Jesus umanawunun kanadapan, na'iki itukapa dya'utam pidannao
kadishitapan utuma. 33 Aizii itukapan naa pidannao mako'ozon. Sariapa Peter kian
Jesus ati, “Wanaobanaa, kaiman zii wuru'u wana'anuz putuma. Turua'o nii watoman
idikinauda'u sookapa-kizai, bauda'apa pugaru ati, ba'oran Moses ati, na'iki ba'oran Elijah
ati,” ukian. Mazan aonaa Peter aitapan na'apa'oram aimaakan wuru'u pakadakotin kiziz.

34 Ukadakotinan pu'u zii, isha'iz kaawa'akan, na'iki sariapa ushibatan Jesus, Moses
na'iki Elijah. Tuukii Peter na'iki uminauda'unao tarian itukapan idi isha'iz shibatan
idyaun. 35 Udauna'an iabatan parada-karu kian isha'iz bii'i, “Di'oraz ddani dzaamatanii,
ukau'an uizo'ati uparadan.”

9:20 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu

Masha'apannaada-kinao di'ii. T 9:23 una'akan pacrossannaa: ubaiaapan kasha'ora'o oo uzowii-kao nii pada'anpan
dikin ii Jesus.

36 Aizii parada-karu mashaadan dauna'an, itukapa Jesus paba'orantina'a naa. Mazan
mashaa itaapan wuru'u patukapaniaz aimaakan, aonaa kanom ati tkowaadan wuru'u
patukapaniaz na'apain.

Jesus so'otan oia'o doronai daonaiora ai
(Matthew 17:14-18; Mark 9:14-27)

37 Ba'oran kamoo Jesus, Peter, John na'iki James tokapaanan zii naawazi paawa iki.
Na'ia'a naa ikodan iriba pidannao. Sariapa fikodapan Jesus, 38 na'iki masha'apakiaka
pidan kadako'okan pidannao bii iki, “Tiichaa, tuukii manawun daipan putukapan
ddani, ubauda'apan 6dani daonaiora wuru'u. 39 Masha'apakiika'o da'i oia'o doronai
zaamata'akauzonuz, na'iki ukadakoin-kida'akan niiz diiwa. Udauna'an ukaboota'akan
niiz imi'i baara iti, na'iki umawakaziita'akan naa, atii ipai'o nii da'i udako bozowan.
Karikaonan ubaiata-kidauzon kaziwa'o u'ati, umuudan niiz, atii ukapatin ana'o nii zii
tuukii. 40 Tuukia'o da'i dpishaan wuru'u putominapa-kidaniinaouz, daipan idi iso'otan
u'aiaz, itiwaa padamata paso'otanuz mazan aonaa uso'otina'azon u'ai.”

41Sariapa Jesus dako'atin uparadan na'iki ukian ipai pidannao ati, “Maam, pakawan zii
mooko umamishidakan, pakawan umashaapa'azon oia'o ati. Na'apam nii zii ukotua'ikin
Ona'an utuma, dbaiatan unao? Puna'aka wuru'u pudaniz da'ati'i,” ukian pidan ati.

42 Aizii udani wa'atin pu'a'a naa, uru'u naa koshan oia'o doronai zaamata'akanuzu,
ukaboota'akanuzu daam kii imi'i baara iti, mazan umawakaziita'akan naa. Mazan upu'a'a
naa Jesus dyuudan oia'o doronai so'otinan u'ai. Uruu idi kaiman ukakuda'akan wuru'u
daonaioraz. Udauna'an utaan padaru atiz kaimana'a naa. 43 Ipai pidannao, wuru'u
na'iainaouz, tuukii idi'itinpan, Tominkaru tukapa-kidan idi 'ati mishi pama'ozakan,
usha'apatan ida'an aimaakan kaikapa'a.

Jesus kakuwaapan pamawakan dau'u
(Matthew 17:22-23; Mark 9:30-32)

Pidannao kadakoinapa-kidan pu'u zii wuru'u Jesus sha'apataniaz aimaakan, uru'u
naa Jesus kian patominapa-kidaniinao ati. 44 “Oaiapa uabatan dparadan kaimanaiman
aizii, aonaa kizi umanyukunuutanuz. Aizii Daonaiora Aokazi Iki'o, uzaamata-kida-kao
nii, atii utaa-kao nii naobanainao ka'u iti, ma'ozaka-tinpainao kidaz.” 4> Mazan aonaa
utominapa-kidaniinao aitapan na'apa'oram daua'o manawun wuru'u ukadakotinanuz.
Usha'apanum kau'an dizapa-kariwai faitapan ai wuru'u aimaakanuz, aonaa kizi faitapan
kanom daua'o wuru'u ukadakotinanuz. Na'iki tuukii itarian papishaan uruuna'apa'oram
manawun wuru'u ukadakotinanuz.

Na'apa dii pidan
umanawunu'o aitapa-kao
(Matthew 18:1-5; Mark 9:33-37)

46 Baukapaiman Jesus tominapa-kidaniinao kashadaakapan, inao pa'idiwaru pa'ati-
aaka kida. Tkadakoinapa-kidan na'ia'oram pidan kaina'a ibii'i, umanawunu'o ipai ba'o-
rainao ai. 47 Mazan Jesus, uaitapa ipai idi'itinpan. Aizii tbaokopatinpan pu'a'anaa utuma,
sariapa una'akan koraidaonaa na'iki ukadishita-kidanuz padazaba'a. 48 Udauna'an ukian
patominapa-kidaniinao ati, “Na'ia'oram pidan konaukia'o udapaapan wuru'u di'oraz
koraidaona'a &'uu ida'an, konaukia'o kapam udapaapan dgaru wuru'u. Aizii na'ia'oram
pidan konaukia'o udapaapan dgaru, konaukia'o kapam udapaapan wuru'u dyuuda'oraz
dgaru. Aizii na'ia'oram pidan unao bii'i waranuitapa-kariwai, mazan Tominkaru ati
umanawunu'o pa'an wuru'u uruuz.”

Pidan aona'o uto'ora-kizaitapan unao, upaonaru wuru'u
(Mark 9:38-40)
49 Sariapa John kian Jesus ati, “Wanaobanaa watukapanii pidan so'oopan oia'o
doronainao pidannao di'iki pugaru uu ida'an. Na'iki wadyuuda usookadan wuru'u
una'apainapanuz, usha'apanum kau'an aonaa waunao bii iki'o mani wuru'u uruuz.”

50 “Mana'a umashaata'ana'a uruu,” Jesus kian John na'iki ba'oran patominapa-
kidaniinao ati. “Na'ia'oram pidan aona'a uto'ora-kizaitapan unao, upaonaru wuru'u,”
Jesus kian 1'ati.

Pidannao maaiapakan Jesus kaawan pawiizi ati

51 Aizii maonapata'a naa kamoo wuru'u Jesus makon aita-kaoaz aokazi iti. Uruu
idi Jesus di'itinpan pamakon dau'u Jerusalem iti. 52 Na'iki udyuuda pidannao kiwiitan
pa'ua'ati kakuwaapa'ana'o nii pidannao di'iti, pawa'atipan dau'u kaina'iki. Uruu idi
pidannao kiwiita'akan naa wiizai iti, Samaria ia'oraz. Aizii na'ii'aka'a naa tkowaadan
pidannao ati wuru'u Jesus wa'atinuz kaina'iki, na'iki marii kizi isaabaan usookapa kizi
nii. 53 Mazan aonaa na'iainao pidannao taa'azon usookapa kizi nii, usha'apanum kau'an
faitapa umakopan Tominkaru Dapu iti wuru'u Jerusalem ia'oraz. 54 Aizii utominapa-
kidaniinao James na'iki John abatan idi'i naa wuru'u pidannao mataa'azookanuz Jesus
sookapa kizi nii. Sariapa ikian u'ati, “Wanaobanaa, puaiapa watoriinpan Tominkaru
ati, marii kizi uwaota-kidan tikazi aokazi iki, umainaabata kizi wuru'u pidannaouz?”
55 Mazan Jesus tanawatinan i'idi'iti sariapa ukashadakowauan idyaun. 56 Udauna'an Jesus
na'iki utominapa-kidaniinao kora'uka'akan naa ba'oran wiizai iti.

Da'ana'azoinao Jesus daua'o
(Matthew 8:19-22)

57 Aizii Jesus makopaanan pu'a'a naa patominapa-kidaniinao tuma, bauda'apa pidan
kian Jesus ati, “Oda'anan nii pugaru na'iti'oram pumako-kizi iti,” ukian.

58 Sariapa Jesus kian u'ati, “Waruzonao kaina'a'uun kida, kotu'uznao kaina'aishimaka
kida kapam, mazan Daonaiora Aokazi Iki'o, aonaa na'iam uwashatin kizi nii, na'iki aonaa
usookapaka-kizi nii.”

59 Jesus kian ba'oran pidan ati, “Pumako Stuma.”

Mazan pidan kian, “Naobanai, 5didanaka kizi zii daru mawakan kiwiin.”#

60 Mazan Jesus kian u'ati, “Marii mawakainao didan pairiban mawakan,$ mazan
pugaru pumako pa'an, pukakuwaapa'an kizi'i naa Tominkaru naobanai-tinan dau'u,”
ukian u'ati.

61Ba'oran kian Jesus ati, “Naobanai, dgaru dmakon nii putuma, mazan dmakon ua'ii,
dkowaadinankan nii zii kiwiin &iribannao di'ii,” ukian.

62 Uruu idi Jesus kian u'ati, “Pidan sakada'o pakawiiziipan, udauna'an awunuupa'o
powaa iti, madiwautapa-ka'o karikaonan uruu wunao bii ia'a naobanaitapainaouz
Tominkaru.”

10

Jesus dyuudan 72 pidannao

1 Aizii uruu dauna'an Jesus zaamatan powa'a zii koshan pidannao, tominapa-tinainao
bii iki. 72 pidannao uzaamatan. Wuru'u uzaamataniinaouz pidannao, padyuudan ni'o,
kiwiitainao nii pa'ua'ati. Dya'utam kida'o nii uaipan imakon ipai amazada na'iki wiizai
kida kawana'ati, wuru'u Jesus mako'ozoo-kizi kidaz.

2 Aizii Jesus kian T'ati, “Kaina'a kai diri'i paoribai aka karaoda-karu nii. Mazan
kaina'a masakauda'u kaudinainao. Ukau'an utoriinapa, kapaoriba'o ati, udyuuda kizi
kaudinainao nii, kasaba'ua'o ni'i naa upaoriba aka. 3 Ukau'an umako'o naa. Aizii
ddyuudan unao na'apa kaznizo dainao dyuuda-kao kawan baudokorunao bii iti. * Mazan
aonaa pa'i una'aka'ana'a upuraatan, na'iki usaakon, na'iki ba'oran udazkidi. Na'iki
mana'a pa'i utomunu'ikinpa'ana'a oo uzaamaaka'uupa'ana'a pidannao uikodapaniinao
kida dunapota.

5 “Aizii ukaawan an kabaun iti, ukian nii. ‘Tosh, kaiman unao? Marii Tominkaru
taan kaimana'o mashaapa-karu unao ati.” ¢ Aizii kadapu'o nyukunuu kaimanan an,

¥ 9:59 Naobanai, 6didanaka kizi zii ddaru mawakan kiwiin oo “Naobanai, kaina'a 6daru tuukian. Umawakan na'iki
udida-kao dauna'ana'o nii zii, makon pudawu'ati.” § 9:60 Marii mawakainao didan pairiban mawakan oo “Marii
pidannao wuru'u mamishida-kainaouz dgaru didan pairiban mawakan”

marii Tominkaru di'iki'o kaiman-karu mashaapan utuma. Mazan aizii pidan nyukunuu
makaimankan an, ukiwa-kida'aka powaa iti wuru'u uparadanuz. 7 Ukau'an usookadinan
nii, pidan konaukii-kida'o unao dapu ii. Na'ia'o nii unikan uwanyukunuu na'iki
utuzan nii kanom karikaonan taa-kariwai u'ati. Usha'apanum kau'an pidan kaudina'o,
taa-kao nii u'ati aimaakan uwinipinii. Ukau'an na'ia'o nii usookadinan atii uipaian
ukakuwaatinan na'ii'aka.

8 “Aizii ukaawan an na'ia'oram wiizai di'iti, na'iki kawiiziinao konaukii-kidan an unao,
na'iki imorota-kidan an unao padapu iti, unika sha'apa'oram wanyukunui maokoda-
kariwai u'ati na'ii. ° Na'iki ukakuda ipai karinainao na'ii uruu wiizai di'ii. Na'iki ukii
na'iainao pidannao ati. ‘Aizii taa'azo'o naa Tominkaru naobanai-tinan kamoon kaawan
unao ida'ati.’

10 “Mazan aizii ukaawan an na'ia'oram wiizai di'ii, aonaa uaiapa-kao na'iki aonaa
ukuwaa abata'azoo-kao na'ii. Ukiwa powaa iti dunapo iti, na'iki'i naa ukii i'ati. 1! ‘Imi'i,
wuru'u uwiizi iki'oraz, zaamatina'oraz wadazkida ida'ati, ipai'o nii wawao-kidanuz unao
di'iti. Aizii uzaudina'a naa pa'i, maonapa'ora'a naa Tominkaru naobanai-tinan kaawan
unao ida'ati,” ukii T'ati.”

12 Jesus kian, “Okowaada'azon mishi'o aimaakan u'ati. Diina'iti'i Tominkaru
kootowapa-kidan dono'o naa pidannao, awutapa'o nii zii upataka'utan pidannao Sodom™
iainao kidaz wunao aia'a, aona'oraz fabata'azon unao kuwaa.”

Mamishida-kainao pidannao daua'o
(Matthew 11:20-24)

13 “Kasha'ora'o nii manawun pubaiaapan Chorazin! Kasha'ora'o nii manawun
pubaiaapan Bethsaida. Aizii wuru'u umanawun kida'oraz sha'apata-kariwaiz u'ida'a,
usha'apata-kao an mani Tyre na'iki SidonT ii, sariapa mani na'iainao pidannao mo-
rokodan kamicha kasha'ora-karu daara kida, na'iki sariapa mani ipariti'ian pazowau.
Ttukapa-kida-kinaa nii mishi patanawatinan pa'oian ai. 14 Mazan, awutapa'o nii zii
Tominkaru pataka'utan Tyre na'iki Sidon sannao unao ai, ukootowapa-kidan dono'o naa
pidannao diina'iti'i. 1> Na'iki unao Capernaum sannao, u'itiiman umanawunu'o nii unao
aokazi ii? Aonaa. Mazan kii'an ukaboota-kao nii Tuubaru'o Tikazi wu'iti.”

16 Udauna'an Jesus kian patominapa-kidaniinao ati, “Na'ia'oram pidannao mishida'o
unao kuwaa, imishidan kapam dgaru wuru'u. Aizii na'ia'oram pidannao mamishida-ka'o
unao kuwaa, aonaa imishidan mani dgaru wuru'u. Na'iki kanomanao mamishida-ka'o
dgaru, aonaa imishidan mani kapam wuru'u dyuuda'oraz dgaru.”

Jesus dyuudaniinao kaawan naa
powad ati

17 Aizii tawuru'u 72 pidannao Jesus dyuudaniinaouz kaawan naa powaa ati, konaukii
ikakuwaapan. Tkian Jesus ati, “Wanaobanaa, oia'o doronainao izo'ati waparadan. Sariapa
mishi koditan pidannao di'iki, wadyuudan idi ikoditan pu'uu ida'an.”

18 Jesus kian T'ati, “Otukapanii Satan waotan doko iki, na'apa toroanaru pizo-
pizowankan kawan doko ii. 19 Uabata na'apam 6&kian unao ati aizii. Otaani'i naa
dma'ozakan unao ati, uka'iita-kinaa nii udakazatinan kowazaznao paawa an na'iki
kankoorunnao paawa an kapam. Na'iki 6taan idi uma'ozaka-kinaa nii, aona'o nii Satan
ka'iitan pasha'apatan unao. Na'iki aona'o nii kanom sha'apatan unao kaziwa'o ida'an.
20 Mazan mana'a ukonaukii-kida'ana'a wuru'u oia'o doronainao izo'atinuz uparadan.
Mishi'oraiman ukonaukii pa'an Tominkaru saadan idi'i naa u'uu pakaaritan ida'a aokazi
ii.

Jesus konaukii-kidan Tominkaru
(Matthew 11:25-27; 13:16-17)

21 Uruu dono Kaimana'o Doronaa taan tuukii konaukii-karu Jesus nyukunuu iti. Uruu

idi tuukii ukonaukian, na'iki ukian, “Odaru, Naobanai-tinpa'o ipai aokazi ii, na'iki

10:12 Sodom: kotua'o donoi mainaabata-kariwai pidannao oian idi na'ii. (Genesis 19:24-28) T 10:13 Tyre na'iki
Sidon: donoi kida, aonaa Jewnao mashaapa-kizi mani.

ipai imi'i baara an, dkonaukii-kidan pugaru tuukii, usha'apanum kau'an puaida-kidan
idi wuru'u pudizapauzonii kidaz aimaakan aitapainao pidannao ai, na'iki wunao aia'a
tominpauzonao kidaz pidannao. Mazan aizii puaida-kidanuz maaitapa-kainao pidannao
ati, aona'oraz itominpauzon. Mishi ddaru, na'apa puaitan kawana'ati'o mishi wuru'u
aimaakan sha'apanuz naa aizii.”

22 Jdauna'an ukian patominapa-kidaniinao ati, “ODaru taa'akani'i naa &'ati kaiman-
daun aimaakan, utaa dma'ozaka-kinaa nii, ma'ozaka kizi dkazowautapan pidannao na'iki
utaa Gaitapa-kinaa nii. Aonaa kanom aitapan &garu, Tominkaru Danin, soo dDaru
bauda'apa aitapa 6garu kaimanaiman. Na'iki aonaa kanom aitapan dDaru, soo dgaru
uDani, daitapa pa'an uruu kaimanaiman. Na'iki wunaou'u dzaamataniinaouz, inao
aitapa 6Daru kaimanaiman.”

23 Udauna'an Jesus tanawatinan patominapa-kidaniinao di'iti, na'iki ukian soo inao ati
karikaonan, “Kaiman zii unao ati, utukapan idi uawun idi ipai aimaakan kida sha'apan.
24 Okowaadan nii unao ati, kotua'a naa iriba pidannao Tominkaru prophetinnao, na'iki
kingnao, inao tuukia'o Taipan patukapan wuru'u unao tukapanii kidaz kai, mazan aonaa
itukapanuzu, pamawakan idi'i naa. Na'iki tuukia'o kapam fabata'azon wuru'u unao
abatanii kidaz kai aimaakan, mazan aonaa iabatanuz.”

Kuwai Samaria san
kamunanun daua'o
25 Baukapaiman pidan tiichaapauzo Moses kakinaori dau'u wa'atin Jesus ida'ati,

uaipan patiwaa-kidapanuz. Ukian u'ati, “Tiichaa, na'apa dii sha'apatinan, 6zaamata-
kinaa nii wuru'u karikaonanu'oraz kakupa-karu diina'iti'i?”

26 Sariapa Jesus kian u'ati, “Na'apa dii mooko tawuru'u kotua'oraz Tominkaru kak-
inaori saadauzo-kariwaiz kian Moses ati? Na'apa'oram puaitapan wuru'u kakinaorii
kianuz?”

27 Aizii pidan kian Jesus ati, “Kakinaorii kian, pumarainapa tuukii Naobanai wuru'u
puTominkarunuz manawun ipai punyukunuu iki, ipai pudoronaa ii, ipai pudi'itinpan
ida'an, na'iki ipai puma'ozakan ida'an. Na'iki pumarainapa puiriban, na'apa pumarain-
pan kawan punanaa.”

28 Jesus kian u'ati, “Sakitapa'o kaiwuru'u pudako'atinuz parada-karu. Ukau'an aizii
pusha'apatina'a naa ipai ukawana'ati, na'iki pukakupa kizi karikaonan.”

29 Mazan wuru'u pidanaz tuukii uaipan patukapa-kao kaimana'o pidan nii. Uruu idi
upishaan Jesus. Ukian, “Kanom wuru'u diriban marainpan ni'oraz?”

30 Sariapa Jesus kian u'ati, “Bauda'apa kamoo Jew wa'atipaanan Jerusalem iki, umakon
Jericho iti. Aizii umakopaanan pu'u, koidimikinao ikodan uruu, sariapa izaamatanuzu,
na'ia'a naa inaraka'akan naa ukamichan. Uruu dauna'an izowiautapa'akan naaz tuukii,
na'iki mawakanaka. Na'iki'o iwa'aka'akan naaz.

31 “Upu'u faadaa wa'atipaanan na'an dunapota. Aizii utukapankan naa pidan
zowiautapa-kariwaiz, sariapa ukora'uka'akan u'ai dunapo daawa ii aka. 32 Kaina'iki
koshan ba'oran Jew wa'atipaanan uruu dunapota, uruu Levite, kaudinauzoz Tominkaru
Dapu ii. Aizii umaonapatan na'ati, uru'u naa utukapan pidan wuru'u zowiautapa-
kariwaiz. Uruu idi umako-makowan udazaba iti, uawunuutaa-kidanuz, udauna'an
ukora'uka'akan naa u'ai dunapo daawa ii aka.

33 “Kaina'iki mazan koshan ba'oran pidan wa'atin, uruu Samaria san¥ pa'an, uruu
dunapota koshan uwa'atin. Aizii na'apa'a naa kapam utukapankan pidan wuru'u
zowiautapa-kariwaiz. Mazan tuukii pa'an utukapan pakamunan-kidan wuru'u pidanaz.
34 Uruu idi sariapa umakon u'idi'iti, udauna'an uchikaan naa wine idi ipai wuru'u izai
ba'izi-daun kidaz. Uipaian dauna'an pachikaanuz, uru'u naa uzichian wuru'u ba'izi-

daun kidaz kiwinii idi. Udauna'an uruu ubazobatan naa wuru'u ba'izi-daun kidaz,
Uipaian dauna'an pasaabaanuzu, uru'u naa uzaida-kidanuzu pakawaron chaakashi$

¥ 10:33 samaria san: inao kaduz pidannao, aonaa inaudapaakan Jewnao tuma. § 10:34 chaakashi: English ida'an,
donkey.

barau iti. Una'akan naaz atii tkaawan wiizai di'iti. Na'ia'a naa kaiman usaabaanuz, atii
ukawinipinaata sookapa-kizai kabaun nazoo u'ati, na'iki ipai utorian uwanyukunuu nii.

35 “Ba'oran kamoo Samaria san dobatan naa, uruu idi sariapa uso'otan dya'utam
wizi'i kidainao papuraatan, na'iki utaan naazu sookapa-kizai kabaun taapiki ati. Ukian
u'ati. ‘Oaiapa putaapan uruu kaiman, da'ana'o nii koshan 8kiwanu'u, aizii na'apauda'um
puraata pukabootan udau'ati, dkawadauntan nii ipai daunuuda'u pu'ati Gkaawan an
powaa ati,” ukian.”

36 Uruu idi Jesus kian naa koshan tiichaapauzo Moses kakinaori ati, “Na'ia'oram dii
pidan tukapa-kida'o mishi pamarainpan wuru'u koidimikinao zowiautapaniaz pidan?”

37 Ukian Jesus ati, “Wuru'u kamunan-kida'oraz uruu.”

Uruu idi Jesus kian u'ati, “Ukau'an pusha'apatina'a naa pa'i kapam na'apa.”

Jesus morowautapan Martha na'iki Mary dapu iti

38 Aizii Jesus na'iki utominapa-kidaniinao makon atii tkaawan wiizai di'iti. Uruu wiizai
di'ii kaina'a zunaaba Martha kia'o o'uu. Tuukii okonaukii-kidan Jesus kaawan padapu
ati. 39 Na'iki kaina'a o'inaozo Mary kia'o o'uu. Aizii Mary, ona'ian naa osakanatapan
Jesus dazaba ii oabatapan ukakuwaa. 40 Mazan Martha tuukii pa'an odopiidinan
pasha'apata'azoonii sodi kida aimaakan dau'ati. Uruu idi owa'atin Jesus ida'ati, na'iki
okian u'ati, “Naobanai, aonaa pukasha'ora-kidan putukapan wuru'u 6'inaozo wa'akanuz
dgaru Oba'oran, sha'apata'o nii ipai aimaakan wuru'u sha'apata'azoo-kariwai kidaz?
Pudyuuda oroo, okaminka'uta kizi'i naa 6garu.”

41 Sariapa Jesus kian o'ati, “Martha, kandii nii pudopiidinan pusha'apata'azoonii kida
dau'an? 42 Kaina'a soo bauda'apa aimaakan tuukia'o uaiapa-kao. Aizii wuru'u Mary
sha'apaapaniaz aimaakan, kaimana'o manawun wuru'u, aona'o nii na'apainim ukazata-
kao o'ai.”

11

Jesus tominapa-kidan patominapa-kidaniinao toriinapa-karu dau'u
(Matthew 6:9-13; 7:7-11)

1 Bauda'apa kamoo Jesus toriinpan. Aizii uipaian dauna'an patoriinpan, bauda'apa
pidan utominapa-kidaniinao bii iki kian u'ati, “Wanaobanaa, putominapa-kida waunao
toriinapa-karu dau'u, na'apa John tominapa-kidauzon kawan patominapa-kidaniinao.”

2Jesus kian T'ati, “Na'apainim utoriinpan an, kaikapa pa'i ukia'a.

‘Wadaru,
marii ipai pidannao taapan pugaru umanawunu'o nii manawun.
Na'iki marii kizi punaobanai-tinan.
3 Marii kizi putaan wa'ati aizii wawanyukunuu nii.
4 Pumarina'ata ipai wuru'u oia'o washa'apaapanii kidaz.
Na'apa wamarina'atan kawan
wuru'u oii kida'oraz pidannao sha'apaapan wa'ati.
Aonaa putaapada'ana'a wanyukunuu tiwaa-kidapa-kao oia'o di'iti.

5 Udauna'an Jesus kian koshan patominapa-kidaniinao ati, “Dii mani bauda'apa unao
makon tomun-zikon pupaonaru dapu iti, na'iki pukian u'ati. ‘Tosh dpaonaru. Oaipan zii
idikinauda'u bread pu'ai. ¢ Kaina'a paonaru dobatapa'o kaawa'akan ddapu ii. Na'iki
aonaa kanom otaan nii u'ati” 7 Aizii pupaonaru kian an mani pu'ati padapu nazo
iki. ‘Mana'a putowauda'uta'ana'a 6garu. Ipai'i naa paniinom dadaradina'akan. Na'iki
dgaru na'iki 6dainao wasookapan naa wuru'u. Aona'a naa turuu Skadishitan na'iki
Otaan aimaakan pu'ati.” 8 Aizii na'apa dii mani pusha'apatinan? Okowaadan nii unao
ati. Aonaan pu'u pupaonaru kadishita'azon, utaa'anan bread pu'ati, mazan upu'a'o
nii ukadishitan na'iki utaan ipai aimaakan puaiapanii, usha'apanum kau'an aonaan
idi pusookadan pupishautan wuru'u paaipaniaz aimaakan u'ai. ° Ukau'an 6kian u'ati,
upishaa aimaakan dau'an, taa-karu nii u'atiz. Udorota aimaakan, uikodan nii wuru'u
udorotapaniaz. Udau-dauapa paniinom, da'ata-karu nii paniinom u'ati. 19 Pidan wuru'u

r”

pishaa'oraz aimaakan, taa-karu nii u'atiz. Na'iki na'ia'oram pidan dorota'o aimaakan,
uikodan niiz. Na'iki kanom dau-daupa'o paniinom, da'ata-karu nii paniinom u'ati.

11“Unao daruinao, utaa mani udani ati kowazaz, upishaan an kopau u'ati? 12 0o utaa
mani u'ati kankoorun upishaan an kuruku dani u'ati? 13 Oia'o unao padamata, mazan
upu'u zii uaitapa utaan kaiman kida'o aimaakan udainao ati. Aitaniiman uDaru aokazi
ia'oraz, utaan nii Kaimana'o Doronaa, wunao ati'i pishainaouz uruu udau'an.”

Pidannao kian kaina'a oia'o doronainao zowaunaa Jesus ida'a
(Matthew 12:22-30; Mark 3:20-27)

14 Ba'oran dono Jesus waatan oia'o doronai maparadanu'o pidan di'iki. Aizii oia'o
doronai waata-kao dauna'an, sariapa ukaparadanu'ukan. Tuukii pidannao kasaba'uk-
inpainao na'ii di'itinpan aimaakan sha'apata-kao idi na'apa. 15 Mazan pabi'i kida ikian,
“Beelzebul,” oia'o doronainao naobanaa ida'ana'o karikaonan wuru'u ukodita-kidanuz
oia'o doronainao. Utaan ida'ana'o pama'ozakan u'ati wuru'u ukaudinanuz,” ikian.

16 Kaina'a ba'orainao tiwaa-kidapa'azoinao karikaonan Jesus. Uruu idi ipishaan Jesus
sha'apatan pa'ati umanawun kida'o aimaakan, uruu ida'an kizi utukapa-kidan mishi'o
wuru'u ukaudinanuz Tominkaru ida'an. 17 Mazan Jesus aitapa na'apa'oram idi'itinpan.
Uruu idi ukian 1'ati, “Aizii pidannao mashaapainao udaru'o wiizai di'ii, mizaataakapan
an pa'atiaaka, na'apam ni'i naa mooko uaitapan ima'ozakadan pawiizi? Aizii pidannao
mashaapainao bauda'apa'o kabaun ida'a, mizaataakapan an pa'atiaaka, na'apam ni'i
naa mooko ima'ozakadinan? 18 Aizii Satan poitorunao wuru'u oia'o doronainaouz
mizaataakapan an pa'atiaaka, na'apam ni'i naa mooko uaitapan Satan kaudin-kizi

ma'ozakadinan? Aizii unao kian 6dau'an, dkodita-kidan oia'o doronainao, Beelzebul
taan ida'ana'o dma'ozaka-kinaa nii. 1° Kanom ida'ana'o mooko pa'an upidanannao,

wuru'u da'anainaouz unao kodita-kidauzon oia'o doronainao? Beelzebul ida'ana'o
sha'a? Aitapa-kariwai ihao na'apa kapam ikaudinan dgaru kaudinan kawan. Ukau'an

kaimanaiman itukapa-kidan na'apam unao pozawatan. Upozawatan wuru'u uparadanuz
ddau'an kaikapa'a. 20 Aonaa Beelzebul ma'ozakan ida'ana'o mani wuru'u 6kaudinanuz,
okaudinan Tominkaru ma'ozakan ida'ana'o, uruu taan ida'ana'o pama'ozakan &'ati wu-
ru'u 6kodita-kidanuz oia'o doronainao pidannao di'iki. Ukau'an wuru'u 6sha'apataniaz
Tominkaru ma'ozakan ida'an tukapa-kida unao ati kaina'a'a naa Tominkaru naobanai-
tinan unao bii'i.

21 “Aizii na'apainim pidan ma'ozaka'o, kazannaatapan an padapu pabairi tuma oo
pamarian tuma, usha'apata-kao ai. Aona'o nii usha'apauz koidapa-kao udapu nazo
ii. 22 Mazan aizii pidan, powa'a'o zii manawun uma'ozakan u'ai, kaawa'akan an
u'ida'ati, ipai'o nii ukazata'akan u'ai, ubairi na'iki umarian na'iki ipai ba'oran aimaakan
kida wuru'u uma'ozakatinapa-kinaa kidaz. Udauna'an ma'ozaka'oraz manawun pidan
buutan ni'i naa ba'orainao ati ipai wuru'u pakoidanuu kidaz, ba'oran pidan sha'apauziz.

23 “Na'ia'oram pidan aona'o uaipan 6garu paminauda'u nii, uto'ora-kizaitapan dgaru
wuru'u. Na'iki pidan wuru'u aona'oraz ukaminka'utan dkasaba'uupan pidannao, uruu
waataabi'ia'o pidannao 6'ai wuru'u uruuz.

Oia'o doronai padantan padapu ati
(Matthew 12:43-45)

24 “Na'apainim oia'o doronai koditan pidan di'iki, umakon nii amazada arada'o
di'ii'aka, udorotapan naa pamashaapa-kizi nii. Aizii aonaan dono uikodan pamashaapa-
kizi nii, uru'u naa ukian paaipan ati. ‘Okiwan nii powaa iti dmashaapauzo-kizi iti.
25Uruu idi ukiwan naa powaa iti, na'iki uikoda padapu nazoo kaiman usaabaa-kao, aonaa
ukaniriban. 26 Udauna'an umakon, una'anan naa 7 ba'oran oia'o doronainao, powa'a'o zii
manawun idikaudan kida u'ai. Uruu idi imorotan, na'iki na'ia'a naa imashaapan. Uruu
dauna'an powa'a'o ni'i naa manawun pidan dikauda'akan kiwiitapa'o ai.”

11:15 Beelzebul: ba'oran kaarita ida'a udakota-kao Beelzebub kii. Uruu Satan.

Jesus kadakotinan
konaukii-karu dau'u
27 Aizii Jesus kadakotinan idi na'apa, sariapa zun kadakon u'ati iriba'o pidannao bii
iki. Okian, “Konaukia'o manawun pudaro, wuru'u shakata-kida'oraz pugaru, na'iki biida-
kida'oraz pugaru.”
28 Mazan Jesus dako'atin oparadan kaikapa'a: “Wunao pa'an wuru'u konaukia'oraz,
abatainaouz na'iki izo'atiinaouz Tominkaru Paradan.”

Pidannao tukapa'azo'o aimaakan sha'apata-kao
(Matthew 12:38-42)

29 Aizii pidannao kasaba'ukinan pu'a'a naa iriba Jesus ida'ati, uru'u naa ukian
koshan 1'ati, “Pidannao wuru'u mashaapainao kidaz kai, oia'o manawun idyaun. Atii
faiapa zii aimaakan tukapa-kida-kao pa'ati kiwiin, pamishida-kinaa nii. Mazan aona'o
nii bauda'apa aimaakan tukapa-kida-kao i'ati. Soo wuru'u aimaakan, Jonah sha'ap-
atauzoniaz kotua'a naa. 30 Mishi kotua'a naa Tominkaru kainaatinan Prophet Jonah
ida'an Nineveh sannao ati, ukowaada-kidan u'ida'an na'apam pasha'apata'azon idyaun.
Ukau'an na'apa'o kapam wuru'u Tominkaru kainaatinanuz Daonaiora Aokazi Iki'o
ida'an. Na'apa'o kapam wuru'u ukowaadapanuz kuwai kainao pidannao ati. 3! Aizii wuru
kamoo dono'o, Tominkaru kootowapa-kidanuz ipai pidannao, uruu dono Queen, Sheba
sanaaba ba'azootin-kidan nii Tominkaru kanaapu ati wuru'u pidannao mashaapainaouz
kai. Usha'apanum kau'an owa'atin pawiizi iki munapo, munapo, amazada tokon ikinapa,
oabata'azon idi na'iki otominpa'azon idi kaiman kida'o aimaakan dau'u King Solomon
di'iki. Mazan kaina'a pidan kaida'a'a, powa'a'o zii umanawunun Solomon ai. 32 Aizii
diina'iti'i Tominkaru kootowapa-kidan dono'o naa ipai pidannao. Uruu dono Nineveh
sannao ba'azootin-kidan nii unao Tominkaru kanaapu ati. Usha'apanum kau'an kotua'a
naa abatan dono Jonah kuwaa, sariapa pa'an itanawatinan pa'oian ai. Mazan kaina'a
pidan kaida'a'a, powa'a'o zii umanawunun Jonah ai.

Na'apam nii wananaa kanadapan
(Matthew 5:15; 6:22-23)

33 “Aonaa na'iam zii pidan suuauzon lamp, udauna'an utaratanuzu boon idi. Mishi'o-
raiman, lamp suu-kao dauna'an, umuuda-kao nii doko'o lamp wiizi ida'a. Aizii pidannao
morotan an, kaimana'o nii itukapan ukanadapan kabaun nazoo. 34 Aizii wuru'u puawun
kidaz, na'apa'o lamp kawan, ukanadapan punanaa ati. Aizii puawun kanadapan an
kaiman, ipai'o nii punanaa mashaapan kanada'o-karu'u. Mazan aizii puawun ishaan
ana'a naa, punanaa mashaapan nii maruta'o ka'azo'o. 35 Ukau'an puaitapa kizi pa'i,
panaadon aonaa kanada'o nii pu'ida'a, soo maruta'o karikaonan. 3¢ Aizii punanaa
kanadapan an ipai daunuuda'u, aonaa masakauda'u maruta'o nii na'ii, kaimanaimana'o
nii manawun ukanadapan punanaa ipai daunuuda'u. Na'apa'o nii ukanadapan lamp
kawan, tawuru'u kaimana'oraz manawun ukanadapan pu'ida'ati.”

Jesus kashadakowauan
Jewnao zowaunaando

(Matthew 23:1-36; Mark 12:38-40)

37 Aizii Jesus ipaian dauna'an pakadakotinan, Pharisee na'akan uruu padapu iti, uaroa-
panaka kizi patuma. Uruu idi Jesus makon utuma udapu iti. Na'ia'a naa isakanatan na'iki
faroopa'azon naa. 38 Mazan tuukii Pharisee di'itinpan Jesus dau'u. Usha'apanum kau'an
aonaa Jesus chikaan paka'u paaroopan ua'ii, inao chikauzon kawan paka'u. 3% Mazan
sariapa Jesus kian Pharisee ati, “Aizii unao Phariseenao, kaiman uchikauzon ukoopon
na'iki uparaapin barau. Mazan unyukunuu ka'azo ii, tuukii utaapan misha'oraru-
karu, na'iki tuukii uaipan usha'apatan oii kida'o aimaakan. 4% Mishi unao maaitapin-
kainao manawun, uaitapa Tominkaru tomanii ipai wuru'u koopo na'iki paraapi barau
kidaz. Kanom tomanii mooko uaitapan wuru'u unazoo kidaz kapam, aonaa Tominkaru
mani? 4! Ukau'an utaa mishi'oraiman ukoopon wazoo na'iki uparaapin wazoo kida,

mapuraataniinao ati. Usha'apatan an aimaakan kida na'apa, mishi'o pa'an wuru'u
uchikainanuz kaiman-daun oia'o ai.

42 “Kasha'ora'o nii manawun ubaiaapan Phariseenao! Mishi minziiwa ubuutan
Tominkaru ati 1/10T wanyukunui kaduunuribanaa zi'inaba sodi kida. Mazan upu'u zii
umarina'atan usha'apatan kaimana'o, na'iki sakitapa'o aimaakan ba'oran pidannao ati.
Na'iki aonaa kapam umarainpan Tominkaru. Ipai'o nii padamata usha'apatan kapam
wuru'u kaikapa kida'oraz aimaakanu'u. Mazan, aonaa Skian mani u'ati kaiwuru'u,
umarina'ata'a naa ubuutan 1/10.

43*Kasha'ora'o nii manawun ubaiaapan Phariseenao! Usha'apanum kau'an synagogue
ii, unaudapa usakanatauzon umanawun kida'o tabai paawa'a, ba'orainao ai. Na'iki
pidannao iribainapa kizi ii aka, tuukii uaipan utaapa-kao umanawun kida'o pidannao
nii. 44 Kasha'ora'o nii manawun ubaiaapan, usha'apanum kau'an unyukunuu ikodanii
tawuru'u baaranai aona'oraz ukainaabanan. Uruu idi pidannao chi'ika'anpan baaranai
paawa an, usha'apanum kau'an aonaa faitapan ubaaranain.”

45Uruu idi bauda'apa pidan, tiichaapauzo Moses kakinaori dau'u bii iki'o kian Jesus ati,
“Tiichaa, puparadan idi kaikapa'a, pudakoopan kapam waunao dikauda'o ida'an wuru'u,
puparadanuz na'apa.”

46Jesus kian u'ati, “Kasha'ora'o nii manawun ubaiaapan kapam, unao tiichaapauzonao
Moses kakinaori dau'u! Usha'apanum kau'an, utoman kakinaorii dobata'a naa man-
awun, atii aona'a naa pidannao ka'iitanuz. Kaina'a unao padamata, mazan aonaa na'a-
painim zoobaba ukaminka'utan idyaun. 47 Kasha'ora'o nii manawun ubaiaapan, usha'a-
panum kau'an kaiman kida utoman Tominkaru prophetinnao baaranaa kotua'a naa.

Tnao tawuru'u udokozu-daunnao zowiauzoniinao kidaz kotua'a naa. 48 Utoman ida'an
ibaaranaa, ukainaabainan na'apa unyukunuu kapam udokozu-daunnao kawan, tuukii

unaubaapan wuru'u izowiinuz Tominkaru prophetinnao kotua'a naa. 4° Tominkaru,
paaitapaaban ida'an manawun, uaitapa ipai daunuuda'u isha'apatan nii aimaakan kaika-
pa'a. Uruu idi'o tawuru'u ukianuz. ‘Odyuudan nii 'idi'iti prophetnao, na'iki apostlenao.
Pabi'i kida zowii-karu nii na'iki pataka'uta-karu nii wuru'u ddyuudaniinao kidaz, kii
ukiauzon kotua'a naa. 50 Ukau'an wuru'u kainaouz pidannao mashaapan, inaou'o ni'i
naa kabaiaapan wunao zanna'a Tominkaru prophetinnaouz, zowii-kariwainao kidaz

kotua'a naa, amazada sakadinan di'iki. 5! Abel zowiauzo-kao di'iki, atii Zechariah di'iti.
Uruu Zechariah zowii-kariwaiz Tominkaru Dapu na'iki altar, uzai kawaodapa-kizinao

sakoda'a. Ipai Tnao kida zanna'o nii wuru'u kainaouz pidannao baiaapan. Mishi'o
kaiwuru'u dkianuz.

52“Kasha'ora'o nii manawun ubaiaapan, unao tiichaapauzonao Moses kakinaori dau'u.
Usha'apanum kau'an unao taapanii padamata key, wuru'u aitapa-kinai di'iti'oraz. Unao
na'apa aona'o nii kapam umorotan. Tuukii manawun uawautapan pidannao, wuru'u
morota'azoinaouz padamata na'iti.”

53-54 Aizii Jesus koditan dauna'an Pharisee dapu iki, uru'u naa tiichaapauzonao
Moses kakinaori dau'u, na'iki Phariseenao, dakoopan uruu tuukii, na'iki tuukii kapam
ikashadan wuru'u ukuwaa kidaz. Uruu idi ipishaan naa Jesus pabi'inaaka kida'o
aimaakan dau'an. Wuru'u ipishautanuz uruu na'apa, ikimudinan karikaonan fabata'a-
zon na'apam nii udako'atin ipai wuru'u paparadan kidaz. Taipan pazaamatan uruu na'iki
pakaakapaan uruu, udako'atin an iparadan pana'iti.

12

Pidannao kakinao-kao Phariseenao kaduz ai
(Matthew 10:26-27)

1 Aizii pidannao kaawan ikasaba'uinan Jesus ida'ati iriba, iriba, atii ikida'uaaka-
pan. Pidannao kasaba'uinpan pu'u, Jesus kian patominapa-kidaniinao ati, “Uzaudin

T 11:42 ubuutan Tominkaru ati 1/10: Udakota-kao “tithe” English ida'an. Pubuutan bauda'apa pupaoriba aka 10 ni'o
pupaoriba aka di'iki Tominkaru ati. Numbers 18:25-32; Deuteronomy 14:22-29.

pa'i, aonaa kizi utamakapan wuru'u Phariseenao kaduz kidaz, kadimana'oraz uirib-
ainan na'iki utuubarudinan, na'apa yeast tuubaruda'akan kawan poroom-bi'i. Taipan
karikaonan patukapa-kao kaimanainao pidannao kawan, mazan aonaa mishi'o mani
wuru'u. 2Mazan ipai dizapa-kariwai kidaz, ipai'o nii uaida-kida-kao. Na'iki ipai wuru'u
taapa-kariwaiz mashaa, ipai'o nii uaitapa-kida-kao. 3 Ukau'an na'apam pukiauzon
maruta'o-karu'u, ipai'o nii uabata-kida-kao kanada'o-karu'u. Na'iki kanom mashau-
da'u'o pukowaadan kabaun nazo ii, diiwa'o nii ukowaada-kao pidannao baokopainapa-
kizi ii.

Marii kizi kichana'iki-karu
Tominkaru ai

(Matthew 10:28-31)

4 “Aizii 6kian unao ati dpaonarunao. Mana'a utaria'ana'a wunao aia'a, zowia'oraz
pidan. Tzowian dauna'an pidan, uruu ukaduz isha'apatanii. 5 Mazan 6&kian u'ati,
utarii pa'an Tominkaru ai, uruu mishi'o pa'an uma'ozakan. Uzowian dauna'an pidan,
ukabootan niizu Tuubaru'o Tikazi wu'iti. Ukau'an okian unao ati, uruu ai pa'an
utarii. © Aonaa mooko baka'iauda'u parikowarunao selliauzo-kao dono, iwinipinaa
soo dya'utam puraata sodi kida karikaonan? Mazan upu'u zii aonaa bauda'apa
Tominkaru manyukunuutan idyaun. 7 Na'iki atii uaitapa zii na'apauda'um uzowauda
kida uzowau ida'a. Ukau'an mana'a utaria'ana'a. Aitaniiman unao, powa'a'o zii
manawun umarainapa-kao, iriba'o parikowarunao ai.”

Pidan mabaa'azo'o ukakuwaapan
Jesus dau'u
(Matthew 10:32-33; 12:32; 10:19-20)

8 “Okowaadan nii u'ati aimaakan mishi'o. Na'ia'oram pidan kowaada'o dpidanan
paugaru ipai pidannao kanaapu'u, na'apa'o nii kapam Daonaiora Aokazi Iki'o, kowaadan
upidanan uruu, ipai Tominkaru angelinnao abatapan pu'u. ° Mazan na'ia'oram pidan
kowaada'o pidannao kanaapu'u pamarina'atan 6garu, na'apa'o nii kapam émarina'atan
uruu Tominkaru angelinnao kanaapu'u.

10 “Na'ia'oram pidan dakoopa'o Daonaiora Aokazi Iki'o, upu'a'o nii mazan uDaru
mainaabatan wuru'u dikauda kida'oraz uparadan udau'an. Mazan aizii pidan wuru'u
dakoopa'oraz Kaimana'o Doronaa, aonaa na'apainim nii umainaabata-kao wuru'u up-
aradanuz.

11 “Aizii, uzaamata-kao dono, na'iki una'aka-kao dono synagogue iti kida, na'ii kizi
upishaa-kao. Oo una'aka-kao dono naobanainao kanaapu iti. Aizii ipishaan dono'o
naa unao na'ii, mana'a utaria'ana'a, oo udopiidina'ana'a udawatan dau'u na'apam nii
udako'atin iparadan. 12 Usha'apanum kau'an Kaimana'o Doronaa kaminka'utan nii
pugaru. Uruu ida'ana'o nii puaitapan na'apam nii pudako'atin pidannao paradan uruu
dono.”

Pidan di'itinpa'o
pakapuraatanun dau'u

13 Aizii pidannao bii iki, bauda'apa pidan kian Jesus ati, “Tiichaa, pudyuuda &'inawuzu
buutan kapam Gidiwau nii, wuru di'iki'i aimaakan kida wadaru wa'akaniaz pamawakan
idi.”

14 Mazan Jesus kian pidan ati, “Kanom zaamatanii mooko dgaru buuta'o nii aimaakan
patumaaka pugaru na'iki pu'inawuzu ati?” 15 Uruu idi powa'a zii koshan Jesus kian ipai
pidannao ati, “Asaki'i, uzaudinapa pa'i. Aonaa kizi uaipaabi'ian na'iki una'azootapan
pabi'inaaka sodi kida aimaakan. Usha'apanum kau'an kasha'apauzi-karu ida'an aonaa
pidan ikodan konaukii-karu na'iki kaimana'o mashaapa-karu,” ukian i'ati.

16 Udauna'an Jesus kowaadan naa 'ati di'itinapa-kinai kuwai. Kaikapa'o wuru'u kuwai
ukowaadaniaz 'ati: “Kaina'a pidan kapuraatanu'o, na'iki kaina'a utaapanii udaru'o
amazada, uzakapun wiizi kida. Uruu dono ipai upaoriba kida kaakan madowaaka
kida pa'idiwaru. 17 Uruu idi udi'itinpan, na'iki ukian panyukunuu ii. ‘Na'apa dii pa'i

dsha'apatinan, aonaa na'iam nii Skasaba'uan dpaoriba aka kida.” 18 Udauna'an ukian
panyukunuu ii. ‘Oaitapa na'apam nii dsha'apatinan. Oso'oobi'ian nii ipai wuru'u
dsha'apauz dapunaa kidaz, Gtoma kizi powa'a zii udaru kida'o manawun uwadaun nii.
Uruu kaimana'o ni'i naa na'ii 6kasaba'uan ipai dpaoriba aka, na'iki ipai ba'oran kaduz
kida aimaakan. 1° Uruu dauna'an 6kian nii dnyukunuu ii. Aizii kaina'a'a naa diri'i,
diri'i wanyukunui, na'iki aimaakan kida kasaba'uu-kao. Turua'o nii dmashaapan u'ida'an
kotua'iki, iriba'o nii wunu 6dobatan u'ida'an. Aizii aona'o ni'i naa kanom dau'ati
ddopian. Ona'an ni'i naa kabaunu'u, soo 6aroapatinan naa, na'iki dtuzapatinan naa
na'iki 8konaukiitinan ni'i naa karikaonan.’

20 “Mazan uruu dono Tominkaru kian u'ati. ‘Mishi pugaru maaitapin-ka'o pidan.
Aizii wuru wamarutan ida'a'a 3so'otan nii punizowan na'iki pumawakan nii. Aizii ipai
pupaoriba aka na'iki ipai aimaakan wuru'u pukasaba'uunii kidaz, kanoma'o ni'i naa
zaamataz? ”

21 Udauna'an Jesus kian naa koshan pidannao ati, “Na'apa kapam wuru'u pidannao,
di'itinpainaouz soo pakapuraatanun dau'u. Kaina'a diri'i'i naa tkasaba'uan papuraatan
na'iki pasha'apauz kida diina'iti'o tannaa ni'i. Mazan Tominkaru tukapan idyaun
mapuraatan ziwunao nii, usha'apanum kau'an aonaa isha'apatinan Tominkaru aipan
kawana'ati.”

Mana'a udopiidinauzo'o na'a, Tominkaru taan nii aimaakan u'ati
(Matthew 6:25-34)

22 Udauna'an Jesus kian patominapa-kidaniinao ati, “Aonaa ukaziwadapa'ana'a
uzowau udi'itinpan ida'an kanoma'o nii unika na'iki utuza ukakupa-kinaa nii, oo
kamicha ukaiwadan nii dau'an. 23 Mishi'oraiman kakupa-karu, powa'a'o umanawunun
wanyukunui ai, na'iki nanai, powa'a'o umanawunun kamicha ai. 24 Aushaa udi'itapa
watonao. Aonaa ipaowinan, aonaa ikasaba'uan papaoriba aka, aonaa idapu nii oo
aonaa itoman kabaun kida pakasaba'uu kizi nii papaoriba aka. Mazan Tominkaru
taapanii, na'iki upaapanii pa'an ipai idyaun. Aitaniiman unao, powa'a'o zii umanawunun
kotu'uznao ai.

25 “Turuu mani pidan ikodan pakakupa-kinaa nii kotua'iki zaa, padi'itinpan ida'an
tuukii wuru dau'a'a aimaakan kidaz? 26 Aizii pumaturuukan an puikodan masakauda'u
pukakupa-kinaa nii, pudi'itinpan ida'an kaziwa. Kandii nii mooko pukaziwadapa'azon
zii puzowau ba'oran aimaakan kida dau'ati?

27 “Aushaa udi'itapa amazada ii aka'o soosoi, konaunam kida utukapa-kao. Padamata
aonaa ikaudinan, aonaa itoman pakamichan nii. Mazan dkowaadan nii unao ati, upu'u
zii King Solomon, umanawun kida'o usha'apauz, umanawunu'o umashaapan. Mazan
upu'u zii aonaa ukamichan konaunaman wuru kawanu'u konaunam kida'oraz soosoi.
28 Tominkaru taapanii na'iki ukakamichantapanii konaunam pinidi kida baara ii aka'o.
Aizi'o putukapa'akan baara ii aka'o pinidi, kaiman na'iki ziwu. Mazan waikana'an
ipai'o nii ukawaoda-kao, tikazi sharawaa-kao nii u'idi. Aona'o nii mooko Tominkaru
saabaan na'iki ukakamichantan unao powa'a zii? Mishi unao masakauda'u sodi'o
karikaonan umishidan. 29 Ukau'an aonaa ukaziwada'ana'a uzowau, udi'itinpan idi tuukii,
uaitapa'azon idi kanoma'o nii unika, oo kanoma'o nii utuza. 30 Soo wunaou'u maaitapa-
ka'oraz mishi'o Tominkaru, Tnao pa'an kaziwadapauzonao pazowau na'apa. Udaru
Tominkaru, ipai uaitapan wuru'u uaipanuz na'apa kida'o aimaakan. 3! Mishi'oraiman
udi'itinapa tuukii Tominkaru naobanai-tinan dau'u, na'iki umashaapa kaiman uparadan
kawana'ati. Uruu idi utaan nii u'ati wuru'u na'apa kida'oraz aimaakan.

Na'apam kasha'apauzi-karu
aokazi ii
(Matthew 6:19-21)
32 “Odainao, aonaa utaria'ana'a una'apauda'u sodin idi karikaonan. Konaukia'o nii
pa'an udaru Tominkaru taan kaiman kida'o aimaakan unao ati, wuru'u zaamatainaouz
uruu panaobanaa nii. 33 Usellia'a naa usha'apauz kida, utaa kizi puraata pataka'utinainao

ati. Ukapuraatan kizi na'iki ukasha'apauz kizi aokazi ii pa'an. Na'ii aona'o nii
pa'an uipaiuzon, na'iki aona'o pa'an koidimikinao koidapan wuru'u usha'apauz kidaz.
Na'iki aona'o nii pa'an mazinao nikan wuru'u usha'apauziz. 34 Aizii na'iam an pidan
taapan pasha'apauz, karikaonanu'o nii utaapan panyukunuu wuru di'iti'i, utaapa-kiziz
pasha'apauz.

Zaudina'o poitorui

35 “Zaudinpa'a naa pa'i pumashaapa, pukaiwadapa'a naa pukamichan, na'iki tuudin-
pa'anaa putaapa puzadao. Na'iki maodapa'a naa putaapa pulampan. Panaadon masha'a-
pakiika'o nii aimaakan sha'apa'akan. 3¢ Na'apa puzaudapatin, poitoruinao zaudapauzon
kawan panaobanaa kaawan, mazidainao aroapa-kizi iki. Aizii inaobanaa kaawan, udau-
dauan paniinom, kadiman ida'ata'akan paniinom u'ati. 37 Kaimana'o nii manawun
wunao nyukunuu'u poitoruinaouz, ihaobanaa ikodan idi idyaun pokodapa, na'iki zaudi-
napa. Okowaadan nii unao ati na'apam nii inaobanaa sha'apatinan. Uso'otan dauna'an
pachaakitan, udyuudan nii isakanatan. Udauna'an umaokodan ni'i naa poitoruinao

wanyukunuu nii miisa® baara'a. Na'iki udyuudan ni'i naa faroopan. 38 Kaimana'o
nii manawun poitoruinao nyukunuu, panaobanaa ikodan idi idyaun zaudinapa, na'iki
pokodapa, ukaawan pu'u tomun-zikon oo tomun-zikon dauna'an.

39 “Aizii pidan kadapu'o aitapan an mani na'apainim koidimiki morotina'azon padapu,
aona'o nii uwa'akan padapu. Mazan una'ian nii uzaudapan oo uawunuutapan, na'iki
aona'o nii ukashaapan koidimiki shaazoan papaniinomiz na'iki aona'o nii ukashaapan
umorotan padapu nazo iti. 40 Aizii unao, na'apa'a naa pa'i kapam umashaapa zaudinapa.
Usha'apanum kau'an aona'o nii uaitapan na'apainim nii Daonaiora Aokazi Iki'o kaawan.
Ukaawan nii umazaudinapakan pu'u.”

Poitoruinao daua'o
(Matthew 24:45-51)

41Sariapa Peter kian Jesus ati, “Wanaobanaa, kaiwuru'u pukakuwaatinanuz di'itinapa-
kinai kuwai ida'an, soo waunao ati'o kaiwuru'u? Oo ipai'o baokopa waunao na'iki
pidannao ati'o kapam?”

42 Jesus kian u'ati, “Na'ia'oram poitorui zowaunaa kaina'a mishi'o ukaudinauzon
kaiman, izo'atiaaba'o, na'iki aitapaaba'o kapam. Uruu'o nii naobanai zaamata ka-
zowautapa'o nii ipai aimaakan, na'iki pidannao wuru'u mashaapainao kidaz udapu
ii. Taapa'o nii kaiman ba'oran poitoruinao na'iki taa'o nii iwanyukunuu nii kaiman
na'iki patumaaka, wanyukunui maokodauzo-kao kawana'ati, na'apa panaobanaa aitan
kawana'ati u'ati. 43 Kaimana'o nii manawun poitorui nyukunuu, unaobanaa kaawan an
na'iki uikodan uruu kaiman ukaudinan, ipai usha'apatan wuru'u panaobanaa dyuudanii
kidaz usha'apatan. 44 Okowaadan u'ati mishi'o, unaobanaa dyuudan nii uawunuutapan
ipai aimaakan wuru'u pa'idiwau kidaz.

45 “Mazan aizii wuru'u poitoruiz, zaamata-kariwaiz poitoruinao naobanaa nii, kian
an panyukunuu ii, ‘Ei, kotua'a naa dnaobanaa makon, atii di'i aonaa zii ukaawan.’
Uruu dauna'an upataka'utan naa na'iki uba'izitapan naa wuru'u ba'oran poitoruinaouz,
daonaioranao na'iki zunnao. Aizii uruu, umashaapan uaroapatinan naa, utuzapatinan
naa, na'iki upo'idipan naa karikaonan. 4 Mazan bauda'apa kamoo unaobanaa kaawan
nii. Ukaawa'akan nii masha'apakiaka, poitoruinao naobanaa mazaudinapakan pu'u,
aona'o nii uaitapan panaobanaa kaawan. Uruu dono upataka'utan nii wuru'u poitoru-
inao naobanaaz tuukia'o ida'an manawun. Na'apa'o nii upataka'uta-kao pidannao
dikintapainao kawan, aona'oraz imishida'azon.

47 “Aizii poitorui, wuru'u aitapa'oraz padamata ipai kanom panaobanaa aiapanii, oo
dyuudanii kida usha'apatan pa'ati. Mazan upu'u aonaa usha'apatinan sakita, padyuuda-
kao kawana'ati. Uruu dikin ii uba'izii-kao nii tuukii. 48 Mazan aizii poitorui, aona'o
uaitapan kanom panaobanaa aiapanii sha'apata-kao pa'ati, mazan upu'u kowas utiwaan

%
12:37 miisa: English ida'an, table.

pasha'apatan aimaakan, mazan usha'apatanuzu pana'iti karikaonan. Aizii usha'apatan
idi aimaakan pana'iti, uba'izii-kao nii udikin ii masakauda'u. Aizii na'apam udiri'in
aimaakan taa-kao pidan sha'apatan nii, na'apa'o nii kapam uaiapa-kao usha'apatan
aimaakan, utaa-kao kawana'ati u'ati. Aizii pidan wuru'u taa-kariwaiz u'ati powa'a zii
aimaakan usha'apatan nii, powa'a'o nii zii kapam uaiapa-kao usha'apatan aimaakan,
utaa-kao kawana'ati u'ati.”

Jesus kaawan ubuutaaka-kida'anan pidannao
(Matthew 10:34-36)

49 Jesus kian, “Owa'atin da'ati'i, ddyuuda-kao idi 6pu'ukada'anan tikazi imi'i baara
an. Kadimana'ora'a naa padamata daipan dmaoda-kidanuz. 50 Na'iki kaina'a zii kapam
kasha'ora'o baiaapa-kida'azoo-kao &'ati. Na'iki dapichauta-kida-kao nii ubaoko iti,
pidan apichauta-kida-kao kawan wunu baoko iti uchikaawunuu-kao dono. Kasha'ora
utaapan onyukunuu, kadimana'ora'a naa padamata Gaipan usha'apata'aka-kao, uipai
aka kizi'i naa. 5! Kanom uzauda-kidan &sha'apata'anan wuru'u dkaawanuz da'ati'i?
Ona'akan kaimana'o mashaapa-karu, pidannao mashaapa kizi kaiman baokopa wuru

amazada baara ana'a? Okowaadan nii unao ati kanom dau'ati'o wuru'u dwa'atinuz.
Owa'atin da'ati'i imi'i baara ati, aonaa dbaokopata'anan mani pidannao, mishi'oraiman

Sbuutaaka-kida'anan pa'an pidannao pairibannao kida ai. 52 Uruu idi pidannao bu-
utaakapan ni'i naa pairibannao kida ai. Panaadon kaina'a baka'iauda'u pidannao
mashaapainao baokopa paudainao tuma bauda'apa'o kabaun ida'a. Panaadon idikinau-
da'u'o nii pidannao inao bii iki zaamatan dgaru panaobanaa nii, uruu dikin ii wuru'u
dya'utamainaouz to'oran ni'i naa i'ati. Panaadon dya'utama'o nii izaamatan dgaru
panaobanaa nii, uruu dikin ii wuru'u idikinauda'uinaouz to'oran nii i'ati. 53 Na'iki daru-
inao to'ora-kizaitapan nii paudainao daonaioranao, dgaru dikin ii, panaadon idainao
kida'o nii to'ora-kizaitapa padarunao dgaru dikin ii. Na'iki daroinao to'ora-kizaitapan
nii paudainao zunnao 6garu dikin ii. Panaadon idainao zunnaou'o nii to'ora-kizaitapa
padaronao. Na'iki zunnao to'ora-kizaitapan nii padinizonao dgaru dikin ii, panaadon
idinizonaou'o nii to'ora-kizaitapa paimauzonao, 6garu dikin ii.”

Jesus kakinaowan pidannao, abatapainao ukuwaa
(Matthew 16:2-3)

54 Udauna'an Jesus kian ipai pidannao abatapainao ati, “Aizii na'apainim utukapan
isha'iz marutadinan wakadapu iki, sariapa ukian. ‘Akaa wa'ati wunu.” Atii kaawa mishi
wunu. 35 Aizii na'apainim utukapan an awaru wa'atin udaba ikinapa. Uruu idi ukian
nii, ‘Akaa wiicha'o nii amazada aizii.” Atii wiicha mishi amazada na'apain. ¢ Unao
taapinpainao kaimana'o kaikini'il Uaitapa ukowaadan aimaakan sha'apa'azon. Aizii
utukapan ida'an isha'iz marutan uaitapa wunu wa'atin, Na'iki awaru ida'an, uaitapa
amazada wiichan nii. Mazan kanom ni'o mooko aonaa uaitapan ukowaadan, kanom ni'o
wuru'u 0sha'apaapanuz aimaakan kida kai, da'ana'a imi'i baara an?”

Pidan saabaa-kidan
pakasharutaakapan

(Matthew 5:25-26)

57Jesus kian koshan, “Kandii nii mooko aonaa uaitapan uaipan ati, na'apam aimaakan
sha'apata-kao kaiman na'iki sakitapa? 58 Aizii pukasharutaakapan an pidan tuma.
Uruu dikin ii una'akan pugaru kootowapa-kizai iti. Mazan ukaawa-kidan ua'ii pu-
garu na'iti, putiwaa pusaabaa-kidan punyukunuu utuma. Aonaan an pusha'apatinan
na'apa, mishi'o nii uawautan pugaru kootowapa-kidauzo pidan kanaapu iti. Udauna'an
kootowapa-kidauzo pidan taan ni'i naa pugaru police ka'u iti, uru'o ni'i naa kaboota pu-
garu taraa-kizai iti. 59 Okian pu'ati, puna'ian nii, atii pukawinipinaatan ipai daunuuda'u
aiapa-kariwai pukodita-kinaa nii.”

Pidannao zowii-kao
1 Uruu dono pidannao kaawan Jesus ida'ati, na'iki tkowaadan u'ati, na'apam Pilate

zowii-kidauzon Galilee Baara ikiinao pidannao Tominkaru Dapu ii, kawaodapan pu'u
pa'uza Tominkaru ati. 2 Sariapa Jesus kian f'ati, “Kaiwuru'u ukakuwaapanuz &'ati
kaikapa'a, utiwaan ukowaadan 6'ati imawakan kaikapa'a, pa'oian idi'o manawun tuukii,
ba'oran Galilee Baara sannao ai? 3 Aonaa pa'oian idi'o mani tuukii ba'orainao ai, wuru'u
imawakanuz kaikapa'a. Aizii unao, umatanawatinkan an u'oian ai, umawakan nii kapam.
4 Aizii mani mooko taonawu'u, 18 pidannao mawakainaouz, dokoa'o kabaun dikian idi
idyaun Siloam ii, Jerusalem ia'oraz. T'oian idi'o manawun tuukii puaitapan ipai ba'oran
Jerusalem sannao ai? > Ogaru, dkian aonaa pa'oian idi'o mani tuukii ba'orainao ai wuru'u
kabaun zowianuz idyaun. Aizii unao, umatanawatinkan an u'oian ai, umawakan nii
kapam,” Jesus kian 'ati.

Paoribai makaaka'azoo-ka'o daua'o

¢ Jesus kowaadan di'itinapa-kinai kuwai. Kaikapa'o wuru'u kuwaiz: “Kaina'a pidan
paowa'o dizoo-karu uuda pazakapun ii. Fig kia'o udakota-kao. Atii ba'oran dono zii
kapaoriba'o makon na'iti, utukapa'anan naa papaoriba kaakan, mazan aonaa bauda'apa
uikodan papaoriba aka. Ba'oran dono umakon koshan. Atii na'apa umako'anpan
aonaa bauda'apa uikodan papaoriba aka. 7 Uruu idi ukian papaoriba taapiki ati. ‘Aizii
idikinauda'u'u naa wunu dawunuuta'anpan dpaoriba kaakan, mazan aonaa bauda'apa
zii dikodauzon u'aka. Ukau'an, aizii pubarota'a naa pa'i ukadunaa. Aonaa kanom ni'i
naa utaapa-kao, madiwautapaka'a naa manawun uzaamatapan zakapu baara.” 8 Mazan
paoribai taapiki kian. ‘Marina'a zii shoman una'an bauda'apa'a naa wunu. Osaabaan
niiz kaiman, na'iki 6kichadan nii uoroda an dkaboota kizi nii tapi'iza diki, uziwu-kinaa
nii, panaadon uruu dauna'an kaaka'o niiz. ° Aizii ukaakan an ba'oran wunu kaimana'o nii
una'an. Mazan aizii, umakaakakan an uruu turua'a naa pa'an ubarota'aka-kao,” ukian.”

Jesus saabaanii zun daua'o

10 Bauda'apa kamoo Jesus kakuwaapatinan Jewnao ati, synagogue ii, Sookapa-karu
Kamoon dono. 1! Uruu dono na'ia'o zun, oia'o doronai zaamatapanii. 18 wunu odawu'u
koraudinpan, aonaa na'apam kowas osakitapadinan. 12 Aizii Jesus tukapan oroo, sariapa
ukian o'ati, “Odadakoo, aizii 8so'otan purinaa pu'ai.” 13 Udauna'an upishata'akan naa
oroo, sariapa kowas odawu'u sakitapadina'akan. Tuukii okonaukii-kidan Tominkaru.

14 Uruu idi tuukii kazowautapa'o synagogue to'oran, patukapan idi Jesus kakudan wu-
ru'u zunaz Sookapa-karu Kamoon dono. Udauna'an wuru'u kazowautapa'o choochiapa-
karu kian ipai pidannao ati, “Kaina'a 6 kamoo taa-kao, pidan kaudin-kinaa nii. Ukau'an
uwa'ati uruu dono uaipan an ukakuda-kao urinaa ai. Mazan Sookapa-karu Kamoon dono
aonaa turuu uwa'atin,” ukian.

15 Sariapa Jesus dako'atin uparadan, na'iki ukian 7'ati, “Unao taapinpainao
kaimanainao nii kaikini'il Aonaa mooko ubuzuutauzon na'iki uawautauzon ubooin,
oo ukawaron wunu di'iti, ituza'azon an wunu Sookapa-karu Kamoon dono? 16 Aizii
mani mooko aoro'o Abraham takaan-daunuzo, Satan watudapaniaz 18 wunu? Aonaa
mooko kapam turuu obuzuuta-kao Sookapa-karu Kamoon dono?” 17 Tuukii pidannao
dakoopainao Jesus ba'azoinpan, paabatan idi uparadan na'apa. Aizii ba'orainao
tuukii pa'an tkonaukii-kidan patukapan ipai wuru'u Jesus sha'apatanuz kaiman kida'o
manawun aimaakan.

Jesus kowaadan dya'utam kuwai Tominkaru naobanai-tinan dau'u
(Matthew 13:31-33; Mark 4:30-32)
18 Jesus kian pidannao ati, “Kanom kawan dii Tominkaru naobanai-tinan, na'apa dii
pa'i dkowaadanuz?”
19 Uruu idi ukian, “Kaikapa'o kawanu'o wuru'u Tominkaru naobanai-tinanuz. Aizii
pidan paowan duusodi'o mustard uuda pazakapun ii. Udauna'an usoda'akan naa udaru

na'apa zakapu ii aka'o paoribai kida doko'an kawan, atii kotu'uznao wa'atin itoma'anan
naa pashimaka nii uwaoda kadu'an kida.”

20 Udauna'an ukian koshan f'ati, “Kanom kawan dii 6kainaabatan Tominkaru
naobanai-tinan. Na'apa dii pa'i dkowaadanuz?” 2! Uruu idi ukian, “Kaikapa'o
kawanu'o wuru'u Tominkaru naobanai-tinanuz. Na'apa zun tomauzon kawanu'o bread.
Ozaamatan masakauda'u poroom basii zo'ati, udauna'an omuudan masakauda'u yeast
upooda-kinaa nii, masakauda'u dauna'an upooda'akan naa udaru.”

Mazowa'o paniinom daua'o
(Matthew 7:13-14, 21-23)

22 Aizii Jesus makopaanan dono Jerusalem iti, utominapa-kidaanan pidannao wuru'u
udaru kida'o na'iki duusodi kida'o wiizainao kawana'ati. 23 Bauda'apa pidan na'ii
pishaan Jesus, “Naobanai, na'apauda'um sodi'o nii karikaonan pidannao kazannaatinan
papataka'uta-kao ai pa'oian dikin ii?” ukian.

Sariapa Jesus kian ipai abatapainao ati. 24 “Ma'ozaka'a naa pa'i utiwain, umorota
kizi wuru ida'ana'a mazowa'oraz paniinom. Usha'apanum kau'an iriba'o nii pidannao
tiwaan pamorotan na'an, mazan aona'o nii ituruan imorotan. 2> Usha'apanum kau'an
ukaawan nii na'iti, kadapu'o tarata'akan pu'a'a naa papaniinomiz. Uruu idi una'ian ni'i
naa ukadishitapan paniba ii, udau-daupan naa paniinom, na'iki ukian nii, ‘Naobanai,
puda'ata paniinom wa'ati.” Mazan naobanai kian nii u'ati. ‘Aonaa daitapan unao, aonaa
Gaitapan na'iki'oram uwa'atin.” 26 Uruu idi unao kian nii u'ati. ‘Waaroopauzonii na'iki
watuzauzonii sha'atii putuma. Na'ii aka sha'atii pukakuwaapatinauzon wawiizi ii aka.’
27 Mazan ukian nii koshan unao ati. ‘Okii sha'atii u'ati, aonaa 6aitapan unao, aonaa
Gaitapan na'iki'oram uwa'atin. Ukau'an umako 8'ai di'iki'i, ipai unao sha'apaapauzonao
oia'o.” 28 Tuukia'o nii udopian, uzaadan nii tuukii na'iki ukuzowan nii uudako, utukapan
an Abraham, Isaac, Jacob, na'iki ipai kotua'o Tominkaru prophetinnao, mashaapan
kaiman Tominkaru naobanai-tinapa-kizi ii, uwa'aka-kao pu'a'a naa paniba ii. 2° Uruu
dono iriba'o nii ba'oran kaduz pidannao wa'atin waoko iki, wakadapu iki, na'iki
wadabaazi iki kanaapu kida. Na'iki fsakanatan nii konaukia'o aroapa-karu ida'ati, wuru'u
Tominkaru naobanai-tinapa-kizi ia'oraz. 3° Uruu dono, pidannao aona'o itaapa-kao
umanawunu'o nii kai, mazan diina'iti'i umanawunu'o nii itaapa-kao. Na'iki pidannao
umanawunu'o itaapa-kao kai, diina'iti'i aona'o nii itaapa-kao umanawunu'o nii pa'an,”
Jesus kian 1'ati.

Jesus kasha'ora-kidan
Jerusalem sannao
(Matthew 23:37-39)

31 Na'apain Jesus kakuwaapatinan dono, pabi'i kida Phariseenao wa'atin Jesus ida'ati,
na'iki ikian u'ati, “Pumako pa'i di'iki'i wawiizi iki. Pumako ba'oran wiizai iti, usha'a-
panum kau'an naobanai Herod dakotan pazowii-kidan pugaru.”

32 Mazan Jesus kian T'ati, “Umako Herod di'iti, taapina'oraz aitapa'o nii. Ukowaada
u'ati dkian, 6so'oopan nii oia'o doronainao pidannao di'iki, na'iki Skakudan nii pidannao
kida parinaa ai. Okaudinan nii aizii, waikana'an, na'iki idikinauda'utan kamoo ida'a,
uruu oka'iita'akan naa Skaudin-kizi. Kii pa'i ukowaada u'ati dparadan. 33 Upu'a'o nii
mazan 6dobatapaanan aizii, waikana'an, na'iki ba'oran kamoo. Aonaa turuu Tominkaru
prophetin zowii-kao na'iam karikaonan, mazan uzowii-kao nii soo Jerusalem ii.”

34 Aizii di'i kaikapa Jesus paradan wiizai Jerusalem ati'i. Ukian, “Jerusalem, Jerusalem,
pugaru di'ikiinao pidannao zowiipauzonii Tominkaru prophetinnao. Na'iki inao zowiau-
zonii paboori idi pidannao dyuuda-kariwainaouz kakuwaapa'anan i'ati. Tuukia'o
padamata Gaipauzon ddokobatan ipai baokopa pidannao, wuru'u mashaapainaouz pu'i-
da'a, na'apa kuruku kasaba'ukan kawan paudainao pakutuba waranu'u. Mazan aonaa
ikashaapina'azon 6'ati. 35 Uruu idi Tominkaru muudan naa idyaun na'iki aona'o ni'i naa
powa'a unyukunuupan wuru'u kabaun itoriinapa kiziz. Na'iki dkowaadan nii aimaakan

mishi'o, aona'o nii powa'a itukapan 6garu, atii diina'iti'i, tkian dono'o nii zii 6dau'an,
‘Marii Tominkaru kaimanan, wuru ati'i Naobanaiz, kaawa'oraz uaipan kawana'ati.” ”

14

Jesus kakudan pidan Sookapa-karu Kamoon dono

1Bauda'apa kamoo Jesus makon uaroopa'anan Pharisee dapu iti, uruu kazowautapa'o
pamin-Phariseennao. Aizii wuru'u uaroopa'ananuz Sookapa-karu Kamoon dono'o.
Uruu idi na'ia'a naa pidannao di'itapan Jesus kaimanaiman, itukapa'azon usha'apatan
aimaakan. 2 Upu'a'a naa pidan poodapa'o utaba'u, na'iki uanoba wa'atin Jesus ida'ati.
3 Sariapa Jesus kian wunao ati'i, tiichaapauzonao Moses kakinaori dau'u, na'iki Phar-
iseenao ati. Ukian 'ati, “Na'apa dii kakinaorii taa-kariwaiz wa'ati dyuudan sha'apatin-
karu? Ukashaapa wakakudan karina'o pidan Sookapa-karu Kamoon dono, oo aonaa?”
4 Mazan aonaa bauda'apa pidan dako'atin Jesus paradan. Udauna'an upishata'akan naa
wuru'u pidanaz, sariapa ukakuda'akan. Udauna'an udyuudan naa umakon.

5 Uruu dauna'an ukian naa koshan pidannao ati, “Aizii mani di'i unao dani, oo
utapi'izan waotan an munapo'o mowa'un shaawata, aonaa mani uso'otanuzu Sookapa-
karu Kamoon dono?” ¢ Mazan aonaa faitapan na'apam padako'atin Jesus paradan.

Pidan morowautapa'o na'iki kadapu'o daua'o

7 Jesus tukapan pabi'i kida pidannao tuukii Taipan pasakanatan umanawun kida'o
tabai ida'a. Uruu idi uparadan i'ati di'itinapa-kinai kuwai ida'an, kaikapa'o wuru'u
ukianuz f'ati: 8 “Na'apainim udapada-kao dono aroopa'o nii mazidainao di'iti, mana'a
usakanata'ana'a umanawun kida'o tabai ida'a. Panaadon kaina'a kadapu'o dapadan
umanawun kidainao pidannao powa'a'o zii u'ai. *Udauna'an kadapu'o, wuru'u dapada'o-
raz unao wa'atin nii u'ida'ati na'iki ukian nii u'ati, ‘Marii pa'an arawu sakanatan da'a'a,’
ukian nii. Uruu idi usakanatan ni'i naa na'iam karikaonan. Uruu ida'an uba'azootin-
kida-kao. 19 Ukau'an na'apainim udapada-kao dono, mana'a usakanata'ana'a umanawun
kida'o tabai ida'a, mishi'oraiman usakanata pana'itinapu. Aizii kadapu'o wuru'u
dapada'oraz unao, utukapan idi usakanatapan na'ii, ukian nii u'ati. ‘Da'ati pa'an
puwa'ati'i dpaonaru, pusakanata kizi umanawunu'o tabai ida'a.” Uruu idi ipai'o nii
pidannao tukapan putaapa-kao umanawunu'o nii. 1 Na'ia'oram pidan tuukia'o uaipan
pakazowautapan pidannao, bauda'apa kamoo Tominkaru waranuitapa-kidan nii uruu
ba'orainao ati. Na'iki na'ia'oram pidan waranuitapa-kidina'o, mazan bauda'apa kamoo
Tominkaru zaamatan nii uruu kazowautapa'o nii ba'orainao.”

12Udauna'an Jesus kian aroapa-kida'o ati paugaru, “Na'apainim putoman an aroapa-
karu, aonaa pudapada'ana'a pupaonarunao, na'iki pu'inawuzunao, oo puiribannao,
na'iki kapuraatan kidainao pidannao wuru'u pudapu dazaba an kidainaouz. Usha'a-
panum kau'an nao na'apa'o nii kapam Taroapa-kidan pugaru, uruu na'apa'o ida'an
ikawinipinaatan wuru'u paaroopauzonuz pu'ida'a. 13 Mazan na'apainim putoman an
aroapa-karu, pudapada mapuraataniinao, u'achoonnao,” na'iki machi'ika-kainao, na'iki
ushaawunnao. 4 Una'apan dono, konaukia'o nii pugaru. Usha'apanum kau'an aona'o nii
kowas ika'iitan pakawadauntan wuru'u paaroapa-kida-kaoaz. Mazan Tominkaru kaw-
inipinaatan nii pa'an pugaru diina'iti'i, ukadishita-kidan dono mawakainao pidannao,
wuru'u izo'atiinao kidaz uparadan.”

Jesus kakuwaapan tuubaru'o aroapa-karu dau'u
(Matthew 22:1-10)
15 Aizii bauda'apa pidan Jesus min-aroapatinan, uabatan idi wuru'u Jesus paradanuz
kaikapa'a, sariapa ukian Jesus ati, “Konaukia'o nii zii manawun pidannao, faroapa-kida-
kao dono Tominkaru naobanai-tinapa-kizi ii.”

14:13 u'achoonnao: pidan shakata'o aonaa unanaa patumaakan, panaadon aonaa uanoba kaimanan, oo utain, oo
na'ia'oram karikaonan usha'apauzin.

16 Mazan Jesus kian u'ati, “Baukapaiman pidan toman udaru'o aroapa-karu, udapada
iriba pidannao. 17 Aizii aroapa-karu kamoon dono'o naa, udyuudan naa papoitoru
dapadankan dapada-kariwainao pidannao, marii kizi'i naa ipai iwa'atin, faroapanaka
kizi'i naa. 18 Mazan ipai dapada-kariwainao pidannao, kaina'a iparadan kida.

“Kiwiini'o kian poitorui ati, ‘Akarachii, aonaa Sturuudinan. Kaina'a pa'i Storian
zakapu, ukau'an 6mako'ozon na'iti wuru'u dawunuutanka'azoonuz. Ukau'an aona'o nii
dmakon aroapa-karu di'iti. Pukowaada kizi na'apa punaobanaa ati.’

19 “Ba'oran kian u'ati, ‘Akarachii, aonaa éturuudinan. Kaina'a pa'i 6torian 10 boinao,
kaudinainao nii zakapu ii. Ukau'an 6makon wuru'u Gtiwaa'anan naa ikaudinaaban.
Ukau'an aona'o nii dmakon aroapa-karu di'iti. Pukowaada kizi na'apa punaobanaa ati.’

20“Ba'oran kian, ‘Akarachii, aonaa 6turuudinan. Diiki'i zii pa'i dmazida'akanu'u. Uruu
idi aonaa 6turuudinan dmakon aroapa-karu di'iti. Pukowaada kizi na'apa punaobanaa

ati.’
21 “Udauna'an poitorui kiwa'akan naa, na'iki ukowaada ipai panaobanaa ati wuru'u

parada-karu kidaz. Uruu idi tuukii unaobanaa to'oran. Udauna'an ukian papoitoru
ati. ‘Kadiman, aizii daiapa pumakon ipai kazoo kida'o dunapo kawana'ati na'iki mazoo
kida'o dunapo kawana'ati wuru'u donoi an kida'oraz. Punanaka kizi da'ati wuru'u ma-
puraataniinao kida pidannao, machi'ika-kainao, ushaawunnao, na'iki tokooza'uupainao
kida.’

22*Uruu idi poitorui makon padyuuda-kao kawana'ati. Udauna'an ukaawan naa, na'iki
ukian panaobanaa ati. ‘Kaina'a'a naa Skaawa-kidan pidannao puparadan kawana'ati,

mazan kaina'a zii tabai mawazoo kida'o.’
23 “Uruu idi naobanai kian papoitoru ati. ‘Aizii pumako na'iki pukora'uu donoi tokon

ii aka, na'iki donoi dawun ii aka puna'aka kizi pidannao da'ati'i wuru'u mashaapainao
kidaz na'ii'aka. Marii tkawazootan ddapu paida.’

24 “Pidannao kaawan dauna'an, naobanai kian. ‘Aizii dkian nii unao ati, aona'o
nii bauda'apa pidan, wuru'u dapada-kariwainaouz padamata mawa'ati'izoo-kainaouz,

tiwaan dwanyukunuu idionaa, aonaa masakauda'u,” ukian 'ati.”

Di'itinapa-karu kiwiin kaudin-karu ua'ii Jesus ati
(Matthew 5:13; 10:37-38; Mark 9:50)

25 Bauda'apa kamoo, iriba pidannao makon kasaba'u-kasaba'uan Jesus dawu'ati.
Pamakopa-kizi an, Jesus mashaadinaanan, na'iki ukian i'ati. 26 “Na'ia'oram pidan
tominpa'o na'iki aipina'o &poitoru nii, mazan tuukia'o manawun umarainpan pairiban-
nao, padaro, paudaiaro, paudainao, pa'inawuzunao na'iki padadakoonao pamarainpan
ai dgaru, na'iki tuukia'o umarainpan pamashaapan kaiman oo tuukia'o ukarodinpan,
aonaa turuu uda'anan &garu, na'iki ukaudinan Stuma. 27 Na'ia'oram pidan aona'o

una'aka'azon pacrossannaa,t aonaa turuu uda'anan na'iki ukaudinan Stuma. Aizii
na'ia'oram pidan aona'o uaipan pazowii-kao dgaru dikin ii, aonaa turuu uda'anan garu,
na'iki ukaudinan Gtuma.

28 “Na'ia'oram bauda'apa pidan unao bii'i kaida'a'a, toma'o udaru'o kabaun, pamadi'i-
tapakan pu'u na'apauda'um nii puraata pakaiwaan patoma-kinaa nii na'iki paipai-kinaa
nii wuru'u padapuz? 2° Mazan pamadi'itinapakan pu'u, upu'u zii utoman kabaun wiizi
nii, na'iki usakita'akan naa kabaun toronnaa kida nii. Mazan aona'a naa uka'iitan
paipaian wuru'u kabaun patoma'azooniaz. Aizii ipai pidannao dobaapainao kida
na'an, pakawan zii itukapan utoron kida sakitinpan. Uruu idi ibanikiitan niizu, na'iki
ishaazootinan nii wuru dau'a'a pidan toma'azo'oraz padamata kabaun. 30 Na'iki ikian
nii udau'an. ‘Akaa, kotua'a naa arawu sakitan padapu toronna'a, atii di'i aonaa zii
usha'apatauanuz, aonaa na'apainim nii uipaianuz’ ikian nii udau'an.

31 “Aizii mani, king dakotan an pamizaataakapan, na'iki kaina'a 10,000 usoldyaan-
nao. Umizaataakapa'azon ba'oran king tuma. Aizii wuru'u ba'oran king ida'a 20,000
soldyaanao, powa'a'o zii manawun firiban usoldyaannao ai. Aona'o nii mani mooko

T 14:27 una'aka'azon pacrossannaa: ubaiaapan kasha'ora'o 0o uzowii-kao nii pada'anpan dikin ii Jesus.

usakanatan na'iki udi'itinpan kiwiin pamizaataakapan ua'ii, utukapa kizi paturuan na'iki
paka'iitan pamizaataakapan ba'oran king tuma, dobata'o zii usoldyaannao pa'ai? 32 Aizii
uaitapan an pamaturuukan utuma, sariaapa'o nii udyuuda-kidan paparadan ba'oran
king di'iti umunapon pu'u zii, ukowaada-kidan u'ati aona'a naa umizaataakapa'azon,
mazan fkaimanaaka kizi'i naa powaa iti.”

33 Udauna'an Jesus kian koshan 1'ati, “Na'apa kapam pidan kaudina'azon an &'ati.
Marii udi'itinpan kiwiin. Aizii uwa'aka'azon an mishi wuru'u pamarainapanii kidaz,
pairibannao na'iki ipai aimaakan kida. Na'apa'o pidan turuu pa'an ukaudinan ¢'ati.

34 “Kaimana'o wuru'u duwuz, mazan duwu manaun ana'a naa, aonaa na'apam
ukuzubaa-kao powaa iti. 35 Uruu idi aonaa powa'a ukaimanan, atii paoribai di'iti,
aonaa ukaimanan. Uruu idi ukaboota'aka-kao ni'i naa. Pukakinaon an puabata'a naa
kakinaorii!”

15

Waziwadina'o kaznizo daua'o
(Matthew 18:12-14)

1 Bauda'apa kamoo, iriba pidannao zaamaapauzonao tax puraatannaa na'iki ba'oran
oiainao pidannao kaawan fabata'anan Jesus kuwaa. 2 Uruu idi Phariseenao, na'iki kaina'a
ba'orainao tiichaapauzonao Moses kakinaori dau'u, inao kadakoinpan pa'atiaaka kida
Jesus dau'u. Kaikapa'o wuru'u ikianuz: “Arawu naubaa zii pidannao kaawan pa'ida'ati'i,
wuru'u aitapa-kariwainao kidaz isha'apaapan dikauda kida'o aimaakan, atii uaroapa zii
ftuma,” ikian.

3 Sariapa Jesus paradan di'itinapa-kinai kuwai ida'an 1'ati. Kaikapa'o wuru'u ukianuz.
4 “Dii mani unao aroapatin-kidan an 100 u'uza kaznizonao baara ii aka, aizii mani
bauda'apa kaznizo waziwadinan pairibannao ai. Na'apa dii mani pusha'apatinan?
Aonaa mani puwa'aka'akan na'ii ipai daunuuda'u wuru'u iribainaouz kaznizonao, pu-
dawata'anan idi wuru'u bauda'apa'oraz kaznizo waziwadinan? Mishi pudawatinan nii
udau'u di'ii'aka'a atii puikodanuzu. 5 Aizii puikodan idi wuru'u waziwadina'oraz kaznizo,
tuukii pukonaukii-kidanuz na'iki sariapa pudokobatanuz. ¢ Udauna'an pudokobatan
naaz atii pudapu iti. Aizii pukaawan sariapa pudapada-kidan pupaonarunao, na'iki
pudapu dazaba an kidainao pidannao, na'iki pukian i'ati. ‘Tuukii manawun Skonaukian
aizii, usha'apanum kau'an 6ikodan idi 6'uza waziwadina'o pairibannao ai. Ukau'an
daipan aizii wakonaukian baokopa.’

7 “Aizii 6kowaada'azon aimaakan unao ati. Tuukia'o nii manawun konaukii-karu
aokazi ii, bauda'apa'o pidan tanawatinan an pa'oian ai. Wunao konaukii-kida-kao aia'a,

iribainaouz pidannao, aona'oraz naa 'itiiman kanom ai patanawatinan powa'a.”

Zuna waziwada'o papuraatan
8Jesus kian koshan, “Aizii mani zun tiwa'o padiri'idan papuraatan sodi kida. Kaina'a'a

naa okasaba'ukan 10 wizi'i kida'o puraata.” Bauda'apa kamoo odobaa-kidan na'iki
owaziwadan bauda'apa papuraatan. Na'apam nii puaitapan osha'apatinan? Sariaapa'o
nii osuuan palampan odorotan wuru'u puraataz, udauna'an oparauan nii ipai padapu
nazoo, odorotan papuraatan kaimanaiman ipai kabaun nazo an, atii oikodanuzu. ° Aizii
oikodan dauna'anazu, sariapa odapadan baokopa papaonarunao, na'iki pidannao wuru'u
padapu dazaba an kida'oraz imashaapan. Uruu idi okian T'ati. ‘Tuukii manawun
dkonaukian aizii, dikodan idi dwaziwada nii épuraatan. Oaiapa baokopa ukonaukian
dtuma aizii.”” 10 Udauna'an Jesus kian 1'ati, “Aizii dkowaadan nii u'ati aimaakan.
Na'apa'o nii kapam Tominkaru angelinnao konaukian tuukii aokazi ii, bauda'apa'o pidan
tanawatinan an pa'oian ai.”

Pidan konaukii-kidan paudani kaawan powaa ati

15:8 10 wizi'i kida'o puraata: Greek paradan ida'an drachmas. Bauda'apa drachma, bauda'apa'o kamoo kaudin-karu
winipinaa.

11 Udauna'an powa'a zii koshan Jesus kian 1'ati, “Kaina'a pidan dya'utama'o udainao
daonaioranao. 12 Aizii dawu'ichan kian padaru ati. ‘Paapaa, kai'i naa daipan putaan
0'ati aimaakan kida, na'iki pusha'apauzkida, wuru'u 6zaamatan ni'oraz kida pumawakan
dauna'an.” Uruu idi idaru buutan naa ikawana'ati ipai wuru'u pazaamatapanii kidaz
amazada, na'iki uzainao, na'iki ipai ba'oran aimaakan kida, ubuutan naaz tkawana'ati.
13 Aonaa zii na'apauda'um kamoo dobatan, uru'u naa udani wuru'u udawu'ichanuz
sellia'akan naa ipai amazada, na'iki ba'oran aimaakan kida, wuru'u buuta-kariwaiz
pa'ati. Uruu dauna'an, umakon naa munapo, munapo ba'oran wiizai iti. Una'aka
ipai daunuuda'u papuraatan wuru'u taa-kariwai kidaz usha'apauz winipinaa nii. Na'ii
aka'a naa umashaapan, ukaiwaan naa na'iki ukabootan naa papuraatan madoronaa-
daun. 14 Aizii uipaian dauna'an kaiman-daun papuraatan, uru'u naa zamazi kaawan
tuukii, uruu wiizai di'ii'aka. Aizii uruu udopian naa, aona'a naa uikodan pawanyukunuu
nii. 15 Uruu idi umakon pidan na'ii san di'iti, na'iki upishaan naa pakaudin-kizi nii
u'ati. Uruu idi pidan zaamatan naa uruu taapa'o nii pa'uza kooshinao. 1¢ Na'ia'a naa
ukaudinan, na'iki una'azootapan naa kooshinao wanyukunuu idionaa kida. Kia'azoo
uaipan panikan abaapa wuru'u kooshinao wanyukunuu idionaa kidaz. Mazan aonaa
kanom taan uwanyukunuu nii.

17 *Bauda'apa kamoo udi'itinpan, uruu idi ukian paaipan ati, ‘Na'apauda'um kaina'a
ddaru poitorunao? Tnao karikaonan pa'an iwanyukunuu taa-kao, na'iki Taroopan nii
abaapa, atii kaina'a'o nii zii fwanyukunuu wa'akun kida. Aizii kaina'a dgaru da'ana'a
dpataka'utinan atii na'apa'o nii dmawakan 6zamazin idi. 18 Okiwan ni'i naa mooko
powaa iti ddaru di'iti, na'iki dkian nii u'ati, “Paapaa, dsha'apata zii mishi oia'o aimaakan
Tominkaru ati, na'iki pugaru ati. 1° Aonaa turuu powa'a aizii pudakotan garu pudani nii,
mazan aizii putaapa'a naa dgaru, na'apa putaapauzon kawan pupoitorunao.” Okian nii

ddaru ati,’ ukian. 20 Uruu idi ukadishitan, mazan umako'okan naa. Na'iki'i naa umakon
atii umaonapatan. Munapo zii udaru tukapan uwa'atin dunapota. Tuukii ukamunan-

kidanuzu. Uruu idi sariapa umakon u'idi'iti, kadimana'o ida'an. Ukaawan paudani
di'iti, sariapa udokobatanuzu na'iki ukissitanuzu pakaozoo ati. 2! Aizii udani kian u'ati.
‘Paapaa, Gsha'apata zii mishi oia'o aimaakan Tominkaru ati, na'iki pugaru ati. Aonaa
turuu powa'a aizii pudakotan dgaru pudani nii.” 22 Mazan sariapa udaru dapadan pa-
poitorunao na'iki ukian 'ati. ‘Kadiman, una'aka umanawunu'o kamicha ukaiwadan nii,
na'iki una'aka ka'usabai u'ati, na'iki una'aka kapam dazkidii ukaiwadan nii. 23 Udauna'an
umako pa'i uzowiinaka kizi kakiwini'o tapi'iza, waaroapa kizi aizii, na'iki wakonaukii
kizi baokopa. 24 Usha'apanum kau'an, di'oraz 6dani mainaabatina'ora'a naa, mazan di'i
uaidinan aizii kakupa, na'iki uruu pozawata'o wa'ai, mazan masha'apakiaka ukaawan
na'iki uikodin waunao powaa ati.” Aizii poitoruinao sha'apatan dauna'an ipai aimaakan,
uru'u naa faroopan.

25 “Aizii ba'oran udani, wuru'u tunarunaouz, mako'o zakapu iti uruu na'apain. Udau-
na'an upadantan naa, aizii umaonapatan pu'a'a naa padapu ati, uabata shamoro aran,
na'iki pidannao konaupan. 2¢ Uruu idi udapadan bauda'apa poitorui na'iki upishaan
uruu. ‘Kanom kaiwuru'u kainao sha'apaapaniazu'u?’ ukian u'ati. 27 Poitorui kian
u'ati. ‘Kaina'a pu'inawuzu kaawan powaa ati. Uruu idi pudaru zowii-kidan tapi'iza
ukakiwinidapaniaz aroapa-kinai nii. Usha'apanum kau'an ukonaukii-kidan idi ukaawan
kaiman powaa ati, aonaa kanom sha'apan u'ati.’ 286 Mazan tuukii uto'oran, uruu idi aonaa
umorotan kabaun nazo iti. Sariapa udaru makon u'idi'iti, na'iki tuukii uaipan pamorota-
kidanuz kabaun nazo iti. 2 Mazan sariapa udani dako'atiautapa'akan uparadan. Ukian
padaru ati. ‘Kotua'iki'i naa dkaudinan pu'ati, na'apa poitorui kawan, na'iki aonaa
na'apainim zii 6dikintapauzon puparadan, oo dmasha'apatakan pudyuudanii dsha'ap-
atan. Mazan upu'u zii aonaa zoobaba puzowiauzon boogiT &'ati, konaunamadin-kinaa
nii dpaonarunao tuma. 30 Mazan aizii dii pudani kaawan, mainaabata'o kaiman-daun

t 15:29 boogi: English ida'an, goat.
gl: Eng g

aimaakan wuru'u putaanii kidaz u'ati. Ukabootan puraata soo madoronaa-ziiwanao
zunnao¥ dau'ati. Mazan aizii di'i ukaawan idi, puzowii-kidan kakiwini'o tapi'iza.

31 *‘Odani,” udaru kian u'ati. ‘Mishi pugaru karikaonan puna'an dtuma, ukau'an ipai
daunuuda'u wuru'u aimaakan Gtaapanii kidaz, pu'idiwau pa'idiwaru wuru'u. 32 Mazan
aonaa turuu wamakonaukii-kidakan wuru'u pu'inawuzu kaawanuz. Usha'apanum
kau'an mainaabatina'o uruu, mazan di'i uaidinan aizii kakupa, na'iki uruu pozawata'o,
mazan masha'apakiaka ukaawan powaa ati wa'ida'ati.’ ”

16

Poitorui aitapa'o pasha'apatinan diina'iti'o tannaa nii

1 Jesus kian patominapa-kidaniinao ati, “Kaina'a bauda'apa pidan kapuraatanu'o,
na'iki kaina'a upoitoru awunuutapa'o ipai utaapanii kida aimaakan, na'iki uruu ati'o
nii aimaakan kida kawinipinaata-kao. Bauda'apa kamoo, naobanai abatan papoitoru
kaiwaapan, puraata mainaaba-daun. 2 Uruu idi udapada-kidanuzu na'iki ukian u'ati.
‘Mishii, na'apa'oram kuwai kaiwuru'u dabataniaz pudau'an. Na'apa dii pusha'apaapan
Opuraatan? Aizii daiapa dtukapan kaiman-daun pusaadanii kida aimaakan pukaaritan
ida'a. Na'iki ipai 6aipan pusaadan na'apauda'um kaina'a aimaakan kida, na'iki &pu-
raatan. Oaiapa Stukapan ipai aimaakan patumaaka. Usha'apanum kau'an uruu dau-
na'an, aonaa powa'a 6aipan pukaudinan 6'ati 0o aona'o ni'i naa powa'a pukazowautapan
aimaakan wuru'u 6taapanii kidaz.’

3 “Uruu idi poitorui di'itinpan, na'iki ukian paaipan ati. ‘Akarachii, aizii 6naobanaa
muuda-kida'azon dgaru dkaudin-kizi ai. Na'apa dii pa'i dsha'apatinan? Asaki'i. Aonaa
pa'i dturuan okaudinan dadara'o kaudin-kizai dau'u, aonaa oka'iitan okichadan imi'i.
Na'iki 6garu naobanai-tinpauzo, aonaa oka'iitan Gpishautan aimaakan pidannao ai,
kakiba'azonna'o ni'i naa dna'apainpan an.” 4 Uruu idi udi'itinpan tuukii. Udauna'an
ukian, ‘Aizii daitapa na'apam nii dsha'apatinan. Okapaonarutinan nii kai, aizii pa'i
Snaobanaa kabootan dono'o naa dgaru dkaudin-kizi ai, kaina'a'o nii Spaonarunao,
kamunanu'o nii 8'ati, na'iki morota-kida'o nii dgaru padapu iti,’ ukian.

5 “Udauna'an udapadan naa bauda'apa kida pidannao wuru'u mawinipinaatapainao
kidaz unaobanaa, na'iki upishaan naa idyaun. Kiwiini'o pidan ati ukian. ‘Na'apauda'um
dii pumawinipinaatapan dnaobanaa? ¢ ‘100 moto kiwinii dmawinipinaatapan u'ai,
ukian u'ati. Uruu idi uso'otan uadowanchin kaaritannaa. Na'iki ukian u'ati. ‘Dii
kaarita ida'a usaadinpan wuru'u pumawinipinaatapaniaz. Mazan aizii dapowaadan
nii puadowanchin pu'ati, ukau'an pukawinipinaatan nii soo 50 karikaonan. Ukau'an
na'apa'a naa aizii pusaada kai da'a'a, naobanai tukapan nii.’

7*“Udauna'an upishaan naa ba'oran. ‘Pugaru mani, na'apauda'um pumawinipinaata-
pan dnaobanaa?’ Ukian, ‘Ogaru, 100 saako poroom, dmawinipinaatapan u'ai.” Uruu idi
uso'otan koshan uadowanchin kaaritannaa na'iki ukian. ‘Dii kaarita ida'a usaadinpan
wuru'u pumawinipinaatapaniaz, mazan aizii dapowaadan nii puadowanchin pu'ati,
ukau'an pukawinipinaatan nii soo 80 saako karikaonan. Ukau'an na'apa'a naa aizii
pusaada kai da'a'a kaarita ida'a, naobanai tukapan nii.’

8 “Uruu idi naobanai kian dikauda'o papoitoru dau'an. ‘Uaitapa mishi na'apam
padi'itinpan na'iki uaitapa na'apam pakaiwainan diina'iti'o tannaa nii.’” Jesus kian
koshan, “Pidannao di'itinpauzonao soo pakapuraatanun dau'u, Taitapa pa'an na'apam
pakaiwainan, Taitapa na'apam pasha'apatan aimaakan pairibannao ati pakaimandin-
kinaa nii. Taitapa pa'an na'apam pasha'apatan aimaakan, wunao aia'a pidannao
mashaapainaouz Tominkaru ati.”

9 Powa'a zii koshan Jesus kian i'ati, “Marii kizi'i naa unao aitapan aizii na'apam
ukaiwaan wuru'u uikodanii kidaz aimaakan. Uaitapa kizi na'apam ukaimandinan, na'iki
ukapaonarutin utaapanii kida aimaakan ida'an. Na'iki diina'iti'i aonaan dono'o naa

% 15:30 madoronaa-ziiwanao zunnao: fnao zaamaapauzonao puraata pakiaapa-kidinan dikin ii.

aimaakan kida na'iki puraata kaiwaa-kao, mazan kaina'a'o nii pa'an kamunanu'o nii
pu'ati na'iki morota-kida'o nii pugaru karikaonanu'o mashaapa-kizai iti.

10 “Na'ia'oram pidan kaimana'o utaapan masakauda'u'o aimaakan taapa-kida-kao
pa'ati, na'apa'o nii kapam kaimana'o nii utaapan diri'i'o aimaakan taapa-kida-kao an
pa'ati. Mazan aizii pidan aona'oraz utaapan kaiman aimaakan wuru'u masakauda'u'oraz
taapa-kida-kao pa'ati, na'apa'o nii kapam aona'o nii utaapan kaiman udaru'o aimaakan,
wuru'u taapa-kida-kao an pa'ati. ! Aizii unao, umaaitapakan an ukaiwaan oo utaapan
kaiman sha'apauzii kai, ukau'an aona'o nii uturuan utaapan wuru'u kaimana'o, oo
umanawun kida'o aimaakan taapa-kida-kariwai ni'oraz u'ati, diina'iti'i aokazi ii. 12 Aizii
umataapakan idi kaiman ba'oran pidan sha'apauz kai, aonaa turuu kaimana'o oo
umanawunu'o aimaakan taa-kao u'ati diina'iti'i, wuru'u u'idiwau ni'oraz padamata
aokazi ii.

13 “Aonaa turuu poitorui kaudinan dya'utama'o naobanainao ati. Panaadon uto'ora-
kizaitapan nii bauda'apa, na'itki umarainpan nii ba'oran. Kaimana'o nii uizo'atin
bauda'apa, na'iki ukashadapan nii ba'oran. Ukau'an na'apa kapam kai, aonaa turuu
pidan naobanaitapan Tominkaru na'iki puraata.”

Ba'oran kida Jesus kakinaori
(Matthew 11:12-13; 5:31-32; Mark 10:11-12)

14 Aizii Phariseenao abatan idi wuru'u Jesus kakuwaapatinanuz kaikapa'a, tuukii
ibanikiitan wuru'u ukuwaa kidaz. Usha'apanum kau'an, inao tuukii imarainpan
kapuraatan-karu. 15 Uruu idi Jesus kian T'ati, “Unao manawun, kaimanainao pidannao
kawanu'o uaipan utukapa-kao. Mazan Tominkaru aitapanii kaiman-daun unyukunuu.
Aizii ipai aimaakan kida wuru'u umanawunu'oraz pidannao tukapan kai, mazan
Tominkaru tukapan uruu kida aimaakan, madiwautapa-ka'o karikaonan.

16 “Aizii kakinaorii, wuru'u Moses saadauzonii kidaz kotua'a naa, na'iki wu-
ru'u kotua'o Tominkaru prophetinnao saadauzonii kidaz, kaimana'o mashaapa-

karu daua'o Tominkaru tuma. Uruu kida kuwai ma'ozaka ukowaadapauzo-kao,
atii John Chikaawunuupauzo kaudinan di'iti. Uruu dauna'an Kaimana'o Kuwai
Tominkaru naobanai-tinan daua'o kowaadapa-kaoa'a naa ipai pidannao ati. Uruu
idi tuukii padamata pidannao tiwaan pamorotan Tominkaru naobanai-tinapa-kizi iti.
17 Masha'apanna'o nii pa'an aokazi na'iki imi'i baara mainaabatinan, mazan wuru'u
kakinaorii paradannaa sodi kidaz, aona'o nii bauda'apa umainaabata-kao.

18 “Na'ia'oram pidan muudan dono paudaiaro, udauna'an umazidan ba'oran zun
tuma, utoman oia'o wuru'u uba'orantapan idi. Na'iki na'ia'oram daonaiora zaamatan
paudaiaro nii wuru'u muuda-kariwaiz zun, utoman kapam oia'o paba'orantapan ida'an.”

Pidan kapuraatanu'o na'iki Lazarus daua'o

19 Udauna'an Jesus kian naa koshan, “Baukapaiman kaina'a pidan kapuraatanu'o,
na'iki umanawunu'o umashaapan. Ukamichan umanawun kida na'iki kawinipinaa
kida'o pa'idiwaru. Na'iki uwanyukunuu nii toma-kao umanawun kida'o kapam.

20 “Aizii udapu korarannaa paniinomizinaa ii, kaina'a pataka'utina'o pidan sakanata-
pauzo na'ii. Aizii wuru'u pidanaz ipai'o umada kabishon, Lazarus kia'o u'uu. Ipai kamoo
da'i una'akauzo-kao na'ati. 2! Una'azootina'anan kowas kapuraatanu'o wanyukunuu
unuba kida dau'an. Atii una'ian nii usakanatapan, arimarakanao pizoodapan naa ubisho

kida umada ida'an.
22 “Bauda'apa kamoo Lazarus mawakan naa kowas. Mazan sariapa angelnao na'akan

uruu aokazi iti. Uruu idi na'ia'a naa kaiman usakanatapan Abraham dazaba'a. Kadi-
man aka uruu dauna'an, kapuraatanu'o pidan mawakan naa kapam, na'iki udida-kao.
23 Uruu idi sariapa pa'an una'aka-kao oiainao pidannao mashaapa-kizi iti. Na'ia'a naa
kapuraatanu'o pidan baiatan tuukii kaziwa'o.

“Aizii uawunuupan aokazi iti. Sariapa utukapan Abraham munapo, na'iki utukapa
Lazarus sakanatapan udazaba'a. 24 Uruu idi ukadakon. ‘Odaru Abraham, pukamunan-
kida 6garu, pudyuuda Lazarus damotan paka'u shuwu wunu di'iti, na'iki marii uwa'atin

d'ida'ati, uwadidii kizi 6ninoba. Usha'apanum kau'an tuukii manawun dbaiatan wi-
icha'o, 6mashaapan idi tikazi wu'u.’

25 “Mazan Abraham kian u'ati. ‘Odani, pukakupan dono puaitapa na'apam pumashaa-
pan kaiman konaukii, na'iki ipai aimaakan pu'ida'a. Mazan Lazarus uruu dono up-
ataka'utinan, aonaa kanom nii u'ida'a. Mazan aizii kaimana'a naa na'iki konaukii pa'an
umashaapan da'a'a, pupataka'utinan pu'u, na'iki pubaiatan pu'u kaziwa'o na'ii. 26 Na'iki
aonaa na'apam wakaminka'utan pugaru, diina'a kazowa'o, na'iki munapo'o manawun
ka'unaru awautapa'o pugaru wa'ai. Aonaa na'apam pidan makon di'iki'i, pugaru di'iti.
Na'iki aonaa na'apam kapam pidan wa'atin da'ati'i pugaru di'iki,” ukian u'ati.

27 “Uruu idi kapuraatanu'o kian, ‘Odaru Abraham, pudyuuda mooko pa'i Lazarus
ddaru dapu iti, Giribannao di'iti. 28 Kaina'ii kai baka'iauda'u ¢'inawuzunao. Marii
kizi ukakinaowankan idyaun itanawatin kizi pa'oian ai, aonaa kizi iwa'atin pamawakan
dauna'an da'ati'i, pataka'utin-kizai ida'ati.’

29 “Mazan Abraham kian u'ati. ‘Kaina'a Moses saadanii na'iki kotua'o Tominkaru
prophetinnao saadanii kakinaorii kida kaarita ida'a. Marii fabatan na'iki fizo'atin wuru'u
parada-karu kidaz.’

30 “Mazan kapuraatanu'o pidan kian. ‘Odaru Abraham, upu'u aona'o nii iabata'a-
zon wuru'u parada-karu kidaz. Mazan aizii pidan mawaka'o na'iki tukapa'o wuru'u
pataka'utin-kizaiz kadishita-kida-kao an, kakuwaapa'ana'o nii 1'idi'iti, sariaapa'o nii
pa'an imishidan ukuwaa, na'iki itanawatinan nii pa'oian ai.’

31 “Mazan Abraham kian u'ati. ‘Aizii imaabata'azookan an kakinaorii wuru'u Moses,
na'iki kotua'o Tominkaru prophetinnao saadanii kidaz, ukau'an na'apa'o nii kapam,

aona'o nii fabata'azon pidan kadishita'o pamawaka-kizi iki kuwaa.””

17

Pidan sha'apatan daua'o
oia'o aimaakan
(Matthew 18:6-7, 21-22; Mark 9:42)

1-2Jesus kian patominapa-kidaniinao ati. “Kaina'a'o nii oia'o aimaakan kida sha'apata-
kida-kao pidannao ati. Mazan kasha'ora'o nii manawun pidan baiaapan, usha'apata-
kidan dikin ii oia'o aimaakan ba'oran pidan ati. Kaiman zii mani padamata udaru'o
boodapa-kinai kuba sukuruuta-kao an ukanau kadu iki, udauna'an ukaboota-kao paran
baoko iti, usha'apata-kidan ai oia'o aimaakan ba'orainao ati. 3 Ukau'an uaitapa kizi pa'i
na'apam usha'apatinan.

“Aizii na'apainim pu'inawuzu sha'apatan oia'o, pukakinao uruu ma'ozaka'o ida'an.
Aizii ukian an pu'ati, ‘Aka, mishi'o mishi wuru'u dsha'apatanuz oia'o aimaakan.” Uruu
dauna'an pumarina'ata'a naa wuru'u usha'apataniaz oia'o. * Aizii usha'apatan an
7 oia'o aimaakan pu'ati, bauda'apa'o kamoo ida'a. Mazan karikaonan pasha'apatan
kawana'ati oia'o pu'ati, uwa'atin na'iki ukian pu'ati. ‘Kasha'ora &'ati Gsha'apatan oia'o
aimaakan pu'ati” Pumishida uparadan, na'iki aonaa puto'ora-kizaitapa'ana'a uruu,
na'iki pumarina'ata wuru'u usha'apataniaz oia'o.”

Mishida-karu daua'o powa'a zii
5 Aizii 12 Jesus tominapa-kidaniinaouz kian u'ati, “Putaa shoman wamishida-kinaa nii
powa'a zii.”
¢Jesus kian 'ati, “Umishidan an masakauda'u, na'apa mani mustard uuda sodi kawan,
turuu ukian udaru'o atamun kadunaa ati, ‘Puso'otin di'iki, na'iki pusakitin paran baoko
ii.” Turuu umishidan puparadan.

Poitorui daua'o
7 “Aizii mani kaina'a pupoitoru kaudina'o pu'ati zakapu ii, na'tki awunuuta-
pauzo pu'uza kaznizonao, na'iki warakinpauzo pu'ati, na'tki maokodauzo kapam
puwanyukunuu nii. Aizii mani uruu kaawan zakapu iki, pudyuuda mani sariapa unikan
pawanyukunuu? & Aonaa, mishii? Mishi'oraiman pudyuudan nii zii uwarakinan pu'ati,

udauna'an pudyuudan nii zii umaokodan puwanyukunuu nii. Uruu dauna'an pua-
roopan nii na'iki putuzan nii puriwun. Uruu dauna'ana'o nii zii pudyuudan uaroopan.
9 Aonaa turuu poitorui zaudapan panaobanaa naubaan paugaru, pasha'apatan dikin ii
ipai aimaakan panaobanaa paradan kawana'ati. 10 Ukau'an na'apa pa'i unao kapam,
usha'apatan dauna'an ipai aimaakan udyuuda-kao kawana'ati. Turuu ukian, ‘Waunao
poitoruinao karikaonan. Washa'apata ipai aimaakan kida wadyuuda-kao kawana'ati,
usha'apanum kau'an wakaudin-kizi ni'o karikaonan utaa-kao wuru'u.””

Jesus kakudan 10 pidannao

11 Aizii Jesus makopaanan dono Jerusalem iti, udobatapaanan Samaria Baara na'iki
Galilee Baara sakodata, wuru'u uwiizai-tinpan kida di'ii'aka. 12 Umaonapatapaanan
pu'u wiizai di'iti, sariapa 10 daonaioranao, kabishopauzonao kichana'iki-kia'o bishoi idi
ikodapan uruu. Mazan munapo ikadishitapan u'ai. 13 Uruu idi tkadakon u'ati kaikapa'a:
“Jesus, Naobanai, pukamunan-kida waunao.”

14 Jesus awunuupan, sariapa utukapan idyaun. Uruu idi ukian 'ati, “Umako faadaa
di'iti, marii kizi uawunuutan umada, utukapa kizi mishi umada saabainan kaiman.”
Udauna'an imako'okan naa, aizii imakopaanan pu'u masha'apakiaka itukapan pamada

saabaina'akan naa.
15 Uruu idi bauda'apa daonaiora padantan Jesus di'iti. “Kaiman manawun pugaru

Tominkaru,” ukian diiwa'o ida'an. 1¢ Ukaawan Jesus di'iti, sariapa ukodoru'ukan
maonapa ukidiba ida'a, ukanaapu iti, udauna'an udawukan, uawun imi'i baara iti.
“Kaiman manawun §'ati, pukakudan dgaru,” ukian Jesus ati. Aizii wuru'u pidanaz, aonaa
Jew mani uruu, mazan Samaria san pa'an.

17 Sariapa Jesus kian, “10 sha'atii pidannao okakudan. Na'iam naa wuru'u ba'o-
rainaouz? 18 Soo bauda'apa karikaonan pidan wa'atin powaa ati ukonaukii-kida'anan
Tominkaru, na'iki uruu ba'oran kaduz pidan padamata.” 1° Udauna'an ukian pidan ati,
“Pukadishita, pumako kizi'i naa, pumishidan idi'o 6garu wuru'u pukakudanuz,” ukian.

Tominkaru naobanai-tinan daua'o
(Matthew 24:23-28, 37-41)

20 Phariseenao pishaan Jesus, “Na'apainim nii wuru'u Tominkaru naobanai-tinanuz?”

Jesus kian 1'ati, “Tominkaru naobanai-tinan dono, aona'o nii utukapa-kao. 2! Aona'o
nii pidan kian, putukapa di'i naa ukaawanu'u, oo kindi'ia'a naa ukaawanu'u. Usha'a-
panum kau'an unao bii a'o wuru'u Tominkaru naobanai-tinapanuz.”

22 Udauna'an ukian patominapa-kidaniinao ati, “Kaina'a'o nii bauda'apa kamoo,
tuukia'o nii utukapa'azon Daonaiora Aokazi Iki'o kaawan. Mazan aona'o nii zii ukaawan
na'apain. 23 Uruu dono kaina'a'o nii pidannao kian unao ati, ‘Putukapa. Kindi'ia'a naa
uru'u,’ 0o ‘di'i naa uru'u.” Mazan aonaa pa'i pudima'ana'a, oo aonaa pa'i pumako'ona'a
idawu'ati, idapada kizi iti pugaru. 24 Usha'apanum kau'an 6kaawan dono, ipai'o nii
pidannao tukapan dgaru. Na'apa toroanaru pizo-pizowankan kawan di'itanapu kida'a,
ipai utukapa-kao. Ukau'an na'apa'o nii kapam wuru'u dkaawanuz. 2> Mazan kai,
Opataka'uta-kao nii zii na'iki dbaiaapan nii zii tuukii kaziwa'o. Na'iki tuukia'o nii
pidannao, wuru'u mashaapainao kidaz kai, kashadan dgaru. 2¢ Aizii diina'iti'i Noah
dono'o kawanu'o nii amazada, Daonaiora Aokazi Iki'o kaawan dono. 27 Na'apa kotua'a
naa, Noah dono kaiman pidannao abatinpan, itoman aroapa-karu, ituzapan, zunnao
na'iki daonaioranao kida mazidapan. Atii na'apa Noah paidinan pakanawan zo'iti,
pakawan pidannao mashaapan na'apa. Aizii na'apain umorotan dono kanawa zo'iti,
wunu kaawan tuukii, tuukii. Uruu idi ipai, ipai pidannao mawakan panaraan idi.

28 “Na'iki Lot dono'o kawanu'o nii kapam amazada, wuru'u dkaawanuz diina'iti'i. Lot
kakupan dono, kaiman pidannao abatinpan, itoman aroapa-karu, ituzapan, ba'orainao
torian diri'i kida aimaakan, ba'orainao selliipan. Ba'orainao kaudinan ipaopan pazaka-
pun kida. Ba'orainao kida toman kabaun. 2° Atii na'apa Lot kodita-kida-kao Sodom iki,
pakawan pidannao mashaapan na'apa. Aizii Lot koditan dono manawun, Tominkaru
wao-kidan tikazi-tinapa kida'o kuba shorauz aokazi iki, na'apa wunu kaawan kawan.

Uruu idi kaiman-daun pidannao mawakan. 30 Ukau'an Daonaiora Aokazi Iki'o, na'apa'o
nii kapam amazada ukaawan dono diina'iti'i.

31 “Aizii na'apain, okaawan kamoon dono, kanom sakanatapan an paniba ii, aonaa
turuu umorotankan zii padapu nazo iti pasha'apauz dau'ati. Na'iki pidan pazakapunia'o
ukaudinan, na'apain 6kaawan kamoon dono, aonaa turuu upadantankan zii padapu ati.
32 Puaitapa na'apam Lot daiaro sha'apatauzo-kao opadantinan idi.

33 “Aizii na'ia'oram pidan mamuuda'azoo-ka'o wuru'u pamashaapanuz panyukunuu
aipan kawana'ati kai, upu'a'o nii uwaziwaan ipai wuru'u pamarainapanii kidaz. Mazan
aizii na'ia'oram pidan marina'ata'o pamashaapanuz panyukunuu aipan kawana'ati kai,
na'iki kashaapa'o nii pazowii-kao 6dikin ii. Mishi'o nii pa'an udoronaa kazannaata-kao,
na'iki karikaonanu'o nii pa'an umashaapan Tominkaru tuma.

34 “Okowaadan nii u'ati mishi'o aimaakan. Na'apain dkaawan dono kaina'a'o nii
dya'utam pidannao da'awupan pashimaka wu'u. Bauda'apa'o nii pidan na'aka-kao,
ba'oran una'an nii uwa'aka-kao. 35 Na'iki kaina'a'o nii na'apain dya'utam zunnao
boodapan maziki. Uruu dono bauda'apa'o nii zun na'aka-kao, ba'oran ona'an nii
owa'aka-kao. 36 [Na'iki kaina'a'o nii dya'utam daonaioranao kaudinan pazakapun ii.

Uruu dono bauda'apa'o nii na'aka-kao, ba'oran una'an nii uwa'aka-kao.]”*

37 Sariapa Jesus tominapa-kidaniinao kian u'ati, “Naobanai. Na'iam nii wuru'u
aimaakan sha'apanuz kaikapa'a?”

Jesus kian T'ati, “Uaitapan nii, aona'o nii umainaabanan. Na'iam utukapan an watonao
kasaba'uinpan, sariapa uaitapan kaina'a aimaakan mawakan. Ukau'an uaitapan nii
kapam amazada kaawan an, aona'o nii umainaabanan.”

18

Zuna mawaka'o odaiaru pishaan pakaminka'uta-kao

1Uruu dauna'an Jesus kowaadan naa di'itinapa-kinai kuwai patominapa-kidaniinao
ati. Aizii wuru'u ukowaadanuz kuwai, itominapa-kinaa ni'o toriinapa-karu dau'u. Aonaa
kizi isookadan patoriinpan Tominkaru ati. 2 Kaikapa'a wuru'u Jesus kuwaaz: “Bau-
da'apa wiizai di'ii, kaina'a pidan kootowapa-kidauzo pidannao. Wuru'u pidanaz aonaa
ukichana'ikin Tominkaru ai, na'iki aonaa ukarodapan pidan. 3 Aizii uruu wiizai di'ii,
kaina'a zun mawakaiba'a naa odaiaru. Madukutaka owa'ati'anpan u'ida'ati, oaipan idi
ukaminka'utan paugaru. Kaikapa'o wuru'u okianuz u'ati: ‘Kaina'a pidan kashadapautan
dgaru aimaakan dau'an. Turuu mani pukaminka'utan dgaru, pusakitapadan ida'an
wuru'u aimaakanuz?’ 4 Aonaa mazan unyukunuupan oo ukaminka'utan oroo sariapa.
Uruu idi owa'ati'anpan atii ukashadinan o'ai. Uruu idi ukian paaipan ati, ‘Ogaru
aonaa okichana'ikin Tominkaru ai, na'iki aonaa Gniinawiitan pidan. > Mazan upu'a'o
nii 6kaminka'utan wuru'u zunaabaz, dsha'apatan nii wuru'u oaipaniaz dsha'apatan.
Omasha'apatakan an o'atiz, aona'o nii osookapan owa'ati'anpan. Panaadon okarinaadan
dgaru pawa'ati'anpan idi.”

6 Uruu idi Jesus kian koshan, “Aizii uabata na'apam dikauda'o padamata kootowapa-
kidauzo pidannao kian. 7 Aizii Tominkaru mani, aonaa mani turuu ukaminka'utan papi-
danannao, ipishautan an uruu ipai kamoo na'iki ipai maruta'o, faipan idi pakaminka'uta-
kao? Uabatapa mani kotua'iki, aimaakan pishauta-kao an pa'ati? 8 Ogaru kian,
mishi kadimana'o nii ukaminka'utan oo usha'apatan aimaakan upishaa-kao kawana'ati.

Mazan Daonaiora Aokazi Iki'o kaawan dono koshan uikodan nii mani mishida'o man-
awun pidannao wuru imi'i baara'a'a?”

Pharisee na'iki zaamaapauzo tax puraatannaa daua'o
9 Udauna'an Jesus kowaadan naa di'itinapa-kinai kuwai, wunao ati'i dakotinpainaouz
kaikin kaimanainao nii, na'iki dakotinpainaouz kaikin mishidainao nii Tominkaru,
ipai ba'oran pidannao ai. 10 Kaikapa'o wuru'u ukuwaaz: “Baukapaiman, dya'utam

17:36 Kiwiini'o saada-kariwai ida'a, aonaa di'oraz saadinpanu'u.

pidannao makon Tominkaru Dapu iti, itoriinpa'anan Tominkaru ati. Bauda'apa pidan,
uruu Pharisee. Ba'oran, uruu zaamaapauzo tax puraatannaa. 1! Pharisee toriinpan
ukadishitapan di'itanpu'u. Kaikapa'a wuru'u utoriinapanuz mashauda'u panyukunuu
ii: ‘Kaiman manawun pugaru &'ati Tominkaru. Usha'apanum kau'an Ggaru, aonaa
ba'orainao kawanu'o mani, aonaa misha'oraru mani dgaru, aonaa na'apainim 6dikin-
tapauzon kakinaorii oo dsha'apatan dikauda kida'o aimaakan. Na'iki aonaa ba'orainao
kawan mani dba'orantapauzon. Kaiman zii 6'ati, aonaa arawu kawanu'o mani dgaru'u,
zaamaapauzoz tax puraatannaa. 12 Ogaru, bauda'apa sondii ida'a, dya'utam kamo'o nii
dmanikakan dwanyukunuu dsanadinpan idi pu'ati. Na'iki karikaonan da'i Sbuutauzon
1/10 dpuraatan na'iki dpaoriba aka pu'ati.’

13 “Mazan aizii wuru'u zaamaapauzoz tax puraatannaa, munapo ukadishitapan,
utoriinpan di'itanpu'u. Aonaa baupapa uawunuupankan aokazi iti. Mazan utoriinpan,
uzowian padokori'i na'iki ukian, ‘Tominkaru, dgaru oia'o pidan, pukamunan-kida
shoman &garu.””

14 Uruu idi Jesus kian 'ati, “Okowaadan nii u'ati mishi'o aimaakan, soo zaamaapauzo
tax puraatannaa pa'an, Tominkaru mainaabata u'oian. Na'ia'oram pidan tuukia'o uaipan
pakazowautapan pidannao, bauda'apa kamoo Tominkaru waranuitapa-kidan nii uruu
ba'orainao ati. Na'iki na'ia'oram pidan waranuitapa-kidina'o, mazan bauda'apa kamoo
Tominkaru zaamatan nii uruu kazowautapa'o nii ba'orainao.”

Jesus na'iki koraiziannao sodi kida daua'o
(Matthew 19:13-15; Mark 10:13-16)

15 Bauda'apa kamoo pidannao kaawan Jesus ida'ati ina'akan paudainao sodi kida.
Taipan upishatan na'iki utoriinapa-kidan paudainao. Aizii Jesus tominapa-kidaniinao
tukapan wuru'u ina'akanuz paudainao u'ida'ati, sariapa ito'orauan idyaun. 1¢ Mazan
sariapa Jesus dapadan koraiziannao pa'ida'ati. Na'iki ukian patominapa-kidaniinao ati,
“Marii koraiziannao wa'atin, aonaa umashaata'ana'a iwa'atin 8'ida'ati. Usha'apanum
kau'an, koraiziannao kawanu'o pidan wuru'u zaamata'oraz Tominkaru panaobanaa nii.
17 Mishi, dkian nii u'ati: Na'ia'oram pidan aona'o uzaamatan Tominkaru panaobanaa
nii di'oraz koraidaonaa kawan, aona'o nii utukapan wuru'u kaiman kida'oraz aimaakan
Tominkaru sha'apatanii wunao ati'i, zaamatainaouz uruu panaobanaa nii.”

Pidan kapuraatanu'o na'iki mako-karu daua'o aokazi iti
(Matthew 19:16-30; Mark 10:17-31)

18 Kaina'a pidan, kazowautapa'o pamin-Jewnao pawiizi ii. Uruu kian Jesus ati,
“Kaimana'o tiichaa, na'apa dii dsha'apatinan, Tominkaru taa-kinaa nii 6'ati wuru'u
karikaonanu'oraz kakupa-karu?”

19 “Kandii nii pudakotan dgaru kaimana'o nii?” Jesus kian u'ati, “Mazan mishi
aonaa kanom ba'oran kaimana'o nii, soo bauda'apa Tominkaru. 20 Puaitapa na'apam
kakinaorii kian, tawuru'u Tominkaru taauzonii kidaz Moses ati? Ukian. ‘Mana'a
puba'orantapa'ana'a, mana'a puzowia'ana'a pidan, mana'a pukoidapa'ana'a, mana'a
pumariidina'ana'a puiriban dau'u, na'iki pumarainapa pudaru na'iki pudaro.””

21 Aizii pidan kian Jesus ati, “Okoraidaonaan di'iki dizo'atin ipai daunuuda'u wuru'u
kakinaorii kidaz.”

22 Uruu idi Jesus kian u'ati, “Kaina'a bauda'apa'a naa aimaakan pusha'apatan nii.
Pusellii ipai pusha'apauzi, putaa kizi wuru'u puraataz pataka'utinainao ati. Pusha'a-
patan an aimaakan na'apa, kaina'a'o nii umanawun kida'o aimaakan taapa-kao pu'ati
aokazi ii. Uruu dauna'an turua'a naa puwa'atin ddawu'ati, putominapa kizi &'idi'iki.”
23 Aizii pidan abatan idi wuru'u Jesus na'apanuz, aonaa unaudapan paabatanuz, tuukii
unyukunuu kasha'oran. Usha'apanum kau'an kapuraatanu'o wuru'u uruuz.

24 Jesus tukapan idi wuru'u unyukunuu kasha'oranuz, sariapa ukian, “Kasha'a-
pannaa na'iki dadara manawun kapuraataniinao ati Tominkaru naobanaita-kao.
25 Masha'apanna'o nii pa'an camel podotan akosa awun shaawata, kapuraatanu'o
zaamata'azon ai Tominkaru panaobanaa nii.”

26 Sariapa abatapainao pidannao kian Jesus ati, “Ukau'an aona'o nii bauda'apa pidan

kazannaatinan?”
27 Jesus kian, “Na'ia'oram aimaakan kasha'apanna'o oo aona'o turuu pidan ka'iitan

pasha'apatan, mazan Tominkaru masha'apannaa usha'apata'akan pa'an aimaakan, wu-
ru'u aona'oraz turuu pidan ka'iitan pasha'apatan,” ukian 1'ati.

28 Sariapa Peter kian Jesus ati, “Putukapa na'apam waunao, ipai daunuuda'u
wawa'akan aimaakan, na'iki wadapu, wada'anpan idi pugaru, oo watominpa'azon idi
pu'idi'iki.”

29 Uruu idi Jesus kian u'ati, “Okowaadan nii aimaakan mishi'o unao ati. Na'ia'oram
pidan wa'aka'o padapu, paudaiaro, pa'inawuzunao, padaru, padaro, oo paudainao,
pakaudina'azon idi manawun Tominkaru ati, 30 dobata'o nii zii manawun Tominkaru
taan u'ati kaiman kida'o aimaakan kai, na'iki utaan nii u'ati karikaonanu'o kakupa-kinai
diina'iti'i.”

Idikinautan naa Jesus kakuwaapan pamawakan dau'u
(Matthew 20:17-19; Mark 10:32-34)

31 Jesus dapadan pa'ida'ati soo wunao karikaonanu'u patominapa-kidaniinaouz.
Ukian {'ati, “Uabata Gparadan aizii. Aizii wuru'u wamakonuz Jerusalem iti. Na'ia'o
ni'i naa ipai aimaakan sha'apata-kao na'apa tawuru kawana'ati'i kotua'o Tominkaru
prophetinnao saadauzonii kidaz Daonaiora Aokazi Iki'o dau'ana'oraz. 32 Uzaamata-kao

nii, udauna'an utaa-kao nii Gentilenao™ ati. Ibanikiitan nii na'iki idakoopan nii uruu,
na'iki idakoopan nii kapam wuru'u ukuwaa kidaz. Na'iki isopiautapan nii uruu. 33 Na'iki

iba'izian nii uruu, udauna'an izowian nii uruu. Mazan idikinauda'u kamoo dauna'an,
ukadishitan nii pabaaranaa iki.”

34 Mazan aonaa utominapa-kidaniinao aitapan na'apa'oram daua'o wuru'u ukadakoti-
nanuz. Usha'apanum kau'an dizapa-kariwai faitapan ai wuru'u ukuwaaz, uzowii-kao
daua'oraz.

Jesus saabaan isha'o pidan awun
(Matthew 20:29-34; Mark 10:46-52)

35 Jesus maonapatapaanan pu'u Jericho iti, kaina'a pidan ishaawun sakanatapan
maonapa dunapo daawa'a, upishautan puraata pidannao ai. 3¢ Aizii uabatan idi iriba
manawun pidannao dobaapan kida padazaba an, sariapa upishaan idyaun. “Kanom
kaiwuru'u pidannao sha'apaapaniaz?” ukian.

37 “Jesus, Nazareth san dobatapan diida'ana'a,” ikian u'ati.

38 Sariapa ishaawun kadakon Jesus ati. “Jesus, David Takaan-daun,T pukamunan-kida
ogaru,” ukian.

39 Sariapa pidannao kiwiitapainao kida makopaanan to'orauanuzu, Tfaipan
umashaadan. Mazan powa'a zii manawun ukadakon diiwa'o ida'an. Ukian, “David
Takaan-daun, pukamunan-kida dgaru,” kia'o wuru'u ukadakoinanuz.

40 Sariapa Jesus kadishita'akan pamakopa-kizi an, na'iki udyuudan pidannao na'akan
pa'ida'ati wuru'u ishaawunuz. Aizii ukaawa-kida-kao dauna'an Jesus dazaba ati, sariapa
upishaan uruu. 4! “Kanom puaipan dsha'apatan pu'ati?”

“Onaobanaa, dtukapa'azon amazada,” ukian Jesus ati.

42Uruu idi Jesus kian u'ati, “Marii mooko putukapan. Pumishidan idi'o dgaru, wuru'u
putukapanuz naa,” ukian. 43 Sariapa mishi utukapa'akan kaiman. Na'iki'o uda'anan naa
Jesus, na'iki tuukii ukonaukii-kidan Tominkaru. Aizii ipai pidannao tukapainao wuru'u
ishaawun awun saabaa-kaoaz, tuukii kapam ikonaukii-kidan Tominkaru.

19

Zacchaeus tukapa'azon Jesus

18:32 Gentilenao: pidannao pana'a'o Jewnao ai. Putukapa kaarita tokon ii, Parada-karu Masha'apannaada-kinao

di'ii. T 18:38 David Takaan-daun: Kotua'o Tominkaru kian udyuudan nii bauda'apa David Takaan-daun
umanawunu'o naobanai nii.

1 Aizii Jesus dobatapaanan pu'uJericho an, 2kaina'a pidan na'ii kapuraatanu'o, Zaccha-
eus kia'o u'uu. Uruu kazowautapauzo zaamaapauzonao tax puraatannaa. 3 Uruu dono
tuukii Zacchaeus aipan patukapan Jesus. Mazan uruu madiwau'o pidan, aonaa kowas
na'apam utukapan Jesus, usha'apanum kau'an iriba manawun pidannao kasaba'uinan
Jesus daawata. 4 Uruu idi udiman Jesus na'iki pidannao ua'ati, na'iki uzaidan dokoa'o
atamun kadu iti, Sycamore kia'o u'uu. Usha'apanum kau'an na'ana'o nii wuru'u Jesus
dobatanuz, na'iki'i naa uawunuutapan.

5 Aizii Jesus kaawan uzaidapa kizi pa'inamun, sariapa uawunuupan na'iki ukian u'ati,
“Zacchaeus, putoka kadiman, usha'apanum kau'an &sookadinan nii pudapu ii aizii.”

6 Uruu idi kadiman Zacchaeus toka'akan, na'iki una'akan naa Jesus padapu iti. Kaiman
u'ati, na'iki tuukii unaubaan Jesus sookadinan padapu ii. Uruu idi tuukii manawun
ukonaukian. 7 Mazan pidannao, tuukii idakoopan wuru'u Jesus sookadinanuz na'ii.
Kaikapa'o wuru'u tkianuz udau'an: “Aushaa utukapa, usookadinan oia'o pidan dapu ii.”

8 Aizii padapu ia'a naa, Zacchaeus kadishitan pidannao kanaapu'u, na'iki ukian Jesus
ati, “Naobanai, puabata na'apam &kian aizii: Obuutan nii pazikon an dpuraatan, na'iki
pazikon an dsha'apauz 6taan nii mapuraataniinao pidannao ati. Aizii na'ia'oram pidan
ai 6zaamatauzonii dobata'a naa manawun puraata ddyuuda-kao ai, mazan aizii Gtaan
nii T'ati powaa iti wuru'u dzaamatauzonii kidaz 'ai. Mazan Gtaan nii T'ati dobata
dzaamatauzon ai. Ozaamatan an 10, dtaan nii u'ati 40,” ukian.

9 Sariapa Jesus kian u'ati, “Aizii Tominkaru kazannaatan pidannao pa'oian ai, wuru'u
mashaapainao kidaz wuru kabaun ida'a'a. Ukau'an wuru'u pidan kadapu'oraz, Abraham
takaan-daun, na'apa ipai waunao kawan. 10 Aizii Daonaiora Aokazi Iki'o na'apa'o
dau'ati'o udyuuda-kao, dorota'o nii, na'iki kazannaata'o nii pozawatainao pidannao.”

Na'apam poitoruinao sha'apatan puraata taa-kariwai i'ati
(Matthew 25:14-30)

1 pai pidannao abatapan wuru'u Jesus kakuwaapatinanuz. Na'iki uruu dono maon-
apa za'ora'a naa Jesus Jerusalem iti. Aizii pidannao zauda-kidan Jesus kaawan dono
Jerusalem iti, uru'o ni'i naa izauda-kidan patukapan Tominkaru naobanai-tinan kamoon
kaawan. Mazan Jesus aitapa idi'itinpan. Uruu idi ukakuwaapan naa koshan 1'ati, na'iki
ukowaadan naa T'ati di'itinapa-kinai kuwai. 12 Kaikapa'o wuru'u kuwai ukowaadaniaz
'ati: “Kaina'a umanawunu'o pidan, umako'ozon munapo, ba'oran wiizai iti, usha'a-
panum kau'an uzaamata'azoo-kao idi tuubaru'o naobanai nii, kazowautapa'o nii pawiizi
sannao. Aizii panaobanaita-kao dauna'an, uaipan papadantan powaa ati pawiizi ati.
13 Pamakon ua'ii udapadan 10 papoitorunao pa'ida'ati. Na'iki utaa ikawana'ati bauda'apa

. ~ .o 1 * . ~ . . .
kida ipuraatan nii, gold idi'o utoma-kao.” Udauna'an ukian naa i'ati. ‘Utiwaa pa'i
usha'apatan aimaakan wuru ida'ana'a upuraatan kidaz, atii dkaawan powaa ati,” ukian.

Uruu dauna'an umakon naa.
14 “Mazan tuukii uwiizi sannao to'oran u'ati. Uruu idi idyuuda-kidan paparadan

udawu'ati, tuubaru kidainao pidannao di'iti wuru'u naobanaita'o ni'oraz uruu na'ii.
Kaikapa'a wuru'u idyuudanuz paparadan: ‘Aonaa waaipan ukazowautapan waunao,’
ikian. 15> Mazan upu'u uzaamata-kao kazowautapa'o nii pawiizi sannao.

“Panaobanaita-kao dauna'an ukiwan naa pawiizi iti. Aizii ukaawan dauna'an,
udapada-kidan naa papoitorunao, uabata'azon naa kanom isha'apata, na'iki na'apau-
da'um naa iikodan papuraatan kida ida'an. 1¢ Kiwiini'o upoitoru kaawan, ukian u'ati.
‘Naobanai, dikoda 10 goldtinapa kida'o puraata, tawuru ida'ana'a bauda'apa'oraz putaan
0'ati” 17 ‘Kaiman, puaitapa mishi pukaiwaan puraata. Kaimana'o manawun poitorui
pugaru. Puaitapan idi pusha'apatinan kaiman na'iki puikodan idi dobata aimaakan
masakauda'u'o aimaakan taa-kao ida'an, ukau'an aizii 6zaamatan nii pugaru kazowau-
tapa'o nii 10 wiizainao,” ukian u'ati.

19:13 puraata, gold idi'o utoma-kao: Greek ida'an udakota-kao mina. Bauda'apa puraata, idikinauda'u kauzu
kaudin-karu winipinaa wuru'u.

18 “Udauna'an ba'oran poitorui wa'atin naobanai ida'ati. ‘Naobanai, dgaru ikoda
baka'iauda'u goldtinapa kida'o puraata wuru ida'ana'a bauda'apa'oraz putaan d'ati,
ukian. 1° Uruu idi naobanai kian u'ati. ‘Kaiman, 6zaamatan nii pugaru kazowautapa'o
nii baka'iauda'u wiizainao,” ukian.

20 “Udauna'an ba'oran poitorui wa'atin naobanai ida'ati. Na'iki ukian. ‘Naobanai,
dii 8kiwa-kidan pu'ati pakawan pupuraatan tawuru'u putaaniaz §'ati. Una'an Gsaabat-
apanuz, na'iki kaimana'o 8bazobatapanuzu 6linson idi. 2! Otarian idi'o pu'ai wuru'u
Gtaapanuz pupuraatan. Usha'apanum kau'an pugaru aonaa pukarodapauzon pidan.
Punaudapa puzaamatauzon pidan ai aimaakan aonaa pumizidin kizi mani. Na'iki
puikodauzon paoribai aka, aonaa pupaowanii di'iki'o mani,” ukian naobanai ati.

22 “Uruu idi naobanai kian u'ati. ‘Pugaru, aonaa pusha'apatinan pudyuuda-kao
kawana'ati. Ukau'an Opataka'utan nii pugaru puparadan kawana'ati. Puaitapan
pu'u dmakarodapakan pidan, na'iki 6zaamatan aimaakan aonaa didiwau mani, na'iki
6ikodan paoribai aka, aonaa Gpaonii di'iki'o mani. 23 Mazan kandii nii mooko wuru'u,
aonaa zoobaba pumuudan Gpuraatan puraata taapa-kizinao ii? Aizii dii mani wuru'u
6kaawanuz, dobata za'a naa mani padamata dikodan dpuraatan.’

24“Udauna'an naobanai kian wunao ati'i kadishitapainao kidaz udazaba'a. ‘Uzaamata
u'ai wuru'u puraataz, utaa kiziz arawu ati'i ikoda'oraz 10 goldtinapa kida'o puraata.’

25 “Mazan ikian u'ati. ‘Naobanai, kaina'a'a naa 10 goldtinapa kida'o puraata u'ida'a.’

26 “Uruu idi naobanai kian 1'ati, ‘Okowaadan nii aimaakan u'ati: na'ia'oram pidan
kaina'a'o aimaakan u'ida'a, taa-karu nii powa'a zii aimaakan u'ati. Mazan aizii pidan
wuru'u aona'oraz aimaakan nii u'ida'a, zaamata-karu nii u'ai ipai wuru'u masakauda'u'o-
raz aimaakan u'ida'a'oraz.” 27 Udauna'an ukian. ‘Aizii pidannao wuru'u aona'oraz faipan
dgaru panaobanaa nii, una'aka idyaun da'ati'i, uzowii kizi idyaun 6kanaapu'u.’”

Jesus maonapatan dauda'o
Jerusalem iti
(Matthew 21:1-11; Mark 11:1-11; John 12:12-19)

28 Aizii Jesus ipaian dauna'an pakadakotinan f'ati, uru'u naa imakon Jerusalem iti.
Jesus kiwiitapa'o nii pidannao ua'ati. 29 Na'iki'i naa imakon, imakon atii imaonapatan
naawazi di'iti, dakotapa-kariwaiz Olive Naawa kii. Upa'inamun, kaina'a dya'utam wi-
izainao, Bethphage kia'o udakotapa-kao, ba'oran Bethany kia'o udakotapa-kao. Sariapa
Jesus dyuudan dya'utam patominapa-kidaniinao wiizai di'iti. 30 Ukian T'ati, “Umako
wiizai di'iti. Aizii ukaawan dono na'iti, uikodan nii na'ii chaakashi® dani, ko'idinpan,
aona'o zii uzaidauzo-kao. Ubuzuutanaka uruu, na'iki una'aka uruu da'ati'i. 31 Aizii pidan
kian an u'ati, ‘Kanom ni'o wuru'u ubuzuutanuz 8'uza?’ Ukii u'ati. ‘Wanaobanaa wuru'u
aipa'oraz zii uruu.’”

32Uruu idi Tmakon naa, atii kaawan na'iti. Tikoda ipai aimaakan na'apa ukowaada-kao
kawana'ati T'ati. 33 Udauna'an ibuzuutan naa chaakashi dani. Sariapa uka'uzatiki kian
'ati, “Kandii ni'o wuru'u ubuzuutanuz 6'uza?”

34“Wanaobanaa wuru'u aipa'oraz zii uruu,” ikian u'ati. 35 Udauna'an ina'akan naaz atii
ikaawa-kidanuzu Jesus di'iti. Uruu dauna'an ikadaaradan naa pachaakitan kida ubarau
iti, Jesus sakanata kizi nii, na'iki izaida-kidan naa Jesus ubarau iti. 3¢ Aizii umakopaanan
pu'a'a naa ubarau an, uru'u naa pidannao kadaaradan naa pakamichan kida dunapota
Jesus ua'ati.

37 Aizii Tmaonapatan naa Jerusalem iti, idaporotapaanan pu'a'a naa dunapota, wuru'u
Olive Naawa iki'oraz. Uru'u naa iriba pidannao, wuru'u tominapatinauzonao kidaz
Jesus di'iki, tuukii tkonaukian. Na'iki tuukii tkonaukii-kidan Tominkaru diiwa'o ida'an,
patukapan idi ipai wuru'u pabi'inaaka kida'oraz na'iki umanawun kida'oraz aimaakan
Jesus sha'apatauzon pachi'ikapa kizi kawana'ati. 38 Na'iki ikian, “Marii Tominkaru
kaimanan manawun di'oraz King ati'i, kaawa'oraz uaipan kawana'ati. Uruu ida'ana'o

T 19:30 chaakashi: English ida'an, donkey.

nii wakaimanaakan Tominkaru tuma, marii Tominkaru aokazi ia'oraz konaukii-kida-kao
tuukii manawun, umanawunun idi,” ikian.
39 Kaina'a pabi'i kida Phariseenao pidannao bii'i, Thao kian Jesus ati, “Tiichaa,
pudyuuda shoman putominapa-kidaniinao mashaadan kaiwuru'u pakadakoinapanuz.”
40Jesus kian 1'ati, “Okowaadan nii u'ati mishi'o aimaakan, pidannao mashaata-kao an
pakadakoinpan ai, kubanaou'o ni'i naa kadakoin.”

Jesus zaadan Jerusalem dau'an

41 Ajzii padaporotapaanan pu'u naawazi iki, Jesus awunuupan Jerusalem iti. Utukapa
kaimanaiman wuru'u donoiz. Sariapa uzaadan, ukamunan-kidan idi na'iainao pidannao.
42Na'iki ukian, “Kaiman zii mani padamata uaitapan an, kai wuru'u pidan kaimanaaka-
kinaaz Tominkaru tuma. Mazan aonaa utukapanuz, na'iki dizapa-kariwai u'aiaz.
43Mazan kaina'a'o nii bauda'apa kamoo, utarubanao kaawan imizaataakapa'anan utuma.
Ipai'o nii Tkoraratan uwiizi na'iki aona'o nii na'itim ukazannaatinan. 44 Imainaabatan
nii kaiman-daun uwiizi, aona'o nii kanom wa'aka-kao u'ida'a. Na'iki ipai unao mashaa-
painao na'a, umainaabata-kao nii kapam. Usha'apanum kau'an aonaa uaitapa'azon
na'iki uzaamata'azon wuru'u Tominkaru dyuudaniaz u'ida'ati, ukazannaatin-kinaa ni'o-
raz padamata.”

Jesus morotan naa Tominkaru Dapu nazo iti
(Matthew 21:12-17: Mark 11:15-19; John 2:13-22)

45 Aizii Jesus kaawan dono Jerusalem iti, umorotan naa Tominkaru Dapu nazo iti. Na'ii
uikoda iriba pidannao selliipainao kida uzainao, taa-karu ni'o Tominkaru ati. Uruu idi
uwaataabi'ian naa pidannao paselliapa-kizi kida di'iki. 46 Ukian 1'ati, “Kaikapa sha'atii
Tominkaru paradan saadinpa'o kian: ‘Odapu dakota-kao nii toriinapa-kizai dapunaa nii.’
Mazan unao ukaiwaapanuzu koidimikinao dizinapa-kizi nii,” ukian 1'ati.

47 Ipai kamoo Jesus tominapa-kidan pidannao Tominkaru Dapu ii. Aizii faadaanao
zowaunaanao, na'iki tiichaapauzonao Moses kakinaori dau'u, na'iki wuru'u kazowau-
tapainao kidaz pidannao. Ipai Tnao, tuukii faipan pazowian Jesus. 8 Mazan aonaa
faitapan na'apam pazowian uruu. Usha'apanum kau'an iriba manawun pidannao
abatapan ukakuwaatinan, na'iki wuru'u pidannao kidaz karikaonan ina'ian Jesus tuma,
usha'apanum kau'an aonaa faipan padobaa-kidan ukuwaa, faipan paabatan ukuwaa ipai
daunuuda'u.

20

Jesus pishaa-kao kanom aipan ati'o usha'apaapan aimaakan kida
(Matthew 21:23-27; Mark 11:27-33)

1 Bauda'apa kamoo Jesus tominapa-kidan dono pidannao na'iki ukowaadapan dono
i'ati Kaimana'o Kuwai Tominkaru Dapu ii. Na'ia'o faadaanao zowaunaanao, na'iki
tiichaapauzonao Moses kakinaori dau'u, na'iki kazowautapainao Jewnao na'ia'o kapam.
Baokopa inao wa'atin Jesus ida'ati. 2 Na'iki ikian u'ati, “Pukowaada wa'ati kanom
dyuudanii na'iki kanom aipan ati'o wuru'u pukowaadapanuz kuwai na'iki wuru'u
pusha'apatanuz aimaakan kaikapa'a?”

3 Sariapa Jesus kian T'ati, “Opishaan nii unao bauda'apa aimaakan dau'an, daiapa
udako'atin Oparadan. * Kanom dyuudanii John na'iki kanom aipan ati'o wuru'u
uchikaawunuupanuz pidannao? Tominkaru aipan ati'o oo pidan aipan ati'o?”

5 Hai, aonaa aitapan padako'atin uparadan. Sariapa ipishaan pairibannao kida.
“Na'apam nii wadako'atin kaiwuru'u uparadanuz?” ikiitaakapan. “Aizii wakian an
Tominkaru aipan ati'o wuru'u uchikaawunuupanuz, ukian nii wa'ati upu'u zii mooko
aonaa umishidan John? ¢ Mazan aizii wakian an u'ati, pidan aipan ati'o karikaonan
wuru'u uchikaawunuupanuz. Tuukia'o nii pidannao wuru'u diinaouzu'u, to'oran wa'ati,
na'iki izowian nii waunao paboori idi. Usha'apanum kau'an ipai inao, tuukii imishidan
Tominkaru prophetin wuru'u Johnaz.” 7 Uruu idi ikian Jesus ati, “Aonaa waaitapan
kanom dyuudanii uruu.”

8 Jesus kian 1'ati, “Ogaru na'apa, aona'o nii kapam 8kowaadan unao ati kanom aipan
ati'o wuru'u 6sha'apaapanuz aimaakan kaikapa'a.”

Awunuutapainao zakapu daua'o
(Matthew 21:33-46; Mark 12:1-12)

9 Udauna'an Jesus kowaadan naa pidannao ati di'itinapa-kinai kuwai. Kaikapa'o
wuru'u ukowaadaniaz: “Baukapaiman pidan paowan dizoo-karu kadunaa pa'idiwaru
pazakapun ii, grape kia'oraz udakota-kao. Aizii wuru'u pidan upaopan naa pazakapun
ii, atii uipaian. Uruu dauna'an uzaamatan naa pidannao awunuutapainao ni'i naa paza-
kapun pa'aonaan daida. Uruu dauna'an umakon naa. Kotua'iki'o wuru'u umako'onanuz
ba'oran wiizai iti. 10 Aizii una'ian pu'u zii ba'oran wiizai ii, upaoriba aka kida dyuuan naa.
Uruu idi udyuudan naa papoitoru na'iti, unanaka kizi'i naa wuru'u upaoriba aka buuta-
kariwaiz naa u'idiwau nii. Mazan poitorui kaawan na'iti, sariapa taapainao paoribai
ba'iziautapan uruu, na'iki idyuudan ukiwan powaa iti kana'apan. ! Udauna'an naobanai
dyuudan ba'oran papoitoru i'idi'iti. Mazan na'apa koshan iba'iziinuzu, na'iki Tantamik-
itanuzu kakiba'azonna'o ida'an, na'iki idyuudan uruu kana'apan koshan. 12 Udyuuda
koshan ba'oran papoitoru 'idi'iti. Mazan iba'izian uruu, aonaa masakauda'u mani, izai
umada iba'izin-daun kida. Paba'izian dauna'an uruu, tkabootankan naazu zakapu dawun
ii. 13 Udauna'an kapaoriba'o kian. ‘Na'apam nii dsha'apatinan aizii? Odyuudan nii aizii
1'idi'iti ddani, wuru'u dmarainpaniaz manawun. Oaitapa aona'o nii pa'an tkashadapan
uruu.” Uruu idi udyuudan paudani. 1 Aizii itukapan naa kapaoriba'o dani wa'atin sariapa
ikian pa'atiaaka kida. ‘Aizii wa'ati'i naa kapaoriba'o dani diina'iki'i. Aushaa, wazowii
pa'i uruu wazaamata kizi wuru'u u'idiwau nii kida'oraz aimaakan.” 15> Uruu idi sariapa
izaamatan uruu, na'iki ina'akan naaz zakapu dawun iti. Na'ia'a naa izowianuzu.

“Aizii mani,” Jesus kian pidannao ati. “Na'apam ni'i naa uaitapan kapaoriba'o
sha'apatan wuru'u taapainaouz upaoriba? 16 Uwa'atin nii 'ida'ati, na'iki uzowian nii
idyaun kaiman-daun. Udauna'an uzaamatan nii ba'orainao taapa'o ni'i naa zakapu na'iki
upaoriba kida.”

Aizii pidannao abatan idi wuru'u una'apanuz sariapa ikian, “Kandii nii? Aonaa turuu
aimaakan sha'apata-kao na'apa.”

17Uruu idi Jesus awunuupan i'ati, na'iki ukian, “Kaikapa sha'atii tawuru'u Tominkaru
paradan saadinpa'o kianuz.

‘Wuru'u kuba tomapauzonao kabaun kashadaniaz,

madiwautapa-ka'oraz itukapan,
uru'u naa mishi'oraiman umanawunu'o kuba

ipai ba'oran kubanao ai.’
Kanom dau'ana'o uzauda-kidan wuru'u Tominkaru paradanuz na'apa? 18 Pidan
kaboina'o di'oraz kuba paawa ati, baiainpa'o nii tuukii. Na'iki uruu kuba waotan dono
na'ia'oram pidan paawa ati, ipai'o nii u'ido'okan.”

Tax kawinipinaapa-kao daua'o
(Matthew 22:15-22; Mark 12:13-17)

19 Tuukii tiichaapauzonao Moses kakinaori dau'u, na'iki faadaanao zowaunaanao,
to'oran Jesus ati. Tuukia'o padamata Taipan pazaamata-kidan uruu na'ii pakakuwaatin
kizi ii. Usha'apanum kau'an faitapa padaua'o wuru'u ukadakotinanuz di'itinapa-kinai
kuwai ida'an. Mazan tuukii itarian pidannao ai. 20 Mazan upu'u idorotan pazaamata-
kida-kinaa nii Jesus. Taipan pazaamatan uruu, udauna'an faipan papataka'uta-kidanuz
tuubaru'o naobanai ati, wuru'u Rome iki'oraz uwa'atin. Uruu idi kawinipinaatan naa
pidannao makoinao nii Jesus kakuwaatin kizi iti, na'apa abata'azoinao kawan ukuwaa.
Uruu idi masakauda'u'o nii Tabatan uparadan dikauda sha'apa'oram aimaakan dau'an,
uru'o ni'i naa tkowaadankanuz. 2! Aizii wuru'u pidannao dyuuda-kariwainaouz, kian
naa Jesus ati, “Tiichaa, waaitapa mishi'o kaiwuru'u puparadan kidaz na'iki pukuwaa
kidaz, na'iki sakitapa'o wuru'u putominapa-kidanuz pidannao. Aonaa pudi'itapan

sha'apa'oram pidan, kaimanan, oo umanawunun. Mazan mishi pa'an putominapa-kidan
pidannao na'apa Tominkaru aipan kawana'ati. 22 Na'apa dii pukian waunao Jewnao taan
dau'an tax puraatannaa tuubaru'o naobanai Rome ia'o ati? Wadikintapan Tominkaru
di'iki'o kakinaorii wuru'u, oo aonaa?”

23 Mazan Jesus aitapa itiwa'azon karikaonan pazaamatan uruu na'apa kida'o ida'an.
Uruu idi ukian 'ati. 24 “Aushaa unana'iki mooko wizi'i'o puraata.” Ttaan dauna'an
puraata ukian naa koshan T'ati, “Kanom awun baara, na'iki kanom uu utukapan
saadinpan puraata baara'a?”

“Rome ia'o naobanai,” ikian.

25 Uruu idi Jesus kian T'ati, “Ukau'an utaa Rome ia'o naobanai ati wuru'u u'idiwau
kidaz. Na'iki utaa Tominkaru ati wuru'u Tominkaru idiwau kidaz,” ukian. 26 Aizii wuru'u
Jesus dako'atinuz parada-karu, iriba'o pidannao kanaapua'o. Mazan wuru'u pidannao

kaakapa'azoinaowuz Jesus, aonaa bauda'apa iikodan pazaamata-kinaa nii uruu. Mazan
mashaa abatapan, na'iki tuukii idi'itinpan wuru dau'a'a udako'atinuz paparadan na'apa.

Mishi'o nii mani kakupa-karu mawaka-karu dauna'an?
(Matthew 22:23-33; Mark 12:18-27)

27 Kaina'a pabi'i kida Sadduceenao,” aona'oraz imishidan kadishita-kida-kao nii
pidannao pamawaka-kizi iki diina'iti'i. Tnao wa'atin Jesus ida'ati, na'iki ipishaanuzu
kaikapa'a. 28 “Tiichaa, kaikapa sha'atii tawuru'u kakinaorii Moses saadauzonii kianuz
wa'ati. ‘Na'apainim daonaiora mawakan dono, uwa'akan paudaiaro aonaa zii pu'u

okaudanin, marii u'inawuzu mazidan otuma. Aizii kiwiini'o idani daonaiora, taa-karu
nii mawaka'o dani nii,” kii tawuru'u parada-karu kiauzonuz. 2°Kaina'a 7 inawuzuinao.

Kiwiin ftuuniz mazidan, mazan aonaa zii pu'u udaiaro kaudanin umawakan naa. 30 Uruu
idi u'inawuzu udawu'iti'o zaamatan na'iki umazidan pa'inawuzu daiaro-daun tuma,
mazan na'apa koshan umawakan. 3! Udauna'an ba'oran u'inawuzu mazidan otuma,
mazan na'apa koshan umawakan aonaa zii okaudanin pu'u, ba'oran mazidan otuma
na'apa koshan umawakan, udauna'an ba'oran, atii ipai u'inawuzunao mazidan otuma,
mazan ipai daunuuda'u imawakan, na'iki aonaa bauda'apa inao wa'aka'o nii paudani
otuma. 32 Atii ba'oran dono, omawakan naa kapam wuru'u idaiaro daunuz. 33 Aizii
pidannao kadishita-kida-kao dono pamawaka-kizi iki. Na'ia'oram nii daiaroitapa oroo?
Usha'apanum kau'an ipai 7 daonaioranao mazidan otuma,” ikian.

34 Jesus dako'atin idyaun, ukian, “Daonaioranao na'iki zunnao wuru'u mashaapainao
kidaz imi'i baara an, mazida'o nii pa'an idyaun. 35 Mazan aizii wuru'u daonaioranao
na'iki zunnao Tominkaru widauniinaouz, na'iki ukadishita-kidan ni'oraz pamawaka-
kizi iki, aona'o nii pa'an tkaudaiarun oo imazidan. 3¢ Usha'apanum kau'an na'a-
pa'o ni'i naa idyaun angelnao kawan. Aona'o ni'i naa powa'a imawakauzon. Ipai
idyaun Tominkaru dainaou'u naa pa'idiwaru. Usha'apanum kau'an ukadishita-kidan idi
idyaun pamawaka-kizi iki. 37 Moses kuwaa tukapa-kida kaimanaiman mishi'o wuru'u
mawakainao kadishita-kida-kaoaz pamawaka-kizi iki. Na'apa watukapan usaadinpan
Moses dau'an, ukowaadanuz udaru'o tikazi pu'ukapan kaiwada-karu kadunaa ida'a,
mazan aonaa bauda'apa uanaba ka'awan. Uruu ida'a watukapan na'apam Moses
dakotan Tominkaru, Abraham, Isaac na'iki Jacob Tominkarun nii. 38 Wuru'u Tominkaruz
kakupainao Tominkarun, aonaa mawakainao Tominkarun mani, uruu idi Tominkaru
tukapan pidannao kakupainao pa'idiwaru,” ukian i'ati.

39 Uruu idi pabi'i kida tiichaapauzonao Moses kakinaori dau'u kian Jesus ati.
“Kaimana'o na'iki sakitapa'o kaiwuru'u pudako'atinuz iparadan Tiichaa,” kian u'ati.
40 Uruu dauna'an aona'a naa powa'a Sadduceenao pishaan uruu, usha'apanum kau'an
itaria'akan naa udako'atin ai paparadan koshan.

Kanom kaduz wuru'u
Christ kii-kizaiz
(Matthew 22:41-46; Mark 12:35-37)

*
20:27 Sadducee: Putukapa kaarita tokon ii, Parada-karu Masha'apannaada-kinao di'ii.

41Jesus kian wunao ati'i tiichaapauzonaouz Moses kakinaori dau'u, “Na'apa dii mooko
wuru'u Christ,T dakota-kaoaz David Takaan-daun nii? 42-43 David kian pu'u pasaadanii
kaarita Psalms ida'a, ‘Naobanai Tominkaru kian 6Naobanaa ati, pusakanata ddiwa'ora
antanapu, atii Swaranuitapa-kidan putarubanao pu'ati.’ %

44Udauna'an Jesus kian koshan 1'ati, “David dakotan pu'u uruu panaobanaa nii, na'apa
di'i naa mooko wuru'u udaniitanuz uruu?”

Jesus aipan zaudinapa-karu tiichaapauzonao ai Moses kakinaori

(Matthew 23:1-36; Mark 12:38-40)

45Ipai pidannao abatapan pu'u, Jesus kian patominapa-kidaniinao ati. 46 “Uzaudinapa
pa'i wunao aia'a tiichaapauzonao Moses kakinaori dau'u. Tnaudapa pachi'ika'an-
pan dawuu za'aba'i kida'o kamicha daara an. Na'iki tuukia'oraz faipan pataapa-kao
umanawun kida'o pidannao nii, pidannao iribainapa kizi ii aka. Aonaa uda'ana'ana'a
wuru'u tkaduz kidaz. Na'iki naudapainaouz pasakanatan umanawun kida'o tabai ida'a,
synagogue kida ii. Na'iki Thaudapa kapam pasakanatan, umanawunuinao taba ida'a
aroapa-kizai ii. 47 Na'iki Tnaudapa payaakaratapan zunnao, mawakainao idaiarunao,
pazaamatan ida'an isha'apauz kida. Na'iki Thaudapa paabata-kidan patoriinpan to-
munu'iki. Tnao Tominkaru pataka'utan nii tuukii manawun.”

21

Zuna taan daua'o puraata sodi
(Mark 12:41-44)

1 Aizii Tominkaru Dapu nazo ii, Jesus awunuutapan, kapuraatan kidainao pidannao
taan puraata taa-karu nii Tominkaru ati. 2 Na'iki utukapa kapam zun mapuraatanu'o,
na'iki mawakaiba'a naa odaiaru, taan na'iki opaidan dya'utam wizi'i sodi kidainao pu-
raata. 3 Sariapa Jesus kian pidannao ati, “Okowaadan nii unao ati, di'oraz zuna'a, dobata
otaan puraata ba'orainao ai. 4 Usha'apanum kau'an ba'orainao taaniaz papuraatan,
kaina'a diri'i'o zii ukawa'akun. Mazan aizii oroo kowas, pamapuraatanun pu'u, otaan
kaiman-daun papuraatan pamashaapa-kinaa sodi'i naa.”

Jesus kowaadan na'apam nii Tominkaru Dapu kaboobi'ii-kao
(Matthew 24:1-2; Mark 13:1-2)

5 Pabi'i kida Jesus tominapa-kidaniinao, kadakotin-kidan konaunam patukapan
Tominkaru Dapu toma-kao. Utoma-kao umanawun kida'o na'iki konaunam kida'o kuba
idi. Na'iki kaina'a kapam konaunam kida'o aimaakan pidannao taanii kida Tominkaru
ati, udapu konaunamada-kinao nii. Jesus kian 'ati. ¢ “Ipai wuru'u konaunam kida'oraz
aimaakan utukapan da'a'a. Mazan kaina'a'o nii bauda'apa kamoo, kaiman-daunu'o nii
ukaboobi'ii-kao, ipai wuru'u kuba kidaz kadishitapa kida'oraz kabaun.”

Kichana'iki-kia'o amazada wa'atin daua'o
(Matthew 24:3-14; Mark 13:3-13)

7 Sariapa Jesus tominapa-kidaniinao kian, “Tiichaa, na'apainim nii wuru'u aimaakan
sha'apanuz kaikapa'a? Kanom ida'ana'o nii waaitapan wuru'u amazada sha'apanuz naa
na'apa?” ikian.

8 Jesus kian T'ati, “Uzaudinapa pa'i aonaa kizi umariida-kao. Kaina'a iriba pidan-
nao dakotinpan dgaru nii. Iwa'atin nii unao ida'ati na'iki ikian nii, ‘Ogaru Christ,
tawuru'u Tominkaru kowaadauzoniaz padyuuda'azon kazannaata'o nii papidanannao.’
Ba'orainao kian nii unao ati. ‘Aizii amazada ikodan naa patokon.” Mazan aonaa pa'i
umako'ona'a idawu'ati. © Na'iki aonaa pa'i utariidina'ana'a uabatan dono wiizainao
mizaataakapan ba'oran wiizai kida tuma, na'iki uabatan dono pidannao kashadaakapan,
ito'orataakapan atii izowiaakapan pa'atiaaka kida. Usha'apanum kau'an ipai'o nii zii

T 20:41 Christ: wuru'u Tominkaru dyuudaniaz papidanannao zannaa nii. Putukapa Christ daua'o kaarita tokon ii.
F 20:42-43 Psalm 110:1

na'apa kida'o sha'apan kiwiin. Mazan aonaa kadimana'o nii mani wuru'u amazada
ikodanuzu patokon uruu dauna'an.”

10 Udauna'an ukian 'ati, “Kaina'a'o nii zii pidannao mizaataakapan ba'oran wiizai ii
kida'o pidannao tuma. 11 Na'iki kaina'a'o nii zii kichana'iki-kia'o imi'i baara nakainan,
na'iki imi'i baara tada'okan nii. Na'iki kaina'a'o nii zii zamazi kaawan, na'iki kaina'a'o nii
zii pabi'inaaka kida'o, kichana'iki-kia'o na'iki zaamainba'o rinai kaawan. Na'iki kaina'a'o
nii zii utukapan aimaakan kichana'iki-kia'o aidinan aokazi iki.

12“Mazan ipai wuru'u aimaakan kida sha'apan ua'ii kaikapa'a, uzaamata-kao nii na'iki
uantamikita-kao nii unaobanaitapan dikin ii 6garu. Panaadon pabi'i kida unao na'aka-
kao nii synagogue iti kida, utiwaa-kidapa-kao nii, na'iki ukaboota-kao nii taraa-kizai iti.
Na'iki pabi'i kida unao kadishita-kida-kao nii oo utiwaa-kidapa-kao nii tuubaru kidainao
naobanainao kanaapu'u. Ipai'o nii ubaiaapan dikauda kida'o aimaakan na'apa dgaru
dikin ii.

13“Uruu dono turua'o nii ukowaadan Kaimana'o Kuwai ddau'ana'o. 14 Ukau'an uaitapa
kizi'i naa pa'i, diina'iti'i upishaa-kao an, aonaa kizi udopiidinan uaitapa'azon idi na'apam
nii udako'atin pidannao paradan. 15> Usha'apanum kau'an dtaan nii uaitapa-kinaa nii
uparadan, uaitapa kizi na'apam nii udako'atin iparadan ipishaan dono unao. Uruu
ida'ana'o nii tkaakinpan, aona'o nii faitapan na'apam nii powa'a pakian u'ati.

16 “Uruu dono udarunao na'iki udaronao, na'iki u'inawuzunao na'iki ba'oran uirib-
annao, na'iki upaonarunao zaamata-kidan nii unao, atii pabi'i kida unao izowii-kidan
nii. 17 Na'iki ipai'o nii pidannao to'ora-kizaitapan unao dgaru dikin ii. 18 Mazan aona'o
nii bauda'apa uwaziwaan uzowaud. 1° Ukau'an ma'ozaka utaapa unyukunuu. Aonaa
utaria'ana'a usha'apata-kao ai. Uruu ida'an mishi'o nii pa'an ukakupan diina'iti'i.

Jesus kowaadan na'apam nii Jerusalem kaboobi'ii-kao
(Matthew 24:15-21; Mark 13:14-19)

20 “Aizii na'apainim pa'i utukapan ana'a naa soldyaanao koraratan Jerusalem. Uruu
ida'an sariaapa'o nii uaitapan Jerusalem kaboobi'ii-kao kamoon kaawan naa wuru'u.
21 Marii kizi pa'i pidannao kawiizi-tinpainao Judea Baara ii aka kidoopan midukuo
iti. Aizii pidannao wuru'u mashaapainaouz donoi ii, marii pa'i ikidoopan. Aizii
wunaou'u mashaapainaouz donoi dawun itinapu kida, aonaa pa'i iwa'ati'ina'a donoi ati.
22 Usha'apanum kau'an Jerusalem sannao pataka'uta-kao kamoon naa wuru'u kaawa'o-
raz. Uruu idi Tominkaru paradan tawuru'u saada-kariwaiz kotua'a naa mishiinan naa
wuru'u. 23 Uruu dono kasha'ora'o nii manawun aimaakan sha'apan zunnao ati wuru'u
kaudaniinaouz patoba ii. Na'iki wunao ati'i biidapainaouz zii idainao. Na'iki uruu kamoo
dono kasha'ora'o nii aimaakan baiaapa-kao di'ora'a amazada baara'a'a. Uruu dono'o
ni'i naa Tominkaru pataka'utan wuru'u pidannaouz. 24 Pabi'i kida pidannao zowii-

kao nii mizaataaka-kinai marii idi. Ba'orainao zaamata-kao nii, na'iki ina'aka-kao nii
poitoruinao nii ba'oran wiizai kida kawana'ati, na'iki tkaudinan nii dadara, mawinipinaa-

daun. Uruu dono Gentilenaou'o ni'i naa kazowautapa na'iki waranuitapa Jerusalem
sannao. Ikazowautapan nii idyaun atii Tominkaru aipan kawana'ati na'apam ukotua'ikin
ikazowautapan na'ii.

Na'apam nii amazada Tominkaru dani wa'atin dono
(Matthew 24:29-35; Mark 13:24-31)

25 “Kaina'a'o nii zii pana'a'o na'iki kichana'iki-kia'o aimaakan tukapa-kao, aona'o
utukapauzo-kao usha'apauzon kamoo ati, kauzu ati na'iki wizinao ati. Ipai pidannao
mashaapainaouz imi'i baara an, tuukia'o nii itarian fabatan dono kichana'iki-kia'o wunu
paran tururuinan, na'iki itukapan nii udaru kida'o wunu paran tominan. 26 Tuukia'o
nii itarian, pidannao dorauta'o nii patarian idi, usha'apanum kau'an faitapa kaina'a'o
nii zii kichana'iki-kii kida'o manawun aimaakan sha'apan da'ana'a imi'i baara an. Na'iki
ipai'o nii amazada nakainan doko i, uruu idi ipai'o nii aimaakan wuru'u doko ii kida'oraz

zikadinan. 27 Uruu dauna'an Daonaiora Aokazi lki'o aidina'akan ni'i naa, uwa'atin
aokazi iki isha'iz bii an, umanawunu'o pama'ozakan na'iki umanawunu'o pakonaunaman

tuma. 28 Aizii utukapan ana'a naa na'apa kida'o aimaakan sha'apan, aonaa utaria'ana'a,
mishi'oraiman ukadishitapa ma'ozaka, na'iki doko iti uawunuutapa. Usha'apanum
kau'an ukazannaata-kao kamoon maonapatan naa wuru'u.”

29 Udauna'an Jesus kowaadan naa T'ati di'itinapa-kinai kuwai. Kaikapa'o wuru'u
ukianuz T'ati: “Aushaa udi'itapa fig kadunaa kida na'iki ba'oran atamun kadunaa kida.
30 Na'apainim utukapan an ukaanaban oo uanaba kida pa'inaadinan, sariapa uaitapan
uruu ida'an wawunu donon maonapatan naa wuru'u. 3! Ukau'an na'apa'o nii kapam
uaitapan wuru'u Tominkaru Naobanai-tinan kamoon maonapatanuz, utukapan ana'a
naa wuru'u aimaakan kida sha'apanuz kaikapa'a. 32 Okowaadan nii u'ati aimaakan
mishi'o, ipai'o nii aimaakan kida sha'apan na'apa, kai'o pidannao mawakan ua'ii ipai.
33 Mishi mainaabatina'o nii ipai daunuuda'u aokazi na'iki imi'i baara, mazan wuru'u
Oparadan kidaz aona'o nii na'apainim umainaabatinan.

Zaudinapa-karu

34 “Uruu idi zaudinpa'a naa umashaapa. Aonaa umashaapa'ana'a utomapan dau'u
karikaonan aroapa-karu na'iki tuzapa-karu. Na'iki aonaa udi'itinpa'ana'a soo usha'a-
paapa'azon dau'ati karikaonan aimaakan u'ati. Panaadon upadaida'anata-kao, na'apa
basakara zaamatan kawan kotu'uz. 35 Usha'apanum kau'an wuru'u aimaakan sha'apa'o
ni'oraz sha'apan nii ipai amazada kawana'ati. 3¢ Uruu idi uzaudinpa'a naa umashaapa.
Na'iki karikaonan pa'i utoriinapa Tominkaru ati, ma'ozaka kizi utaapan unyukunuu,
utukapan dono'o naa aimaakan kida wuru'u sha'apa'o ni'oraz ubii an, na'iki ma'ozaka
kizi kapam unyukunuu ukadishita-kida-kao dono diina'iti'i, Daonaiora Aokazi Iki'o
kanaapu'u.”

37-38 Uruu kia'o wuru'u Jesus tominapa-kidauzonuz pidannao ipai kamoo, Tominkaru
Dapu ii. Na'iki ipai chaapi'iki pidannao makouzon da'i Tominkaru Dapu iti, uruu
fabata'anan naa Jesus kakuwaapatinan. Aizii Jesus, ipai wachuupun da'i umakouzon
Olive Naawa iti, na'iki una'ian nii bauda'apa maruta'o.

22

Jesus zowia'azoo-kao daua'o
(Matthew 26:1-5; Mark 14:1-2; John 11:45-53)

1 Aizii maonapa'a naa Bread Mawiki'ina'o Nikauzo-kao Kamoon kaawan. Uruu
Passover Kamoon kia'oraz udakota-kao. 2 Faadaanao zowaunaanao na'iki tiichaapau-
zonao Moses kakinaori dau'u, tuukii itarian pasha'apatan Jesus pidannao awun za'a.
Uruu idi tkadakotin-kidan na'apam nii pazaamata-kidan Jesus, faipan pazowii-kidanuzu
pidannao daida'an.

Judas kaakapaan Jesus
(Matthew 26:14-16; Mark 14:10-11)

3 Sariapa Satan morotinan Judas, Iscariot kia'oraz udakotapa-kao. Uruu tawuru'u 12
Jesus tominapa-kidaniinao bii iki'oraz. 4 Sariapa Judas makon faadaanao zowaunaanao
di'iti, na'iki kazannaatapauzonao Tominkaru Dapu zowaunaanao di'iti. Na'ia'a naa
Judas kadakotinan ftuma, na'iki ukowaadan naa T'ati na'apam nii pazaamata-kidan
Jesus. > Tuukii tkonaukian, uruu idi ikian Judas ati, “Wakawinipinaatan nii pugaru.”
¢ Kaiman Judas ati puraata taa'azoo-kao pa'ati. Uruu dauna'an uabatapan naa na'itim
nii Jesus makon. Uruu na'ia'o ni'i naa uaipan pazaamata-kidan Jesus, iribainao pidannao
daida'an.

Passover wanyukunuunda
minziiwa-kida-kao
(Matthew 26:17-25; Mark 14:12-21; John 13:21-30)
7 Aizii kaawa'a naa Bread Mawiki'ina'o Nikauzo-kao Kamoon, na'apain kapam kazni-
zonao zowiauzo-kao Passover wanyukunuunaa nii. 8 Uruu idi Jesus dyuudan Peter na'iki
John. Ukian T'ati, “Unao pa'i minziiwa-kida Passover wanyukunuunaa wanikan nii.”

9 “Na'iam nii puaipan waminziiwa-kidanuzu?” ikian Jesus ati.

10 Jesus kian 1'ati, “Umako donoi iti. Aizii ukaawan an na'iti, daonaiora kapowanka'o
wunu moto zo'an ikodapan nii unao. Uda'an uruu padawu'ati, na'iki umorota udawu'ati
kabaun nazo iti. 1! Na'iki ukii kadapu'o ati na'ii. ‘Tiichaa pishaa-kidan na'iam
dii kabaun nazoo wuru'u aroapa-kizaiz unika kizi ni'oraz Passover wanyukunuunaa
baokopa patominapa-kidaniinao tuma?’ 12 Sariaapa'o nii kadapu'o tukapa-kidan u'ati
udaru'o kabaun nazoo doko ia'o kapam, na'iki ipai'ora'a naa uminziiwa-kida-kao aroapa-
kizai nii. Ukau'an na'ii usaabaa ipai wanyukunui,” Jesus kian 'ati. 13 Udauna'an
imako'okan naa donoi iti. Tkaawan na'iti na'apa mishi ipai aimaakan sha'apan Jesus
paradan kawana'ati. Uruu idi na'ia'a naa iminziiwa-kidan Passover wanyukunuunaa.

Ubaukapan naa Jesus aroopan Passover Kamoon dono
(Matthew 26:26-30; Mark 14:22-26; 1 Corinthians 11:23-25)

14 Aizii kamoo tipitan dauna'an, Jesus na'iki 12 utominapa-kidaniinao sakanatan naa
baokopa miisa™ ida'a. 15 Na'ia'a naa Jesus kian 'ati, “Tuukia'o &nika'azon unao tuma
wuru'u di'oraz Passover wanyukunuunaa 6zowii-kao ua'ii. 16 Usha'apanum kau'an
aona'o nii powa'a 6nikauzon unao tumazu, atii diina'iti zii'i, Tominkaru tukapa-kidan
dono'o naa panaobanai-tinan ipai pidannao ati, na'iki uipaian ana'a naa pasha'apatan
ipai wuru'u pasha'apata'azoonii kidaz.”

17 Udauna'an uzaamatan koopo kawazo'o wine idi, na'iki utoriinapa-kidanuz
Tominkaru ati. Udauna'an utaan, na'iki udobata-kidan naa wine wuru'u koopo zo'a'oraz
ipai wunao kawana'ati'i 12 utominapa-kidaniinaouz. Na'iki ukian i'ati, “Marii ipai
unao tuzan di'oraz wine. 18 Aizii 6garu, aona'o ni'i naa powa'a dtuzan wuru'u di'oraz

wine, toma-kariwaiz Passover riwunnaa nii, atii diina'iti'o nii zii koshan 6tuzan wine,
Tominkaru tukapa-kidan dono'o naa panaobanai-tinan ipai pidannao ati.”

19 Udauna'an uzaamatan naa bread, na'iki utoriinapa-kidanuz Tominkaru ati. Udau-
na'an udushowan naa bread na'iki utaan naazu patominapa-kidaniinao kawana'ati kida.
Na'iki ukian f'ati, “Aizii di'i Gnanaa wuru'u, dtaaniaz unao dikin ii. Marii kizi pa'i
karikaonan unikan bread kaikapa'a, unyukunuitapa-kinaa nii dgaru.”

20 Paaroopan dauna'an uzaamatan koshan wuru'u koopoz, paida'o wine idi, na'iki
udobata-kidan naa ikawana'atiz. Ukian i'ati, “Di'oraz wine koopo ida'a'oraz kainaabata'o
mishi'o nii Tominkaru sha'apatan pa'ina'o pasha'apata'azooniaz unao atit dizain ida'an,
umishiinan nii dizain shootan ida'an unao ati.” 2! Jesus kian, “Mazan wuru'u pidan
zaamata-kida'o ni'oraz 6garu 6min-aroopan, kaina'a uruu kaida'a'a. 22 Mazan mishi,
Daonaiora Aokazi Iki'o mawakan nii kaikapa'a, na'apa Tominkaru aipan kawana'ati.
Mazan kasha'ora'o nii manawun pidan baiaapan uzaamata-kidan dikin ii uruu.”
23 Sariapa Jesus tominapa-kidaniinao paradan pa'atiaaka kida. Taitapa'azon na'ia'oram
pidan pabi'i wuru'u zaamata-kida'o ni'oraz uruu.

Jesus kadakotinan naobanai-tinapa-karu dau'u

24 Uruu dauna'an, Jesus tominapa-kidaniinao kashadaakapan naa pa'atiaaka kida.
Usha'apanum kau'an ipai idyaun Taipinan tuubaru'o pidan nii pamin-kaudinannao ai.
25 Uruu idi Jesus kian T'ati, “Aizii kingnao wuru'u kazowautapainaouz ipai pidannao,
ipai amazada kawana'ati, ma'ozaka tkazowautapan wuru'u pidannaouz. Na'iki wuru'u
naobanai-tinpainao kidaz pidannao, tuukii faipan pidannao dakotan paugaru kamarain-
panu'o naobanai nii. 26 Mazan unao, aonaa una'apa'ana'a inao kawan. Mishi'oraiman,
na'ia'oram pidan unao bii'i, tuubaru'o utaapinpan, marii utaapinan pidan waranuitapa-
kidina'o kawan. Na'ia'oram pidan naobanai-tinpa'o, marii utaapinan poitorui kawan.
27Kanom kaina'a tuubaru'o nii pidan? Wuru'u sakanatapa'oraz, zaudapa'oraz aimaakan
sha'apata-kao pa'ati? Oo wuru'u kaudina'oraz u'ati? Mishi tuubaru'o pidan wuru'u

22:14 miisa: English ida'an, table. T 22:20 Tominkaru sha'apatan pa'ina'o pasha'apata'azooniaz unao ati:
uruu dakota-kao Pa'ina'o Covenant. Putukapa kaarita tokon ii, Parada-karu Masha'apannaada-kinao di'ii, ‘covenant’
waranu'u.

sakanatapauzoz. Mazan dgaru kian aonaa una'apan. Usha'apanum kau'an dgaru na'apa
poitorui kawan dmashaapan, Gkaudinan unao bii'i. 28 Atii di'i aonaa uwa'akan dgaru
Obaiatan pu'u kasha'ora kida'o aimaakan. 2° Mazan dzaamatan unao kazowautapa'o
nii pidannao diina'iti'i. Na'apa 6daru zaamatan kawan dgaru kazowautapa'o nii ipai
papidanannao. 30 Uaroopan nii na'iki utuzan nii tuma dnaobanai-tinapa-kizi ii. Na'iki
usakanatan nii umanawunu'o tabai kida ida'a. Na'iki na'ia'o ni'i naa unao kazowautapan
ipai daunuuda'u Israel takaan-daunnao,¥ wuru'u 12 udainao di'iki'oraz naa firibainan.”

Jesus kowaadan Peter ati, utaapa-kidan nii paaitapan paugaru
(Matthew 26:31-35; Mark 14:27-31; John 13:36-38)

31 Jesus kian koshan, “Simon, puabata dparadan. Satan pishaani'i naa Tominkaru
unao dau'an, ukau'an utiwaa-kidapan nii unao, na'apa pidan manaruan kawan zaishi
padyukuo ai. 32 Mazan Gtoriinapani'i naa pugaru ati Simon, punyukunuu ma'ozaka kizi,
aonaa kizi pumuudan pumishidapan 6garu. Na'iki puma'ozakada'a naa pa'i ba'oran
mishidainao nyukunuu, pupadantan dono &'ida'ati.”

33 Sariapa Peter kian u'ati, “Naobanai, dgaru, turuu 6taraa-kidinan na'iki mawakan
putuma.”

34 Jesus kian u'ati, “Peter, aizii wuru wamarutan ida'a, kuruku ka'aranpan ua'ii,
pumariidinan nii idikinau 6dau'an. ‘Aonaa Gaitapan uruu,” pukian nii ddau'an pidannao
ati.”

Jesus kakinaowan
patominapa-kidaniinao
35Jesus kian 12 patominapa-kidaniinao ati, “Tawuru dono'o, dyuudauzonuz umakon
mapuraatan-daun, masaakon-daun, na'iki aonaa una'akan ba'oran udazkidi kida. Kanom
ba'oran tuukia'o uaipan uruu dono?”
“Aonaa kanom,” ikian.
36 Uruu idi Jesus kian 1'ati, “Mazan aizii kanom kaina'a'o upuraatan, na'iki usaakon,

marii una'akanuzu. Aizii kanom aona'o mizaataaka-kinai marii nii u'ida'a, marii
usellian pachaakitan patorii-kinaa nii pamarian nii. 37 Usha'apanum kau'an, saada-

kariwaiz Tominkaru paradan wuru'u ddaua'oraz mishiinan ni'i naa wuru'u,” ukian 1'ati.
“ “Uzowii-kao nii na'apa pidannao sha'apaapainao kawan oia'o.” Aizi'o ni'i naa pa'an
wuru'u saada-kariwaiz Tominkaru paradan, ddaua'oraz mishii-kao,” Jesus kian.

38 Sariapa Jesus poitorunao kian, “Wanaobanaa, putukapa di'i kaina'a dya'utam
mizaataaka-kinai marii wa'ida'a.”

“Turua'o nii wuru'u,” Jesus kian 'ati.

Jesus toriinpa'anan

Olive Naawa iti
(Matthew 26:36-46; Mark 14:32-42)

39 Jesus makon naa Olive Naawa iti patominapa-kidaniinao tuma. Ukaduz umako'an-
pauzon na'iti. 40 Aizii tkaawan na'iti, Jesus kian i'ati, “Utoriinapa pa'i aonaa kizi
ukaakinpan unyukunuu tiwaa-kidapa-kao an.”

41 Udauna'an umako'okan naa 1'ai, na'apa mani umunapon pidan ka'iitan kawana'ati
kabootan kuba. Na'ia'a naa Jesus kodoru'ukan na'iki utoriinpan naa. 42 Ukian kaikapa'a:
“Odaru, punyukunuu na'apan an, puzikada shoman &'ai wuru'u kaziwa'oraz aimaakan
baiaapa-kida'azoo-kao &'ati. Mazan aonaa Gaipan kawana'ati mani, soo puaipan
kawana'ati pa'an.” 43 Sariapa angel aokazi iki'o kaawan Jesus ida'ati, uma'ozakada'anan
unyukunuu. 44 Tuukii Jesus dopian panyukunuu ii, na'iki kaziwa utaapan unyukunuu.
Uruu idi tuukii utoriinpan padaru ati. Atii umashikan sabian na'apa izai kawan.

45 Uipaian dauna'an patoriinpan, uru'u naa umakon patominapa-kidaniinao di'iti.
Uikoda idyaun ipai ida'awun, panyukunuu kasha'oran idi. 46 Ukian 1'ati, “Kandii nii

F 22:30 Israel takaan-daunnao: inao dau'ati'o Jewnao kii-karu kapam.

uda'awupan? Upokoda, na'iki utoriinapa mishi'oraiman, aonaa kizi ukaakinpan utiwaa-
kidapa-kao an,” ukian 1'ati.

Jesus zaamata-kao daua'o
(Matthew 26:47-56; Mark 14:43-50; John 18:3-11)

47 Jesus kadakotinan pu'u zii patominapa-kidaniinao ati, uru'u naa pidannao wa'atin
kasaba'u, kasaba'uan Judas dawu'ati. Uruu 12, Jesus tominapa-kidaniinao bii iki'o. Aizii
ikaawan, sariapa Judas kissitan Jesus. 48 Mazan Jesus kian u'ati, “Judas, pukissitan ida'an
pukaakapaan Daonaiora Aokazi Iki'o?”

49 Aizii Jesus tominapa-kidaniinao tukapan idi wuru'u aimaakan sha'apanuz na'apa,
sariapa ikian, “Wanaobanaa, turua'a naa wakaiwaan wamarian aizii?” 50 Upu'a'a naa
mazan bauda'apa pidan Jesus tominapa-kidaniinao bii iki'o, so'ota'akan naa marii
za'aba'i, na'iki usa'ukan Umanawunu'o Faadaa poitoru tain.

51 Mazan Jesus kian T'ati, “Turua'a naa!” Udauna'an upishata'akan naa pidan tain
na'iki kaiman usaaba'akan powaa itiz.

52Udauna'an Jesus kian naa faadaanao zowaunaanao ati, na'iki kazannaatapauzonao
Tominkaru Dapu zowaunaanao ati, na'iki kazowautapauzonao Jewnao ati, “Kaikapa
uwa'atin ¢'ida'ati'i, una'akan marii na'iki chipirari za'aba'i kida, zaamata'ana'o kawan
zowii-miki pidan? >3 Ipai kamoo sha'atii 6tominapa-kidan pidannao Tominkaru Dapu ii,
upu'uaonaa uzaamatan dgaru na'ii. Mazan mishi aizii wuru wamarutan ida'a dkashaapa-
kao na'iki 6taa-kao unao ka'u iti. Usha'apanum kau'an aizi'i naa Satan ma'ozakatinpan
kamoon kaawan.”

Peter mariidinan daua'o
(Matthew 26:57-58, 69-75; Mark 14:53-54, 66-72; John 18:12-18, 25-27)

54Udauna'an izaamata'akan naa Jesus, na'iki ina'akan naaz umanawunu'o faadaa dapu
iti. Peter na'iti kapam umakon idawu'ati, mazan munapo uwa'akinpaanan 'ai. 55> Uruu
idi na'ia'a naa tikazi pu'ukada-kao panibazoo ii. Na'iki na'ia'a naa pidannao sakanatapan
awauta tikazi dazaba an. Peter na'ii kapam usakanatapan ibii ii. 5¢ Udauna'an
poitoruiaba tukapankan naa uruu, tikazi maodapan pu'u. Uruu idi sariapa oawunuupan
uawun baara iti, na'iki okian, “Di'oraz daonaiora'a, uminauda'uitapauzonii kapam
Jesus.”

57 Mazan sariapa Peter mariidinan, na'iki ukian o'ati, “Aonaa Gaitapauzon uruu.”

58 Masakauda'u uruu dauna'an, daonaiora tukapankan naa kapam Peter. “Pugaru
uminauda'u kaduz kapam,” ukian.

Mazan Peter kian u'ati, “Aonaa dgaru mani.”

59 Atii tomunu'iki zaa uruu dauna'an, ba'oran daonaiora paradan ma'ozaka Peter
dau'an. “Mishi'o wuru'u Jesus minauda'u kaduz arawu'u, na'iki uruu Galilee Baara san
kapam, aonaa umainaabanan,” ukian pidannao ati.

60 Mazan Peter kian koshan u'ati, “Aonaa Oaitapan kanom daua'o kaiwuru'u
pukadakotinanuz.” Aonaa zii Peter ipaian pakadakotinan, uru'u naa kuruku ka'aranpan.
61 Upu'a'a naa Jesus tanawatinan, na'iki sariapa uawunuupan Peter di'iti. Uruu idi
sariapa Peter nyukunuua'akan uparadan, tawuru'u ukianuz, “Aizii wuru marutan ida'a
pumariidinan nii idikinau ddau'an kuruku ka'aranpan ua'ii. ‘Aonaa daitapan uruu,’
pukian nii ddau'an.” 2 Uruu idi sariapa Peter koditan pidannao bii iki, na'iki umakon
paniba itinapu. Na'ia'a naa uzaadan tuukii, tuukii.

Jesus banikiita-kao
na'iki uba'izii-kao
(Matthew 26:67-68; Mark 14:65)

63 Aizii pidannao wuru'u watchmantapainao kidaz Jesus, ibanikiitan naa uruu. Udau-
na'an itiniautapan na'iki ita'iautapan naa uruu. ¢4 Udauna'an ishibatan na'iki ido'otan
naa uawun baara kamicha idi, na'iki tkian u'ati, “Aushaa, pukowaada wa'ati na'ia'oram
pidan wuru'u tinika'oraz pugaru?” ¢5 Na'iki dikauda kida manawun imanamiki u'ati.

Jesus na'aka-kao Jewnao kootowapa-kizi iti
(Matthew 26:59-66; Mark 14:55-64; John 18:19-24)

66 Atii wakanadan. Aizii uruu chaapi'iki, chaapi'ikiiman uru'u naa kazowautapainao
Jewnao, na'iki faadaanao zowaunaanao, na'iki tiichaapauzonao Moses kakinaori dau'u,
ipai Tnao baokopatinan. Udauna'an idapada-kidan naa Jesus pakootowapa-kizi iti.
67 Na'ia'a naa ikian u'ati, “Aizii pukowaada'a naa wa'ati mishi'o wuru'u pugaru Christ?”$

Mazan Jesus kian 1'ati, “Okowaadan an u'ati, aona'o nii umishidan 6paradan. 68 Na'iki
dpishaan an unao, aona'o nii udako'atin dparadan. ¢® Mazan kadimana'o ni'i naa pa'an
Daonaiora Aokazi Iki'o sakanatan Tominkaru ma'ozaka'o diwa'ora antanapu.”

70 Uruu idi ipai inao kian u'ati, “Ukau'an mishi'o wuru'u pugaru Tominkaru Dani?”

“Una'apan sha'atii kaiwuru'u upishaanuz 6garu na'apa,” ukian 1'ati.

71 Udako'atin idi fparadan na'apa, sariapa ikian, “Kandii nii waaipan zii dikauda'o
aimaakan kowaada-kao udau'u, waabatan pu'u kaimanaiman udako iki na'apam ukian
padau'an.”

23

Pilate pishaan daua'o Jesus
(Matthew 27:1-2, 11-14; Mark 15:1-5; John 18:28-38)
1Uruu idi ipai pidannao, wuru'u abatapainao kidaz na'ii kadishia'akan. Udauna'an
ina'akan naa Jesus Pilate di'iti. Atii Tkaawa-kidan na'itizu. 2Na'ia'a naa tkaakapaan Jesus
Pilate ati. “Aushaa puabata wakuwaa di'oraz pidan dau'ana'a, waabatan ukakinaopan
pidannao pana'iti karikaonan. Na'iki aonaa uaipan ikawinipinaatan tax Rome ia'o
naobanai ati. Na'iki tuukii udakotinpan Christ nii. Na'iki udakotinpan king nii Jewnao

ati,” ikian Pilate ati.
3Udauna'an Pilate pishaan naa Jesus, “Mishi pugaru wuru'u king ni'oraz Jewnao ati?”

“Una'apan sha'atii kaiwuru'u puna'apanuz,” Jesus kian u'ati.

4Udauna'an Pilate kian naa faadaanao zowaunaanao ati, na'iki ipai kasaba'ukinpainao
pidannao ati, “Aonaa kanom &ikodan dikauda'o nii aimaakan usha'apatan. Uruu idi
aonaa kanom dikin ii usha'apata-kao.”

5 Mazan ma'ozaka pidannao dako'atin uparadan, na'iki ikian u'ati, “Aizii ipai'i naa
ukakinaowan pidannao, wuru'u kawiizi-tinpainao kidaz wawiizi Judea Baara an. Uruu
idi tuukia'a naa pidannao kashadaakapan, na'iki aona'a naa powa'a imishidan oo
isha'apatina'azon wuru kawana'ati'o Rome iki'o naobanai kakinaori kidaz. Galilee
Baara iki'o wuru'u usakadanuz pakakinaopan pidannao, atii di'i, aizii kaawa'a naa uruu
da'ati'i,” ikian Pilate ati.

Herod pishaan daua'o Jesus
¢ Pilate abatan idi na'apan, sariapa ukian i'ati, “Kanom san uruu, Galilee Baara san?”
7 Aizii uaitapan idi Jesus wa'atin Herod kazowautapanii wiizai di'iki, sariapa udyuudan
una'aka-kao Herod di'iti. Usha'apanum kau'an uruu dono, na'ia'o Herod Jerusalem ii.
Uruu dauna'an ina'akan naa Jesus Herod di'iti.  Tuukii Herod konaukii-kidan patukapan
Jesus, usha'apanum kau'an kotua'iki'ora'a naa uabatautan Jesus dau'an. Na'iki tuukia'o
utukapa'azon aimaakan wuru'u pabi'inaaka kida'oraz Jesus sha'apaapauzon. 2 Uruu idi,
iriba sodi kida upishaan Jesus, mazan aonaa bauda'apa udako'atin uparadan. 1° Mazan
upu'a'a naa faadaanao zowaunaanao, na'iki tiichaapauzonao Moses kakinaori dau'u
maonapadinan Herod dazaba ati, na'iki tkowaada iriba dikauda kida'o aimaakan u'ati,
esus dau'an. auna'an Herod na'iki baokopa pasoldyaannao tuma, imakinaotan
dau' 11 ud 'an Herod na'iki baok ldy. t kinaot

na'iki ibanikiitan naa Jesus kakiba'azonnaa kida'o ida'an. Udauna'an kaiwada-kidan naa
u'ati naobanainao kamichan kaduz. Uruu dauna'an Herod dyuudan naa koshan uruu
powaa iti Pilate di'iti. 12 Uruu kamoo dono Herod na'iki Pilate kaimanaakan. Uruu ua'ii

aonaa tkaimanaakauzon.

§ 22:67 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii.



LUKE 23:13 157 LUKE 23:33

Pidannao aipan Jesus zowii-kao
(Matthew 27:15-26; Mark 15:6-15; John 18:39—19:16)

13 Udauna'an Pilate dapadan naa faadaanao zowaunaanao, na'iki naobanai-tinpainao
kida pidannao, na'iki ba'oran pidannao kida. 14 Aizii ibaokopatinan dauna'an, uru'u
naa ukian 'ati, “Unao zaamatanii, na'iki ukaawa-kidanii wuru'u di'oraz daonaiora'a.
Na'iki ipai unao ukowaadan &'ati, ukakinaopan pidannao pana'iti. Na'iki ipai'i naa
amazada kawana'ati pidannao to'oran naobanai Rome iki'o ati. Aizii di'i utukapa
na'apam Skootowapa-kidanuz, unao abatapan pu'u. Mazan aonaa dikodan dikauda'o nii
aimaakan usha'apatan, unao kowaadan kawan &'ati. 15 Aizii Herod na'apa kapam, aonaa
kanom uikodan dikauda'o nii usha'apatan. Uruu idi'o wuru'u udyuudanuz uruu powaa
ati da'ati'i. Aonaa kanom dikauda'o nii wuru daonaiora sha'apatanu'u. Ukau'an aonaa
kanom dikin ii uzowii-kao. 16 Uruu idi dba'izii-kidan nii karikaonan uruu, udauna'an
marina'a naa umuuda-kao.” 17 [Passover Kamoon dono, karikaonan da'i Pilate kodita-
kidauzon 1'ati bauda'apa pidan, taraa-kizai iki.]*

18 Mazan pidannao kadakoinan u'ati aonaa masakauda'u mani. “Marii uzowii-kao,
pukodita-kida pa'an Barabbas wa'ati,” tkiainan u'ati. ° Aizii Barabbas, wuru'u utaratapa-
kaoaz, uzauda-kao idi'o utoman to'orataaka-karu pidannao ati, ito'ora-kinaa nii Rome
iki'o naobanainao ati, wuru'u Jerusalem iainao kidaz. Uruu dono bauda'apa pidan zowii-

kao. Uruu idi Barabbas zauda-kao udikin ii.
20 Tuukii padamata Pilate tiwaan pakodita-kidan Jesus, uruu idi na'apa koshan ukian

'ati kiwiini'o kawan. 2! Mazan ma'ozaka ikadakoinan u'ati. “Marii utauka-kao cross
di'iti! Marii utauka-kao cross di'iti!” ikiainan u'ati.

22 Upu'u Pilate tiwaan paparadan i'ati. Uruu idikinautan naa uparadan na'apa
f'ati. “Kanom mooko dikauda'o nii usha'apata? Aonaa kanom &ikodan dikauda'o nii
usha'apatan. Ukau'an aonaa kanom dikin ii uzowii-kao. Uruu idi dba'izii-kidan nii
karikaonan uruu na'iki udauna'an marina'a naa umuuda-kao,” ukian pidannao ati.

23 Mazan powa'a zii tkadakoinan u'ati diiwa'o ida'an. “Marii utauka-kao cross di'iti,”
ikiainan u'ati. Tkadakoinan u'ati, atii idikintan uruu. 24 Uruu idi na'apa'a naa Pilate
dyuudan Jesus sha'apata-kao, pidannao aipan kawana'ati. 2> Na'iki ukodita-kidan naa
i'ati pidan wuru'u zauda-kariwaiz umizaataakapa-kidan pidannao, na'iki uzowian pidan.
Udauna'an utaa'akan naa Jesus pidannao ka'u iti, marii kizi'i naa isha'apatan uruu
Jewnao aipan kawana'ati.

Jesus tauka-kao cross di'iti
(Matthew 27:32-44; Mark 15:21-32; John 19:17-27)

26 Udauna'an soldyaanao na'aka'akan naa Jesus. Aizii imakopa-kizi an iikodan pidan
kaawa'aka'o zii Jerusalem ati. Simon kia'o u'uu, Cyrene san wuru'u pidanaz. Sariapa
soldyaanao zaamatan Simon na'iki idyuudan naa uwaodatan Jesus dawu'ati wuru'u
cross ni'oraz atamun tu'uz. 27 Na'iki iriba, iriba pidannao makon tazatappan Jesus
dawu'ati. Aizii zunnao na'ii kapam ibii ii, tuukii imuraan Jesus. 28 Mazan Jesus kian
'ati, “Zunnao, Jerusalem sanaabanao, aonaa uzaada'ana'a ddau'an. Mishi'oraiman
uzaada pa'an unao dau'an, na'iki udainao dau'an. 2° Usha'apanum kau'an kaina'a'o nii
kamoo kaawan, uruu dono pidannao kian nii. ‘Konaukia'o nii pa'an zunnao aona'oraz
na'apainim kaudaniizon, aona'oraz ibiida-kidauzon koraidaonaa.’ 30 Uruu dono tuukia'o
nii pidannao aipan midukuonao dikitan paugaru, na'iki tuukia'o nii faipan naawazi
dizan paugaru. 3! Aizii di'i wuru'u utukapaniaz dikauda'o aimaakan sha'apata-kao &'ati
kaikapa'a, aonaa kanom dikin ia'o mani, aitaniimana'o nii manawun dikauda'o aimaakan
baiaapa-kida-kao Jerusalem sannao ati, isha'apaapan dikin ii oii kida'o aimaakan.”

32 Kaina'a kapam soldyaanao na'akan dya'utam daonaioranao zowii-karu nii, inao
zaamata-kao isha'apatan idi dikauda kida'o aimaakan. 33 Udauna'an tkaawan naa wuru
di'iti'i amazada dakotapa-kariwaiz Pidan-Zowau-Niwa'uz-naawa kii. Na'ia'a naa itaukan
Jesus cross di'iti. Na'iki dya'utam daonaioranao tauka-kao udazaba'a. Bauda'apa

23:17 Kiwiini'o saada-kariwai ida'a, aonaa di'oraz saadinpanu'u.

udiwa'ora antanapu, ba'oran uwashabaron antanapu. 34 Pataukinapa kizi iki Jesus
kian padaru ati, “Odaru, pumainaabata wuru'u dikauda'o aimaakan isha'apataniaz &'ati
kaikapa'a, usha'apanum kau'an aonaa faitapan kanom ni'o wuru'u pasha'apaapanuz
aimaakan kaikapa'a.” Udauna'an soldyaanao makinaotinan naa, patukapa-kinaa nii
na'ia'oram nii pidan zaamata Jesus kamichan pa'idiwau nii.

35 Uruu dono iriba pidannao awunuutapan Jesus tauka-kao.  Aizii Jewnao
naobanaanao, tuukii pa'an ibanikiitan uruu. Kaikapa'a wuru'u ikianuz. “Uruu kazan-
naapa'o ba'oran pidannao. Aizii watukapa kizi'i naa mooko, umishiin an uruu Christ,
Tominkaru zaamataniaz, na'iki udyuudaniaz kazannaata'o nii papidanannao, marii aizii
ukazannaatinan paaipan ati,” tkian udau'an.

36 Aizii soldyaanao na'apa kapam ibanikiitan uruu. Udauna'an itaan naa uriwun nii
mawinipina'o wine idi. 37 Na'iki tkian u'ati, “Umishiin an mishi pugaru wuru'u king
ni'oraz Jewnao ati, pukazannaatinan nii puaipan ati.” 38 Aizii atamun ida'a, uzowau
paawa'aitaukan pasaadanii. Kaikapa'a wuru'uisaadaniaz: “Dii wuru'uKing, Jewnao ati.”

39 Aizii bauda'apa wuru'u tauka-kariwainaouz Jesus dazaba'a, uparadan dikauda'o
ida'an Jesus ati. “Umishiin an pugaru Christ,T pukazannaatina'a naa aizii puaipan ati,
na'iki pukazannaata waunao kapam,” ukian.

40 Mazan sariapa uiriban to'orauanuzu. Na'iki ukian u'ati, “Aonaa mooko pu-
kichana'ikin puparadan Tominkaru dau'an kaikapa'a? Aonaa mooko pudi'itapan na'a-
pam pupataka'uta-kao na'iki pumawakan nii na'apa uruu kawan. 4! Mazan aonaa kanom
dikin ia'o mani upataka'uta-kao, aonaa kanom oia'o nii usha'apatan. Mazan waunao,
wapataka'uta-kaoaz kaikapa'a, washa'apatan idi'o oia'o.” 42 Udauna'an ukian Jesus ati,
“Jesus, punyukunuuapa pa'i dgaru punaobanaita-kao ana'a naa.”

43Jesus kian u'ati, “Okowaadan nii pu'ati mishi'o: aizii na'ia'o nii kapam pugaru dtuma
konaukii-kizai aokazi ii.”

Jesus mawakan daua'o
(Matthew 27:45-56; Mark 15:33-41; John 19:28-30)

44 Aizii sakitapa kamoo, ipai amazada maruta'akan uruu wiizai di'ii, atii daawadata
kamoo. Uruu dauna'an zii koshan amazada kanadan. 45 Aizii Tominkaru Dapu nazo
ii masha'apakiaka kamicha mada wuru'u awautapa'oraz unazoo kida,¥ kuzuuta'akan
pazikon an, doko iki atii uwaranu iti. 46 Upu'a'a naa Jesus kadako'okan naa diiwa'o ida'an.
“Odaru, puka'u iti 6taan ddoronaa,” ukian. Mazan umawaka'akan naa.

47Na'ia'o soldyaanao zowaunaa awunuutapan, uruu idi ipai uabatan, na'iki utukapan
na'apam aimaakan sha'apan. Uruu idi tuukii ukonaukii-kidan Tominkaru na'iki ukian,
“Mishi'o mishi kaimana'o pidan arawu'u,” ukian. 48 Na'iki ipai pidannao wuru'u awunuu-
tapainao kidaz na'ii, ipai kapam itukapan wuru'u aimaakan kida sha'apanuz. Tuukii
idi'itinpan na'iki tkasha'oran aimaakan sha'apata-kao idi na'apa. Udauna'an ikiwan naa.
49 Aizii pidannao wuru'u aitapainao kidaz Jesus, na'iki wuru'u tominpauzonao kidaz
u'idi'iki, na'ii kapam Tawunuutapan. Na'iki zunnao wuru'u wa'atiinaouz utuma Galilee
Baara iki, na'ii kapam baokopa ituma, munapo ikadishitapan na'iki fawunuutapan.

Na'apam Jesus dida-kao
(Matthew 27:57-61; Mark 15:42-47; John 19:38-42)

50-51 Uruu dono na'ia'o pidan, Joseph kia'o u'uu. Arimathea iki'o, Judea Baara
ia'oraz wiizai. Kaimana'o pidan uruu, na'iki sha'apata'o ipai aimaakan Tominkaru aipan
kawana'ati. Na'iki tuukia'o uzaudapan Tominkaru naobanai-tinan kamoon kaawan.
Padamata Jewnao, kazowautapaniinao pidannao tuma'o uzaamatinpan, mazan upu'u
aonaa unyukunuu na'apan iparadan kawana'ati, na'iki aonaa unyukunuu na'apan wuru
dau'ana'a isha'apatanuz Jesus kaikapa'a. 52 Sariapa umakon upishaa'anan Pilate Jesus

T 23:30 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu

ii ‘Tominkaru Dapu’ dau'an, Parada-karu Masha'apannaada-kinao ida'a.

nanaa dau'an. Na'apa Pilate nyukunuu. 53 Uruu idi umakon naa Jesus tauka-kizinao iti,
na'iki na'a'a naa utoka-kidan unanaa. Na'iki upapidan naazu baraka'o kamicha mada idi.
Kaina'a ukichadanii kuba, mawakainao uun nii, na'iki aona'o zii kapam ukaiwauzo-kao.
Na'iti'i naa una'akan Jesus nanaa na'iki na'ia'a naa umuudanuz. 54 Friday wachuupunin
wuru'u udida-kaoaz, Jewnao sookapauzon kamoon maonapatan pu'a'a naa.$

55 Aizii zunnao wa'atiinaouz Jesus tuma Galilee Baara iki, na'iti imakon baaranai
iti. Uruu idi itukapa na'iam naa unanaa muuda-kao. 56 Uruu dauna'an ikiwan naa
pamashaadinapa kizi iti, itoma'anan naa kaduunuribai pakaduunuu-kinaa nii Jesus
nanaa. Ba'oran kamoo uruu Sookapa-karu Kamoon wuru'u, uruu idi aonaa kanom
isha'apatan uruu kamoo dono, Moses kakinaori kian kawana'ati.

24

Jesus kadishitan daua'o pamawaka-kizi iki
(Matthew 28:1-10; Mark 16:1-8; John 20:1-10)

1 Aizii chaapi'ikiiman Sunday dono, zunnao makon baaranai iti. Tna'akan kadu-
unuribai, itomanii pakaduunuu-kinaa nii Jesus nanaa. 2 Aizii tkaawan baaranai paniin-
omizinaa di'iti, aona'a naa utaratinpan, zikada'aka-kaoa'a naa udaru'o kuba, baaranai
taratapa-kinaoaz. 3 Uruu idi sariapa zunnao morota'akan baaranai paniinomizinaa
shaawata. Mazan aona'aka'a naa Naobanai Jesus nanaa nii. 4 Tuukii idi'itinpan, uruu idi
ikadishitapan naa na'ii, aonaa faitapan na'apam pasha'apatinan. Upu'a'a naa itukapan
dya'utam daonaioranao, wizi'i kida'o tkamichan kadishitapan na'a padazaba'a.

5 Tuukii itarian, upu'u mazan imapotinan i'ati patarian bii'i. Na'iki daonaioranao
kian T'ati, “Kandii nii udorotan kakupa'o pidan mawakainao pidannao bii an? ¢ Aona'a
naa uruu nii da'a'a, kadishita'aka'a naazu. Kaikapa sha'atii tawuru'u ukiauzonuz unao

ati, tawuru'u Galilee Baara ia'oraz zii. 7 ‘Daonaiora Aokazi Iki'o zaamata-kao nii,
udauna'an utaa-kao nii oiainao pidannao ka'u iti, udauna'an utauka-kao nii cross di'iti,

atii umawakan. Mazan idikinauda'u kamoo dauna'an ukadishitan nii pamawaka-kizi iki,’
kii sha'atii tawuru'u ukiauzonuz,” ikian 'ati.

8 Sariapa mishi zunnao nyukunuua'akan Jesus paradan. ° Udauna'an ikiwa'akan
naa atii tkaawan 11 Jesus tominapa-kidaniinao di'iti. Ipai daunuuda'u tkowaadan 1'ati
na'iki ba'orainao ati na'apa patukapan kawana'ati aimaakan sha'apan. 10Kaikapauda'u'o
wuru'u zunnaouz, Mary Magdala sanaaba, Joanna, Mary, James daroz, na'iki kaina'a
ba'oran zunnao ituma. Ipai baokopa inao wuru'u kakuwaapainaouz Jesus tominapa-
kidaniinao ati. !! Mazan aonaa imishidan zunnao paradan, usha'apanum kau'an
fabatanuz mariidin-karu kawan karikaonan. 12 Mazan Peter sariapa pa'an udima'akan
baaranai iti. Ukaawan na'iti sariapa uawunuupan baaranai paniinomizinaa shaawata,
mazan utukapa soo kamicha mada karikaonan, wuru'u Jesus nanaa shibata-kinaoaz.
Udauna'an ukiwan naa, tuukii udi'itinpan patukapan idi aimaakan na'apa.

Jesus chi'ikapan patominapa-kidaniinao daawata
(Mark 16:12-13)

13 Uruu kamoo dono dya'utam daonaioranao tominpauzonao Jesus di'iki makopaanan
wiizai Emmaus iti. Munapo za'o wuru'u wiizaiz Jerusalem iki. 4 Aizii wuru'u daon-
aioranaouz ikadakotinaanan pamakopa-kizi an, ipai wuru dau'a'a aimaakan sha'apata-
kariwaiz na'iki kowaada-kariwai kidaz Jesus dau'an. 15 Aizii kadakotinaanan pu'u,
masha'apakiaka Jesus kaawa'akan na'iki uchi'ikapaanan naa idaawata. 16 Ttukapa
padamata Jesus, mazan aonaa iaitapan uruun. Usha'apanum kau'an dizapa-kariwai
faitapan ai uruu. 17 Sariapa upishaan idyaun. Ukian, “Kanom daua'o kaiwuru'u
ukadakotinaananuz umakopan pu'u?”

Sariapa imashaada'akan, na'iki utukapa Tawun baara kasha'ora pa'idiwaru.
18 Bauda'apa dako'atin uparadan, Cleopas kia'o u'uu, ukian u'ati, “Soo bauda'apa

§ 23:54 Jewnao aitauzon pakamoon sakadinan, kamoo tipitan di'iki, na'iki uipain nii ba'oran kamoo tipitan di'iti.

pugaru Jerusalem ida'a maaitapa-ka'o wuru dau'ana'a aimaakan sha'apata-kariwai
kidaz diiki'i'i?”

19“Na'apa'oram wuru'u aimaakan kida sha'apata-kariwaiz?” ukian 'ati.

“Tawuru'u kasha'ora kida'oraz aimaakan sha'apata-kao Jesus ati, Nazareth sanaz.
Tominkaru prophetin uruu. Mishi Tominkaru tukapa-kidan uruu kaimana'o, na'iki
umanawunu'o pidan, ipai wuru ida'ana'a usha'apatanii kidaz aimaakan na'iki
ukakuwaatinan ida'an ma'ozaka. Ipai pidannao na'apa kapam fitukapan uruu,
kaimana'o, na'iki umanawunu'o mishi pidan. 20 Wafaadaannao zowaunaanao, na'iki
kazowautapainao Jewnao wuru'u zaamata-kida'oraz uruu. Udauna'an itaan naa uruu
Rome iki'o naobanai ka'u iti, izowii-kidan naaz cross paawa'a. 2! Wa'itiiman shaa
uru'o nii wuru'u kazannaata'oraz Israelitenao patarubanao ai. Aizii di'i uikoda'aka'a
naa idikinauda'u kamoo umawakan dauna'an. 22 Na'iki powa'a zii kaina'a aimaakan
di'itinapa-kidan waunao tuukii. Aizii chaapi'iki, waunao bii ikiinao zunnao makonkan
ubaaranaa ii. 23 Aona'a naa fikodan unanaa na'ii. Mazan ikaawan powaa ati tkowaadan
wa'ati, patukapan dya'utam angelnao. Na'iki angelnao kowaadan 1'ati kadishita'aka'a
naa Jesus powaa iti. 24 Zunnao kaawan dauna'an, sariapa waunao bii iki'o daonaioranao
makon kapam baaranai iti. Na'iki ipai itukapan aimaakan na'apa zunnao kowaadan
kawan. Mazan aonaa iikodan Jesus na'ii.”

25 Udauna'an Jesus dako'atin iparadan na'iki ukian T'ati, “Maam, na'apa dii manawun
umaaitapakan aimaakan, na'iki kasha'apannaa umishidan tawuru'u kotua'o Tominkaru
prophetinnao saadauzonii kidaz? 26 Aonaa mooko uaitapan wuru'u Christ, Tominkaru
dyuudaniaz kazannaata'o nii papidanannao, baiaapan nii ipai wuru'u na'apa kida'o-
raz aimaakan? Uruu dauna'an umakon nii aokazi iti, na'iki karikaonanu'o ni'i naa
ukonaukiitin-kida-kao na'ii,” ukian 'ati. 27 Udauna'an ukowaadan na'iki unyukunuu-
kidan T'ati ipai na'apa'oram manawun tawuru'u Moses na'iki prophetnao saadanii kidaz
padau'an, Tominkaru Paradan ida'a'oraz.

28 Ukadakotinaanan 1'ati, atii na'apa imaonapatan wuru di'iti'i pamakopa-kiziz wiizai.
Mazan itukapan Jesus sariapa pa'an udobatan. 2° Uruu idi tuukii imashaatan uruu.
“Puna'a'a naa zii shoman puda'awu aka watuma, wachuupun naa pa'i wuru'u, na'iki

taa'azo'o naa wamarutan,” ikian u'ati. Uruu idi umakon ituma. 30 Aizii kabaunu'ia'a naa,
uruu faroopa'azon naa. Uruu idi Jesus sakanatan ituma. Na'iki sariapa uzaamatan bread,

udauna'an utoriinapa-kidan naaz. Uruu dauna'an udushowan naa bread ikawana'ati.
31 Uruu ida'a zii Tawun da'ata-kao faitapa-kinaa nii Jesus. Tawunuupan u'idi'iti sariapa
faitapa'akan uruu. Mazan upu'a'a naa umainaabatina'akan fawun za'a. 32 Sariapa ikian
pa'atiaaka kida, “Ei, uruu idi'o tawuru'u kaimanaiman uparadan pishatan wanyukunuu,
ukadakotinaananuz wa'ati dunapota. Na'iki unyukunuu-kidanuzu wa'ati ipai daunuu-
da'u na'apam saadauzo-kariwaiz Tominkaru paradan kian.”

33 Udauna'an iminziiwa'akan naa, na'iki ipadanta'akan naa koshan Jerusalem iti. Aizii
ikaawan na'iti fikoda wuru'u 11 Jesus tominapa-kidaniinao, kasaba'ukinpan baokopa,

ba'orainao kida tuma. 34 Na'iki fjabatan ikadakotinan. “Mishi'o wuru'u wanaobanaa
kadishitan, na'iki ukakudanuz naa powaa iti. Simon Peter tukapa'aka'a naa kapam

uruu,” ikian.

35 Udauna'an inao kowaadan naa kapam ipai daunuuda'u na'apam Jesus chi'ikapaanan
patuma dunapota. Tkowaadan T'ati aonaa faitapanuz, atii udushowan ida'an zii bread
{'ati, Taitapan uruu.

Jesus aidinan
patominapa-kidaniinao ati
(Matthew 28:16-20; Mark 16:14-18; John 20:19-23; Acts 1:6-8)

36 Aizii wuru'u dya'utamainaouz daonaioranao kakuwaapatinan pu'u zii pairibannao
ati, upu'a'a naa Jesus kaawa'akan i'ida'ati masha'apakiaka. Na'iki ukian T'ati, “Marii
kaiman-karu mashaapan unao tuma.” 37 Mazan tuukii itarian, 'itiiman shaa udoronaa
nii karikaonan wuru'u patukapaniaz. 3% Mazan Jesus kian f'ati, “Kandii nii utarian?
Na'iki kandii nii aonaa umishidan utukapan 6garu? 3° Aushaa utukapa mooko Gka'u

di'i, utukapa dkidiba, mishi 6garu wuru'u. Uwa'ati da'ati'i upishata kizi dgaru, upishata
dmada, utukapa kizi mishi 6garu wuru'u. Aizii doronai aonaa udunaa nii oo uniwa'uz
nii, wuru kawanu'u upishatanuz dgaru,” ukian 'ati. 40 Uruu idi utukapa-kidan naa i'ati
paka'u na'iki pakidiba.

41 Tuukii tkonaukian na'iki tuukii idi'itinpan, aonaa imishidan wuru'u patukapanuz
Jesus. Uruu idi ukian 1'ati, “Kaina'a aimaakan da'a'a nika-karu nii?” 42 Sariapa itaan u'ati
kopau waraka-kariwai'i naa. 43 Uruu idi uzaamatanuz na'iki uaroopan naa fawun za'a.

44 Udauna'an Jesus kian naa 1'ati, “Aizii di'i wuru'u utukapaniaz ipai aimaakan kida
sha'apan kaikapa'a. Uru'u naa tawuru'u Skowaadauzoniaz unao ati, wachi'ikapauzon
dono'oraz baokopa. Kaikapa sha'atii tawuru'u 6kiauzonuz unao ati. ‘Ipai wuru'u Moses
saadanii kidaz &dau'an, na'iki wuru'u Tominkaru prophetinnao saadanii kidaz, na'iki
wuru'u saada-kariwai kidaz ddau'an Psalms ida'a, ipai'o nii zii uruu kida mishii-kao,’” kii
sha'atii tawuru'u 8kiauzonuz u'ati,” Jesus kian 'ati. 45 Na'iki utaan naa faitapa-kinaa nii
na'apa'oram manawun wuru'u saada-kariwaiz Tominkaru paradan ida'a. 46 Udauna'an
ukian naa T'ati, “Kaikapa sha'atii tawuru'u Tominkaru paradan saada-kariwai kida
kianuz. ‘Zowii-karu nii wuru'u Tominkaru dyuudaniaz kazannaata'o nii papidanan-
nao, mazan idikinauda'u kamoo umawakan dauna'an ukakudan nii powaa iti, na'iki
ukadishita-kida-kao nii pabaaranaa iki. 47 Marii pa'i kuwai kowaadapa-kao u'uu ida'an
ipai pidannao ati, ipai imi'i baara an, marii ukowaada-kao Jerusalem sannao ati kiwiin.
Kaikapa'o wuru'u kuwaiz: pidan tanawatinan an pa'oian ai, Tominkaru mainaabatan nii
i'oian.” 48 Ukau'an 6dyuudan ukakuwaapan ipai wuru dau'a'a utukapanii kidaz sha'apan
6'ati. 49 Na'iki 6dyuudan nii unao ida'ati tawuru'u 6daru kowaadauzoniaz pataa'azon
unao ati. Mazan una'a'a naa zii pa'i uzaudapa da'a'a Jerusalem ida'a, atii dyuudan
aokazi iki wuru'u 6daru dyuuda'azooniaz unyukunuu ma'ozaka-kinaa nii.”

Jesus na'aka-kao aokazi iti
(Mark 16:19-20; Acts 1:9-11)

50 Udauna'an Jesus na'akan naa idyaun Jerusalem iki atii Bethany iti. Na'ia'a naa
usawadan paka'u 1'idi'iti, na'iki utoriinpan Tominkaru ati, marii kizi utaan kaimana'o
mashaapa-karu inyukunuu iti. 5! Utoriinapa-kidan pu'u idyaun, uru'u naa usawati-
na'akan, na'iki una'aka'aka-kaoa'a naa aokazi iti. 52 Sariapa ikodoru'ukan u'ati, Tawun
doko iti. Uruu idi tuukii tkonaukian, udauna'an ikiwa'akan naa konaukii Jerusalem iti.
53 Aizii Jerusalem ia'a naa, ipai kamoo imako'anpan Tominkaru Dapu iti, itoriinpan na'iki
ikonaukii-kidan Tominkaru.

John

Saadanii Kaimana'o Kuwai

Di'oraz kaarita daua'o

Di'ora'a kaarita John saadanii. Uruu Jesus tominapa-kidanii, na'iki apostle kapam
uruu. Karikaonan una'auzon Jesus dazaba'a umanawun kida'o aimaakan sha'apan dono.
Panaadon aka aonaa Jesus taapadan ba'orainao patominapa-kidaniinao wa'atin patuma,
mazan John utaapada pa'an umakon patuma.

John kakuwaapan dono pidannao dau'u ukainaabatan idyaun i'uu ida'an kida. Mazan
ukakuwaapan dono padau'u, aonaa uaipan patukapa-kao umanawunu'o nii. Uruu idi
aonaa usaadan pa'uu ukakuwaapan dono padau'u, mazan udakotinan ba'oran tominapa-
kida-kariwaiz, kii da'i. (Putukapa John 18:15 ida'a.) Panaadon udakotinan Jesus
marainpaniaz patominapa-kidanii, kii. (Putukapa John 13:21 ida'a.) Usaadan dono
John kia'o pidan uu, ba'oran John daua'o wuru'u ukakuwaapanuz, Chikaawunuupauzo
dau'ati'o wuru'u.

John saadan di'ora'a kaarita uaipan pidannao aitapan na'iki imishidan Jesus uruu
Christ (Jewnao ati'oraz ukaunamunaatauzo-kao), uruu Tominkaru Dani. Pidannao
mishidan dono uruu, na'iki izaamatinan idi upidanannao nii, iikodan nii karikaonanu'o
kakupa-karu. (Putukapa John 20:31 ida'a.)

John kowaada Jesus karikaonanu'o ukakupan. Amazada tominan ua'ii zii kakupa'ora'a
naa uruu. (Putukapa John 1:1 ida'a.) Na'iki pabi'inaaka'o ida'an, Tominkaru kainaabatan
wa'ati kanom wuru'u Jesus. (Putukapa John 14:9-11 ida'a.) Ukowaada kaimanaiman
na'apam pidan mishidan, uikoda kizi karikaonanu'o kakupa-karu. Na'iki ukowaada
pidan mishida-kinaa ni'o wuru'u Jesus sha'apatanuz iriba umanawun kida'o aimaakan.
(Putukapa John 3:2 ida'a, na'iki John 10:38 ida'a.) Kaina'a Jesus daua'o ba'oran kaarita
kida: Matthew, Mark na'iki Luke. Tuukii tkakuwaapan usha'apatanii kida dau'u. Na'iki
ikowaada na'apam utominapa-kidan pidannao mashaapa-karu dau'u Tominkaru ati.
Mazan John, aonaa ukakuwaapan ipai Jesus sha'apatanii dau'u. Ukowaada aona'oraz
ba'oran kaarita kida kowaadan.

John kowaada iriba umanawun kida'o Jesus paradan na'iki usha'apatanii kida, kainaa-
bata'o uruu mishi'o Tominkaru dani, uruu kakupa-kinai, uruu dunapo, uruu mishi'o,
uruu kanada'o, uruu wunu, uruu bread, uruu paoribai kadunaa, na'iki kaznizonao
ka'uzatiki.

Kaarita buutinpan kida

Parada-karu tominan pidan nii 1:1-18

John Chikaawunuupauzo kakuwaapan Jesus dau'u 1:19-34

Jesus kakinaopan, na'iki usha'apatanii kida daua'o 1:35—12:50

Jesus sha'apatanii kida pazowii-kao ua'ii 13:1—17:26

Jesus zaamata-kao atii uzowii-kao 18:1—19:42

Jesus kadishitan pamawaka-kizi iki, na'iki uaidinan pidannao ati 20:1-31

Jesus aidinan patominapa-kidaniinao ati Galilee Baara ii 21:1-25

Parada-karu Pidantinan
1 Amazada toma-kao ua'ii na'a'ora'a naa Parada-karu, uruu Tominkaru tuma'o, na'iki
uruu Tominkaru. 2 Uruu na'a'ora'a naa Tominkaru tuma amazada toma-kao ua'ii.
3 Uruu ida'ana'o Tominkaru toman ipai aimaakan. Aonaa aimaakan tominan sha'a-
pa'oram ida'an karikaonan, soo Uruu ida'an. 4 Uruu ida'a kakupa-kinai, na'iki wuru'u
kakupa-kinaiz uruu kanadapa'oraz pidannao ati. 5 Kanada'o kanadapan maruta'o-

karu'u, aonaa turuu maruta'o makadanuzu.
6 Kaina'a'o da'i pidan, John kia'o u'uu, Tominkaru dyuudanii. 7 Ukaawan ukakuwaa-

pa'anan pidannao ati kanada'o dau'u, ukuwaa ida'an kizi ipai Tabatan na'iki imishidan

kanada'o dau'u. 8 Aonaa John mani wuru'u kanada'oraz, mazan ukaawan, ukakuwaa-
pa'anan kanada'o dau'u. ®Wuru'u kanada'oraz, kaina'iki uwa'atipan imi'i baara ati, uruu
pa'an kanadapa'oraz ipai pidannao.

10 Kaawanka'o Parada-karu imi'i baara ati. Uruu ida'ana'o Tominkaru toman imi'i
baara na'iki pidannao, mazan upu'u aonaa faitapan kanom wuru uruuz. 1! Ukaawan

pawiizi ida'ati'o padamata, mazan uiribannao, aonaa inaubaan uruu. 2 Mazan na'i-
a'oram pidan nauba'o na'iki mishida'o uruu, utaapada itominan Tominkaru dainao nii.
13 Aonaa itominan Tominkaru dainao nii koraidaonaa shakatan kawan, oo pidan aipan
kawana'ati mani, soo Tominkaru aipan kawana'ati pa'an.

14 Aizii wuru'u Parada-karuz, utominan pidan nii na'iki umashaapankan wabii an.
Watukapa na'apam uruu mishi'o umanawunun. Usha'apanum kau'an bauda'apauzon

Tominkaru dani wuru'u uruuz. Uruu ida'ana'o Tominkaru kainaabatan kaimanaiman
pakamunanban na'iki uruu ida'ana'o mishi'o kuwai kainaabata-kao wa'ati.

15 John kakuwaapan udau'an pidannao ati, ukian diiwa'o ida'an T'ati: “Di'i naa
tawuru'u Skaunamunaataniaz: Kaini'iki'o nii uwa'atin ddawu'ati, mazan uruu powa'a'o
zii umanawunun §'ai, usha'apanum kau'an uruu na'a'ora'a naa dshakatan ua'ii, okii-
kiziz.”

16 Ukamunanun idi manawun, powa'an kida usha'apatan kaiman kida'o aimaakan
wa'ati. 17 Tominkaru taa-kidan Moses ida'an pakakinaori; mazan utaan mishi'o kuwai
na'iki utukapa-kidan pakamunanun Jesus Christ ida'an pa'an. 18 Aonaa pidan tukapau-
zon Tominkaru. Soo Udani bauda'apauzoz, karikaonanu'oraz una'an Tominkaru tuma,
uruu kaimanaiman ukainaabatan Tominkaru.

John Chikaawunuupauzo kowaadan kanom ni'o pakaawan
(Matthew 3:1-12; Mark 1:1-8; Luke 3:1-18)

19-20 Jewnao zowaunaanao Jerusalem iainaouz dyuudan faadaanao na'iki iminka'u
Levitenao™ pishaa'anan John kanom kaduz manawun wuru'u uruuz. Ukowaada i'ati
kaimanaiman, ipai kizi pidannao aitapan, “Ogaru, aonaa ChristT mani,” ukian 7'ati.

21 Aizii tkian u'ati, “Ukau'an kanom mooko pugaru? Elijah sha'a pugaru?”

“Aonaa!” John kian 'ati.

“Pugaru sha'a Prophet, tawuru'u kaawa'o ni'oraz?”# ikian u'ati.

“Aonaa,” ukian koshan 1'ati.
22 Uruu idi ikian u'ati, “Ukau'an kanom kaduz mooko manawun wuru'u pugaruz?

Waaipan wakuwaa nii, wunao ati'o ni'i dyuudainaouz waunao. Pukowaada'aka'a naa
kanom kaduz wuru'u pugaruz!”

23 John kian T'ati, “Ogaru dau'ana'o tawuru'u prophet Isaiah saadauzonuz kaikapa'a:
‘Kaina'a'o pidan kadakoinpan diiwa mapidantaka'o amazada ii aka:

Usaaba'a naa dunapo Naobanai mako kizi nii.’ 8

24 Phariseenao” kapam wuru'u dyuuda-kariwai ipishaa'anan John. 25 Uru'u naa
ikian John ati, “Pukian pu'u aonaa Christ mani pugaru, aonaa Elijah mani, na'iki
aonaa Tominkaru Prophetin mani, tawuru'u wazaudapaniaz, mazan kandii nii mooko
puchikaawunuupan?”

26 Aizii John kian 1'ati, “Ogaru, dchikaawunuupan wunu idi. Mazan kaina'a ubii'i
ba'oran pidan, aona'o uaitapan kanom kaduz uruu. 27 Uruu'o ni'i naa tukapa-kao
umanawunu'o nii na'an pu'u zii. Ogaru aonaa Sturuan Sbuzuutan udazkidi zunaa.”t

28 John kakuwaapatinanuz kaikapa'a, Bethany ia'o, waoko ia'oraz Jordan Wa'o ai,
uchikaawunuupauzo-kiziz.

So'ota'o pidannao oian

1:19-20 Levitenao: Israel dani, Levi takaan-daunnao, kaminka'uupauzonao Tominkaru Dapu ii. T 1:19-20 christ:
Tominkaru dyuudaniaz papidanannao zannaa nii. Putukapa kaarita tokon ii, Parada-karu Masha'apannaada-kinao

*
di'ii. ¥ 1:21 Deuteronomy 18:18-19 § 1:23 Isaiah 40:5 1:24 Pharisee: Putukapa kaarita tokon ii, Parada-karu

Masha'apannaada-kinao di'ii. T 127 Poitorui kaudin-kizi wuru'u ubuzuutanuz panaobanaa dazkidi zunaa.

29Ba'oran kamoo John tukapan Jesus wa'atin pa'ida'ati, na'iki ukian pidannao ati: “Di'i
naa wuru'u Tominkaru taaniaz Kaznizo-dani kawanu'o ni'oraz, so'ota'oraz pidannao
oian! 30Uruu dau'ati'o tawuru'u 6kianuz, ‘Utukapa-kao ni'i naa umanawunu'o nii dna'an

i, W w 5lai, il
u'u zii, mazan uruu powa'a'o umanawunun 6'ai, usha'apanum kau'an uruu kiwiitapa'o
6'ai.” 31 Ogaru, aonaa Gaitapan kanom kaduz uruu, mazan dchikaawunuupan wunu idi,
Israelitenao aitapa-kinaa ni'o kanom kaduz uruu.”

32 John kowaadan kaimanaiman patukapanii dau'u: “Otukapanii Kaimana'o Doronaa
wa'atin aokazi iki orid kawan, na'iki upakotan uruu ida'a. 33 Kiwiin zii, aonaa Gaitapan
kanom kaduz uruu. Mazan dyuuda'oraz dchikaawunuupan wunu idi kian &'ati, ‘Putuka-
pan an Kaimana'o Doronaa wa'atin doko iki na'iki umashaadinan dono pidan ida'a, uru'u
naa wuru'u chikaawunuupa'o ni'oraz Kaimana'o Doronaa idi.” 3¢ Otukapan idi usha'apan
na'apa, ukau'an, dkian u'ati, Tominkaru Dani wuru'u di'orazu'u.”

Jesus ikodan kiwiini'o patominapa-kidaniinao

35 Ba'oran kamoo na'ia'o koshan John na'iki na'ia'o utuma, dya'utam utominapa-
kidaniinao. 3¢ Utukapan Jesus dobatapan na'iki, ukian udau'an, “Di'i naa wuru'u
Tominkaru taaniaz Kaznizo-dani kawanu'o ni'oraz!”

37 Aizii dya'utamainaouz John tominapa-kidaniinao, fabatanii uparadan na'apa, uru'u
naa ida'anpa'akan Jesus. 38 Jesus awunuuankan powaa iti, utukapa iwa'atin padawu'ati.
Uru'u naa upishaan idyaun, “Kanom udawatapan?”

Tkian u'ati, “Tiichaa. Na'ia'o dii pumashaadinpan?”

39 “Uwa'ati, utukapa kizi,” ukian 'ati. Uru'u naa imakon utuma na'iki itukapa na'iam
umashaadinpan, (4 o'clock wachuupunin wuru'u) uruu na'ia'a naa ichuupudinan utuma.

40 Aizii wuru'u da'anpa'akainaouz Jesus, paabatan dauna'an John paradan, bauda'a-
pa'o uu Andrew, uruu Simon Peter inawuzu. #! Kiwiin zii chaapi'iki, Andrew tukapan
pa'inawuzu Simon na'iki ukakuwaapan u'ati, “Waikoda'a naa Messiah!” ukian. (Messiah,
kii-karu Christ kia'o kapam wuru'u.)¥ 42 Uru'u naa una'akan Simon, Jesus di'iti.

Jesus awunuupan u'idi'iti, ukian u'ati, “Pugaru Simon, John dani. Aizii pu'uu Cephas
kia'o nii.” (Peter kia'o kapam wuru'u, na'iki kuba kia'o wuru'u.)

Jesus dapadan

Philip na'iki Nathanael

43 Ba'oran chaapi'iki Jesus di'itinpan umako'ozon Galilee Baara iti. Uikodapan Philip
na'iki ukian u'ati, “Puwa'ati 6tuma, putominapa kizi.” 44 (Philip, uruu Bethsaida san,
na'ia'o Andrew na'iki Peter mashaapan kapam.)

45Uruu dauna'an Philip ikodan Nathanael na'iki ukian u'ati, “Waikoda'a naa tawuru'u
Moses na'iki prophetnao saadauzoniaz Kakinaorii Kaaritannaa ida'a udau'an. Uruu
Jesus, Joseph dani, Nazareth sanaz.”

46 “Nazareth san!” Nathanael kian, “Na'apa di'i naa aimaakan kaimana'o sha'apan
uruu wiizai di'iki pa'an?”

“Puwa'ati putukapa kizi,” Philip kian u'ati.

47 Aizii Jesus tukapan Nathanael wa'atin pa'ida'ati, sariapa ukian udau'an, “Arawu'u
mishi'o Israelite, aonaa na'itim umariidinan.”

48 Nathanael pishaan uruu, “Na'apa dii puaitapan 6dau'an?”

Jesus kian u'ati, “Philip dapadan ua'ii pugaru, Stukapanii pugaru paoribai fig waranu
ii.

49 “Tiichaa,” Nathanael kian u'ati, “Pugaru Tominkaru Dani! Pugaru King Israelitenao
ati.”

50 Jesus kian u'ati, “Okowaadan idi'o pu'ati, ‘Otukapan pugaru paoribai fig waranu
i, uruu idi'o pumishida'akan? Putukapan nii zii umanawun kida'o aimaakan sha'apan
wuru aia'al” 51 Na'iki ukian 1'ati, “Mishi'o kaiwuru'u 6kianuz: Utukapan nii aokazi

¥ 141 Hebrew paradan ida'an udakota-kao Messiah kii, na'iki Greek paradan ida'an udakota-kao Christ kii.



JOHN 2:1 165 JOHN 2:21

inan, na'iki ) ) iti, na'iki fwa'ati W
da'atinan, na'iki Tominkaru angelinnao mako'anpan doko iti, na'iki iwa'ati'anpan apowa
ati Daonaiora Aokazi Iki'o ida'an!”

2

Jesus pana'adan wunu wine nii

1 Dya'utam kamoo dauna'an kaina'a mazidainao aroopa'azon Cana ii, Galilee Baara
ia'oraz donoi. Jesus daro na'ia'o oroo. 2 Jesus na'iki utominapa-kidaniinao, na'iti'o
idapada-kao kapam. 3 Aizii riwunii wine ipain idi'i naa, sariapa Jesus daro kian u'ati,
“Ipai'i naa iriwun.”

4 “Kanom nii punyukunuupa'azon dgaru?” Jesus kian o'ati. “Aonaa zii amazada
kaawan 0sha'apata-kinaa nii aimaakan.”

5> Sariapa udaro kian na'ia'o poitoruinao ati, “Usha'apata pa'i na'apam dono ukian
u'atil”

6 Na'ii kaina'a 6 dowada kida, kuba idi'o itoma-kao. Uruu kaduz dowada kida Jewnao
kaiwauzonii wunu kinnaa nii pachikain-kinaa nii, ichoochin kakinaorinaa kawana'ati.
Uwazoo kida tuubarun 20 oo 30 gallon kida. 7 Jesus kian naa poitoruinao ati, “Upaidada
wuru'u dowada kidaz wunu idi.” Uru'u naa tkapowan wunu na'iki tkawazootan naa
dowada kida atii ipaidan. 8 Udauna'an Jesus kian i'ati, “Aizii ukapota'a naa dowada
wazoo, utaa kizi kazowautapa'o aroapa-karu atiz.” Uru'u naa ina'akan u'idi'iti wu-
ru'u wunuz, ° pana'adina'aka'oraz naa wine nii, na'iki uru'u naa utiwaanuz. Mazan
aonaa uaitapan na'iki'oram ukaawa-kida-kao. (Soo poitoruinao kapotainaouz wunu,
faitapa pa'an.) Sariapa udapadan wuru'u mazida'oraz 10 na'iki ukian u'ati, “Kiwiini'o
padamata kaimana'oraz wine maokodauzo-kao. Aizii morowautapainao tuzan dono'o
naa kaimanaiman, udauna'an zii turuu sha'apa'oram karikaonan wine maokoda-kao.
Mazan pugaru pakawan zii putaapan wuru'u kaimana'oraz wine, atii kai!”

11 Cana ia'o wuru'u kiwiini'oraz Jesus sha'apatan umanawunu'o aimaakan. Na'ii
uaida-kidan na'apam paugaru umanawunun. Uruu idi kaimanaimana'a naa utominapa-
kidaniinao mishidapan uruu.

12 Uruu dauna'an umakon naa donoi Capernaum iti padaro na'iki pa'inawuzunao
tuma, na'iki patominapa-kidaniinao tuma kapam. Mazan aonaa ina'ian kotua'iki.

Jesus kodita-kidan Tominkaru Dapu iki puraataapainao
(Matthew 21:12-13; Mark 11:15-17; Luke 19:45-46)

13 Aizii maonapa'a naa Passover Kamoon sakadinan, uru'u naa Jesus makon Jerusalem
iti. 14 Uikoda Tominkaru Dapu ii, selliipainao tapi'iza, kaznizo, na'iki wakokoonao.
Uikoda kapam na'ii pidannao shakataaka-kidauzo puraata.

15 Uzaamata'akan do'ooribai paba'izin nii, uru'u naa uwaatan Tominkaru Dapu iki
ipai T'uzanao, kaznizonao na'iki tapi'izanao. Aizii shakataaka-kidauzonao puraatan
miisan™ kida, udorau-kida'akan, ipuraatan zokota'akan kida'a naa ubaara'a kida'o.
16 Jesus kian selliipainao ati wakokoonao, “Ukodita-kida wuru kida'a di'iki'il Aonaa
turuu utaapan &daru dapu puraataapa-kizai nii.” 17 Sariapa utominapa-kidaniinao
nyukunuuan Tominkaru Paradan saada-kariwaiz kian, “Tuukii manawun 6kaziwadapan
onyukunuu, marainpan idi pudapu.”t

18 Jewnao zowaunaanao kian u'ati, “Turuu mooko pusha'apatan waawun za'a
umanawunu'o aimaakan, wamishida-kinaa nii Tominkaru aipan ati'o wuru'u pusha'a-
patanuz aimaakan kaikapa'a?”

19 Jesus kian T'ati, “Umainaabata wuru'u Tominkaru Dapuz, na'iki idikinauda'u kamoo
ida'a dkadishita-kidan nii powaa itiz.”

20 Aizii tkian u'ati, “Di'ora'a Tominkaru Dapu 46 wunu utomapa-kao. Aizii turuu
mooko puzauda-kidan pukadishita-kida'akanuzu idikinauda'u kamoo ida'a?” 2! Mazan
Tominkaru Dapu Jesus kianuz, pananaa dau'ati'o wuru'u.

*
2:15 miisa: English ida'an, table. T 2:17 Psalm 69:9

22 Tominkaru kadishita-kidan dauna'an Jesus mawaka-karu di'iki, utominapa-
kidaniinao nyukunuitapan wuru'u uparadanuz. Tmishida wuru'u saada-kariwaiz kida
Tominkaru Paradan, na'iki imishida Jesus paradan kapam.

23 Una'ian pu'u Jerusalem ii Passover Kamoon dono, iriba pidannao mishidan uruu
itukapan idi usha'apaapan umanawun kida'o aimaakan. 24 Mazan Jesus aitapan idi ipai
pidan kaduz, aonaa ukainaabatinan kaimanaiman 'ati. 25 Aonaa kanom nii uaipan pidan
kakuwaapan pa'ati pamin-pidanan dau'u, usha'apanum kau'an uaitapanii ipai pidan
nyukunuu.

3

Jesus ikodaakan Nicodemus tuma

1Kaina'a pidan, Nicodemus kia'o da'i u'uu, kazowautapa'o Jewnao, na'iki Phariseenao
tonaazinaa di'iti'o uzaamatinpan. 2 Ukaawan aiwaka'an Jesus ida'ati na'iki ukian
u'ati, “Tiichaa, waaitapa Tominkaru di'iki'o pukaawan putominapa-kida'anan waunao.
Usha'apanum kau'an aonaa kanom ka'iitan pasha'apatan umanawun kida'o aimaakan
wuru'u pusha'apaapaniaz, soo Tominkaru kaina'an dono utuma.”

3Jesus kian u'ati, “Mishi'o kaiwuru'u Skianuz: Aonaa turuu pidan tukapan Tominkaru
Naobanai-tinapa-kizi, soo ushakatan an koshan.”

4Nicodemus kian u'ati, “Na'apa dii mooko pidan tunarunao shakatan koshan? Aonaa
turuu umorotan padaro toba nazo iti ushakata kizi itamau!”

5 Jesus kian u'ati, “Mishi'o kaiwuru'u dkianuz: Aonaa turuu pidan morotan
Tominkaru Naobanai-tinapa-kizi iti, soo ushakatan an wunu ida'an na'iki Doronai ida'an.
6 Padaronao di'iki'o pidan shakatan pananaa zo'o, mazan Doronai ida'ana'o pidan
shakatan padoronaa ia'o. 7 Aonaa pumaaitapaka'ana'a kaiwuru'u, ‘Unao shakata pa'i
powa'a koshan,” dkianuz pu'ati. 8 Awaru makon pamako'ozoo-kizi iti. Puabata mishi
uwa'idan, mazan aonaa puaitapan na'iki'oram uwa'atin oo na'iti'oram umakon. Na'apa'o
kapam wuru'u pidan Kaimana'o Doronaa di'iki'oraz ushakatan.”

9 Nicodemus pishaan Jesus, ukian, “Na'apa dii mooko turuu na'apa kida'o aimaakan
sha'apan?”

10 Jesus kian u'ati, “Pugaru aitapa-kariwai putiichaa-tinpan Israelitenao ati, mazan
na'apa dii pumaaitapakan na'apa kida'o aimaakan? 11 Mishi'o kaiwuru'u dkianuz:
Waparadan waaitapanii daua'o, na'iki wakowaadan watukapanii daua'o, mazan upu'u
aonaa pumishida'azon wakuwaa. 12 Okowaadan pu'ati imi'i baara'a'o aimaakan kida
sha'apan dau'u, mazan aonaa pumishidan. Na'apam nii mooko pumishidan &garu,
dkowaadan an pu'ati aokazi ii kida'o aimaakan dau'u? 13 Aonaa kanom makouzon aokazi
iti, soo Daonaiora Aokazi Iki'o, uruu wa'ati'oraz aokazi iki.

14 “Kotua'a naa mapidantaka'o amazada di'ii, Moses sawatauzon tooro muna'a
kowazaz toma-kariwai chipirari idi. Na'apa'o nii manawun Daonaiora Aokazi Iki'o
sawata-kao. 1°> Ukau'an, na'ia'oram pidan mishidan dono uruu, mishi'o nii uikodan
karikaonanu'o kakupa-karu.

16 “Tominkaru marainpan idi manawun pidannao, utaa paudani bauda'apauzon.
Ukau'an na'ia'oram pidan mishidan dono uruu, aona'o nii umawakauzon, mazan
uikodan nii karikaonanu'o kakupa-karu. 17 Tominkaru dyuudan pauDani imi'i baara ati,
aonaa pataka'uta'o ni'o mani pidannao pa'oian dikin ii, mazan tkazannaatin-kinaa ni'o
pa'an.

18 “Aona'o nii Tominkaru pataka'utan mishidainaouz uDani. Soo upataka'utan nii
wunao pa'ana'a, aona'oraz imishidan ubauda'apauzon udani. 19 Kaikapa'o wuru'u,
Tominkaru dakota-kinaaz pidannao oia'o nii: Kaawa'ora'a naa kanada'o imi'i baara
ati, mazan pidannao tuukii imarainpan maruta'o wuru aia'a kanada'oraz, Tominkaru
di'iki'oraz ukaawan. Isha'apaapan idi soo oia'o pa'idiwaru. 20 Pidan sha'apaapa'o oia'o
aimaakan kida, aonaa unaudapan kanada'o na'iki aona'o nii uwa'atin kanada'o ida'ati.

*
3:14 Numbers 21:4-9

Usha'apanum kau'an na'apa'o pidan aonaa uaipan pa'oian kida kainaabata-kao. 2! Mazan
pidan mishi'o umashaapan Tominkaru ati, utaapada pa'an kanada'o kanadapan paugaru,
kanada'o kainaabata kizi wuru'u usha'apaapanuz aimaakan kida uizo'atin idi'o pa'an
Tominkaru.”

John Chikaawunuupauzo kakuwaapan Jesus dau'u

22 Uruu dauna'an, Jesus makon Judea Baara iti patominapa-kidaniinao tuma. To-
munu'iki una'ian ftuma, na'itki na'ii uchikaawunuu-kida'akan pidannao. 23 John
chikaawunuupa'o kapam pidannao Aenon ii maonapa Salim iti, wunu baoko tuubarun idi
kida na'ii. Pidannao kaawa-kaawan kida ichikaawunuina'anan na'ati. 24 (Uruu sha'apan
John taraa-kao ua'ia'o zii.)

25 John tominapa-kidanii bii ikiinao kashadaakapan ba'oran Jew tuma chikain-karu
dau'an choochi kakinaopan kawana'ati'oraz. 26 Aizii tkaawan naa John di'iti, ikian u'ati,
“Tiichaa, puaitapa tawuru'u pidan putuma'oraz Jordan baza ii, tawuru'u pukowaadapa-
niaz pidannao ati? Mazan aizii kaina'a'a naa uchikaawunuuapa-kidan pidannao, na'iki
iriba, iriba pidannao makon u'idi'iti!”

27 John kian 'ati, “Aonaa kanom ka'iitan pasha'apatan aimaakan paaipan ati, soo
Tominkaru dyuudan an uruu. 28 Unao abata sha'atii tawuru'u dkianuz, ‘Ogaru aonaa
ChristT mani, 6garu dyuuda-kariwai karikaonan uruu ua'ati.” 2° Mazida-kizai ii, mazi-
da'akaiba pa'an mako'oraz pamin-mazidan tuma. Mazan upu'u zii mazida'aka'o paonaru
konaukian uabatan idi mazida'o imodapan, ukonaukian idi paudaiaro dau'an. Na'apa'o

manawun wuru'u dkonaukianuz, na'iki aizii 6turuuda dkonaukian. 30 Uruu mishi'o ni'i
naa umanawun-dinan, mazan dgaru, dawutapaanan naa wuru'u.”

Kanom nii Tominkaru
dyuudan paudani

31 Kaawa'oraz doko iki uruu umanawunu'o ipai pidan ai. Aizii wuru'u imi'i baara'a'o-
raz, uruu imi'i baara san, na'iki ukakuwaapan imi'i baara'a'o dau'u. Wuru'u kaawa'oraz
aokazi iki, 32 ukakuwaapan patukapanii na'iki paabatapanii dau'u aokazi ii, mazan
aonaa pidan mishidan zoobaba ukuwaa. 33 Kanom mishidan an ukuwaa, na'apa'o
ida'an ukainaabatan Tominkaru kuwaa mishiin. 34 Wuru'u Tominkaru dyuudaniaz,
ukowaada Tominkaru paradan, usha'apanum kau'an kaimanaimana'o Tominkaru taan
u'ati Kaimana'o Doronaa. 35 WaDaru Tominkaru marainapanii pauDani, na'iki utaa
ipai daunuuda'u aimaakan uka'u iti. 3¢ Pidan mishida'o uDani, kaina'a'o karikaonanu'o
kakupa-karu u'ida'a. Aizii pidan aona'oraz umishidan uDani, aonaa na'apainim nii
uikodan karikaonanu'o kakupa-karu, mazan karikaonanu'o nii ubaiatan Tominkaru
to'oran.

4

Jesus paradinan

Samaria sanaaba tuma
1 Phariseenao abata'a naa kuwai Jesus zaamatin-kidan daua'o pidannao pa'ida'ati,

na'iki uchikaawunuuan iriba pidannao, powa'a zii iriban John di'iti'o zaamatinan ai.
2 (Jesus mishi aonaa uchikaawunuupan padamata, soo utominapa-kidaniinao.) 3 Aizii
Jesus abatan idi na'apam pidannao kakuwaapan padau'u, uru'u naa ukiwan Judea Baara
iki, Galilee Baara iti. * Umakopan pu'u na'iti, Samaria Baara ana'o nii udobatan.

5 Aizii udobatapan pu'u Samaria Baara an, ukaawan donoi iti, Sychar kia'o u'uu.
Maonapa'o na'ii Jacob taauzonii zakapu paudani Joseph ati. ¢ Na'ia'o Jacob kichada-
kidauzon pakapoo-kizi nii.

Sakitapa kamoo, Jesus mizainan naa kowas pachi'ikapa-kinaa. Usakanatan maonapa
kapoo-kizaiii. -8 Utominapa-kidaniinao mako aka donoi iti itoria'ana'akan wanyukunui.
Upu'a'a naa Samaria sanaaba wa'atin okapowa'anan na'ati kapoo-kizai ida'ati.

T 3:28 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii.



JOHN 4:9 168 JOHN 4:31

“Otuza'azoo wunu,” Jesus kian o'ati.

9 “Pugaru Jew, aizii dgaru Samaria sanaaba, mazan kandii nii pupishaan wunu
8'ai?” okian u'ati. (Ona'apan u'ati, usha'apanum kau'an aona'o turuu Jewnao kaiwaan
aimaakan Samaria Baara sannao kaiwaanii.)

10 Jesus kian o'ati, “Puaitapan an mani kanom Tominkaru taa'azoonii, na'iki kanom
wuru'u pishaa'oraz pugaru wunu dau'ati, pupishaa mani uruu padamata na'iki utaa mani
pu'ati wunu kakupa-kinai, aona'o umaarauzon pa'an.”

11 Okian u'ati, “Aonaa kanom ida'an mazan pukapotan wunu, usha'apanum kau'an
kapoo-kizai ida'a munapo wunu. Na'ikim nii pu'itiiman puikodan wunu aona'o umaa-
rauzon? 12 Wadokozu-daun Jacob kichadanii wuru'u wakapoo-kizi ni'oraz. Uruu,
udainao na'iki f'uzanao, na'iki'o ftuzan wunu kapam. Powa'a'o zii mooko pugaru
umanawunun Jacob ai?”

13 Jesus kian, “Pidan tuza'o wunu di'ora'a kapoo-kizai di'iki'i, maaradako'o nii
uruu koshan; 4 mazan pidan tuza'o pa'an Staan ni'oraz wunu, aonaa na'apainim

nii umaaradakouzon. Otaan ni'oraz wunu, una'an ni'i naa u'ida'a, ikoda'o nii wunu
ma'ozaka'oraz ununudapan, taa'o ni'oraz karikaonanu'o kakupa-karu.

15 Aizii okian u'ati, “Aushaa putaa mooko uruu wunu 8'ati, aonaa kizi maaradakouzon,
na'iki aonaa kizi 6kapowa'anan powa'a da'ati'i.”
16 Jesus kian o'ati, “Pudapadanaka pudaiaru na'iki puwa'ati utuma da'ati'i.”

17“Aona'o mazan dkaudaiarun,” okian u'ati.
Jesus kian o'ati, “Mishi'o kaiwuru'u, ‘aona'o dkaudaiarun,” pukianuz. ! Pugaru,

baka'iau'ora'a naa pumazidan. Aizii kai'oraz pumin-mashaapan, aonaa mishi pudaiaru
mani uruu, ukau'an mishi'o kaiwuru'u puparadanuz.”

19 Okian u'ati, “Aizii Gaitapa! Pugaru Tominkaru prophetin! 20 Waunao Samaria Baara
sannao dokozu-daunnao, di'ora'a midukuo ida'a'o faida-kidauzon pataapan Tominkaru
umanawunu'o nii. Mazan unao Jewnao kian, Jerusalem ii pa'an Tominkaru aipan
pidannao aida-kidan ftaapan uruu umanawunu'o nii.”

21 Aizii Jesus kian o'ati, “Pumishida dparadan, kaina'iki kamoo wa'atin, uruu dono
aona'o nii pidannao nyukunuitapan di'ora'a midukuo oo Jerusalem, faida-kida'azon
an pataapan Tominkaru umanawunu'o nii. 22 Unao Samaria Baara sannao, aonaa
uaitapan kaimanaiman kanom wuru'u utaapaniaz umanawunu'o nii; waunao Jewnao,
waaitapa pa'an kanom wuru'u wataapaniaz umanawunu'o nii. Usha'apanum kau'an
Jewnao ati'o wuru'u pidan kazannaatin-kinaa kainaabata-kaoaz. 23 Mazan kaina'iki
pa'ina'o kamoo wa'atin, aizii uruu kamo'o naa wuru'u kaawa'oraz! Uruu dono, pidannao
mishi'oraz manawun itaapan Tominkaru umanawunu'o nii, itaainan nii u'ati padoronaa
ii, na'iki mishi'o ida'ana'o nii. Na'apainao wuru'u Tominkaru aipaniaz papidanannao nii.
24 Tominkaru uruu Doronai. Pidan taapa'oraz uruu umanawunu'o nii, marii utukapa-
kidanuz Tominkaru ati, pataainan ida'an padoronaa ii na'iki mishi'o ida'an.”

25 Aizii Samaria sanaaba kian Jesus ati, “Oaitapanii kaina'iki Messiah wa'atin. (Christ*
kia'o kapam wuru'u.) Ukaawan dono, ukainaabatan nii ipai aimaakan wa'ati.”

26 Udauna'an Jesus kian, “Ogaru uruu. Uruu paradina'oraz pu'ati.”

27 Upu'a'a naa Jesus tominapa-kidaniinao kaawa'akan donoi iki; tuukii idi'itinpan
itukapan idi ukadakotinan zunaaba tuma. Mazan aonaa na'ia'oram kian o'ati, “Kanom
puaipan u'ai?” oo “Kandii ni'o pukadakotinan otuma?” aonaa ukian u'ati.

28 Uru'u naa owa'aka'akan pawunun kinnaa, okiwa'akan naa donoi iti. Na'ia'a
naa okakuwaapan pidannao ati. 2° “Aushaa uwa'ati, utukapanaka pidan kaidi'ia'a,
ukowaada'aka 6'ati ipai Gsha'apatauzonii kida. Uru'u naa sha'a Christ?” okian. 30 Uru'u
naa pidannao makon donoi iki, itukapa'anan Jesus.

31 Upu'u Jesus tominapa-kidaniinao dapadautan uruu, “Tiichaa, puaroopa'a naa zii!”
ikian.

4:9 Samaria Baara sannao: nao kaduz pidannao, aonaa inaudapaakan Jewnao tuma. T 425 Christ: wuru'u
Tominkaru dyuudaniaz papidanannao zannaa nii. Putukapa kaarita tokon ii, Parada-karu Masha'apannaada-kinao
di'ii.

32 Mazan Jesus kian T'ati, “Ogaru kaina'a wanyukunui dnikan ni'o, aona'oraz unao
aitapan udau'u.”

33 Uruu idi utominapa-kidaniinao pishautaakan, “Pidan na'akani'i naa sha'a
uwanyukunuu nii?” ikian.

34 Jesus kian T'ati, “Owanyukunuu pa'an wuru'u &sha'apatanuz dyuuda'o &garu
aiapanii 6sha'apatan, atii dipaianuzu. 35 Karikaonan da'i puabatan pidan kian: ‘Kaina'iki
4 kauzu, udauna'an paoribai aka karaoda-kao.” Mazan &kian u'ati, uawunuapa

: ! W kida, {bai aka, i
kaimanaiman zakapu kawana'ati kida. Dyuua'a naa paoribai aka, turua'a naa ukaraoda
kao! 3¢ Aizii wuru'u karaodapainaouz kawinipinaata-kaoa'a naa idyaun. Tkaraodapani-
inao baokopata-kao karikaonanu'o kakupa-karu di'iti. Paowa'oraz paoribai uuda, na'iki
karaoda'oraz paoribai aka baokopa'o nii tkonaukian.

37 “Mishi'o wuru'u kiauzo-karuz kaikapa'a: ‘Bauda'apa'o pidan paowan, ba'oran
pidan karaodan.” 38 Odyuudan ukaraodapa'anan paoribai aka zakapu kawana'ati, aonaa
ukaudinauzon na'ii padamata; ba'orainao kowas baiaapanii unao ua'ii dadara'o kaudin-
kizai, aizii unaou'u naa naubaapa ikaudin-kizi.”

39 Iriba Samaria Baara sannao, mashaapainaouz donoi ii mishidan Jesus, zunaaba kian
idi, “Ukowaada &'ati ipai aimaakan osha'apatauzonii.”

40 Ajzii Samaria Baara sannao kaawainaouz u'ida'ati, ipishaan uruu tuukii, “Waaipan
puna'a'akan watuma,” kian u'ati. Uruu idi dya'utam kamoo Jesus na'ia'akan ituma.

411riba baokoinao mishidan fabatan idi Jesus kuwaa, 42 na'iki ikian zunaaba ati, “Aizii
wamishida, aonaa pukowaadan idi mani wa'ati, mazan waabatan idi sariapa uruu di'iki.
Aizii waaitapa uruu mishi wuru'u kazannaata'o ni'oraz ipai pidannao.”

Jesus kakudan naobanai dani munapo'o pa'ai

43 Una'ia'akan dauna'an dya'utam kamoo, uru'u naa Jesus dobatan Galilee Baara iti.
44Jesus kian: “Tominkaru prophetin, aonaa utaapauzo-kao umanawunu'o nii pawiizi ii.”
45 Galilee Baara iki'o pidannao, makonka'o Passover Kamoon dau'ati Jerusalem ii, ipai
itukapan Jesus sha'apatanii kida baokopainapa-karu dono na'ii. Ukau'an, Jesus kaawan
dono Galilee Baara iti, konaukii pidannao dapaapan uruu.

46 Jesus kaawan naa koshan donoi Cana ati, Galilee Baara ia'oraz, (na'ia'o tawuru'u
upana'adan wunu wine nii, kiwiini'o dono.)

Aizii uruu dono Capernaum ii, kaina'a'o wiizai zowaunaa karina'o udani daonaiora.
47 Uabatan idi kaina'a Jesus kaawan Judea Baara iki Galilee ati, uru'u naa umakon Jesus
di'iti. Tuukia'o ida'an upishaan Jesus, “Pumako 6tuma Capernaum iti pukakuda kizi
ddani; maonapa'ora'a naa umawakan kowas kaiwuru'u!”

48 Jesus kian u'ati, “Aonaan an unao tukapan umanawun kida'o aimaakan sha'apata-
kao, aona'o nii umishidan.”

49 Aizii pidan karina'oraz udani kian Jesus ati, “Puwa'ati kadiman Stuma Naobanai,
mawaka'o ni'i naa 6dani.”

50 Jesus kian u'ati, “Pukiwa'a naa powaa iti, kakuda'a naa pudani!” Umishida Jesus
paradan, uruu idi ukiwa'akan naa powaa iti. 5! Dunapo ii zii upoitorunao ikodapan uruu.
Tkian u'ati, “Kakuda'aka'a naa pudani.”

52Uru'u naa upishaan idyaun, “Na'iam dii kamoo ukakudan?” “Munumun, masakau-
da'u kamoo daawadatan, uruu umada wadidin,” ikian u'ati. 53 Udaru aitapa na'a'o kamoo
wuru'u, “Kakuda'a naa pudani!” Jesus kianuz u'ati. Ukau'an tuukii umishidan Jesus,
na'iki baokopa udapu ainao pidannao mishidan kapam.

54 Uruu itamautannaa Jesus sha'apatan umanawunu'o aimaakan, pakaawan dono
Galilee Baara ati koshan, Judea Baara iki.

5

Jesus kakudan karinaapa'o pidan wunu baoko danoma ii

1 Udauna'an Jesus makon Jerusalem iti Jewnao baokopainpauzon kamoo dau'ati.
2Jerusalem awauribanaa ida'a, kaina'a paniinom, Kaznizo Paniinomizinaa kia'o udakota-
kao. Maonapa udazaba'a kaina'a wunu baoko, Bethzatha kia'o udakota-kao Jewnao
paradan ida'an. Maonapa wunu baoko danoma an, kaina'a baka'iauda'u kabaun dikin-
dinapa-kizai kida. 3 Aizii dikin-dinapa-kizai kida nazo ii, kaina'a iriba karinainao
washatinpan kida, ishaawunnao na'iki pabi'inaaka machi'ika-kainao kaduz kida. [Ipai
idyaun izaudapan wunu koboinan. 4 Panaadon kida'o da'i angel kaawauzon, na'iki
ukoboan nii wuru'u wunuz. Karinaa-ziiwa kiwiini'o udamotinan ubaoko iti, ukoboo-kao
dauna'an aka, uruu kakuda'o nii sha'apa'oram karikaonan parinaa ai.]*

5Kaina'a karinaapa'o pidan na'ii kapati'ora'a naa, ubaiatinan 38 wunu. ¢Jesus tukapan
uruu, uaitapa kotua'ora'a naa ukarinaapan. Jesus kian u'ati, “Puaiapa pukakudan?”

7 Karinaapa'o kian u'ati, “Aonaa pidan kaminka'uta'o nii 6garu, Skaawa kizi wunu
baoko iti ukoboo-kao dono. Otiwaina'akan dono'o naa dmakon na'iti, ba'oran pidan
kaawa'aka'a naa kiwiin &'ai.”

8 Sariapa Jesus kian u'ati, “Aushaa, pukadishital Pumako'o naa, puna'aka'a naa
puwashatinapa-kizi.” 9 Sariapa uma'ozaka'akan. Ukadishita'akan, uzaamata'akan
pawashatinapa-kizi, na'iki uchi'ika'akan naa.

Aizii uruu dono, Sookapa-karu Kamoon wuru'u. 1°Uruu idi Jewnao zowaunaanao kian
pidan kakuda-kariwai ati, “Aizii Sookapa-karu Kamoon. Pudikintapan wakakinaorinaa
wuru'u puna'akanuz puwashatinapa-kizi.”

11 Mazan ukian T'ati, “Pidan kakuda'oraz &garu, ukian &'ati, ‘Pumako, puna'aka'a naa
puwashatinapa-kizi.” ”

12 Na'iki ipishaan uruu, “Kanom mooko wuru'u dyuuda'oraz pumakon na'iki
puna'akan puwashatinapa-kizi?”

13 Mazan aonaa uaitapan kanom wuru'u kakuda'oraz paugaru, usha'apanum kau'an
iriba'o pidannao uruu dono na'ii, na'iki kadiman kapam Jesus mako'okan ibii an.

14 Uruu dauna'an, Jesus ikodan naa uruu Tominkaru Dapu ii. Ukian u'ati, “Pua-
bata, aizii ma'ozaka'a naa pugaru; ukau'an marina'a naa oia'o, panaadon kasha'ora'o
aimaakan sha'apan powa'a zii pu'ati.”

15 Uru'u naa umako'okan, ukakuwaapa'ana'akan naa Jewnao zowaunaanao ati. Ukian
i'ati, “Jesus karikaonan tawuru'u kakuda'oraz 6garu.”

16 Jesus sha'apatan idi na'apa'o aimaakan Sookapa-karu Kamoon dono, uruu dikin ii
Jewnao dadaradan naa amazada u'ati. 17 Uruu idi Jesus kian T'ati, “Odaru, ipai kamoo
ukaminka'uupan pidannao. Ogaru na'apa'o kapam uruu kawan.”

Jesus mishi'o Tominkaru Dani

18 Jesus kian dikin ii na'apa, powa'a zii Jewnao zowaunaanao dawatan na'apam
pazowii-kida-kinaa nii uruu. Aonaa soo uwazootapan idi mani isookapauzon kamoon
kakinaorinaa, mazan udakotan idi kapam Tominkaru paDaru nii, uruu ida'an upatu-
maakadinan Tominkaru tuma.

19 Uruu idi Jesus kian T'ati, “Mishi'o kaiwuru'u 6kianuz, aonaa Tominkaru Dani sha'a-
patan aimaakan paaipan ati, soo usha'apata patukapanii paDaru sha'apatan. Kanom
uDaru sha'apatanii, na'apa kapam uDani sha'apatan. 20 ODaru marainapanii pauDani
na'iki utukapa-kida u'ati ipai pasha'apaapanii. Na'iki utukapa-kidan nii u'ati aimaakan
powa'a'o zii umanawunun kida, unao di'itinapa-kinaa nii. 2! Na'apa 6Daru kadishita-
kidan kawan mawakainao na'iki utaan kakupa-karu i'ati, na'apa'o manawun uDani taan
kakupa-karu na'ia'oram ati utaa'azon. 22 ODaru, aonaa ukabootan pidan oia'o di'iti 0o
kaimana'o di'iti. PauDani ati pa'an utaan ipai wuru'u na'apa'oraz sha'apatin-karu, 23 ipai
kizi pidannao taapan uDani umanawunu'o nii, na'apa itaapan kawan uDaru. Mazan
pidannao aona'oraz itaapan Tominkaru Dani umanawunu'o nii, na'apa kapam aonaa
itaapan mani uDaru umanawunu'o nii wuru'u, dyuuda'oraz uruu.

5:4 Kiwiini'o saada-kariwai ida'a, aonaa di'oraz saadinpanu'u.

24 “Mishi'o kaiwuru'u dkianuz u'ati: Pidan abata'o na'iki izo'ati'o dkuwaa, na'iki
mishida'o dyuuda'oraz Ggaru, kaina'a'ora'a naa karikaonanu'o kakupa-karu u'ida'a
wuru'u. Aona'o nii upataka'uta-kao pa'oian dikin ii. Aonaa powa'a mawakapa-karu
di'itanpu'ora'a naa mani uruu, mazan kaina'a'ora'a naa uruu ida'a karikaonanu'o
kakupa-karu. 25Mishi'o kaiwuru'u 6kianuz u'ati: Kaina'iki kamoo wa'atin, aizii uru'u naa
wuru'u kaawa'oraz. Uruu dono'o ni'i naa mawakainao abatan Tominkaru Dani paradan.
Pidan abata'o na'iki izo'ati'o Ukuwaa uruu kakupa'o nii. 26 WaDaru di'iki'o kakupa-karu
ikoda-kao. Na'apa'o manawun waDaru toman pauDani, uruu di'iki kapam kakupa-karu
ikoda-kao.

27 “WaDaru kiini'i naa pauDani ati, ‘Turua'a naa aizii pubuutan pidannao,” usha'a-
panum kau'an uruu pa'an wuru'u Daonaiora Aokazi Iki'o. 28 Aonaa umaaitapaka'ana'a
Skuwaa! Mishi'o, kaina'a'o nii kamoo kaawan, na'iki uruu dono ipai'o nii pabaaranaa
iki kida mawakainao abatan Uparadan. 2° Pidannao sha'apata'o kaimana'o, kadishitan
nii na'iki karikaonanu'o nii tkakupan; mazan pidannao sha'apata'o oia'o, kadishitan nii
na'iki pataka'uta-kao nii idyaun.

Kakuwaapainao Jesus dau'u

30 “Aonaa turuu dsha'apatan aimaakan daipan ati karikaonan. Obuutan pidannao soo
Tominkaru aipan kawana'ati manawun. Ukau'an sakitapa'o pa'an wuru'u dbuutanuz
pidannao isha'apainpan kawana'ati. Usha'apanum kau'an, aonaa dtiwaan dsha'apatan
aimaakan daipan ati karikaonan, soo dyuuda'oraz 6garu aipan kawana'ati 6sha'apatinan.

31“Okakuwaapan an mani ddau'u, 3'ida'a karikaonan, aonaa turuu dparadan mishida-
kao. 32 Mazan kaina'a ba'oran kakuwaapa'o dau'u, daitapa mishi'o wuru'u uparadanuz
ddau'an.

33 “Unao, udyuudan pidannao John Chikaawunuupauzo di'iti. Uruu dono ukowaada
mishi'o 6dau'an. 34 Aonaa Gaipan manawun mani pidan kakuwaapan ddau'an kaiwuru'u;
mazan Gkowaadan unao ati kaikapa kida'ora'a, turuu kizi ukazannaatinan. 3> John
uruu lamp kawanu'o, ma'ozaka'oraz ukanadapan; aizii unao masakauda'u karikaonan
ukonaukii-kidan ukanadapanuzu.

36 “Powa'a zii John kuwaa ai umanawunun wuru'u kakuwaapa'oraz ddau'u: wuru'u
dsha'apatanii kidaz 6daru aipan kawana'ati, na'iki wuru'u Uaipaniaz zii sha'apatan,
inao wuru'u kakuwaapa'oraz 6dau'u. Na'iki dsha'apatanii kida ukainaabata 6daru
wuru'u dyuuda'oraz 6garu. 37 Na'iki 6daru kapam kakuwaapa'o 6dau'u. Unao, aonaa
uabatauzon uparadan oo utukapauzon uruu. 38 Aonaa uzaamatan Ukuwaa, usha'apanum
kau'an aonaa unao mishidan 6garu wuru'u Udyuudaniaz. 3° Utominpan padamata

kaimanaiman saada-kariwaiz kida Tominkaru Paradan dau'u, uzauda-kidan uruu ida'a'o
nii unao ikodan karikaonanu'o kakupa-karu, mazan uruu kida kakuwaapa'oraz dau'u!

40 Mazan upu'u aonaa uzaamatina'azon &'ida'ati, turuu kizi uzaamatan karikaonanu'o
kakupa-karu.

41 “Osha'apatan aimaakan aonaa daipan idi'o mani pidannao dakotan &garu
umanawunu'o nii. 42 Mazan Gaitapa unao, aonaa na'ia'oram marainpan Tominkaru
kaimanaiman. 43 Ogaru, 6kaawan ddaru uu ida'ana'o, mazan unao, aonaa unaubaan
Ogaru. Mazan ba'orainao kaawan an paaipan ati karikaonan, inaou'o nii pa'an
unaubaapa. 4 Upaonarunao naubaan an unao, tuukii ukonaukian, mazan aonaa zoobaba
usha'apatan aimaakan Tominkaru bauda'apauzon naubaa-kinaa nii unao. Ukau'an,
na'apam nii mooko umishidan uruu?

45 “Aonaa Ogaru'o nii mani wuru'u kia'o ni'oraz ddaru ati, ‘oia'o inao,” unao dau'an.
Kaina'a Moses saadauzonii, uru'o nii pa'an wuru'u ‘oia'o inao, kia'o ni'oraz, unyukunuu
Moses saadanii dau'atin pu'u padamata. 46 Umishidan an mani mishi manawun Moses
saadanii, umishida mani padamata dgaru. Usha'apanum kau'an, dgaru daua'o wuru'u
usaadaniaz. 47 Mazan umamishidakan pu'u Moses saadauzonii kakinaorii, na'apam nii
dii umishidan dparadan?”

Jesus paan 5000 pidannao
(Matthew 14:13-21; Mark 6:30-44; Luke 9:10-17)
1 Aizii udauna'an Jesus taraukan Galilee Karishiiz baza iti, (Tiberias Karishiiz, ki-
a'o udakota-kao kapam.) 2 Iriba pidannao da'anpan uruu itukapan idi usha'apatan
umanawun kida'o aimaakan, ukakudanuz karinainao. 3 Jesus makon patominapa-

kidaniinao tuma naawazi paawa iti, na'ii usakanatan ituma. 4 Aizii udono, maonapata'o
Jewnao Passover Kamoon.

5 Jesus awunuudanaan, utukapa iriba pidannao wa'atin pa'ida'ati. Sariapa ukian
Philip ati, “Na'ikim nii watorian wanyukunui wapaa-kinaa nii ipai wunaou'a?” © Jesus
pishaanuz Philip, utiwaa-kidapan karikaonan uruu, mazan Jesus, uaitapani'i naa na'a-
pam nii pasha'apainpan.

7 Philip kian u'ati, “8 kauzu pidan kaudinan winipinaa, aonaa turuu utorian wunao
aroapa-kinaa ni'i, utaa-kao pu'u mani masakauda'u sodi kida.”

8 Andrew, Simon Peter inawuzuz, uruu kapam Jesus tominapa-kidanii. Ukian Jesus ati,
9 “Kaina'a koraidaonaa diida'a'a, kaina'a u'ida'a baka'iauda'u barley-ba'i* na'iki dya'u-
tam kopaunao sodi kida. Mazan na'apam nii mooko masakauda'u sodi'o wanyukunui
turuan iriba'o manawun pidannao ati?”

10 Jesus kian patominapa-kidaniinao ati, “Marii pidannao sakanatan.” Uru'u naa
idyuudan pidannao sakanatan naa. Pinidi baawu wuru'u na'ia'oraz amazada. Aizii daon-
aioranao uikoda mani 5000 idyaun. 1! Uru'u naa Jesus zaamatan bread na'iki utoriinapa-
kidan naaz Tominkaru ati, “Kaimana'o pugaru Tominkaru, putaan idi wanyukunui.”
Uruu dauna'an udyuudan naa utaabi'ii-kao sakanatapainao ati, aizii kopau na'apa kapam
una'apatan. Ipai pidan aroopan abaapa kida. 12 Aizii ituruudan dauna'an paaroopan,
Jesus kian patominapa-kidaniinao ati, “Aizii uzawada wanyukunui wa'akun, aonaa
uwakuda'ana'az.” 13 Uruu idi baka'iauda'u'oraz barley-ba'i wa'akun di'iki, ipaidada 12
dazowan kida.

14 Aizii pidannao tukapan idi Jesus sha'apatan umanawunu'o aimaakan, sariapa
ikian, “Di'i naa wuru'u Prophet, saada-kariwai Tominkaru paradan kaunamunaataniaz
uwa'atin nii.”T 15 Jesus aitapan idi pidannao zaamata'azon naa paugaru King nii aonaan
pu'u unyukunuu na'apan, uruu idi umako'okan i'ai paba'orantin koshan midukuo iti.

Jesus chi'ikan wunu paawa an
(Matthew 14:22-33; Mark 6:45-52)
16 Uruu wachuupunin, Jesus tominapa-kidaniinao makon naa Galilee Karishiiz iti.
17 Tzaamatan kanawa na'iki uru'u naa itaraukan Capernaum iti. Maruta'aka'a naa
amazada, aonaa zii Jesus kaawan 1'ida'ati.

18 Ajzii uruu wamarutan ida'a, ma'ozaka'o awaru kaawan na'iki kichana'iki-kii utoman
wunu paran. 19Jesus tominapa-kidaniinao pooratan pakanawan na'apa'o bii an, 3 oo

4 mile umunapon. Uru'u naa itukapan Jesus wa'atin, wunu paawa an uchi'ikapan.
Uwa'atin, atii umaonapatan ikanawan ida'ati. Tuukii itarian u'ai. 20 Mazan upu'a'a naa
uparadan T'ati, “Mana'a utaria'ana'al Ogaru wuru'u!” 2! Uparadan dauna'an, faipan naa

upaidinan patuma kanawa zo'iti, mazan masha'apakiaka tkaawa'akan naa pamako-kizi
iti.

Pidannao dawatinan Jesus dau'u
22 Ba'oran chaapi'iki, pidannao karishii danoma ia'oraz fwa'akinan, faitapanii na'a'o
soo bauda'apa kanawa karikaonan. Na'iki faitapa kapam aonaa Jesus makon patominapa-

kidaniinao tuma uruu kanawa zo'an, soo inao karikaonan mako. 23 Mazan kaina'aba'oran
kanawa kida kaawan Tiberias iki, maonapa Naobanai paa-kizi ii pidannao, utoriinapa-

kidan dauna'an wanyukunui. 24 Aizii pidannao tukapan idi aonaa Jesus nii, na'iki aonaa

*
6:9 barley-ba'i: barley aka, poroom kawanu'o. T 614 Deuteronomy 18:18-19

utominapa-kidaniinao nii kapam, uru'u naa ipaidinan kanawa kida zo'iti, na'iki imakon
naa Capernaum iti, idawatina'anan naa Jesus dau'u.

Jesus, uruu wanyukunui aokazi iki'o

25Tikoda Jesus karishii baza ia'a naa. Uru'u naa ikian u'ati, “Tiichaa, na'apainim di'i
naa pukaawan da'ati'i?”

26 Jesus kian T'ati, “Mishi'o kaiwuru'u Skianuz: Udawatinan ddau'u soo uaroopan
idi'o abaapa karikaonan, aonaa utukapan idi'o mani osha'apatan umanawun kida'o
aimaakan. 27 Aonaa ukaudina'ana'a pataka'uinauzo wanyukunui dau'ati. Ukaudin pa'an
wanyukunui dau'ati karikaonanu'oraz kakupa-karu u'ida'an. Uruu wuru'u Daonaiora
Aokazi Iki'o taan ni'oraz unao ati, usha'apanum kau'an Tominkaru tukapa-kida mishi
panyukunuu kaimanan u'ati.”

28 Aizii Tkian u'ati, “Kanom mooko manawun Tominkaru aiapanii washa'apatan?”

29 Jesus kian 1'ati, “Tominkaru aipan soo umishidan dgaru, padyuudaniaz.”

30 Na'iki ikian u'ati, “Kandii mooko umanawunu'o aimaakan puaida-kidan nii
wa'ati, wamishida-kinaa nii wuru'u puparadanuz? 3! Wadokozu-daunnao, inikauzonii
wanyukunui, ‘manna’ kia'oraz udakota-kao, mapidantaka'o amazada ii. Na'apa usaadin-
pan Tominkaru Paradan ida'a, ‘Utaanii i'ati nikan nii aokazi iki'o wanyukunui.” ¥

32 Jesus kian T'ati, “Mishi'o kaiwuru'u dkianuz: Aonaa Moses mani wuru'u taa'oraz
aokazi iki'o wanyukunui u'ati. Odaru pa'an wuru'u taa'oraz aokazi iki'o wanyukunui,
mishi'oraz kakupa-kinai. 33 Wanyukunui, Tominkaru dyuudaniaz aokazi iki, uruu pa'an
taa'oraz kakupa-kinai manawun, pidannao ati.”

34 Sariapa pidannao kian u'ati, “Naobanai! Putaa mooko wa'ati uruu wanyukunui,
na'iki ipai kamoo pa'i putaa wa'atiz!”

35 Jesus kian T'ati, “Ogaru wuru'u wanyukunui kakupa-kinaiz. Na'ia'oram pidan
zaamatina'o &'ida'ati na'iki mishida'o dgaru, aona'o nii uzamaziizon na'iki aona'o nii
umaaradakouzon.

36 “Mazan Okii sha'atii u'ati, utukapa'a naa padamata dgaru, mazan upu'u aonaa
umishidan &garu. 37 Ipai pidan 6daru taaniaz &'ati, zaamatina'o nii 8'ida'ati. Na'iki pidan
wuru'u zaamatina'oraz &'ida'ati aonaa na'apainim nii dkashanauan. 38 Usha'apanum
kau'an dwa'atin da'ati'i aokazi iki, Gsha'apata'anan dyuuda'oraz 6garu aipan kawana'ati
Osha'apatan. Aonaa dwa'atin dsha'apata'anan aimaakan 6nyukunuu aipan kawana'ati.
39 Na'iki dyuuda'oraz 6garu, aonaa bauda'apa uaipan 6waziwaan pidan pataaniinaouz
0'ati. Mazan uaipan pa'an okadishita-kidan idyaun na'iki 6taan ikakupa-kinaa nii,
Tominkaru Ainaa dono. 4°ODaru aipan ipai pidan tukapa'oraz na'iki mishida'oraz uDani,
zaamatan karikaonanu'o kakupa-karu; na'iki 6kadishita-kidan nii idyaun karikaonanu'o
kakupa-karu di'iti Tominkaru Ainaa dono.”

41Uru'u naa Jewnao kadakotin-kidan uruu na'iki ito'oran naa u'ati, ukian idi, “Ogaru
wuru'u wanyukunui aokazi iki'oraz kaawan.” 42 Ukau'an tkian pa'atiaaka, “Aonaa mooko
Jesus mani uruu, Joseph daniz? Waaitapanii na'apain udaronao! Na'apa di'i naa mooko
kaiwuru'u ukianuz, ‘Ogaru aokazi iki'o dwa'atin?’ ”

43Jesus kian T'ati, “Aona'a naa ukadakoinpa'ana'a na'apa. 44 Odaru wuru'u dyuuda'oraz
dgaru; na'iki aonaa turuu pidan zaamatinan d'ida'ati, soo ddaru minziiwatan dono
uruu uzaamatin-kinaa nii 8'ida'ati. Na'iki okadishita-kidan nii uruu Tominkaru Ainaa
dono. 45 Na'apa kotua'o prophet saadauzonii kian, ‘Ipai'o nii Tominkaru tominapa-
kidan pidannao.’$ Ukau'an kanom dyauta'o unyukunuu ddaru paradan dau'ati, na'iki
tominpa'o uruu di'iki, zaamatina'o nii 6'ida'ati.

46 “Mazan aonaa na'ia'oram pidan tukapauzon &daru, soo wuru'u wa'ati'oraz
Tominkaru di'iki, uruu pa'an tukapa'oraz 6daru. 47 Mishi'o kaiwuru'u dkianuz: Na'ia'o-
ram pidan mishida'o, zaamata'ora'a naa karikaonanu'o kakupa-karu wuru'u. 48 Ogaru

i 6:31 Psalm 78:24 § 6:45 Isaiah 54:13

wuru'u wanyukunui kakupa-kinaiz. 4° Udokozu-daunnao nikauzon pu'u ‘manna’ mapi-
dantaka'o amazada di'ii, upu'u imawakan. 50 Mazan di'i naa pa'an wuru'u wanyukunuiz,
kaawa'oraz aokazi iki, pidan nika'oraz uruu, karikaonanu'o nii ukakupan. 5! Ogaru
pa'an wuru'u wanyukunui, kaawa'oraz aokazi iki, taa'oraz kakupa-kinai. Pidan nikan
an wuru'u wanyukunuiz, uruu karikaonanu'o nii ukakupan. Wanyukunui &taan ni'oraz
u'ati, uruu ddunaa. Uruu Staaniaz pidannao kakupa-kinaa nii.”

52 Uru'u naa Jewnao shokorodinan u'ati na'iki ikian pa'atiaaka, “Na'apam nii mooko
arawu itiiman pataan wa'ati padunaa, wanyukunui nii?”

53 Jesus kian T'ati, “Mishi'o kaiwuru'u 6kianuz: Umanikakan an Daonaiora Aokazi Iki'o
dunaa na'iki umatuzakan an uizain, aona'o kakupa-karu nii u'ida'a. 54 Mazan kanom
aroopa'o ddunaa dau'u na'iki tuza'o dizain, uruu karikaonanu'o nii pa'an ukakupan
na'iki dkadishita-kidan nii uruu Tominkaru Ainaa dono. 55 Odunaa, uruu mishi'o
wanyukunui na'iki dizain mishi'o riwunii. 56 Na'ia'oram pidan aroopa'o ddunaa dau'u
na'iki tuza'o dizain, uruu zaamatinpa'o ¢'ida'ati, na'iki dgaru zaamatinpa'o uruu ida'ati
kapam. 57 Odaru Tominkaru taapa'oraz kakupa-karu, uruu wuru'u dyuuda'oraz égaru.
Uruu di'iki'o dikodan kakupa-karu. Ukau'an pidan aroopa'oraz 6dau'u, uikodan nii
kakupa-karu 6garu di'iki. 58 Ukau'an di'ora'a wuru'u wanyukunui kaawa'oraz pa'an

aokazi iki, aonaa udokozu-daunnao nikauzonii manna kawanu'o mani. Inikauzon
pu'u padamata manna, mazan upu'u zii imawakan. Mazan pidan aroopa'o di'ora'a

wanyukunui dau'u, karikaonanu'o nii pa'an ukakupan.”
~ %%Jesus kakuwaatinanuz kaikapa'a, utominapatin-kidan dono'o pidannao synagogue™
ii.

Jesus kuwaa taa'oraz karikaonanu'o kakupa-karu

60 Aizii fabatan idi na'apa'o kuwai, iriba da'anapatinainaouz uruu, kian, “Dadara'o
manawun ukuwaa. Kanom turuu uabatapan kaiwuru'u ukuwaaz?”

61 Mazan Jesus, uaitapa na'apam patominapa-kidaniinao kadakotin-kidan pakuwaa.
Sariapa ukian T'ati, “Ukaziwaa-kida zii dparadan? ©2 Na'apam dii mani ukian utukapan
an Daonaiora Aokazi Iki'o sawatinan powaa iti pawa'ati-kizi iti? ¢3 Pudi'itapan an soo
nanai daua'o karikaonan, uruu mazanu'o karikaonan wuru'u. Kaimana'o Doronaa pa'an
wuru'u kaawa-kida'oraz kakupa-karu. Wuru'u 6paradan kidaz, unao ati'oraz, aonaa
nanai daua'o mani, mazan doronai daua'o, na'iki ukakupa-kinaa ni'o. ¢4 Mazan upu'u
zii kaina'a pabi'i kida unao aonaa umishidan.” (Jesus aitapanii sariapa patominapa-
kidan di'iki'o idyaun, na'ia'oram aona'o nii imishidan. Na'iki uaitapa na'ia'oram nii
kaakapaa paugaru tarubainao ati.) 65 Na'iki Jesus kian koshan, “Kaikapa'o ati'o tawuru'u
dkianuz u'ati, aonaa turuu pidan zaamatinan &'ida'ati, soo ddaru Tominkaru na'akan
dono &'ida'ati idyaun.”

66 Na'iki'ora'a naa iriba utominapa-kidaniinao muudinan naa u'ai, aonaa powa'a
imakon utuma. ¢7 Uruu idi Jesus kian wunao ati'i 12 patominapa-kidaniinaouz, “Unao
mani, umuudinan ni'i naa kapam &'ai?”

68 Simon Peter kian u'ati, “Naobanai, kanom di'iti'o nii mooko wamakon? Pugaru ida'a
pa'an parada-karu kida taa'oraz karikaonanu'o kakupa-karu. ¢ Na'iki, aizii wamishida
na'iki waaitapa pugaru umanawunu'o, Tominkaru di'iki'o puwa'atin!”

70 Jesus kian T'ati, “Ogaru zaamata'oraz 12 unao. Mazan bauda'apa unao, Satan!”
71 Una'apanuz Judas Iscariot daua'o wuru'u (Simon Iscariot daniz); uruu 12 tuma'o
uaitinpan, uru'o nii zaamata-kida Jesus.

7

Pa'inawuzunao dyuudan Jesus makon Judea Baara iti
1 Uruu dauna'an, Jesus morowautapan na'ii'aka wiizai kawana'ati, Galilee Baara
ii kida'oraz. Aonaa uaipan pachi'ikinan Judea Baara ii aka, usha'apanum kau'an

6:59 synagogue: kabaun Jewnao baokopainapa-kizi. Putukapa kaarita tokon ii, Parada-karu Masha'apannaada-ki-
nao di'ii.

Jewnao zowaunaanao zaudapanii uruu na'ii, Taipan pazowiinuzu. 2 Na'iki uruu dono

maonapata'o Jewnao baokopainpauzon kamoon, tkawiizibatinauzon.* 3 Uruu idi Jesus
inawuzunao kian u'ati, “Pugaru mani? Kanom nii aona'a naa pumakon Judea Baara iti,
abatauzonao pukuwaa tukapa kizi wuru'u pusha'apaapanii kidaz? 4 Aonaa na'ia'oram
pidan dizapa'o pasha'apaapan aimaakan, uaipan an pidannao aitapan kaimanaiman
kanom kaduz paugaru. Pusha'apaapan an aimaakan, marina'a naa ipai pidannao
aitapan!” > (Aizii wuru'u u'inawuzunaouz, aonaa imishidan uruu.)

6Jesus kian 1'ati, “Aonaa zii mazan amazada kaawan &'ati 6mako-kinaa nii na'iti. Mazan
unao, turuu umakon na'apainim karikaonan, uaipan kawana'ati. 7 Aonaa kanom dikin ii
pidannao to'ora-kizaitapan unao. Mazan dgaru ito'ora-kizaitapanii, okakuwaapan idi
i'oian dau'u. 8 Umako'o naa baokopainapa-kizai iti. Mazan dgaru, aona'o nii zii dmakon,
usha'apanum kau'an aonaa zii amazada kaawan ¢'ati.” 9 Jesus paradan dauna'an na'apa,
una'ian zii Galilee Baara ii.

Jesus Jerusalem ii

10 Mazan u'inawuzunao makon dauna'an baokopainapa-kizai iti, uru'u naa Jesus
makon kapam. Umakon na'iti dizinapa, aonaa kizi pidannao aitapan na'iam uruu.
11 Na'ii, baokopainapa-kizai ii, Jewnao zowaunaanao dawatinan udau'u pidannao bii an,
“Aonaa utukapan tawuru'u pidanaz?” ikian pidannao ati.

12 Aizii uruu dono, iriba pidannao paradinan mashauda'u kida Jesus dau'u. Ba'orainao
kian, “Kaimana'o pidan uruu.” Mazan ba'orainao kian, “Aonaa kaimana'o pidan
mani uruu, soo umariidapan karikaonan pidannao.” 13 Mazan aonaa na'ia'oram pidan
diwadan paparadan, itarian idi Jewnao zowaunaanao ai.

14 Aizii 4 kamo'o naa baokopainapa-karu, uruu zii Jesus makon Tominkaru Dapu
iti. Na'ia'a naa utominapa-kidan pidannao. !5 Aizii Jewnao zowaunaanao abatan idi
utominapa-kidan pidannao kaimanaiman manawun, tuukii idi'itinpan uaitapan dau'an.
Sariapa ikian udau'ati, “Na'apam dii mooko arawu aitapan kaikapa'a naa manawunu'u?
Aonaa na'apainim padamata tiichaanao tominapa-kidauzon uruu!”

16 Jesus kian T'ati, “Wuru'u 6kuwaa kidaz aonaa dtomanii mani. Tominkaru, dyuu-
da'oraz dgaru, uruu di'iki'o wuru'u 6kuwaa kidaz. 17 Pidan minziiwata'o panyukunuu
Tominkaru kaudin-kizi dau'ati, uru'o nii pa'an aitapa Skuwaa, Tominkaru di'iki'o,
oo Otomanii karikaonan. 18 Pidan kakuwaapan an paaipan ati karikaonan, utiwaan
pamanawun-tinan wuru'u. Mazan pidan kakuwaapa'o pamanawunutapa'azon idi
dyuuda'o paugaru; uruu kaimana'o pidan, na'iki mishi'o uparadan. 9 Mishi, Moses
taanii unao ati ukakinaorinaa. Mazan aonaa na'ia'oram unao mishi'o utaapan wuru'u
kakinaoriiz. Mazan kandii nii uzowia'azon égaru?”

20 Aizii pidannao kian u'ati, “Kaina'a oia'o doronai pu'ida'al Kanom mooko pu'itiiman
zowia'azoo pugaru?”

217esus kian T'ati, “Kaina'a bauda'apa 6sha'apatanii umanawunu'o aimaakan Sookapa-
karu Kamoon dono, na'iki tuukii unao di'itinpan udau'u. 22 Mazan upu'u zii, utaapadan
udani daonaioranao choota-kaoT sookapauzo-karu kamoo dono, ikainaabatin-kinaa
Jewnao nii, Moses taan idi na'apa'o kakinaorii. (Mazan aonaa Moses di'iki'o mani wuru'u
na'apa'o sakadinanuz, uruu dokozu-daunnao pa'an wuru'u sakada'oraz na'apa'o.) 23 Aizii
utaapadan pu'u udani choota-kao Sookapa-karu Kamoon dono, uruu aonaa kizi unao
dikintapan Moses taaniaz kakinaorii. Kandii nii mooko uto'oran 6'ati dsaabaan idi
pa'an kaimanaiman pidan nanaa Sookapa-karu Kamoon dono? 24 Aona'a udi'itapa'ana'a
Osha'apataniaz aimaakan oia'o nii. Mazan udi'itapa wuru'u dsha'apataniaz aimaakan
kaimana'o nii pa'an.”

Christ mani wuru'u Jesus?

25 Kaina'a Jerusalem sannao bii ikiinao pidannao, ikian Jesus dau'ati pa'atiaaka,
“Aonaa mooko arawu'u mani tawuru'u itiwautaniaz pazowii-kidan? 26 Aizii di'i naa
uparadinan iriba'o pidan ati. Na'iki aonaa kanom wa'atin itowauda'ua'anan uruu!
Jewnao zowaunaanao aitapani'i naa sha'a uruu Christ¥ kii-kizaiz? 27 Mazan Christ
kaawan dono, aona'o nii pidan aitapan na'iki'oram uwa'atin. Mazan arawu'u, waaitapa
na'iki'oram uwa'atin.”

28 Aizii Jesus tominapatin-kidan pu'u pidannao Tominkaru Dapu ii, ukian diiwa'o
ida'an, “Uaitapanii mooko dgaru na'iki na'iki'oram dwa'atin? Aonaa 6'ida'a'o mani
dwa'atin! Dyuuda'oraz 6garu, uruu mishi'o, na'iki uruu di'iki'o dwa'atin. Unao aonaa
uaitapauzon uruu. 2° Mazan dgaru Gaitapanii uruu, usha'apanum kau'an uruu di'iki'o
dwa'atin, na'iki uruu pa'an wuru'u dyuuda'oraz 6garu.”

30Uru'u naa faipan pazaamata'akan Jesus sariapa na'ii, mazan aonaa kanom zaamatan
uruu, usha'apanum kau'an aonaa zii amazada kaawan uzaamata-kinao nii. 3! Mazan iriba
na'iainao pidannao mishidan uruu, na'iki ikian, “Ba'oran kaawan an, dakotina'o Christ
nii, turuu mani mooko usha'apatan powa'a zii umanawun kida'o aimaakan arawu'u
sha'apatanii kida aia'a?”

Jewnao zowaunaanao aipan pazaamata-kidan Jesus

32 Aizii Phariseenao abatankan naa na'apam pidannao kian pa'atiaaka, mashauda'u
padamata Jesus dau'an. Uru'u naa ibaokopatinan faadaanao zowaunaanao tuma,
udauna'an idyuudan naa watchmantapainao Tominkaru Dapu izaamatanaka kizi Jesus.

33 Jesus kian, “Ona'an nii zii utuma baukapa'a naa, udauna'an dkiwan ni'i naa
dyuuda'oraz &garu di'iti. 34 Udawatinan nii ddau'u mazan aona'o nii uikodan 6garu.

Aonaa turuu unao makon dmako'ozoo-kizi iti.”
35 Uru'u naa Jewnao zowaunaanao kian pa'atiaaka, “Na'iti'oram mani umako'ozon,

aonaa kizi turuu waikodan uruu? Umako'ozon sha'a Jewnao di'iti, mashaapainaouz
Greeknao wiizi ii aka, utominapa-kida'anan Greeknao?$ 36 Na'apa'oram dau'ati'o dii
wuru'u, ‘Udawatinan nii 6dau'u, mazan aona'o nii uikodan 6garu,” na'iki ‘Aonaa turuu
umakon dmako'ozoo-kizi iti,” ukianuz?” ikian.

Wunu kakupa-kinai
37 Dawu'itiini'o kamoo baokopainapa-karuz, uruu umanawunu'o manawun kamoo.
Uruu kamoo ida'a Jesus kadishitan na'iki uparadan diiwa'o ida'an, “Kanom maaradako'o

marii uwa'atin 8'ida'ati, dtaa kizi u'ati utuzan nii. 38 Saada-kariwaiz Tominkaru Paradan
kian kawana'ati, ‘Kanom mishida'o 6garu, uruu di'iki'o nii wunu taa'oraz kakupa-kinaa

shootapan.”” 39 Jesus kadakotinanuz, Kaimana'o Doronaa daua'o wuru'u. Uruu wuru'u

taa-karu ni'oraz mishidainao ati. Uruu dono aonaa zii Kaimana'o Doronaa taa-kao
mishidainao ati, usha'apanum kau'an aonaa zii Jesus sawata-kao umanawunu'o ida'an.

Pana'a kida parada-karu
Jesus dau'an

40Jesus paradan dauna'an, iriba abatainaouz uparadan, ikian udau'an, “Di'ora'a pidan
uru'u naa Prophet, uru'u naa wazaudapaniaz!”

41 Ba'orainao kian, “Uru'u naa Christ!” Mazan ba'orainao kian, “Aonaa uruu mani
wuru'u! Galilee Baara iki'o nii mooko Christ wa'atin? 42 Aonaa mooko saada-kariwaiz
kida Tominkaru Paradan kian, David Takaan-daunu'o nii Christ, na'iki ushakatan nii
Bethlehem ii, David mashaapauzo-kizi ii?”

43 Uruu pana'a kida pidannao paradan Jesus dau'an. 44 Aizii ba'orainao, faipan naa
padamata pazaamata'akan Jesus, marii kizi utaraa-kao, mazan aonaa kanom zaamatan
zii uruu.

Jewnao zowaunaando
aonaa imishidan Jesus

¥ 7:26 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu

Masha'apannaada-kinao di'ii. § 7:35 Greeknao: pana'ainao pidannao Jewnao ai.



JOHN 7:45 177 JOHN 8:13

45 Uruu dauna'an watchmantapainao Tominkaru Dapu (tawuru'u dyuuda-
kariwainaouz izaamata'anan Jesus) ikaawan naa powaa ati faadaanao zowaunaanao
na'iki Phariseenao ida'ati. Uru'u naa ikian, “Kandii nii aonaa una'akan uruu wa'ida'ati?”

46 Aizii watchmantapainao kian'ati, “Aonaa na'ia'oram pidan paradauzon na'apa uruu
kawan!”

47 Uru'u naa Phariseenao kian f'ati, “Upozawata-kidan naa mooko kapam unao
kaiwuru'u? 48 Uabatauzo mooko faadaanao zowaunaanao bii iki'o, oo bauda'apa Pharisee
mishida'o uruu? 4% Mazan wuru'u da'anpainaouz uruu, aonaa iaitapan Moses taauzonii
kakinaorii dau'u. Ukau'an Tominkaru pataka'utan nii idyaun!”

50 Na'a'o ftuma Nicodemus, uruu Pharisee kapam; uruu makonka'oraz Jesus di'ii
kiwiini'o dono zii. Ukian patumainao ati, 5! “Wakakinaorinaa kian kawana'ati, aonaa
turuu wakabootan pidan oia'o di'iti, wamaabatakan ua'ii zii na'apam ukian na'iki
wamaaitapakan ua'ii zii kanom manawun wuru'u usha'apaapanuz.”

52 Aizii ikian u'ati, “Pugaru kapam Galilee Baara san, mishii? Putominpan an
Tominkaru Paradan saada-kariwai dau'u, putukapan nii, aonaa na'apainim nii prophet
wa'atin Galilee Baara iki.”

53 [Uruu dauna'an ipai pidannao kiwa'akan kida'a naa padapu iti.

Zuna kootowapa-kida-kao oba'orantapan idi

1 Aizii Jesus, umakon naa Olive Naawa iti. 2 Ba'oran kamoo, wakanada'akan zii
ukaawa'akan naa powaa ati Tominkaru Dapu ati. Pidannao kaawa-kaawan kida'a
naa u'ida'ati. Jesus sakanatan na'iki uru'u naa utominapa-kidan koshan pidannao.
3Upu'u tiichaapauzonao Moses kakinaori dau'u na'iki Phariseenao kaawa-kida'akan zun,
zaamata-kariwai oba'orantapan idi. Oroo'o naa ikadishita-kidan pidannao kanaapu ii.

4Udauna'an ikian Jesus ati, “Tiichaa. Di'ora'a zun ikoda-kariwai oda'awupan ba'oran
daiaru tuma. 5 Moses taanii kakinaorii kian, zun na'apa'o, marii ozowii-kao, oboo-kao
ida'an kuba idi. Aizii pugaru mani, na'apam dii pukian na'apa'o dau'ati?”

6 Tna'apanuz u'ati, fabata'azon karikaonan na'iam uparadan pana'itin kakinaorii
ai, idakoapa-kinaa nii uruu naobanainao kanaapu ii. Mazan Jesus dawuka'akan
pasakanatapa-kizi'i, usaadapa'akan paka'u shuwu idi kaatu ida'a. 7 Ipishautan pu'u zii
uruu, Jesus saabaina'akan koshan pasakanatapa-kizi'i. Uru'u naa ukian i'ati, “Na'ia'oram
pidan unao bii a'o aonaa na'apaini'oram usha'apatan oia'o. Marii uruu kiwiini'o nii
boowan oroo.” & Udauna'an udawuka'akan koshan. Na'apa koshan usaadapan paka'u
shuwu idi.

9 Tabatan idi na'apam Jesus kian pa'ati, bauda'apa kida imakon Jesus ai, atii ipai
imakon. Tunarunaonao kiwiin imako'okan, udauna'an pa'inainao, fwa'aka'akan naa
Jesus. Aizii wuru'u zunaabaz, pakawan zii okadishitapan na'ii. 10 Jesus saabainan
pasakanatapa-kizi'i koshan. Uru'u naa ukian o'ati, “Na'iam naa idyaun? Aonaa kanom
wa'akinan, kaboota'o nii pugaru oia'o di'iti?”

11“Aonaa,” okian u'ati.

Na'iki Jesus kian o'ati, “Ogaru, aona'o nii kapam &kabootan oia'o di'iti pugaru.
Pumako'o naa, mazan aona'a naa pusha'apata'ana'a oia'o koshan.”]*

Jesus kanada'o kawanu'o imi'i baara sannao ati
12 Bauda'apa kamoo, Jesus kakinaopan koshan pidannao, ukian T'ati, “Ogaru wuru'u
kanadapa'oraz imi'i baara sannao ati. Pidan zaamatinan an &'ida'ati, kanada'o-karua'o
nii umashaapan, na'iki aonaa na'apainim nii ubaiaapan maruta'o. Wuru'u kanada'oraz,
uruu kakupa-kinai manawun.”
13 Phariseenao kian u'ati, “Pugaru, pu'ida'a'ora'a naa karikaonan pukakuwaapan,
aonaa turuu puparadan mishida-kao.”

8:11 Kiwiini'o saada-kariwai ida'a, aonaa di'oraz saadinpanu'u.

14Jesus kian T'ati, “Mishi 6'ida'a'o Skakuwaapan, mazan upu'u turuu 6kuwaa mishida-
kao! Usha'apanum kau'an 6aitapa na'iki'oram dwa'atin na'iki na'iti'oram dmakopan.
Unao, aonaa uaitapan na'iki'oram éwa'atin oo na'iti'oram dmakopan. 1> Unao, udakotan
pidan oia'o nii, soo uzauda-kidan karikaonan. Ogaru, aonaa na'apa mani ddakotan pidan
oia'o nii. 1®Mazan ‘oia'o uruu,’ 00, ‘kaimana'o uruu,’ dkian an pidan dau'ati, uruu mishi'o
pa'an wuru'u Ona'apanuz, usha'apanum kau'an, aonaa 6ba'orantina'o mani wuru'u
dna'apanuz. Odaru dyuuda'oraz dgaru, tuma'o wuru'u dgaruz. 17 Ukakinaorinaa kian,
‘Dya'utama'o pidannao kakuwaapan an na'apa kida manawun bauda'apa'o aimaakan
dau'u, uruu aitapa-kao mishi'o wuru'u ikuwaaz.’ 18 Okakuwaapan &dau'u, na'apa
manawun &daru, dyuuda'oraz dgaru kakuwaapan kawan 6dau'u.”

197kian u'ati, “Na'iam dii mooko puDaru?”

Jesus kian T'ati, “Unao, aonaa uaitapan kanom dgaru, ukau'an aonaa uaitapan éDarul!
Uaitapan an mani 6garu, uaitapa mani 6Daru kapam.”

20Jesus paradan na'apa utominapa-kidan dono'o pidannao Tominkaru Dapu ii, maon-
apa puraata tauzo-kizinao ii, (Tominkaru Dapu tannaa ni'oraz). Mazan aonaa na'ia'oram
pidan zaamatan uruu, usha'apanum kau'an aonaa zii amazada kaawan uzaamata-kinao
nii.

Jesus kakinaopan mamishida-kainao paugaru

21 Aizii Jesus kian T'ati koshan, “Omakon ni'i naa di'iki'i. Udawatan nii garu, mazan
umawakan nii u'oian bii'i. Omako'ozoo-kizi iti, aonaa unao ka'iitan umakon.”

22 Ukau'an, Jewnao zowaunaanao kian pa'atiaaka. “Pazowiina'azon dau'ati'o 6aitapan
wuru'u ukianuz, ‘Omako'ozoo-kizi iti, aonaa unao ka'iitan umakon,” ukianuz?”

23 Jesus kian, “Unao, da'a sannao karikaonanu'u; dgaru, doko iki'o pa'an dwa'atin.
Unao imi'i baara sannao! Ogaru, aonaa imi'i baara san mani. 24 Uruu idi'o tawuru'u
dkianuz u'ati, umawakan nii u'oian bii'i. Mishi'o nii umawakan u'oian bii'i, umamishi-
dakan idi dgaru'u naa wuru'u.”

25 “Kanom mooko pugaru?” ikian u'ati.

Jesus kian, “Ogaru wuru'u, dkowaadaniaz u'ati kiwiin zii. 26 ‘Oia'o,” turua'o 6kian unao
dau'ati, mazan aona'o nii dna'apan, usha'apanum kau'an, dparadan soo dyuuda'oraz
6garu dyuudan kawana'ati, na'iki aitapa uruu sakitapa'o uparadan. Kanom dabatanii
uruu di'iki, uruu Gkowaada pidannao ati da'a'a imi'i baara'a.”

27 Aonaa Taitapan uparadinan paDaru aokazi ia'o daua'o wuru'u. 28 Uruu idi Jesus
kian T'ati, “Usawatan dono'o naa Daonaiora Aokazi Iki'o, uaitapan ni'i naa mishi 6garu'u
naa wuru'u. Uruu dono uaitapan nii, dsha'apatan aimaakan aonaa daipan ati'o mani,
mazan Gparadan na'apa manawun ddaru tominapa-kidan kawana'ati 6garu. 29 Aizii
dyuuda'oraz 6garu, karikaonanu'o una'auzon Stuma, aona'o nii uwa'akauzon dgaru
dba'orantin, usha'apanum kau'an ukonaukii-kidanii ipai aimaakan 6sha'apatanii.”

30Triba pidannao mishidan Jesus, fabatan idi na'apam ukian.

Abraham dainao

31 Ukau'an Jesus kian Jewnao ati mishidainaouz uruu, “Karikaonanun an uizo'atipan
dkakinaori, uruu mishi'o 6pidanannao unao. 32 Uaitapan nii mishi'o kuwai Tominkaru
di'iki'o. Na'iki mishi'o kuwai muudin-kidan nii unao upoitoruitapa-kao ai.”

33Tkian Jesus ati, “Abraham takaan-daunnao mazan waunao, na'iki aonaa na'apaini'o-
ram ba'oran naobanai poitoruitapauzon waunao. Na'apa'oram ati'o dii kaiwuru'u,
‘mishi'o kuwai muudin-kidan nii unao upoitoruitapa-kao ai,” pukianuz?”

34Jesus kian T'ati, “Mishi'o kaiwuru'u dkianuz u'ati: Pidan sha'apata'o oia'o, uruu oia'o
poitoru wuru'u. 3> Aonaa karikaonanu'o nii mani naobanai taapan papoitoru padapu'u.

; 1 ; . . . i,
Mazan udani, karikaonanu'o nii pa'an utaapa-kao naobanai dani nii. 3¢ Ukau'an
Tominkaru Dani muudin-kidan an unao upoitoruitapa-kao ai, mishi'o nii manawun
aonaa poitorui'i naa mani unao. 37 Oaitapa Abraham takaan-daunnao unao. Mazan
upu'u zii uzowia'azon dgaru, usha'apanum kau'an, aonaa utaapan kaimanaiman 6kuwaa

unyukunuu ii. 38 Ogaru, kakuwaapan dDaru tukapa-kidanii daua'o &'ati. Unao,
usha'apatan aimaakan udaru kian kawana'ati.”

39 Aizii ikian u'ati, “Abraham mazan wadaru nii.”

Jesus kian 'ati, “Umishiin an mani Abraham dainao unao, na'apa mani umashaapan
uruu mashaapauzon kawan. 40 Oabatan kawana'ati mishi'o kuwai Tominkaru di'iki, uruu
Skowaada unao ati. Mazan upu'u zii uzowia'azon dgaru. Abraham, aonaa na'apa'o mani
ukaduz! 41 Unao sha'apaapanii kidaz, udaru kaudin-kizi pa'an wuru'u.”

Na'iki ikian u'ati, “Tominkaru, uruu mazan bauda'apa wadaru. Aonaa ba'oran wadaru
nii.”

Satan dainao

42 Jesus kian T'ati, “Umishiin an mani udaru Tominkaru, umarainapa mani dgaru,
usha'apanum kau'an uruu di'iki'o dwa'atin. Uruu dyuudanii 6garu, aonaa daipana'ati'o
mani wuru'u dwa'atinuz. 43 Kandii nii aonaa uaitapan zoobaba kaiwuru'u dparadanuz?
Usha'apanum kau'an aonaa uzaamata'azon dkuwaa. 44 Unao Satan dainao, uruu idi'o
usha'apata'azon aimaakan udaru aipan kawana'ati. Uruu, sakadin-kizai iki'o uzowian
pidan, na'iki aonaa na'apainim ukonaukii-kidan mishi'o kuwai, usha'apanum kau'an
aonaa na'apainim uparadan mishiin. Uruu mariidinauzo na'iki ipai mariidinauzonao
tomin-kizi!

45 “QOgaru, mishi'o pa'an kuwaa, mazan uruu idi'o aonaa unao mishidan dparadan.
46 Na'ia'oram dii pidan kaida'a'a, turua'o ukainaabatan 6'oian? Okowaadan pu'u mishi'o,
mazan kandii nii aonaa umishidan Sparadan? 47 Tominkaru pidanan, uruu abata
Tominkaru paradan. Unao, aonaa uzaamatan Tominkaru paradan kida, usha'apanum
kau'an aonaa upidanannao mani unao.”

Jesus paradan padau'an

48 Aizii Jewnao kian Jesus ati, “Waaitapa sha'atii, wakianuz pudau'ati, Samaria san
pugaru, na'iki oia'o doronai zaamatapanii.”

49Jesus kian 1'ati, “Aonaa oia'o doronai zaamatapan dgaru, aonaa masakauda'u. Ogaru,
umanawunu'o nii Staapan 6Daru, mazan unao, aonaa utaapan dgaru umanawunu'o
nii. 50 Ogaru, aonaa Gaipinan umanawunu'o nii. Mazan kaina'a bauda'apa pa'an,
aipa'o Staapa-kao umanawunu'o nii, na'iki uru'o nii aitapa na'apam pasha'apatan 6garu.
51 Mishi'o kaiwuru'u dkianuz: Pidan izo'atipan an Gkakinaori, aonaa na'apainim nii
umawakauzon.”

52 Uru'u naa Jewnao kian u'ati, “Aizii waaitapa, kaina'a mishi oia'o doronai pu'ida'a!
Abraham mawaka uruu, prophetnao mawaka inao kapam. Mazan upu'u zii pukian,
‘Pidan izo'atipan an Skakinaori, aonaa na'apainim nii umawakauzon.” 53 Oo puwazoota-
panii sha'a wadaru Abraham umanawunun? Uruu mawaka'a naa, prophetnao na'apa
kapam. Kanom kaduz mooko pu'itiiman pugaru?”

54 Aizii Jesus kian 1'ati, “Odakotinan an 6'ida'a umanawunu'o nii, madiwautapa-ka'o
wuru'u. ODaru pa'an wuru'u umanawunutapa'oraz 6garu. Uruu unao dakotaniaz
uTominkarun nii. 55 Unao, aonaa uaitapauzon uruu, mazan Ogaru, Gaitapa pa'an
uruu. Aizii ‘Aonaa Gaitapauzon uruu,’ Skian an, mariidinauzo dgaru, na'apa unao
kawan. Mazan dgaru, Gaitapanii pa'an uruu, ukau'an Gizo'ati uparadan. >¢ Udaru
Abraham, tuukii ukonaukian uaitapan idi patukapan nii zii dkaawan. Na'iki utukapa
mishi 6kaawan, uruu idi tuukii ukonaukian.”

57 Jewnao kian u'ati, “Aonaa zii putunarunaoun, mazan na'apa dii mooko putukapan

Abraham?” B
58 Jesus kian 'ati, “Mishi'o kaiwuru'u 6kianuz: Ogaru na'a'ora'a naa Abraham tominan
1327
ua'ii.
59 Uru'u naa izaamata'akan kuba kida paboori nii, izowia'aka'azon naa uruu. Mazan Je-
sus dizina'akan 1'ai, umako'okan pidannao bii an aka, na'iki umako'okan naa Tominkaru
Dapu iki.

T 8:57 Aonaazii putunarunaoun oo “Aonaa zii puikodan 50 puwunun?”

Jesus saabaan ishaawunu'o awun

1 Pamakopan pu'u, Jesus tukapan pidan pashakatan iki'o u'ishaawunun. 2 Sariapa
utominapa-kidaniinao pishaanuzu, “Tiichaa, kanom oian idi'o arawu shakatan ishaawun
nii, pa'oian idi'o oo udaronao oian idi'o?”

3Jesus kian 1'ati, “Ushakatan ishaawun nii, aonaa pa'oian, oo udaronao oian idi'o mani,
mazan u'ishaawunun ida'ana'o nii Tominkaru ma'ozakan kainaabata-kao. 4 Wakanadan
pu'u zii, marii washa'apaapa dyuuda'oraz garu aiapanii washa'apatan; kaina'iki maru-
ta'o wa'atin, uruu dono aonaa na'itim ni'i naa kaudin-karu. 5 Ona'an kawana'ati da'a'a
imi'i baara'a, 6garu wuru'u kanada'oraz imi'i baara ida'a.”

¢ Jesus kian dauna'an na'apa, usopitan pazaadako imi'i baara ati. Udauna'an
uraua'akanuz imi'i tuma, na'iki uruu idi uzichian naa ishaawun awun. 7 Ukian u'ati, “Aizii
puchikaanaka daari puawun ai Siloam Baoko ii.” (Siloam, kii-karu dyuuda-kariwai kia'o
Jewnao paradan ida'an.) Uru'u naa umakon uchikaankan naa paawun. Ukiwan powaa
ati kaimana'a naa utukapa'akan.

8 Aizii umin-dazabazinao, na'iki ba'oran pidannao naudina'oraz naa itukapauzon
upishautan aimaakan pidannao ai, kian pa'atiaaka, “Aonaa mooko arawu mani tawuru'u
sakanatapauzoz na'iki pishautauzoz pidannao aimaakan kida dau'ati?”

9 Ba'orainao kian, “Uruu wuru'u,” mazan ba'orainao kian, “Aonaa uruu mani, soo
uaidinpan karikaonan na'apa uruu kawan.”

Mazan uruu kian T'ati, “Ogaru da'i tawuru'u pishautauzoz pidannao aimaakan
dau'ati.”

10Tkian u'ati, “Mazan na'apa di'i naa puawun saabaina'akan, putukapa-kinaa nii?”

11 ykian 1'ati, “Pidan Jesus kia'o u'uu, utoma'akan daari na'iki udauna'an uzichian
dawun u'idi, udauna'an udyuudan dchikaankan dawun Siloam Baoko ii. Ochikaan
dauna'an daari dawun ai, kaimana'a naa Gtukapa'akan.”

12Tpishaan uruu, “Na'iam dii uruu?” ikian.
“Aonaa Gaitapan,” ukian i'ati.

Phariseenao aitapa'azon kanom tukapa-kidanii ishaawun

13 Udauna'an T'ua'atiitan naa uruu Phariseenao di'iti. 14 Jesus tomanuz daari na'iki
usaabaanuz pidan awun, Sookapa-karu Kamoon dono'o. 15> Uru'u naa Phariseenao
pishaan koshan uruu, na'apa'oram naa uikodan patukapa-kinaa nii. Ukian 'ati, “Uzichi-
a'akan daari dawun ida'an, udauna'an dchikaan dawun baara, na'iki'o kaimana'a naa
otukapa'akan.”

16 Baokoinao Phariseenao kian, “Pidan sha'apata'oraz aimaakan kaikapa'a, aonaa
Tominkaru di'iki'o mani uwa'atin wuru'u, usha'apanum kau'an, kaudin uruu Sookapa-
karu Kamoon dono.” Baokoinao kian, “Mazan na'apa dii mooko oia'o pidan turuan
pasha'apatan umanawunu'o aimaakan kida kaikapa'a?” Uruu pana'a sodi kida idi'itin-
pan.

17Uru'u naa Phariseenao pishaan uruu koshan, “Pukian usaabaanii puawun, ukau'an
na'apam dii pukian udau'an?”

Ukian T'ati, “Tominkaru prophetin uruu.”

18 Jewnao zowaunaanao, aonaa imishida'azon ishaawunu'o da'i uruu, uruu idi
idapada-kidan naa udaronao. 1° Uru'u naa ipishaan idyaun, “Udani mishi arawu'u?
Ishaawunu'o da'i mishi uruu pashakatan di'iki? Mazan na'apa di'i naa wuru'u utuka-
panuz aizii?”

20 Aizii udaronao kian 'ati, “Waudani mishi uruu, na'iki ishaawunu'o ushakatan.
21 Mazan wuru'u utukapanuz naa, aonaa waaitapan na'apa'oram, na'iki aonaa waaitapan
kanom aipan ati'o. Upishaa'a naa uruu, aonaa duusodi'o zii mani uruu, turua'o
nii ukowaadan paaipan ati.” 22 Aizii udaronao kianuz na'apa, itarian idi'o Jewnao
zowaunaanao ai. Usha'apanum kau'an, Jewnao baokopatanii panyukunuu, kanom kian

an, “Jesus, uruu Christ,”* aona'o ni'i naa powa'a utaapada-kao ubaokopatinan synagogue
ii, choochiipauzonao tuma. 23 Uruu idi'o udaronao kian, “Aonaa duusodi'o zii mani uruu,
upishaa'a naa uruu.”

24 powa'a koshan, itamautannaa aizii idapada-kidan wuru'u ishaawunuz da'i. Tkian
u'ati, “Pukowaada Tominkaru awun za'a mishi'o wuru'u puparadanuz! Usha'apanum
kau'an waaitapa Jesus kakuda'oraz pugaru, oia'o pidan uruu.”

25 Ukian T'ati, “Aonaa daitapan, oia'o mani uruu oo aonaa. Mazan bauda'apa aimaakan
Gaitapanii pa'an: kiwiin ishaawunu'o da'i dgaru, mazan aizii kaimana'a naa dtukapan.”

26 “Na'apa dii mooko usha'apatan pugaru putukapa-kinaa nii?” ikian u'ati.

27 “Okowaada'a naa sha'atii u'ati, mazan aonaa umishidan dkuwaa,” ukian 1'ati.
“Kandii ni'i naa uabata'azon powa'a zii koshan da'i? Oo uaipan sha'a unao kapam
utominapa-kidaniinao nii?”

28 Uru'u naa idakoopa'akan uruu, ikian u'ati, “Pugaru pa'an wuru'u pumin-
na'apaimanan tominapa-kidanii, mazan waunao Moses tominapa-kidaniinao pa'an.
29 Waaitapa Tominkaru paradanii Moses ati pa'an, mazan arawu'u Jesus kii-kizaiz, aonaa
waaitapan na'iki'oram uwa'atin!”

30 Ukian T'ati, “Mazan na'apam dii mooko? Aonaa mishi uaitapan na'iki'oram uwa'atin,
mazan usaabaa Sawun! 31 Waaitapa aonaa Tominkaru nyukunuupan pidan oia'o paradan
an pa'ati. Mazan pidan marainpa'o uruu na'iki sha'apatina'o uaipan kawana'ati, uruu
mishi'o nii pa'an Tominkaru nyukunuupan uparadan. 32 Na'iki aonaa na'apainim zii
uabatauzo-kao, pidan pashakatan di'iki'o uawun ishaan, ikodan patukapa-kinaa nii
ba'oran pidan di'iki. 33 Soo mishi uruu pidan wa'atin an Tominkaru di'iki, turuu pa'an
usha'apatan na'apa'o aimaakan.”

34 Tkian u'ati, “Pugaru oia'o manawun pushakatan, mazan upu'u zii kaikin
putominapa-kida'azon waunao?” Na'iki'ora'a naa aona'a naa ikashaapan ubaokopatinan
powa'a pidannao tuma synagogue ii.

Pidannao ishaawunnao kawanu'o
35 Aizii Jesus abatan dono'o naa, aonaa tkashaapan umorotan synagogue iti powa'a,

uru'u naa umakon u'idi'iti. Ukian u'ati, “Pumishida wuru'u Daonaiora Aokazi Iki'oraz?”
36 Ukian u'ati, “Pukowaadan dono na'ia'oram uruu, dmishidan nii uruu!
37 Na'iki Jesus kian u'ati, “Putukapani'i naa uruu, na'iki kai'oraz uruu wuru'u paradi-

na'oraz putuma.”

38 Sariapa pidan kian u'ati, “Omishida, 6Naobanaa!” Ukodoru'ukan u'ati na'iki utaan
ipai padi'itinpan u'ati.

39 Jesus kian, “Okaawan da'ati'i 6tukapa-kida'anan na'apam pidannao oian. Ukau'an
ishaawun kawanuinaouz, itukapan nii. Na'iki dakotinpainaouz aitapainao nii, ishaawun-

nao kawanu'o nii.”
z , w y
40 Kaina'a Phariseenao udazaba'a, iabata wuru'u uparadanuz na'apa, uru'u naa

ipishaan uruu, “Waunao mani, ishaawunnao mooko kapam?”

41 Jesus kian T'ati, “U'ishaawunun dono mani, aonaa mani na'apam kii-karu u'oian
dikin ii padamata. Mazan ukian idi aonaa u'ishaawunun, ukau'an u'oian na'auzon nii
karikaonan u'ida'a wuru'u.”

10

Kaznizo daua'o kuwai
Jesus kian, “Mishi'o kaiwuru'u 6kianuz: Soo koidimikinao na'iki antamikinao wuru'u
zaida'oraz kaznizo korarannaa paawa an aka. Aonaa imorotan paniinom ida'an korara
nazo iti. 2 Mazan pidan morota'oraz paniinom ida'an, uruu pa'an kaznizonao ka'uza-
tiki. 3 Uruu ati'o pa'an korara paniinomizinaa taapiki da'atan paniinom. Kaznizonao
aitapani'i naa uparadan. Udapadan idyaun udakotan ida'an 'uu bauda'apa kida, na'iki
ukiwiitan naa f'ua'ati ukodita-kidan dono idyaun.

9:22 Christ: wuru'u Tominkaru dyuudaniaz papidanannao zannaa nii. Putukapa kaarita tokon ii, Parada-karu
Masha'apannaada-kinao di'ii.

4 “Aizii ukodita-kidan dono'o naa idyaun, uru'u naa umakon i'ua'ati. Kaznizonao
da'anan naa uruu Taitapan idi'i naa uparadan. 5 Mazan tawarai aona'o nii ida'anan,
ikidoopa'akan nii pa'an u'ai, usha'apanum kau'an aonaa faitapan uparadan.”

6 Jesus kowaadan wuru'u kuwaiz, mazan aonaa Phariseenao aitapan na'apa'oram
manawun wuru'u ukuwaaz.

Kamarainpanu'o
kaznizo ka'uzatiki

7 Ukau'an Jesus kian 1'ati koshan, “Mishi'o kaiwuru'u dkianuz: Ogaru wuru'u pani-
inom, kaznizonao dobaapa-kiziz. 8 Ipai baokoinao kaawainaouz kiwiitapa 6'ai, inao
koidimikinao na'iki antamikinao. Mazan aonaa kaznizonao nyukunuu-atin idyaun.
9 Ogaru wuru'u paniinomizi. Kanom morotan an dgaru ida'an, uruu kazannaatapa-
karu nii. Ogaru ida'ana'o nii umorotan na'iki ukoditan, na'iki uikodan nii paaroapa-kizi
nii. 10 Koidimiki kaawan soo ukoidapa'anan, uzowiibi'ia'anan na'iki umainaabata'anan
kaznizonao. Ogaru, 6kaawan pa'an turuu kizi tkakupan, na'iki kaimanaiman kizi
manawun ikakupan.

11 “Ogaru wuru'u kamarainpanu'oraz kaznizonao ka'uzatiki. Aizii wuru'u kama-
rainpanu'oraz kaznizonao ka'uzatiki, turuu pa'an umawakan pakaznizonnao dikin ii
ukazannaata kizi idyaun. 12 Pidan kawinipinaapa-kariwaiz utaapan ba'oran pidan
uzanao, aonaa kaznizonao ka'uzatiki kawanu'o mani wuru'u, usha'apanum kau'an aonaa
u'uzanao mani wuru'u utaapaniaz. Utukapan an baudokoru wa'atin, ukidoopa'akan

nii, uwa'aka'akan naa wuru'u kaznizonaouz. Uru'u naa mishi baudokoru zaamata'akan
naa kaznizo, aizii ba'orainao dimaadanaa'akan naa. 13 Kawinipinaapa-kariwaiz ki-

doopa'akan, ukaudinan idi'o soo puraata dikin ii karikaonan, aona'o umarainpan
kaznizonao. .
14-15 “Ogaru kamarainpanu'o kaznizonao ka'uzatiki. Odaru aitapanii 6garu na'iki

daitapanii ddaru, na'apa'o manawun wuru'u 6aitapanuz dkaznizonnao na'iki faitapanuz
dgaru kapam; na'iki turuu dmawakan 'ati Gkazannaata kizi idyaun. 1€ Kaina'a ba'oran

dkaznizonnao, aonaa di'ora'a tonaazinaa di'iki'o mani. Inao, 6na'akan nii na'iki imishi-
dan nii dparadan kapam, na'iki uruu dono soo bauda'apa'o nii kaznizonao tonaazinaa,

na'iki bauda'apa'o nii tka'uzatiki.

17“Odaru marainpan dgaru, usha'apanum kau'an dkashaapinan idi mawaka-karu ati,
turuu kizi 6kakupan powa'a iti koshan 18 Aonaa kanom turua'o uzowian dgaru paaipan
kawana'ati. Soo &'ida'a'o karikaonan wuru'u dkashaapinanuz! Oka'iita dtaainan na'iki
turuu 6kakudan powaa iti ddaru aipan kawana'ati.”

19 Tabatan idi na'apa'o Jesus kuwaaz, sariapa koshan Jewnao di'itinpan pana'a
kida pairiban ai. 20 Iriba ikian udau'an, “Kaina'a'o oia'o doronai u'ida'a, uruu idi'o
umadoronaa-ziiwan! Kandii nii uabata'azon ukuwaa.”

21 Mazan ba'orainao kian, “Turuu mooko pidan kaina'a'o oia'o doronai u'ida'a
kakuwaapan kaikapa'a? Aonaa turuu na'apa'o tukapa-kidan ishaawunu'o pidan.”

Jewnao mamishidakan
22 d d.d.. d * 1241 1 . . k b _
Amazada wadidiizon dono, Jesus na'ia'o Jerusalem ii, Tominkaru Dapu Saabauzo
kao KamoonT konaukii-kida-kao dau'ati. 23Jesus chi'ika'anpan waoko itinapu, Solomon's
Porch¥ kia'oraz udakotapa-kao di'ii'aka, Tominkaru Dapu ia'oraz. 24 Pidannao wa'atin
ikasaba'ukinan naa udazaba ati. Na'iki ikian u'ati, “Na'apam nii dii ukotua'ikin
wazaudapan pukowaadan wa'ati kanom wuru'u pugaruz? Pugarun dono Christ,$
pukowaada'aka'a naa wa'ati kai.”

10:22 amazada wadidiizon dono: English ida'an udakota-kao ‘winter.’ T 10:22 Tominkaru Dapu Saabauzo-kao
Kamoon: Putukapa kaarita tokon ii Jewnao baokopainpauzon kamoon daua'o waranu ii. ¥ 10:23 Solomon's Porch:

dikin-dinapa-kizai kamoo ai. § 1024 Christ: wuru'u Tominkaru dyuudaniaz papidanannao zannaa nii. Putukapa
kaarita tokon ii, Parada-karu Masha'apannaada-kinao di'ii.

25 Jesus kian T'ati, “Okowaadani'i naa sha'atii u'atizu, mazan aonaa umishidan.
Osha'apataniaz umanawun kida'o aimaakan, &daru dyuudan kawana'ati'o wuru'u,
kainaabata'o nii kanom dgaru. 26 Mazan unao aonaa umishidan, usha'apanum kau'an
aonaa 6kaznizonnao mani unao. 27 Mazan Skaznizonnao, Taitapa pa'an 6paradan na'iki
Gaitapa idyaun kapam, na'iki uruu idi ida'anan 6garu. 28 Aizii da'anpainaouz dgaru,
Otaa T'ati karikaonanu'o kakupa-karu aonaa kizi imawakauzon. Aonaa turuu ikazata-
kao 6ka'u iki. 29 ODaru taanii idyaun &'ati, na'iki uruu umanawunu'o ipai ba'orainao
ai. Aonaa turuu tkazata-kao ddaru ka'u iki. 30 ODaru na'iki dgaruz bauda'apa'o.”

31Uru'u naa koshan Jewnao zaamata'akan kuba paboori kida nii, izowia'aka'azon naa
uruu. 32Jesus kian1'ati, “Osha'apata iriba kaiman kida'o aimaakan unao awun za'a, 3Daru
dyuudan kawana'ati. Na'ia'oram dikin ia'o wuru'u uzowia'azoonuz dgaru kuba idi?”

33Tkian u'ati, “Aonaa pusha'apatan idi'o mani kaiman kida'o aimaakan waboowa'azon
pugaru, mazan puwazootapa'azon idi'o Tominkaru. Pugaru pidan karikaonan, mazan
upu'u zii pudakotinpan Tominkaru nii!”

34 Jesus kian 1'ati, “Aonaa mooko Tominkaru kian unao kakinaorinaa saada-kariwai
ida'a, ‘Unao tominkarunao’ kii?* 35 Tominkaru dakotan wuru'u pakuwaa kaawa-
kizinaouz pidannao, ‘tominkarunao’ kii, na'iki waaitapa, saada-kariwaiz kida Tominkaru
paradan karikaonanu'o nii umishiin. 3¢ Mazan kandii nii ukian, ‘puwazootapa'azon
Tominkaru pudakotinpan ida'an Tominkaru dani nii’? Ogaru, Tominkaru saabaani'i naa
na'iki udyuudanii imi'i baara ati. Ukau'an turuu pa'an 6dakota-kao Tominkaru Dani nii.
37 Omasha'apatakan an mani ddaru dyuudanii dsha'apatan, aonaa kanom nii umishidan
dgaru; 38 mazan Gsha'apatan dono ddaru kaudin-kizi, umamishidakan pu'u padamata
dgaru, turua'o padamata umishidan wuru ida'ana'a dsha'apatanii kidaz. Uruu ida'ana'o
nii uaitapan kaimanaiman dgaru na'iki daru bauda'apa'o, na'iki na'apa kida'o waunao.”

39 Taipan naa koshan pazaamata'akan uruu, mazan sariapa Jesus kidoopa'akan 1'ai.

40 Udauna'an Jesus makon powaa iti Jordan baza iti, John Chikaawunuupauzo-kizi iti.
Una'ia'akan pu'u, 4! iriba pidannao kaawan u'ida'ati, na'iki ikian pa'atiaaka, “Aonaa mishi
John sha'apatan umanawun kida'o aimaakan, mazan ipai ukuwaa mishiin di'ora'a pidan
dau'a'al” 42Na'iki iriba na'iainao pidannao mishidan uruu.

11

Lazarus mawakan
1 Kaina'a'o da'i pidan Lazarus kia'o u'uu, ukarinauzon. Bethany ia'o umashaapan.

Dya'utam udadakoonao Mary na'iki Martha kia'o i'uu, na'ia'o imashaapan kapam.
Z(Mary ramauda'oraz da'i Naobanai Jesus kidiba kaduunu'o ramau idi, na'iki o'inoonuzu
padizo idi. Oroo azu Lazarus wuru'u karina'oraz.) 3 Uruu idi udadakoonao dyuudan
paparadan Jesus di'iti. Tkian, “Naobanai, pumarainpaniaz pupaonaru, tuukii ukarinaan
kai.”

4 Mazan Jesus abatan dono wuru'u kuwaiz, ukian, “Lazarus karinaanuz, aonaa
umawaka-kinaa ni'o mani wuru'u; mazan Tominkaru ma'ozakan umanawunu'o,
kainaabata-kinao ni'o, na'iki na'apa'o ida'ana'o nii pidannao aitapan Tominkaru Dani
umanawunun.”

5 Aizii Jesus, umarainapanii Martha, Mary, na'iki Lazarus. ¢ Mazan uabatan pu'a'a naa

kuwai Lazarus karinaan dau'u, una'ian zii dya'utam kamoo. 7 Uruu dauna'an Jesus kian
patominapa-kidaniinao ati, “Aizii, wamako powaa iti Judea Baara iti.”

8“Tiichaa,” kian u'ati, “Diiki'i sha'atii Jewnao zowia'azon pugaru na'ii kuba idi, mazan
upu'u zii pumako'ozon powaa iti?”

9Jesus kian T'ati, “Kaina'a 12 hours wakandan bauda'apa'o kamoo ida'a. Mishii na'apa?
Pidan chi'ikapan an wakandan pu'u aona'o nii ukaboinan, usha'apanum kau'an kaina'a
zii kanadapa'o imi'i baara. 1°Mazan pidan chi'ikapan an wamarutan pu'u, ukaboinan nii,
usha'apanum kau'an aonaa kanada'o nii u'ida'a.”

*

11 ykakuwaapan dauna'an, ukian 'ati, “Da'awu'uka'a naa wapaonaru Lazarus, mazan
dmakon nii na'iti pokowaua'anan uruu.”

12 Utominapa-kidaniinao kian u'ati, “Naobanai, kaimana'o wuru'u uda'awunuz,
ukakudan nii wuru'u.” 13 Jesus paradanuz Lazarus mawakan daua'o, mazan {'itiiman
mishi'o nii manawun Lazarus da'awun.

14 Uru'u naa Jesus kowaadan T'ati kaimanaiman, “Mawaka'a naa Lazarus. 15> Mazan
kaiman zii, aonaa &garu nii na'ii, usha'apanum kau'an na'apa'o ida'ana'o nii unao
mishidan kanom wuru'u 6garuz. Aizii wamako'o naa u'idi'iti.”

16 Thomas (Shamaan kia'oraz udakotapa-kao) kian pamin-tominpannao ati, “Aushaa,
wamako wanaobanaa tuma, marii wazowii-kao utuma.”

Jesus uruu kakupa-kinai
17 Aizii, Jesus kaawan dono'o naa Bethany iti, ukowaada-kao u'ati 4 kamoo dobatan
naa Lazarus nanaa na'ian baaranai ii. 18 Bethany maonapa'o Jerusalem iti, aonaa uikodan
dya'utam mile. 19 Aizii Lazarus mawakan dauna'an, iriba pidannao kaawan Judea Baara
iki'o, imorowauta'anan Martha na'iki Mary ida'ati, tkonaukiida'anan inyukunuu kowas,

{'azu mawakan idi.
20 Martha abatan dono'o naa pidannao kian, “Wa'ati'i naa Jesus!” Uru'u naa

oikodapa'ana'akan uruu, mazan Mary ona'ian kabaun ii.

21 Martha kian Jesus ati, “Naobanai, puna'an dono mani da'a'a, aonaa mani &'azu
mawakan padamata! 22 Mazan Gaitapa, pupishaan an Tominkaru kai kanom dau'ati
karikaonan, ukawana'ati'o nii usha'apan.”

23 Jesus kian o'ati, “Pu'azu kadishitan nii powaa iti.”

24 Martha kian u'ati, “Oaitapa, ukadishitan nii koshan, kadishita-karu kamoo dono.”

25 Jesus kian o'ati, “Ogaru wuru'u kadishita-kinaiz, na'iki dgaru wuru'u kakupa-
kinaiz. Pidan mishida'oraz dgaru, kakuda'o nii umawakan pu'u padamata. 26 Aizii
kanom mishi'o ukakupan, na'iki mishida'o dgaru, aonaa na'apainim nii umawakauzon.
Pumishida?”

27 “0o, Naobanai!” okian u'ati. “Omishida kaimanaiman, pugaru wuru'u Christ,
Tominkaru Dani, kaawa'o ni'oraz imi'i baara ati.”

Jesus kasha'ora-kidan mawaka-karu

28 Martha paradan dauna'an Jesus ati, okiwa'akan naa powaa iti. Uru'u naa oparadan
pa'inaozo Mary ati karikaonan. “Kaina'a'ora'a naa mishi watiichaan, utukapa'azon
pugaru,” okian o'ati. 29 Mary abatan idi kaikapa'ora'a, uru'u naa omako'okan, oikoda-
pa'anan uruu. 3° (Aizii Jesus, aonaa zii ukaawan wiizai ati, pakawan zii na'ii Martha
ikodapanaka-kizi ii uruu.) 31 Aizii kabaun nazo iainaouz pidannao, konaukiida'anainaouz
onyukunuu, itukapan idi Mary kodita'akan dopiauda'u kabaun nazo iki, i'itiiman
omuraapa'anan nii baaranai iti kowas, uruu idi imakon odawu'ati.

32 Aizii Mary ikodapan dono'o naa Jesus, sariapa okodoru'ukan u'ati ukanaapu'u
na'iki okian u'ati, “Naobanai, puna'an dono mani da'a'a, aonaa zii mani &'azu mawakan
padamata!”

33 Jesus tukapan idi Mary na'iki pidannao otumainaouz zaadinan, sariapa uto'oran
panyukunuu ii mazan tuukii ukasha'oran kapam. 34 Ukian T'ati, “Na'iam dii ubaaranaa?”

Tkian u'ati, “Puwa'ati da'ati'i, Naobanai, putukapa kizi.” 35 Jesus zaa